
Laolita i Boti pai i Awati. 
 
Tuwumo boti samba'a ri ra'a ngkaju. Mareka 

wuya, mongayumo i Boti, nato'o:  
 
  Wula wula dee! 
  Wula kasimbajuku. 
 
Mesono awati anu ri yoyo ndui ri sori ngkaju: 

Mbamba i Boti se'i; nato'o kasimbajunya wuya, 
ntanoka yaku yau!  

Nadongemo i Boti, nato'o: Aa, i sema 
mampetimbamba yaku? Mongayu wo'u i Boti:  

 
  Wula wula dee! 
  Wula kasimbajuku. 
 
Mesono i Awati: Aa, kalopua siko, Boti, nuto'o 

koromu kasimbaju mbuya, maeta ewa ncaretu!  
Nato'o i Boti: Imbe'i yau anu mesono2, nato'o 

si'a ja kasimbaju mbuya? Mongayu wo'u i Boti, 
mesono muni i Awati lai sorinya ri yoyo lauro.  

Naselamo i Boti rui setu, natima Awati, nato'o: 
Be da tuwu siko, da kupewunuka ri woto ngkaju, 
nukapate! Mogele i Awati. Nato'o i Boti: Da 
kutasoka watu siko! Ja napogeleka i Awati. 
Naimba i Boti pura2 anu da napopate i Awati, ja 
napogele2ka.  

Malose raya i Boti. Aa, nato'o, da kupapesua 
siko ri engoku! Setu napotumangika. Natono 
ntano nu Boti i Awati ri engonya, nakokoti engo i 
Boti, mapari naepe i Boti, metiso, montoncu, 
nato'o: Tiso awati yoyo, tiso awati une! 
Mariangkani napetisoka, bare'e lo'u i Awati.  

Bare'e masae nadonge i Boti tau mosambe ri 
raya yopo, lo'umo narata, motunda2mo i Boti ri 
sori ntau setu. Naseko ntau mosambe, nato'o: 
Palai retu, siko setu, Boti, ja katiso2, ja 
kantoncu2, da kono naini engomu kusambe. 
Mesono i Boti: Mangka yangku mangi 
mohambe2. Bare'e naaya naseko ntau, bare'emo 
wo'u masae konomo kojo engonya, ma'ai, 
tedungka i Boti, mate. Kapate i Boti se'e, 
mesuwumo i Awati, mewalilimo ri kare'enya.  

 
Walesu pai Kuli Dangatoni. 

 
Tuwumo walesu samba'a ri lipu ntau. 

Sangkani tumbu rayanya da mampeole tasi pai 
napanto'o: Bare'emo kupokono maroo2 ri lipu 
se'i, da melinjamo yaku, njo'u ri tasi. Masae 
pelinjanya, mandake, mobalungke, tudumo ri 
wiwi ntasi. Narata kuli dangatoni anu 

mekunganga sakodi. Nato'o mbalesu: Bara njaa 
setu? nepa se'i2 kupangkita anu ewase'i ogunya, 
da kupewule mpodago. Nawunca wo'onya ri 
nganga ngkuli dangatoni, da rayanya mampeole 
sanganya. Laumo wo'onya naupi dangatoni 
banuanya, maposo wo'o mbalesu, waremo 
le'enya.  

 
I Boti pai i Wawu. 

 
Mobale2 Wawu pai Boti, mombesale da njo'u 

mangkae toraa ri bonde ntau. Puramo toraa nakae 
ntau radua setu, mangkonimo. Puramo nakoni 
toraa,nakae mbawu kuya. Nato'o i Boti: Nunjaa 
nukae setu, bale? Mesono i Wawu: Aa ! ne'e 
makaliwongo, mosu kandepe ntumpunya, boi 
nadonge ngangata. Napasambakamo kuya anu 
nakae, nepa nato'o mBawu: Konimo bale. Nakoni 
i Boti kuya setu. Pura nanyangi, nato'o: Aa! yaya. 
Mesono i Wawu: Ne'e makaliwongo, nadonge 
ntumpunya; konipa sakodi! Nakoni i Boti kuya 
wo'u; ma'ai naepe kayayanya. Nato'o: Siru, yaya, 
yaya, bale ! Mesono muni i Wawu: Aa! 
kaliwongo! da nadonge ntumpunya, da ma'i 
naini. Nadonge kojo nu tumpunya, nato'o: 
Nunjaa makaliwongo? bara wawu, bara njaa? 
Natima tawalanya, nawunuka Wawu, kono, 
mate. Molonco i Boti, makaliki. Jelamo ri ra yopo, 
nato'o: Manoto yaku nalego mBawu setu, mayaya 
gaga kuya kukoni, sakodi bemo tuwu yaku.  

 
I Alinta pai i Benci. 

 
Napeboo i Alinta i Benci, nato'o: Malai ri 

mbe'i siko setu, Benci? — Yaku melinja. — Da 
mebia riunya, wenu? — Nunjaa da kupebiaka? 
Se'imo yaku, imbe'i siko? — Yaku ri kaju 
katuwuku. — Nunjaa da nuto'oka yaku, paumo. 
— Bare'e kanaa. — Ane bare'e bara njaa da 
nupauka yaku, mombe'ilawu kita. — Aa, be da 
kukoto, siko magasi. — Aa, ane wase'e, yaku 
nulego2, nupapebia ngkabongo. Mesono i Alinta: 
Io, ane wase'e nuto'o, da kupebutuka; ane siko 
bangke katuwumu, yaku da nunangi, ane yaku 
bangke katuwuku, da kunangi siko. — Lai wana 
setu da pelumbuta, da ndeki buyu. Mesono i 
Alinta: Pakamosu2, mombekekeni kita. Mosu' i 
Benciri kaju kare'e i Alinta, nato'o: Isa, dua, dogo, 
pesupalakamo! Pai ntaka ri iku Benci i Alinta. 
Meripomo i Benci molumbu ri buyu, be 
naoweiAlinta ma'ia2: Pakagasi, pakaliga, se'i 
yaku! Papitumo buyunaliunaka,nato'o: Pari2! — 
Aa, ngasaku, bale. Sawi ri buyu, mobalungke, 

tudu ri yombo, mandake, papitumo buyu pusa, 
sawi ri ka'uayu buyunya, bemo maliga i Benci, 
nato'o: Pasimbuku! Jela ri kasio buyunya, nato'o: 
Pari2, se'i ja yaku, ntanoka metaka2 ri iku Benci. 
Sawi ri kasampuyu buyunya, malengimo 
mpodago Benci, be naowe2 i Alinta mepajujuli, 
nato'o: Paka'ai, boi tepesindiu yaku! Sawi ri 
kasampuyu yabi buyunya terompo Benci, meoko 
wo'u, sawi ri kasampuyu pai radua buyunya 
tedungka njairia, meoko, mobalungke, 
tetandapaka wo'onya, meboo i Alinta, bemo 
mesono i Benci, napeole, madaamo engonya pai 
nganganya, matemo. — Aa, matemo ntano 
baleku se'i, da metaka muni ri kaju yaku, boi 
mawau, boi keule. Ruambengipa, lo'u napeole, 
iomo kojo, kanggugu2 ule, ke'atusimo Benci, 
mawau, osomo, napalaikamo.  

 
I Wuriri pai i Lago. 

 
Nayongko nu Lago i Wuriri, maripu tanta'inya, 

maju'a onggaa, ewa kita ranjua ri tunggita.  
Mesono i Wuriri: Aa, ara wenumo Lago; pai 
nuyongkomo banuaku, masala siko, tanta'iku 
maju'a, tengo siko, be nupeole melinja, bara yaku 
kuyongko banuamu wungka eo? — Aa, da 
mesawa siko? pepali banuaku ri yopo, ri lee, ri 
tetari sinjau, da ndeku ri buyu. — Aa, yaku be da 
ndeku, da pura inosaku, pai se'i maju'a wo'u 
tanta'iku, yaku be manyanya ri eo, kupokono ri 
ue pai nusale yaku ri eo. — Aa, ane ewase'e, be 
nupojo mesawa ri banuaku, kusapu poyongkoku. 
— Bare'e kanaa, siko mainu banuaku, sanjayanya 
nuyongko tanta'iku, ane ja ue nuinu be 
kupokalose, pai se'i tanta'iku kamui2 ewa kebisu, 
tetajimo sa'e, bemo madolidi bengoku, bemo 
tepakoro lese; wenu ane re'e mayali ikumu, be da 
kodi rayamu, be da keule? — Aa, io, da kodi raya. 
— Nce'emo se'e kuto'o.  

Ungka lairia panangimo i Lago, nato'o: Aa, 
ne'e nutuluri yaku, aginya da mointe kita, bara i 
sema malengi. — Io kanaa, pai raneo, bara da 
osamo bengoku raneo, bara bare'e, da 
mosisimbau, da mombe'inte. Napalelemo i 
mBuriri wa'a nja'inya, nato'oka: Komi tundeku 
nipodedemo ri ue, nipapenaa talingami, lairia 
peboo2 i Lago pesonoka au kasimpontunya, da 
tumunda. Lo'umo i Lago, bangke reme nato'o: 
Se'i yaku. — Iomo, palaimo njai lore, pakaroso 
rayamu. — Aa, be da nukoto, ungka i wengi be 
teencu. — Aa, bara ja lamoa yau, yoata se'i 
tapepali, ewambe'i padika lamoa, tapeole naini.  

Molonco i Lago. — Ia kita, bale! Ja na'ia wa'a 

mburiri ri jaya, mangkodo ri wiwi ue. — Aa, bale. 
— Se'i yaku. — Ia bale, ia, ia. Ngasamo i Lago. — 
Aa, terompo yaku. — Manoro modenggo. Maea 
matanya, me'onto, molonco2 se'e, pinoso. Wuriri 
silo'u momburongko manggora, mombepetumbu 
kapate i Lago. Mesono i Wuriri: Aa, yaku tuwu, 
Lago setu radua bengonya pai matemo, manoro 
mayoa yaku, mau sambira ja bengoku.  

 
I Tomentada pai i Walesu. 

 
Ndate i Nggaru motumunda ri wono ndapu 

pai re'e sungko mombepampa, pepone mbalesu. 
Ma'imo Walesu, jela ri pu'u ncungko, napeoasi: 
Koisa tomentada-mentada, bare'e ndate i 
Tolibungku-libungku? Mesono Sungko nTada: Da 
ndate nu Tolibungku? be nudonge rungka 
mbosenya? Lambu mpowose ri Banggai Lanto i 
Tolibungku-libungku. Ntano po'inosa i Nggaru 
sindate anu nato'o.  Nato'o mBalesu ri ananya: 
Ane mopede, i eke, ane monumbu ia'u. Mepone i 
Walesu ri pancara, sawi ri wono ndapu, bare'epa 
tetima dungko, nasokomo i Nggaru Walesu, 
natangkandoo ri pa'anya, ja be maya, be napouli 
nu Nggaru pai masempamo pa'a mBalesu, 
manawu Walesu, nombo ri tana napopagoimo nu 
ananya, ndoo nakekeni. Mesono Walesu: Banya i 
kuko, nggoana, ia'u nggoana! Melapasaka 
ananya, napeoasi: Wenumo Ine, se'i masempamo 
salana bero. Napepeparamo i Walesu i Sungko, 
nato'o: Sese rere, sese rere to mentadali, de 
mapalani sangkuleleni marajani de!  

 
Laolita i Nggaru pai i Lagiwa. 

 
Moanamo i Nggaru ri tongo mpada sinjau. 

Re'e lagiwa samba'a, tesaluntengku madonge 
ponduu2 i mBalitutu, nasarumaka tau, pai 
napolonco. Polonconya se'e, nayongkosi talinga 
nu ana i Nggaru, majangai raya i Nggaru, njo'u ri 
Lagiwa, nato'oka:  Masala siko mayongkosi 
talinga nu anaku. Mesono i Lagiwa: Banya yaku 
masala, maka ponduu2 i mBalitutu kudongemo, 
tesaluntengku yaku, talinga nu anamu kuyongkosi 
mpolonco. 

Lo'umo i Nggaru ri Walitutu, kajelanya lairia, 
nato'o: Masala siko, Walitutu, monduu2 pai 
napolonco i Lagiwa, pai napayongkosi talinga nu 
anaku. Mesono i Walitutu: Banya yaku masala, i 
anu yau, i Jinjikee, maka mopanga ikunya.  

Lo'umo ri Jinjikee i Nggaru, jela lairia, nato'o: 
Masala siko, Jinjikee, pai napopanga ikumu, pai 
naponduu2 i mBalitutu, pai napolonco i Lagiwa, 

pai napayongkosi talinga nu anaku. Mesono i 
Jinjikee: Banya yaku masala, i Nggurio yau, maka 
mosalele makuni, setu pai napopanga ikuku.  

Njo'umo i Nggaru ri Nggurio. Jelamo lairia, 
nato'o:  Masala siko, Nggurio, mosalele makuni, 
pai napopanga iku i Jinjikee, pai naponduu' i 
mBalitutu, pai napolonco i Lagiwa, pai 
napayongkosi talinga nu anaku. Mesono i 
Nggurio: Banya yaku anu masala, yaku pai 
kuposalele makunii i Bungka motatakie ntimali.  

Lo'umo wo'u ri Bungka i Nggaru, nato'o:  
Masala siko, Bungka, motatakie ntimali, pai 
naposalele makuni i Nggurio, pai napopanga iku i 
Jinjikee, pai naponduu2 i mBalitutu, pai 
napolonco i Lagiwa, pai napayongkosi talinga nu 
anaku. Mesono i Bungka: Banya yaku anu 
masala, i Walesu maja'a, masago karoo2ku, setu 
pai kupotatakie ntimali. 

Lo'umo ri Walesu i Nggaru, nato'o: - Aa, 
masala siko, Walesu, masago karoo2 i Bungka, 
pai napotakie ntimali, pai naposalele makuni i 
Nggurio, pai napopanga iku i Jinjikee, pai 
naponduu2 i mBalitutu, pai napolonco i Lagiwa, 
pai napayongkosi talinga nu anaku, pai nakakodi 
ndayaku. Bare'e naincani mobali nuntu i Walesu, 
nasoko i Nggaru, napepate. Nce'e pai 
napo'i'iwali Nggaru pai Walesu, rata eo2 se'i.  

 
I Walesu mampekiwurakesi Ananya. 

 
Maju'a ana mbalesu; njo'umo nenenya 

mampepali to powurake, anu da mampowurakesi 
ananya. Jela ri Baula, napeoasi mBalesu, nato'o: 
Siko, Baula, bara nuincani ma'usi anaku? Mesono 
i Baula: Kuincani yau. Nato'o mBalesu: Koisa, 
nupebutuka, kupadonge ngangamu. Me'ae i 
Baula, nato'o: Oe! oe! Mesono i Walesu: Aa, 
bangke gaga ngangamu, bare'e kupokono, boi 
doito anaku, be da tuwu.  

Malaimo i Walesu, njo'u ri Nyara, napeoasi: 
Siko, Nyara, bara nuincani mampowurakesi 
anaku maju'a? Mesono i Nyara: Kuincani onggaa! 
Nato'o i mBalesu: Ane ewance'e, koi pebutuka, 
da kupadonge ngangamu. Mobihihi i Nyara, 
nato'o: Hi, hi, hi!  Mesono i Walesu: Aa, maja'a 
ngangamu, bangke gaga, bare'e kupokono, anaku 
da doito, be da tuwu!  

Malai wo'u i Walesu, njo'u ri Wawu, nato'oka 
i Wawu: Bara siko, Wawu, lo'e mowurake? 
maju'a anaku, kupepali to powurake, bara da 
tuwu anaku, pindongo. Mesono i Wawu: 
Kuincani sakodi. Mesono i Walesu: Koisa, da 
kupedongeka ngangamu, pebutuka.  

Mokokoeemo i Wawu, nato'o: Koee, koee! 
Mesono i Walesu: Ma'ai kaja'a nu ngangamu, 
ne'emo siko, Wawu, da ma'usi anaku, be da 
tuwu!  

Melinja i Walesu, jela lai mBula, napeoasi 
bara naincani mowurake. Na'ioka i mBula; 
mesono muni i Walesu: Powotu yau, da 
kupadonge ngangamu. Mombee i mBula, nato'o: 
Bee, bee, bee! Mesono i Walesu: Aa, marimbo 
ngangamu, bare'e kupokono, da doito anaku, be 
da tuwu!  

Jela lai Kere-kere, napeoasi ewance'emo se'e. 
Mokere2mo i Kere-kere, bare'e napokono 
mBalesu nganganya, nato'o marimbo gaga. 
Malaimo, jela ri Alo, napeoasi: Bara siko, Alo, 
lo'e mowurake? sinjau anaku maju'a. Mesono i 
Alo: Kuincani yau sakodi. Mohaamo i Alo, nato'o: 
Haa, haa! Bare'e napokono mBalesu, marimbo 
gaga nato'o.  

Njo'u wo'u i Walesu, jela lai Nggaru. 
Napeoasi, nato'oka Nggaru: Bara siko, ongga, lo'e 
mowurake? Mesono i Nggaru: Kuincani yau 
sakodi. Nato'o muni i Walesu: Koisa, 
nupebutuka, da kupadonge. Mongao i Nggaru, 
nato'o: Ngao, ngao! Mesono i Walesu: Setu yau 
kupokono madonge, siko da lo'u mampowurakesi 
anaku. Mesono i Nggaru: Io madago, paikanya 
ane njo'u yaku, sangaya2 kupaleleka yunuku pai 
mangkoni kami; ewase'emo wo'u siko nupaleleka 
yunumu, to'oka naka singkanduru kita pura2. 
Mewali, napaleleka mBalesu wa'a yununya, 
moapumo. Bare'e masae jela i Nggaru pai sondo 
yununya. Napeoasi ananggodi, nepa nawunca ri 
raya mpelawo. Nato'o i Nggaru: Siko, Nene i 
mBalesu, pakamosumo ire'i, ne'e lawa2. 
Nadonge nene mbalesu kakau2 nggaru, nato'o i 
Nggaru: Ne'e nuseko2 yaku mangkoni pakanangi. 
Ntanoka wo'o nu ana mbalesu puramo nakaruku. 
Nadonge mBalesu molengko witi nu ananya, 
nato'o: Tuwu anaku! Ntano puramo wo'u witinya 
nakoni i Nggaru.  

Riu2 mo'usi se'e, napatadaki Nggaru yununya, 
nato'o: Ane nidonge pompauku jelamo lai:  ira 
ncuka, da nika'uwi oyo njoia, nipakapia kilo ri 
rindi, nipalomo pura2.  

Mowurakemo i Nggaru. Masae, jelamo ri:  
 
 Ira ncuka pompayali  
 Pela benci pakanangi,  
 Jilati mayaliyali.  
 Wo'o mbalesu arai.  
 
Butu nadonge yununya panto'o i Nggaru setu, 

meoko wa'a nggaru, nasoko walesu pura2. Jamo 
samba'a tina molonco, tiana, mosompo, bare'e 
nakita nu Nggaru. Si'a anu mampomulika walesu 
anu takita se'i2.  

 
I Boti mokayori. 

 
Njo'umo tau monyopu, narata boti ri wana, 

nce'e natunggai da mancopu. Mosu2 tau, 
nakitamo nu Boti Tu'a; setu pai napasawoyoni 
ananggodinya, pai bare'e naaya, ja nangongo Boti 
Tu'a, ja kumarangkiji. Mosumo mpodago tau, 
pelo nasopu boti mangura, kumarangkiji hoo, 
hoo! maepe mata ncopu, sampaso ri woto 
usunya! Mepaponjii Boti Tu'a, ndate ri kaju 
marate palainya, maka nakitamo wa'a ncopu au 
nakeni2 ntau, naincani tangara ndaya ntumpunya, 
nce'e pai napanceko wa'a ananya pai 
napanto'oka ne'e mosu. Bare'e masae matemo 
boti anu kono mata ncopu, jamo au tu'a tuwu. 
Nasale ntau da waima'ika, be napojo, ja nasono 
mpokayori, nato'o:  

 
 Kinumbarinya morompa,  
 Nupakatu ri inosa!  
 Se'i kupomalentora:  
 Sakodi ndati lolonya.  
 
 

I Boti pai i Kolopua. 
 
Tuwu i Kolopua, tuwu i Boti, simbaju tuama 

katuwunya. Bangkemo, mombepepepali, 
momberata, nato'o i Kolopua: Aa, siko se'i, bale. 
Io, yaku. Paikanya siko, Kolopua, imbe'i 
kare'emu? — Aa, bare'e, yaku ja ri tana kare'eku. 
— Imbe'i yunumu? — Aa, tampe da ri saa, 
simbaju ri tana kare'e mami, paikanya siko, 
imbe'i yunumu? — Kami ri kaju katuwu mami, 
tudu ri tana pai jamo sarai, manginu ue. — Yaku 
bare'e sawi ri kaju, yaku ja ri tana kare'eku; kanya 
mowuro siko, da kupolinggona?  Mesono i Boti: 
Kanya nunjaa kina'amu? — Kami ja tana, kanaa. 
— Aa, ane ja tana, be da mangkoni yaku, be 
kupojo. — Aa, ane bare'e tana, nunjaamo wo'u? 
bara jongi, maka nce'e wa'anya kukoni wua 
ngkaju. — Aa, podi gaga ane ja se'i kukoto 
mangkoni, mau ma'ai kapodinya, pai masaemo 
pompautase'i, yaku maoro kompoku, da 
ntamangkonimo yau. Njo'u mejongi i Kolopua, 
napoyunumo i Boti. — Aa, mbe'imo jongi setu, 
Kolopua, be kukita. — Aa, se'imo kajunya pai 
bare'e re'e ratunya, da ntapelawisi nakarimbo 

ngoyu, da re'e yau manawu. — Aa, ne'e dalantu2 

ngoyu kanaa, yaku da kupone. — Io, ane sawi 
siko, ndekumo, yaku be da sawi, ja ne'e nurudusi 
au be matasa, anu mebureka, nce'e da nunawuka 
kita. Mena'u i Boti, maria nanawu i Boti au 
mebureka, ma'i ja'i i Kolopua sondo, inenya, 
papanya, wa'a ngkasangkomponya, ja i Boti 
ngkalionya.  

Nakoni i Boti anunya, roo mangkoni, nato'o: 
Aa, rinjau kaju madago, ratu, nce'e kupone owi. 
— Aa, madago, paikanya ja mapeni pelanya, 
kerui, be tinja kumama. — Aa io, Kolopua, da 
tamangkoni riunya, roo mangkoni, da ntamobale 
kita. Mesono i Kolopua: Io, tima yunumu, Boti, 
se'imo kami maria, komi naka maria wo'u, boi da 
re'e au melempo, dakurata, danaja'ati yaku; bara 
da re'e mebabuno, be da nawaika galaku, da 
nato'o, be naincani pobaleta, nakare'e ncakita, 
boi magero pobale. Malaimo i Boti, natima 
yununya pai inenya pai wa'a ngkasangkomponya 
napoyunumo, bara togompuyu, sa'opoti tau setu, 
molimbu. Momberata, mesono i Boti: Se'imo kita 
mobale2, maria kita mainbani, pakadago 
mombekekeni, ne'e mosisala; ane nurata i 
Kolopua, waika babuno, maka i Kolopua be sawi 
mepone; ane re'e au ri Kolopua, da nawaika Boti 
au narata; ane maja'a i Kolopua, da mate, maja'a 
i Boti, da mate.  

Mainti pobalenya, mombesale mojamaa. Aa, 
nato'o, loka da tapomuya pai lada. Mesono i 
Kolopua: Io, ja siko magasi monowo, yaku be da 
kukoto mangkekeni sinangge, uase, ja epea da 
kuyali2si. Nayalisi epea, napakamara tana, 
nakatuwu lada. Roo setu, nato'o: Mbe'i lada pai 
loka da tatima? Aa, nato'o i Boti, ndate loka mami 
au rato'o loka boti, au kewatu, ayu'u to'onya. — 
Aa, be da kukoto mantima, kenikaku pontuku 
samasa, paikanyalada, mbe'i da tapantima? — 
Aa, lada i Ta Datu da tapangangka. Napomuya 
loka, nepa njo'u mangangka lada i Ta Datu. 
Nato'o: Da takoni wo'u sa'e ri wakanya, ja ne'e 
makaliwongo, boi nadonge mpuenya. Jela 
ndatiria, natima sa'e, nakoni sa'e, mayaya naepe, 
jela ndati loka napomuya ngena, nasela, nakoni 
uwunya rapakulika lada i Ta Datu mayaya. Aa, 
nato'o, siru, siru, yaya! — Aa, ne'e makaliwongo, 
nce'e pai kupanto'oka: ne'e rakoni riunya. — Aa, 
nato'o, kupakulika uwu loka, ngangaku mayaya, 
tuwu kurinci, tuwu kupa'upelo, maka pa'u tesela, 
pelo simpadopa pelanya, pa'u tepa'uraka, pelo 
tepasambaka, tuwu kurinci wailo'u. 

Roo nakoni lokanya, mawengi maoro 
komponya, da nato'o wo'u da mantima lada i Ta 

Datu, paikanya nakitamo ana i Ta Datu ladanya 
bemo mowua pai nakita ewa ya'a ntau 
mangangka, nato'o: Ewase'i, da ratundani, da 
rapepedongeka, sangaya2 da manoto raya. — Io, 
bale, ne'e nupojo makaliwongo, Boti, da nadonge 
ntumpunya. Nakoni, nato'o: Siru, siru, yaya! — 
Aa, nato'o i Kolopua, setumo kupo'ipu, sangaya2 

da inepe kita, maka yaku be magasi, siko maliga. 
Ntanoka na'oamo i Boti da manawusaka balenya, 
nakalinganimo totowi, wa'a mpapanya mepatuju 
ri pu'u njongi owi. Tekiwoi ana i Ta Datu, nakeni 
tawalanya, jela lairia, mewunu, be kono, 
mesupalaka i Boti payamo molonco, i Kolopua ja 
mampayanaka wo'onya ri banuanya, ri ara 
ntabonya, narata ntau, natuluri, maka nakita 
mawaa nguju, njau wuku lada ri ngisinya, nato'o: 
Aa, ne'e mesapu siko, Kolopua, siko wongo. 
Paikanya monuntu i Kolopua, nato'o: Aa, banya 
ku'oa, re'e yau anu kukoni, jaratunya, yaku be 
sawi, ja i Boti au mompu'asi, si'a masale yaku pai 
kukama'i. — Aa, siko da kupepate. — Aa, ne'e, 
pokapuru yaku, ne'e nukenika kabosenya, da 
kupesawaka i Boti, da kukira2, maka si'a au 
manawusaka yaku. — Io, ne'e, palaimo pai 
ne'emo ma'i, sopuku da kupakoro.  

Jela muni ri Boti i Kolopua. Aa, nato'o, se'imo 
yaku sakodi mate, pokaliwongomu ngena. — Aa, 
ewase'emo yaku, mangkoni lada, maria pauku, 
ewa mayangu yaku, ku'oamo manawusaka siko, 
pai setu siko madago paumu pai tuwu siko. — 
Aa, bemo nuincani pau wa'a ngkaita ri pu'u 
njongi, au magero pobaleta, nce'e da mate? — 
Aa, io, nakawase'emo. Pai be naowe i Boti 
mancela lokanya pai loka i Kolopua, nato'o 
napakulisi lada, mayaya nganganya. Masae2 

nasale wo'u i Boti i Kolopua, da njo'u mangangka 
loka i Ta Datu, maka nce'emo nato'o majuyu, 
bare'emo da makaliwongo, bemo mayaya 
nganganya. Ri raya ngkawase'enya ndekumo. 
Siko, nato'o, da mepone, da nunawukaku galaku. 
Mepone i Boti, jela ndatiria, motunda ndati doa 
loka, mangkoni, potundanya se'e nato'oka i 
Kolopua: 

 
 Pelanya ntanawu-nawu,  
 Yasenya ntakoni yau.  
 
I Kolopua ja pelanya najila lai tana. Aa, 

nato'o, maparimo padikanya yaku se'i, maoro se'i 
kompoku, be mangkoni yaku. Puramo sampa'a 
nakoni i Boti, tesuparno ta'inya, mabosumo, 
malaimo. I Kolopua marau, kodimo rayanya, 
njo'u ri banuanya. Napepali yumai ngo'a, mosu, 

napatosara'u tabonya, molinga nato'o: 
 
          Soe ntinimbo-nimbo 
          Tudu ri Wawo mBiro. 
          Soe molape-lape 
          Tudu ri Wawo Lage. 
 
NadongeiBoti, nato'o: Aa, molinga baleku, 

bangkemo komponya, mabosu mangkoni loka, 
ewa kompo ntau mosusa, nato'o: Aa, bale, mosu 
siko? — Io, su ngkaiku se'i. — Aa, be madago 
mancawanaka? — Aa, be madago 
pampobalekamu yaku, siko ja madago kabosu 
ngkompomu, yaku kambanya ngoyu mawui 
kompoku, nakatepasalero oro nta'iku, siko 
bangke kaliogu ngkompomu, madindimo, se'i 
panganamu bangkemo. — Aa, da kusawanaka. — 
Io, ane da rayamu, paikanya da rawunca lai 
tanta'imu, peole ewa anuku.— Aa, pai be da 
maju'a? — Bare'e kanaa, ara anuku maju'a? — Io, 
wuncamo. —Pobaintulimo. Mobaintuli, nabira i 
Kolopua tanta'i i Boti, da napawunca yumai, 
nato'o: Sangadi mongkiki madago. Jelamo ri 
ancindodonya, yumai bara sangkarikimo 
pesuanya, nato'o: Mongkikimo, da kutimboraka. 
Pai natimboraka, mabuntasimo loka sampa'a 
nakoni ngena, matemo i Boti, masiamo 
komponya.  

Nalantumo i Kolopua, bemo tuwu, nayalisi 
sanganya, wukunya natima, napanowa, roo 
napanowa, nakenimo ri woyo, nawaika potu i 
Boti, nato'o: Se'i teula nipongo. Napongo, pura 
napongo, nato'o i Kolopua: 

 
 Pongo, pongo dee, 
 Bara wuku ngkaimu. 
 
Aa, nato'o, manoro wuku yunuta, si'a masala 

pai matemo, napangangka lada i Ta Datu. Ungka 
lairia mogombo wa'a Boti pai Kolopua, nato'o: 
Da taowemo mobale, maka melewa i Boti, 
napepatemo i Kolopua, bare'emo re'e paukanya, 
mageromo pobale.  

 
Laolita nu Payowi. 

 
Payowi duata wungka eo, ri raya ntana 

kare'enya. Ane ujamo mpongoyu, bangkemo si'a, 
malaimo ri tasi, mewali Payowi ewa ogu buyu 
kabangkenya; talise ri tanoananya nakeni2, bare'e 
naepe. Memeti ri wo'onya, kabangke mbo'onya. 
Tau nakoni, maya naomo duanga sangkani pai 
tau matemo. Peumbanya owi ri Nguju 

ngKarawasa, towote ri Nguju Polande Bayo.  
 

Laolita nu Duyungi. 
 
Duyungi se'e yunu ntau, moja'i pai tau, 

malaimo ri ra ntasi, kodimo rayanya, bare'e 
napokapuru nenenya, motumangi, bare'e naowe2 

motutumangi, ewa ana ilumo naepe. Ue matanya 
ndapapabulika tau, napopakuli ntau, 
ndapopanaya; ane ana we'a bare'e mampokono 
tuama, bara tuama bare'e mampokono ana we'a, 
ue mata duyungi ndapopakuli, sako bengga 
manayamo.  

 
I Ongo pai i Dongge Dai. 

 
Ja tuwu2 i Ongo, malai2, masae momberata 

pai i Dongge Dai. Nato'o i Ongo: Kita da 
morongo, ewase'e wawai ntau tu'a. Mesono i 
Dongge Dai: Ane ewase'e, kupokono. Yaa, 
morongomo kojo tau radua setu. Masae 
porongonya, nato'o i Ongo: Banya wo'u kuposari 
siko, ja marate siko; aginya da moga'a riunya. 
Mesono i Dongge Dai: Yaku malai mobaturu, 
jasiko mawau wo'u, aginya da mongkunisi siko, 
bare'e wo'u da maga'ati pokasangkompota.  

Yaa kasae mpoga'anya, mobaturumo i Dongge 
Dai, ja i Ongo roo mongkunisi. Karoonya i 
Dongge Dai mobaturu, melinja2 wo'u simpadopa 
wo'u pai i Ongo, mombepokono muni, 
mombeporongomo.  

 
 

I Tagai pai i Alipa. 
 
I owi katuwu i nTagai pai i Alipa mobale2. 

Mewali, tau sabale setu simbaju mokasi, raduamo 
se'e. Paikanya pemamanya mosisala. Tagai ane 
memama, sangadi moberese, nepa da osa, ja 
balenya i Alipa be mapari gaga kabisa 
mpemamanya. Mewali, ja butu napombeto'oka 
ntau radua setu ri pemamanya setu pai masinamo 
raya i Alipa pai napombeluku da napangkita nu 
Alipa kamonco mpompau i nTagai. Setu pai 
napombemomasimo pai napombekasimo; 
masae2 sakodi, natarawela nu Alipa Tagai, kono2 

ri kasi nTagai, liu tepondo. Roo ewase'e, bemo 
re'e kasinya, Tagai setu. Nepa nato'o i Alipa: 
Nuepemo, bale, rosoku pai kojeku, au nuto'o 
anumu ri wawonya. Tampe, re'e wo'u setu 
kasimu? Bara be se'e, monco anu ri yaku, da 
kupebutuka, bale, sambengi naini, ri woto ngkoro 
ntau. Kamonconya pai kabare'enya da 

nupampedongeka pewalinya, anu roo kuto'oka 
siko.  

Ri raya ngkawase'enya narataka 
ngkinowiamo, narataka ngkarupu, rantani yoremo 
tau. Ri raya ngkayore ntau menjoyomo kojo Alipa 
ri kare'e ntau yore pai wumpindi nakasi ri 
koronya pai nakasaluntengku ntau. Guaga tau 
saogu banua se'e, mantawui apu, sa'e mantutuni 
silo; i Alipa payamo nji balenya i Tagai. Nato'o: 
Pedongekamo, bale, kamonco mpauku pai 
kabare'enya. Mompedongekamo kojo i Tagai 
se'e, rantani ntongo wengimo ntongo mongari2 

tau anu nakasi Alipa, rantani mosu rememo 
ntongonya njau nganga ntau motumangi, ja: Ode 
nene, ode ine, maju'a, maju'a!  

Be masae, mototoro'o manu. Ja butu 
mototoro'o manu, ja sampoda pongari2 ntau pai 
potumanginya setu, pai napanto'o nTagai: Aa, 
bale, be kusapu paumu, se'i2 kudongemo, 
kukitamo pewalinya ewa anu nuto'okaku. Yaku 
lawi nupu'asi kasiku, kasiko2nyamo anu 
menangi, au da mamama2 tau, mangkasi2 tau. 
Narataka muli nu muliku, muli nu mulimu, 
sikomo anu menangi, bemo da memama. Maka 
Tagai wuntu nganganya, mampesili ngkainya pua. 
Pusa.  

 
I Asu da nadatu mPinatuwu Yopo. 

 
I pua singkandomumo sangkani wawu, benci, 

boti, lagiwa, marari, kimbosu, wuwunya anu 
nasoko2 nu asu wungka eo, nato'o: Kita se'i 
madago da madatu i Asu, nakare'e wo'u nu 
datuta, anu da mangkekeni kita, tuwu2 ri yopo 
se'i. Si'iomo pau, nato'o da napekitima i Asu, da 
napampeoasi bara napokono da nadatu 
mpinatuwu yopo. Natinjaka lampa'ani, njo'umo 
anu da mantima; be masae jelamo i Asu, 
nawawanaka ri lampa'ani, napapotunda ri 
wawonya. Napamongoka riunya, mamongo se'e, 
bepa tepamongo, kalonga2mo keje i Asu. 
Nakitamo nu anu malimbu lampa'ani, melo'o 
keje i Asu, napopogeleka. Aa, nato'o, be da 
monco da ndadatu mokole nto kalonga2 se'i, 
bare'e madago engkonya; be da ware pogombota, 
ja wusu geleta mangkita. Maja'amo raya i Asu se'i 
da ndadatu, ja ndapopogeleka. Mesombulakamo i 
Asu ungka ri lampa'ani, nasoko wawu, lagiwa, 
boti, marari, kimbosu, sa'e mate, namama nu 
Asu; bemo mewali ndadatu, nato'o i Asu: 
Mo'iwalimo kita; sangadi tudumo ri tana 
sunggareku, nepa kuowe dampo'iwalika komi. 
Setu pai napo'iwalimo asu pai wa'a mpinatuwu 

yopo; bare'epa meuyu ri tana sunggare nu asu pai 
nakabare'epa nakoto mombekadago.  

 
Po'iwali i Masapi pai i Jinjikee. 

 
Se'imo awilinya: Malose raya i Masapi, 

nganga i Jinjikee nadonge mposambengi, 
nasarumaka bara marememo, pai napaowe 
mampepali pangkoninya, malaimo muni ri 
banuanya ntongo mawengipa. Kakodi ndayanya 
se'e pai bare'e napaowe i Masapi mampepali ana 
i Jinjikee. Ane njo'u meome ri ue, nasoko witinya, 
nano'o, nakoni, maka ntongo lawa2pa naengamo 
waunya. Setu pai naposea i Jinjikee ri woto 
ngkaju: seanya naluka ri ra'anya, wotonya 
nakakamberosi, nakalori, boi napepone masapi 
mampakapaya ananya, da natima ri seanya.  

 
Laolita i Duata pai i Bengga. 

 
Mesono Duata: Aa nato'o, tengo kojosiko, 

Bengga, bare'e re'e nawa2mu. Bangke kojo 
koromu, ja ananggodi mano'o, nululuka, 
melinjamo siko, tengo kojo setu. Mesono i 
Bengga: Bare'e tengo yaku, maroso koroku, pai 
kupaluluka, maju'a engoku ndano'o; ane ja siko, 
Duata, bare'e kuaya wo'u; karoo2mo ri jayaku, 
nepa dolonco yaku, bare'e gana, ane ja siko, 
Duata, da kutodusi, kuijaki. Ungka riria, 
maroo2mo i Duata ri jaya bengga, moloncomo 
bengga loiria mabutu Duata, narumpa mbiti i 
Bengga. Roo mabutu se'e, matemo Duata.  

Momberata wo'u pai Duata samba'a, mesono 
Benggase'e: Wa'anyamo se'i, ne'e nutungku2 

yaku, morapamo kita: ane nutungku kami raneo, 
da mate siko mabutu. Na'ioka i Duata, mayoamo 
paunya. Se'i pai nakabare'e natungku duata 
bengga, jela eo2 se'i.  

 
I Boti pai Kasibotinya. 

 
I Boti maroo2 ri jaya pai yununya, ma'i wo'u 

kasiyununya, momberata, moukasi, roomo 
poukanya pai naratamo yununya, kanaratanya 
se'e, nato'o: Aa bale, pai madagosa wo'u 
ngisimu, jamo ewa tondu mbogo mongkido 
kaetanya, da yaku wo'u. Nato'o: Ane wase'e 
rayamu, palai tima kambuka. Malai mekambuka, 
nateosi kambuka maria, mobuyu2 ewa ogu 
ntamungku, nawunca ri ra ala, naogu, ri une 
ngkambuka boti ri raya ala setu, bukemo napalo, 
nasingkua, mapiamo, wuseemo natunju, manoro 
be liu2 madago polengkonya, ja rurunduu subu, 

ja nakoni apu, benta mate, nepa nauati, mesono i 
Boti au kasiyununya: Aa, madagomo se'i 
pekungisinya, maetamo, ja ruumo kaetanya, 
napewali-unde wo'u, ntanoka wutinya, maka be 
sako napesonoka, au matemo se'e.  

 
I Pune pai i Alo. 

 
I Pune owi mopantego buya. Jelamo i Alo, 

nato'oka i Pune: Ee bale, lo'u mosusa yaku, 
waikaku pantegomu da kusabo ri posusa. 
Mesonomo i Pune: Madago, ane puramo posusa, 
da nuwai muni pantegoku. Nato'o i Alo: Ee bara 
wenu, madago mantima anu ndasabo? Nalede i 
mPune pantegonya, nawaika i Alo. Puramo susa 
bare'e nawai muni i Alo pantego i mPune. 
Natangisi i mPune pantegonya, bare'emo narata, 
mewali mopantego buyamo i Alo, bare'emo 
mopantego i Pune. Nce'e pai tapanto'oka tau 
mancabo bara njaa2: Ne'e ewa pancabo2 i Alo.  

 
I Alo pai i Tonci Kuni. 

 
Napepemaa i Alo i Tonci Kuni, nato'o: Aa, 

kodi gaga witimu, mapu'a kuwinti. Mesono i 
Tonci Kuni: Monco, masiwu witiku, paikanya lau 
uta ri rayanya; anumu bere'e utanya, bangke se'e 
pai be mapeni. Nce'e pai napesono i Alo: Ane 
ewance'emo, Tua'i, da mowintimo kita. Mesono i 
Tonci Kuni: Io, madago, powintimo! Nata'amo i 
nTonci Kuni witinya, metimpalu i Alo, be mapu'a, 
mesawa i Tonci Kuni, sambela ja, bemo nakoto 
madika wo'u i Alo, malaimo si'a mangkeni eanya, 
mampokaea kabangkenya se'i. Naomo i Alo i 
Tonci Kuni, natota'isaka, be mate, ja mouru ri 
ra'a, ririamo penangi i nTonci Kuni, wa'a ntonci 
bangke nanangi, mewali i Tonci Kuni mokolenya, 
be nakoto napowintika.  

 
Pombesapu Lamoa pai Kimbosu. 

 
Sampali nasokomo nu Lamoa Kimbosu, maka 

bare'e naowe2 mangkoni manu ntau. Naseko nu 
Lamoa Kimbosu, nato'o: Da owemo kojo 
mancoko manu ntau, boi bare'emo kulapasaka 
siko. Mesono i Kimbosu: Kukoni ja. Mekutana 
muni Lamoa: Bare'e da nuowe? Mesono 
Kimbosu: Sangaya2 kukoni.  

Malose raya Lamoa, naso'o witi pai pale i 
Kimbosu, napoai; mangaumo i Kimbosu, mekune 
wo'u Lamoa: Bara da nuowe mangkoni manu 
ntau? Mesono Kimbosu: Da kukoni ja. Mesono 
Lamoa: Wongo kojo siko, bare'emo kupojo 

mangkekeni inosamu. Ane napepatemo ntau siko, 
bare'emo kupakoroka janjimu.  

Ungka lairia nabiramo Lamoa jila ngKimbosu 
pai napopangamo njilanya, nepa naowo 
talinganya pai nakabare'emo nadonge raoa, nepa 
nalapasaka. Rata wo'u ri tana nakita ntau, 
napeoasi: Makuja koromu Kimbosu, maka 
buawu? Mesono i Kimbosu,  

 
Mewote ri ue mowo.  
Maka yakunya, bare'e maandu siko? 
Pai nakabare'e maandu, yaku makoje. 
Maka yakunya makoje, bare'e njo'u manga'e? 
Pai nakabare'e njo'u manga'e, yaku madodo. 
Maka yakunya madodo, bare'e kudonge 

rawurakesi. 
Pai nakabare'e nudonge, yaku ja rapowurakesi 

bobo. 
Maka yakunya, bare'e kuenga wuyu manu 

raroro? 
Pai nakabare'e nuenga, maka ja rabubusi. 
Maka yakunya, bare'e kudonge totowa? 
Pai nakabare'e nudonge, maka ja rakojo. 
 
Ungka lairia malaimo tau sampompau i 

Kimbosu, bare'e nakoto mombesapu, panangimo. 
 

Pinatuwu mombekayori. 
 
Mokayori i Baula, nato'oka i mBula:  
   

Mawutimo siko mBula,  
  Mangande mpobuta2.  
  Ole tuma'imo uja,  
  Polonco ndeki banua. 
 
Nce'e pai napampesudu i mBula:  
 
  Mawutimo siko Bengga,  
  Mangande mpolenga2.  
  Ole tuma'imo pela,  
  Da sanca'oe ri langkeda. 
 
Nepa ma'i wo'u Nyara, mokayori i Baula, 

nato'oka Nyara:  
 
  Mawutimo siko Nyara,  
  Mangande mpobabahaha.  
  Ole tuma'imo sama,  
  Da sandii ri langara. 
 
Nepa re'e Wawu ma'i, mesono Nyara, 

mangkayori Wawu: 

 
  Mawutimo siko Wawu, 
  Mangande mponjangku2. 
  Ole silaumo apu, 
  Da ndaroro, da ndabatu. 
 

Laolita i Popoko. 
 
Re'e tau radua mowatika ri tongo yopo. 

Mawengimo nadongemo oni ntoroku. Nato'o 
ncamba'anya nato'oka yununya: Ee bale, ne'e 
mosalimuntu, ne'e nusilu2 wo'o, sangaya2 da 
nagogo ntoroku matamu, ane mosalimuntu siko. 
Yoremo tau setu, mowotu toroku, maeka raya 
ntau samba'a, mosalimuntumo. Bangke reme 
membangumo samba'anya, napeboo yununya, 
bare'e membangu, nakita mosalimuntu, matanya 
nakamumu. Nato'o: Manoto mosalimuntu yunuku 
mposambengi ngena, nagogo ntoroku matanya, 
jamo mabolo2, bemo lau ogunya.  

Buke ri toponya wawu ratapa, anu napana 
mbatikanya, napakoroka ncamba'a anu laupa 
matanya wawu ratapa setu, napakoroka ri 
kulintinya, nepa nakoyo, matai, napalaikamo 
yununya anu bare'emo lau ogu matanya. Naepe i 
Buta malaimo yununya, meboo2: Tokoku, 
tokoku, waikaku tokoku. Bare'e naaya nu 
yununya, ja molonco, nalulu i Buta, ratamo, 
nasokowaka yununya ri le'enya, bare'emo 
nalapasaka, tetajimo wawu anu nakoyo, podo 
yununya nauba2. Nato'o ncamba'a: Bara nunjaa 
nukoni, bara babuno nupokono? Mesono i Buta: 
Aa, bare'e. — Bara loka, bara nunjaa nukoni? 
Nato'o: Aa, bare'e. — Bara ratu nupokono? 
Mesono i Buta: Nce'e kupokono. Nadikamo nu 
yununya i Buta ri pu'u ndatu, ri kamaranya, 
nato'o: Potundamo riunya, yaku da mepone. 
Meponemo yununya, nanawusaka ratu saogu, 
natunggai da nakakono wo'o nu yununya, bare'e 
kono. Nato'o i Buta: Ee pakadago, sakodi konomo 
yaku. Mesono yununya: Bare'e, kukita siko. 
Napetasoka wo'u samba'a, bare'e kono, ja ri 
sorinya kanawunya. Nepa ratu anu kapusanya 
napetasoka kono wo'o i Buta, naperemo 
wo'onya, mate. Nakitamo yununya mate i Buta, 
mena'u muni, molonco. Anu mate setu mewali 
popoko. Tau ntano popoko setu, bare'e naowe2 

meboo2: tokoku, tokoku!  
Sa'e ewase'i nato'o: Pangkita ntau samba'a 

setu yununya butamo, napalaika. Nalulu ntau 
buta setu, nce'e pai napantima nu yununya 
tanduli, natanduli lai woto, da napa'ilawu i Buta, 
nakane'e nalulu si'a, maka maeka rayanya da 

nalulu ntau buta, da napongko wo'u ntoroku 
matanya. Nadongemo i Buta oni ngkaju 
natanduli, nalulu, nato'o oni yununya melinja. 
Masae mewalimo tonci, napokapuru Lamoa. 
Pewalinyamo tonci, momata muni, naincanimo 
mampepali au ndakoni.  

 
I Rompia Lale. 

 
Maroo2 Ta Datu pai Indo i Datu, masae2 

porongonya, napoanamo we'a, i Rompia Lale, 
kasae papoananya se'e, materna inenya pai 
papanya, nato'o: Aa, yaku se'i re'e inda i mPapa 
ri Tonci nTo Mata nDeme, da kumalai masompo 
inda i mPapa, paikanya yaku se'i, ewambe'i da 
palaiku? yaku ja we'a. Da kupunju susuku, 
nakayara ewa au ntuama, da kusoyo ri ata. 
Kandapunjunya, mompakoro, nayali rengkonya, 
bajunya, salananya, so'o ntongonya, pitu ntapi 
pura2, maka mancambunika koro, ja merara2 , 
mabuya, boi nakita ntau kawe'anya. Natima 
tawala, penai, mpengaya2 nakeni, malaimo. 

Jelamo ri soma, meoasi i Nggasi, nato'o: Boo, 
Rompia Lale, ri saa da kanjo'umu? Mesono i 
Rompia Lale: Aa, yaku njo'u masompo inda 
mpapaku ri Tonci nTo Mata nDeme. Mesono i 
Nggasi: Aa, yaku da njo'u samba'a. - Io, mbolimo 
njo'u, da yunuku wo'u. Malai, jela ri nggaru, 
meoasi iNggaru: Siko da ri saa? - Masompo inda 
mpapaku ri Tonci nTo Mata nDeme. Merapi da 
moyunu, mesono i Ana Ilu: la, mbolimo ane 
nupokono, palai ma'i. Melulu wo'u nu Nggaru, 
kapalainya, be lawa poyunu2 nya se'e pai 
Nggaru, momberata pai kabongi, nepa pai mala2, 
naliu wo'u sabuyu, jela lai tambarana, tau setu 
nawai melulo'e pura2. 

Kawase'inya pura wa'a nggarupu ntana 
napoyunu ri Sambote nTasi, maka mesancawi ri 
duanga, mowote. Towotemo se'e, kabongi nadika 
ri duanga, malai sindeku, wa'a yununya nadika ri 
ara bente, bepa jela si'a ri Tonci nTo Mata 
nDeme, mesua ndeki banua, mepone. Kajelanya 
se'e, nato'o i nTonci nTo Mata nDeme: Aa, 
laukamo reme, se'i linggonata, ndipoapuka, wa'a 
ngkabilasa! Bare'e masae nato'o: Aa, bale, 
peencu waima'i, potunda ri langka, be madago 
potundamu ri wombo. Be nasapu i Rompia Lale, 
meencu, motunda ri langka. 

Be masae mananamo au moapu, nato'o: 
Ponju'i, paribingkamo. Naju'i, naparibingka, 
naokotaka, mangkonimo tau setu. - Aa, da 
tamotuba yau,bale! - Io, kanaa! Motuba i Rompia 
Lale pai i Tonci nTo Mata nDeme, be masae 

pangkoninya, naowe, mamongo, mawaa 
mamongo, nato'o i nTonci nTo Mata nDeme: Aa, 
ja malaa2 ngkajela siko se'i, bale, bara njaa 
nukama'ika, to'okaku. - Anu kukama'ika, kuma'i 
mangancompo inda i mPapa masae. - Ane 
wase'e, da tayoremo' riu. - Io, nakabangke ndeme 
riu. - Da tayore, bale, da tamerou. Merou, nato'o i 
nTonci nTo Mata nDeme: Aa, da kusokowaka! - 
Aa, ne'e bale, maringgea, koroku - Aa, mau ja 
ewance'e, da kusokowaka! - Aa, ne'e bale, be 
manyanya yaku da nasoko2 waka ntau. Be 
mesapu i Tonci nTo Mata nDeme, bemo nataha 
mancokowaka, pai bata2mo rayanya, nato'o: Aa, 
pai tau se'e mabuya gaga. 

Bangke reme napakoro poapu, mangkoni, roo 
mangkoni, nasale i Tonci nTo Mata nDeme i 
Rompia Lale, nato'o: Ma'i bale, da tamandiu. Jela 
lai ue, nato'o i Rompia Lale: lomo, siko da ri 
untunya, yaku da tota'i ri winanga. Mewalili 
waima'i, mandiu ri sambakanya; roo mandiu 
ndeku muni ri Tonci nTo Mata nDeme, nato'o: 
Yaku roo mandiu, pesore, da tamalai. 
Mewalilimo, jela ri banua, laukamo reme, 
napakoro da moapu wo'u, da mawengimo, 
manana, mangkoni tau; roo mangkoni, mamongo, 
yore. 

Bangke reme mompaumo, nato'o: lomo, 
Rompia Lale, ane monco pompaumu se'e, da 
kupaincani inda mpapamu, palaimo, pone 
kayuku layu, ri sambote ntasi wuanya, ire'i 
pu'unya, maratemo, bemo nataha ntau mepone. 
Ipu rayai Rompia Lale, ruku ri sambali bente, 
nato'oka i Nggasi: Yaku napokau da kupone 
barubi layu wuanya ri sambote ntasi, pai ipu 
rayaku. Mesono i Nggasi: Ne'e ipu rayamu, ja 
ne'e ba be ire'i yaku. Malai kojo, njo'u ri barubi 
setu, nakita be nataha i Rompia Lale, ja 
napokaraba i Nggasi karabanya,wingkende 
napone, naole2 i nTonci nTo Mata nDeme ewa i 
Rompia Lale mepone. Nato'o: Aa, sinjau kojo i 
Rompia Lale, ndeku ri barubi layu. Jela ri wuanya 
i Nggasi, naronta, pura nasewo, mena'umo muni, 
tudu lai tana narurusi, nakenimo pura2 ndeki 
banua, ndati Tonci nTo Mata nDeme. Naole, 
kojo, nato’o: Aa, ma'gasi siko, bale! -! Io, kanaa, 
tampe, nupokau! Napoapuka, mangkoni, 
mamongosi tau setu, roo mamorigo yore. 

Marememo muni, roo mangkoni, nato'o: Io, 
da kupaincani wo'u kabarakamu. Natinja tawala 
ri soma, nato'o: Pangarumo ri lolo ntawala 
sinjo'u! Nato'o: Io, da kumalai toyoi ri sambale 
bente riunya. Napetumbuka i Tambarana, 
mesono i Tambarana: Aa, ne'e ipu rayamu, ja 

ne'e ba be ire'i yaku. Napoyunumo, 
napaporengkoka rengko i Rompia Lale pura2, 
kasapupunya ja kampinda2 ri lolo ntawala, naole 
i nTonci nTo Mata nDeme se'e, i Rompia Lale, 
ntanoka ja tambarana; be bara mawela, be bara 
makuja; osa rayanya mangaru, me'onto muni. 
Mepone ri banua i Rompia Lale, nato'o i nTonci 
nTo Mata nDeme: Aa, magasi siko. - Tampe, 
nupokau, paikanya ma'aimo se'i nupampowia 
yaku; bale! - Bare'e, da kupaincani kalo'emu. 

Bangke reme napokau wo'u, da napasompo 
inda mpapanya, nato'o: Io, da mombetoyoisi kita 
radua, da nakasompo inda mpapamu. - Iomo 
bale. Ruku ri sambali bente, nato'oka Nggaru: 
Sindate nato'o da mombetoyoisi. - Io kanaa, ioka 
kanaa, ne'e bara be, ire'i yaku. Nasalembumo 
Nggaru, naparirancalanamo nato'o i nTonci nTo 
Mata nDeme: lomo, bale, da tamena'u, da 
tamombetoyoisi, siko da toyoi riunya. Nato'o i 
Rompia Lale: Bare'e, siko riunya. Toyoimo i Tonci 
nTo Mata nDeme pai wijiri yoinya, be kono i 
Rompia Lale, saya, pai toyoi wo'u sa i Rompia 
Lale ncindi yoinya pai wintiji ri mata i nTonci nTo 
Mata nDeme, nato'o i nTonci nToMata nDeme: Ii 
bale! anumu ja malangasi, da maposo ogu 
mataku; ntanoka yoi nggaru! Panangimo i Tonci 
nTo Mata nDeme; karoanya ndati banua se'e, 
ngkinareme pangarunya; rapajaji pangkoni, roo 
mangkoni, mamongo, nato'o: Iomo, mariambengi 
kaire'iku, da kusompomo inda mpapaku. Mesono 
i Tonci nTo Mata nDeme: Sompomo. - 
Ewance'emo bale, yaku da kumolengi2mo, da 
mampeelimo taliku. - Io, ane ewance'e, mbolimo 
malai2, mariambengimo. 

Jela lai wiwi ntasi, napokau kabongi, nato'o: 
Kokoti duanga nTonci nTo Mata nDeme, 
woru2mo. Montanggayomo i Kabongi, nakokoti 
duanga nTonci nTo Mata nDeme, naworumo; roo 
setu, mompakoroka, mesancancawimo ri duanga, 
boa2mo duanga ntaliwanua. Mondongkasi, 
karabanya nayalisi, melada2, morembe2, bara 
mogompu, bara mokaraba bare'emo, pai 
metangomo i Tonci nTo Mata nDeme, nakita 
merara2 kabuyanya, ja lengi2mo i Tonci nTo 
Mata. nDeme, nato'o: Aa, manoro kawe'anya, 
kita se'i ja nalego ntau setu. Kanakitanya Tonci 
nTo Mata nDeme kawance'enya, nalulu i 
Ro'mpia 'Lale, mepcine ri duanga, nasarumaka 
bara maomu, ntano roo naworu, nakita be mapia, 
da, madago wo'u ndapoduanga? ue ja kabibi2 

mesua ri rayanya. Napeole, ja rawu2 i Rompia 
Lale, ogunyamo bemo narata, napeboo, bemo 
nadonge, payamo; ja mewalili ngkabongo, bemo 

nakoto melulu. Malaimo i Rompia Lale, je!amo 
muni ri banua mpalainya owi, maroo2mo, bara 
ewambe'imo, bemo kuincani. Yununya wo'u 
mewalili ri kare'enya. Pusamo. 

 
Laolita i Roli Ana. 

 
Naporongomo i nTa Datu Indo i Datu, masae 

porongonya se'e, tianamo, nakoyo2 ananya. 
Masae2 pangkoyonya, maju'a komponya, 
melukamo, mesuwu ananya, nasompi pusenya, 
nakobati, masae2 bangkemo, mompatanimo 
kayorenya ri langka, to'onya i Laora. 

Rapelimbamo sakodi pau2nya, mangipi i 
Laora, napangipika we'a au da naporongo. 
Nato'a: Aa, da tagombo2mo yau, bara mosu, bara 
lawa we'a nakita mpangipiku. Ware gombo, 
nasabeka inenya pai papanya: Mau lawa 
mpodago kare'e ana we'a nakita mpangipimu, 
sangaya2 ane nuto'o, da lo'u yau. Napajaji 
bungkusi, karoonya natonge bungkusi, da 
napelinjaka nu inenya tau da ndeku meoa. 
Bangke reme mompakoroka kabilasanya papitu, 
moduanga Ta Datu pai Indo i Datu mesancawi, 
mosumomba ri sambote ntasi, rii wose se'e, 
kasariinya wose, palainya yau, njo'u mopuyu i 
Laora, re'e se'e toroli nale'o, napatuwu. Anu 
sinjo'u nakeni mbenginya ri jaya, mowose 
kabilasa mampowoseka puenya, ja pura 
wenginya towote. Ri ra ngkatowotenya, 
memponemo ri banua kandate mbe'a, 
napolinggona ntaliwanua, ngkinowia mangkoni 
tau. Ri ra ngkaroo mangkoni, napetumbumo 
dungka mbuwu, nato'o: Ane nipeoasi kama'i 
mami, maka malaa2 mpelempo, da kuto'oka, io, 
re'e nona linjamami sima'i; bara linja po'usi 
mposintuwuta, mampekutana mamongo ri 
somase'i, bara jukumo nawalena ntau, bara 
bare'epa; maka ligo2 setu, maligo we'a, 
mampeligo yau we'a setu, maka nasambunika nu 
inenya ndate ri langka pembayo ri wumbu; to'o 
mbe'a setu: i Roli Ana. Mesonomo i Ta Datu pa 
Indo i Datu ri Sambote nTasi: Io, be madago tau 
da lambaka, da nato'o re'e au mampewalena 
mamongo ri soma, wa'anya, ongga, bale, bare'e 
re'e. Natuju ada mpewawa, bungkusi, nepa 
nakare'e nuntu i nTa Datu pai Indo i Datu ri 
Sambote nTasi: Tampe, ongga, bale, re'emo 
nuntu mposintuwu se'e, kami kadongemo. 

Mawengi, yore tau, bangke reme mombulemo 
kabilasa au ndakoni; manana, mangkoni; roo 
mangkon'i mosipalakaria, gori mbengi 
mpopawawa. Pura najanji lima mbengi, 

mompakoroka, malai pai wa'a ana mayununya, 
nauyu duanga, mesancawi tau, towote muni ri 
sondaka, mesono i Laora: Ndipoapu, ana 
mayunu, tuma'i tau, meoa mewalili. Na'iowaka 
tau moapu, lena damo kina'a, jela Ta Datu pai 
Indo i Datu, nato'o i Laora: Iomo, wa'a 
ngkabilasa, ndiokotaka kina'a lenamo. Napakoni 
tau mewalili; roo mangkoni, mekutana i Laora: 
Ewambe'i, Ine, Papa, pelinjami? - Aa, nepa riu 
anaku, ane nce'e nudadusi, naka'osa riu ngasa 
mami, nepa mompetumbu. Maroo2, osa 
ngasanya, nepa napakaju pau: Ane kami, kanjo'u 
mami mangkeni posintuwu, ruambengi ri wawo 
ntasi, sawi ri lipu, mariamo kapau2; pura 
kapetumbu pau, bare'e re'e mowalena mamongo 
ri soma, nato'o be madago tau kalopu2; katuju 
bungkusi, kajanji wengi lima mbengi, jamo 
patambengi ewase'e, da mowose wo'u. 

Mareme sambengi napo'usi duanga, monampi 
duanga ana mayunu, najalupimo, bepa pura 
wengi au najanji, natetepu'umo mowose, maka 
lawa. Anu ri Sambote nTasi we'a setu, nageromo 
inenya,napongko, atenya nakoni, napoyunu ri 
kandepe ri nawu, nepa nakoni lairia, be naincani 
ntau pepongko nu inenya. Mompakorokamo da 
njo'u mopawawa, tau ri aturiya, napoyunu i Laora 
torolinya, mompau2 i Toroli, i Laora napopapa, 
nato'o mpolinganya: 

I Roli Ana, Toroli Ana, boo papaku silau, i Roli 
Ana. 

I Roli Ana, Toroli Ana, iowaka ,kabilasa, i Roli 
Ana. 

I Roli Ana, Toroli Ana, mowose boi nipaga, i 
Roli Ana. 

 
Mesono Laora: 
I Roli Ana, Toroli Ana, ndipowose kabilasa, i 

Roli Ana. 
I Roli Ana, Toroli Ana, da napenjoyo duanga, i 

Roli Ana. 
 
Rii, rii wose setu, molonco duanga, maliga2, 

bepa nabini somba, mesono Toroli: 
I Roli Ana, Toroli Ana, mompalantomo beroa, 

Toroli Ana. 
I Roli Ana, Toroli Ana, mantima ngoyu 

ngkoronya, Toroli Ana. 
I Roli Ana, Toroli Ana, da ndibinimo sa 

samba, Toroli Ana. 
 
Mesono i Laora: 
I Roli Ana, Toroli Ana, iomo sa kabilasa, 

Toroli Ana. 

I Roli Ana, Toroli Ana, bini somba 
mpanawara, Toroli Ana. 

 
Nabini somba, mosumomba, mesono i Toroli: 
I Roli Ana, Toroli Ana, ruemo ngoyu ri 

Bongka, Toroli Ana. 
I Roli Ana, Toroli Ana, da mangangkeni beroa, 

Toroli Ana. 
 
Narue kojo ngoyu se'e, kasakekenya ngoyu 

Bongka se'e mangangkeni duanga, nce'e pai 
nakare'e nuntu i nToroli: Lenemo tanata, lawamo. 
Nadongemo porumuku ntasi, nakita sologi ntasi, 
lasi da moili, da manawu tau ri pusenya. Mesono 
i Torali: Aa, mosu2mo sologi, matemo ngoyu. 

 
I Roli Ana, Toroli Ana, iowaka kabilasa, Toroli 

Ana. 
I Roli Ana, Toroli Ana, mowose ne e mpaga, 

Toroli Ana. 
 
Napekogamakaka wo'u, nawose duanga, 

mosumo njai sologi, da tekolika, tetumbole naini. 
 
I Roli Ana, Toroli Ana, mowose ne'e ndigori, 

Toroli Ana. 
I Roli Ana, Toroli Ana, mawote sio ncologi, 

Toroli Ana. 
 
Rii, na'ia2 kojo powose duanga, tepapaliu 

sologi marimbo, jela njai kalinonya, mapari 
naepe wa'a ana mayunu, nce'e pai nakare'e 
nuntu i Laora: 

I Roli Ana, Toroli Ana, Toroli ode anaku, 
Toroli Ana. 

I Roli Ana, Toroli Ana, ma'imo da kupokau, 
Toroli Ana. 

 
Momua2 Toroli ri pa'a i Laora, nce'e pai 

nakare'e nuntunya ri puenya: 
I Roli Ana, Toroli Ana, papaku se'imo yaku, 

Toroli Ana. 
I Roli Ana, Toroli Ana, rimbe'i nipampokau, 

Toroli Ana. 
 
Mesono i Laora, maka maeka2 rayanya, nakita 

bemo madago tasi: 
Roli Ana, Toroli Ana, siko da kupampokau, 

Toroli Ana. 
Roli Ana, Toroli Ana, pepone ri toko mpayu, 

Toroli Ana. 
Roli Ana, Toroli Ana, tiro sondaka rinjau, 

Toroli Ana. 

Mesono i Toroli: 
I Roli Ana, Toroli Ana, ane komi mampokau, 

Toroli Ana. 
I Roli Ana, Toroli Ana, papage be dakusapu, 

Toroli Ana. 
I Roli Ana, Toroli Ana, se'imo ri toko rilpayu, 

Toroli Ana. 
I Roli Ana, Toroli Ana, lawa sondaka injau, 

Toroli Ana. 
I Roli Ana, Toroli Ana, se'imo ri yontu 

ncomba, i Roli Ana. 
I Roli Ana, Toroli Ana, papa lawa ja sompoa, 

Toroli Ana. 
 
Madago ja tau ri kapala, pai se'i tau meoni, 

mowose2 wo'u wa'a ana mayunu, bobamo 
karamanya, mangkeni2 wose, jela wo'u ri sologi 
marimbo, maka siongkora da kanjo'unya. 

Mesono i Laora: 
I Roli Ana, Torali Ana, Torali mbe'imo yau, 

Toroli Ana. 
I Roli Ana, Torali Ana, ja maekakumo yaku, 

Toroli Ana. 
 
Mesono i Toroli: 
I Roli Ana, Toroli Ana, ne ndipomaeka ndaya, 

Torali Ana. 
I Roli Ana, Toroli Ana, se'i yaku nawa-nawa, 

Torali Ana.  
I Roli Ana, Toroli Ana, mowose ne’e nigori, 

Torali Ana. 
I Roli Ana, Toroli Ana, da tamawote sologi, 

Torali Ana. 
I Roli Ana, Toroli Ana, wose ne ndisu'a-su'a, 

Torali Ana. 
I Roli Ana, Toroli Ana, da napantende ntabua, 

Torali Ana. 
 
Napakadago mowose; towote, njau wo'u 

sangkoronya, jamo papitupa au bepa naliu, pai 
napanto'o i nToroli: 

I Roli Ana, Toroli Ana, ja ipu-ipu rayaku, 
Toroli Ana. 

I Roli Ana, Toroli Ana, mantango sompoa 
njau, Toroli Ana. 

I Roli Ana, Toroli Ana, anu kupo'ipu ndaya, 
Toroli Ana. 

I Roli Ana, Toroli Ana, kakobangani 
ncondaka, Toroli Ana. 

 
Nasekomo kapate mbe'a ri kandepe, 

napongko mpapanya pai inenya; au radua se'e 
mangkoni atenya pai nakamate. Napari2 mowose; 

towote ri anu sancologi, jamo aonopa, mesono i 
Toroli: 

I Roli Ana, Toroli Ana, iowaka kabilasa, Toroli 
Ana. 

I Roli Ana, Toroli Ana, mowose boi nipaga, 
Toroli Ana. 

 
Nawose duanga, kakarii2nyamo. Mesono i 

Torali, si'amo wo'u njau sologi: 
I Roli Ana, Toroli Ana, wose ne'e ja nisu'a, 

Toroli Ana. 
I Roli Ana, Toroli Ana, da napantende ntabua, 

Toroli Ana. 
 
Bare'e wo'u nasu'a2 powosenya, naliu wo'u 

sologi, maramo mpodago tambea mbe'a: 
I Roli Ana, Toroli Ana, ja ipu-ipu rayaku, 

Toroli Ana. 
I Roli Ana, Toroli Ana, mantango sondaka 

njau, Toroli Ana. 
I Roli Ana, Toroli Ana, anu kupo'ipu ndaya, 

Toroli Ana. 
I Roli Ana, Toroli Ana, kakobangani 

ncondaka, Toroli Ana. 
I Roli Ana, Toroli Ana, kupasintondo ri reme, 

Toroli Ana. 
I Roli Ana, Toroli Ana, bandera tepapompepe, 

Toroli Ana. 
I Roli Ana, Toroli Ana, kupasin tondo ri yangi, 

Toroli Ana. 
I Roli Ana, Toroli Ana, bandera ono ntandai, 

Toroli Ana. 
 
Lelo asu napokalaentula ri bamba ntambea, 

nce'e naseko2 i nToroli setu. Mesono i Laora: 
I Roli Ana, Toroli Ana, Toroli ode anakae, 

Torali Ana. 
I Roli Ana, Toroli Ana, ma'imo -da kupokau, 

Torali Ana. 
 
Jela momua ri pa'a mpapanya i Torali, nato'o: 
I Roli Ana, Toroli Ana, papaku se'imo yaku, 

Toroli Ana. 
I Roli Ana, Toroli Ana, rimbe'i nipampokau, 

Toroli Ana. 
 
Nce'e pai napesono i Laora: 
I Roli Ana, Torali Ana, siko da kupampokau, 

Toroli Ana. 
I Roli Ana, Toroli Ana, pepone ri toko mpayu, 

Toroli Ana. 
I Roli Ana, Toroli Ana, tiro sompoa rinjau, 

Toroli Ana. 

Mepone ri toko mpayu, momua, nce'e pai 
napanto'o: 

I Roli Ana, Toroli Ana, se'imo ri toko mpayu, 
Toroli Ana. 

I Roli Ana, Toroli Ana, lawa sondaka rinjau, 
Toroli Ana. 

I Roli Ana, Toroli Ana, se'imo ri yontu 
ncomba, Toroli Ana. 

I Roli Ana, Toroli Ana, i papa lawa sompoa, 
Toroli Ana. 

 
Napari2mo wo'u mowose, mesono2 Ine i Roli 

Ana, to'o mbe'a au napobolai i Laora, nato'o: 
I Roli Ana, Toroli Ana, i ma'i kandongku-

ndongku, Toroli Ana. 
I Roli Ana, Toroli Ana, bara i Laora nTondu, 

Toroli Ana. 
I Roli Ana, Toroli Ana, i Laora tau gana, Toroli 

Ana. 
I Roli Ana, Toroli Ana, tabo mpolime 

palangka, Toroli Ana. 
 
Mesonomo i Roli Ana, we'a au mate se'e: 
I Roli Ana, Toroli Ana, da kaekuja da 

membangu, Toroli Ana. 
I Roli Ana, Toroli Ana, yaku roo ndipalayu, 

Toroli Ana. 
 
Mesono i Toroli: 
I Roli Ana, Toroli Ana, iowaka kabilasa, Toroli 

Ana. 
I Roli Ana, Toroli Ana, da mangawose duanga, 

Toroli Ana. 
 
Towote sancologi, jamo tatogopa. Mosumo, 

nato'o: Aa manoro, njaumo kojo au mate. 
Mesono i Toroli: 

I Roli Ana, Toroli Ana, kupasimbii ri reme, 
Toroli Ana. 

I Roli Ana, Toroli Ana, bandera tepapompepe, 
Toroli Ana. 

I Roli Ana, Toroli Ana, kupasimbii ri yangi, 
Toroli Ana. 

I Roli Ana, Toroli Ana, bandera ono ntandai, 
Toroli Ana. 

I Roli Ana, Toroli Ana, kupasimbii ri rawa, 
Toroli Ana. 

I Roli Ana, Toroli Ana, bandera ono ntandaya, 
Toroli Ana. 

 
Napari2 mowose, njau wo'u sologi sancologi, 

nadadasa kojo, ja raduapa, nakita: Aa, manoro 
ana mokole mate sinjau. Meboo2 Ine i Roli Ana, 

ndate ri tambea: 
I Roli Ana, Toroli Ana, i Laora tau gana, Toroli 

Ana. 
I Roli Ana, Toroli Ana, tabo mpolime 

palangka, Toroli Ana. 
 
Mesono i Roli Ana: 
I Roli Ana, Toroli Ana, da kukuja da 

membangu, Toroli Ana. 
I Roli Ana, Toroli Ana, yaku roo ndipalayu, 

Toroli Ana. 
 
Mesono tau sima'i: 
I Roli Ana, Toroli Ana, iowakamo bilasa, 

Torali Ana. 
I Roli Ana, Toroli Ana, mowose ne'e nipaga, 

Toroli Ana. 
I Roli Ana, Toroli Ana, duanga da napenjoyo, 

Toroli Ana. 
 
Kanjo'u2nya, jamo sancologipa, mosumo 

sondaka. Napari2 mowose, mosompo, nato'o: 
Ndekumo au kodi2 riunya, mampeoasi i sema au 
mate sinjau. Njo'umo, jela ndatiria, napeoasi, 
mesono tau: Bare'e da ndasambunika, au mate 
se'e, ince'e au nikama'ika mampebolai. 
Napetumbu nu ananggodi: Si'amo tau anu ma'i 
ndibolai se'e, matemo. Bepa napomonco 
kandeku ananggodi setu, ndeku wo'u au 
bangkemo, ja ewa nce'emo se'e au napetumbuka. 
Bepa naaya, ndeku wo'u au mamongomo, nepa 
anu matinuwu sakodi, nepa au ngiromo, nepa 
yonto ri rayanya, manoromo. Mena'umo ri 
karatana Ine i Laora, motumangi, jela ri tambea, 
nato'o:  

I Roli Ana, Toroli Ana, io pembangu, 
pembangu, Torali Ana. 

I Roli Ana, Toroli Ana, anaku se'imo yaku, 
Torali Ana. 

I Roli Ana, Toroli Ana, mancaele tanandamu, 
Torali Ana. 

 
Mesono au mate se'e, angganya au mesono: 
I Roli Ana, Toroli Ana, da kukuja da 

membangu, Torali Ana. 
I Roli Ana, Toroli Ana, yaku roomo ndabatu, 

Torali Ana. 
I Roli Ana, Toroli Ana, lai kandepe ri nawu, 

Torali Ana. 
I Roli Ana, Toroli Ana, napasampa-sampa 

yaku, Torali Ana. 
I Roli Ana, Toroli Ana, napotubamo mpapaku, 

Torali Ana. 

I Roli Ana, Toroli Ana, natembi rambu 
ndayaku, Torali Ana. 

 
Mesono i Toroli: 
I Roli Ana, Toroli Ana, iowaka kabilasa, Toroli 

Ana. 
I Roli Ana, Toroli Ana, da mangalunta i ba'a, 

Torali Ana. 
 
Nalunta mbatua se'e tau mate, yaku 

naluntasaka ri tambea, nasombo lai tana, mesono 
i Laora, nato'o mpolinganya: 

I Roli Ana, Toroli Ana, Toroli ode anaku, 
Torali Ana. 

I Roli Ana, Toroli Ana, ponemo kayuku layu, 
Torali Ana. 

I Roli Ana, Toroli Ana, da patuwuka ba'amu, 
Torali Ana. 

 
Mesono i Toroli: 
I Roli Ana, Toroli Ana, mau be nditotoraka, 

Torali Ana. 
I Roli Ana, Toroli Ana, papa se'imo ri raya, 

Torali Ana. 
 
Moyoko i Toroli, momua ri ra'a ngkayuku, 

natungkusi kunya, mapupu saogu, natau, 
mangura2ja, ja nepa ue ri ra ndayanya, nepa 
nce'e ndaaya uenya. Jela lai tana, nalepa 
ngkabilasa, nasungke anu mate tutunya, 
memaumo sampulamo, malangasi, soo 
ndabubusika ue ngkayuku, ja pusa ungka ri 
powo'onya, jelamo ri powitinya, pai otimo ue 
anu kayangi2 ri koro ntau mate, ue suyunya. 
Ndeku wo'u napone anu lau sanganya sakodi, 
natau, natimbari ana mayunu, naponga, nakawu 
wo'u ri tau mate, mangaumo mpodago sanganya, 
mokaamo sanga ntau. Ndeku wo'u natima au 
meupe ntowumo, natungkusi , natau, nalepa, 
naole, mokentamo wuku, nepa natima au 
mangkamo, nalombaka, ma'i uenya, roo 
nalomba, nabubusika wo'u au mate, mopelamo, 
mesono i Laora: Oo, da tuwu yau tau mate setu! 
Nepa natima anu mangau, napepongai, napeole, 
molengko witinya; nepa natima au mosu2 da 
tuwumo, napongaka wo'u, sambungku inosanya. 
Natima anu tuwumo, au nepa sambuku penjoyo 
ntuwunya, nayali wo'u, lanci matanya, tuwumo 
au mate. Sangarimo nganganya, molinga, nato'o 
mpolinganya: 

I Roli Ana, Toroli Ana, i Laora ' tukakaku, 
Torali Ana. 

I Roli Ana, Toroli Ana, siko da mawango'e 

yaku, Torali Ana. 
 
Ne'e samba'anya da mawangu, nato'o, 

langkainyamo. Nawangumo kujo, ja tepompayoa 
mpinca se'e, natembisi wa'a ayapa, nayalisi, 
nasawani rengkonya, ndayanai riunya, wuyuanya 
tudu ri tana, tepakoro ewa sula banjara 
rengkonya. Ndakati mpalemo se'e, ndakeni ndeki 
lipu, jela ri Iipu, meponemo ri lobo, bemo napojo 
ri banua ntau tu'anya; napombawaka ntaliwanua, 
be napojo. 

Ndasumpakamo laolita, ndasepeka; jela ri 
lobo, mangkoni ngkalionya, bemo napojo 
ndapakoni ntaliwanua, maka butu nakoni ate i 
Roli Ana, tau da sambela ndasasa. Ja lo'u2 reme, 
da manawu eo ri wawo mbana, montepu'umo 
wo'u pongko nu inenya pai papanya, da ma'i 
wo'u mangkoni au nepa ndapatuwu, nakarianimo 
langkainya pai wa'a mbatuanya, nabolangi. 
Bangke reme napolena damo pangkoni, lenamo, 
mangkoni tau, roo mangkoni, napapeoko 
ongganya, nato'oka: To'oka i ongga maramu da 
ma'i ri banua bangke. Ma'i mampekinombo 
ongganya ri lobo; jela njairia, napamongoka: 
Yaku da malaimo se'e, da kupekitima papaku, 
ineku au mampare'e yaku, ja naja'ati , yaku ja 
kapande ntau mawali-mpakoro yaku pai 
kukatuwu, tau be taincani rangasunya, paikanya 
kululumo yau, tau mampatuwu yaku; banya ja 
eloku mampalaika komi, kanya da napoyunu 
ntau, tampe au mampatuwu yaku, be da kululu? 

Mompakoroka, malai, mesancawi ri duanga, 
tepapolanto duanga, sima'i melulu au mepongko 
setu, maju'a rayanya tuwumo muni. Ja 
nakogamaka kabilasa, naluntasaka ndeki lore au 
mepongko, napewunuka peka, nano'o ndeki wiwi 
ntasi, pai se'i Toroli ja nalentei, be malai, nauyu 
duanga, nasayumo ngkabilasa au mepongko, ja 
ripu2nya, bemo taincani kataunya, napalaika, 
mampapolanto muni duanga. Pai tuwumo wo'u 
au mepongko radua setu, nano'o muni duanga, ja 
nakeni ngkariangkaninya pampowianya ewase'e, 
matulimo raya nToroli pai napanto'o: Kita ewa 
bau, mapu'a ja ndeku ndeki tongo mpangka 
sinjau; setumo i ine ba'a tapampatuwuka pai 
tuwumo muni, da ndi'ia2ka kabilasa mowose, pai 
da kupekutana, bara lau sangira ri watutumi? 
Mesono i Laora: Se'i. Nasabe, wisu napewunuka 
nToroli sangira tau mepongko ri wiwi ntasi, ngkiri 
watu meogu2, naomponimo jaya ntau malai 
mosumomba. Napapewunuka peka, bemo lo'u; 
au ri duanga napari2 mowose, ndalilimi, 
mampepali tando mbatu setu, bemo narata. 

Natungki2sika ladi au mepongko, watu meogu2 

se'e, menesi, kono nji matanya, kobelaa matemo 
se'i nanesiki mbatu. Njo'u wo'u au tuama, paa 
paa nasayu ncinangge, menesi wo'u yobanya, 
tudu njai matanya, mate wo'u, bemo tuwu muni, 
maka nawa2mo i nToroli. Au ri duanga, na'ia2mo 
mowose, nato'o i nToroli: 

I Roli Ana, Toroli Ana, ringkomo gadi 
ntamburu, Toroli Ana. 

I Roli Ana, Toroli Ana, wawai mpoelo musu, 
Toroli Ana. 

I Roli Ana, Toroli Ana, ringkomo tamburu 
gadi, Toroli Ana. 

I Roli Ana, Toroli Ana, wawai 'ntau malai, 
Toroli Ana. 

 
Nduu, nduu, nduu, mangaringko nggongi, 

maka tau mangkeni sinoko, tau meogu2 

mokajumo polonconya, maka natapusika 
mporingko ngganda. Napeole tana da 
ngkama'inya ewa mamongo saogu, tana 
napalaika ja lene2, ja marawu2, mawomo raya i 
Roli Ana: 

I Roli Ana, Toroli Ana, Toroli ode anaku, 
Toroli Ana. 

I Roli Ana, Toroli Ana, da kumekutana yaku, 
Toroli Ana. 

 
Mesono i Toroli: 
I Roli Ana, Toroli Ana, ba'a ne ngka'oa-'oa, 

Toroli Ana. 
I Roli Ana, Toroli Ana, kita ntongo mpobayo 

ja, Toroli Ana. 
I Roli Ana, Toroli Ana, sima'i pebete ndeme, 

Toroli Ana. 
I Roli Ana, Toroli Ana, pontu ntanami ire'e, 

Toroli Ana. 
I Roli Ana, Toroli Ana, sima'i pebete ndawa, 

Toroli Ana. 
I Roli Ana, Toroli Ana, injaumo pontu ntana, 

Toroli Ana. 
I Roli Ana, Toroli Ana, sima'i kama'i nggawu, 

Toroli Ana. 
I Roli Ana, Toroli Ana, pontu ntanami rinjau, 

Toroli Ana. 
 
Mesono i Roli Ana: 
I Roli Ana, Toroli Ana, pai kupeoa yaku, Toroli 

Ana. 
I Roli Ana, Toroli Ana, ole ja mawo rayaku, 

Toroli Ana. 
 
Mesono i Toroli: 

I Roli Ana, Toroli Ana, da kutotoraka yau, 
Toroli Ana. 

I Roli Ana, Toroli Ana, pontu ntanami injau, 
Toroli Ana. 

I Roli Ana, Toroli Ana, nakumutimo ndangasu, 
Toroli Ana. 

I Roli Ana, Toroli Ana, ringkomo gadi 
tamburu, Toroli Ana. 

I Roli Ana, Toroli Ana, wawai mpoelo musu, 
Toroli Ana. 

I Roli Ana, Toroli Ana, ringkomo tamburu 
gadi, Toroli Ana. 

I Roli Ana, Toroli Ana, wawai ntau malai, 
Toroli Ana. 

 
Nawaikamo duanga molonco2, kasaenya, 

nakitamo ntau sambote se'e kama'inya. - Aa, 
mengango setu ma'i, bara i nggapude malai2 owi. 
Napari2 mowose, natatawuisi tamburae, nakeni ja 
telande2waka sakodi reme, tuma'imo, towotemo. 
- Aa, se'imo siri nggapude, lau wo'u samba'a 
we'a, sala2 lionya, malai ndakati mpalemo wo'u, 
rongo i Laora. Jela ri ara ntoto ala, sasoo wa'a ana 
mayunu molimbu, ndapowia pangkoni, lena 
damo pangkoni, morioko tau; ri ra mporioko 
ntau, mangkoni; mawengi yoremo sangkani2 pai 
we'anya ri langkanya. 

Rua mbengi pusa karoo2nya, motobu Toroli, 
napapontobu i Laora sandongo, da mogombo. Ri 
ra mpotobunya pai nakare'e nuntu i nToroli: 
Ewase'e kita, da mandonge songka i Ta Datu pai 
Indo i Datu pai i Laora pai i Roli Ana, pai yaku 
wo'u da manto'o gombo se'i: Se'i karoo2ta, be 
ntani kupokono; ewase'imo: yaku da kupepali 
pongku ngkaroo2ku au madago. Rua mbengi 
pusa malaimo, narata kojo buyu ntana au 
madago, to'o ngkabongo tau maria nawa2nya, 
narata se'e, nawetesi, roo monowo mewalili 
wailo'u, jela lai Ta Datu pai Indo i Datu, 
napetumbuka. Bemo nasapu Ta Datu pai Indo i 
Datu da melale, pura ngkebaula, pura ngkewawu, 
pura ngkemanu nakeni rengkonya; malai ri 
pombetesi nToroli, napakoro banua, napu'asi 
rangka, naadi, mobuta2, menaa, ri ra banuamo, 
tau ri ncowunya. Roo setu, maroo2mo ndatiria . 

Masae ngkaroo2nya, napasongkaka Toroli 
palainya, napoapuka, roo mangkoni, nato'o: Ja 
wa'a ine, tu'a, da malai; ane pura rua mbengi 
palaiku, ndipetingaramo yaku ndate; ane 
ewase'emo kandekuku, madago mompaho, ane 
sawimo, bemo madago. Malaimo, napetingoa i 
Ta Datu pai Indo i Datu wungka eo; nakitamo 
gori kandatenya, mompaho, sawi bemo madago, 

mewawo. Madago gori mpangkoni ungka lairia 
wungka eo,  i Toroli mewali Tamangkapa ri 
Yangi. 

 
I Duu pai Bone mBuyawa. 

 
Ja napoana tuama samba'a we'a samba'a Indo 

i Datu pai Ta Datu i to'o mbe'ai Bone mBuyawa, 
to'o ntu'ama i Duu. Masae2, kakobangke2mo, 
nato'oka inenya pai papanya: Yaku be bara ri saa 
da porongoku, jamo tua'iku da kupowe'a. 

Mesono papanya pai inenya: Be madago, 
measa! - Io, pai sangaya2 nce'e kuporongo, 
tua'iku pekita ndayaku. Masae nato'o mpapanya: 
Tampe, da kupetangani? papowe'amo. Napapaliu 
napampowe'a, morongo, masae2 porongonya, 
nato'oka we'anya pai inenya: Nitujakaku bakuku, 
yaku malai mowelua. Be mesapu inenya pai 
rongonya, ja ganamo se'e nato'o: Sambengi raneo 
da mana'umo yaku. Bangke reme 
mompanumpumo, ja roo mompanumpu 
ngkinowia, ja ma'i reme tudu ri tana jela ri 
tangoa, nepa tepana'u. maju'amo we'anya. 
Napari2 yau, malai2 langkainya, liu2 nasuwe 
danci, madago woto ngkaju, naliunaka, ane re'e 
woto ngkaju maja'a; motangoa. Ndapoya riu 
tesambengi pai malai wo'u. Jela ri wiwi ntasi, 
nasawinaka rengkonya, kuu mowose, ja towote 
njau jela lairia, malai manga'e, natinja tangoa, 
napokau kabilasa mewoyo, meira, mekaju, da 
napa'ituwu tinaha. 

Ma'aimo we'anya ri banua, napokau inenya 
pai papanya maluluwaka langkainya, manto'oka 
kaju'a mbe'anya; nato.'o: Anu sinjau, we'amu, 
jamo kareke2 inosanya, ane maupa siko, da 
nuratapa sinjau inosa mbe'a. Natetepu'umo 
tumangi langkainya, nato'o: 

Nepa ri wengi mpomumu 
Radua tau melulu. 
Nepa ri wengi mpontaha 
Raduamo tau rata. 
Kakudongenya ri yowe, 
Rayaku salente ri towe. 
Kakudongenya ri lele, 
Rayaku tudu sal en teo 
 
Mewalili, nalulumo tau napokau, kina'a se'e 

napangkoni mpewalili muni, be liu2 yonto ri 
iwali. Moncawinaka muni, waima'i muni. Ja 
benta nasawinaka rengko, mowose, nato'o: 

Io ntagai ntawose 
Da nakaronga towote. 
Wosemo magaganggara, 

Kita nakaronga rata. 
 
Mowose2 kabilasa, be ntu'u nadika sa'e. Ja 

towote nakenimo wa'a duanga ri sondaka, 
nabuati rengkonya, sima'i ntongo lawa2pa, 
nadongemo ewa wioe potumangi inenya, mesono 
i Duu: 

Ja jela yaku ri yombo, 
Reke inosa meboo. 
Oo de inemo Duu. 
 
Mesono inenya: 
Ua kutole pemando, 
Pai siko borosalo 
Oo, anaku i Duu. 
 
Ewase'e pesono inenya, maka nato'o owi: 

Ne'e nuporongo tua'imu, boi mate, pai be nuaya. 
Malaimo sima'i, kakomosu2 kajelanya: 

Ee Duu, Duu, Duu, ja jela yaku ri yombo, oo i 
ine Duu. 

Ee Duu, Duu, Duu, reke inosa meboo, oo i ine 
Duu. 

 
Jelamo lai yombo, sindate jamo bale2gi inosa, 

ja kareke2, napari2mo mandake ma'i wotomo. 
Ee Duu, Duu, Duu, ja dela yaku ri bente, oo i 

ine Duu. 
Ee Duu, Duu, Duu, inosa kareke-reke, oo i ine 

Duu. 
Ee Duu, Duu, Duu, ja jela yaku ri anda, oo i 

ine Duu. 
Ee Duu, Duu, Duu, reke inosa da paya, oo i 

ine Duu. 
 
Mepone ri eja. 
Ee Duu, Duu, Duu, ja da kuyou kutada, oo i 

ine Duu. 
Ee Duu, Duu, Duu, inosa sancowe paya, oo i 

ine Duu. 
Ee Duu, Duu, Duu, ja da kuyou mepone, oo i 

ine Duu. 
Ee Duu, Duu, Duu, inosa jamo sancowe, oo i 

ine Duu. 
 
Sawi ndati wombo. 
 
Ee Duu, Duu, Duu, ja jela yaku ri wombo, oo 

i ine Duu. 
Ee Duu, Duu, Duu, reke inosa meboo, oo i ine 

Duu. 
 
Napangawali-nto'omo au owi. Sinjau jamo 

kareke2 inosa,melinjamo ri patowo, 
napepetiromo, naara2 we'a, nepa nato'o: 

Ee Duu, Duu, Duu, ja da ngkuyou motunda, 
oo i ine Duu. 

Ee Duu, Duu, Duu, inosa sancowe pura, oo i 
ine Duu. 

 
Motunda, ja tepotundamo se'e, tumangi, 

nato'o mpotumanginya: 
Ja da kuyou kujama, 
Inosa sancowe paya. 
 
Sampusamo kojo inosanya, be bara ja laupa 

wo'u. Nalimbakimo, tumangi2mo ri sori 
mbe'anya, nato'oka inenya: 

Rengko i Bone mBuyawa, 
Bare'epa lau sangka. 
 
Mesono inenya: 
Ua kutole pemando, 
Pai siko borosalo. 
 
Nayali nu inenya rengko mbe'anya, nagili 

petinya, nayali so'o ntongonya, 
nawungkui we'anya au mate. Rog nawungkui 

nu langkainya, nato'o: 
Ine njaupa sangaya, 
Rengko i Bone mBuyawa. 
 
Ja roo nayali, nadikaka, nalimbaki se'e, nato'o: 

Mau pura2mo rengko, ndiyalimo, Ine. Au sinjau 
njo'u mampakoro wa'a ngayanya: moso'o,' 
mombaju au ndapakonika tau ri potaumate, 
napeole kaju mosu2, meoko, bepo sawe natowo, 
kaju wenua, nce'e da napoyumu. 

Ilau kaju wenua. 
Da soa kami radua. 
 
Be nasapu ngkabilasanya, natowomo kaju, 

nata'amo, maka napokao, empuenya. 
Ilau wenua bangke, 
Da soa kami moawe. 
Ane da loi torate, 
Lae ntula papoawe. 
Kami da lo'u welua, 
Papoawe lae ntula. 
 
Nata'amo yumu bangke, ndapetangani da 

menoo, be naaya, na'oa mandoku mampowe'a 
tua'inya . 

Ja bangke reme da natudumaka, maka roomo 
kaju natinja tambea kangkanyo2 bilasanya 
mantudumaka, meboo, nato'o: Kita se'i da 

metudumaka, napatengkanimo da pantonju au 
mate, ja lo'u ndauyu, me'ulayamo langkainya lai 
wawo mbe'a, napetangani da menoo, be bara 
napojo, bare'e, napomawomo. Tudu lai tana au 
da mangkeni pingku, da napantatowi lero, lau i 
Duu, mongayu ri raya yumu, na'iowaka kabilasa. 
Napasileromo yumu, najolowaka ri tambea, nepa 
malaimo wa'a ntau au lo'u motaumate. Sindate 
inenya pai papanya mokalemo tanta'inya, 
mangkabalusi ananya radua seise'e. Mongayu i 
Duu lai raya ngkaju manto'oka kaoso ngkoronya: 

Ee Duu, Duu, Duo.e, moropomo ungka witi, 
oo ine Duu. 

Mesono inenya: 
 
Ana ne ndato'o-to'o, 
Wase'e tau magoro. 
Moropomo ungka pa'a, 
Ana ne ndato'o'-to'o, 
Wase'e tau magoro. 
Moropomo ungka kompo, 
Ana ne ndato'o-to'o, 
Wase'e tau magoro. 
Moropomo ungka le'e, 
Ana ne ndato'o-to'o, 
Wase'e tau magoro. 
Moropomo ungka wo'o, 
Ana ne ndato'o-to'o, 
Wase'e tau magoro. 
 
Nasamboimo lionya, sanjiimo inosanya, 

nasamboimo ue ngkoro mbe'a ue mpelanya, ue 
suyunya. 

Ungka lairia bare'emo mokee dangkua, bemo 
mengao tawewe, bemo mokoko danci. 
Maroo2mo ri tambea i Bone mBuyawa pai i Duu, 
be masae kawase'enya moyokomo koa'a ungka ri 
To Wawo Yangi, moyaiyanosi, ntopa ri wumbu 
ntambea, mombumburongkosi, mongia2ti lairia, 
napeli'osi raya ntambea, nakitamo tando yumu, 
metopa ri wawo yumu, nduu natungku po'usi, 
kere marantasi, ja wase'e natungku wo'u ri 
tendonya, nasungke, nayali palonya, wuru 
moyoko, ntopa ri tuwa barubi, nduu natungku 
wuanya saogu, ntopa nakeni ri tambea, natungku 
pelanya, ja woro natungku, mayali pelanya, ja 
naponga ncimbaju2, natungku mpodago ri 
tongonya. Nawebuka au mate, papitu barubi 
njo'u natuengku2 se'i, pura nawebuka au mate, 
kalumbangumo tau radua setu, laumo muni 
inosanya. 

Ja tuwu se'e, mamongo riunya pai nato'o: Aa, 
ane be mapuru rayamu, koa'a, be tuwu kami, 

paikanya kapuru ndayamu pai nukama'i 
mampatuwu kami. Ja tuwu, mayoamo rayanya, 
momburongkomo koa'a, mambini paninya, 
nato'o: Potundamo samba'a ri paniku sambira, 
samba'a ri paniku sambira, pakaroso! Nepa pupu 
napoyokoka, ndeki To Wawo Yangi kandekunya. 
Jela ndatiria, ntopa ri banuanya, banuamo 
ngkoa'a se'e, ntongo inenya silaupa mangkabalusi 
ananya, bemo sako mojamaa, jamo kuni pai kuya 
mesaworaka, bemo mangkoni, bemo monggale 
tonci, ja rodo2mo, be sako mewui ngoyu. 
Madago poyunu2nya, ndate ri To Wawo Yangi. 

Masae nato'o: Aa, maparimo naepe i Ine pai i 
Papa tulau; da tawailo'u riunya, mantima i Ine pai 
i Papa. Be nasapu ngkoa'a, nasawinaka wo'u ri 
paninya, pupu waima'i, tudu lai inenya pai 
papanya. Ungka ngkajela ananya se'e, 
mokerentemo tanta'i inenya pai papanya, mokeo 
muni danci, memee muni paluwasi, mokii muni 
kabongi, mepone ri banua inenya pai papanya, 
nato'o: Da kukeni komi lai owai, ndapayalisi geri 
matami, jamo takoremo. Mesono inenya pai 
papanya: Aa, kamimo se'i bare'emo makuja2, 
jamo maroo2 mangkabalusi ana mami, i Duu pai i 
Bone mBuyawa. - Aa, bara nisaya kami? Kamimo 
se'i i Duu pai i Bone mBuyawa. - Aa, nato'o, 
bare'e, maka i Duu pai i Bone mBuyawa matemo. 
- Io, monco, paikanya kami nawali-ngkatuwu nu 
koa'a. Masae pombebalinya, nato'o inenya pai 
papanya: Iomo, bara wase'emo! Pai napoyunumo 
ri owai, nawasa, narakisi, madolidimo muni, 
inenya pai papanya, nasara, nasuju. Jela ri banua, 
moapu, mangkoni. Ja roo mangkoni nato'o: Iomo 
Ine, Papa, banyamo da maroo2 ri tana se'i, 
wa'anya kakama'ika, podo mantima komi. Be 
nasapu, nakenimo ngkoa'a ndeki Wawo Yangi, 
napapongolika rengkonya ri banua, tau da telale 
se'e. Ja benta napapongolika wa'a nyoonya, wa'a 
aga2nya, ripu2 ngkawelanya, ripu2 ntabonya, 
pura2 nasawinaka ri pani ngkoa'a, wa'a ntau 
wo'u riria pesawinya; nakapinaka ngkoa'a 
paninya, ndekumo ri 'Wawo Yangi, meoremo, ja 
nato'o: Ne'e molengko, lne pai Papa, kita boi 
makawu. Kameorenya sindeku, jelamo ri Wawo 
Yangi, metudumaka lai soma, na'iowaka bilasa 
mauati rengko, naoremo ndeki banua, sawimo 
tau pura2. Bare'emo maja'a porongo i Duu pai 
tua'inya, maka matemo sangkani, bali ntuwumo. 
Madago karoo2nya. Pusamo. 

 
I Sanjanga. 

 
Napoanamo Indo i Datu i Sanjanga, tau kojo 

paikanya ja rede2, ewa pata ntanuju ogunya, 
we'a si'a. Karoonya napoana i Sanjanga; matemo 
inenya pai papanya, maroo2mo si'a pai ja nggaru 
yununya seise'e. Malai2mo, melinja pai nggaru 
se'e, be ba naincani, jamo i Nggaru 
mompapatada, nato'o: Ao, ao, ane yaku i 
Sanjanga, da kumoapumo, kukaronga mangkoni. 
Moapu i Sanjanga, manana mangkoni, roo 
mangkoni mesono i Nggaru: Ao, ao, ane yaku i 
Sanjanga, da kutima ali, da kukayore. Mareme 
nato'oka i Sanjanga: Ao, ao, ane yaku i Sanjanga, 
da kulupimo kumu, da kukaronga moapu, da 
takaronga malai melinja. Moapu mangkoni, roo 
mangkoni, malai melinja, da malai mantoto tole, 
da napobaso, podo kapipi naena da napobaso, 
tau ede2 se'e. 

Malaimo pai Nggaru, jela ri pu'u ntole, nato'o: 
Ao, ao, ane yaku i Sanjanga, da kutotomo tole 
indeku. Natotomo tole pai nato'o: Aa, pai 
mangau ngangaku. - Ane mangau ngangamu da 
dadusimo mantoto tole,  takaronga malai. 
Naratamo ue ri ira ntea, nu yoi i Lagoni, toyoi ri 
ira ntea pai sompemo. Nainumo i Sanjanga, roo 
nainu, napanumpumo tolenya ri raya ngkapipi. 
Mesono i Nggaru: Ao, ao, ane yaku i Sanjanga, da 
kumekoyomo, ndakaronga malai. Mekoyomo, 
malaimo, nato'o i Nggaru: Ao, ao, ane yaku i 
Sanjanga, da moapumo yaku, ndakaronga 
mangkoni, ndapampesai tole. Roo mangkoni, 
mampesaimo ngkinowia se'e. Pura setu, mesono i 
Nggaru: Ao, ao, ane roo mompesai, da 
ndaroromo ma'i apu tole, nakangau. Naroromo, 
mangau, nato'o i Nggaru: Ao, ao, ane yaku, da 
kuparemo, da kukaronga mantapa. Napare, 
natapa; se'i i Sanjanga tianamo, mangkatianaka 
yoi i Lagoni. Napowiamo tole se'e, natuamo, 
napoboru. 

Masae moana, napoana i Torei-rei, tuama. 
Mesono i Nggaru: Ao, ao, ane yaku i Sanjanga, da 
kundekumo merapi kuni ndati si Ndo i Datu. 
Sambangku nakoyo wuwunya se'e, au ewa 
kapipi, jela ndatiria, mesompelaka ndati wombo, 
meoasi Indo i Datu, nato'o: Nunjaa nukama'ika, 
Sanjanga? - Ma'i mamperapi kuni, da kukunika i 
Torei-rei. Kanadongenya i Lagoni pau i Sarijanga, 
nato'o ndayanya: Manoro yoikumo owi ri ira 
ntea, manoro anaku tulau. Nawaimo kuni se'e, 
nakeni, jela lai ananggodi, mesono i Nggaru: Ao, 
ao, ane yaku i Sanjanga, da kukunikamo i Torei-
rei. Namama i Sanjanga kuni, naleroka kuni koro 
i nTorei-rei. 

Ja pusa ruambengi, naluluwaka i Lagoni i 
Sanjanga, nato'o i Lagoni: Yaku da ngkumalai 

melinja. Kapalainya se'e, jela lai si Sanjanga, 
nato'o i Nggaru: Ao, ao, ane yaku i Sanjanga, da 
kupamongoka linggona njo'u. Be mesapu, 
napakoro pamongo natonjuka, roo mamongo, 
mesono i Nggaru: Ao, ao, ane yaku i Sanjanga, da 
kumoapu, da kupakoroka linggona kina'anya, 
bara maoro. Roo moapu, nato'o i Nggaru: Ao, ao, 
ane yaku i Sanjanga, da kuparibingkaka linggona 
kina'anya. Naparibingkamo, nadikakai Lagoni  
bingkanya, mangkoni i Lagoni. Roo mangkoni, 
nato'o i Nggaru: Ao, ao, ane yaku i Sanjanga, da 
kudikaka linggona alinya ri pu'u ndindi. Natale, 
roo natale, mesona i Nggaru: Ao, ao, ane yaku i 
Sanjanga, da kupeboomo Iinggona, nakayore. 
Napeboomo, ma'imo i Lagoni ri ali, yoremo 
sangkani2, napowe'amo, naincanimo kasi'anya 
papa nu ananya. 

Ja roo napowe'a, maroo2mo si Lagoni, nato'o: 
Ua se'ima bangke anata, da tatelalemo ndeki si 
Ine; maka masae2 kakobangke2mo ananya. 
Na'ioka da mompakoroka, mesona i Nggaru: Ao, 
ao, ane yaku i Sanjanga, da kutima ulo. Mengede 
i Sanjanga, jela ri lombea, natima ulo. Mesono 
wo'u i Nggaru: Ao, ao, ane yaku i Sanjanga, da 
kumengede, nakajela ri topo ri tongo, da kutima 
kura. Mengede2mo pai napadata i Nggaru, 
nakarate si'a napeojo2, ewase'emo 
pombesuncunya. Sawi wo'u ri topo ri wawonya, 
natima okota. Roo setu, bangkemo, maratemo, 
roo natima se' i, napanumpumo. Pura setu, nato'o 
wo'o i Nggaru: Ao, ao, ane yaku i Sanjanga, da 
kukoyomo baso, da takaronga malai, boi tudumo 
uja, ananggodi da nauba mpapanya. Mompakoro, 
mala'i, jela ndati inenya, naporongomo, jelamo 
pai Nggaru, tesawanimo basonya, base wungka 
eo; maroo2mo ndati buenya. Pusama. 

 
I Tuladidi. 

 
Maroo2rno Ta Datu pai Indo i Datu, napoana i 

Dae Pasigi tuama riunya. Malai manga'e ana i 
nTa Datu pai Indo i Datu se'e; palainya se'e, 
mesono papanya, nato'o: Aa, da nupapoiwo 
yaku, lndo i Datu, da kululuwaka anaku, masae 
gaga kawulasinya. Mewali napapoiwomo se'e; 
moiwomo iTa Datu, nato'o: Wa'anyamo se'e, 
Indo i Datu, ane da moana siko raneo, tuama 
nupoana, patuwukaku; ane we'a anamu, 
pepatekaku, maka sangadi tuama kupokono 
dampatuwu, we'a ne'emo yaku. Yaa, nato'o 
wa'u: Da ngkumosumomba. Mosumombamo se'e 
i Ta Datu, be narata ananya i Dae Pasigi, 
mepomaimo i Ta Datu, maka nakita au maya, 

banya iwali napepate, ja ndeki yunuta. I Dae 
Pasigi, nce'e ndeki iwali, bepa rata ndekiria, 
mepepatemo i Ta Datu, lau we'anya moanamo 
yau, ja langkainya jela ri yunu, ntanoka 
mepepate, morasimo yau. Kapewalilinya se'e, lau 
we'anya moanamo, napoana i Tuladidi, we'a 
nce'e. Kobelaa nadikamo ri wumbu, boi da nakita 
mpapanya, be nawai da napepate, napokapuru 
pai napadikamo ri wumbu. Kasae mpadikanya, 
montanu2 ja yau, liu2 bangkemo, naincanimo 
wo'u. Ri raya mpontanu2nya se'e, ma'imo 
papanya mai wawo ntasi. Kajelanya ri sompoa, 
mongayumo ananya sindate, nato'o 
mpongayunya sima'i: 

I sema e kandongku2, ee papakae, ee. 
 
Mesono inenya: Aa, kaliwongo, ponjiimo, da 

nadonge mpapamu, da napepate siko. Mesono i 
Tuladidi: 

Bara i Papamo se'e, neneku, odena, o dee. 
 
Jelamo ri sompaa, se'i papanyamo se'e. 
 
Laumo e lai sompoa, neneku ee, odena, odee. 
 
Mesono inenya: Aa, kaliwongo siko sindate! 

Natakamo lau silau da naporaa njaya, natakamo 
lai boboka bilasa Indo i Datu, da nakoni gumora, 
maka ma'i mogumora. Ja roo, laumo roo natana ri 
yae njaya, da nasumbani mpapanya sima'i, 
ntanoka wawu nakandepeni, nce'emo jela 
nasumbani mpapanya sima'i. Ja nato'o wo'u anu 
ncindate: 

Ja laumo njai sompoa, neneku, odena, odee. 
 
Ratamo nasumbani, ntanoka ja wawu, banya i 

Tuladidi, pai be napeoasi, nato’o: Aa, napoana 
pai napepate, ri kaweanya pai napampepate. 
Ntanoka ja wawu. Roo se’i, natidamo raa 
njayanya; karoonya natida se’e, meponemo ri 
lobo, mogandamo njairia. Nasongka mpodago 
se'e, ja roo, napakoni, ja roo mangkoni, moganda 
wo'u, nato'o: Au doende, napoendemo, au yuru 
matanya, nakayoremo. 

Malaimo i Ta Datu njai we'anya, mompeoasi, 
nata'o: Bara we'a nupoana owi? Nata'a: Nce'e. 
Ntanoka ndate ndati wumbu sindate. Yaa, 
moturu2mo njai tambale, i Ta Datumo se’e, naole 
mbe'anya tukunya, manawu tompo mpontanu 
njai dada mpapanya, tompo nu ayapa, setumo 
nakita i nTa Datu. Aa, nato'o, ja nulego2 yaku, 
Indo i Datu, se'i tompo ayapa ungka ri wumbu 
kanawunya! Ntanoka ndati wumbu i Tuladidi. 

Membangu papanya, nato'o: Da kuole, da 
kumepone. Naole sinjau kojo i Tuladidi. Ee, 
nato'o, mbambamu yau, Ndo i Datu, be 
kupokono setu, da kupepate, rontakaku. Naronta, 
tudu ri joia i Tuladidi, nasube2mo mpapanya 
se'e, napojangai ri kawe'anya, nce'e napokalose 
ja we'a yau. Nato'a: Po'usi duanga tulau, da 
tapawaro nji tasi anaku sinjau, be kupokono, ja 
we'a. Nasube wo'u ungka ndati banua, tudu lai 
tana, nce'emo napongayuka : 

Ndate ja wo'u rengkoku, papaku, ee. 
 
Aa, nato'o, ne'emo ndakeni. Nasawinakamo ri 

duanga, da nawaromo. Ja saogu toyu manu 
nadika ri pompule i nTuladidi, pai kayuku sancisi. 
Mewali nawose, nato'o: Ndiwosekamo duanga, 
sangadi bemo ndakita tana se’i, nepa ndadika 
njairia, da kanjo'u mpawaronya se'e. Jela ungka 
kabare'enyamo ndakita tana se'i, nadikamo ri 
wawo ntasi, molanto2 ri wawo ntasi, ri raya 
duanga, papanya mewalilimo ri duanga 
saogunya. Ananya se'e, kabare'enyamo re'e bara 
nunjaa2, lolobimo kayuku ri pompulenya, 
lolobimo njai duanga, mepayanakamo ri oru 
ntasi, maka kayuku maratemo, tuwumo ri duanga, 
ndeku ja yoyonya, kalenya metakamo ri duanga, 
duanga se'e payama pai tau, i Tuladidi lai oru 
ntasimo kapayanya, matemo i Tuladidi. 
Mepongamo toyu manu anu nakeni, 
mototoro'omo manu jangko. Masaemo 
kanjaunya, maratemo kayuku, karatemo 
ngkayuku setu, ntanoka sima'imo tukakanya, i 
Dae Pasigi. Aa, nato’o, da kutotoka njairia 
duangaku; njau kukita kayuku marate njai tongo 
ntasi, njaumo manu njai yoyo ngkayuku, 
mototoro'o; da njo'u tapeole. 

Bangke reme nakita kojo kayuku layu ri tango 
ntasi, tato'o kapala bangke, ntanoka kayuku. 
Kajelanya njairia se'e, napetingara, ndateka kojo. 
Nato'a: Yaku dampone manu setu, kupatima. 
Kanaponenya se'e, da natima, wuru moyoko, 
metopa ri duanga i Dae Pasigi. Kapena'unya se’e, 
narontasimo wuanya, pura narontasi, nepa 
mena’u wailo'u. Setu manu ngena mototoro'o: 
Ane yaku i Dae Pasigi, naini dakumena'u ri woto 
ngkayuku, da kukatudu rilau, da kuparantasi 
kaldlya ri duanga, lolobi tudumo lai oru ntasi, ri 
kalau i nTuladidi.  

Nce'emo nato'o, da nakatedungkamo 
ngkayuku setu, da nakatesorepaka duanga, da 
napolanto muni pai i Tuladidi anu ri rayanya. 
Nce'emo nadonge i Dae Pasigi. Oo, nato'o, 
kasangkompoku lau, lawi se'e kami raradua ja, 

ndapepate yau i mPapa, mancuru kawe'anya. 
Mewali sawimo ri wawo ntasi karoonya narantasi 
kalenya. Molantomo kayuku se'e pai kalenya. 
Nato'o nu Manu Tadia: Ane yaku i Dae Pasigi, da 
kupongasi kayuku papitu, da nakatuwu i 
nTuladidi. Nauli i nTuladidi ri ayapa, be oso 
koronya, naka'uwi nu ayapa, ja roo naposo 
kayuku, nawebuka nu uenya, nasungke ayapa, 
naolesaka ja bale2gi yore. Masae, kalumbangu, 
mopolu i Tuladidi. Aa, nato'o i Dae Pasigi, nunjaa 
nusuru, a'iku, pai ndapampepate i mPapa? 
Mesono i Tuladidi: Masuru kawe'aku, pai 
ndapampepate i mPapa; Nce'e pai napanto'o i 
Dae Pasigi: Aa, i wenu pai ndapampepate, lawi 
da kupesawaka siko, jela ndati banua, da 
kupepate i Papa, au mampepate siko setu. 

Malaimo se'e, nato'o: Da tapilesaka duangata 
se'i, takajelamo nji banua. Kapalainya se'e, 
naposandongemo mpapanya, nato'o: I Dae 
Pasigimo tuma'i! Kajelanya njai sompoanya, 
nakita nce'emo se'e, ntanoka ma'i pai 
kasangkomponya anu ndawaro se'e. Mewali, jela 
njairia, moganda wo'u, maka si'a morasi wo'u 
ndeki iwali ja. Maka au mpapanya, banya iwali 
napepate, ja yunuta napepate, ja dangga, ja i Dae 
Pasigi au makoje. Karoonya moganda se'e, 
napekitimamo papanya. - Wenu pai 
ndipampepate kasangkompoku i Tuladidi? Komi 
setu da kupungu wo'u, da kupesawaka tua'iku. 
Mewali, napungu papanya, nasuari ngkayumpa 
anu marui sam pole, ndapo'iajuni, nepa nadika 
lai soma, napoai. Kanadikanya njairia, nato'o: 
Ne'e ndipepate yaku se'i, anaku! - Bare'e, 
sangaya2 da kupepate, ma'ai gaga ndipajea2ni 
kasangkompoku i Tuladidi, wa'anyamo nce'e 
we'a kasangkompoku, podo kami radua ja. 
Kasaenya lai tana ndapopoai, nasii2mo mposu 
anu silau se'e. Membali, mate papanya; 
kapewalinya se'e. Kamatenya se'e, papanya, 
natanamo. Karoonya natana se'e, madago 
karoo2nya, nenenya napatuwu. Njairiamo 
tandonya. 

 
Laolita i Raonca. 

 
Morongomo Ta Datu pai Indo i Datu, karia2 

mbenginya morongo se'i, mesono i Ta Datu: Yaku 
se'i da malai welua, pakorokaku bakuku. Ya siko 
setu, barada moana raneo, ane we'a anamu, 
pepate se'e, wobo njaya da rapantana. Ane tuama 
anamu, patuwu mpodago2, ne'e nujea2ni, 
pakaboko. 

Malaimo i Ta Datu, kadii mpalainya se'i, 

moanamo Indo i Datu, ri ra mpoananya we'a 
napoana. Aa, nato'o, we'a ntano anaku, da 
kupepate ntano gori mpanto'o mpapanya pai be 
da kupojo, mapuru rayaku, aginya da 
kupantanamo towuninyamo ri wobo njaya, 
pantuju mpapanya owi. Ewase'emo napowia, 
napampa kojo ri wobo njaya, da napangkita 
mpapanya mewalili. 

Napatuwumo Indo i Datu ananya, 
napampasusu, kakobangke2nya nawai kamo 
bonce. Liumo bonce nakoni nawaika loka, 
nakotomo mangganusi. Kasaenya modanda2mo ri 
rindi, napapakonimo nu nenenya, rantani 
magasimo peli njanya. Nawaikamo kina'a, masae 
madagomo pelinjanya. Napapotopimo nu inenya, 
napapoto'omo i Raonca. Ungka lairia nadongemo 
bambari Ta Datu, nato'o: Risaa da kudika anaku 
se'i? da kuoremo ndati wumbu. 

Bare'e masae jelamo i Ta Datu, napeoasi: 
Ince'emo dayo nu ananggodi nupoana? Mesono 
Indo i Datu: Ince'e, maka we'a pai kupampepate. 
- Aa, bara ja mbambamu? - Bare'e, nce'emo se'e. 
Anu sindate mengangomo; sangadi malai i Ta 
Datu ndaoreka kina'a teasangkura. Masae 
manawumo walaua sakodi ungka ri wumbu, 
maka anu sindate jamo ponjau2nya. Meoasi i Ta 
Datu: Nunjaa setu? Bara ndate tau? Mesono Indo i 
Datu: Bare'e onggaa, jamo nggaru molega2 ndati 
rakeani. Mesapu i Ta Datu, napapetinombo eja, 
mempone ri rakeani, nakita. Ee! nato'o, nalego 
ntano Indo i Datu yaku. Pewaima'ika siko setu, da 
kusayu. Mekukuoumo Indo i Datu, 
napapena'umo ntau i Raonca, tumangimo, 
nato'o: Sabinuka da napepate mpapaku yaku. Jela 
ri wobo eja ndakeani, nato'o: 

E Raonca, Raonca, wombo se'i, e uma, nepa 
sangkani kuronca, e uma!  

E Raonca, Raonca, eja se'i, e uma, nepa 
sangkani kuronca, e uma! 

E Raonca, Raonca, joia se'i, e uma, nepa 
sangkani kuronca, e uma! 

 
Maka nepa sangkani narontada joia nenenya 

da matemo. Jelamo ri joia nenenya, naemba rapu 
nenenya, naseko, nato'o: 

E Raonca, Raonca, rapu se'i, e uma, nepa 
sangkani kuronca, e uma! 

E Raonca, Raonca, topo se'i, e uma, nepa 
sangkani kuronca, e uma! 

 
Njo'u ri nenenya, nato'o Indo i Datu: Io 

anaku, tampe, kupetanganimo se'i papamu boi 
napepate siko, sangaya2 da napowia. Pai se'i 

toyumanu saogu papoiwoku siko. Nasabemo i 
Raonca toyu manu, nakamumu ri palenya. 
Tudumo ri tana, nato'o i Ta Datu: Nipakainti, 
nipakoroka pekoyomi, kabilasa! Natima i Ta Datu 
totowa da napototowanika le'e nu ananya, malai. 
Jelama ri buyu samba'a, molinga i Raonca, 
nato'o: 

Raonca, e Raon-ca, buyu se'i e uma, nepa 
sangkani kuronca, e uma! 

 
Mesono papanya: Ponjiimo, petumbole, da 

kusayu siko. Mesono iRaonca: 
Uma e, uma, banyapa ire'i, uma e, uma!  
Uma e, uma, lai kasiombuyu, uma e, uma! 
Uma e, uma, nepa niperowi yaku, uma e, 

uma! 
 
Melinja wo'u tau setu. Jela ri au sabuyu, 

molinga wo'u i Raonca, ja ewa i ngena 
polinganya. Ewance'emo se'e pelinjanya. Masae, 
jelamo kojo ri kasiombuyunya. Molinga wo'u i 
Raonca: 

Uma e, uma, popala2ka yaku, uma e, uma! 
Uma e, uma,silau kaju lebanu, uma e, uma! 
Uma e, uma, pantotowamo yaku, uma e, uma! 
 
Natima mpapanya kaju, napowiaka ananya 

pala2. Napasipimo i Raonca toyu manu au nawai 
inenya ri pulenya, nepa moturu ri pala2nya, wisu 
nasayu mpapanya. Matemo i Raonca se'i, 
napolesi mpapanya kaju siompole, natima ira 
ngkonau ruanda'a, nawangu kaju mopanga 
radua, napowiaka ananya kandepe, puramo setu 
malai i Ta Datu, bare'emo mewalili ri banuanya, 
bara risaa kapayanya bare'emo taincani. 

Anu sindate ri buyu, magoromo koronya, 
podo toyu manu ri pulenya tuwu. Tudu uja 
marombo, mpele mebote toyu manu anu 
na'o'owi ntanoananya. Katuwunyamo se'i, manu 
langkai. Kapio2mo mampepali pangkoninya, 
natungkusimo atusi ri nganga i Raonca, 
natarampupuka uja, nalike lara mposumbele. 
Njo'u ri ue salibo, metampulaka, mewalili ri 
puenya, motarampupu ri wawo ngkoronya, soo, 
soo manawu ue. Nepa njo'u wo'u meome, 
mewalili, naparasi muni au mate. Ungka ri 
witinya pusa ri wo'onya, wailo'u wo'u, 
nakitanaka mombekenta muni le'enya pai 
wo'onya, wailo'u molengkomo koronya, 
mekolika ri poncu ncudipinya. Mototoro'o manu, 
nato'o: Totoro'o, ane yaku i pue da 
ngkumembangumo. Membangumo kojo i 
Raonca. Napeoasi: I sema mampatuwu yaku? 

Mesonomo i Manu: Sangaya2 yaku. 
Ungka lairia maroo2 i Raonca pai i Manu. 

Meoasi i Raonca: Kita se'i imbe'i da pearita? 
Mesono i Manu: Ne'e nipomasusa setu, pue, 
yakumo se'e maincani. Mewoncumo manu setu, 
maka molemba manu, paikanya tau ri rayanya. 
Nepa naadi banua, nato'o: Adi, adi, sakurio. Ane 
monco ri adi Papa i Raonca mampepate ananya 
owi, penaaku naini, jamo gori2nya buyu se'e. 
Ane monco ri adi i Raonca mate bare'e salanya, 
penaaku naini da ri ra banuamo yaku. Penaanya 
se'e ri ra banuanyamo kojo tau radua setu. 
Mombeporongomo, madago karoo2nya. 

Ungka lairia moncongkamo i Manu pai 
Raonca da njo'u mantima inenya, Ndekumo kojo 
tau radua setu, naratamo inenya dodongoro, 
mangkabalusi ananya, bare'e napojo da raseko. 
Tudumo ri tana kale ntanta'inya, bare'emo 
mototoro'o manunya, bare'emo moili ue, 
bare'emo mewui ngoyu, ja ewa bente ntau mate. 
Mesono'i Raonca: Ne'e boi be niaya kami, Ine; 
yaku se'i anami i Raonca. Se'imo rongoku 
mewoncu ri toyu manu au niwaika yaku owi. 
Ungka lairia meokomo inenya, nato'o: Ewase'e 
ntano anaku, yaku se'i ja matemo mangkabalusi 
siko. Se'i2 bare'emo da moga'a kita. Mesono i 
Raonca: Si'amo kakama'ika, da naka singkani2mo 
kita. 

Melimbamo inenya pili taunya pura2, 
nakenimo i Raonca. Madago karoo2 ntau setu, 
bara moanapa Raonca bara bare'e, bare'e wo'u 
kuincani, maka tando mpadongeku ire'i. 

 
Laolita Masapi. 

 
Ana ilu mampatuwu masapi. Napakoni 

ngkina'a masapi. Napongangka ntau, napepate, 
nakoni. Wuku masapi natajika. Nepa rata nakeni, 
napomuya wuku masapi. Sangkaju moira balasu. 
Sangkaju moira panaguntu. Sangkaju moira dula.  

 
 

I Maju'a Koro. 
 
Maroo2 ngkalionya i Ana Ilu ri ronto dodoha, 

ndapapesilio ri banua i Lakasimba. Kasae2 

ngkaroo2nya, nadongemo au mogawe, natimamo 
ronto mbuwu, napangkiroti, malaimo ri tau 
mogawe se'e. Jela njairia, nato'o ntumpu 
mpogawe: Aa, i sema tuma'i, jo kataa2ki koronya, 
mangkoyo2 wuwu. - Ne'esa ndairi, nakama'i sa; 
nunjaa nukama'ika se'e? - Bare'e, yaku ja 
kuma'imo se'e ri komi mogawe se'e. Mesono 

tumpu mpogawe: Aa, ane malaimo muni, 
ndawaikamo tilanya. Palainya se'e, ndasompika 
leti baula, ndawuncaka ri wuwu, nato'o: Ee, 
koyomo, ne'e nupepeole, jela ri ue, petau, ne'e 
nupeole wayawo lai raya mbuwumu, ane roomo 
maugasi koromu maju'a ri ue, palaimo; jela ri 
banua, nepa da nuua, da nupeole wayawo se'e. 

Malai, jela njai banua, nayali, nato'o: Aa, 
wo'u, palaiku se'i, podo leti baula nawaika yaku. 
Da kupokuja, da kukoni be da monco, ja nu 
letinya, be madago! Pai napangkaemo tana lai joe 
atanya, natanamo lairia, nawaya, nato'o: Da 
kupeole, bara ja da oso raneo. Masae ngkaroo 
mpawayanya, naole tuwumo se'e, nato'o: Io, da 
kupeole da poiranya raneo. Masae, tuwumo kojo, 
maratemo, moiramo; kasae mpoiranya naole 
iranya, ja nu ayapa au napoiraka, wuanya nu 
wa'a mpapo, salapa, dula, nu taku tonde, 
palangka nunjaa, nu lipa gali, ewa gaunya ri raya 
banua ntau kore'e. Masae moratu ayapa setu, 
naruru2si, nadika ri raya lincu. 

Masae karoo2nya se'e, jelamo Indo i Datu, 
kajelanya se'e, napeoasi: Aa, pindongo nca se'i 
koromu maju'a, jamo ngkaliomu, sawe dojamaa 
be da madago. Ane ewa nupokono, da 
kupoyunumo ndeki banuaku. - Aa, yaku be da 
kutaha, maju'a koroku, da marika rayami. - Be da 
marika raya mami, da kuugasi, da kuwuso'i ri ue. 
Napokonomo da napoyunu, napampokono 
seise'e, nato'o: Ara ayapaku se'i? - Da 
naporatumo riunya, nepa da ma'i ndapakoro, da 
ndalalekamo. Ndapoyunumo jela lai ue, naugasi 
mayali2, paya ju'anya, maka napakulisi wo'u jela 
ri banua. Madago koronya, lesemo, meawamo 
muni, tau bemo kataa2ki, napowe'amo i Datu, 
ana Indo i Datu. 

Masae porongonya, napeoasi i Datu: Banya 
njau ayapamu? – Njau yau, kumalai mogawe, ja 
leti baula nawaika yaku; kabare'enya madago 
kukoni, kupomuya, be bara kupeole ma'i jaya, 
pai nakatuwu, ja mampowuaka ayapa. - Ane 
wase'e, da njo'umo talaleka. Malaimo, 
nalalekamo ayapa, napoyunu wa'a ngkabilasanya 
mangkoyo ri baso, wa'a ratunya nakoyo, paka 
ayapa. Jela lai soma i Datu, napomuyamo, 
lairiamo poratunya, tau se'e mampapakoroka. 
Madago karoo2nya. Pusamo. 

 
Laolita i Wawu saana. 

 
Masae2 karoo2 mpapanya pai inenya, 

simbente wawu katuwunya, napoanamo wawu 
samba'a pai podo napolemba wawu, tau lai 

rayanya. Masae2 mojamaa i Ta Datu ri kawo, 
mosangamo goanya, nepa ndeku papa mbawu 
mangkoni goa, bepa sako jela ndatiria, be 
naowe2 i nTa Datu mawetesi sumbinya, nasoko 
nu asu wawu setu, naroro ri sumbi. Be masae 
nasale nu inenya ananya: Da ndeku kita 
mangkoni goa i nTa Datu se'e. Malai ndeku 
mposambengi, jela ri waya, nato'oka ananya: 
Siko karoo2mo ire'i. Nasompekamo ananya ri 
wobo mbaya, malaimo inenya silo'u, nakoni goa i 
nTa Datu, be nakitaampa, mosaluanggamo lairia, 
ja kono ampa mejolo2waka ri ananya, jela ri 
sambali mpalimbu sima'i, mosumo reme, 
malimpu inenya, nalike nu ananya, nato'o: 

Indo, nipembangu yau, Indo u, u. 
Indo, i Papa da seko yaku, Indo u, u. 
Indo, nasoko asu nTa Datu, Indo u, u. 
Indo, be da kuwai da mate, Indo u, u. 
Indo, njau ri kasiontampe, Indo u, u. 
Indo, nepa ndawai moturu, Indo u, u. 
Indo, njau ri kasio buyu, Indo u, u. 
 
Melinja inenya pai ananya, jela ri 

santampenya, malimpu wo'u, sima'i daa, ja 
napoampe2mo daanya. Moloncomo ananya, 
napepali upoli, narata saogu, napoloncoka wo'u 
tundeku, natanjua ri nguju inenya, nepa mongayu 
wo'u ewa pongayunya ngena. 

Malai wo'u sinjau se'e, rata wo'u ri anu 
sabuyu, malimpumo wo'u inenya se'e, natanjua 
ananya wo'u upoli ri nguju inenya, tekiwoi 
inenya, nato'o: Ine, nikoni upoli se'e, sima'i wo'u 
i Ta Datu, marememo. Malai wo'u lo'u, tudumo ri 
koronya, sima'imo asu i nTa Datu kambombe2mo 
meose, malulu wawu. Katudunya ri koronya, 
lairiamo kasubunya, maka bemo naenga asu daa 
Indo i Wawu, moilimo ri koronya. 

Kasubu nu asu se'e, mewalili muni waindeku, 
malai wo'u Indo i Wawu saana, tudu ri peponeka, 
mate wo'u. Moloncomo i Wawu, narata wo'u 
upoli, tuwu muni inenya, napongayuka, nakaruku 
inenya upoli, melinjamo. Jela ri anu santampe, 
tejolowakamo wo'u, matemo. Masae2 jamo 
kawase'enya, jela ri kalimantampenya, nepa 
narata upoli sambiraja, mongayu wo'u. Ratamo ri 
au santampemo wo'u, ka'onontampenyamo, 
natangisi, napongayuka ewa owi, narata wo'u 
upoli sambira. Melinja wo'u, se'i daa teno'o2mo, 
lairia poturunya, lairia poyanggo daanya: 
Membangu wo'u, naratamo wo'u upoli saogu, 
bemo tinja namama inenya, napomamakamo nu 
ananya, nepa nasumpuka, naomo, tuwu muni 
inenya. Ndate ri anu sabuyu, matemo wo'u 

inenya. Malai, napepali wo'u upoli, napomamaka 
inenya. Nakotomo wo'u melinja, ja ri ka'uayu 
ntampenya, se'i montepu'u ke'atusi, keulemo, 
mosu da osomo, malai lai buyu au kasasionya, 
nepa rata ri pu' u n tana Iipunya, tumojoki, 
koangimo inenya. Natima wo'u upoli, 
napomamaka inenya, napangkoto mandake, 
jelamo ri lipu se'i, tudu matemo. 

Se'i wuku mpapanya nakeni i Wawu, au 
naroro ri sumbi mbaya. Jela ndatiria, naponcilaka 
karabanya, ana we'amo i Wawu. Nepa 
napekinawu barubi papitu ri lipunya pai naponga 
ri powo'o inenya, mewali taumo inenya mate. 
Naponga saogu ri bambaranya, ri komponya, ri 
wukotunya, ri witinya, ungka ri powitinya, 
waindeku ri pa'a, kapapitunya ungka ri pa'anya, 
pusa ri wo'onya, kalumbangumo inenya. 

Papanyamo se'e ndatanamo wukunya, 
tuwumo kaju, patesangayaka wotonya kaju, 
sanda'a ayapa, sanda'a sere, langke, siga, kasaeja, 
panaguntu. Nakita bangke reme ja buke2 ayapa ri 
banuanya, madagomo karoo2 ntau setu, 
banuanya naadi, bemo mojamaa, bare'e, jamo 
naadi pangkoninya pai napone mamongo pai 
napedasaka. Au nepa sawi wobo, ewa wo'o 
ntambuya, nepa au manggaa pai au mangura, 
mewalimo tau, ananggodi, tau tu'a, ngalitau pai 
ana we 'a, tebabalue ntimali2 lipunya, maroamo 
kojo, si'a mokolenya. 

 
I Motopi Rangka. 

 
Maroo2 i Ta Datu pai Indo i Datu; napoanamo 

i Datu tuama, ja bangke morongomo, ja radua 
ananya se'e, mate rongonya; masae kabalunya, 
naporongomo eranya, tua'i ndongonya au 
matemo. Nato'oka we'anya: Da nupatuwu 
mpodago ananggodita se'i. Malai papanya, jamo 
ta'i mbawu nasuyuka ine ba'anya ndakoni, 
nakoni pindongo nu ananggodi. Mariangkaninya, 
ja madusu pindongo ananggodi setu. Palai 
mpapanya, be bara lawa palainya, ja ri ara bente 
potumundanya, natumunda se'e, da napepeole 
pampatuwunya ananggodi ilu setu. Napotuba 
ananggodi radua setu ta'i mbawu nasuyu inenya, 
nakita mpapanya, nato'o: Aa, ewase'e ntano 
pampakoninya ananggodinya wungka eo. 
Malaimo ine ba'anya se'e, mesuwu papanya, 
nepa napoapuka mpapanya ananggodi setu, 
mangkonimo mpodago. Roo napakoni ananya 
se'e, nepa napaunda sangkura bangke, da 
napobaku, maka njo'u mangkeni ananya ri kasio 
buyunya. Napepali wea, pura2 anu ri sumpa, ri 

pasoyo, ungka ri rombe napewule, nakeni pura2 

ungkanya wea; roo setu, mena'u, naubamo 
ntukaka au tua'i, samba'a toyu ntobei 
napompuleka au tukaka, nepa natondari 
mpapanya ananggodi setu. 

Rata sabuyu, napeoasi: Ire'imo Papa? - 
Banyapa. Jela ri anu sabuyu, napeoasi wo'u: 
Ire'imo Papa? - Banyapa. Jela ri anu 
kasiobuyunya, nato'o: Ire'imo. Dodongoromo 
ananya. Natimaka patampole joianya, ira 
ngkonau pata nda'a, kandepenya, ja roo 
nakandepeni, nato'o: Iomo anaku, ewase'e! se'i 
wea kukenika komi, yaku da kumewalili riunya. 
Njo'u mandadu we'anya, maroo2mo ananggodi 
sa'a'i se'e, kasae2nya, teledemo pule au tukaka, 
au tua'i naincanimo melinja. 

Nakita tetatanduli toyu ntobei, nato'o: A'i, 
nakawase'imo, ne'e ndajama2, ne'e. Kasae 
ngkatetandulinya silo'u, meposo danci se'e, 
kasibununya au laki, bangkemo, naincanimo 
monjenjere'e, totoro'o sangkani, soo wea, soo 
wea. Karoo2nya se'e, puramo topinya, natima 
rangka, natosu, napotopi, sangkomba ri suara, 
sangkomba ri tabengonya. 

Masae2 ewase'e, nato'oka tua'inya: Iomo, A'i, 
da ntalinja malai mandiu. Sampalai2 se'e, 
nadongemo oni ntotua, nato'o: Aa, lipu sindate. 
Malai ndeki lipu setu, danci nasombo, jela ri lipu, 
lipu nci Lagonimo. Jela ri anda, lairia ja 
popolu2nya, tua'inya nataumo, tepasunuki wuku 
mbawu ri ara anda ri pale ntua'inya, nepa 
malaimo wo'u, be nakita ntau, be nataha 
mesuwu. Jela ri kandepe, mototoro'o wo'u manu, 
sasoo kina'a. - Iomo, A'i, da ntalo'u mampomuya 
au i wengi. Napomuya ri oyo ncoma wuku 
mbawu se'e, katuwunya se'e, wotonya 
panaguntu, ra'anya silaja, iranya dula, ginggiri, 
langke, sere, salapa, lau mpengayamo, io sinci, 
toga, karengge2mo au manawu, natimamo, 
natajimo rangka au napotopi riunya. 

Nadongemo nci Lagoni ma'i moasu, nato'o: 
Aa, kudonge manu mototoro'o, karengge2 bara 
nunjaa wo'u? Narata, jamo pompapakeonya, 
we'a radua setu, bangkemo au tua'i. Teyoro2 si 
Lagoni ngkangkalionya nce'e se'e, be napojo 
ntukaka mantuuyu. Masae2 mapuru raya i Motopi 
Rangka setu, natujumo, nepa nato'o: Aa, sindeku 
ntano au karengge2 setu, lipu ntanoka se'e. 
Mempone waindeku, mamongo, nato'o da 
mewalili wo'u. Bangke reme nato'o: Da kumalai 
wo'u moasu. Ntanoka maroo2 sind ate, tau 
sindate jamo mombewore2, masae2 bemo napojo 
i Lagoni mewalili ri inenya, morongomo. Nato'o: 

Iomo, Motopi Rangka, i Ine sindate da mosusa, da 
tanjo'u meliwa. Jela ri matanya malai, morengko i 
Motopi Rangka, narengkoi langkainya, motoru, 
wo'eaki ntorunya karengge2. Jela ri pompaduku, 
mesoraya, mogalo2 pai tau sondo. Be napojo ri 
eo, napu'a rangka, nabalimata tau sondo, 
naolesaka, ri ra ngkandepemo, tau sondo ja ri rara 
ndememo. Pusamo, malai muni, madadu i Danci, 
to'onya i Matia Danci, mototoro'o soo wea, soo 
kina'a. Masae2 nalalekamo inenya, ine i Lagoni, 
pai mogombo da mampepate ine ba'anya au 
majea2ni, mampapakoni ta'i mbawu. Njo'u 
nasoko, nasasa, napoyunu papanya. Maroo2, be 
bara mojamaa, maka Dancimo. Jamo ponuyau2-
nya, ayapanya pura2, sandaya banua. Naadi i 
Motopi Rangka we'a mpapanya. I Matia Danci 
mewoncu, naporongo tua'i i Motopi Rangka. 
Maroo2mo. Pusamo. 

 
I Didisa pai i Lamale. 

 
Maroo2 i Ta Datu pai Indo i Datu, masae 

karoo2nya napoana i Didisa pai i Lamale, paka 
tuama pai podo karabanya bau, tau ri rayanya. 
Nadikamo ri ra ntabo. Jelamo i Ta Datu, mewalili 
mowelua, napeoasi: Ewambe'i anata? – Ode 
ineku, anata! maea' mataku da mantujuka siko, 
podo Lamale pai Didisa. - Da nutuju, mau 
ewance'e se'e, da kupangkita. Natujuki, mesono i 
Ta Datu: Ode anaku, kapuru raya, jamo Lamale 
pai Didisa! Nadikamo lai langka, bangke reme 
jamo nce'e napepeole i nTa Datu se'e. Nato'o: 
Aa, ja ewance'e anaku se'e, ane bangkemo, ne'e 
ronga ndawai morongo. 

Mongayu2 i Didisa: 
I Didisa, Lamale, mbe'i jaya takanjo'u, i 

Didisa, i Lamale. 
I Didisa, Lamale,  mbe'i jaya ntapalai, i 

Didisa, i Lamale. 
I Didisa, Lamale,  tuju jaya ntapalai, i Didisa, i 

Lamale. 
 
Nepa nato'o: Ine, nibubu kami da 

kapampepali ue. Nabubumo inenya, menesi2 anu 
nce'e se'e, mengguge2 ri ara ira, metatadulisaka, 
palainya mampepali ue. Lawa kojo palainya, jela 
ri anu salipu, nato'o: Banyapa ire'i, panto'o i 
Didisa, maka nce'e tukaka. Jela ri au salipu, 
maara2 wiwi ue se'i, bepa napokono, nato'o: 
Banyapa ire'i, da ntamalai wo 'u, da tapepali 
uemo sinjo'u. Malai wo'u, rata ri ue ri sambaka, 
be bara mangkoni, nato'o: Da tapetundani, bara 
ma'imo tau ri ue. Nadonge ma'imo tau, nato'o: 

Da tapepedongeka. Moara2 ri wiwi ue, mesua ri 
ara ira, meli'o2si. Ja pura jela ana we'a, pura 
melambe, nato'o: Aa, be tapokono ana' we'a ire'i, 
bepa jela ri pepokonota. Ja roo napeole se'i, 
bere'e anu katudu ndayanya, malai wo'u, be bara 
mesuwu2 jamo malai2 wo'u, mariamo lipu 
modede. Malai wo'u, nakita jaya lore, menesi2 i 
Lamale ri wiwi ue, i Didisa metatadulisaka. 
Palainyamo jela ri ue se'e, nato'o: Da 
tamesanggoli ri ara ira, nakanimpu, nepa da 
tapapowawo. 

Peole wa'a ana we'a, mangguyusi bara 
togompuyu, nato'o: Be ntano anu kutimbasi 
ndayaku, ja siko bale, bara incomo rayamu ire'i, 
yaku bepa sondo pepomawoku ire'i. Nato'o: 
Yaku bale, sangadi morongo wo'u siko, nepa 
mowe'a yaku, da salipu2 porongota. Malaimo 
wo'u sinjo'u, nato'o: Aa, sindate wo'u lipu, da 
tamebia, bara lairia da porongota, da tapampeole, 
ja wiwi ue da tapapowawo. Motaradede i Didisa, 
motalapipi, i Lamale menesi2, jela ri wiwi ue. - 
Siko bale ri wiwi sambira, yaku ire'i, da 
peyapisaka mapia2; nce'e wo'u meyapi mapia2. 
Sima'imo we'a, napapowawomo. - Bare'epa re'e 
au tapepali se'i, bepa re'e au tapapangipika, au 
pepokonota, aginya tamalai wo'u. Be bara 
mesuwu2 ri taliwanua, pangkoni lawi lai rayanya. 
Masae pelinjanya, nadongemo danci mototoro'o, 
mebia, nato'o: Aa, ane ogu lipu yau, aginya da 
tatumunda ri wiwi ue. Tumunda ri wiwi ue, ma'i 
ana we'a bara patampuyu, pura2 motinii. - Ane 
re'emo kasimpontuta, da ire'imo ungkata. Pai 
mau sondo ana we'a, bere'e au takita. Maka 
bungka au napepali. 

Malai wo'u, jamo palai2nya, bara 
sampuyundeme, nalulu wiwi ue ewa pokunde 
du'o. Masae2 pokundenya, nakita jaya bungka, 
nato'o: Se'i jaya ntau, pepasipimo siko ri ira ntea 
tulo'u, re'e nganga ntau tadonge ngena mogele2. 
Ntano nunu mencangka2, kare'e banua bungka. 
Nato'o: Siko iretu bale, yaku ire'i. Ja tewantu 
reme, nadongemo sima'i se'e kasero2, ntano ja 
wa'a bungka. Nato'o: Aa, ja bungkamo se'e, 
ndapokuja, da tapeole bara banya bungka 
tepakoro setu. Jelamo ri ue, ja radua bungka 
tumpu banua ri nunu sangka2, napeole, nakita 
mewoncumo tau setu, bungkanya nadika, ja lipa 
gali topinya, lembanya lemba enu, peole 
langkenya ewa tanta'i yale woa. Malai wo'u 
waindeku we'a se'e, karoonya mandiu, 
napepanumpu muni bungka, jamo mepapasipi ri 
ara ira ntea, ja lorepepasipinya ri ara ira ntea, 
naluluwakamo ntu'anya se'e, bungka radua; bepa 

nakita banuanya, naole2 woto nunu, ntano 
ejanyamo se'e. 

Karoo2nya lai tana tuama se'e; ja kasae 
ngkaroo2nya se'e, masae poliliwu bungka, 
mombesale tuama: Aginya da tawali mpeole yau, 
ba ja bungka kojo karabanya. Napeluluwaka 
ntuama, ja nakita simbaju2, sipatu2mo we'a 
radua se'e ri ra banua, nawoncu wo'u bungkanya, 
ja karaba, lo'u mandiu. Maroo2 ri ara ntoto 
banua, sambuyamo nepa mongayu: 

I Didisa, i Lamale, mbe'i banua i Bungka, i 
Didisa, i Lamale. 

I Didisa, i Lamale, in ce' e da tapepali, i 
Didisa, i Lamale. 

I Didisa, i Lamale, tujumo jaya i Bungka, i 
Didisa, i Lamale. 

I Didisa, i Lamale, se'i poromo sambuya, i 
Didisa, i Lamale. 

I Didisa, i Lamale, ja be takita i Bungka, i 
Didisa, i Lamale. 

 
Ewase'emo pongayunya wungka eo. 
I Didisa, i Lamale, tujukamo kami jaya, i 

Didisa, i Lamale. 
I Didisa, i Lamale, i Bungka da tapepone, i 

Didisa, i Lamale. 
I Didisa, i Lamale, tujukamo kami eja, i 

Didisa, i Lamale. 
 
Masae2mo napedongeka mbe'a. 
I Didisa, i Lamale, nawu upe kapangkita, i 

Didisa, i Lamale. 
I Didisa, i Lamale, e kapangkita banua, i 

Didisa, i Lamale. 
I Didisa, i Lamale, imbe'i jaya i Bungka, i 

Didisa, i Lamale. 
 
Nato'o: Aa, pai tau silau mongayu, mekinawu 

upe mpamongo, da nawuka, Bungka! Mesono au 
samba'a: Io, da kunawuka. Nanawu upe 
mpamongonya, nepa nato'o: 

I Didisa, i Lamale, tulo'u upe mpamongo, i 
Didisa, i Lamale. 

I Didisa, i Lamale, da nipangangkita eja, i 
Didisa, i Lamale. 

I Didisa, i Lamale, da nigereka matami, i 
Didisa, i Lamale. 

I Didisa, i Lamale, da nigereka paya'a, i 
Didisa, i Lamale. 

 
Natima upe mpamongo, nagereka matanya, 

palenya, witinya, mewoncumo, nepa nakita 
banua, eja, wobo, nakita mbe'a tali ndaula mate, 

guma nciawayo, taono ndatenga, tawala sorongi 
ndasu, yoleu mpotimali2; sawi, napamongoka. 
Nato'o: Io, bere'e au ndapongo kami se'e, ntano 
ja ndasao taga laumbe, gambe, teula, mamongo, 
karengge2 nji soma, lau kaju wotonya panaguntu, 
ra'anya sere, wuanya tiwolu, iranya ayapa, 
sanda'a au mawaa, sanda'a au mabuya, sanda'a 
au maeta, sanda'a lipa. Meoasi tuama: Imbe'i au 
karengge2 se'i? Nato'o: Da rayami mangkita, da 
katonju upe mami? Napeole kojo pindani, sere, 
jepere, nato'o: Aa, ja buke2mo pombungu, ja sugi 
tau se'e, ja ngkalionya se'e, bere'e langkainya, aa, 
nce'emo ungkata. Malaimo ri ue, sandoomo 
natima bungka se'e, malai mandiu. Mesono i 
Didisa: Ane jelamo naini bale, da potundamo ri 
langkanya, da tima bungkanya, da taji, sikomo au 
tua'i, yakumo au tukaka da kuporongo. 
Naolesaka sima'imo, lau motunda2si, jelamo, 
dodongorosi riunya bungka, maka nakita lai 
langka tuama, wa'a ngguma nasara'u ri langka, 
mombeporo2si guma ndatenga. Nato'o: Ongga, 
da tayali karaba, da mesua ri langka, da tale 
karabata riunya. Nabalimata tuama, 
naponcilakamo karabanya, napesuamo langka; 
ewa pati uase ogu langkenya, tinampanya pole 
siku, langka setu lincu pembayo, joianya 
wuyawa, damponya pembayo. 

Mesuamo we'a, nato'oka tuama: wenu pai 
nikama'i ri langkaku? - Maka nce'e kupepali pai 
kukama'ika, siko yau. - Ane yaku nupepali, 
se'imo, pai ane nuto'o da maroo2 ri kami, 
karoo2mo. Maroo2 ntano, morongomo. 

Ja gana pitumbengi, natajimo bungkanya, 
nasawanimo rengko langkainya, mesono langkai: 
Yaku mawomo rayaku ri ineku, da njo'u tapeole. 
Ja pura nasawani rengkonya, malai, jelamo ri ue 
manianya, mapumo ue mpandiu, jamo 
ndasungke. Kamapunyamo, jela i Didisa pai i 
Lamale, nepa monce2mo, mandiumo, mara2 

muni, pala2 aopomo natinja, mosori2 pala2nya 
pai anu mbe'anya. Roo mandiu, mendaki, 
membasa, mesore, mombewore, mosara, 
ndatemo manianya be naincani kama'inya, ara 
ntoto mapumo, sako danci be mototoro'o. Indo i 
Datu mangkabalusi ananya, kale ntanta'inya tudu 
ri tana. Nato'o: Io da tamamongo, takaronga 
malai, laukamo reme se' e. Roo mamongo, 
mopaubasimo, malai, ja mosu bente, majulea 
muni danci, mokee muni asu, mokueemo muni 
wawu, jela lai noncu mokado2 –   Aa, ne'e 
makaliwongo, ne'e mokado2, yaku mangkabalusi 
i Didisa pai i Lamale. Napari2 mokado, 
meumbulaka inenya pai papanya, marantasi kale 

ntanta'inya, nepa mokukuou inenya motangkare 
pai ananya wo'u. Osamo mawo ndayanya, 
napeoasi: I sema tau nupoyunu setu? i owi ja 
doe2 palaimi. Nato'o: Rongokumo, nipoapu, kami 
maoro. Motangkare inenya moapu, roo moapu 
mangkoni, roo mangkoni mompasimbaju, ja 
naepe yuru mata, nataleka ali njai langkanya, 
bangke reme mondadu wo'u moapu manianya, ja 
manana mangkoni, roo mangkoni, mompau i 
Lamale pai i Didisa, nato'o: Ane nipomawo kami 
da nipangkita, da kalalekamo komi. - Io anaku, 
ane komimo manto'o, ri saa da pangkotoku 
mesapu? Natai tana, natolilimi banua, mayalimo, 
nawui ntimboro, nakeni ngoyu, jela nduncu lai 
somanya. Maroo2mo, tesawanimo rengko 
manianya. Napone mamongo, naadi tau, 
madoromo. 

 
Laolita i Oe Duu. 

 
Mosombori inenya pai umanya, masae sinya 

bae komponya, napo'ongaakamo i Oe Duu, we'a 
katuwunya. Masae tau setu sangkompo papitu, 
baemo maroo2mo ri reme, puipura i Duu 
to'onya, sa'e tuama, sa'e we'a. Nato'o: Se'i kaju 
da ndeku rabera'a da rapuyu keli. Ndekumo 
napuyu, medopasi tonci salumbu, masae2pa 
medopa wo'u, samba'a; nato'o samba'a setu da 
napatuwu, yununya au maya mberu napepate, 
nakoni, au samba'a tonci keli napatuwu, nakeni 
lo'u ri banua, lawi baemo. Masae napompatuwu 
ri tuke, puenya se'e we'a, i Oe to'onya. 

Masae mangipi i Datu ri Sambote nTasi, 
panto'o mpangipi: njau yau we'a da nupowe'a, 
si'a Datu, kasiwiamu. Bae reme menaa i Datu, 
nauyu duanga, mesawimo ri duanga, mowosemo, 
masae towotemo rinjau. Kama'i Datu se'e, molike 
keli sindate, nalike puenya, nato'o:  

Udu uu, udu uu, Oe ntawuesi apu, o ja i 
Oemo duu, 

Udu uu, udu uu, setu ma'imo i Datu, o ja i 
Oemo duu. 

 
Napedongeka i Datu, nadonge i Oe nalike i 

ngKeli, membangu montawuesi apu, yonto ri 
rayanya inepemo, mewalilimo i Datu, maea 
matanya be jaji ndeku, rayanya mompe'anawe'a. 

Pewalili i Datu, mesawi muni ri duanga, 
mowose, towotemo, mempone ri banuanya, yore, 
bae reme menaa, mangkoni, ja Iou2 reme, 
mowosemo wo'u wainjo'u, towote, jela ri 
sondaka, mesonda, ndeku ri banua i Oe, da 
nape'anawe'a. Yore i Oe pai nalikemo wo'u i 

ngKeli, napowambaka: 
Udu uu, udu uu, Oe ntawuemo apu, o ja i 

Oemo duu, 
Udu uu, udu uu, tuma'imo i Ta Datu, o ja i 

Datumo duu, 
Udu uu, udu uu, pembangu ntawue apu, o ja i 

Oemo duu, 
Udu uu, udu uu, tuma'imo ri sondaka, ri 

sondakamo duu. 
 
Nadongemo wo'u i Datu, mpile mewalili, 

maka apu melanggamo, natawuesi i Oe. Pewalili 
i Datu, yoremo ri banuanya, bae reme menaa, 
lou2 reme mewalili, mawengi mesonda, ndeku ri 
Oe, mowamba wo'u keli sindate, jamo ewa owi 
powambanya, malike i Oe pai mewalili muni i 
Datu, maka inepemo. Bae reme njo'u wo'u ri Oe, 
towotemo ri sondaka, are'emo naaya Keli, 
naperokusimo, rata ri palampa, mowambamo i 
Keli: 

Udu uu, udu uu, Oe ntawuesi apu, o ja i Oe 
mo duu, 

Udu uu, udu uu, se tuma'i ri palampa, ja ri 
palampamo duu. 

 
Masae, nato'o i Datu: Aa, manoro tonci 

mowamba, mewalilimo wo'u, mesawi ri 
duanganya, towotemo yore, bae reme menaa, 
mangkoni, Iou2 reme, mowote wo'u. 

Ja ganamo siompali, mau sinya natawuesi apu, 
mau nalike ntonci setu, are'emo naaya, panto'o 
ndayanya: are'emo ngkuaya, da kundekumo, 
kagananya siompali poajo2ngku, da kutondani 
karatangku ri sondaka. 

Karatanya sinya, natowo kaju, napasa'a kaju 
napontondani; se'i i Keli kampaa2 mowamba: 

Udu uu, udu uu, Oe ntawuesi apu, ja i Oemo 
duu du, 

Udu uu, udu uu, se'i natondani Datu, ja i 
Datumo duu du. 

 
Mempone ri kaju ngena se'i, sawi ri tuke, 

nalede keli, ungka lairia mowamba i Keli: 
Udu uu, udu uu, Oe ntawueesi apu, o ja i 

Oemo duu du, 
Udu uu, udu uu, yaku nalede i Datu, o ja i 

Datumo duu du. 
 
Masae sinya ja majai i Datu, tudu ri sondaka, 

nauyu duanga, sakere mowose, saputu mayai, 
payamo. Nalukamo keli ri tukenya ri Sambote 
nTasi, bae reme menaa, mangkoni, ja roo 
mangkoni Iou2 reme, mayai wo'u rindeku, ja rata 

ri sondaka, are'emo re'e anu da me'ase. 
Mempone, ndekumo ri ana we'a. Menaa sinya, 
napompaukamo bara da napokono. Mesono 
we'a: Aa, are'e ngku'engge siko, kelingku mbuku 
nukeni, sangadi ma'i nuwawa kelingku, epa da 
ku'engge siko. Mesono i Datu: Ane ja keli, ne'e 
masusa siko, nailepa ma'i kuwawa. 
Napokonomo, naporongomo we'a se'e. 

Bae sinya reme, mayaimo wo'u i Datu, 
towotemo, mempone ri banuanya, mangkoni, ja 
Iou2 reme, mowose wo'u, nakenimo i Keli. 
Pesawinya ri banua i Oe, napanungku keli, 
are'emo na'engge mangkoni, napanungku 
ntumpunya, are'e wo'u na'engge. Masae 
mowambamo i Keli: 

Udu uu, udu uu, da ngkumalaimo yaku, o ja i 
Oemo duu du, 

Udu uu, udu uu, pokonokamo i Datu, o ja i 
Datumo duu du. 

 
Mesono we'a: 
Keli ne malai siko, o ja i Kelimo, duu du, 
I Datu kutaji yau, o ja i Datumo duu du. 
 
Nata'o: Ne'e boi mayai siko, da kutaji i Datu, 

siko da kupolangkai, maka lau tau ri raya ngKeli. 
I Datu mau nutaji, o ja Datumo duu du. 
Liumo sampuyu ngkani, o ja Datumo duu du. 
I Datu mau nutaji, o ja Datumo duu du. 
Liu tesaatungkani, o ja Datumo duu du. 
 
Nato'o yabi saatu ngkani nampompowe'amo. 

Masae sinya pombebalinya se’e napokono yau i 
Keli maroo2, are'e mayai, ja i Datu nairimo, 
nato'o Oe: 

Siko Datu we payai, o ja i Datumo duu du. 
 
Mesono i Datu : 
Yaku da kumalaimo, o ja i Oemo duu du, 
Tampe ane nuirimo, o ja nuirimo duu du, 
Yaku da kumalaimo, o ja i Oemo duu du. 
 
Payamo se'e pindongo i Datu, mayai. Rata ri 

banua, maroo2; i Keli sindate mesuwumo, 
ngalitau, mewoncu, nataj i woncunya, kelinya, 
matao2mo paroo2nya, mamporongo i Oe. 
Pusamo. 

 
I Ladui-dui. 

 
Tau setu ja dui katuwunya, maroo2 pai 

Tu'anya. Napokau Tu'anya mampeoaka si'a au da 
napowe'a. Ndekumo Tu'anya, jela'mo, 

napamongoka mbe'a setu. Mawaa mamongo, 
napeoasi: Nunjaa Tu'a, nikama'ika? – Yaku se'i, 
ngkumpu, ma'i mampeoa siko, da naporongo nu 
anaku i Ladui2. - Be kupojo, ja dui ngkabongo; 
pai natumbalaka Tu'anya ri eja, mate. Masae tudu 
uja mbamba eo, konomo nganga nTu'anya, nce'e 
pai nakatuwu muni, membangu, melinja, jela ri 
Ladui2. - Ewambe'i pelinjami, Tu'a? - Oo, be 
napojo, anaku, yaku nanawu riwombo. - Ne'e 
malose rayami, da njo'u wo'u sangkani ri au 
samba'a, koi Tu'a! Njo'umo wo'u Tu'anya, jela 
riau Karadua, bare'e wo'u napojo. - Aa, ja dui 
ngkabongo, ri tabo kaju kare'enya, da kuporongo, 
ne'emo yaku! Nanawu wo'u Tu'anya ri eja, be 
mate kanya ma'ai kaju'anya, kanawunya se'e, ja 
mongganu2 silau. Masae2 jela ri au tua'i 
mpodago, i Kapapitu, topinya jamo ungka ri 
langkedanya, ja inodo teasancia. - Koi sa, Tu'a, 
nunjaa nikama'ika - Ma'i mampeoa siko, da 
naporongo i Ladui2. - Aa, ane ewase'e nito'o, 
tampe yaku da manto'o wenu, ane komimo 
manto'o, da kupolangkairno i Ladui2. 

Jamo wuya da rareke. Mayoamo gombo, 
malaimo Tu'anya. Rata ri reme madago, i Ladui2 

nakoyomo nTu'anya ri ra mbuwu. Natalemo ali, 
nadikamo lairia tabo kaju, napakonimo tau 
mopawawa, ja langkainya bare'e, maka ja dui 
kayangi2, kaenggo2, kayonggu2, kanyangko2. 
Malaimo tau mopawawa, maka podo Tu'anya, ja 
butu mawengi, yoremo we'a si sori ntabo kaju, 
bara da mejama bare'e, ja napolonggaka 
ngkabongo. 

Wa'a ngkasangkomponya be napojo 
mampeole tua'inya, malai mebabuno. Da raya i 
Kapapitu da malai wo'u mebabuno pai wa'a 
ngkasangkomponya, nato'o: Aa, Dui, yaku da lo'u 
mebabuno; sako na'ioka, bare'e: Palai i 
ngKapapitu se'e mebabuno, nakita tuma'i 
ngalitau, jamo kalesenya, morengko, monyara; 
ngkende naponeka si'a babuno, nanawusaka lai 
paubanya, nalimba i ngKapapitu ri wuwunya; 
nato'o i Ngalitau: Pampisi! be sako nataha, maeka 
rayanya ri langkainya i Ladui2. Mena'u Ngalitau 
setu ri babuno, mesawi muni ri nyaranya, nadadu 
muni duinya da napewunca muni, maka si'a i 
Ladui2 mewoncu. 

Jelamo we'anya, najujulaka babuno, nato'o: 
Se'i, Dui, babuno napupuka yaku linggona 
samba'a,. naponeka yaku kajunya, bara da 
nukoni; tepakoro lese mpodago tau setu! Be 
napojo makoni, maka roomo nakoni njai 
tuwanya. Jelamo tukakanya aono, nato'o: Ne'e 
rawaika i Kapapitu babuno; si'a ja dui 

napolangkai, kaenggo2 ngkabongo. Natoyoisi, 
ncindi yoinya pai kadanya sigala pai eranya, 
natintisi tua'inya. - Io, siko ja mangkariani 
langkaimu, ja dui ngkabongo! 

Mojamaa tau aono setu, ntanoka ja mosu ri 
yopo, langkainya waima'i, we'a wailo'u, 
mombeparakai witinya, momberata ri tongo 
ndaoa. Mawowemo rayanya, rnalaimo, jeIa ri 
banuanya, natoyoisi, napetoncuka kada eranya, 
natintisi tua'inya. Panto'o ndaya i Ladui2: 
Maparimo kuepe, ja natoyoisi, nakadasi, 
pojarnaaku be da re'e; nato'oka rongonya: 
Koyomo yaku ri wuwu, A'i, parurumo wo'u tabo 
barubi papitu. Bare'e nasapu mbe'anya, 
nakoyomo ri wuwu, naparuruka tabo barubi 
papitu, au roomo raponga. 

Jela ri yopo au da napojamaa ntau radua setu. 
Napokaumo i Kapapitu: Tinjakaku pala2, da 
nupadika yaku ndatiria, kenimo tabo barubi 
papitu setu, rata sabuyu, dika samponga. Puramo 
napadede, pitubuyu, pituyombo, jela we'anya, 
napokau muni: Koyomo yaku, tap alai ndeki 
banua. Mewalilimo, tabo barubi moawu, 
monowo, monipo; napakangau kaju, mangau, da 
monunju. Moliumo au mosu2 wungka eo pai 
langkainya, nato'o: Pojamaa i ncema? da rapaho 
raneo. Jela ri tua'inya, nato'o: Raneo, Kapapitu, 
be da kuwai da malai ri polanggo i nTa Datu, ja 
nupakaea kami, langkaimu ja dui ngkabongo. 
Ncindi natoyoisi, nakadasi eranya. Be mesono i 
Kapapitu. Butu mangau kaju, natunjumo i 
ngKapapitu jamaanya, nakenimo ira ngkaju ri 
yopo da mombangunaka, maka tabo barubi 
malaimo, ira ngkaju ri bonde pura2 nakoni apu 
mpokuasi i ngKapapitu. Roo mombangunaka, da 
mompaho, ewa saeo se'i da molanggo, nawangu 
kandepe bangke, ja naadi. 

Tewantu reme, nato'o i Ladui2: Koyomo yaku, 
da njo'u mandiu. Jela ri ue, nato'o: Siko da ndeki 
untunya, yaku ri winanga. Kajelanya lairia, 
mewoncumo, natajimo duinya, ngalitaumo 
tepakoro lese. Njo'umo ndeki pandiu mbe'anya, 
napeole i ngKapapitu sima'i wa'a rengkonya, be 
yosa mata mompeole, nasindimo mata sindora, 
pekiIayanya. Na'yowakamo we'anya, nato'o: 
Potopimo, tapalai. Pai nasaya mbe'anya, nato'o: 
Be da kupojo, kupelawisi i Ladui2. - Nupokujamo 
i Ladui2, da rayamu dui ja, da nupaara2 wungka 
eo? i 'Ladui2mo se'e nce'e, duiku roomo kuandu, 
ja lembaku ncetu. Nawaimo rengko mbe'a, ja 
karengge2 wuaki ntopi, napapotinampa, 
napapolangke, napapojali, nano'omo wuyuanya, 
marate, tudu ri langkedanya, nepa mombetonda 

tau samboko setu. 
Nakitamo au aono setu eranya, ndate wo'u 

Tu'anya au mampeoaka i Ladui2 owi, karungka2 

topinya ewa uja da tudu. Nato'oka Tu'a i Ladui2: 
Koisa Tu'a, i sema tuma'i? - Eramu, onggaa, 
ungka jamaa siobuyu, sioyombo. Kajaa2 wiwi 
ntopinya mombetima pai langkenya. 
Momberampamo tukakanya aono setu: Yaku da 
mailgantima watutu i Era, da rnoganggo. 
Mosorimo pai eranya, da nawali-ncago.  - Ane da 
mompaho raneo, yaku da mantila inii, i Kapapitu 
be naincani. 

Ja ma'i reme, mompahomo, ja patambayau 
napewunca pae, jukumo salanga, maka naememo 
sima'i. Ja butu roo mompaho, malaimo ndeki 
lipu, be nawai eranya mombetonda pai rongonya, 
ja nasago, pai nakalosemo ndaya i Ladui2. Ja butu 
yore si Lise aono, momarangi, membangu i 
Ladui2, nalike i Kapapitu, motunda ri tongo lipu, 
natima watu saogu, nadikaka rangka aopo, 
moadi: Adi, adi, sanggurio, ane monco ri adi i 
Ka'aono, mangkada2si, mantotoyoisi yaku, wawo 
mpenaaku, da ewase'e2mo potunda2ku ri soma 
se'i; ane monco ri adiku, wawo mpenaaku, 
kupetirosi wa'a banua ntau. Penaanya se'e, 
ndatemo, katesuya2 banuanya, maka watu se'e 
meogumo, nepa ndate banuanya. 

Madago2mo polongganya ndate, mebunde2 

wo'u eranya, maka bere'e jaya ri watu setu, jamo 
pebunde2nya, lairiamo kamatenya. 

 
I Lagoni. 

 
Maroo2 i Lagoni pai tu'anya, masae njo'u 

moasu, poasunya se'e meose asu, melae i Lagoni 
nakita kolopua, nataji i Lise ri raya yopo, 
karoonya napoana se'e, maka nato'o: tau da 
naasa, da mate measa pai napantaji; au 
mampoana, Indo i Datu, bemo ndato'02. 
Naratamo i Lagoni se'e, natima nakeni ri banua 
ntu'anya, nadika ri rapu, nataka ri wono ndapu; 
ane moapu, nasongguka ue mbio ri tabo da 
napanjila2, nce'e kina'anya wungka eo. 

Ri raya ngkawase'enya, mosongka i Lagoni: 
Kuepe2 Tu'a, yaku da lo'u mompeole yopo, bara 
madago rapojamaa. Lo'u napeole, mewalili, 
nato'oka inenya: Aa, madago yopo Tu'a, da 
rapeawuti raneo. Bangke reme Io'u moawu, 
siontampe, siobuyu, saeo puramo. Bangke wo'u 
reme da malai wo'u, ntanoka pembangunya se'e 
mowuro nakita kengerumo koronya, ja mawaa2. 
Nato'o: Tu'a, nibubusi yaku, niriu. Roo mangkoni 
nato'o: Yaku Tu'a, Io'u monowo, komi da mo'ii, 

ntanoka be nakato, tau tu'amo sare'e. Malai 
Tu'anya ri ue, mesuwu i Kolopua, mo'iimo si'a, 
napupu pangkoni ri po'iinya, nawunca ri baso, ri 
payuyu, ri rombe, ri kapipi, ri kaboba, buke2mo 
pura2, ganamo inii. 

Jelamo Tu'anya, naratamo kina'a ri topo, lau 
inau, masapi, bau, wawu, manu, tonci, pura2 au 
monyami rapo'inau wungka eo. Mesono Tu'anya: 
Nunjaa wo'u da kupakoroka? ganamo sindeku 
bara da kumoapu, ganamo kina'a ri topo, i sema 
nca mapuru rayanya kote, tau imbe'i? Jelamo i 
Lagoni, nato'o: Nipoapu Tu'a, maoroku. Mesono i 
Tu'a: Mananamo sindeku, kurata ungka Iai ue, 
kina’a setu ndatemo. Bata2 raya i Lagoni, naseko2 

KoIopua, nato'o: Oo Kolopua, pesuwumo, bara 
tau rirayamu? bara ja kolopua, da kupaincani. 

Bangke wo'u reme nato'o: Kita da Io'u 
mompeole jamaa, da tunju. Malaimo Tu'anya, 
mesuwu wo'u au ncindate nalepa wea, Io'u 
monunju, kaponunju siontampe, siobuyu, amaa 
lanto2, bemo njo'u rangka, ewa rapu wungka eo. 
Roo monunju mewalili, naratamo muni kina'a ri 
topo, nato'o: Ja togo mbengi wase'e Tu'a, da 
molanggomo kita. 

Bangke reme Io'u mombangunaka Tu'anya pai 
Lagoni, mewalili waima'i, narata moparindika 
ose, rapatinombo, ndatemo wo'u kina'a, rapu 
mapu, bemo njau apu, ntanoka kina'a pai 
galonya maria. Jela ri imba mbengi, rateomo 
rombe, molanggomo tau, napakoro moapu, 
mesuwumo i ncindate, ntanoka ana we'a 
madolidi, morengko; roo se'e, mena'u tudu ri 
tana, narusu tana ri pu'u eja, mesuwu angga 
ntomba, da napoyondo mpolanggo, narusu tana, 
mesuwu tau saatu, nepa sangkanipa, mesuwu 
wo'u saatu, melinjamo si'a ri tongonya, au riunya 
mano'o bauIa, mawengimo yangi sambira, nato'o 
au ncilau: Aa, nidadusi mangkoni kabilasa, 
masayasa ara mpa'a, tepapombenga warara, 
tepaponcu gawego, tuma'i uja! Oo, nggapude, 
sondomo tau sima'i. Nikarodo kabilasa, nakajela 
nto peliwa, to polanggo. Jelamo. Motunda tau. - 
Nipowiaka mamongo. Roo mamongo nato'o: 
Nipakoro pangkoni. Moncampa yau, rasampa 
bauIa, rabatu, rapoapu, manana mangkoni, roo 
man'gkoni mawengi. - Niporaego, wa'a 
ngkabilasa. Moraego, be nawai i Lagoni Kapapitu 
mena'u moende, sako toyoi wengi ncambengi be 
nawai. 

Bangke reme, mesono i Lagoni: Wa'anyamo 
se'i, Kapapitu, da mompakajukumo inii, sikomo 
maincani, banya yaku. Ewase'emo yau, 
membangu i Kapapitu, natopo palenya 

pitungkani, mangkuru tana, nakakodi ewa ogu 
ndapu, nakaronga roo, inii ja napewunuka 
ngkabongo, sangaya saogu, sangaya saogu, ja 
butu roo nasawuka inii setu, napapengkamba, 
nabinimo muni, ogu2nyamo muni, pai roomo 
rana'i jamaa siontampe, siobuyu. Mesono i 
Lagoni: Se'i da pangkoni, karia ntau be kuincani, 
wungka, bare'e, siko maincani. Tepapodede 
bingka, natibesiki, samba'a samba'a ri suara 
mpotundanya bingkanyamo, buke2 kina'a buya. 

Roo pangkoni se'e, nato'o: Da tesebumo kita, 
iomo Lagoni, pakoromo we'amu. Mesono i Lise: 
Io, bemo napojo yaku, io, laliomo, natajimo yaku. 
Mesono i Lagoni: Kupotuwu kupopate, yaku da ri 
banuamu, da kupowe'a siko, bemo da malai 
yaku. Kapalainya, mewalili ri palainya i wengi; i 
Lagoni bemo napojo we'anya, jela ri banuanya, 
nawali-mpowia banuanya, nalangomo rangka: 
Adi, adi, sakurio, ane monco ri adi i Lise, 
kakumenaanya, gori2nya au kudika se'e, 
ntanorangka napapombelango; ane monco ri 
anuku, kakumenaanya, ri banuaku yaku. 
Banuanya madagomo, mepone tau pura2, 
Tu'anya be nawai wo'u sabanuanya. 

Naporongomo i Kolopua se'e, madagomo 
karoo2nya. Lairiamo tando mpadongeku. 

 
Laolita Du Ue Talala-Iala. 

 
Maroo2 Ta Datu pai Indo i Datu, papitu 

ananya, paka tuama. Yoremo i Ta Datu ri eo, 
mangipi, silau ananya moIega2, nalengko witi 
mpapanya, tekiwoi, menaa, tongonya mangipi 
se'e. Malosemo raya i nTa Datu, naseko ananya, 
nato'o: Ara wenumo anake, komi makaliwongo, 
yaku yore, se'i pangipiku, mampangipika Ue 
Talala2, ri tana nci Tu'a kare'enya, ri sambote 
ntasi. Aginya da lo'umo komi mantimaka yaku ue 
setu, nepa madago rayaku. 

Maparimo naepe wa'a ananya, mogombo, 
nato'o: Da njo'u kita, A'i, wenu? maka sangaya2 

tua'inya au nawenu rayanya, mau kodi, lo'emo, 
si'a au nalulu ntukakanya gombonya. Mesono au 
tua'i: Da njo'u kanaa, be nidonge pompau i 
mPapa? Waremo gombo, naperapi baku ri 
inenya, nato'o: Ine, nipombajumo baku, kami da 
malai mampepali Ue Talala2. Mombaju tau, 
weamo bakunya, mompakorokamo, nakoyo 
bakunya, njo'u ri tasi, papitu rombe bakunya, 
pitumba'a wo'u manunya. Jela ri eo da palainya, 
uyu mpena'unya marapa salili boru au tukaka, 
mewalili, nato'o: Yaku be madago da moriu. 
Mewalili, sambengi wo'u ri banua, bangke reme, 

mena'u, moriu i Karadua, tosubemo ri pepone 
witinya, mewalili wo'u, sambengipa wo'u ri ra 
banua. Bangke reme mena'u i Katoumba'a, nce'e 
da moriu, jela ri sambali bente, maposomo 
kuranya, mewalili wo'u, maroo2 sambengi. 
Bangke reme mena'u wo'u, nakeni i ngKa'aopo, 
ja lawa pandotenya, terompo, maposo tabo 
mpangkoninya. Mewalili, bangke reme malai 
wo'u, nakeni i ngKasangka'uwakanya, ja lawamo 
palainya, terompo, mabuntasi rombenya, 
mewalili muni. Bangke reme nakeni i ngKa'aono, 
nce'e wo'u mekoyo, mosumo tudu ri wiwi ntasi, 
pee tedungka, tudu mapu'a tawalanya. Mewalili, 
bangke reme malai wo'u, se'e be naowe 
mpapanya mampojangai, palainya be naowe2 

mewawalili, nato'o be da narata Ue Talala2. 
Mogombo wo'u au papitu, nato'o: Da 

pontomo kita se'i mekoyo bakuta, be madago 
pelinjata, aginya siko, A'i, da nuperokusi 
mekoyo2 bakuta sakodi. Nawali-woyo ri rombe 
kodi weanya, tabo, kura, tangkau, pura2 nakeni, 
ja butu mawengi, yore, bangke reme mena'u 
wo'u, mekoyo tua'i au kodi2 ja, malai, bemo 
tedungka nce'e, madago oninya. Tudumo ri tasi, 
mowose, jamo powose2nya, mopareme2, 
mopawengi2, mopawuya2 powosenya, jela ri 
sambote ntasi, mosompo ri lipu i nTa Datu 
samba'a. Ma'imo kojo i Ta Datu mekoho, ma'i 
ungka ri kolowo, jelamo nce'e, napeoasi: Wenu 
komi se'e anaku pai nikama'i, ri saamo wobo 
njaya mpoweluami se'e? Nce'e pai napesono i 
ngKa'isa, maka nce'e au maincani, mamongomo: 
Kami se'i, Papa, ma'i mampepali Ue Talala2, 
rapangipika i mPapa, bara nidonge kare'enya, ua 
rato'o i mPapa ri sambote ntasi kalaunya. Mesono 
i Ta Datu: Kami be kadonge. Jelamo nce'e si 
Datu, ana nci Ta Datu, tumpu lipu, nato'o: Ane 
madago nce'e, da mobutoro manu kita, ane 
panangi komi, be da nisuru, panangi au mami, be 
da kasuru. Mewali mobutoro riunya i Ka'isa pai i 
Datu, ja sangkani kanjo'u mpeparasinya, matemo 
manu i Datu, tumpu lipu, paikanya napi'imo 
tumpunya, nce'e pai napanto'o anu tumpu manu: 
Mabeta anuku, da te'ontomo? Me'ontomo kojo, 
maka bemo nakoto mesona. Nasoko i Ka'isa, 
nadika ri ara anda, natota'isi, natoyoisi, 
napetadalisi, mapari katuwunya. 

Ane tua'inya liu njo'u ri au salipu, jela ri tana 
nci Ta patu samba'anya, mosambengi wo'u, 
lairia, mobutoro, mate wo'u manu tumpu lipu pai 
napi'i wo'u i Datu au mabeta manunya, te'onto 
wo'u lairia. Malaimo tua'inya alima, jela ri 
katoumba'a lipunya, te'onto i Katoumba'a lairia, 

nepa ri ka'aopo lipunya, te'onto i Ka'aopo, ri 
kasangka'uwaka lipunya, ri ka'aono lipunya, 
pura2 te'ontomo, jamo i Kapapitu ngkalionya, 
te'ontomo tukakanya pura2, si'a kodi ja, nepa 
mainti bauganya. 

Malaimo, palainya se'e, bemo napojo me'onto 
ri lipu ntau, ipumo rayanya, ja napoliu, moturu2 ri 
tuwa ngkaju, njairiamo kawenginya, njairiamo 
poturunya; paubanya ja sancempa, ja ewa 
kayoro. Masaemo, nakeni ngkariambenginya, 
jelamo ri ronto banua, banua tepopatani, 
naratamo i Bangkele Tu'a lairia. Nadongemo kojo 
Ue Talala2, jamo talala-talala-talala, nato'o: 
Si'amo ue kapepali se'e. Mondongku2mo lai tana, 
mesono i Bangkele Tu'a: I sema lai tana? - Yaku, i 
Kapapitu. - Aa kede, peponemo. Meponemo, 
meoasi i Bangkele Tu'a: Pai da to'okaku, 
ngkumpuku, nunjaa nukama'ika, bangke kukita 
poweluamu, nunjaa nutako? - Yaku se'i kajelaku 
ri komi, bare'e bara njaa kutako se'e, jamo Ue 
Talala2 kukama'ika. Kabangke mpoweluaku, to'o 
ngkabongo, te'onto kasangkompoku aono pura2 ri 
lipu ma'i jaya. - Nunjaamo surumi pai 
nakate'onto pura2? - Bare'e bara njaa, Tu'a, jamo 
nce'i kancuru, kapate manu ntumpu lipu ri 
pobutoro. - Ane ewase'e, ngkumpu, karoo2mo 
riunya, da meosa, da nukaboko muni. 

Maroo2mo riunya, madiimo ewancare'e, 
panto'o ndayanya: bara ri ue lamoa setu, bara 
bare'e, pai kukaroo2 riunya. Madiimo karoo2nya, 
ja malai sampali i Bangkele Tu'a, lo'u 
montampali; palainya se'e nato'o: Siko ne'e 
metiro2 ri tuke samba'a setu. Nato'o: Bare'e 
kanaa. Palai ntu'anya, napetiro, nakita kojo ue 
lamoa setu. Masae, mewalili tu'anya, bangke 
reme njo'umo wo'u montampali, mariangkanimo 
kalo'unya, rantani bangkemo i Kapapitu, 
mamongomo. Meoasimo si'a ri tu'anya: Nunjaa 
Tu'a, nipetanganika yaku metiro2 ri tuke setu? 
Mesono tu'anya: Kapali. Palai ntu'anya, napetiro 
wo'u ue lamoa, pompetironya se'e, nakitamo ana 
lamoa mandiu, papitu; mesonomo si'a ri rayanya: 
aa, da kutundani sandemenya wo'u. Bangke 
reme, butu malai tu'anya, natundani Ana Lamoa 
Papitu setu; kajelanya lairia, tumundamo si'a ri 
pu'u ntowu. Kadii ngkaroo2nya, nadonge tuma'i: 
Toroli, toroli, toroli! tuma'imo Ana Lamoa Papitu, 
toroli wo'u ogunya, moyoko2 ri raoa. Jela lai 
pala2, nawoncu torolinya, malaimo natowo towu 
ewa nawali-jojo yoyo ntowu, da nau'u, 
tesasangkaju tunjo'u tesasamba'a. Mesonomo au 
tua'i: Mawau ntomata kita. Mesono au tukaka 
mpodago: Nu mbambamu! ri saamo wo'u da 

kama'i ntomata kita? Nce'e pai naayamo njairia, 
monjiimo i Kapapitu, malai, naowe mampojingki. 
Jela lai pala2, modede mangu'u. Mesono muni i 
Kapapitu: Aa, mawau kojo ntomata kita. - Aa, 
mbambamu, longgaa, ri saa da kama'i ntomata? 
Roo mangu'u, mesoburaka lai ue, molegamo, 
kadii mpoleganya ri ue, sampolumo au tumunda 
ri karaba i ngKapapitu, napotundasi, tepapondoo 
ri karabanya au aono setu, napepanumpu, 
ndekumo, moyoko, jamo toroli, toroli, toroli! I 
Kapapitu jamo dodongoro lai ue; kadii2nya 
ewase'e, pai napanto'o: Aa, tonjukaku topiku. - 
Bare'e, da moyoko2 siko. Mesono i Kapapitu: 
Bare'e da moyoko yaku. - Ane be da moyoko, da 
kuwai. Nawaika topinya, ja karabanya be nawai, 
boi moyoko. - Tompilalonya nutimamo yaku, be 
da kumalai. Madii2 nawaimo. Roo napepanumpu, 
nawunca i Toroli ri ra ngkapipi, malai ndeki 
banua i Bangkele Tu'a, nato'o: Maka ane ja ue 
kukeni ngkabongo, be da mowotu2, sangadi siko 
tumpunya lau, nepa da mowotu. - Io yakunya, 
ane podo ue mami nukeni, monco, be da 
mowotu. Malai ndeki banua, nce'e pai 
napanto'oka tu'anya: lomo, Tu'a, kadii2 

ngkaroo2ku ire'i, mowengimo, morememo, 
mowuyamo, kuepe2 da kupeeli wo'u talikuku. - 
Io, ane wase'e nuto'o, ngkumpuku, tampe da 
kuto'o wenu, da kupetangani? 

Bangke reme njo' u, natombu ue ri woyo, 
ndekumo ri banua; pusa sambengi lairia, mena'u 
malai. Ja lawa palainya, mesono i Toroli: Aa, yali 
yaku, jelamo ri mamongo sondo kita. Nayalimo, 
nato'o: Pone mamongo setu, da nakare'e yunuta. 
Napone kojo au manggaa sampa'a, napedasaka 
lai wotonya, mewali tau au matitinuwu, 
keuwa2mo, nepa au nepa morengi, mewali tau 
tongo maroso2, maliga2, sampa'a tongo 
mangura2, mewali paka ngalitau pai ana we'a. 
Nakitamo i Toroli, nato'o: Io, ganamo, sondomo 
kita se'e, yabi saatu tau setu. Nawunca muni ri 
kapena iKapapitu, malai, nadika ri yumbu i 
Toroli, sangka'uwaka puyunya riu, sangka'uwaka 
puyu ri taliku. Tongo lawa2pa nakita ntau ri lipu 
ngkanjau i Ka'aono, maekamo rayanya. Jela 
njairia, nepa nabusu; me'onto megiwu i Kapapitu, 
merapi tinuwu ntukakanya, tau alima nawai. 

Bangke reme malai ungka njairia, me'onto lai 
kanjau i Kasangka'uwaka, nawai wo'u tau alima, 
tinuwu ntukakanya, nepa ri kaIau i Ka'aopo, i 
Katoumba'a, i Karadua, i Ka'isa. Pura2 nawai 
tinuwu ntukakanya, maeka raya ntau, maka au 
momparangga Ue Talala2 nakeni. Bangke reme 
jela ri wiwi ntasi, narata muni duanganya owi. - 

Aa, nato'o, be da gana duanga, duangata owi 
samba'a ja. Napu'asi rangka, naadi: Adi, adi, 
sakurio, ane monco ri adi wa'a ntau majea2ni 
kita, gori mpenaaku, ja gori2nyamo rangka se'i, 
ane monco ri adiku, paka duanga da pewalinya 
molanto2 ri tasi. Kapobutanya, penaanya, 
sintambemo, mosoka2mo wa'a duanga ri tasi. 
Kawase'enya nato'o: Io, nipesancawi, wa'a 
ngkabilasa! Mowose, ja mangau sambawo ntasi, 
kasondo duanganya. Jela ri lipu i nTa Datu, 
papanya pai inenya, mokale tanta'i inenya, 
mangkabalusi ananya, bemo mewui ngoyu, bemo 
mokukuee wawu, bemo moili ue. 

Anu sindate, torali aono, wa'a yunu i Toroli 
Kapapitu, jelamo wo'u. Maposo wawo lipu 
potumangi ntau, marantasimo kale bengonya, 
mampojingki ananya, mokarente talikunya 
pembangunya, mewuimo muni ngoyu, 
meoko2mo wa'a ntau ri lipu, katowote ana i nTa 
Datu mewalili. Nadongemo Ue Talala2 setu, 
mengango oninya. Papanya malaimo, bemo 
morongo, moweluamo ri wa'a 
ngkasangkomponya. Mosompomo tau papitu, 
ka'uayunya i Toroli, ndekumo ndeki banua, jela 
ndati lipu, napeole, banua be yunga: Naadi 
banua: Adi, adi, sakurio, ane monco ri adi 
mpapaku malai ri ja'inya, penaaku, gori2nyamo 
rangka kupu'a se'i; ane monco ri adiku, penaaku, 
ri ra banuamo kami. Penaanya se'e, modede2mo 
banua, paka si'a mobanuamo. Kabentanya 
mempone wa'a ngkabilasa, mogombomo. 
Panto'o nu gombo  i Kapapitu: Da njo'u ri banua 
nci Papa, mangkeni Ue Talala2. Mesono wa'a 
ntukakanya: Io, ane siko manto'o, da njo'u kita 
sandeme se'i. 

Mompakoroka, napasa'a woyo kalau Ue 
Talala2, jela ri papanya, motunda ri wobo 
mpempone, pindongo da mombayari. Naseko 
mpapanya: Nipeencu waima'i, wa'a 
ngkabosenya, banya lairia potundami. - Bare'e, 
kami se'i ana mayunu. - Meencu sado'i, 
napamongoka, nepa mompau: Kami se'i, 
kabosenya, narata2 mpamongo, ma'i mawawa Ue 
Talala2, au nipepokauka, kakeni ri woyo se'i. - 
Aa, be da monco yaku se'i da mangadika, be 
kuincani, aginya komi se'e da madika. Nawali-
mpetambe pale muni lai ananya, maeka rayanya. 

Nakeni muni nu ananya ue setu, bangke reme 
nawete tana ri somanya, nabubu lai soma, ja 
mewali ue mengango, paka Ue Talala2 molinga2 

lai soma. Madago karoo2nya mangkariani ue 
setu. Puramo. 

 

I Wesiri Langa. 
 
Maroo2 inenya pai papanya, napoanaananya i 

Bentoe nTasa riunya, nepa i Wesiri Langa ri 
talikunya, nce'e tuama, i Bentoe nTasa we'a. Butu 
roo napoana, matemo inenya pai papanya, ana 
ilumo si'a, salipu tau setu, radua ja. Masae setu 
nayonco woyo ndaponyopuka, ndasopu2ka 
wuloa. Jela sandeme ewase'e, jela sandeme 
ewase’e, siondeme ewase'e; nakita toyu duata 
sampuyu ogu, nakenimo jela ri banua, nadikamo 
lai joia, ndate tukakanya mantua tinii, napeoasi: 
Toyu njaa nce'e? - Aa, mbolimo nukoni. Naluwa, 
manana nalepa, nakoni, ja pura saogu nakoni, 
mewali duata i Wesiri Langa, molinga: 

Kakaku Bentoe nTasa, 
A'imu Wesiri Langa . 
Da mewalimo duata. 
 
Ungka ri polangkenya duata, witinya mokenta, 

tepasamba'amo. Mesono tukakanya: Aa, nunjaa 
nupausi, kaliwongo kanaa, pangkoni. Natima 
wo'u saogu, nakoni, duatamo ungka mbukotu. 
Molinga wo'u: 

Kakaku Bentoe nTasa, 
Sungke wo'u, sungke wamba, 
A'imu Wesiri Langa 
Da mewalimo duata. 
 
Aa, nato'o, kaliwongo, pangkoni, setu kina'a 

kusombo. Nakoni wo'u saogu, jela ri lompe 
kaduatanya, nepa saoguwo'u, ungka ngkarikimo, 
nepa ungka ri ajenya, pusa mewali duata, 
nadonge i Bentoe nTasa moko'i, nagili rindinya, 
nato'o: Nunjaa kako'i2 ri raya banua? Nakita se'e 
moyowo2 duata ri raya banua, malaimo njai 
wombo, ndeku ri yopo. Mompakoroka tukakanya; 
natima tiniinya natua, nadika ri wo'onya, 
nalulumo. Njai yopo kalo'unya, najelamo 
balamba, mbunca ri balamba duata manggori 
setu, maroo2 kasangkomponya ri pu'u nunu, 
mangkariani tua'inya. 

Malai moasu i Ka'umbo, naose nu asunya tau 
maroo2 njai pu'u ngkaju: Njo’u i Ka'umbo, 
melae, nakita se'e we,a samba'a, jamo lese, ntano 
i Bentoe nTasa, nakakarianimo, nato'oka 
kabilasanya: Palai ndeki banua, yaku maroo2 ri 
tau kujela silau, da lo'u ndakati. Bare'emo 
mompau2 i Bentoe nTasa, monjii2 , ma'i tau 
mopakati, maka pai bemo mompau2, 
mangkabalusi tua'inya pai bemo mompau2. Jela 
ri banua, napowe'amo i ngKa'umbo. 
Kanapowe'anya se'e, masae tianamo, duata njau 

napalaika ri balamba, be naincani ntau mangkeni 
ncare'e. Maju'a komponya, be nato'oka 
langkainya, tudumo ananya ri joia, nepa naincani 
langkainya poananya. Napewule ananya, tuama, 
nasompi pusenya, nakobati, bare'e mompau2 i 
Bentoe nTasa. 

Mokira2 langkainya: Aa, yaku da kumalai ri 
baru; nato'o, bara da napompau mbe'aku setu, 
masae da palaiku, da nalulu yaku, da kuto'o 
manawu ri baru, da kupekisupa, da kupekikati. 
Se'imo popapaumbu mbe'anya, be nadonge 
pogombo da njo'u ri baru. Malaimo i Ka'umbo, 
jela ri pu'u baru, maroo2. Karoo2nya se'e, jela 
kabilasa, nato'o: Nipo'umo kati. Napo'umo kojo, 
wingkente nakati puenya ndeki bente, sa'e moriu, 
manto'o puenya manawu, da tumangi tau ri 
banua, da re'e mampesuncuka bonce. Sa'e 
tumangimo, sa'e mosompo ri tuke, madadu 
puenya, ntanoka be lau ue matanya, sa'e manto'o 
matemo, bemo lau inosanya. Nakenimo: nadika ri 
tambale, tumangi wa'a mpotu, wa'a ngkabilasa, 
ndabatuwali; ntano be mate. Mompaumo i 
Bentoe Ntasa, nato'o mpolinga: 

Anaku i Mangibara, 
Potowe i Mangipapa, 
Inemu Bentoe nTasa, 
Towe ri Wesiri Langa 
Ja mewalimo duata. 
 
Monjii tau tumangi: Aa, nato'o, mompau 

ntano, kaliwongo! mampedongeka. Wa'anyamo 
nato'o ewa ngena se'e, kalumbangu langkainya, 
lo'u nadadu, nato'o: Nunjaa nupau? se'imo yaku 
bare'e mate, pauka yaku da kupandonge. Nawali-
mpetumbu linganya ngena. Aa, nato'o, nce'emo 
ntano to'omu, i Bentoe nTasa, potunya ntanoka i 
Wesiri Langa. - Nukita kare'enya? - Kukita, njau ri 
balamba. Napo'u kati, naokotaka iBentoe nTasa ri 
raya ngkati; se'imo wo'u kobati ri raya ngkati, 
lawa kalo'unya ewa ri tasi. Sambengi ri jaya, 
jelamo, nato'o: Si'amo setu. 

Nakandepenika, nateo kaju mangau maria2, 
ewa ogu banua se'i, natunju, naunu balamba, 
napenawusaka duata, njo'u i Bentoe nTasa 
maara2 apu. Manawu ewa ogu ngkasili duata, 
banyapa si'a, manawu ewa ogu ntakie, banyapa, 
ewa ogu mpa'a, banyapa wo'u: Menawusakamo 
anu ewa ogu ntongo pai banya wo'u si'a, nepa au 
ewa ogu baso, banyapa, nepa ewa ogu mpayuyu, 
tudu lai apu, ja kangiri2, nato'a: Ju'i, kabilasa, 
nggapudemu setu. Naju'imo, matemo silau, 
nabonci komponya, nakitasaka i Wesiri Langa ri 
rayanya mombole ara, matemo. Se'imo 

sanggonanya, napolongga2ka, se'imo 
tolumpenya, dinggunya. Naokotakamo, 
naparingkati, nakeni ri banua, jelamo lairia, 
nawunca ri lincu, duatanya napalaika, osomo. 

Mawengimo, ja ma'i reme, mototoro'o manu, 
nadonge sanggona mowotu, nepa dinggu, nepa 
tolumpe, nepa nadonge oni nteula ndatente, 
nato'o: Aa, tuwumo, mamongomo. Roo 
pamongonya, nepa lo'u tukakanya, nadadu, 
natangisi, manto'omo mawo ndayanya, pelulunya 
owi. Roo ewase'e, bemo monjii2, madagomo 
pombesekonya pai langkainya, wuyuanya 
mawuri, jelamo ri langkedanya. Ire'imo 
kapusanya. 

Laolita se'i, laolita manee, sangadi tesandiwu 
pangkoni, maya ndato'o; tampe, tau da mewali 
duata! 

 
I Datu Lakuli. 

 
Masaemo porongo ntau tu'anya, matomomo 

kompo mbe'a, malai mowelua papanya, i Lamba 
nToada, njo'u ri au salipunya, morongomo lairia, 
i Lise naporongo. To'o ndongonya ri lipunya, au 
matomo se'e, i Ana Ilu. Ungka mpalai i Lamba 
nToada se'e, monjii2mo tau ri lipu, bemo 
mompau2, bemo mewui ngoyu, bemo mototoro'o 
manu, ue ja moili woli, motamarisu, bare'emo 
rilo'unya, ja rindekumo ndeki matanya. 
Tewewesimo lai woto mpancara ri nona wuyua i 
Ana Ilu setu mamporameka i Lamba nToada 
malai morongo ri salipunya. 

Masae setu napoanamo ananya, i Datu Lakuli, 
si'a ngkaiionya manto'o to'onya se'e, be bara 
napapoto'o nu inenya, bare'e. Motutumangi, 
napasusu be napojo, nawaikamo suai, ngaya2 da 
napaowe tumangi, be naowe, ja tumangi, 
mantangisi papanya, maka naligo papanya, 
nato'o: Bere'e papaku se'e! Ja butu nawaika 
kukudi ntoroli, naowemo tumangi. Naomemo ri 
ue kukudi setu, da nakabangkati, nakayusa, ja roo 
se'e, napewuncaka, nataka se'e, napebutuka 
moyoko ri tuke, molingamo: 

Ee, boo, boo ineku sinjau! 
Ee, mbe'i, ara mbe'imo Papaku, 
Ee, Papa, Papaku Lamba nToada. 
 
Be rato'oka se'e pai naincanimo. Nato'o wo'u 

mpolinganya: 
Ee, mbe'i, mbe'i kalo'u mPapaku, 
Ee, Ine, Ine, da nito'okaku. 
 
Be nasudu nu inenya, ja nato'o: Retu lo'u 

kalo'unya. Banya bara be mompau inenya, ja be 
marimbo pompaunya. 

Ee, ode, ode Ineku sinjau, 
Ee, susu, susu da niwaikaku, 
Ee, da ku-, da kupobaku ri jaya. 
 
Nawaika inenya se'e, napeboo tu'anya: 
Ee, boo, boo, i Tu'a sinjau, 
Ee, bonce, bonce da niwaikaku. 
 
Nawaika tu'anya se'e, roo nawaika, nato'o: 
Ee, boo, boo, Ineku sinjau, 
Ee, da ku, da kumalaimo yaku. 
 
Pupu moyoko, kasapupunya moyoko, ewa ri 

Buyumbayau, ririamo petopanya ri tuwa barubi. 
Molinga2mo, nato'o mpolinganya: 

Ee, yaku, yaku i Datu Lakuli, 
Ee, ma'i, ma'i mampepali Papa, 
Ee, Papa, Papaku Lamba nToada. 
 
Mesonomo anangkodi molega ri soma: Ee 

Papa, nipuyukaku tonci setu, da kuluka ri tuke, 
lese nca polinganya. Kanadongenya se'e, moyoko 
i Datu Lakuli, nato'o: Ee, be lau papaku, ja lau 
se'e au manto'oka da rapuyu; nce'e pai napanto'o 
be lau papaku. Poyokonya se'e, jelamo ri au 
salipunya, ri karua lipumo, ewa ri Yayaki, nato'o: 

Ee, yaku, yaku i Datu Lakuli, 
Ee, ma'i, ma'i mampepali Papa, 
Ee, Papa, Papaku Lamba nToada. 
 
Nasekomo wo'u anangkodi papanya: Ee Papa, 

nipuyukaku tonci setu, da kuluka ri tuke. Moyoko 
wo'u, man oro be lau papaku, panto'o ndayanya; 
palainya se'e, ewa ri Mo'apimo, metopa wo'u ri 
yoyo barubi, nato'omo wo'u mpolinganya: 

Ee, yaku, yaku i Datu Lakuli, 
Ee, ma'i, ma'i mampepali Papa, 
Ee, Papa, Papaku Lamba nToada. 
 
Katogolipunya nce'e. Nato'omo wo'u da 

ndeku, jelamo ewa ri Tamungku. Nadongemo 
wo'u anangkodi: Ee, nipuyukaku, Papa! 
Moyokomo wo'u, nato'o: da rapuyu silau. Jela 
ewa ri Batu Noncu ri ka'alimanya, be narata 
papanya. Moyoko ri ka'aononya, jelamo ewa ri 
Posunga, nepa ri Tando Bone, nepa ri Peura, 
lairia ka'uayunya. Jela ri Landea nDopo, ndatiria 
kasasionya. Mena'umo papanya ri soma, maka ri 
kasiolipunya setu kare'enya, nadonge polinga 
ntonci, nato'o: Aa, ane anaku siko, petopamo ri 
awaaku. Metopa ndatemo ri awaanya se'e, 

naoremo ndeki banua, nato'o: Ane monco siko 
anaku, da yali kukudimu setu. Nayalimo kojo, 
mompau mpayoamo, nato'o: Aa, wenu komi se'i? 
maka yaku rapapoiwo i Ine bepa mapupu puseku, 
se'i2 yaku ngalitau roso, jela ri komi, yaku se'i 
ma'i mangantima komi. Se'imo papanya motiana, 
napotiana i Mobengo Posu, malolo bengonya, ja 
tebabaintuli, be toa motunda, ja yore2, i 
Mobengo Tabo Limbu, nato'o: Ane ma'imo siko 
mantima yaku, anaku, palaimo riunya lai lobo, 
malaimo tau yoyoku i Lise ri pojamaa, da ma'i 
naini, da kuto'oka da moapu, yaku da lo'u 
mandadu siko, kita da lairia pangkonita da 
napombawaka. 

Jela i Lise, moapumo, nato'o ndongonya: Siko 
Lise, poapuka linggona silau, yaku da lo'u 
mampombawaka, da kusale mangkoni ri lobo, 
siko ire'i da pangkonimu. Mesono i Lise: Yaku da 
lo'u, da lo'u lai tarampa, tarampa, da 
mamposaleka linggona, linggona! Mesono 
langkainya: Mau ja yakuda lo'u, mau be siko, siko 
da ire'imo. 

Ja roo mangkoni, ndekumo, nawawa 
mpapanya bingka ungka ndati banua, ndekumo, 
nato'oka i Lise: Wai ali da kukeni lai tarampa, da 
kupoyunuki linggona, da yore lairia: Mesono i 
Lise: Yaku wo'u da lo'u, da lo'u, da yore lai 
tarampa, lai tarampa. - Aa, ne'e, siko da ire'i. 
Naaya, ndekumo papanya, mompaumo wengi 
ncambengi, nato'omo: Ja wa'anya ntano, siko 
ma'i anaku, mantima yaku. I raneo, roo 
mangkoni, da kupapalaimo inemu njo'u 
mojamaa. Ja mareme kojo moapu, nepa malaimo 
ine ba'anya, nato'o mpapanya, nato'oka ananya: 
Sinjau mokoIe ri lipu se'i, be maya rarusu2 anda. - 
Yaku, Papa, da lo'u, koisa! Lo'u, jela ri anda, 
narusu pitungkani ri banua mokole. Roo narusu, 
nato'o i Datu Lakuli; Aa, da pamongokamo 
linggona. Bare'e nalinga mokole se'e 
mampamongoka, membangu, ja membangu pai 
joia metaka ri koronya, mboo nasayu i Datu 
Lakuli mokole setu, nauba woionya. Ja roo se'e, 
nato'oka wa'a ngkabilasa: Nipompasambakamo 
lai soma, ane be nipojo, da kusayu wo'u komi. 
Ungka lairia nato'oka papanya: Da malaimo kita, 
komi da moriu, Papa. Moriumo papanya, ri 
purinya si'a pelinjanya, ja tekajubaka, ndidi 
natunju lipu napalaika se'e. Roo nakita i Lise, 
meokomo, paka rangasu nakita, molonco, jelamo 
ri waka lipu, liu2 ombamo i Lise. 

Malaimo i Datu Lakuli, mekarampida, ja 
menaa se'e, jelamo ri ponombu, mombusu, 
napowusuka wa'a ngkabilasa da mandiu: 

Ee, ode, ode i Papa sinjau, 
Ee, ne'e, ne'e ngira wo'u komi, 
Ee, nipa-, nipandiu pura-pura. 
Ee, ode, ode lasa ngkabilasa, 
Ee, yaku, yaku da: ndeku ri Ine. 
Ee, ode, ode i Ine sinjau, 
Ee, boi, boi ja bere'e wea, 
Ee, sondo, sondo torata da jela. 
Ee, ode, ode i Tu'a sinjau, 
Ee wenu, wenumo ada i ngKai? 
 
Maka da masumbanimo ngkainya matemo 

owi. Roo napatada inenya, nato'o: 
Ee, ode, ode Ineku sinjau, 
Ee, setu, setu langkemi pataka, 
Ee, da ni-, da nisuncu nu langkemi, 
Ee, setu, setumo nu lipa gali, 
Ee, setu, setu wo'u nu lembami, 
Ee, i ko-, i komimo ne'e ngira, 
Ee, da mo-, da mombekita ri soma, 
Ee, da ku-, da kumalaimo yaku, 
Ee, da ma-, da mampatada papaku. 
 
Malaimo, jela lai papanya, kajelanya lairia 

nato'o: 
Ee, Papa, Papa komi ne'e ngira, 
Ee, da ma-, da mangangkita i rne. 
Ee, ode, ode lasa ngkabilasa, 
Ee, ira, ira ncinari manggaa, 
Ee, tima, tima da nupampasa'a, 
Ee, ira, ira ngkonau makuni, 
Ee, wembe, wembe da nupotowugi, 
Ee, ane, ane roomo nutima, 
Ee, ode, ode lasa ngkabilasa, 
Ee, da mo-, da monciatimo komi. 
Ee, ode, ode Papaku sinjau, 
Ee, da ni-, da nipatakamo rengko, 
Ee, komi, komi, kita da madora. 
Ee, o sa, o sa lasa ngkabilasa, 
Ee, da ma-, da mambo osaka kita. 
 
Malaimo da ndeki papanya, ngkainya da 

nasumbani. 
Ee, ode, ode lasa ngkabilasa, 
Ee, komi, komi wo'u da mangoko, 
Ee, nipa-, nipangaru pitungkani, 
Ee, nisa-, nisayumo lela asu, 
Ee, ane, ane roomo nisayu, 
Ee, da ta-, da tamalaimo kita. 
Ee, ode, ode i Ine sinjau, 
Ee, da ni-, da nitaumo mamongo, 
Ee, nii-, niimbaka pitungkani, 
Ee, da ni-, da nipakawungka kami, 

Ee, ane, ane raomo mamongo, 
Ee, niso-, nisongkamo da moapu. 
Ee, se'i, se'i mananamo yaku, 
Ee, ode, ode lasa ngkabilasa, 
Ee, nio-, niokotaka kina'a, 
Ee, ue, ue wo'u da nitawa. 
 
Natawa, roo natawa, ma'imo wo'u i Ana Ilu, 

tua'i i Lise; i Lise sindate ja reko mpolangke 
posudo, i Ana Ilu ja kampongke2 topinya inodo, 
nato'omo jela, mempone. 

Ee, i A-, i Ana Ilu tua'i, 
Ee, da pe-, da peencumo ri ma'i. 
Ee, kaka, kaka i Datu Lakuli, 
Ee, yaku, yakuja maeka raya. 
Ee, ne'e, ne'e maeka rayamu, 
Ee, ne'e, ne'e sa ngira matamu, 
Ee, da ta-, da tamangkonimo kita, 
Ee, i A-, i Ana Ilu tua'i. 
Ee, se'e, se'e roomo mangkoni, 
Ee, tawa, tawa ue mpewuso'i, 
Ee, nio-, niokotakamo bingka. 
Ee, kita, kita rooma mosongka, 
Ee, ode, ode i Ine sinjau, 
Ee, da ni-, da niwawamo bungkusi, 
Ee, setu, setumo nu lipa gali, 
Ee, dato-, datopimo Ana Ilu, 
Ee, setu, setumo lembanya se'e, 
Ee, setu, setu wo'u nu talinya, 
Ee, se'i, se'i jelamo kuwawa. 
 
Jela rindate, natimamo peoa se'e, nato'o: 

Imbe'imo joia i Ana Ilu? Mesono i Lise: Laumo ri 
wiwi ndapu. Natontalimo i Ana nu nu Lise, 
nato'o: Banya iretu, banya iretu, ri yakuyau, ri 
yaku yau. Joia i Ana Ilu nanawusimo i Lise, 
malose rayanya. Nasawanimo rengkonya i Datu 
Lakuli, malaisi loi banuanya, naporongomo i Ana 
Ilu, napoyunumo loi banuanya. Lairiamo 
ungkanya. 

 
I Woyo Salae-lae. 

 
Napoanamo inenya i Woyo Salae2, we'a 

katuwunya. Kariambenginya napoanamo, 
bangkemo, kabangkenya se'e, ana we'amo, 
mamongomo, madolidi, napeoa ntau, maiposi, be 
napojo, bara puramo lipu mompeoa, ja ne'emo, 
ne'emo! Napojangai inenya, bare'e bara natinti, 
ja naponcuruka; jela sancuncu, be napojo 
mamporongo, naponggantalika inenya: Ara tokuja 
nupepali da nuporongo? 

Kasaenya se'e, natimamo woyo sayae, wuyu 

ntonci ri wawo ntana se'e pura2 naruru. Ja roo 
setu, nanggori2 woyo sayae setu. Ja manggorimo 
woyo, mewuncamo si'a ri raya mboyo, ja roo 
mewunca, napapelinja woyo, woyo se'e melinja 
ngkalionya, be nakita inenya palainya, malose 
rayanya napojangai inenya wungka eo. Malaimo 
nji yopo, jelamo ri ue i Datu Laolitau, untu uenya 
setu, pandiunya wungka eo. Kasae2 ngkaroo2nya 
lairia, nadonge sima'imo i Datu Laolitau, nakati 
mpale ntau, watuanya maria, Nagulasimo untu 
uenya, mesua muni ri raya mboyo, ja jela i Datu 
Laolitau, lairia napojangaimo. - Aa, i sema 
magulasi ueku se'e? - Tau mobangke2, ane ja 
kami se'e, be da kataha, pesono nu ana 
mayununya. Nce'e pai napanto'oka nu watuanya: 
Da ndeku mompeole untu ue. Ndekumo 
watuanya, jela riria teumbambole mangkita woyo 
manggori. - Aa, se'e bara nunjaa? Napetumbuka 
puenya; nato'o: Pasa'amo rima'i. Jela riria, nato'o: 
Pebubu, koisanya; maka lau pala2nya. Ja roo 
nabubu, nakitamo ana we'a; ndekumo wo'u 
mantima watua saga'a, da mangkati we'a; 
mandiumo se'e, ja roo mandiu, mamongo, jelamo 
watua i Datu Laolitau. Pompau i Woyo nCalae2, 
soo, soo enu, narurumo mbatuanya; ja jela se'e, 
nakatimo, nakeni ndeki Datu Laolitau, nepa da 
nakati ndeki lipunya. Nato'o i Datu Laolitau, 
nato'oka i Woyo Salae2: Ane nukita manu, 
wawu, tonci mpengaya2, ule, baula, asu, pura2 ri 
tana se'i ane nukita, ne'e nuseko; ane nuseko da 
mewalimo nce'e;jamo i nggade nakalingani 
manto'o; jela ri pu'u bente, moliumo nggade se'e, 
nato'o i INaya nCalae2 : Oo, sinjo'u ara nunjaa? 
Ja roo nato'o se'e, mewali nggademo, jamo 
nggade se'e au nakati nu ana mayunu. 

Jela ri banua, napojangai inenya i Datu 
Laolitau; ane malaimo mandiu, natinti inenya i 
Nggade, ratima, ra'ii2, rayongko, rawali-jojo ri 
joia, nepa radika ri posudo, ratawuisi apu, 
maramedamo; sangadi nakita i Datu Laolitau, 
nadika muni ri alinya. I Datu se'e wungka eo 
rapeoaka, be napojo mamporongo tau, jamo i 
Nggade nakakariani; napopompauka wungka eo i 
Nggade, be mesono, malose rayanya ja ra'ii2 

wungka eo. Rapeoaka wo'u i Datu we'a, be 
napojo i Datu Laolitau, maka ja mangkakariani i 
Nggade. Malose raya inenya. 

Ja butu da mopapawawa, nato'o i Datu 
Laolitau, nato'oka tua'inya we'a: Da nutanukaku 
salanaku. Ja malai i Datu, natanumo ri eo, be 
mewali, nato'o ntua'inya se'e: Da kutanu da 
makuja, be da kuincani. Tumangi malose 
rayanya, mesono i Nggade: Ane be da nuto'o 

yaku, yaku da mesuwu. - Aa, be da kuto'o2. 
Natanumo, rata saeo sangaya, rata saeo sangaya, 
ja pura ratanu, nato'o: Da wawamo. I Nggade 
se'e, pesuwu2nya, ja enu nangeingerumo, ri ra 
ngkaboba pengeingerunya. Ja butu rawawa i Datu 
Laolitau, ratosu talinganya, we'anya wo'u ratosu 
talinganya, rawuncaka labu, rapapombekai, ewa 
tau manco'o kadi'a, ja melinja ri tambale, 
mewalili wo'u, napompauka i Nggade, maka 
kaeli2 rayanya, marendo kadolidinya, mau rataka 
ri rongonya, be nakalingani i Nggade. Panto'o 
ndayanya: mau ja mompau, da kawongko 
ndayaku mandonge. Nasale mompau, be napojo; 
rata ri eja, ri tana, ri soma, mewalili, napewalilisi 
kamawo ndayanya ri Nggade. I Nggade se'e ja 
metitingara, ncii, ncii powotunya, ewa 
ka'umoninya wungka eo nji yopo. Jela ri banua, 
rawunca labu ri talinganya, boi mena'u wo'u ri 
wumbu. 

Ja mangkoni tau, lo'u mesuwu i Woyo Salae2, 
naposimbawaka tau rawawa, yununya tua'i i 
Datu Laolitau. Jela ri wombo manawu tibonya, 
napojingki ntau, nato'o: Ee, ara nunjaa? Nato'o 
ntau samba'a: Tibo i Datu matare, pagonya anu i 
Woyo nCalae2, be da matare? Ja nadonge i Datu 
Laolitau, mebunde, nakekeni talinganya ri labu, 
marapamo talinga i Datu we'a, matemo. 
Moloncomo i Datu Laolitau madadu banuanya, i 
Woyo Salae2 napesindiuka; jela ri banuanya, 
kayoiyorenya wungka eo, natima i Datu Laolitau 
tangkasinya, napoawa ri apu. Jelamo i Woyo 
Salae2 , nato'o: Imbe'imo karabaku? - Ombamo ri 
apu. - Da nusawani, da nusuru. Mombebalimo 
sambengi se'e: Yaku malose rayaku, nayongkosi 
inemu wungka eo. 

Anu sinjau tau pura2 mampakoroka potaumate 
i Datu we'a, be napeelika i Datu Laolitau. Jamo 
mareme nepa ma'i si inenya ri banuanya, nepa 
molanga inenya: Da kulangari watuaku, siko da 
mampowatua pura2, Napokonomo i Woyo 
nCalae2, napaporengkomo muni, maka yokunya 
maposo, sincinya, wa'a rengkonya maja'amo, 
nayongko2, banya ba ja sangkani. Njiriamo 
kapusanya, maka morongomo, madago 
porongonya. 

 
Laolita i Uwi. 

 
Tuwumo ananggodi santua'i we'a, anu tukaka 

to'onya i Rantaloe. Mosusamo i Sumboli, najau i 
Rantaloe karabanya, da ndeku moende, mokayori 
pai wa'a ntau mosusa; tua'inya maroo2 ri eo. 
Maoro kompo ntua'inya, mesono i Rantaloe: Lo'u 

mangkae uwi ri soma. Mena'u tua'inya, nakae 
uwi ri soma, pangkaenya se'e uwi, molinga, 
nato'o mpolinganya: 

Ee kaka, kakaku i Rantaloe, 
Ee uwi, uwi ja mowuwuyua. 
 
Mesono tukakanya: Aa, pokae onggaa, be 

nudonge ganda i nCumboli, ndate ri lipu? be da 
pura karabaku, ja nurendo, pakaligamo mongkae. 
Mongkae muni tua'inya, pongkaenya se'e, 
molinga, nato'o mpolinganya: 

Ee kaka, kakaku i Rantaloe, 
Ee uwi, uwi jamomata2. 
 
Mesono tukakanya: Aa, yaku se'i ntongo 

monjau, da ndeku mosusa, karabaku bere'e, 
wenu? Be nudonge ganda i nCumboli ndate ri 
Upu? Mongkae muni tua'inya, be masae molinga 
wo'u: 

Ee kaka, kaka"ku i Rantaloe, 
Ee uwi, uwi ja moengo2. 
 
Mesono tukakanya: Aa, malente rayaku, 

maoromo nuto'o ngena, kaemo! Mongkae wo'u 
tua'inya, pongkaenya se'e, molinga: 

Ee kaka, kakaku i Rantaloe, 
Ee uwi, uwi ja monganga2. 
 
Mesono tukakanya: To'o kaemo, nakaronga 

maluwa, maoromo nuto'o ngena. Mongkae, be 
sako metiro i Rantaloe. Molingamo anu tua'i: 

Ee kaka, kakaku i Rantaloe, 
Ee uwi, uwi ja mole'e2. 
 
To'o kaemo, - Kukaemo, ne'emo nupau setu. 
Ee kaka, kakaku i Rantaloe, 
Ee uwi, uwi ja mo'a'awaa. 
 
To'o kaemo, yaku nupasalero, be nudonge 

ganda ntau mosusa? be da pura karabaku. 
 
Ee kaka, kakaku i Rantaloe, 
Ee uwi, uwi ja mopale2. 
 
To'o kaemo, yaku be da kuincani. 
Ee kaka, kakaku i Rantaloeu, 
Ee uwi, uwi ja mosusu2. 
 
To'o kae onggaa, yaku ja nurendo. 
Ee kaka, kakaku i Rantaloe, 
Ee uwi, uwi ja mokompo2, 
 
To'o kae onggaa, yaku ja nuiempo. 

Ee kaka, kakaku i Rantaloe, 
Ee uwi, uwi ja mobengo2. 
 
To'o kae onggaa, nakaronga roo. 
Ee kaka, kakaku i Rantaloe, 
Ee uwi, uwi ja mokanta2 
 
To'o kae onggaa, be da ronga mayali. 
Ee kaka, kakaku i Rantaloe, 
Ee uwi, uwi ja motatawala. 
 
Se'i reme ja kanceke2, mowuro pongkaenya, 

soyo reme nepa lo'u. 
Ee kaka, kakaku i Rantaloe, 
Ee uwi, uwi ja mosasalana. 
 
To'o kae onggaa, reme se'i da paya 

ngkabongo. 
Ee kaka, kakaku i Rantaloe, 
Ee uwi, uwi ja mopa'a2 
 
To'o kae onggaa, da mawengimo. 
Ee kaka, kakaku i Rantaloe, 
Ee uwi, uwi ja mowuwukotu. 
 
To'o kae onggaa, ja masae. 
 
Ee kaka, kakaku i Rantaloe, 
Ee uwi, uwi ja motimpu2 
 
To'o kae onggaa, be da pura setu. 
 
Ee kaka, kakaku i Rantaloe, 
Ee uwi, uwi ja mokakarama. 
 
Ja pusamo, sandidi mongaru lai oyo ncoma. 

Roo mongaru se'e, ndoo ja incinjau au tukaka 
mamporongo, anu be malenge, nce'e 
mampolenge; anu malenge nce'e tua'inya. Be 
nawai da napolangkai ntua'inya, ja tukakanya 
se'e masago. Nato'o ndaya nu anu tua'i da 
malaimo, pai malaimo kojo, be napojo 
mepalakana, malose' rayanya. 

Palainya se'e, mongao nggaru, nato'o: Ngao, 
ngao, ane yaku rawaika barubi, da kutuju jaya, 
boi kono jaya au maju'a koronya. Wituu jamo 
njai jaya ri au maju'a koronya se'e kanjo'unya, ja 
nalego nggaru, nawaika se'e barubi, pai ja 
nalego. 

Jela lai kare'e ntau maju'a koronya, 
motunda2mo lai soma, nato'o anu ncindate, au 
maju'a koronya: Tulo'u wo'u linggona, boi kono 
kungerusi. Meoasi we'a: Madago mepone, 



	 38	

taliwanua? - Madago nca. Mepone, nato’o i 
Maju'a Koro: Da kupamongoka, boi be nupojo, 
yaku maju'a koroku. Mesono ana We'a: Bare'e 
longgaa, mau maju'a koromu, ane nupamongoka, 
da kumamongo; kanya mariambengimo kaju'a 
ngkoromu se'i? - Mariambengimo. - Kanya, ane 
nupokono, da kupepakuli? Napakuli kojo; ja pusa 
pitumbengi osa pai napolangkaimo, maka 
madolidimo, morasimo. Ungkanya ri porongonya 
se'e. 

 
I Kimbosu. 

 
Maroo2 i Kimbosu pai tau tu' anya. 

Mampasambaka Ta Datu pai Indo Datu, ananya 
papitu, paka we'a. Nce’e au napeoaka ananya Ine 
i ngKimbosu; anu tukaka riunya, be napojo, 
nalulu podedenya, jela ri Karadua, ri Katatogo, 
pusa ri Ka'aono bare'e na'engge. Jela ri Kapapitu, 
napoko nomo , napatuwu i Kimbosu, 
napolangkai. Ja tukakanya malose rayanya, 
najea2ni i Kimbosu, nabuyunaka kaju ri 
komponya, be napojo mampoera. 

Mojamaa i Kimbosu pai i Kapapitu, ja 
napetebaka labu kaju samba'a, mboo moawu 
labu setu ngkalionya, pura natowoni; pokuasinya 
wo'u, ja labu napetebaka. Molanggo, podo 
napoapu sangkura, naju'ika tau pura2. Manana, 
nato'oka rongonya njo'u mandiu, mewoncu, 
tuama tepakoro lese mpodago; ja nasaya i 
ngKapapitu, nato'o: Banya siko langkaiku, i 
Kimbosu yau. - Ara nupokono kimbosu? da 
kulo'u, da kupewunca muni kimbosuku, kulu2 ri 
panga ngkaju tulo'u! Pai ja na'oaka manto'o, 
bare'emo wo'u nasaya mbe'anya, pompaunya 
ewase'e. Maroo2mo. 

Masae2 karoo2 ntau setu, malaimo i Kimbosu 
mebau. Narara ndeme, mapari naepe, yore, pai 
se'imo wuyawa ri dadanya, pontu nganga 
nculenya. nTongo yore se'e i Kimbosu, moncole 
anu aono, tambulao nasole, ja marameda 
tambulao, napokau i Kapapitu njo'u lai tana 
mampepali ijau manawu. Njo'u, nabubu 
tambulao marameda njai dada i ngKimbosu, tudu 
magoro wuyawa, tandanya, ja membangu, 
nato'oka rongonya: Aa, mapari kuepe, Kapapitu, 
ja kumompobangke siko, nukita, ja 
nupobangke2ka yaku, nujeani! da kupalaikamo 
siko. Mesapu i Kapapitu pai be naaya. 
Mompakoroka i Kimbosu, malaimo. 

Nakita i ngKapapitu palai langkainya, natima 
tinii pitu ntapi, topi, karaba, tali napewunca 
pituntapi, malai, nalulu langkainya. Tudu ri wiwi 

ntasi, nakita langkainya ntongo mowote, nepa 
tudu we'anya ri sondaka. Melulu we'anya, ja 
mesanca ri wiwi ntasi pelulunya, malai2 we'anya, 
be mangkoni2. I Kimbosu njaumo ri inenya, ri 
sambote ntasi. We'anya jamo palai2 nya, 
pitumbuya, komponya waremo, kasae mpalainya. 
Jelamo ri pu'u ngkumapa, napetingara bemo re'e 
jaya wasindeku, subumo pelinjanya. Yoremo ri 
pu'u mbatu, jelamo angga ntu'anya, napapaipi, 
nato'o: Se'i siko bemo nukita jayamu; osumo 
topimu santapi, dika ri pu'u ngkumapa, da 
nupangkita jaya. Ja menaa se'e, nadika topinya 
santapi, nakita jaya wasindeku, jela ri ka'isa 
ntampenya, subumo wo'u. Mawengi yoremo 
napapaipimo wo'u ntu'anya, nadika lembanya 
santapi, maramo wo'u jaya. Mandake, ja mopoli 
reme, sawimo ri karua ntampenya, yore wo'u 
ndatiria, nadika talinya santapi, nakita wo'u 
jayanya. Kapatantampenya nadika wo'u topinya. 
Jela ri kasasiontampenya, puramo rengkonya. 
Mandakemo wo'u, sawimo ndati powawonya, 
jela se'e yore, nadonge kuayangi njo'u mebau ri 
tasi, ntano watua i ngKimbosu pai ndatiria ri 
kasawi kare'enya. 

Ndekumo i Kapapitu ri banua ngKuayangi, 
narata ana ngKuayangi napalaika inenya pai 
papanya, maka kuayangi ja lembanya, tau ri 
rayanya. Mempone, nakita ana ngKuayangi ri 
kobati, nawangu, nariu, roo nariu, napakonika 
kina'a, nepa nauli muni ri kobati pai naumbu. 
Malai muni ri soma, maroo2 ri ra ndayopo, 
nadonge jelamo Kuayangi ri pebaunya; nato' o : 
Aa, banya ewase'e anangkodi se'e ' wungka eo, 
maka nyanyanya narata menaa, se'i yore yau. Ja 
mawengi malai mebau, nadonge wo'u i 
ngKapapitu tutumangi anangkodi setu, ndekumo 
wo'u si'a, mariu, roo nariu, napakoni. Roo setu 
nauli ri kobati, yore muni anangkodi setu. Jelamo 
wo'u papanya pai inenya, nato'o wo'u: Manoro 
re'e tau mampakoroka, wungka eo be kurata 
ewase'e yore mpodago2, i wungka eo ja 
tutumangi. 

Kariangkaninya napeole silo'u, nato'o: Da 
ntapepali. Lo'u napepali, nasungke une ndayopo, 
narata, nato'o: Aa, i Kapapitu ntano se'e. 
Napoyunu ndeki banuanya, nepa napakoni, 
napeoasi: Rimbe'i palaimu? - Lo'u mampepali i 
Kimbosu. - Ane nce'e ntano, karoo2mo, 
mampatuwu koromu. Maroo2mo ndatiria, pusa 
togo mbengi, nato'o: Poyunu yaku mampeole i 
Kimbosu. Napomua wance ngKuayangi, 
napoyokoka, jela ri pala2 langkainya, nato'o ane 
pusa togo mbengi, da njo'umo natima. Moliumo 

anangkodi i ngKimbosu manombu, napeoasi ri au 
teripuri: I sema nipanombuka? - I nggapude da 
kububusika ue. - Koisa, tonju rima'i woyomu setu 
se'e. Ma'i natonjuka woyo setu, nawuncamo 
sincinya samba'a, nato'o: Ne'e nuto'o yaku 
ndatiria. Njo'umo au manombu, nabubusi dada i 
ngKimbosu, lo'umo wo'u manombu, jela lairia. - 
Tonju wo'u waima'i woyomu setu. Nawuncamo 
wo'u sinci samba'a, nakeni wo'u waindeku, 
nabubusi, wailo'umo wo'u, napeoasi: Ewambe'i 
au sindate? - Pongolimo kaju'anya. Lo'u wo'u 
manombu, nawunca wo'u sinci; kapitungkani 
ewase'e, puramo sincinya, bemo nalimba2 

mawun ca sincinya. Au sindate, meranga 
kadagonya, bemo ma'ai; ewa mampotiajoki ratu, 
be naowe2 manombu, maajo2 ue. 

Jamo sakodi sindate, maorimo welanya, 
nato'o: Aa, kede, bara lau tau? Be nakita sincinya, 
nce'e ri dadanyamo petakanya, mancawani 
tandanya owi au nabubusi ntambulau. 
Membangumo. - Io, lau kojo tau, koisa, ako 
takalo'u mampeole. Narata kojo, be nca nasaya 
we'anya owi, naupi mpa'a. - Aa, wenu siko pai 
nukarata? - Ja ma'i melulu ri siko. - Aa, ane 
wase'e, da ndeki banua kita. - Bare'e, ewase'e 
rapa mami pai Kuayangi, da ma'i mantima yaku. 
Nabali langkainya: Bare'e, tapalai ndeki banua. 
Panangi we'anya, napoyunu ndeki banuanya. Jela 
Kuayangi, nakita bemo lau, ndatemo ri puenya. 
Maroo2mo ndatiria, madago karoo2nya. 

 
Anangkodi ratima ri wiwi njaya. 

 
Tuwumo tau santua'i, we'a papitu, bara Lise 

to'onya, bare'e wo'u mokaa kaLisenya, re'e 
anangkodi narata ri wiwi njaya, bara re'e inenya, 
be manoro wo'u, nakeni ndeki banuanya, 
napatuwu mbe'a papitu setu, napotiana wungka 
eo. 

Nato'o anu tukaka: Kita se'i da mojamaa pai 
samba'a da motiana, aginya yaku da motiana 
riunya. Malaimo tua'inya da mojamaa, maroo2 

lukakanya motiana. Ri ra mpotiana ngKa'isa se'e, 
molinga anangkodi, nato'o mpolinganya: 

 
Oaa, oaa, salili ntabe-ntabe!  
 
Bare'e naaya ngKa'isa potumanginya, masae2 

ma'aimo, pai napantimamo anangkodi setu ri 
kobati, ja nauba, be napojo monjii2, nasalilimo 
ewa naperapi se'e, nepa monjii. Ri ra 
mposalilinya se'e, natodusi topi i ngKa'isa, 
mewali langkai tu'amo. Teosumo topi i ngKa'isa, 

nalambesimo, nepa natosu. Tesaluntengku raya i 
ngKa'isa; kapuranya natosu se'e, natajimo 
anangkodi ri joia, maeka rayanya da 
mamparingkobati muni, ja nato'o: Measa! Pai 
natangisi nu anangkodi dakobati, rna pari naepe i 
ngKa'isa, be nataha da njo'u ri joia, pantajinya. 

Jelamo tau mamota, naburangkasi tukakanya, 
nato'o: 'Aa, anangkodi be nupakoroka, ja nudika 
kakaa2, be nupakoni. Mesono i Ka'isa: Yaku 
bemo da kupojo mompotiana anangkodi setu, 
batangi gaga, ran eo yaku da mamota; siko, 
Karadua, da motiana. Potiana i ngKaradua se'e ri 
palai ntau mamota, bare'e bara ntaninya 
anangkodi setu, jamo: 

 
Oaa, oaa, salili ntabe-ntabe! 
 
Nasalilimo ntabe2 i ngKaradua, natodusi wo'u 

topinya, mewalisaka langkai tu'a, nalambesi i 
Karadua, natosu. Maeka raya i ngKaradua, nadika 
ri joia, kanadikanya, napalaika, mewali 
anangkodi muni, motumangi dakobati; 
naparirangkobati, jelamo tau mamota. Aa, nato'o, 
anangkodimu be nupakoroka, ja nudika kakaa2. - 
Raneo yaku da mamota, malente rayaku, 
anangkodi ja batangi, be da kukoto mampotiana. 
Mawongkomo raya i ngKatatogo: Io, onggaa, 
yaku da motiana, wuaja! be da malenge rayaku, 
be maeo, podo mompapaumbu, be da narara 
ndeme! Be naincani pewalinya langkai, maka 
kanadikanya ri joia, mewali anangkodi muni, pai 
be napau2ka kasangkomponya. Bangke reme 
malai tau mamota, motiaila i Katatogo, be bara 
ntaninya powia2 nu anangkodi, jamo gori2nya 
wungka eo. Mewalili kasangkomponya: Aa, be 
nupakoroka anangkodimu, ja nudika kakaa2, da 
nupakoroka, wenu? - Aa, be kukoto, ma'ai 
kabatanginya; i Ka'aopomo, yaku da mamota 
raneo. 

Ja mewali malela pura2 au mampotiana se'e, 
pura2 natodusi topinya nalambesi, natosu, masae, 
wawo lembamo wa'a ngkomposinya, tau 
molimbu2. Bemo nakoto mancambunika 
kasangkomponya kanatosunya nu anangkodi, 
mogombomo tau papitu setu, panto'o 
nggombonya: da natajika anangkodi setu, measa, 
mewali langkai tu'a, napakatiana tau, be manoro 
ka'anangkodinya.  

Malaimo ri au salipunya, nawali-ntaji 
anangkodi, pusamo sa'iagi, napesidukimo wo'u 
we'a natengosi owi pura2, ngalitaumo, 
madolidimo, banyamo ewa langkai tu'a. Jelamo 
lairia, mesono wa'a mbe'a: Da nuporongo kami, 

maka kami se'i, anangkodi mantengosi kami; se'i 
kami da moana, bere'e papanya, da nakare'e 
mpapanya tau moana; ntanoka si'amo, pai 
naincani pai napamporongo, wa'a mbe'a be 
naincani. Kawase'enya, natarasi kobati, nataka 
uyumbuta, madago porongonya, papitumo 
we'anya, naporongosimo pura2, papi, tumo wo'u 
anasinya. 

 
Laolita i Boti. 

 
Maroo2mo i Ana Ilu ngkalionya, masae2 

ngkaroo2nya se'i, mawilamo rayanya, nato'o: 
Mau ja boti ri wana sinjau, da nawawaka yaku 
suka, da kuponjauka se'i. Naposandonge nu boti 
ri wana, malai, nateba suka se'e, nepa ma'i 
nawawa, nepa naolesaka momua2mo ri tambile. 
Dodongoromo i Ana Ilu se'e, bemo nataha 
mompau, nato'o: Setumo suka se'e au nupebooka 
i wengi se'e, ponjauka, ne'e nupokaeka yaku, be 
bara da kukuja siko. Ungka lairia bemo maeka 
raya i Ana nu, natimamo suka se'e, naponjauka, 
bemo napojo i Boti malai2, maroo2mo. Masae2 

ngkaroo2nya se'e, naporongomo we'a setu. 
Mesono we'a: Aa, yaku maeka rayaku, Boti, bara 
ewambe'i koromu? Nato'o: Ne'e nupokaeka, 
yaku se'i tau, jamo kawase'enya yaku koroku. 

Nadongemo nci Lise i Ana Ilu mamporongo 
Boti, nato'o: Aa, ne'emo yaku, ja boti ee, ne'emo 
yaku! Malaimo si Lise manco'o2 umentu, nato'o: 
Aa, bara jamaa i ncema kuliu2 ri jaya se'i, roomo 
ndaawuti, jamo da ndatowoni; ntanoka jamaa i 
ngKadi'a pai i Ana Ilu se'e. Nato'o i Boti se'e: Da 
ntamalai mompeole pojamaata owi silo'u. - Io, 
ane nuto'o ewase'e, da ntamalai. Jela njairia, 
nato'o i Boti: Pakoro pendakimo siko, yaku da 
monowo. Ja katekalimpa mata i Ana Ilu se'e, 
naolesaka, puramo ndatowoni, be meoko i Boti. - 
Ara wenumo siko se'e, sako meoko bare'e! 
Mesono i Boti: Aa, be tau da meoko, ndakita 
kakarii2 ngkaju madungka rindate. Io, ntapalaimo 
riu mandiu, takaronga mewalili ri banua. Mesono 
i Ana Ilu : Yaku da kumosara riunya. - Io, 
posaramo! Mosaramo wuyuanya marate, ndate 
Iangkainya motunda2, tongo botipa, bepa 
mewoncu. Roo mosara, nato'o: Takilakamo 
paubaku, da malai kita, Ana IIu! Melinja sindeku, 
natondamo we'anya se'i, tonga Boti ja. Jela ri 
banua, nato'o i Ana lIu: Aa, mawila rayaku 
mandake ngena se'e, tojoku da kupeosaka, nepa 
da moapu naini. Bepa napojo i Boti manto'o 
poadinya. Ja roo meosa, napaunda kura, nauesi, 
moIeke, nawuwuri, ja roo manana, napeboomo 

Iangkainya se'e mangkoni, roo mangkoni, nato'o: 
Aa, da mamongo, nakaronga mantale aliku, yaku 
yuru mataku. Roo mamongo, natale ali, meoko i 
Boti yore. Mesono i Boti: Be da yore siko? - Aa, 
yaku da monjau. - Nunjaa nupomasusa 
karabamu, ane ja karabamu, se'i yaku maincarii. - 
Aa, yaku da kujau karabaku, anuku pura 
masempa, be mapia koro. - Aa, da moturumo. 
Nalapasakamo karabanya se'e, nadikamo, 
yoremo raduamo se'e. Ri ra ngkayorenya se'e 
marememo, membangumo, nato'o: Da ronga 
moapu se'e, nakaronga mangkoni, mangaumo 
jamaa, da monunju kita. Napaunda kura, moleke, 
nawuwuri, manana naju'i, mangkonimo. Roo 
mangkoni: Iomo, kita se'i da ronga malai, yaku da 
maramedakumo. Malai, jela ri pojamaa, mesono i 
Ana Ilu: Yaku da kulo'u mandiu, maramedaku. - 
Io palaimo, ne'e masae. Ja roo mandiu malaimo ri 
Iangkainya, motunda ri sori Iangkainya, nakita 
yanci2mo jamaanya, moncemo, tetandulimo 
wo'o mbalesu gori ngkapekoni apu. Ngkinowia 
nato'o: Da ntaronga malai, bara da ndeku 
mombaju2 riunya, raneo da mosongka polanggo, 
karemenya da mompaho. - Yaku ipu rayaku, 
bare'e re'e wea. Mesono langkainya: Ne'e 
nupomasusa, ane ja wea mpolanggo, se'i yaku 
maincani.  

Jela ndati banua, be sako nawai we'anya 
mombaju, maka si'a paincani. Napekitonjumo 
rombe, naadi rombe se'e, bukemo. - Tonju wo'u 
sarombe, naadi wo'u, ja buke. Jela ri janji mbengi 
ndaadimo tau, napone mamongo, anu mewo'o 
ntambuya nce'e da anangkodi, napone wo'u au 
manggaa sampa'a, nce'e da matitinuwumo, nepa 
napedasaka wo'u au manggaa, nce'e naole 
tepapotundamo ewa langkai tu'a pai bangkele 
tu'a, nce'emo sa'e ri banua pai anangkodi, ja 
ngalitau pai ana we'a pai tau matitinuwu sakodi, 
mangkoyo; we'a mangkoyo wea, ngalitau 
mangkeni rengko mpangkoni pai tabo, we'a i Boti 
tongo2 ri yumbu2 ntau, nepa ma'i i Boli 
kampende2 ri tongo ntau, pai si'a mosu ri 
peripurinya ri taliku mpodagomo. Jela lairia, 
moapu wa'a ngkabilasa. Kadii mpamongonya, 
sindate kalaga2 watuanya lo'u meira, lo'u 
meuwu, lo'u mobeko, moapu. Mesono i Boti: 
Yaku da malimumuku, da lo'u mandiu kita, nepa 
da kupompeole barubi da mendaki. Jela ri ue, 
nakeni barubi, namama mbe'anya, maregemo, 
natato ri tabo, nepa napendaki ngkalionya, maka 
pau langkainya: Siko da mandiu ire'i, yaku da ri 
winanganya. Ja roo malaimo, mandiumo i Ana 
Ilu, topinya kaseo2 ja, karabanya masempa ja. 

Bepa mesore i Ana Ilu, napeole, nakita langkainya 
mewoncumo, o jawa'a mbuyawa dadanya 
ndatiriamo, nato'o: Pesawani topimu, peoko ma'i. 
- Aa, maeka rayaku, bara i sema setu; ane 
malaimo komi, mbolimo malai, yaku mampeta'a i 
Boti. - Aa, nupokujaka i Boti, yakumo se'i i Boti. 
Natujuka topinya, wuakinya ginggiri. - Pongojoka 
witimu; napetakaka langkenya. - Ojo palemu; 
nadika tinampanya. - Sawani karabamu; karaba 
ndapetondu nawunca. - Tonju ma'i palemu, nepa 
da kupadika sincimu. Nadika jalinya, nakekeni 
talinganya, boamo. I Boti teno'o wuyuanya; roo 
mosiga, morengko, njo'u, malai ndeku, 
natondamo we'anya. Kajelanya sindate, ja ligi2 

toru we'anya, ndeku si'a montonda, dongoro tau 
manto'o: Tau kuja setu? Sindora tau mompeole 
wuyawa ri dada i Boti; maria tau ri polanggo, 
nakita i Lise pai si Ka'ono, nato mu, bemo nawai i 
Lise natonda we'anya, jamo tau se'e. - Io, iomo, 
Boti, nupokuja we'a i Ana Ilumo se'e, yakumo 
se'e, yakumo onggaa! Njairia kanjo'u i Boti, 
njairiamo wo'u si'a kanjo'unya, pai be napojo i 
Boti. Mboo mamongo i Boti, motundamo wo'u i 
Lise mboo mamongo, meoko i Boti, njairia wo'u 
peoko i Lise. Mangkita langke i Ana Ilu, 
naropesimo posudo, pai sero mpoo! poparope2 

le'e ngkura sinjau, napopolangke. Ane i Ana Ilu, 
kanjera2mo langkenya, nasisindi ndeme, ewa 
tanta'i yale woa pongkido2 langke. Tabo barubi 
wo'u naropesi i Lise, napolangke pai le'e ngkura, 
pai napotinampa, napoyoku. 

Mawengimo, bemo ndakita, napokau wa'a 
ngkabilasanya: Iomo, nitudumakamo kina'a, wa'a 
ngkabilasa! Natudumaka kina'a, monconggu wa'a 
ntuama, mantilaka kina'a, santapi mompetondaka 
kina'a, santapi mompetondaka ira ngkaju. Bemo 
napojo i Lise, malai ri kasi'ongganya; nce'emo 
naara i Boti. Masaemo karoo mpangkoni, nato'o: 
Niporaegomo, wa'a ngkabilasa pai ana we'a 
tunjo'u. Mokelomo kojo, mopanggale da 
moraego, masaemo pokelonya, mena'umo ana 
we'a, poraego mpolega, metompamo i Ana Ilu ri 
Boti, nato'o: Yaku da lo'u mun de. Mesono i Boti: 
Mau be lo'u moende siko. Pena'umo Lise, pai si 
Ka'ono. - Be kupojo, be kupojo Boti, se'e Io'u 
siko, lo'u siko, da kulo'u yaku. 

Ja puramo se'i: Tudumakamo ali ngkabosenya! 
Natudumakamo, masae mpantale ali, nato'o i 
Ana rIu: Yaku yuru mataku, bara rimbe'i da 
kayoreta? Mesono i Boti: Njaumo nji langka, ri 
pantale ali. Bepa sako meoko we'anya se'e, 
sangkandamo i Ka'ono pai i Lise meoleo, 
nasagomo mantale ali. - Iomo, Boti, peokomo, da 

kutale ali, nupokuja i Ana lIu, yakumo se'e, 
yakumo! Natumbalaka i Ana Ilu nu Lise, 
tebimbiriimo wo'u silo'u i Ana Ilu, 
mokakalipurumo wo'u i Ana Ilu, be napojo 
langkainya, kanda meoko, malose rayanya 
ndatowuni se'e. - Peokomo Ana Ilu, waima'i, 
takayore. Meokomo we'anya se'i, motuiturumo i 
Ana Ilu ri pu'u ndindi. Nato'o: Pewainjo'ukamo! 
meencu w'e'anya se'i, sima'i i Lise, ja merinci pai 
i Ka'ono, tekayore we'anya, naokotaka, napoleaju 
pai i Ka'ono, nakeni ri rapu, si'amo momperouka 
langkai i Ana Ilu. 

Bangke reme nato'o: Nepa ronga mompaho, 
anangkodi, yaku da mpatunda inii. Roo 
napatunda inii, nepa najanga tana, nepa nakuru 
pai napaho opombayau, nepa nana'i ri 
opombayau, nepa nawali-bini muni jamaa se'i. 
Roomo ndana'i, njo'u, nato'o: Roomo poapumi, 
wa'a ngkabilasa, bara mananamo? Mesono tau: 
Bara mananamo wa'a beko tulo'u? - Mananamo. 
Nipanconggumo. Roo monconggu, 
natudumakamo, santapi mompatondaka kina'a, 
santapi mompatondaka beko. Ja roo mangkoni, 
nato'o: Iomo! napompapatikalikamo rengko 
mbe'a pai langkai, da mampalaika i Lise. Ja roo 
nakoyuyu watutu, nato'o: Ubamo, Ana Ilu. 
Naubamo mbe'a se'i. Ja kalo'u i Boti se'e, 
sancanda i Lise pai i Ka'ono melulu, malaimo 
ndeku, jela ri ue, mandiu, sima'imo i Lise. Roo 
mandiu, mosara riunya laipala2, roo mosara, 
sandoo natima i Lise pauba i Ana Ilu, 
narampamo, bemo nawai i Ana Ilu mauba, si'a 
mauba. Mantonda ri jaya, be napojo langkainya 
mantonda i Lise, ndekiria kandeku i Boti, ndekiria 
wo'u kandekunya. Jela wo'u ri ue mpandiu, 
nato'o: Kita da mendaki, pau i Lise. Mesono i Ana 
Ilu: Yaku ne'emo mendaki, yaku da kumalaimo 
ndeki banua. Natima i Ana Ilu muni pauba 
langkainya, natakowakamo ndongonya, nato'o: 
Da melego2 i Lise. Payamo i Ana Ilu, nalambemo 
i Lise topinya, tepakoro padadusinya mandiu, 
mesore i Lise, napeole, bemo lau i Boti, napeole 
jaya, bemo nakita, marumo, ntanoka jaya 
napakapia i Boti. Moope2, ja kangkumbu2 i Lise, 
naopesi jaya, bemo napoli maka wa'a lokaya 
mombesandari. Jelamo ndati we'anya i Boti, 
ncilau ja teguguego melalalongi, teguguande, 
tetoro2 lai santongo se'i, teliko2, teyoro2 lairia, 
bemo nakita. Au ncindate madagomo 
porongonya. Kanjo'unya, nalaleka inenya pai 
wa'a ngkasangkomponya, tebabalue ntimali2 

lipunya. Roomo njairia. 

Lase sangkurupi. 
 
Napoana nenenya sangkani2, ja wa'a ngkeje, 

papitu yau. Roo napoana, mesono nenenya: Be 
kupojo mampatuwu, banya tau, ja keje 
ngkabongo. Mesono tu'anya: Ne'e, onggaa, yaku 
tu'anya da mampepeole, madago samba'a ja, pai 
papitu se'e, ne'e rataji, sawe tumangi bare'e, 
kapuru raya. - Aginya, nipapakoro, panto'o 
inenya, yaku da lo'u mamota. 

Mewali tu'anya mompapakoro saeo saeo, ja 
nadika ri raya ngkaboba, lau nganganya, gorinya 
kejeta wungka eo, tepapoyuli ewa tongkii ri 
konau, ewa awati, sako napasusu, napakoni 
bare'e. Masaemo nadika Bangkele Tu'a, nato'o: 
Aa, da kupobalu, ja malenge ngkabongo maroo2, 
bare'e re'e pewalinya. Nakenimo ri kurupi, 
malose rayanya mampatuwu wa'a ngkeje, bata 
rayanya, be da re'e pewalinya, tumpunya malai 
mamota, nato'o: Kambanya samba'a sanco'o 
rawaika, iomo rapobalumo: Njo'umo ri jaya 
bangke, nalili2mi waya bonde, nasasalili lase 
sangkurupi, jelamo njai tau uyu rata, tongo 
mpamota, nato'o: Da kuma'i mampobalu wa'a 
lase se'e, mau ja pitunco'o. Nadongemo lase setu, 
nato'o: Aa, rapobalu ntano kita, bemo rapojo i Ine 
mampatuwu, pindongomo kita se'i, ja rawaikaka 
tau. Mosu, molinga tu'anya, nato'o mpolinganya: 

Se'i lase sangkurupi, 
Tau mongkabe-mongkabe, 
Bara da ndioli. 
 
Momparojo da napandonge tau mamota, 

waima'imo tau mamota: Aa, ma'imo, onggaa, da, 
ntapeole, bara ja na'oamo Bangkele Tu'a 
mampobalu wa'a ngkeje, makumpunya, be da 
re'e tau meoli, kanya da takalo'u mampeole, be 
da longko, tau tu'amo se'e da mampeoasi 
pantawarinya? Mesono Bangkele Tu'a: Aa, bare'e 
bara njaa olinya, ja napasubu ngkabongo nu wa'a 
ngkeje se'e, da kulo'u mamota, bare'e kukoto, 
aginya kupobalumo, bara da niaya, bara re'e yau 
da niayaka raneo. - Aa, kami se'i, banya manto'o 
tau salimpu sinjau, be kapokono, madago au 
olumo, da napolega2ka, kanya se'i ai2nya 
mamota, tinapa mami bemo bose so'onya. Ntano 
ja na'oa, ja losenya, mampeole wa'a ngkeje 
ngkabongo. - Aa, mau ja kodi so'onya. - Aa ne'e, 
taowemo, kami da mewalili, boi be da ronga olu. 
Malaimo Bangkele Tu'a, lawa2 nadonge pogele 
ntau, nato'o: Aa, napogeleka wa'a mbe'a balu2ku 
se'i, bangkemo so'o ngkangioni, maka marosomo 
rayanya mampogeleka balu2 i Bangkele Tu'a, 

wa'a lase. Jelamo ri au salimpu, molinga wo'u i 
Bangkele Tu'a: 

Se'i lase sangkurupi, 
Tau mongkabe-mongkabe, 
Bara da ndioli. 
Lase tau pancale'u uwu, 
Lase tau pancale'u kaju, 
Lase tau pancale'u baru, 
Lase tau pancale'u ira. 
 
- Aa, njo'u sa mampeole lase i Bangkele Tu'a! 

Naincani ntau salipu i Bangkele Tu'a magampi 
lase pai waima'i i Lise mampeole wa'a ngkeje. 
Mesono i Bengo Limbu, rongonya: Aa, ne'e 
nupojo mampeole, ja mepasalero. - Aa, bara be 
nudonge linga i Bangkele Tu'a, nato'o lase da 
mantimaka kita uwu, kaju, baru, ira? Da tapeole, 
da tapetumbuka i Pue. Njo'u, napeoasi: Koisa, 
Bangkele Tu'a, sangkuja oli wa'a lase? - Aa, ja 
pae pitunco'o, maka ja se'e kuara2, be kule'o 
mandiu, mekaju, mapari gaga, se'e pai 
kupampobalu. Mesono i Lise: Nato'o ndongolwe, 
bere'e yowenya, be lau da raayaka raneo, ja keje 
keogu2, ja ewa loka ralepa, ja tepapotua samba'a 
samba'a, modede2 ngkabongo. - Io, ane bare'e, 
keni2 ri tau salimpu! Ane re'e tau maoli, 
kudikamo, ane bere'e, kukeni2 mpewalili, 
takalanya kukeni, boi nakoni nggaru, kakaja'ati 
se'e, bara nasangke ngkongka. Maka ane 
napoapuka bonce, napobonceka, nanawusaka ri 
tabo, ewa pandiu mpanangku, mabosu, mesore, 
mangguyu pesorenya. 

Ratamo ri we'a papitu bare'e re'e tuamanya, 
inenya bare'emo, papanya bare'emo, tau ilu, au 
tua'i kodipa, au bangke mamongomo. Molingamo 
Bangkele Tu'a, napeboo ana we'a papitu, 
polinganya ewa i ngena. Butu nadonge nu au 
papitu, nato'o: Aa, i Tu'amo, rapobalu lase. - 
Kanya ane rapobalu, da ntaoli? - Io, ane ja 
sanco'o samba'a, io, da ntaoli, nakare'e 
mangkare'eka kita au rakoni wungka eo. - Nunjaa 
da nipobaluka, Tu'a? - Io, pae. - Kapokono, ane 
be maria. - Aa, ja sanco'o samba'a. – Kanya da 
natimaka kami uwu, kaju, baru, ira, raneo, Tu'a? - 
Aa, bara, ja lingaku se'i, ku'oamo, raneonyamo 
da taincani, ane madago pambai Lamoa; ane 
bare'e, bare'e kusuru. - Io, ane ja pitunco'o, 
katimamo lasemi se'e, ane pae, ja tongonya 
kapota, madago mobalu2 tau? - Io, ane nitima 
kenikaku wo'u teasanco'o, ane mandake ri lipu, 
ja sambela merapi kangioni se'e. 

Nasara'u ri woto ntu'a kurup-i se'e, 
naka'uwika boru boi maeo, lauka eo nato'o: Aa, 

da bayari i Tu'a, ne'e rapoinda. Nakoyomo 
pitunco'o, nakenika Tu'anya, lauka eo, me'onto 
sangkanimo ri banuanya. - Nunjaa nakoikoni nu 
lase wungka eo? - Bonce ja raburesi, ne'e 
raladasi, mebesilaka ewa antila, monggaliowo, 
mabosu, mesore. Napetombamo bonce lase se'e, 
keboncemo koronya, sangadi mowo nadikaka. 

Nadonge si Lise, napogeleka: Aa, sala 
pangolimi, bere'e tujunya, nunjaa da pewalinya 
raneo? - Io, mewali, be mewali, kami roo maoli, 
da kapakoroka, kambanya tau be molangkai 
rapolega2ka, ranjua2 ngkabongo. – Kami kakita 
ngena, be kapokono maoli, ja komi niolimo, aa, 
marugi pae pi tunco'o! 

Mawengi nadika ri wumbu, nadonge 
karungka2. - Aa, nunjaa pokaliwongo lase setu? - 
Aa, bara mewali, tapeole ran eo. Bangke reme 
mepone samba'a, nato'o: Bare'e makuja, ja 
gori2nya. Napatuju lase, nato'o: Makuja komi, 
lase, nunjaa nikuja, makaliwongo, ja ewa tau 
mobangke2 pelinjami. Monjii lase, tampe da 
mesono? sawe monganga bare'e. Mangkoni tau 
se'e, njo'u mamota, samba'a mampotiana lase, 
boi nakoni nggaru, nasaruka walesu, maka 
nggarunya wongo. Maroo2 au tua'i, napoapuka 
lase bonce, napobonceka. Lauka eo, me'onto. 
Naseko wo'u Lise: Aa, marugi, maoli au banya! 

Madii2 ewancare'e, kasae ngkaroo2, au 
motiana yore ri eo, njo'u mampeole, meloncu, 
naloncu lemba keje; mewoncu, natima labu 
mbe'a, meuwu, mantura woyo, manombu, 
mekaju, be naincani au motiana. Tekiwoi nakita, 
- I sema mangkeni ngaya2nya se'e? Mawongko 
rayanya, jela wa'a ngkasangkomponya, madago 
naepe. Au lase setu, napepanumpu muni kejenya, 
napakadago mbe'a mampatuwu. Ewase'e wungka 
eo, kaju raweso, mpengaya2 napapatokaka we'a 
papitu setu. Bangke reme napakoni, mamota tau 
aono, au kodi bemo naaya da motiana, ja nadika 
au bangke, au maincani da mangantundani lase 
setu, napatada: Siko da maroo2, pedongeka da 
kajelanya, ane laseta sindate, dadu ndeku, tima 
woncunya, tajika, boi da napewunca muni, be da 
naincani mesongka, paikanya kayore, penaa2 ri 
raya ngkumu da pokumu, ne'e tekalinga. Masae 
nato'o: Aa, waesu yoreku! ntanoka kira2, ja na'oa 
da yore, be mebungka. Natapamo pae maria ri 
topo, nato'o da rapombaju naini sa'e, nakaleba 
wa'a lase, moturumo si'a ri wombo. 

Masae nadonge molengko, mesuwu samba'a, 
mesuwu samba'a, mena'u, tudu ri joia, 
moncongka: Radua da mombaju, radua da 
me'ayuta pai meira, radua da manombu ane 

mewalili tau me'ayuta. Napakoro pae, nawaika 
mombaju, nadonge ntau pombajunya, ra'a ngkaju 
napolesi ri wiwi ncumbi, mboo, mboo! Aa, 
nata'o, ana ilu papitu da mosusa, wenu? - Aa, 
linggona, banya kita, ne'e raseko, taposaki pai 
ewa lio nto untunya, maka magasi, madoyo, 
banya To Napu bara To Bada. Mombaju, 
me'inau, mekaju; kapayanya membangu we'a, 
ndeku ri wumbu, natima pela lase, napasambaka, 
ewa pela loka roo ralepa, nakeni, napoloncoka ri 
yopo, wisu napewunuka, nakita au ri anda, 
nato'o: Aa, bare'emo re'e pesambunita, lo'u 
natajika. Mewalilimo we'a, naseko au ri anda: Io 
nipombajumo, pari2, yaku da montapi, 
nakaronga wea. Me'olu tau mamota, mosu, 
nadonge tau molega, moganci ri soma. Nakita 
wo'u i Lise. Aa, nato'o, maja'a setu, ja linggona 
tau moliu nipokau meira, me'inau? be da nisuru, 
be da niposald? - Aa banya, ja lase mami. - Aa, 
waikaku samba'a. - Bare'e, be nupojo owi, be da 
kuwai, oli mpae mami, au kaoli papitu, kami se'i 
papitu, boi be wungka. 

Kajelanya, mawongkomo raya ntau aono jela, 
bemo mobonce, kura bangke napaunda, inau 
laumo pura2. Mawengi nato'o: Komi ndate da 
kayoremi, ndati joiami wungka eo . Bepa napojo 
mampasambaka kayorenya, maka bepa motila2, 
bepa moncongka tuama, bepa moncongka we'a, 
tuama setu motuka wo'u, motuka we'a. 
Mosongkamo tukaka da naporongo au tukaka, 
njo'umo natila. Roo mosongka, mena'u tuama au 
tukaka napolongga we'a tukaka, natila2ka 
tua'inya wa'a mbe'a gori ntinuwunya, wungka 
re'e au mampatotoi, gori mpotukanya, ewase'e 
podedenya ri joia mbe'a. Yoremo, bangke reme 
mosongka, sa'e natinja landanga, sa'e 
mangkadudungi we'a mamota. 

Jelamo inenya au be napojo mampatuwu 
ananya, merapi puru da natampeli, da natinjaka 
landanganya, da nakadudungi. Be mesapu tuama, 
ja teasandeme kalo'unya ri inenya, nato'o: Da 
maroo2 ri komi, kami bare'e, maka be nipojo 
kami owi, ja maroo2 ri Tu'a pai rapobalu kami, 
aginya da njo'u teasangkani, da moajo2, kanya 
kami ire'i karoo2 mami lai we'a mampokapuru 
kami. Ewase'emo katuwunya; njairiamo 
ungkanya. 

 
I Benci. 

 
Re'e i Ta Datu pai Indo i Datu, masae 

porongonya, moanamo. Ja butu moana se'e, 
nato'o i nTa Datu: Aa, Indo i Datu, yaku da njo'u 

mongkabe, siko karoo2mo da mampatuwu anata. 
Malaimo i Ta Datu, nasalili woyo barunya. Rata 
nji pongkabe, mongkabemo. Ja masae 
pongkabenya, laukamo eo, mancarimo; ja roo 
setu, malaimo ndeki banua, rata ndatiria, 
mangkoni, nepa natale alinya ri tambale, ja butu 
mareme: Aa, nato'o, pembangu moapu. 
Membangu we'anya se'e, moapu, manana 
moapu, mangkoni, ja roo mangkoni se'e, 
mamongo. Roo mamongo se'e, nato'o: Aa, yake 
da malai, siko pasusumo anata, pakariamo 
galembo, da nakaue ncusumo. Malaimo nu 
langkainya se'e, rata lai pongkabe, butu laukamo 
eo, me'onto mancari, malai ndeki banua, rata 
ndati banua, mangkoni. Ja roo mangkoni se'e: Aa, 
nato'o, da wangu ananggodi setu, da 
kupolega2ka. Nawangu, nariu nu inenya, roo 
setu, nato'o mpapanya: Waika ananggodi, 
kupancoko. Nawai ananggodi setu, nasoko 
mpapanya, mesono: Aa, ananggodita ja madusu, 
be nupapasusu wungka eo. Mesono inenya: 
Kupasusu, pai be maboko. - Aa, bara be 
mogagalembo. Mesono we'anya: Aa, 
mogalembomo se'e. Ja butu mawengi se'e, 
yoremo, ntongo mposambengi membangumo i Ta 
Datu, naoremo woyo baru ri wumbu, kapenanya 
naore, napamongo, napepeolemo nu we'anya 
se'e, ja butu membangu we'anya se'e, natima 
kaboba au kalau ota, napakonika ananggodinya 
se'e. Butu nakitamo mpapanya se'e, mena'u, 
nato'o: Aa, ananggodi se'e manoro be 
nupapasusu, ja nuwai2kaka ota. Nato'o: Lede 
ananggodi setu, da kupauba. Ja roo nalede nu 
inenya ananggodi setu, naubamo mpapanya, 
nato'o: So'o ota setu ri ra ngkaboba, kupauba. 
Naubamo, pai nato'o: Pai nu tibesi sangguma da 
kukeni. 

Malaimo, ja rata sampongku, nato'o 
ananggodi: Ire'imo, Papa? - Banyapa, oo! rinjau ri 
wiwi nu koronya. Malaimo, rata njairia, 
mokandepemo, ja roo napeata kandepe setu, 
nadika kaju ruampole, da napotuitunda, 
natowonimo sari ngkandepe setu, nato'o: 
Karoo2mo ire'i, yaku da ngkumalaimo, silau ue 
da nuinu2, Malaimo papanya se'e, ja butu malai 
papanya, sima'i benci, ma'i mangkoni ira ngkaju 
natowoni mpapanya. Ja butu mangau kaju se'e, 
nayalisi nu ananggodi, nepa napomuya tibesi, ja 
butu tuwu tibesi se'e, mewalimo banua 
kandepenya, banyamo kandepe: rindinya nu 
pembayo. Ja butu tuwu tibesinya, lo'umo 
napepeole. Ri ra mpepeolenya, bemo lau iranya, 
nakoni nu benci, Yo'u wo'u sampali, nepa 

molinga2 , mampeboo benci, nato'o mpolinga2: 
Benci ngkusio ri wana, 
Wawa oli ntibesiku. 
 
Mewalili ndeki banua, rata ndati ria, moapu 

ananggodi sese'i, ja butu mangkoni: Aa, nato'o, 
ja' marangangaku; silau ue ratuju i mPapa, da 
kuinu2. Lo'u nainu, mewalili ndeki banua, 
napeole wo'u tibesinya se'e, nepa molinga2 ewa i 
ngena polinga2nya. 

Mewalili ndeki banua, rata ndatiria, yoremo, 
membangu yore, lo'u wo'u napeole tibesinya, 
rata lakia, nato 'o : Aa, be naowe2 benci silau 
mangkoni2 tibesiku. Molinga2mo wo'u, ja ewa i 
owi polinga2nya. 

Mewalili ndeki banua, maroo2 ndatiria, 
ma'imo benci setu, bangke tu'u mpodago, langkai 
tu'amo, uwamo janggonya. Jela moyuku ri ara 
ntoto, mena'umo ananggodi se'e, nato'o: Aa, 
silaumo benci mangkoni2 tibesiku. Mepone 
waindeku ri banua, rata ndatiria, be bara 
motunda2, wailo'u wo'u, nato'o: Aa, da rayaku 
manginu, ue madago anu ncilau, au ratuju i 
mPapa owi, be madago rainu. Mesono i Benci: 
Aa, silau ue mami, ue ngkoro Maembo Ragi. 
Njo'u njairia, nai'ata bonenya ja wa'a enu, 
mandiu, ja roo mandiu se'e, mewalili. Jela ri 
banua, motunda riunya, be masae mena'u wo'u ri 
tana, nato'o: Aa, pai da rayaku membasa se'e. 
Nato'o i Benci: Timamo tabo. Mepone, natima 
tabo ndati banua, mena'u wailo'u, nato'o i Benci: 
Patonduu palemu ri ngujuku. Nato'o: Da 
nukoyo2 wuwu. Malaimo njai ue ananggodi, ja 
rata ri ue Maembo Ragi, membasa, ja roo 
membasa, mandiu; ri pandiunya se'e, 
mobuyu2mo wuyuanya, mobuyu2mo ri bone, 
nato'o: Aa, manoro nce'e pai rapanto'o i ngKai da 
mangkeni wuwu, da kupangkoyo wuyuaku. 
Nawunca ri ra mbuwu wuyuanya, nakoyo2mo 
njai banua. 

Rata riria, nato'o: Aa, pai da rayaku mompau 
pai kasi'onggaku, be sampompauku. Nato'o nu 
Langkai Tu'a: Aa, pai tundate makumpuku. 
Napeoasi: Ndeki saa? Mesono: Ndate rindate, be 
bara lawa. Malaimo, rata ndatiria se'e, napeole, 
bare'e eja nakita da napepone, nato'o: Ongga, 
mbe'i ejamu? Nato'o: Ee, se'i upe, da nuleroka 
tutu matamu. Naleroka tutu matanya, nepa nakita 
eja. Ja nakita, mepone, motunda, mompau2mo, 
nato'o: Aa, ongga, da ri banuaku kita. Malaimo, 
napoyunumo makumpu i Benci se'e. Rata lairia, 
mepone, ja sawi ndati banua, yoremo tau se'e, 
nadonge ganda, ganda i nTa Datu, nato'o: Ganda 

mpokuja setu ndate, ngKai? - Aa, nato'o, jelamo i 
Ta Datu, jela manga'e, da mosusamo tundate. – 
Ane ndongemo wo'u ganda, ngKai, da nilikemo 
kami sa'ongga. Nadonge ganda se'e, nato'o: 
Pembangu, ndatemo ganda. Membangu, nato'o: 
Aa, pai yaku bere'e rengkoku. Mesono i Benci: 
Aa, pai patonduumo ri tanta'iku palemu. 
Napatonduumo, nayali muni, laumo tinampa ri 
palenya. - Wunca wo'u sambira. Nawunca wo'u, 
nano'o waima'i, lau wo'u tinampa ri au sambira. 
Nato'o: Wunca wo'u witimu. Nawunca witinya 
se'e, nano'o, laumo langke, nawunca wo'u 
sambira, nano'omo wo'u, lau wo'u langke. Nepa 
nato'o: Ee, tunjaumo wo'u lipa, tali, karaba da 
nuporengko. Morengko se'e, malaimo. 

Nadongemo i Lise reko nu tinampa pai langke, 
nato'o: Poncaluwi, poncaluwi, tudumo uja, 
ntanoka mareka eo, be bara tudu uja, ja 
poncaluwi mabeka, mebotemo. Rata ndatiria, 
moendemo tau radua se'e; anu nci Lise se'e, ja 
kura naposoki, le'enya napolangke, nakeni nji 
lobo, moende, mombedeki le'e ngkura, maposo. 
Ja butu masae se'e, nato'o da moapumo. 
Moapumo si Lise se'i, ja modaka. Ja butu 
manana, napeboo, nato'o: Da wawamo kina'a. 
Jela tau mangkeni kina'a se'e, rapakoro ri bingka, 
naokotaka, ja roo setu da mangkonimo. - Aa, 
nalo'o, lau radua se'e, bepa re'e kina'anya, nepa 
riunya, da popea. Ja butu jela ma'i au mawawa, 
mangkonimo, anu ntau radua se'e ja kina'a buya, 
anu nci Lise ja daka. Mangkoni, si Ta Datu se'e 
bemo napojo mangkoni kina'a nci Lise, ja daka, 
ja kina'a ntau radua se'e nakoni. Nato'o i Lise: I 
Ta Datu setu bemo napojo mangkoni kina'a 
mami, jamo anu ntau radua se'e nakoni. Ja roo 
mangkoni se'e, mamongo, paya muni bingka ntau 
radua se'e, loi ngkainya muni palai bingka, 
metijimo ananggodi radua se'e, payamo, bemo 
bara rakita wo'u, sako nu reko langkenya, be bara 
radonge wo'u. 

Rata lai ngkainya sere, yore, nato'o: Ane 
nidongemo ringko2 ganda wo'u, ngKai, da nilike 
wo'u kami. Ja butu masae kayore ntau radua se'e, 
nalikemo ngkainya, nato'o: Pembangu, ndatemo 
ganda! Membangu, malaimo sindeku, mesono 
wo'u nci Lise: Poncaluwi, poncaluwi! ntanoka 
reko ntinampa pai langke ntau radua setu. Jela 
ndatiria, moende wo'u, ja roo moende se'e, 
nato'o: Aa, da malai wo'u moapu, takaronga 
mangkoni. Malaimo au moapu, ja manana 
moapu, nakeni ri lobo, rata njairia motunda, 
mamongo. Masae pampopeasi, jelamo au 
mawawa, mangkoni. Ja roo mangkoni, mamongo 

tau radua se'e, roo mamongo metiji, da paya, pai 
mekekeni wo'u i Ta Datu pai balenya ri joe 
lembanya, payamo pai i Ta Datu pai balenya, 
nakenimo, be melapasaka. I Lise napepepali wo'u 
langkainya, bemo narata, ntanoka payamo ri 
ananggodinya anu napekekeni. Rata njairia, 
nato'o: Yakumo se'i, Papa, anami, anu niwaro i 
owi, se'i kaboba au pangawunca ota au 
kupobaku. Ja butu masae se'e, ongganya 
naporongo i nTa Datu, ana i nTa Datu, i nDu'a 
Ota naporongo nu balenya. Maroo2 rantani mate, 
be bara napalai2ka. Wa'anyamo. 

 
I Lajene-jene. 

 
Re'e wo'u da pangasungkenya sal api, i 

Lajene2 to'onya. Matemo inenya pai papanya, 
jamo si'a ngkalionya maroo2, be nakoto melinja, 
pungku wo'u si'a, nato'o da mampewawo loka, ja 
metumbulaka ungka njai wombo, tudu ri tana, ja 
meencu2, ja molumpina mampewawo lokanya. - 
Aa, nato'o, maoromo yaku, da kukoni loka tasa, 
da ndekumo ndeki banua. Metumbulaka ungka ri 
loka, jela ri pu'u eja, sawi ri wombo, 
me'anunaka, njo'u ri raya banua, metumbulaka ri 
wumbu, ndate loka tasa ri payuyu, nakoni 
ndaliria, yoremo ri loka tasa ri ra mpayuyu, 
tesupa ta'inya lairia, mapijimo ta'inya; mawengi. 

Bangke reme: - Aa, nato'o, Lajene2 da lo'u 
mampewawo lokanya, mosompo ungka ri 
wumbu, tudu ri joia, ungka lairia mosompo tudu 
ri tana, mewawo wo'u; tongo mewawo2 se'i, 
sima'imo tau mangkeni kayuku saogu, i Lagoni 
to'onya. - Aa, kami maoli Iokamu, . Lajene2. 
Nawaimo salapa, ayapa mpengaya2, be napojo, 
ja nato'o: Sangadi anu kukita anu ncetu, kayuku 
saogu2 ja. Nawaimo, liumo si Lagoni. Nato'o: Aa, 
i Lajene2 da lo'u ri banua, maore kayuku. Naore, 
nadika ri tuke, ungka lairia mepone ri wumbu, 
nakoni loka tasa, tesupa ta'inya, tota'i ri wawo 
loka ri ra mpayuyu, nakaronga manggaa, 
mawengi yore, marememo mena'u wailo'u, 
mewawo2 wo'u. Ja roo mewawo: - Aa, nato'o, 
maoro i Lajene2, da ndeki banuanya wo'u 
mangkoni loka tasa. 

Da kuliunaka sa'e da nakakunti. Mewawo 
wo'u ri tana, napeole barubinya, bepa tuwu, 
masae wo'u meponemo wo'u ri banua, ndekumo 
mangkoni loka tasa, nauya wo'u nta'inya. Masae 
wo'u mena'u wo'u ri tana, mewawo. Barubinya 
maponga, maposo, mesuwu tau, napowiamo 
kina'a, nadika ri wombo, mesuamo muni ri tabo 
barubi se'e, ntanoka be naincani i Lajene2. 

Mepone wo'u ndeku, narata; se'imo kina'a ri 
wombo. - Oo, nato'o i Lajene2, banya biasanya 
ungka ntu'anya mangkoni kina'a, ja loka tasa si'a 
nakoni2. Ndeku wo'u, natota'isi lokanya ri 
wumbu ri payuyu, ja kina'a napalaika; nadika2, 
be naincani mangkoni kina'a. 

Bangke reme mosompo, napewawo lokanya, 
mesuwu wo'u we'a setu, tumunda, nakita, be 
nakoni. - Aa, nato'o, da kupampouli i Lajene2 pai 
be napojo mangkoni kina'a, ewambe'i da 
kupowia, da kupangkuja da kupampouli, da 
kusoko setu. Mawengi mepone wo'u i Lajene2, 
narata se'i kina'a ri joia, be nakoni, mesuwu we'a 
setu, nasoko. - Oo, nato'o, bare'e biasa i Lajene2 

ungka ngkainya, ungka ntu'anya da naisu2 mbe'a. 
– Wenu pai nupaoli yaku, pesono mbe'a, yaku 
nakeni i Lagoni, mbuku nuoli. Mesono i Lajene2: 
Aa, uyu mpaoliku, kukita ja kayuku. - Oo, bare'e, 
yaku mbuku nuoli, aginya da kuriu siko, maka 
wa'a nta'i setu bare'e madago, ja metonge ri 
koromu, ja natonge nta'i. Da kupoapu lana. 
Napoapu lana sangkawali, nakeni loi ue, nariu, 
nepa nalanai, nato'o: Se'i salana, da nuposalana. 
- Oo, be biasa i Lajene2 ungka ntu'anya da 
mosalana. Masae2 naposalana, ja roo naposalana, 
nakeni ndeki banua, rata ri banua napakoro 
kina'anya. - Oo, bare'e biasa i Lajene2 mangkoni 
kina'a. Masae nakoni kina'a se'e, mawengi natale 
ali, da nakayoreka ntau radua setu. - Oo, bare'e 
biasa i Lajene2 da napolongga mbe'a. Masae2 

napokono, yore sangkani2 pai we'a setu, 
kayorenya sangkani2, mawengi. 

Bangke reme nato'o i Lajene2: Aa, ewambe'i 
kita se'i, wuku i mPapa pai i Ine silau ja. Mesono 
we'a: Aa, da ntapowia banua ntesaogu, 
napobanuaka ngkalionya, tau setu nakamaroo2 

lairia, marika raya mangkita wuku wungka eo. 
Masae nato'o: Da kupatuwu ineta pai papata 
sinjau. - Aa, ane siko maincani, madago. - Aa, 
sinjau ue i nTa Datu ri tongo lipu, da njo'u ri 
pangangkae, maka ue mompau2mo, molaha-
ilaha. Masae njo'u natombu mposambengi, rata 
njairia, narata mbilo2 au merara n wawo ngkaju 
silau. - Aa, siko da kupoyunu, siko maincani 
pontunya. Rata njai ria, natombu, ja roo natombu, 
mewalili, rata ri banua, nabubusi papanya pai 
inenya, tuw'u, nato'o: Aa, i sema kojo tau pan de 
mompatuwu kami, bara i Lajene2? Maroo2mo, 
madago2. Kapuranya njairia. 

 
I Widu Koyoe. 

 
Tongonya ri raya ngkompo inenya i Widu 

Koyoe, nasoko ntau papanya, napariyumu, 
naandu ewa ri Poso setu, be masala, ja na'oamo 
ntau maandu. Napoananu nenenya i Widu 
Koyoe, napatuwumo, bangke2mo, rantani meoasi 
papanya, ja mesono inenya: Mau kupau2ka siko, 
be da nuincani, kede! Masae, magasimo, 
maintimo salananya pai napeoasimo papanya. 
Nato'okamo nenenya, mesono: Aa, ane papamu, 
da kuto'oka siko, tamamu radua mancoko, 
nayumuni, naandusaka ri ue bangke. Nato'oka 
inenya: Ane ewasetu, Ine, aginya nipombajukaku 
bakuku, da kululumo jaya mpaandu i Papa, da 
mosancamo ri wiwi ue, bara sompe ri ue yumu i 
mPapa, bara bare'e; ane be kurata, melulu 
ngkabongo, da mewalili, ane kurata, io, kuratamo 
pai manoto rayaku. Nakeni bakunya pai manu 
samba'a, penai mpapanya nataka, malaimo 
ngkalionya, nenenya maroo2. Be nawai 
ntamanya, pai be naaya i Widu Koyoe. 

Melinja2, rata salipu, napeoasi. Nato'o: Re'e 
yumu moliu pai sangaya2 moili, bara 
ntongonyapa se'i, kami bare'e katima. Ja lauka 
eo, ja wiwi ue nalulu, be bara ri kayoanya, ri 
kakumbanya ri limbo kalo'unya, gana pi 
tumbengi woromo ri bamba ue bangke, 
kaworonya lairia, napeoasi ntau: Nunjaa 
nupepali? - Koro mpapaku ri yumu, naandu 
ntamaku pai be bara rampe ri pesanca, sangaya2 

ri koro ntasi kanjo'unya. Paikanya nato'o: 
Kayoremo riunya ire'i sambengi se'i ri banua 
mami. Yoremo, napakoni mpadangka. 

Mosu reme mototoro'omo manu, yununya, 
nato'o mpototoro'onya: Totoro'o, totoro'o, ane 
yaku i Widu Koyoe, da kuperapi sura ri To Bugi 
saretu. - Aa, nunjaa nato'o mpototoro'o? 
Napetumbuka; mesono To Bugi: Kudonge 
pototoro'o manumu, se'i sura kuwaika siko, bara 
nuincani da mampetiro, sura satau? - Oo, be 
kuincani, bare'e kakita2 kami ri lorenya sura, 
aginya nibasakaku surami, bara ewambe'i kare'e i 
mPapa, bara tuwu bara mate, pai basakaku ri 
suramu. Nato'o: Aa, sangaya2 kuincani, to'o 
ngkabongo padangka mangkekeni sura wungka 
eo, da kapaincani kapate ntau pai katuwunya. 
Nabasa, nato'o: Se'imo nato'o ncura, papamu 
njo'u njau ri tampanau, maroo2 ri raya ntasi, 
monangu ri ra yumu, molanto ri wawo ntasi. 

Malaimo ananggodi, nakeni manu, napeole 
tasi, be nakita, se'i pai moyoko manu se'e, mayoa 
sangkani poyokonya, payamo, ewa kapala apu 
wungka eo, pai motumangi i Widu Koyoe, nato'o: 
Aa, marugimo yaku, manu yunuku samba'a2 

malapa ngkabongo. Jelamo ri yumu manu, 

mouru, metopa ri wawo yumu mpapanya, jamo 
wuku ri rayanya, pai napatokai kayupanya ri 
po'usi yumu, napoyokoka ruambengi; se'i i Widu 
Koyoe mekakore ri wiwi ntasi, mangkakariani 
manunya se'e, be jela. Pura ruambengi, nakitamo 
ma'i manu setu mampoyokoka yumu, ja ngasa, 
mamparojo; osa ngasanya, napoyokoka muni, 
nakitamo i Widu Koyu. - Aa, mawongko rayaku, 
se'imo manu kupomawo pai yumu i mPapa. 
Mosompomo manu, tumangi i Widu Koyoe, 
yumu mpapanya mate pai nakawusu ntanginya. 
Osa rayanya tumangi, ndeku manunya metopa ri 
pa'a ngkayuku, natawembe kayuku, natodu2si, rii 
manawu, moali2, molumbu2, maria2, natimamo 
ananggodi sinanggenya, natimbari, naposo ungka 
ri powitinya, molengko witinya ungka mbukotu, 
ungka ngkompo, ri sulenya mewui inosanya, pura 
tu wu papanya. Makuja komi, Papa? - Aa, yaku 
nasoko ntamamu, pai napaandu ri yumu. - 
Setumo kudonge pai nakama'i kululu komi, 
kuratamo se'i; da takandeku ri banua. - Aa, bara 
mosu? - Mosuja, patambengi kupalaika, jela ri 
tasi. 

Napoyunumo papanya, jela ri banuanya ri 
nenenya; manu mampesawaka papanya: njo'u ri 
banua ntamanya, natungku, sambela samba'a, 
sambela samba'a, mate. Pusamo njairia. 

 
I Pokelo. 

 
Napatuwu i Bangkele Tu'a manu, ja masae 

se'e, bangkemo manunya. Mongkabemo tau, 
mareme se'i, nato'o i Pokelo: Aa, Tu'a, da 
ndipe'osakamo riunya mongkabe, da ndiwawamo 
yaku ri tau sinjo'u, bara re'e mampokono. Ja butu 
mompau se'i, be nasapu ntu'anya, nawuncamo ri 
kawao, nadika ri wuwu, nakoyomo sindeku. Rata 
nji anu salimpumo, se'i molinga2mo, nato'o 
mpolinganya: 

Totoro'i du, totoro'i du, 
Pe'onto, ncila mamongo. 
 
Me'ontomo tau mongkabe, napakoro 

mamongo, pongkabenya nadikamo ri kamboko, 
ja najujulakamo se'i mamongo, nato'o: Nunjaa 
nitako, Tu'a? - Mawawa i Pokelo, bara re'e 
mantima. Mesono au mongkabe, i Lise, nato'o: 

Be kupojo, be kupojo! 
Jamo manu ngkabongo, 
Ja mekurangi, ja melengei! 
 
Mesono i Bangkele Tu'a: Ane be nipojo, da 

kukoyo2mo wo'u ri tau sinjo'u. Naparingkawao, 

malai wo'u, rata ri karadua limpunya, molinga 
wo'u Tu'a i Pokelo: 

Totoro'i du, totoro'i du, 
Pe'onto, ncila mamongo. 
 
Me'onto tau mongkabe, napakoro mamongo, 

najujulaka. Roo mamongo, napeoasi wo'u i Lise: 
Nunjaa Tu'a, nitakoka kami? - Bare'e, ngkumpu, 
ja wa'anya mawawa i Pokelo, bara re'e 
mampokono. Jamo naposari i Lise, pesononya 
ewa pesono i Lise ri anu salimpunya. 
Nawuncamo muni ri kawao i Pokelo, rata ri 
katogolimpunya, jamo ewa i ngena; ewance'emo 
se'e ri kasambira pale limpunya, me'ontomo wo'u 
ri kandepe, me'olu sarai tau mongkabe, napakoro 
mamongo, najujulaka. Pai bare'e liu2 napokono i 
Lise manu, ja naposari, mesono i Bangkele Tu'a: 
Ane bare'e re'e mampokono, da kupewalilika 
ngkabongo, da kukeni muni, nakare'e yunuku 
wo'u; pai kupangkoyo, maka kuto'o bara re'e 
mampokono . 

Masae, jelamo ri kapitulimpunya, nce'e nawu 
i Ana Ilu, ja samba'a tau ngkalionya. Pe'onto i 
Bangkele Tu'a, napamongoka, roo mamongo, 
natonju i Pokelo, bare'e naposari i Ana Ilu, 
nato'oka i Bangkele Tu'a: Nisombomo, Tu'a. 
Nasombo, nepa nato'oka i Pokelo: Karoo2mo 
siko ire'i, yaku da ngkumalai, sangadi 
mariambengi, nepa da ngkuma'i mampeole siko. 

Malaimo Tu'anya, rata ri banuanya, maroo2. 
Butu Iauka eo, molingamo i Pokelo, nasombo i 
Bangkele Tu'a ri kandepe ri nawu i Ana Ilu, 
naseko i Ana Ilu, nato'o mpolinganya: 

Tututuru'i do'e, 
Pe'olumo da malai, 
Totoro'i do'e! 
 
Me'olumo i Ana Ilu, malaimo, ja rata ndati 

banua, napakoromo poapu, nato'o: Aa, bemo da 
nakita manu da manungku naini. Ja butu manana 
poapunya se'e, natima tabo ri topo, be rakou, 
tabo wuyu, nadikamo kina'a se'i Iai raya ntabo, 
lo'umo nawawaka i Pokelo ri ra lincu, 
natungkusimo. Ja butu roo mangkoni, mesuamo ri 
lincunya i Ana Ilu, ri kalau manu. Rata lairia, 
maroo2mo ri ra lincu. Jelamo si Lise anu 
mongkabe, tau' se'e jela mompakiki apu, i Ana 
Ilu roo mangkoni, tau se'e ja modaka, si Ana Ilu 
kina'a buya nakoni. Ja roo mangkoni se'e, lo'umo 
si Lise, rata lairia, nato'o: Ane i Ana Ilu, ja 
napatuwu manu ngkabongo, ja melengei, ja 
mekurangi! Mesono i Ana Ilu: Komi be nipojo, 
yaku da mangkeni2, nakare'e yunuku mongkabe. 

Ja butu mosu reme, membangumo, moapu; 
butu manana moapu, au gala nu manu 
nadikakamo wo'u ri tabo i wengi, nepa lo'u 
nawawaka. Malaimo tau se'i; ja butu ma'ai 
karemenya, ja si Lise butu natawui apu, be 
nadonge karemenya. Nato'o: Ane i Ana Ilu setu ja 
ronga malai, be napopea yunu, ja i Pokelo se'e 
nakoyo2. Kami da ngkamalai, kakaronga 
mongkabe, kakaronga mewalili. Rata njairia, 
mongkabe, manu nadika ri wawo mbata, 
nabubumo, momua. Kawao nasara'umo. Ja butu 
lauka eo, mewalili muni. Rata ndati banua, 
moapu, manana moapu, mangkoni, ja roo 
mangkoni, mesuamo ri lincu i Ana Ilu, ja butu 
mawengi, tekaramaumo, tau se'e yoremo. Si Lise 
nepa mantawui apu, ja modaka. Ja butu mareme, 
nato'o da njo'u wo'u mongkabe. Jela njairia, 
mongkabemo, ja butu sawi eo, nato'o: Da 
malaimo, takaronga mandiu, da masae naini. 
Malaimo, rata njai ue, nato'o: Aa, bara 
maranganga manu se'i, da rabubu, da napancisi 
ue. Nabubumo, natinjamo nu palaso ri wiwi ue, 
malaimo i Ana Ilu, da ndeku mandiu. Ja tongo 
mpandiu, malaimo i Pokelo ri winanga ue 
mpandiu, lo'u mangawoncu bajunya wuyu manu, 
mewalilimo waima'i, nakenimo rengko 
mbe'anya: lipa gali, paralasi napolemba pai 
talinya samba'a nakeni. Nato'o: Potopimo, da 
malaimo. Mesono i Ana Ilu: Be da kupojo, yaku 
da napokarau i Pokelo. - Potopimo, da malaimo 
kita, topimu masempamo wo'u. Yakumo se'i i 
Pokelo. 

Malaimo, rata ri banua, nato'o : Da karonga 
moapu, takaronga mewunca ri lincu. Ja manana 
moapu se'i, mangkonimo. Ja roo mangkoni, 
mewuncamo ri lincu, napo'usimo lincu. Jelamo si 
Lise, natau basonya, lo'umo napeole ri lincu, rata 
riria, nakitamo manu, napeli'osi ri oyo dopi, 
mewalimo tau, nato'o: Era, era, nipamongoka 
yaku, da mesua ri ra lincu, da tamamongo. Be 
bara nawai mesua, ja butu masae se'e 
pongkaingkarosi, nato'o: Aa, i owi be nipojo, 
wawase'e ja kaera2! Masae mpodagomo 
pongkarosi, naepemo maoro, natimamo apu ri 
rapu i Ana Hu, natawui, si An'a Ilu yoremo pai 
langkainya, si Lise nepa moapu, masae yoremo. 
Jamo santuru kayore ntau se'e, da mareme'mo, 
bepa teldwoi si Lise, membangumo i Ana Ilu 
moapu; ja nauesi kura se'e, naawani kura da 
napoleke, manana, mangkonimo, roo mangkoni 
se'i, nato'o: Aa, da mompakorokamo kita se'i, da 
malaimo njai Tu'a. 

Ja roo mompakoro se'i, nato'o: Ja pae da 

tapalaikamo, be da maoro kita, ri Tu'a maria pae. 
Na'ioka mbe'a, malaimo. Si Lise se'i bepa 
membangu, ja butu membangu, nato'o: Aa, 
mbe'imo palai ntau se'e, manoro njo'u 
mongkabe. Malaimo si Lise se'i, nato'o: Aa, da 
njo'u tapeole ri pongkabe ntau se'e, bara njau; 
ane' njaumo naini, da tale'omo mangarampa, ane 
be nawai i Ana Ilu, da tasempaldmo tau radua 
setu. Ntanoka malaimo ri tu'anya, be malai ri 
pongkabe. Rata ri tu'anya, napeoasi: Bara bare'e 
re'e kina'a, Tu'a? - Aa, ndate ri topo. Ja roo 
mangkoni se'i, napaumo: Aa,Tu'a, kami ane da 
maroo2 rindate, da mate. - Ara wenu? - Aa, da 
nasempaki nci Lise. Ungka lairia, maroo2mo ri 
tu'anya, si Lise tau se'e salipunya. Pusamo. 

 
I Ana mPije mona'i. 

 
Napatuwumo Bangkele Tu'a ana mpije, 

nasarumaka ananya, bare'e napapalaika, maka 
lairia kanjo'u i Bangkele Tu'a, lairia wo'u kanjo'u 
i Ana mpije. 

Mojamaamo i Ta Datu, puramo natunju, 
nakuasi nawunya, nasale tau da molanggo. Njo'u 
wo'u i Bangkele Tu'a ri polanggo i nTa Datu, 
melulu i Ana mpije. Ngkinowia mangkoni tau, 
natila beko, nadikaka wo'u i Ana mpije galanya; 
roo mangkoni mawengi moraego tau. Se'i i Ana 
mpije moyuku2 ri ara ntoto ngkandepe, yore 
njairia. Bangke reme mompahotau, mekarioyomo 
i Ana mpije ri tau mona'i, najangku inii, nepa 
nalua2. 

Yaa, karoonya mona'i se'e, nato'o i Bangkele 
Tu'a da mangkoni. Nasonggumo bekonya, 
mangkoni i Ana mpije, roo mangkoni, malaimo 
pai tu'anya, mewalili ri banuanya. Nakitamo i 
Datu, ana i nTa Datu pai Indo i Datu, powia i Ana 
mpije setu, nato'o ri rayanya: Manoro ana mpije 
setu banya wawu wungka eo, tau ri rayanya, 
maka naincani mona'i. Se'i da malai pai tu'anya, 
da kululumo ngkabongo. Nalulumo leojo i Datu 
ana mpije setu, jela ri ue, nakita i Ana mpije 
mebia da mandiu. Motumundamo i Datu, nakita i 
Ana mpije nawoncu kawawunya, ana we'a 
madolidimo si'a, napojingki i Datu. Pura mandiu 
natima muni wawunya, napopuju muni. Puramo 
mewali wawu muni, nalulumo wo'u tu'anya 
mewalili ri banuanya. Ungka lairia mewalilimo i 
Datu ri Iipu. Pewalilinya se'e nato'oka inenya: 
Ine, ndipeoakaku ana mpije setu. Bare'e mesapu 
inenya, njo'u ri Bangkele Tu'a mampeoasi yopo, 
mantende peoa. Mesono Tu'a i Pije: Yaku bare'e 
da kuincani manga'ioka. Ja wa'anya da 

kupetumbuka makumpuku bara wambe'i tangara 
ndayanya, da kudonge. Aginya da nakama'imo i 
Datu da napadonge. Mewalilimo Indo i Datu, 
napetumbuka ananya gori mpompau i Bangkele 
Tu'a. Ja karemenya ndekumo i Datu, jela ri 
Bangkele Tu'a, nato'o: Yaku se'i Tu'a, sangaya2 

da kuporongo makumpumi i Ana mpije. Ane 
si'iomo pau, jamo wenginya da tajanji, da 
ndapawawa yaku. Mesono i Bangkele Tu'a: Lima 
mbengipa da ndapawawamo siko. 

Mewalilimo i Datu. Yaa, kagananya lima 
mbengi, waima'imo tau mopawawa. Moapumo i 
Bangkele Tu'a, manana, naparibingka kina'a, 
nato'o i Datu: Orekaku Ana mpije setu, da 
motuba kami. Yaa, kandaorenya se'e, ja 
nayongko inau pai kina'a. Mesono i Datu: Aa, 
bare'e monco setu, ndataumo muni i Ana mpije, 
ja nayongko kina'a. Roo mangkoni napekiore 
wo'u i Datu Ana mpije setu, nato'o da 
napolongga. Bare'e napojo i Ana mpije da raore ri 
banua. Yoremo ri ara' ntoto i Ana mpije, 
langkainya ndate ri banua. Bangke reme malaimo 
i Datu, mandiu pai kabilasanya. Pusamo i Datu, 
nepa mepone i Ana mpije, nato'oka tu'anya: 
Merapi ike yaku, Tu'a, da njo'u mondodo. 
Natonjumo i Bangkele Tu'a ike, nakeni i Ana 
mpije, njo'u mondodo ri sambali bente. 

Kapuranya mandiu, ndekumo i Datu, nadonge 
oni ntotua, nato'o da njo'u napeole. Mosu, nakita 
i Ana mpije mondodo. Nakita pandodonya satee 
bana, satee lipa, satee sinde, satee sabe. Pai 
bare'e nakita i Ana mpije kalau i Datu mampeole 
pondodonya. Masae mawowemo mondodo, 
meosa sakodi. Peosanya se'i meeli, nakita lau 
langkainya i Datu. Napeoasi: Njaa nupepali? 
Mesono i Datu: Sileo. Mesono i Ana mpije: 
Ne'emo ire'i da karoo2ta. Da ntamalaimo ri buyu 
sindate, lairia da pobanuata. Malaimo kojo, jela 
ndatiria, naadi i Ana mpije banuanya, nato'o: Adi, 
adi, sakurio, ane monco ndawai i nTu'a yaku da 
naporongo i Datu, kapenaaku se'i da ri ra 
banuakumo yaku. Menaa, se'imo banua ma'ai 
ngkadago; lairia karoo2nya pai langkainya. 
Pusamo. 

 
I Uyuka nTo Linggona pai i Nyara mBalili. 

 
Kawawase'enya i Ta Datu pai Ndo i Datu, 

kasae2 mpoyunu2nya, maneemo koro Ndo i 
Datu; be masae, napoanamo i Uyuka, ana 
uyuenya. Nariu2mo ri Ue ngKaronga Bangke, 
rantani mewonggamo, rantani motundamo. 
Bangke sakodi ananya i Uyuka, manee wo'u 

koronya, napoana wo'u ananya samba'a. 
Kanapoananya, banya tau, ja nyara pai 
napampapoto'okamo i Monyara. Paikanya 
pangkoni nu ananya anu tua'i setu podo ue ncusu 
mpinca se'e, rantani bangke2mo sakodi, be lo'e 
gaga mangkoni bonce pai kina'a. Nawaika se'e 
kina'a, ja naposebuka. Sangadi mena'u molega 
pai tukakanya i Uyuka, nepa naande ewo ri soma. 
Nakeni ngkasae2nyamo, bemo nakoto 
ntukakanya maore ma'i raya banua, ja 
kalaunyamo ri tana, pagonya wo'u inenya pai 
papanya, lawinya saeo saeo napapalaika ananya 
radua setu maroo2 ri banua. 

Mewalili ungka ri pojamaa, napokawongko 
yau ananya anu tua'i, paikanya podo najama, da 
napasusu, ja ipu rayanya sako da mampasusu 
se'e. Setu pai nakabare'e naincani gaga 
mampokapuru, ewa ananya au tukaka. Ja 
nato'oka au tukaka: Pakoroka mpodago tua'imu, 
ne'e nujea2 ni. Ane maoro komponya, da 
ndalimba ri ewo mangura; ane mangau 
nganganya, keni ri ue pai da nuriae wo'u, da 
napancisi ue. Ja ewa2se'emo poncongka inenya 
pai papanya ri ananya radua setu. Paikanya 
naincani nu nyara setu mompau2, pai be 
nadonge nu inenya pai papanya. Ane jela tau 
setu, podo mobihihi, maka lawi ewase'e biasa nu 
nyara, mampokawongko karata inenya pai 
papanya ungka ri pojamaa. Paikanya ane ja tau 
se'e sa'a'i, sangaya2 mompasimbaju wungka eo. 
Pai be napojo i Uyuka manto'o ri inenya pai 
papanya pasimbaju ntau se'e. 

Sangkani mompaumo i Uyuka: Aa, tua'i, 
mapari katuwuta se'i, be da takoto 
mangkadudungi ineta pai papata ri pojamaa, 
maka siko ja nyara katuwumu, podo yaku tau. 
Rantani da tu'amo muni ineta pai papata, bare'e 
da tasilika lenge ndaya ntau radua se'e ri kita 
radua se'e. Bara da kukanjo'u yaku ri pojamaa, da 
mangkadudungi ineta pai papata, maka ja 
ndadika i rne maara2 siko, boi nasoko nu asu 
ntau, kobelaanya maparimo gaga katuwu nu ineta 
pai papata. Bara da kupaore ndeki raya banua, 
nepa da kudampo wombo, nepa da kupalaika, 
maka be da kukoto daore siko, jo bangke, jo 
manee, maeka rayaku boi da sarampu ri oyo njoia 
witimu, pagonya wa'u bare'e kukoto maore siko, 
ainyamo kabare'enya da takoto mangkadudungi 
ineta pai papata. Wenumo, tua'i, kitase'i? Aginya, 
ane jelamo i Ine pai i Papa, da sowa pauku ri sira 
radua, manto'o: aginya da moweluamo kita 
radua. Mesono i Monyara: Madago kanaa, ane 
ewase'e pangkita ndayamu; tampe, bara yaku 

dampancongkaka siko tau? tukaka wo'u 
katuwumu, yaku ja pinatuwu katuwaeku se'i. 
Mbe'i2nya anu nuto'o, jamo da kululu, jamo da 
kupedongeka. Mesono i Uyuka: Aa, tua'i, ja se'i 
kaparinya, yaku be da kukoto melinja lawa2, 
bago bara siwia kalikita pai rosota. Monco yaku 
tukaka, pai nanangi ndosomu, nanangi 
ngkalikimu, pagonya wo'u se'i dangkeni bakuta. 
Mesono i Monyara: Tukakaku, ne'e nupo'ipu anu 
nce'e, kupowitika aopo da mangkadudungi siko, 
tukakaku, ne'e nupo'ipu, siko be da malenge, be 
da yoga, se'i nyawamu ri yaku. Ja wa'anyamo, 
ane jelamo ineta pai papata, pompaumo 
mpodago; da nupampedongeka pompaua, ua siko 
yore ri raya banua, yaku ja pinatuwu, ja 
songkamu da kuaya. 

Ri raya ngkawase'enya jelamo kojo inenya pai 
papanya ungka ri pojamaa. nTongo lawa2, 
meboo2mo: Oo, Kede, mbe'imo tua'imu? ba ja 
roo nasoko asu? Mesono i Uyuka: Se'i, Ine, Papa, 
roo kutaka ri raya bonconya. Mesono papanya 
pai inenya: Ba be sako nulimba2mo; ba ja 
kanjaunyamo ri bonco setu se'e; tampe, da 
napanto'o macro kompo, ja nyara setu. Pakoroka 
mpodago tua'imu, ne'e nujea2ni, ne'e 
nupongajoka, tampe, nce'emo nawai lamoa, da 
nupotua'i se'e; tampe, da tatoloka tua'i ntau, da 
nupotua'i? i be da re'e dampojo, ja nyara 
katuwunya setu. Mesono i Uyuka: Nyamo yau da 
ndipetoloka, be da rayami wo'u dampoana tau, 
nakare'e yunuku; be da kuwai, Ine, Papa; tampe, 
ince'emo nawai lamoa da ndipoana, da 
kupokasangkompoka se'e. Jamo da kupakoroka, 
pai ne'e ndito'o yaku malose; tampe, komi 
mampokau yaku maara2 tua'iku. Mesono inenya 
pai papanya: Monco kojo, anaku, anu nuto'o; 
nyau mompuyu2 ana ntau, moatu2, da natoloka 
tua'imu setu, be kojo da tawai. 

Ri raya ngka'ewase'enya, ngkinowiamo, 
mananamo rayopo inenya, si'a wo'u roomo 
napakoroka tua'inya ri raya nu bonco. Ja butu roo 
mangkoni, mompau2mo i Uyuka pai inenya pai 
papanya rantani ratamo ri katuwu ntau se'e anu 
napasimbaju. Mesono inenya pai papanya: 
Kanya, anaku, ewambe'i yau 
pampepewolokamu? Mesono i Uyuka: 
Pampepewolokaku se'e, Ine, Papa, kami da malai 
mowelua, linja mpesidu, maka yaku bangkemo, i 
Monyara wo'u bangkemo. Mesono inenya pai 
papanya: Pai i semamo da ndipomekoyo, da 
mangkenika siko au da nukoni? Banya manto'o 
tua'imu, be da ipu raya mami, maka sondo 
pangkoninya pai panginunya ri jaya da 

mpelinja2mi, paikanya siko, anaku, anu da 
kapo'ipu pai papa mu, ba da kapesongka 
watuata, bare'e, tuwu ja mampowatua wuku 
mbuyu. Ewaince'emo ungka ma'i si ngKai, bere'e 
anu ndaposinaru; setu anu kupo'ipu, anaku. 
Mesono i Uyuka: Papa, ne'e ipu rayami; nyau 
banya ja'ita, ja ne'e njo'u mobale2paru kami 
radua; be da mate yoga, be da mate laloara, be da 
mate mela; ne'emo ndipo'ipu, Ine, ane ja ri gau 
mpangkoniku pai panginuku; pagonya wo'u da 
njo'u ri wa'a nja'ita, lawi njo'u dompau2, linja 
mpesidu sare'i. Da manto'o2 koro, da napaincani 
ntau, ewa poamo; koro ndalenta2 ngkalio mami. 
Mesono papanya pai inenya: Io, anaku, ane 
ewance'e panto'omu, jamo melinja, sako dobaili 
bare'e setu. Pai ane nuepe masusa raya ri 
pelinjamu, be tumotoa, be tumoro ri pangkoni, 
ganggara mewalili waima'i ri kami pai inemu; 
ne'e tengo, anaku! Paikanya be da kaimbaka 
komi wengi mpalaimi. Mesono tau santua'i setu: 
Io, kaincanimo ngkalio mami; ane kaepe mapepa, 
mapari, da ronga rata muni ri komi radua. 

Ungka ire'e mompakorokamo kojo' tau radua 
setu, bare'e re'e bara nunjaa nakeni, podo baju 
pai salana pai talinya anu metaka2 ri koronya. Ja 
penai mpapanya nakeni yau. Mompalakanamo 
mpodago pai inenya pai papanya; mbinti malai 
tau sa'a'i setu. Ratamo ri tando Ii pu, 
mompeoasimo i Monyara ri tukakanya i Uyuka 
nTo Linggona, nato'o mpompeoasinya se'i: 

Mbe'i jaya da ntalulu, da ntalulu, Uyuka, 
ntukakaku? 

 
Mesono tukakanya: 
Luluka anu man gkana, tondo kana, i Monyara 

ntua'iku. 
 
Nalulumo kojo anu tondo ri mokana; rata 

wo'u njai buyu mayoa, mesono i Uyuka: 
Poncorue loi buyu, loi buyu, i Monyara 

ntua'iku. 
 
Moncoruemo kojo i Monyara. Be masae, 

natango2mo Ii pu, lipu i nTa Datu anu ka'isa. Be 
masae, ratamo ri tando lipu; karatanya ri tando 
lipu, momparojo i Monyara. Napapomparojomo i 
Uyuka tua'inya se'e, paikanya ndaole2mo banua i 
nTa Datu. Madii sakodi pomparojonya, liu2 

mompaumo pai taliwanua i Uyuka, nato'o 
mpompaunya: 

Bara re'e peta soa, peta soa, si Tama, Papa i 
Datu? 

Mesono i Ta Datu: 
Be da re'e peta soa, peta soa, i Uyuka nTo 

Linggona. 
Mainti walena ntoga, -lena ntoga, i Uyuka nTo 

Linggona. 
Mainti walena labu, -lena labu, i Uyuka nTo 

Linggona. 
 
Ungka ire'e nepa mesua ri raya lipu; pesuanya 

se'e, ja njo'u ri balampa ri ara ntoto ala. Jela 
njairia, teke mosompo ungka ri wawo nyara, 
motunda2 njai balampa, nyaranya nataka ri nona 
ala. Kiro2 mena'u i Ta Datu ungka ri raya banua, 
loe2 watutu, njo'u mangkoho i Uyuka nTo 
Linggona. Napamongoka; roo mamongo, nato'o i 
nTa Datu : Aa, anaku, be yowenya komi se'i da 
kupolinggona ri balampa se'i, bara ri lobo, maka 
komi pongoli gaga, podo samba'a2. Aginya da 
ndeku, da ndeki raya banua. Ba ja rayopo 
ndakoni, ja ue ndainu da ndapombeara2 pai 
taliwanua. Mesono i Uyuka: Monco anu ndito'o, 
paikanya kami be da ndipomasusa, lawi ja podo 
nyara yunuku; be wo'u madago da ndapelawangi 
nyara, boi lapa. Paikanya da kuto'o ri komi, 
Tama, tundai kupepeeli, kupomawo, lawinya 
tua'iku, banya wo'u ja kanyaranya. Maka kami 
ana i mPapa pai i Ine podo raradua, bemo re'e 
wo'u katatogo mami. Yaku ana uyue, i Monyara 
ana kasupua. Mesono i Ta Datu: Aa, io Kede, 
kudongemo bambari napetumbu ntau, lawi banya 
anu ntaninya, kita santina2 yau se'e; yaku pai 
papamu pai inemu ntongo mombemosu. Setu pai 
kupanto'o, anaku, ne'e molilinggona rata ri wa'a 
mpapa. Mesono wo'u i Uyuka: Monco kojo, 
Papa, anu ndito'o, paikanya bailiku toka2. 
Mesono i Ta Datu: I sema pomekoyomu? - To 
bere 'e, wa'anyamo podo tua'iku; mangkoni bara 
bare'e, ja si'a da maincani. 

Ungka njairia manotomo raya i nTa Datu, pai 
napanto'o: Io, anaku, tampe, ane ewance'e 
nuto'o, ja ne'e ungka kami be mampojo 
dampolinggona siko, anaku. Naloe muni 
watutunya, ngkende mepone ndeki raya banua; i 
Uyuka mompaumo pai tua'inya i Monyara: Aa, 
kita se'i da mangkonimo wo'u, paikanya da 
ngkumalai njai ue riunya, pai siko wo'u da 
rayamu da ri ue, da nupancisi pai da kuriu. 
Mesono i Monyara: Madago, kanaa! ngKende 
muni mepone ri wawo nyara, kanjo'unyamo ri 
ue. Rata njairia, mandiu, mpile wewalili waima'i; 
rata ri balampa, teke mosompo lai tana, nataka 
nyara ri woto nono ala, anu napetitihonda. Nepa 
nalua i Monyara wa'a mpangkoninya, wuwunya 

wa'a mparewa mpangkoni pai parewa ngkayore, 
botutu sa'e. Poera nalua, monggayomo i Uyuka 
mangkoni, nyara moyuku2mo, podo ewo 
pangkoni2nya wungka eo; tampe, ba da 
napaande ewo njai kamara2nya. Butu roo 
mangkoni tukakanya, njo'u muni, nawaliwunca ri 
raya nganganya wa'a mparewa mpangkoni pura2, 
ja rengko ngkayore da nakayoreka i Uyuka 
mposambengi. Ri raya mpoturu2 i Uyuka ja 
ntongo wengi nalua wo'u ntua'inya rante ncalaka, 
natima i Uyuka, napedasaka, metaka ndati 
salopio banua i nTa Datu. ngKende mepone, sawi 
ndati rakeani kare'e i Datu, mompaumo i Uyuka: 
Datu, setu njo'u yaku, bara da soa alimu? Mesono 
i Datu: Maka nudongemo panto'o i mPapa ngena: 

Mainti walena labu, 
peta soa bemo njau, 
Mainti walen a toga, 
bemo njau peta soa. 
 
Mesono Uyuka: 
Nyamo nawalena labu, 
da kuronta, da kunawu. 
Nyamo nawalena toga, 
da kunawu, de kuronta. 
 
Mesono i Datu: Tampe sa, ane siko mangkoto, 

nyamo kuto'o: be soa ali, ane nuepe2 ri rayamu 
da nukoto kojo mangkanda, malumpa'i ada, jamo 
siko, Uyuka nTo Linggona. Ungka njairia nato'o i 
Uyuka: Sangaya2 taponcuruka da mate, 
tapotuwu, wase'emo tau linja mpesidu. 
Kanjo'unyamo kojo, yoremo sangkani pai i Datu; 
bara nunjaa sa'e napowia, bemo taincani, tau 
jamo raradua, tau wongo, kanaa! Mawila rayanya 
mompasi2mbaju dei2 se'e, yoremo tau radua 
setu, rantani mosumo reme. Be tekiwoi raduamo 
se'e, ja madagomo maramu2 ri wawo ngkasoro, ri 
raya ngkuyambu, sako pototoro'o manu be 
nadonge. Setu pai mopalikemo i Monyara: 

Mototoro'omo manu, ja nu manu, i Uyuka 
ntukakaku. 

Pembangu, bangkemo reme, ja nu reme, i 
Uyuka ntukakaku. 

Ne'e masae ngkayore, jo bayore, i Uyuka 
ntukakaku. 

 
Aa, nepa tekiwoi, manoro wangu ntata 

katesaluntengkunya, nato'o: Ee, marememo! 
Mesono i Datu: nCe'e nca da rayamu, napawisaki 
i mPapa, napo'asaki, napatomposi, makuni yoita. 
Mompalakana ncoroba, kiro2 mena'u, tudu lai 
tana, naumbu rante ncalaka, tudu lai tana, 

napasauso nu nyara se'e, sangkani2 pai wa'a 
rengko ngkayorenya. Roo ewase'e, nasama nyara, 
nalampi; ngkende mepone ri wawo nyara, nepa 
molinga wo'u i Uyuka, nato'o mpolinganya: 

Metompa da malaimo, da laimo, si Tama, 
Papa i Datu. 

 
Kalumbangu i Ta Datu, nato'o: Io, anaku. 

Molinga i Ta Datu: 
Madago-dago melinja, ja melinja, terompo be 

da ngkukita. 
 
- Io, Papa! Ntanoka roo wongo pai ananya, 

tau pampali! Rata ndati sambali bente, 
napapomparojo wo'u tua'inya, mompeoasi wo'u i 
Uyuka: 

Mbe'i jaya da ngkululu, da ngkululu, si Tama, 
Papa i Datu. 

 
Nato'o i nTa Datu: 
Luluka anu mangkana, ri mokana, i Uyuka 

nTo Linggona. 
 
Ungka lairia nalulumo kojo anu tondo ri 

mangkana, rantani rata ri kayoasa njaya, 
mongayu wo'u i Uyuka, nato'o mpongayunya:  

Poncorue loi buyu, loi buyu, i Monyara 
tua'iku. 

 
Moncoruemo wo'u, ja rata ri kateleko njaya, 

naolesaka, se'imo wo'u tando lipu, karua lipunya, 
manoro ja mareme2 sangkanimo, ja kancasanaaki 
tau, tebabalue ntimali; kanjo'unyamo nyara se'e, 
bemo re'e pe'ontonya, rantani jelamo ri tando 
lipu, njai sorimo wo'u banua i nTa Datu se'e, 
nepa napapomparojomo wo'u nyaranya. Molinga 
wo'u i Uyuka: 

Bara re'e peta soa, peta soa, si Tama, Papa i 
Datu? 

 
Ja nasonoka wo'u i nTa Datu: 
Be da re'e peta soa, peta soa, i Uyuka nTo 

Linggona. 
Mainti jompo mbalena, nawalena, i Uyuka 

nTo Linggona. 
 
Mewali ane da ndaimba lipu setu pura2, da 

masae ngkabongo, maka ja kawawance'enyamo: 
rata ri salipu salipu, da ewa2se'emo 
pompepeoasinya pai pesono2 i nTa Datu pai 
pogau2 i Uyuka nTo Linggona, rantani rata ri 
katogolipunya, ri ka'aopolipu, ri ka'alimalipu, ri 
ka'aonolipu, ri kapapitulipu, ri ka'uayulipu. Ja 

rata njairia, molinga wo'u, nato'o Uyuka, 
karatanya ri boboka: 

Bara re'e peta soa, peta soa, si Tama, Papa i 
Datu? 

 
Mesono i Ta Datu: Bepa ndaincani, anaku, da 

manto'o, maka siko wo'u, bara ada da 
nukama'ika, banya da ndapau mekakakore. Ri 
raya ngka'ewase'enya, lo'umo tau nasongka i nTa 
Datu mangkekeni nyara; kaliu2 nano'o ndeki 
lobo, rata ri lobo, teke mosompo i Uyuka. 
Napakorokamo ntaliwanua nyara se'e, ngkende 
mepone i Uyuka ndeki raya lobo pai taliwanua. 
Se'i jelamo wo'u i Ta Datu, loe2 watutunya, ma'i 
mangkoho i Uyuka. Ri raya ngka'ewase'enya, 
mompau2mo lau setu, paikanya bepa maria tau, 
rantani mesono i Ta Datu: Aa, anaku, kita se'i da 
mawengimo, ja madagomo se'e da mompau2, 
aginya anaku, yaku da meoko sarai. Mesono i 
Uyuka nTo Linggona: Io, Papa. Ri raya 
ngka'ewase'enya ngkore meoko i Ta Datu, 
ndundu napayoro dopi, nadongemo ntau pura2 

pampayoro i nTa Datu dopi. Mesonomo wa'a 
mpalilinya, sa'e watuanya: Aa, manoro re'e wo'u 
linggona rata, bara ja re'e susa ndayaa; kita ne'e 
mopeni2, aginya da ronga ndeku, da 
ndapedongeka, bara nunjaa au da ndato'o, da 
tapaincani. Ane da rayata da mampandiu2 wo'u 
anu ba madago, nipopeni2mo njo'u, ja yaku be 
da kupojo mampandiu2 anu ba madago. 
Singkandomumo kojo tau pura2 ndati lobo, 
mompaumo i Ta Datu ri wa'a mpalilinya pura2, 
nato'o mpompaunya setu: Banya bara nunjaa 
kupasingkandomuka korrii, wa'a ntau tu'a, ja 
podo da kupetumbuka komi da ndipaincani, karat 
a nu anata se'i, bara re'e nona linjanya, bara 
bare'e, bepa kuincani wo'u da manto'oka komi, 
paika nya i naini ngkinowia, bara i raneo mowuro 
da tadonge oninya, kamonconya pai kabare'enya. 
Ndipewalilimo riunya njoi banuami sancombori 
sancombori, samba'a samba'a tau, paikanya da 
ronga singkandomu, ne'e mampopea wengi, da 
takaronga mangkoni, da takaronga mompau2 pai 
anata anu rata se'i . Wa'anya nce'i anu da 
kuto'oka komi. 

Ngkuu meokomo tau pura2 samba'a samba'a, 
ngkende mepone ri banuanya, napetumbukamo 
wa'a mbe'a anu mopagampi, gori2 mpompau i 
nTa Datu. Nadadusimo kojo moapu, ewa mokado 
pale ntau topopagampi. Anu maroro manu, 
naroromo manunya, anu mombaju lada, 
pombajunyamo lada, anu malai mancari, 
palainyamo mancari. Bepa soyo ogu eo, 



	 53	

singkandomumo tau ungka ri baru, ganggaramo 
wo'u tau mopagampi; anu re'e dulanya, 
momparidulamo, anu ja podo paja napore'e, bara 
ja podo bingka napore'e, nagantalakamo 
momparimpaja, momparibingka, rantani 
ganggaramo kojo. Sandundumo wo'u i Ta Datu 
mampayoro dopi, ja mewawangiri sangkanimo. 
Mesono tau pura2: Kuepe2 kita se'i da 
mangkonimo, meboomo mokoleta, ndiposae2 

njo'u io, tapapotempu2 wo'u anu ba madago, ja 
yaku, da ndipaincani, be da kupojo 
dampotempu2 au ba madago, ea matami tunjo'u, 
komi bara da rayami da mampedongeka nganga 
bangke. Singkandomumo kojo tau pura2, ntongo 
lau ja ogu eo. Natepu'umo motila ira, pangisa, 
sa'e ja sukemo se'e, pura2 ndatila pancua, 
montepu'umo mampapolengko ajenya samba'a 
samba'a, rantani narataka mporioko kina'a, 
mojamasimo tau pura2. Mangkonimo tau setu, 
rantani roo mangkoni. Ri raya ngka'ewase'enya, 
mesono i Ta Datu: Kuepe2 kita se'i naropo 
mbengimo, anu yurumo matanya, ronga 
mewalilimo riunya ri banuanya, paikanya da 
ndipokau tau samba'a anu manoto, da ndeku ri 
banua mami, da manto'oka i Datu ali da 
napakoro, da napoali nu linggona se' i. 

Ndekumo kojo tau samba'a anu manoto, 
napetumbuka i Datu, paikanya watua katuwunya. 
Jela ndati sori i Datu, motundamo mpodago2, 
tudu bengonya ri joia, nepa sowa paunya: Yaku, 
Pue, ndapokau i mPue Tu'a ma'i manto'oka komi, 
ali linggona da ndipakoro, yaku da mangkeni 
wailo'u. Motangkuaremo kojo i Datu; roo 
napakoroka ali setu, re'e anu be nasongka 
mpapanya sanjaya, paikanya narata ndayanyamo 
ngkalionya, mokawiko napowia, moncila 
mamongo, mompu'asi laumbe, mantonto tabako 
ri tongka. Nagantalaka pura2 lai raya mpalangka, 
nepa nawaika tau anu ma'i nasongka mpapanya, 
nakeni mpena'u sangkani, ali pai pamongoa. Rata 
lai lobo, motunda riunya mpodago2, nepa njo'u 
natonju pamongoa njai suara i nTa Datu. Mesono 
i Ta Datu: Kede, banya iretu da padikamu, peoko, 
poliu mpodago2, dika njai puemu se'e njau. 
Njo'u nawawa. Ri raya ngka'ewase'enya, 
mamongomo; roo mamongo, mesono i Ta Datu: 
Aa, kuepe2 kita se'i, anaku, madiimo kawenginya. 
Mesono i Uyuka: Monco kojo, Papa, kuepe2 

mowuro2 pai raneo sampembangu2, nepa da 
ntamompau mpodago, Mesono i Ta Datu: Io, 
anaku, ja da ewaince'emo; setu njaumo alimu, 
nawai ntua'imu i Datu. Be ba da re'e dagonya, 
kanaa, paikanya mampapoali kasangkomponya 

rata sare'i, banya nca wo'u ewa tau ntaninya. Be 
da mombepokanee, tampe, ri suka mpakoto, suka 
ngkare'enya. Mesono i Uyuka: Monco, Papa, 
kuto'o ngkabongo karataku ri lipu se'i, be da 
manee rayaku, yaku rata ri papaku, rata ri 
neneku, rata ri kasangkompoku pai ri tanaku pai 
ueku. Pura ewasetu pompau ntau setu radua, 
nepa tepeoko i Ta Datu, malai ndeki banuanya. 

Ri raya ngka'ewase'enya moturu yore, bangke 
reme sampembangu2 mondadumo i Ta Datu, 
loe2 watutu, jela lai lobo. Kanalikenya i Uyuka, 
sima'imo tamanya i Ta Datu me'anunaka i 
Uyuka. - Papa, ne'e makodi rayami, banya 
ku'oamo mawilai komi, banya ku'oamo manee2, 
paikanya yaku be ronga membangu. Aginya da 
tandeku ndati banuami, ndipesindiumo riunya 
komi, Papa, yaku da teripuri sakodi, da kulo'u 
mampakoroka nyara riunya. Paikanya ba bepa 
ndiincani, Papa, nyara silau se'e banya ja 
kanyaranya, paikanya tua'iku. Mesono i Ta Datu: 
Bepa kojo ntani kuincani, anaku, paikanya 
kudongemo bambari napetumbu ntau, re'e ja'iku 
samboko ananya samba'a tau, samba'a nyara. 
Mesono i Uyuka: Monco, Papa, ewa padongemi, 
yakumo se'i anami au tengo, be wungka ada. 
Nepa mewali malai i Ta Datu; kiro2 mena'u, tudu 
ri tana, melinja njoi ngapa, rata ri pu'u ejanya, 
ngkende mepone, sawi ndati raya banuanya. 
Bepa maramu po tundanya, nakita lau mouatimo 
i Uyuka lai sori nguju ntua'inya nyara. Anu nauati 
setu, parewa mbe'a pai parewa ntuama se'e 
saga'a, laumo pai ada, nalua nu nyara. Pura setu, 
kandekunyamo, jo rongki2, napotigaro, lau ri 
kariki, ri padodo mpalenya, lau ri awaanya; 
kandekunyamo melinja. Rata ri pu'u eja, ngkende 
mepone, rata ndati wombo, mesono i Ta Datu: 
Anaku, pegencu rinjau, banya da retu 
potundamu. Be nasapu i Uyuka, ngkore meoko 
sangkani pai anu nakeni, nakeni mpeoko, nepa 
motunda ri tambale. Kaliu2 mompaumo i Uyuka: 
Kuepe2, Papa, da kusowanakamo anu 
kukama'ika; nyau narata2 mpamongota, kuincani 
pauku se'i, Papa; manoro da katodupatinya, 
paikanya tampe, naperata nu anu momperata 
pura ewase'e, bem'o da kumanto'o ea, ja 
poodaku lawi roomo kuto'oka komi, kabare'enya 
kuincani ada. Sako ja kusunda ri jaya ada, bare'e 
re'e, wa'a ngkatengoku se'i, pindongo. Njii tau 
sandaya banua, bare'e re'e moko'i, sako joia 
bare'e, mampedongeka pompau i Uyuka. 
Paikanya anu ri raya banua setu, ja podo wa'a 
ntau tu'a; wa'a ngkabosenya maincani ada, banya 
manto'o anu lawi tumpu banua, re'e yau 



	 54	

ananggodi anu sangkinareme setu. 
Ri raya ngka'ewase'enya, mompaumo kojo i 

Uyuka nTo Linggona, nadedewakamo ri suka 
mpaincaninya. - Anu kukama'ika se'i, linja 
mpesidu ri wa'a nene, ri wa'a mpapa pura2 pai ri 
kamawo ndayaku. Kuepe2 podo ungka ire'i da 
kama'iku se'i, kutangara, kulele ndaya da 
kumepone ri saogunya banua, anu banya 
banuami, lawinya bepa kuincani wa’a ntau pura2 

anu ri lipu se'i. Setu pai kaliu2 yaku meponemo ri 
raya banuami. Kuto'omo ewase'e ja ma'i 
mampakatodupati pau, mampakatodupati ada, 
paikanya pai napamperata nu anu mamperata 
pura ewase'e, natuju nu Anu Sindate. Jaya anu 
kupojaya, ewance'e da katedikanakanya. Kuepe2 

sondo wa'a ngkabosenya, wa'a neneku, wa'a 
mpapaku, da mamposati yaku se'i, paikanya 
tampe, pai napamperata nu anu mamperata pura 
ewase'e. Banya bara nunjaa, se'i komi wa'a 
mpapaku pai wa'a neneku pura2, yaku se'i ma'i 
mawawa anu nakita nu yoreku pai nakita 
mpangipiku; kamonconya pai kabare'enya banya 
yaku maincani. Salapa wa'a nene pai papa, 
kupcoasi ri komi pura2 bara re'e yopo anu 
mayongo, bara bare'e, yaku ja mompeoasi. Be da 
kumamperirayai komi, wa'a neneku pai papaku 
pura2. 

Ri raya ngka'ewase'enya, roo mamongo, 
mesono i Uyuka: Kuepe2 se'i komi pura2, yaku 
da kuwailo'umo riunya lai sowali. Mesono wa'a 
ntau tu'a anu ndati raya banua: Io, anaku, 
kawailo'umo riunya, mayongo bara bare'e, 
anaku, sompe bara bare'e, anaku, sare'i kami 
wa'a nenemu pai papamu, wa'a ngkabosenya 
pura2. Ngkore meoko, kiro2 mena'u, tudu ri tana, 
wailo'u rata ri tarampa. Anu ri raya banua se'i, ja 
butu pusa taliku i Uyuka, napombeto'okamo: 
Kuepe2 kita se'i, ne'e tapodii2ka, ne'e 
taposae2ka, madago ngkare'e, be madago 
ngkare'e, aginya da ronga tapasilolonga. Tampe, 
naperatamo nu anu momperata pura ewase'e, 
nyau bepa ndapayoroka dopi riunya. Palelekamo 
tau pura2, da singkandomu ire'i riunya, banyapa 
da lai lobo. Ri raya ngkawase'enya, pura 
medonge tau ri raya lipu setu, maka napaleleka. 
Singkandomumo ndati banua i nTa Datu, 
paikanya podo wa'a ntau tu'ay puramo rata tau, 
mesono i Ta Datu: Nu anu kupekitimaka komi, 
banya bara nunjaa ewa karata nu ada ri liputa se'i 
ewa nato'o ntau mangkeni ada, ja todupati ada 
anu nakeni, se'i komi pura2, banya yaku anu 
maincani. Ada na'oamo mampakasala, ada bara 
be na'oamo mampakasala, ada na'oamo 

mampakatodupati, ada be na'oamo 
mampakatodupati, banya yaku maincani. 
Mayongo yopo, bara bare'e, banya yaku 
maincani. Ndiole ana se'i, kami ja podo 
mampoana, komi yau tumpunya, da ndipaincani 
mampepewoloka, mantatangara. Ja katengonya 
ndiincanimo pura2; sako mampalisi kadanya be 
naincani. Paikanya pai napamperata nu anu 
mamperata pura ewase'e. Wa'anya ince'e pauku 
da ndipaincani se'i komi pura2. Banya 
kupetambuka ewaimbe'i ri komi, wa'a 
ngkasangkompoku pura2, paikanya ndiincani 
posokinya. Ewance'e podede nu ada 
mpombetubuta ri lino se'i. 

Ungka njairia monjiimo i Ta Datu. 
Mompaumo wa'a ntau tu'a anu maincani 
mompau. Napombelewo2kamo ada, 
nabambaresirno ada, napapakuarno ada, re'emo 
samba'a mompau: Kuepe2rno se'i kita pura2, 
katengo nu anata taincani kita pura2, kalose nu 
anata taincani kita pura2 , pai ne'e ja 
ndapombetambu2ka ungka ri samba'a rata ri 
samba'a, da nakaronga manoto rayata. Ewambe'i 
katepolauronya pau se'i, da taseko ri ja'a ndayata, 
da taposiwiai kita pura2, da taseko ri wongko 
ndayata, da taposiwiai kita pura2. Ne'e 
mombena'a, ne'e mombetambi, ne'e mombelalo. 
Pura ewase'e, monjiirno wo'u au samba'a setu, 
mompau wo'u samba'a kabosenya, anu be 
marate pantangaranya, be nagogolili, ja wa'a 
luseka mpau naliwuki siku mpau: Wa'anyamo, 
se'i kita, ane ndipokono, da ndipedongekamo 
pauku se'i, tau anu ewambe'ita'anya da tapepali, 
da tapopea da napolangkai nu anata. Dampopea 
da nakabangke, lawinya bangkemo, be da takoto 
dampotiana ri raya nu tesangkuja nta'u, boi ja 
mampare'eka kita ngkabongo ea matata, boi ja 
maijaki ngkabongo raya ngangata, wa'a nenenya, 
wa'a mpapanya. Wa'anyamo ewaince'e 
paincaniku. 

Ri raya ngkawase'enya, mompau wo'u 
samba'a, ja ede wo'u se'e paunya: Ee, kanaa, 
nyau ndaposae2ka, sangaya2 da tapantarima 
mamongo setu, aginya da ndapongomo yau ri 
limbu2ta se'i, ndapampakanoto remenya, da 
ndapawalilika tumpu ada anu mamparata ri kita. 
Ungka ire'e si'iomo pau ntau setu, nato'o: Da 
ndabuleremo, kanaa! Nabuleremo kojo 
mamongo, wuwunya anu ma'i nawawa, rengko 
mbe'a, jali ponto, langke, sinci, topi, lemba. 
Ndatarimamo pura2, masuaino. Roo ewase'e, 
napompaukamo ananggodi setu, i Datu, samba'a 
we'a, samba'a tuama mampompauka, ewance'i 

pampeoasinya: Kapeoasi ri siko, anaku, wenu 
bara da nupokono, da mampedongeka pau mami, 
ane be nupokono, to'oka, ne'e nupokanee; ane 
nupokono, to'oka, ne'e nupokanee, anaku, be da 
kanangi mpau siko, be da kaopesi. Mesono i 
Datu: Be da kuincani da manto'oka komi, 
papaku, kanaininya da ku'ioka, da kupokono, 
kawisoonya banya anu da nda'io2ka; da kuto'o 
be da kupokono, kawisoonya ba banya anu da 
ndato'o be dakuto'o be da kupokono, boi ja 
mampakapuloru yaku ri komi, wa'a mpapaku pai 
neneku pura2. Aginya, papaku, sare'i komi pura2 

pai neneku, ndipaworomo riunya pompau se'i, da 
kupedongeka, da nakano to ndayaku. Mesonomo 
tau pura2: Aa, monco kojo anu nato'o nu anata 
tunjau, se'i raomo tato'oka be da taliangi mpau, 
se'i tapokaumo da mo'io, be sako da naincani 
anu da na'ioka se'e bara nunjaa; ne'e kita 
kawuti2, wa'a ntau tu'a, ja da mapu'a ngkabongo 
pauta, ja da tewonta ngkabongo pauta. Nepa 
mompau samba'a kabosenya we'a: Nu anu, 
anaku, siko bangkemo, nunjaa wo'u da tapopea? 
Wa'anyamo da katu'amu au da tapopea, 
paikanya anaku, katuwu mami, wa'a nenemu pai 
papamu banya ewance'e; kita boi sala jaya; se'i2 

re'e ada rata ri kita, mampeoasi yopo bara 
mayongomo ri tana anu satobu se'i da napojamaa 
nci Uyuka. Bemo lawa da kupagolili, anaku, 
ince'e anu konomo ri siko. Anu waimbe'i da 
tapepali? Tau sugi da tapepali? Be da takoto 
damposintuwuka. Tau lo'e da tapopea? Be da 
takoto damposintuwuka, anaku, boi ja nalou-
wo'o kita, rapa mpau ri wa'a ntau tu'ata pura2: 
nyamo ja sambira matanya, ane ma'i dosintuwu, 
denene, depapa, ince'emo se'e da tapoja'ika, 
nyamo ja sambali palenya, ane ma'i dosintuwu, 
denene, depapa, da tapoja'ika, nyamo ja sambira 
witinya, ane ma'i dosintuwu, denene, depapa, jo 
da tapoja'ika, be madago, anaku, da tapilisi tau, 
kita madusu2 ngkatuwu, be lo'e ewa yunu. 
Wa'anya nce'e, anaku, pau anu da kupaworo lai 
siko. 

Njii wawonya i Datu, maka malele ndayamo 
wa'a mpatuju anu nato'o wa'a nenenya pai 
papanya. Masae sakodi, nepa woro paunya; ja 
sowa paunya, molepe ue matanya: Se'i komi, 
wa'a mpapaku pai wa'a neneku pura2; be da 
kuincani monuntu2 wata ngkoroku ngkalioku, 
salapa komi, wa'a neneku pai papaku, nyamo ja 
sambira matanya pili palenya pai witinya, ane 
ince'emo pakita ndayami, tampe, nunjaa da 
kuto'o? yaku ja tuwu an ami, kanaininya kusapu, 
boi ja marata puloru yaku, ja kumaijaki 

ngangaini, wa'a neneku pai papaku pai wa'a 
ngkabosenya pura2. Wa'anyamo pauku. 

Ja butu nadonge wa'a ngkabosenya 
pompaunya setu, ja nasonoka: Kuepe2, 
tadongemo pau nu anata, madago ngkawuwu, 
madago ngkalede, da ndasongkamo tau da lo'u 
mawalili pau, da medadusimo, karoonya 
ndapongo mamongo, kayongonya yopo anu da 
napojamaa. Wailo'u kojo tau bara 
tesangkujamba'a, rata lai Uyuka lai lobo, 
napaworo pau. Pura napaworo, nato'o: Kuepe2, 
tampe da mompeeli taliku kami se'i? oli 
mporongo pura2 tokamo; ja wa'anyamo, takomo 
ndeku, ndipetumbuka wa'a mpapa pura2 pai wa'a 
nene, jamo komi da magori wengi pai reme, bara 
ri wuya nunjaa, sarapa komi, wa'a ngkabosenya; 
kami jamo da kapedongeka paumu, ja podo 
nyara yunuku. Mompakoroka tau setu, kiro2 

mena'u, ndeku napatowote pau anu ungka ri 
Uyuka. Butu pura woro pau setu, mesono wa'a 
ine pai papa i Datu : Yaa, tadongemo paunya 
setu; ja motambu ri kita tau setu, tampe, bemo 
dewalili ri lipunya tulau. Kuepe2 pusa pitumbengi 
wase'i, da ndaorem'o guma pai watutu pai koro 
ntaumo se'e. Da ndasongkamo tau malai malulu 
baula; lo'u laki pamawa samba'a. 

Roo ewase'e, si'iomo pau wa'a ngkabosenya 
pura2, ganggaramo wo'u tabe moapu. Mesotio i 
Ta Datu: Kita se'i da tamangkonimo riunya, 
ndatekamo reme, maria njaya da ndajama, da 
ndaponggaleka, mau jamo komi da njo'u 
mangkoho linggonata ri lobo, yaku bemo da lo'u. 
Meoko tau lo'u mangkoho sangkani pai kina'a 
ndaoko ungka ri banua rata ri lobo. Mangkoni, 
roo mangkoni, teburekamo tau pura2; njau ja 
wa'a ngkabosenya tu'a mompau2 pai i Uyuka. 
Mesono tau tu'a: Kuepe2, anaku, se'i kita pura2, 
pusa pitumbengi wase'i, da tamosusamo, da 
nupaincani, anaku. Mesono i Uyuka: Io, kuto'o 
ngkabongo, yaku ja tambu komi pura2, banya 
yaku maincani, pai yaku bemo da tamba mpeeli, 
lawi ratamo ri neneku pai papaku, ri tanaku pai 
ueku, gana, be gana, oli mporongo sare'i, wa'a 
mpapaku pura2, banya komi maincani, yakumo 
mantatangara. 

Ri raya ngka'ewase'enya, maroo2mo i Uyuka 
pai i Monyara, Io, anu ncima'i, bangke2mo 
ananya anu napalaika owi sima'i, anu naliu2naka 
ri anu pitulipu; sa'e mombangke2mo, rantani 
ratamo kojo ri imba mbengi mpobolai. Ri raya 
ngka'ewase'enya ndaoremo tau pai gumanya pai 
watutunya, mosusamo tau, kakere2 oni 
mpanaguntu, kaduu2 nggongi, tau ja 

kancasanaaki sandaya lipu. Narata 
ng'kawengimo; anu moraego, moraego, anu 
mokayori, mokayori, narata: ngkabangke ndeme. 
Narata ngkabangke ndeme, mepatujumo wa'a 
nenenya pai wa'a mpapanya, nato'o 
mpepatujunya: Se'i komi kapasambaka, bere'e 
anu ntaninya, ja kita2 yau se'e. Ja wa'anya 
kaparinya, saga'a kami, wa'a mpapami pai 
nenemi bare'e se'i, maka ewance'emo pepokono 
ndayata se'i, mamperirayaimo tau se'e, bara 
makodi rayanya raneo ri pampaporongo mami 
komi radua se'i, be tai'ncani, paikanya sintuwu 
kita da mampedongeka pau ntau se'e samboko, 
anu da toruncu ri kita, ne'e ndapombetambo2ka. 
Se'i komi radua, ane da rayami da napampotowu 
ntanuju ntau ri somborimi, ndipobangke2mo ri 
wa'a nenemi pai papami, kasangkompo, ja’imi 
pura2, ndipolose2mo, da nakasondo bangani 
banuami, da nakabosu ngkompomi. Ane rata tau, 
ne’e ndalinga, da nakawongko ndayanya; barumi 
nyamo re'e, ane naperapi ntau, da ndito'oka 
bere'e, da napampomawo ntau komi, da nakalore 
ntuka ejami, da nakalore ntambalemi. Ince'e, 
anaku se'i, komi radua, anu kuto'oka komi. 

Pura mepatuju, roomo wo'u mangkoni, anu 
mowuro setu, teburekamo tau, ja teburekamo ri 
raya Iipu. Maroo2mo i Uyuka pai i Datu; kasae 
ngkaroo2nya, medongemo tau pura2 ri lemba 
setu gori mporongo i Uyuka pai i Datu. Lawi i 
Datu wo'u re'emo tau da mamporongo, anu 
sadatunya, paikanya tesindiumo ri Uyuka nTo 
Linggona. Setu pai nakakodi ndaya ntau ri lemba 
setu ri Uyuka nTo Linggona pai i Monyara: Ri 
raya ngkawase'enya mompaumo yau i Monyara: 
Aa, tukakaku, yaku se'i mawilamo rayaku Maroo2 

ri pontu langkami se'i, da ndigombo2 pai wa'a 
mpapata tunjo'u kanaa yaku se'i Mesono i Uyuka: 
Paikanya waimbe'i setu, tua'i, siko ja nyara 
katuwumu, podo pompaumu tau, manoto bere'e 
dampojo, tau tunjo'u dampolangkai nyara. Ri 
raya ngkawase'enya makodimo rayanya. - Bara 
napojo ntau, bara bare'e, pebutuka riunya, 
pebutuka riunya! ndapepau2 ngkabongo. Ja ane 
woromo pau, pai be napojo, tampe sa, da takuja? 
Pai ne'e nuto'okaku ewan ce'e, tukakaku: be da 
napojo ntau dampolangkai nyara; lawinya sako 
yaku se'i, kuincanimo. Ane ja nyara, sangadi 
kasinyaranya, ane tau, sangadi kasitaunya, nepa 
da mewali, tukakaku, bago ba be kuincani, 
paikanya ne'e nupakaea gaga wo’u yaku se'i, 
tua'imu. Lele ndaya riu, tukaka, gori 
mpangkeni2mu yaku, pangkeni2ku siko, sangkuja 
ngkani kunawusakamo siko ri jaya mpelinja2ta 

sima'i, pitulipumo anu taliunaka. Bepa re'e 
katorarambemu ri wayaa, bepa re'e kayogamu, 
bepa re'e kangau ngangamu anu kupapaliu, 
narataka mporongo siko. Nukitamo, tukakaku, 
pangkotoku pai kabare'enya, rata eo2 se'i.  

Ri raya ngkawase'enya, moncosoi kojo raya 
ntukakanya, mampedongeka pompau ntua'inya i 
Monyara. Setu pai napanto'o: Ja se'i kuto'o ri 
siko, a'iku, bere'e nunjaa2ku, sako da 
ndajayanika ada mpeoa. Pai karaduanya wo'u, 
waimbe'i nakita mpangipimu, lawa bara mosu? 
Mesono i Monyara: Samposuncu lipu se'i, ri 
kasiolipunya, ndatiriamo, banya bara anu 
ntaninya, sangaya2 i Datu anu sauncu pai i Datu 
au nuporongo, paikanya da ndipombeto'oka 
mpodago pai wa'a neneta pai papata ri lipu se'i. 
Nupetumbumo pangipiku, da napadongemo ntau 
se'e, da napaincani waimbe'i, waimbe'i pau ntau 
se'e, da nupadonge, da nupampetumbuka yaku. 
Mesono tukakanya: Io, tua'i, kuincanimo 
ngkalioku da mompaworo ri wa'a mpapaku pai 
neneku. Karoo2mo siko ri ara langka mami, ne'e 
saga'a au da nudonge da papombeto'oka mami 
naini, paikanya be da ipu raya wa'a ngkabosenya, 
nyau be da ndawunika siko, be sako da napau2 

dei2, sa'e da mogele2, siko ja nyara. 
Napombeto'okamo kojo, rantani silulumo pau 

ntau ri lipu setu pura2, bemo ndauranaka, 
sangaya2 ana i nTa Datu anu ri kasiolipu se'e anu 
da ndapeoa. Ri raya ngkawase'enya, ndekumo 
kojo tau nasongka wa'a ngkabosenya ri lipu setu, 
mangkeni ada da rata ndati Ta Datu pai N do i 
Datu ri anu kasiolipunya. Kajelanya ndatiria, 
ngkinowiamo, bare'epa napaworo pau riunya. 
Sambengi ndatiria, bangke reme nepa napaworo 
pau ri Ta Datu pai Ndo i Datu pai wa'a 
ngkabosenya pura2 ri kasiolipu setu. Pu'u mpau 
anu napaworo ntau ndeku ja manto'o gori 
ngkadoro mpopawawa owi, pawawa i Uyuka: 
rantani melao2 pau setu nepa woro ri pu'u mpau 
kojo anu nakama'ika. Paikanya mompeoasi 
riunya taliwanua: Komi se'i bara re'e nono linjami 
anu ntaninya? Mesono tau ndapokau setu: 
Kuepe2 re'e kojo. Mesono si Ta Datu pai wa'a 
ntau tu'a ri kasiolipu: Banya wo'u kadadusi pau ri 
komi, paikanya da ndipesuwurakamo. 
Nasuwurakamo kojo: Kami se'i ndapokau wa'a 
ngkasangkompomi pai wa'a nu anami pura2 lai 
ka'uayu lipu, linja mpompeoasi, bara ja mayongo 
yopo ri tana anu satobu se'i, bara bare'e, ince'e 
kakama'ika. Santonju najujulaka peoa, mamongo 
pai parewa mbe'a. Pura napaworo ewase'e, 
mesono wa'a ngkabosenya ri kasiolipu: Paikanya 

ungka ri saa kama'inya setu? Bara ja kitamo 
salipu2, ungka ri ka'uayulipumo se'e yau? 
Mesono tau ungka ri ka'uayulipu setu: Yaa, da 
kato'o wo'u banya, maka se'i2 lau lairia, paikanya 
bara bepa da ndidonge bambarinya riunya, bara 
bepa da ndiincani ince'emo kasangkompo i 
Uyuka? Mesono tau ri kasiolipu: Re'e ntano 
kasangkomponya? Makuja i owi ri pawawaa i 
Uyuka bare'e kakita tau setu? Banua i ncema yau 
pearinya? Mesono tau ungka ri ka'uayulipu: Kalo' 
umi owi, ri ara ntoto lobo. Mesono tau ri 
kasiolipunya: Ara re'e langka ngkayorenya ri ara 
ntoto lobo? - Bare'e, paikanya njairia 
pepokononya maroo2. Mau ja ndipedongeka rio 
to'onya. - Ara i sema to’onya? -- I Monyara 
to'onya. - Ara ja maroo2ri wawo nyara? - Bare'e, 
si'a yau ja nyara. Woo nganga ntau mogele, 
nato'o: Maka yakunya wo'u, bara ja nyara 
katuwunya, mampepali yopo da naponawu, bara 
re'e anu mayongo, ane ja nyara, be manoto da 
kayongonya. Mau ja komi se'i ri ka'uayulipunya, 
da ndiincani da mampepewoloka wo'u. Mesono 
tau ri ka'uayulipu: Ne'e ndipo'ipu anu nce'e. 
Woo wo'u nganga ntau mogele; sa'e manto'o: Aa, 
boda ndapo'ipu impianya, nyara da mototo pai 
tau? Mesono wo'u tau ri ka'uayulipunya: 
Paikanya ndipedongeka da kato'o: sako porongo i 
Uyuka bere'e anu ntaninya mampotumpu oli 
mporongo pura2, nepa ndaolesaka, mpengaya2 

nalua. Ja butu nadonge ntau ri kasiolipumo setu, 
jingki rayanya, sa'e jo mongkamumu nganga, 
wa'a ngkajingki ndayanya madonge pau setu, 
nepa nasono wo'u tau ri kasiolipu se'e: Oo, 
pindongo! banya ka'oamo mompasinggiri, maka 
bepa kaincani ka'ewaince'enya. Ja wa'anyamo, 
kami da mogombo ri saogunya banua, komi 
ndipeta'amo ri banua se'i. Ewambe'i kaware 
gombo mami, nce'e da ndidonge. 

Ngkore meoko tau pura2, banya manto'o 
taliwanua anu ri raya banua setu, maka ince'e be 
malai, tainpe da ndapalaika linggona? Ja wa'a 
ntau tu'a pura2 singkandomu ri pogombo. Ri raya 
mpogombo si'io pau ntau pura2, nakeni ngka'ipu 
ndaya, boi tebambari ri ka'uayulipu pampogeleka 
ntaue se'e. Liu2 ndariso wo'u i Datu, liu 
ndapongo mamongo, bemo sondo pau i Datu. 
Roo ndapongo mamongo, ndadongemo po'io i 
Datu: Wainjo'u wa'a ngkabosenya mawalili pau 
ri tau montende ada. Sangkajela njairia, mesono 
wa'a ngkabosenya: Kuepe2, ewa pau ndikama'ika 
mampeoasi yopo bara mayongo bara bare'e, bara 
re'emo majompo, bara bare'e, se'i2 manotomo, 
mayongo mpodago, bere'e tau mantiabi, bere'e 

tau majompo. Wa'anya oya ewance'e pau. 
Paikanya sanjaya wo'u, nakane'emo mosoero2 

tau, boi ja malenge ngkabongo, pusa pitumbengi 
damosusamo kita rualipu. Ince'e pau da 
ndipetumbu ri wa'a ngkabosenya ri ka'uayulipu. 
Wa'anya ja wawase'e pau. 

Mangkoni, roo mangkoni, mompakoroka 
malai tau setu, da rata ri ka'uayulipu. Sangkarata 
lairia, mompeoasi wa'a ngkabosenya: Wenumo 
anu ndikandekuka, sompe bara bare'e, mayongo 
bara bare'e, ndipetumbumo da kapadonge, da 
kapaincani. Mesono tau anu ndeku: Ja lenge pai 
re'e kandeku mami se'e, manotomo da 
pamposarimi kami, mainti jompo mbalena, 
panto'o ntaliwanua ri kasiolipunya. Paikanya se'e 
mogele pompau ntau setu, mewali be 
nasarumaka ntau wo'u paunya anu tesindiu setu, 
maka ja napogeleka. Dogele se'e, paikanya 
sangadi tepolauromo pau anu ndapetumbu, anu 
da kandekuka, nepa dogele ri oyo nu ada. Mewali 
be da bata raya ntau. Ri raya ngka'ewase'enya 
nepa napetumbu mpodago ri kamonconya kojo, 
bemo napojo mogele. Tepolauromo pompaunya, 
mombesanggo2mo pai tau anu 
ndapompetumbuka, nepa re'e gele ri oyo nu ada. 
Mewali bemo re'e tau mobata2. Nadongemo ntau 
pura2 padedewakanya setu karatanya ndatiria, 
pompaunya pai tau ri kasiolipunya, umongko 
sangkani tau, rantani ratamo ri walili mpau pai 
pampongo mamongo, rantani ratamo ri imba 
mbengi, anu napakanoto ntau ri kasiolipu. 
Manoro mawongkomo raya ntau madonge. Lau i 
Monyara, ja napepedongeka n ara langka 
pompetumbu ntau ndeku mangkeni ada mpeoa. 

Ri raya ngka'ewase'enya maroo2mo tau setu, 
jamo mompopea da, kapusa imba mbengi, 
rantani pusamo kojo, anu napakanoto ntau ri 
kasiolipu. Mompakorokamo kojo tau pura2 ndeku 
mopawawa, mawawa i Monyara, paikanya nyara 
setu rongo i Uyuka mampelamba, lawi ungka 
nyara setu manto'oka: Uyuka, i era ne'e melinja 
ntana, aginya da mepone ri talikuku, boi ipu 
rayaa, siko da maaweri, paikanya ane ja yaku 
manto'o, ne'e ndapo'ipu, maka yaku nuincanimo, 
banya ja nyara ngkabongo. Mesono i Uyuka: 
Madago, kanaa! ja bara be kaincani raya nu 
eramu, boi menangi ri nee ndayanya ri siko 
eranya, maka sako si'a naincanimo, banya ja 
kanyaramunya, sangaya2 naincanimo anu ri raya 
nyara, pampokaekanya nggodi yau mampokaeka 
tau anu nepa se'e karatanya. Pagonya siko 
naincanimo pampuranya. 

Meokomo kojo tau setu, pura2mo se'e, 

wuwunya anu mangkoto, mampokono ri lipu anu 
ka'uayu setu, da ndeku ri kasiolipu. Ri palai ntau 
se'e, anu mampasa'a guma riunya pai mauba 
watutu pai wuwunya ada, oli mporongo. I 
Monyara saera santua'i pai wa'a nenenya saga'a 
pai wa'a mpapanya, ince'e ri yumbu ntau; tau 
sondo saga'a ri puri, saga’a riunya, mombetonda 
pai tau mangkeni rengko. Paikanya pelinja ntau 
setu ungka ri lipu ka'uayu ja mosanca2 ri wiwi 
ntasi, rantani rata ri kasiolipu, ewance'e wo'u 
mula2 mpalai tau setu radua owi ungka ri 
papanya pai nenenya, sangaya2 mosanca2 ri wiwi 
ntasi. Nepa ri tongo njaya pelinja ntau setu, 
re'emo duanga bangke nakita moliu, sondo tau ri 
rayanya, kama'i mpelinja ungka ma'i ka'isalipu 
owi, maka tau setu bare'e ntaninya tinako 
ndayanya, ma'i mampadasoki, mampedongeka 
mbe'imo kare'e ntau radua owi moliu ri lipu ntau 
se'e. Paikanya mosompo ' tau setu bara 
tesangkuja, simpontu lipu anu da kandeku ntau 
se'e mopawawa. Kaliu2 momberata pai taliwanua 
ri kasiolipunya, nato'o: Makuja komi ' se'i 
madoro? Nato'o: Kami se'i tau meta'a. - Nunjaa 
ndipeta'a? - Mampeta'a tau mopawawa. Re'e 
samba'a nyara, nato'o baraka katuwunya, ma'i 
pai kasangkomponya i Uyuka, paikanya nce'e 
roomo ndapapoi'ongo lai ka'uayulipu. Mewali i 
Monyara setu da ri kasiolipu se'i. Jo ipu raya 
mami sako da mamposintuwuka tuma'i se'e, 
maka nepa ncetu tau sangkompo samba'a tau, 
samba'a nyara, ba banya tau anu da 
ndaposintuwuka pai ja nanangi ngka'ipu ndaya 
mami, tundainya nda'iokamo ada anu natende ri 
kami. Mesono tau setu: Kuepe2, nce'emo anu 
ma'i kapepali se'e, napokau wa'a mokole, ungka 
ri lipu ka'isa, narataka ri kapitulipu wa'a 
ngkabosenya mogombo. Maka se'i wa'a datu 
sima'i anu naliunakamo owi, bara sangkujamo 
anu moana, ndaparesa wa'a ngkabosenya i Datu 
setu, da napanto'o papa ananya; sa'e nato'o, sa'e 
be nataha manto'o, maka maeka rayanya ri 
papanya, boi ja naponcuruka, napepate 
mpapanya pai kasangkomponya. Paikanya re'emo 
saga'a mo'io, ince'emo pelulunya ri lipu anu 
modede papitu, sangaya2 samba'a ja papanya, 
wa'a ana Datu papitu setu, ba ince'e wa'u anu 
roomo ndipaporongo ri ka'uayulipu. Tampe, ane i 
Uyuka to'onya, be da ntaninya, ince'emo se'e 
anu mobale2paru d wa'a Datu anu moede2 ri 
jaya sima'i. Mesono tau setu: I Uyuka kojo 
to'onya. Mesono wo'u tau setu: Peolemo yau bara 
banya anu baleparu setu, paikanya komi, nce'e 
ndipokono, lawi ewa nayoro lompiu lipumi se'e 

raneo pai ka'uayulipu. Nakarangku ntau, da 
pebusi mariangi pai lela pai sapeta, tarakolo, 
palemba, maloso, moromu pai wa'a mpanaguntu 
do'i, be ndaincani imbanya, re'e samba'a tuma'i 
panaguntu ndapapoto'o, ane mebusimo nce'e, 
madago ndapogongga, maka to'o rnpanaguntu 
setu i Mantua Enu, panaguntu bare'e rayanya; ane 
nce'e mebusi, da opi iwali pura2. 

Ja butu nadonge ntau ri kasiolipu setu pompau 
ntau ma'i padaso, manoro maeka rayanya, ja 
buloko matanya samba'a samba'a. - Oo, nato'o, 
lawi gorinyamo kita se'i, da narumpa mpeluru i 
Mantua Enu, da maropu pura2; ara wenu yau pai 
ndapancayawa owi pai ndapanipokono owi 
mamongo ntau setu! Se'i da marugi kita ri da 
karata 'ntau mopawawa tuma'i, se'i da marugi, da 
opi sangkani2 pai tau anu mobangke2 tuma'i. Ane 
ja sisi'a opi, naka'opimo, ja ne'e napo'opika ' kita 
anu rualipu. Ntongo mompau2 ewase'e, re'emo 
tau manceko wa'a ntaliwanua setu, nato'o: 
Sima'imo tau mopawawa, santando buyu, ja 
mowawa2mo. Mosu da ratamo ri tando lipu, 
tando ntau, ngkore meoko tau ma'i padaso setu, 
bare'emo tepompalakana mpodago pai taliwanua 
ri kasiolipu, maka sangaya2 jingki rayanya wo'u, 
boi naincanimo ntau mopawawa anu nakama'ika 
ntau se'e. Kaliu2 rata ri wiwi ntasi, ngkaku ri 
duan'ga, ngkaku ri wose; ruu ja wosenya, 
mowose rata ri duanga bangke. Ja rata se'e, 
puramo wo'u tosangku tau mopawawa, manoro 
ja mombetumpe2mo oni mpanaguntu setu, 
mabangkei tau morongo. Ja mombetumpe2mo 
oni nggongi, anu kodi, anu bangke, tawa2 sa'e 
to'onya, nyara setu anu ma'i ndawawa laupa ri 
boboka, natepuiumo molinga, nato'o 
mpolinganya: 

Nditingkomo tawa-tawa, tawa-tawa, 
ada ntau mopawawa. 
Ndipedamo mariangi, mariangi, 
ada 'ntau mobolai. 
Wewesaka tondabato 
bongkolinya pariwawo, i Uyuka, tukakaku. 
Peokomu goli ngkana, goli ngkana, 
ibe-ibeka pamanca. 
Kedo-kedomu manasa, jo manasa, 
ne'e nupo'ipu ndaya, 
ada ntau mopawawa. 
 
Bare'e nasapu ntukakanya songka i Monyara, 

kaliu2 meoko, napataka kojo rengko mposipate, 
nawewesakamo kojo tondabato, bongkolinya 
napariwawo. Maka tundainya ewance'e, 
poncongka i Monyara setu ri tukakanya i Uyuka, 

lawi nakita2mo nu yorenya da paratanya mata 
mpenai bangke. Sako tau ri lipu anu kasiolipu pai 
tau anu ri ka'uayulipu, kasondonya ja 
mampompasambalika tau anu ma'i padaso, anu 
mewalilimo ngena, pongolimo ri anu 
mampompasambalika tau santua'i setu. Lawi 
naincani i Monyara, lawinya si'a tau baraka, 
pagonya nakitamo raya ntau ri lipu setu, bare'e 
ungka ri rayanya mampokawongko karata ntau 
mobolai. Sako pebusi mpanaguntuntongonya tau 
setu mantango2 lipu napatotoka ma'i tau 
mopawawa, nepa napapebusi; sondo 
mampokumu2 pasasa, mampokumu2 uba, 
paikanya bere'e peluru nawunca pai nakabare'e 
tau mate. 

Paikanya ri raya ngkawase'enya tongawamo ri 
raya ntau mopawawa, manoro kita se'i ja ndeku 
da napo'iwalika ntau sindate pai ja metutu 
melinja: tampe, ane nce'emo wereta da nawai 
mPue ri woto ngkoro, da naperatamo nu anu 
mamperata pura ewase'e; ince'emo anu 
tapogeleka ri kobati! pompaumo i Uyuka setu. 
Ince'emo eo mpampoana i Ine pai i Papa njau 
samba'a samba'a. Pura ewase'e, molinga i 
Monyara, mampaumo anu da merata ri woto 
ngkoronya pai au da merata ri lipu setu, bemo 
mosisala ewa anu ma'i napetumbu ntau ma'i 
padaso ri tau ri kasiolipu setu. Ewance'i 
polinganya: 

Motungko yau mapari, jo mapari, 
merata janji langkai. 
Motungko yau makaja, jo makaja, 
merata janji ntuama. 
Nce'emo ngkuto'o-to'o, to'o-to'o. 
tulau tanda ri koro . 
Nce'emo kuto'o bale, to'o bale, 
laumo tanda ngkamate. 
 
Pura ewasetu, nepa mekino'o nyara setu, 

nano'omo simpontu ri kare'e langka i Datu ri 
kasiolipu. Ri raya ngkawase'enya monggalemo 
tau mepakoni, maka ratamo ri gori da pangkoni, 
rantani ganggaramo montepu'u mepakoni tau, 
taincanimo gori mpopancua pai gori mpangkoni 
anu biasanya ndatila riunya, ndapasindiumo, anu 
biasanya ndatila ri puri, ince'e ndatila ri puri, 
rantani towote, rantani wungka. Mangkoni, roo 
mangkoni, lau i Monyara; sako moyuku be 
napojo, ja tindogi mekakakore, jo ue matanya 
se'e kawera2. Mombepeoasimo taliwanua: Aa, 
bara nunjaa pangkoni nu nyara setu 
wungkandeme? Mesono sa'e: Banya setu, da 
tapo'ipu kita, ja ne'e boi be mabosu kompota 

kita. Da ndapomasusa, ndapokujaka pangkoni nu 
nyara setu! Njo'u linggona maincani 
kasilinggonanya. Rantani roo mangkoni, tau, 
manawumo ogu eo, mompasi2mbaju kabosenya 
pura2, kasondo mpasimbaju ntau setu bare'e 
ntaninya, ja wa'anya mampasimbaju ewaimbe'i 
da pewalinya ewa bambari nadonge, napetumbu 
ntau ma'i padaso pai anu nadonge ri oni nganga i 
Nyara mBalili, rantani ratamo ri da kayore ntau, 
ewa ane eo, liumo katingara ncombanya, kasae 
mbengi setu. Nasongkamo wa'a ngkabosenya 
wawai ntau anu morongo. Melinjamo tau 
mangkeni ada, rantani narataka pai koro i 
Monyaramo, pai ja podo samanya ndakeni, saru 
ngkoronya, saru ngkoronya njoi ali i Datu, pai 
lampi. Pura ewase'e, anu molega, molegamo, 
moraego, mokayori, rantani moyondomo towea 
ndeme. Lawi tau be lo'u yorenya, wa'a ntau 
sondo, maka ja maendo2 ewa bambari anu 
nadonge da karata ntau pitulipu, da mancungku 
lipu anu rualipu. Bangke reme mepatuju wa'a 
ngkabosenya pura2, njau sambira sambira, njau 
samba'a samba'a, wa'a nene pai papa i Datu, ri 
kasasiolipu pai anu ri ka'uayulipu. Nato'o 
mpepatujunya: A'naku, se'i siko, komi radua, 
paikanya samba'a be da kaincani da mompatuju, 
paikanya anu da kato'oka siko, anaku, tila mami 
komi radua se'e, gala mamimokomi samboko 
se'e; lawi patuju be madago ndatida2ni, njau 
samba'a samba'a. Langkaimu setu ne'e 
nupongajoka ri pangkoninya, ri panginunya, ri 
pandiunya pai ri poyuku2nya lai ara ntoto 
simpontu langkamu. Madago patuju, maja'a 
patuju, maja'a songka, madago songka, 
pedongeka mpodago2, anaku. Langkaimu tulau 
songka gana2, monco, bare'e, siwia pai popelata 
popelanya, paikanya bepa taincani ewa ngoyu, 
imbe'i da poodonya, imbe'i da kam'a'inya, 
ewance'e wo'u rangasu, siko rapanya ja rangasu, 
anaku, katuwumu, langkaimu ngoyu. Ane 
mewuimo ngoyu, peepe2ka mpodago, 
pepedongeka mpodago, pepeoleka mpodago 
polengko ira rigkaju, boi saluntengku siko, 
karampe2 nu ngoyu. Ngoyu, anaku, maria njaya, 
pagonya ewa bambari tadonge se'i, paikanya jo 
lamoa da maincani katuwuta saeo saeo, sambengi 
sambengi. 

Nyara silau ungka ngkadelanya ri lipu bepa 
san'gkani moyuku, bepa sangkani mangkoni, 
bepa sangkani manginu, yoanya sambengimo pai 
saeo. Ja tana se'e mobalambamo, nalepe2si nu ue 
matanya; be motota'i, be motoyoi, be ndaso'o, be 
ndasama, maka samanya ndatemo, ndati ali ntau 

se'e pai i Datu. Ganggaramo wo'u tau anu 
mopagampi, moiwomo wo'u tau anu mepakoni, 
ewa pepakoninya i wengi se'e, bare'e re'e 
posisalanya. Rantani wungka ndapotilaka, rantani 
roo mangkoni, naosu bingka wa'a ngkabosenya; 
roo setu naokotakamo wo'u pamongoa, 
mamongo2moja ewa i Mamongo2, mompau2mo 
ja ewa i Mompau2, rantani sa'e ja naeme nu ue 
matanya pasimbajunya, maka manawa2 malele 
ndaya waimbe'i anu da merata ewa anu nadonge 
ri tau ma'i padaso pai rioni mpongayu i Monyara, 
pai pampeolenya nyara, manoro ja kapuru raya, 
maka be mangkoni2, be manginu2, sako moyuku 
bare'e. Incetumo anu nalele ndaya ntau, paikanya 
sa'e maroso rayanya pai jo natoposaka rayanya, 
jo napasambela rayanya. Maka nato'o ri rayanya 
setu: Mate, nakamatemo, banya nca wo'u 
samba'a tau da mate, da mate kami pura2 ri , lipu. 

Ri raya ngka'ewase'enya mampaumo gori da 
mpompalakana pai peoko ntau setu anu da lo'u ri 
ka'uayulipu pai anu bare'e da malai ri lipu anu 
kasasio setu. Poera ewase'e, mompalakana, 
malaimo kojo. Ja i Uyuka tau se'e samboko be 
nawaii Monyara da malai, lawinya wo'u sako ja i 
Uyuka pai rongonya mewokemo ogu matanya, ja 
tutumangi, bare'e wo'u mangkoni tau setu, 
mangkita i Monyara, rantani moncabekamo 
motumangi i Datu anu da naporongo i Monyara. 
Monco, bepa mombekeni songka, paikanya 
rayanya bemo mopanga: waimbe'imo raneo 
katedikanakanya da pampolangkaiku nyara se'e, 
banya yaku maincani; kupotuwu, kupopate, 
banya yaku maincani. Se'i mokukuou pompaunya 
se'e, salapa wa'a mpapaku pai wa'a neneku 
pura2? 

Bepa gana sampuyumbengi ungka ri 
katebureka ntau mopawawa ri lipu setu, 
naolesaka sangguyumo kojo tau ri ncowunya, ri 
ndiwunya, naolesaka sangoamo duanga bangke, 
ja ginoti sangkani tau ri rayanya, ja ewa ndapaso, 
gori ngkasondonya. Sa'e moengke ri mariangi, 
sa'e moengke ri lela, anu mantangke palemba, 
anu mantangke maloso, rantani sandunuumo kojo 
napapebusi i Mantua Enu, anu ndadonge 
bambarinya, ewa mantua enu kanjo'u2 

mpelurunya. Paikanya bepa kono tau, ja kono 
wa'a mpinatuwu ri tando buyu: baula, nyara, ja 
motampepald sangkani paya'anya ndeki raoa, 
pinatuwu setu, narumpa mpeluru i Mantua Enu. 
Sandundu wo'u, sapahamo lai kota ntau ri 
kasasiolipu, lawi kota mpo'iwali' pua, tau tuwu 
riunya, woro sasiontapimo se'e, napombancue 
mpeluru i Mantua Enu. Woro wo'u ri tau, manoro 

sondo au mate. Ja i Monyara se'e nepa 
naIongkomaka paya'anya, jo kaguaga ntau 
sandaya lipu, mampojingki popaworo2 kota, 
poparopu2 pinatuwu, popamate2 tau narumpa 
mpeluru i Mantua Enu. Kaliu2 mornpau i 
Monyara, ewaince'e nato'o mpornpaunya: 

Ne'e maeka rayami, kabosenya pura-pura. 
Wewesaka tondabato, i Uyuka ntukakaku. 
 
Posompomo mombetoto, mombewunu, i 

Uyuka ntukakaku. 
Posompo mpesambaliki, i Uyuka ntukakaku. 
Ne'e maeka rayamu, nu rayamu, 
se'i nyawamu ri yaku. 
Ibe-ibeka pamanca, da numanca. 
Kedo-kedomu manasa. 
Gayangi ri tongo dada, 
kupangkita pewalinya. 
Motungko yau makaja, jo makaja, 
merata janji ntuama. 
Motungko yau mapari, jo mapari, 
merata janji langkai. 
 
Roo ewase'e, napeboo'mo we'anya i Datu: 
Poiwo mpopakoroka, 
Datu we'a, ntapalai. 
 
Be nasapu, liu2 mepone ri wawo nyara, sawi i 

Datu ri wawonya, nakeni mpalai, nalulu jaya ri 
ue. Mesono i Datu: Aa, kasangkompoku, mbe'i da 
pangkenimu yaku? Maka ja da lai iwali sondo 
nupawawanaka yaku. Jaya ri ue tulo'u pura2mo 
natundani ntau anu ma'i, mopaungku. Ja 
nasonoka i Monyara: 

Ne'e maeka rayamu; 
se'i nyawamu ri yaku. 
 
Be muni maeka rayanya wo'u, kalo'unyamo. 

Tudu ri ue, bare'epa napesuwuki ntau anu 
motumunda. Nakita nu iwali, mena'umo i Datu 
ungka ri wawo nyara, tepatanimo sakodi kare'e 
nyara pai i Datu setu, maka i Datu mandiu ri Ue 
nCajee Bone. Mombelawa sakodi rai pekakore i 
Monyara, napanaguntu nu iwali nyara, ja podo 
nangkini sakodi, manawu peluru, kasatuu tatogo 
panaguntu napapombepere, ja mobuyu2mo 
sangkani peluru lai sudipi nu nyara mpotimali2, 
ja bere'e anu tinja. Yaa, i Datu , sinjau nakeni 
ngkaeka ndayanya madonge2 oni mpanaguntu. 
Wungkaku natima rengkonya, popasala2 

pantarangkakunya, molonco ndeki lipu, 
nakantompusimo ntau ri ncowunya, ri ndiwunya i 
Monyara silau. Sakokomo mepoku i Uyuka nTo 

Linggona, nasewo boboka kama'inyamo. Roomo 
yau, nawutumo pangkonya, ewa poliu2 ntambua 
kanjo'u mpesewonyei, oni mata mpangkonya 
setu, kono tau nasayu, tepondo, kono kanta 
nasayu, tepondo, rapi tau ri kanta, tepondo, nepa 
mbe’i anu natabangkoi ntawala, saka moende2 ri 
yu'a, raritani opi iwali ri ka'isalipu. Madungka 
Nyara, narumpa mpeluru, pai ja madungka sarai, 
membangu muni malimpu. 

I Uyuka se'i ngasamo wo'u mombetoto pai be 
mawela. Tau anu ri raya liru ja butu tepesua i 
Datu anu ungka ri ue, pai tepasambalimo wo'u i 
Uyuka mombetoto. Ndangku narangkubaka 
baabaa nu boboka, njii tau ri raya lipu, umongko 
sangkani, tau pura2 ja mentambubu ri pu'u 
ngkota. Bare'e re'e, nyau samba'a, anu 
mampokono mampelae tau sa'a'i silau, maka ja 
sondomo ri eka ndayanya, madonge pebusi2 i 
Mantua Enu, ja monyeu, monyeu kanjo'u 
mpelurunya. Paikanya ja butu pura mate iwali, 
nepa napekiloka i Uyuka boboka, tua'inya wo'u 
lo'u nano'o ri samanya, nakeni mpesua ri raya 
lipu. Ja nepa te'onda sakodi oni mpanaguntu setu, 
ja nepa kapokasinya se'e rangasu mpanaguntu ri 
lipu setu, sandangkumo wo'u anu karadualipu. 
Ewa anu ngena se'e kasondo ntau pai kasondo 
mpanaguntunya. Ndangku wo'u anu ri 
katatogolipu, bare'epa tepasambali i Uyuka. 
Sandangku wo'u anu ri ka'aoponya, anu 
ka'alimalipu, bare'epa tepasambali i Uyuka, 
rantani ri ka'aonolipu, puramo rangku wa'a iwali, 
pai ja ewa lebo tu mboyo pai lebotu ntobalo 
pebote pai pebusi mpanaguntu. Ri raya 
ngkawase'enya meboo wo'u i Monyara, napeboo 
wo'u rongonya i Datu se'e da lo'u wo'u ri ue pai 
napompauka wo'u tukakanya i Uyuka, ewase'i: 

Posompo mpesambaliki, i Uyuka ntukakaku. 
Ne'e maeka rayamu, 
se'i nyawamu ri yaku. 
Motungko yau mapari, 
merata janji langkai. 
Motungko yau makaja, 
merata janji ntuama. 
 
Mongayumo i Uyuka: 
Si'amo ngkuto'o-to'o, 
tulau tanda ri koro. 
Si'amo ngkuto'o owi, 
laumo tanda ngkarowi. 
 
Mewali ungka ire'i ja kawongku ayu ntangi ri 

raya Iipu setu madonge pongayu i Uyuka. Sa'e 
mampetangani, ne'e lo'u ri ue; nato'o: Ne'e 

ndisuna, boi karata kojo kaparinya; ndipapaliumo 
kami radua da lo'u ri ue, se'i komi wa'a nene pai 
papa mami; ne'e bata rayami, mate, bare'e, banya 
kita maincani. Lo'u wo'u i Datu, jela lai anda, 
mewaima'ika i Monyara mosu2 ri anda, mpo'a 
melimba i Datu ri wawo nyara, wa'a iwali se'i 
bare'epa re'e au mebusi panaguntunya, umongko 
sangkani, rantani nakita ndaloka boboka. Nakita 
kama'inyamo wo'u i Monyara pai i Datu, 
bare'epa re'e tau mantaso ntawala, bara 
mompanaguntu, rantani tudu ri ue. Katudunya 
se'e, teke mosompo i Datu ri wawo nyara, 
kanjo'unyamo ri ue mpandiu, ri Ue nCajee 
Bonemo setu. Kanakitanyamo iwali 
mombelawamo sakodi i Datu pai i Monyara, 
kasambombenyamo natompe mpeluru i Monyara, 
manoro ja mapia2mo sangkani, ja ewa ota, ewa 
nojo, ewa kasisimo kama'inya. Yaa, i Datu se'i 
anu mandiu, kanakitanya yau da naiwunimo 
mpeluru anu be tinja ri koronya, ngkore meoko, 
ngkaku wo'u ri rengkonya, jo popasala2, ja 
lembanya natima riunya da napotopi, nakeni 
ngkajingki ndayanya. Putu malai ndeki raya lipu; 
ja tepesua ri raya lipu, sandangkumo wo'u 
boboka narangkubaka, kobelaa sako i Uyuka anu 
da lo'u dampelae tua'inya se'e, jamo loi wobo 
bente kalo'unya. Tudu lai sambali bente, 
sakokomo mepoku, ja ewa ngkeo meyapi ri limu, 
ja ewa popoko yanto, paikanya be gana sampuyu 
mbaleko wainjo'u waima'i pombetotonya, 
nakitasaka rii tedungka tua'inya, kono2 ri 
wo’onya narumpa mpeluru bangke. 

Ja butu nakita, pai napesua nu eka sa i Uyuka, 
meruntudo ri kantanya, nepa tudu ri raya lipu, 
Kasaruunyamo iwali njo'u mangkantompusi au 
madungka silau, anu mantangke iayu 
napebobakika, au ja panaguntu, nce'emo se'e, 
samboto usu nyara, sapaha wo'u na'uase ri 
le'enya, masae nepa ware pai podo lai le'enya 
se'e katinjanya pasayu ntau, maka ri koronya 
pura, malori mpotoyu manu, malori mpobomba, 
mengkona measa tau, be tinja. Wo'o nu nyara 
se'e naiajunimo iwali, nakadoroka, marupumo 
wo'u tongo ndaoa, kasae mpombetotonya. 
Mouramo wo'u iwali, maka morasimo, 
mamporasika wo'o nyara. 

Ri raya ngka'ewase'enya moturu yore, bangke 
reme re'emo wo'u pangipi i Datu, rongo i 
Monyara, napetumbu, nato'o mpangipinya: Anu 
nakita nu yoreku sambengi ngena, da ndapone 
banca mamongo, anu nepa perengkanya, 
sasiongkasili, da ndapedasika ri kompo nyara, 
siongkani wailo'u, siongkani waindeku, nepa 

ndalantu sakodi. Ri raya ngkawase'enya tudumo 
uja mbamba eo; yaa, i Datu se'i tekayore ri eo 
se'e, re'emo wo'u pangipinya. Anu nadonge 
mpangipinya, re'e wo'u oni nganga manto'o: 
Pembangumo, Datu, lo'u dadu langkaimu, ne'e ja 
lintu ngkayore, paikanya da nukeni ladimu, da 
nupekiasa ri tuama da nakataja, nakatinja, da 
nutaika kompo nyara. Tekiwoimo i Datu, kaliu2 

napetumbu ri tau pura2: Karadua wo'u 
mpadongeku oni nganga, pompau i Datu setu, da 
nukita langkaimu,  

leko-leko ntudu tana,  
sawi sipa mebambara. 
 
Wuyuanya setu tesao2 ri tana. Ja butu pura 

napetumbu ewase'e, menaamo wo'u i Uyuka, 
kaliu2 membangu, nato'oka eranya: Aginya da 
simpoyunu kita, da lo'u, yaku da mantai. 
Sangkoremo meoko, saruumo tau sondo melulu, 
da rayanya dampeole bara ewaimbe'i da 
pewalinya. Kalo'unyamo, jela lairia, puu 
napedasi, siongkani wailo'u, siongkani waindeku, 
nepa natai ungka ndati pudanya, waiIo'u tudu lai 
ikunya. Ja butu mabeta pela, nakita mebukolimo 
kompo nyara setu, nato'o: Ne'e ma'ai ndipantai, 
boi da kono yaku mata ladi setu. Nataimo, ja 
nanga'a2ka, rantani sowamo kojo lai anu 
mompau2 silau, ua lau nca tau samba'a, ngalitau, 
jo madolidi, jo marewa2. Lau wo'u mpengaya2 

rengko mbe'a, rengko ntuama, parewa ri raya 
banua, napoawe2ka i Nyara mBalili. Nakekenimo 
ntau, maka be maroso koronya, se'i marameda ri 
raya ngkompo nyara. Nakati mpalemo rata ri 
banua, moyunu2mo tau setu pai i Datu, rantani 
narata mpewalilimo muni i Uyuka tukakanya, 
mewalili ri ka'uayulipu. 

Lairiamo napantada mampo'iwalika tau anu 
papitu lipu setu. Sondo kojo napepate tau setu, 
popaandu2 noncu, poili daa. Wa'anya anu be 
napepate setu, ana ngkapande owi pai inenya. 
Wa'a ngkai pai tu'a ana ngkapande napepate 
pura2. Ri raya ngkawase'enya napoyunumo 
pura2 anu natawani setu, napotila ntau se'e 
santua'i ruamboko, ine ana ngkapande pai ana 
ngkapande, paikanya banyamo naporongo, jamo 
nadika tawani. Madago2mo poyunu2 ntau se'e. 
Ndeku mesidoe ri inenya pai papanya anu 
napalaika, mokalemo pura2 tanta'inya, 
napaenaka pura2 ana ngkapandenya owi pai 
inenya pai rongonya, napoyunu ntau raduamo se 
'e. Karatanya ndati nce'e, nepa marantasi kale 
ntanta'i ntau ndati Iipu. Mokee asu, mongao 
nggaru, mokii walesu, moili ue, nalantu sakodi 

bara tesampuyu mbengi, osa mawo ndaya nu 
inenya pai papanya ri wa'a makumpunya, ri wa'a 
ananya pai manianya radua, nepa mompalakana 
muni mpodago2. Moliliwu waiwaindeku, 
waiwaima'i. Madago muni tana pai ue anu ri jaya 
bangke ntau se'e, marosomo muni posintuwunya. 
Ka'ewa2se'enyamo; ungkanyamo kupangadonge 
pampetumbu ntau anu mampetumbuka yaku. 

 
I Toyu Manu. 

 
Morongomo i Lue mBuyawa pai i Matia 

nTana, masae, tianamo i Matia nTana, napoana 
toyu manu saogu. Butu nakita mpapanya, nato'o: 
Be madago, measa, bara ewambe'imo tapokuja!  

Measa ntano anaku silau ja toyu manu. 
 
Mesono we'anya: 
Bare'e ntano measa anaku anu meawa. 
 
Masae2 karoo2nya toyu manu se'e napetasoka 

inenya, mewalimo ana we'a. Mesono inenya: 
Nuto'o ana measa, akaku Lue mBuyawa. 
 
Mesono langkainya: 
Pande sa siko, tua'i, tau ntano pewalinya. 
 
Masae2 karoo2nya, jela tonci buya, moyue ri 

pa'a i Lue mBuyawa, napeoasi nTonci Buya: 
Imbe'i ue mpanombu? Mesono i Lue mBuyawa: 
Ue mpanombu ri sambira bente kare'enya. Lo'u 
mandiu i Tonci Buya, jela lai ue se'e, narebusi 
wuyunya, nataji nepa mewali tau, moliu, 
ndekumo ri lipu, mewalili, mempone ri eja, 
napojingki nToyu Manu, nato'o:  Banya tonci 
sima'i, ngalitaumo, manoro i Datu. 

Rimbe'i da potundaku, a'iku i Toyu Manu? 
 
Napeoasi i Datu se'e da potundanya. 
Njau ri ali kasoro, da potundamu pindongo. 
 
Motunda njairia i Datu, na'iowakamo Ine 

inToyu Manu da moapu. 
Da nitawuimo apu, boo ineku sinjau. 
Poapu ntau timama, jo saleke da manana, 
Malantu tau moapu, a'i da nuwore yaku. 
Maranganga wo'u yaku, bere'e baru, papaku? 
Se'i mananamo yaku, ode anaku sinjau. 
Poirumo rapangkoili, ode ineku sinjau. 
 
Moirumo, mangkoni. 
Boo lasa ngkabilasa, bingka da nulaenaka. 
Roo mangkoni mewuso'i, roo mewuso'i 

nalaenaka bingka. 
 
Da nupamongoka yaku, a'iku i Toyu Manu. 
Mau bemo nupatada, liwo laumo ri raya. 
Tima tabako pakasa da nusugika tukaka, 
Ngisi rabode mpembayo, da nugegesi 

mpodago. 
Ngisi rabode mbuyawa, gegesi da napeawa. 
Roomo kita mamongo, da tato'o wo'u gombo. 
Ara gombomo nunjaa, ba manoto lai raya. 
Gombo da kuto'o-to'o, rapa, ne makaliwongo. 
Pogombo matitimama, wase'e yau tuama, 
Gombo ngkanjo’u mosusa, a'iku i Toyu Manu. 
Susa ri sambote ntasi, a'iku i Toyu Danci. 
Nunjaa da tapojaya, ode kakaku i Datu? 
Da tamojaya ri kanta, wase'e yau tuama. 
Gilimo peti salaka, kalau baju banjara. 
Gilimo peti pembayo, kalau ndengko madago. 
 
Napewule anu lese, napataka. 
Rengko puramo metaka, a'i ja mowule, mata. 
Pampewuleku tukaka, meawa ntano tuama. 
Kita welua soncara, mesawinaka ri kanta. 
Sakodi porosi ncoi, da peoremo sakodi. 
Pewuimo Tando ngKasa, da napangangkeni 

kanta. 
Pewui ngoyu nTogia, da mangkeni-ngkeni 

kita. 
Ngoyu nTogiamo rangku, ode kaka, tukakaku. 
Ga'a ntongomo tukaka, se'imo lipu i mpapa. 
 
Nakita lipu morawu2 
Da kupeoasi kaka, mbe'inya lipu i mpapa? 
Lipu i mpapa, tua'i, si'a tondomo ncima'i. 
Malili mataku aka, ode kakaku i Datu. 
Ruemo ngoyu nTogia, nakaronga rampe kita. 
Boo lasa ngkabilasa, kami da nusuncumaka. 
Tulo 'u kusuncumaka, ode puekumo rata. 
Ara mawo nca rayaku, ode kaka, tukakaku. 
Da nutorunimo yaku, eo ja maramu-ramu. 
Da ri kuani karata, ode kakaku, tukaka. 
Pesua ma'i torata, se'i kuani meawa, 
Ara i sema to'onya, komimo se'i torata. 
Nakanoto ri rayamu, i Datu, i Toyu Mariu. 
Manotomo ri rayaku, to'onya ntano i Datu. 
Nunjaa nono linjami, Datu da kupeoasi. 
Da nipaincani papa, nono linja masoncara. 
Maoromo linggonamu, iowaka to poapu, 
Lantunya tau moapu, bara ja re'emo baru. 
Maranganga tau rata, potawaka kabilasa. 
Timamo mangko sinjau, da napangainu baru. 
Poapu ntau timama, ja saleke da manana. 
Se'i mananamo yaku, ode Datu i nci Datu. 

Roomo momparibingka, jamo da mangkoni 
kita. 

Okotakamo kina'a, ode Iasa ngkabilasa, 
Jamo motungka mangkoni, ode Iasa 

ngkabilasa, 
Mangkonimo tau rata, kabilasa potawaka, 
Potawa matitimama, rapasintuwu karama. 
Mau bemo nupatada, potawaku matimama. 
Roomo kita mangkoni, tawa ue mpewuso'i. 
Peokomo ngkabilasa, bingka da nulaenaka. 
Bingka puramo kusoro, tonjumo ma'i 

mamongo. 
Da nupamongoka yaku, a'iku i Toyu Manu. 
Mau bemo nupatada, liwo laumo ri raya. 
Gilimo peti salaka, a'iku i Toyu Manu. 
Ngisi rabode mbuyawa, da nugegesi mpakasa. 
Ngisi rabode mpembayo, da nugegesi 

mpodago. 
Roomo kita mamongo, ode kakaku pindongo. 
Da nupamongoka yaku, ode kakaku i Datu, 
Da malaimo pindongo, da kuto'o wo'u 

gombo. 
Pompakoroka tua'i, da takaronga malai. 
Mesawinaka ri kanta, ode kakaku, tukaka. 
Da nurue Tando ngKasa, napangkeni kita, 

kaka, 
Ruemo ngoyu nTogia, napangkeni-ngkeni kita. 
Silaumo oyo ngapa, kita da metaunaka. 
Se'imo metaunaka, kabilasa suncumaka. 
Pakoro njo'u poapu, se'i maoromo yaku, 
Poapu da nupakoro, maoro yaku pindongo. 
Rapa ne makaliwongo, da kupanganto’o 

gombo. 
Ode nene, ode papa, re'e wo'u nawa-nawa. 
Ara i wenumo yaku, papa maIulu anamu. 
Ara kuto'o ngkabongo, Iawinya da kuporongo. 
I wenu nawa ndayamu, mangkita-ngkita 

anaku. 
Timbamo nawa-nawamu, anaku, ode anaku. 
Tipa mbengi da tapau, da mampakareme 

yaku. 
Ane wase'e nuto'o, da ku'iomo ngkabongo. 
Maeka rayaku yaku, boi ja nupokarau. 
Pampomawomo sintuwu, da kare'eta ri 

wumbu. 
A'i da nupaincani, ndati wumbu siontapi. 
Ane wasetu tukaka, bare'e maeka raya. 
Nipakoro wo'u ali, ode a'iku, tua'i. 
Ndatemo ali tukaka, pelinja nukiribaka, 
Peoko maliga-liga, aka da yoremo kita. 
 
Mepone ndeku, sawi ri kayorenya. 
A'iku, ode a’iku, ara i wenumo yaku? 



	 64	

Aku da tondo ri saa, pindongo maeka raya. 
Kaka boi maranindi, da tondo ri pu'u ndindi. 
Kayore ntau timama, pale ne ngkanjama-

njama. 
Wasetu tau morongo, yore mombeisu koro, 
Wase'e tau timama, yore mombesokowaka. 
A'i ne maeka raya, majama pongku motada, 
Ne'e maeka tua'i, wase'e ada i ngkai, 
Wase'e ada i mpapa, a'i susu da kujama. 
 
Najama tanou, ndangku! 
A'i, da yorenio kita, masaemo kawenginya. 
Boo a'i Toyu Manu, gilimo peti sinjau, 
Gilimo maliga-liga, da nukaronga mangkita. 
Nualisimo tukaka, ode kaka, tukakaku. 
Roo kugili tua'i, yaku bamo kuincani. 
Nuyali baju banjara, ode a'i Toyu Manu. 
Nuyalipa so'o ntongo, ode a'i Toyu Manu. 
Nuyali pai pauba, ode a'i Toyu Manu. 
Nuyali wo'u nu lipa, ode a'i, tua'iku. 
Da nuyali karabamu, ode a'i, tua'iku. 
Da nuyalimo talimu, ode a'i, tua'iku. 
Morengko sangkani-ngkani, ode a'iku, tua'i. 
Rengko puramo metaka, da tamewuncamo, 

kaka. 
 
Mewuncamo ri raya mpeti. 
Boo lasa ngkabilasa, da nugili nu ncalaka. 
Roomo se'i kugili, ode pue i nggapue. 
 
Roo nagili, nepa naore ri wumbu, nadika 

lairia. Roo setu, maroo2 ri raya mpeti, matemo tau 
sandongo. Lairia kapusanya. 

 
I Kangie-ngie. 

 
Rapoanamo i Kangie2, karapoananyamo, 

napatuwumo inenya; masae2 bangkemo, 
nadongemo inenya tau da momamauya, ewa 
poganda2 ntau momparilangka, nato'o: da jajimo 
posusa sindate raneo. Nato'o inenya: Siko, 
Kangie2, da ire'i, da mompakoni wawu, 
mompanungku manu, malaimo kami pura2. Ja 
si'a nasombo salipu ngkalionya, maka bangkemo, 
mamongomo. Malaimo inenya, tutumangi i 
Kangie2, paikanya nato'o ntau be da nakoto 
mampoyunu, maka ngira mata, napapogeleka 
yunu, wuyu letinya ja rambu, lau au mabuya, au 
makuni, au maeta, gapasi yau maria ngaya 
napowuyuleti. Nato'o mpotumanginya: 

Kangie-ngie, mancuru wuyu letiku ja rambu. 
 
Masae katutumanginya, jelamo Tobongkilo, 

metopa ri rindi, napeoasi: Nunjaa, Kangie2, 
nutangi2si? Mesono i Kangie2: Au kutangisi, 
mancuru wuyu letiku ja rambu pai napasombo nu 
ineku yaku, nce'e kusuru pai naka bare'e 
napoyunu yaku. Mesono i Tobongkilo: Banya 
bara metaka ngkalionya, yaku mampowia pai 
nakawase'e kare'enya. Ja butu nadonge i Kangie2, 
metopa i Tobongkilo ri joia, nepa nayali 
lembanya, tau ri rayanya, ana we'a madolidi. 
Nato'o: Da kuyalisi wuyu letimu. Maka ja marate, 
natinungku ri lompenya sinjo'u. Roo nayalisi, 
nepanatanu i Tobongkilo, pura saeo se'e 
pantanunya, laumo au makuni, au maeta, siga, 
kasaeja, lau ngaya2, nce'e da naporengko 
mosusa. Ja marate eo mangkoni, roo mangkoni, 
nepa napataka rengkonya, wuyu lembanya, wuyu 
mpaninya narebu se'e, nadika ri pela ongganya, 
nepa napapewali tobongkilo wo'u. Mewali tonci 
tau sa'emba setu, moyokomo tobongkilo radua 
setu, metopa ri ue mpanombu, lau pala2, 
membasa lairia. Ma'imo tau manombu, 
nasambunika lembanya, roo membasa nepa 
malai, jelamo ri tongo ntau mosusa, napeoasi: 
Imbe'imo kuani ngkabosenya?  

Nakitamo i Datu nTo Kasoyoa pai i Datu nTo 
Mata Eo, ngalitau radua, ana mokole, nato'o: 
Pasoa kuncu, masayasa ara ngkela, nakajela ntau 
rata. Jelamo ri kuani inenya pai nasaya; samuncu 
langka kare'enya ri lobo, samuncu inenya, 
tambile ri tongonya. Mesono wo'u i Datu radua: 
Tudumaka mamongo, masayasa ara ngkela, 
tepaponcanda warara. Roo mamongo, nato'o: 
Nditudumaka kina'a kami aopo, mau ja radua 
bingka, da motubamo kami. Mangkoni molimbu, 
mombeara, mombesori tau aopo se'e, lairia 
katudu mpale mbe'a, lairia katudu mpale ntuama; 
nalimba wo'u ri suno bingka, napelimba wo' u 
palenya i Datu radua.  

Roo mangkoni, natudumaka mamongo, 
mawengi, moendemo tau, masae poende ntau, 
nato'o mbe'a: Kami se’i Ine, meoko moende, ja 
watutu mami boi natima ntau, da kasara'u ire'i ri 
woto ndindi. Malai moende, meoko wo'u tuama 
mekalumo, ja mededesilaka, metengka we'a, 
metembilaka wo'u tuama, ja nalulu wengi 
ncambengi se'e, be napalaika. Sabutu mototoro'o 
manu, me'onto mamongo, nakekeni watutunya, 
napapaupi. Mabuyamo yangi, tudumo reme ri 
tana, yosamo tuku ri pale, mamongo wo' u, ja roo 
mamongo, metijimo ri bambanya we'a setu, 
mewangirimo apu, mangkoni ata lobo, 
teburekamo tau mampepali ue rabubusika. 
Masae, matemo apu, be mekoni, ja isani mbe'a 

setu. Ja roo napepate apu, naole2mo we'a setu, 
bemo lau. - Aa, nato'o, ri saa da kanjo'unya? 
Napepali, bemo narata, paikanya panto'o 
ndayanya da ma'imo naini. Nepa napalumo rante 
labu sandeme se'e, da naso'omo ri lompe da 
napapokoe tau radua se'e, boi lapa muni. Nato'o: 
aginya da tarante naini. Mangkoni tau radua ri 
banua soa au napalaikamo, ja nabobori, re'emo 
kina'anya, lau wa'a nggalonya.  

Roo mangkoni, yoremo; tedungka reme, 
membangu, nabobori wo'u kina'a, mangkonimo, 
roo mangkoni malai muni, sangayanya wo'u 
rengkonya, nasawanimo. Membasa ri ue, roo 
setu, ndeku wo'u ri lobo. Napasoa wo'u 
samuncu, napamongoka, napotubaka, karoonya 
motuba, moende, napatakamo rante, narantemo 
lompenya, moendemo, mekalumo wo'u tuama, 
narante we'a, be naepe mbe'a pai bemo 
medesilaka.  

Jamo ntongo wengi nato'o da mamongo. 
Mamongo tau aopo se'e, roo mamongo, meoko 
moënde, ja mosu reme, mamongo, natiji bamba 
lobo, mewangiri wo'u apu, mebunde anu we'a, 
mawesi rante, maka naincani mbe'a pakaili labu, 
magoromo rante, malai. Mesono tuama: Aa, 
imbe'imo kanjo'unya? pai bemo narata. Ungka 
lairia, bemo jela, maka kapusa ncusamo.  

Au radua se'e, jela ri banua, mangkoni, roo 
mangkoni, nato'o i Tobongkilo: Yaku da 
malaimo. Mesono ongganya: Bare'e, yaku da 
njo'umo wo'u, da kululu siko. Mesono i 
Tobongkilo: Ne'e nululu yaku. Anu ncindate 
inenya ma'imo, moyokomo au radua se'e, 
metopari barubi, jeIa ri banua inenya, napeole 
bemo re'e tau, nakitamo ayapa au natima i 
Tobongkilo maria, nato'o: Imbe'imo kanjo'unya? 
nepa nadonge tutumangi, potumanginya ewa i 
ngena.  

Butu nadonge inenya, nato'o: Peole ndate ri 
tuwa ngkayuku, ponekaku, Ta Datu, barubi setu. 
Ja da sawipapanya, melimbamo ri sangkaju, 
tumangi papanya, tumangi inenya, bemo da 
nale'o. Napone wo'u sangkaju setu, sakodi sawi, 
moyokomo, malaimo, metopa ri tuwa nunu ri 
tongo mpada. Mombetangi2si tau radua se'e 
Iairia, maka nato'o da mombega'a. Mesono i 
Tobongkilo: Siko pewalilimo ri inemu, yaku da 
malaimo ri tamaku ri sambote ntasi. Mesono i 
Kangie2: Be da kupojo. Mesono i Tobongkilo: 
Ane be nupojo mewalili ri inemu, peole nunu 
rinjau ja morawu2, lairia kare'e 
ngkasangkompoku, samba'a tuama, samba'a 
we'a, nce'e da nuporongo, yaku da lo'u ri 

banuaku ri sambote ntasi. Nawore nu Tobongkilo 
i Kangie2, motatambangoni ri pa'anya, masae 
tekalinga i Kangie2, katekalinganya, nakalampusa 
ri ra'a ngkaju, maka tau ja muru2 ri tuwa ngkaju, 
moyokomo i Tobongkilo, bare'emo nakita 
kanjo'unya.  

Masae tekiwoi, katekiwoinya, nato'o: Ri 
saamo onggaku? pai tutumangi. Masae napau 
ndayanya: aa, paikanya nato'oka yaku da njo'u ri 
pu'u nunu rinjau, panto'onya ngena pai da lo'u 
yaku njairia. Moyokomo, metopamo ri tuwa 
ngkaju se'e, molinga2mo ri tuwa nunu. Au. we'a 
bepa bangke gaga, Mesono si'a: Aa, da 
nuponekaku, kaka, tonci rindate, da kupolega2ka. 
Napone se'e, ja kakoma'i2, metaunaka tonci setu 
ewa da mesuncu, momberata, metopa ri 
awaanya. Mena'u, nakeni ri banua, naso'o 
ngkayoro, ja mate, medungkalaka pai ja 
pe'oanya, melego ja. - Aa, nato'o, bara maju'a 
witinya naso'o ngkayoro, aginya da rasawanika 
gapasi kayoro setu. Naso'o nggapasi, madago 
muni rayanya. Napakoni ngkinowia se'e, be 
napojo mangkoni, napakoni mowuro, be napojo 
wo'u, be monyami, bere'e wayawo. Togombengi 
bepa napojo mangkoni, mesono tuama: Aginya 
yakumo se'i da kumalai mombala, da mantowo 
lako.  

Ja butu malai, mompaumo tonci, nato'o: Ane 
yaku mesuwu, ne'e nupau'ka tukakamu ane jela 
muni. Mesono au samba'a setu: Bare'e, be da 
kupau. Mesuwumo, nepa nabobori bingka, 
re'emo kina'a pai wayawo nakoni pai roo 
mangkoni maroo2 ngkinowia, mangkoni wo'u, 
nepa mawengi mewuncamo muni ri toncinya. 
Jelamo tuama, mesono au tua'i: Toncita 
nakonimo ngena kina'a sakodi. - Aa, ane wase'e, 
da motuba kita. - Aa, yaku roomo mangkoni pai 
tonci ngena. - Aa, mau nujama2 kina'a 
ngkabongo. Mangkoni se'e, roo mangkoni yore, 
bangke reme moapu, mangkoni, njo'u mombala 
pai nato'o: Se'i taliku, da nukaloli. - Io, ane 
kuincani, da kutosu wiwinya, dikamo retu.  

Palainya se'i mesuwu tonci, nce'emo au 
mangkaloli; mangkoni, lauka reme, molemba 
tonci muni. Jela muni tukakanya, nato'o: Roomo 
taliku? - Aa, pewulemo, paikanya be madago 
pantosuku. Napewule. - Aa! nato'o, madago, a'i. 
Mangkoni, roo mangkoni yore, bangke reme da 
malai wo'u, nakaronga pura duanga, paikanya 
nato'o: Tosukaku bajuku sandeme se'i.  

Mesuwu wo'u tonci, natosu baju, ngkinowia 
mewunca wo'u ri toncinya, jela wo'u tuama, 
naunde pantosu bajunya, pai nawai wo'u 

salananya, da napantosu wo'u. Mawengi yore, 
bangke reme malai, salananya natosu ntonci, 
ngkinowia mewalili au tuama, naparoomo 
duanganya, salana napewule, naunde pai nawai 
wo'u paubanya, nato'o: Da kupetumbu sala se'i, 
da nupangaendo2 mposambengi se'i, raneo da 
kuto'o mpodago, boi nuwali-ngkalingani.  

Yore sambengi se'e, paikanya batamo rayanya 
Maka naincani bepa lo'e mantosu tua'inya, 
kodipa. Bangke reme nato'o: Da malaimo yaku 
mantaka tanue, se'imo paubaku, boi nukalingani. 
Ja ruo mangasa malaimo, paikanya ja mesambuni 
ri ara anda, da natundani tonci. Be mas?-e 
mesuwu tonci, mompau2 pai tua'inya, nato'o: Aa, 
manoro katau ntonci se'i! Napepedongeka 
pompaunya, nato'o: Aa, se'i onggaa, pauba 
ngkasangkompota. silo'u, da nutosu wo'u. 
Natosu, ja roo natosu mangkoni; tongo 
mpangkoni au sindate, mempone tuama, 
najoyowi i Kangie2 , nakitamo, nato'o: Aa, si'amo 
au mantosu rengkoku wungka eo, wenu pai 
nupesambuni wungka eo ane jela yaku? 
Natimamo toncinya, nasambuni, bemo nawai 
muni. Ngiramo we'a, roo mangkoni, yore ri eo, 
ngkinowia tekiwoi, nabobori pangkoni, mangkoni 
sangkani2 tau tatogo setu, roo mangkoni yoremo. 
Naporongomo, bare'e mojamaa, ja mobobori, 
maro0 2 • Masae porongonya, bangkemo 
komponya, napoanamo ananya, bangke2mo 
sakodi. Mesono au tuama: Da lo'umo yaku 
mantaka tanue, maka kudonge tau da mosusa 
sinjau. Ntanoka tau da mompadu, mompemate i 
Kangie 2 , Maka nato'o matemo. Nataka ri 
lompenya tanue duanga, nano'o, be matomo, 
ewa mano'o asu, palenya mowete2 , tudu ri tasi, 
napo'usi, narindi, najaramba, nakandepeni, 
rapento; togo eo napo'usi duanga, nato'o: Raneo 
cia mata ncusa, da rapoende wuku. Bangke reme 
mompakoroka, malai, tudu ri tasi, me'ulaya, 
mowose. Masae mesua ri bambanya, kakondeku2 
, re'emo ananggodi mangkita, napetumbuka 
kabosenya tumpu ncusa, nato'o: Pangkitaku ewa i 
nggapude. - Aa, ja mbambanya!. Nawali-mpeole 
nakanoro mpodago, nepa manoro pai lo"u tau 
mesuncu; se'imo papanya, inenya pai wa'a 
nupau'ka tukakamu ane jela muni. Mesono au 
samba'a setu: Bare'e, be da kupau. Mesuwumo, 
nepa nabobori bingka, re'emo kina'a pai wayawo 
nakoni pai roo mangkoni maroo2 ngkinowia, 
mangkoni wo'u, nepa mawengi mewuncamo 
muni ri toncinya. Jelamo tuama, mesono au tua'i: 
Toncita nakonimo ngena kina'a sakodi. - Aa, ane 
wase'e, da motuba kita. - Aa, yaku roomo 

mangkoni pai tonci ngena. - Aa, mau nujama2 
kina'a ngkabongo. Mangkoni se'e, roo mangkoni 
yore, bangke reme moapu, mangkoni, njo'u 
mombala pai nato'o: Se'i taliku, da nukaloli. - 10, 
ane kuincani, da kutosu wiwinya, dikamo retu. 
Palainya se'i mesuwu tonci, nce'emo au 
mangkaloli; mangkoni, lauka reme, molemba 
tonci muni. Jela muni tukaka..nya, nato'o: Roomo 
taliku? _ Aa, pewulemo, paikanya be madago 
pantosuku. Napewule. - Aa! nato'o, madago, a'i. 
Mangkoni, roo mangkoni yore, bangke reme da 
malai wo'u, nakaronga pura duanga, paikanya 
nato'o: Tosukaku bajuku sandeme se'i. Mesuwu 
wo'u tonci, natosu baju,' ngkinowia mewunca 
wo'u ri toncinya, jela wo'u tuama, naunde 
pantosu bajunya, pai nawai wo'u salananya, da 
napantosu wo'u. Mawengi yore, bangke re me 
malai, salananya natosu ntonci, ngkinowia 
mewalili au tuama, naparoomo duanganya, 
salana napewule, naunde pai nawai wo'u 
paubanya, nato'o: Da kupetumbu sala se'i, da 
nupangaend02 mposambengi se'i, raneo da 
kuto'o mpodago, boi nuwali-ngkalingani. Yore 
sambengi se'e, paikanya batamo rayanya Maka 
naincani bepa lo'e mantosu tua'inya, kodipa. 
Bangke reme nato'o: Da malaimo yaku mantaka 
tanue, se'imo paubaku, boi nukalingani. 

 Ja roo mangasa malaimo, paikanya ja 
mesambuni ri ara anda, da natundani tonci. Be 
masae mesuwu tonci, mompau2 pai tua'inya, 
nato'o: Aa, manoro katau ntonci se'i! 
Napepedongeka pompaunya, nato'o: Aa, se'i 
onggaa, pauba ngkasangkompota silo'u, da 
nutosu wo'u. Natosu, ja roo natosu mangkoni; 
tongo mpangkoni au sindate, mempone tuama, 
najoyowi i Kangie2 , nakitamo, nato'o: Aa, si'amo 
au mantosu rengkoku wungka eo, wenu pai 
nupesambuni wungka eo ane jela yaku? 
Natimamo toncinya, nasambuni, bemo nawai 
muni. Ngiramo we'a, roo mangkoni, yore ri eo, 
ngkinowia tekiwoi, nabobori pangkoni, mangkoni 
sangkani2 tau tatogo setu, roo mangkoni yoremo. 
Naporongomo, bare'e mojamaa, ja mobobori, 
maroo2. 

Masae porongonya, bangkemo komponya, 
napoanamo ananya, bangke2mo sakodi. Mesono 
au tuama: Da lo'umo yaku mantaka tanue, maka 
kudonge tau da mosusa sinjau. Ntanoka tau da 
mompadu, mompemate i Kangie2, maka nato'o 
matemo. Nataka ri lompenya tanue duanga, 
nano'o, be matomo, ewa mano'o asu, palenya 
mowete2, tudu ri tasi, napo'usi, narindi, 
najaramba, nakandepeni, rapento; togo eo 

napo'usi duanga, nato'o: Raneo da mata ncusa, 
da rapoende wuku. Bangke reme mompakoroka, 
malai, tudu ri tasi, me'ulaya, mowose. Masae 
mesua ri bambanya, kakondeku2, re'emo 
ananggodi mangkita, napetumbuka kabosenya 
tumpu ncusa, nato'o: Pangkitaku ewa i nggapude. 
- Aa, ja mbambanya! Nawali-mpeole nakanoro 
mpodago, nepa manoro pai lo’u tau mesuncu; 
se'imo papanya, inenya pai wa'a mpotunya, 
ananggodinya nasokomo ntu'anya, jela ri kuani, 
mesono i Ta Datu: Aginya, au da kupemate 
jelamo, aginya da rapapewali, maka re'e wo'u tau 
mate sa'e, nce'emo da rapemate. Napakoni tau 
jela, roo mangkoni moendemo tau.  

Mesono we'anya: Potiana ananggodi, yaku da 
lo'u moende. Nato'o: Palaimo. Ja masae wusumo 
yorenya, mewalilimo wailo'u, mesono 
langkainya: Yaku da mancawanaka, da ndeku 
moende. Yoremo inenya, nasara'umo langkainya 
kerinya ri woto ndindi, masae osamo rayanya, 
mewalili moende, narata keri setu mempa'a2 ri 
nganga ncule ndongonya, matemo. Nepa nayali 
gayangi, nasaku wo'u ananya, butu mate ananya, 
medungkalaka wo'u si'a ri sori mbe'anya, nepa 
nasakuka wo'u anunya, mate pura2 ri lincu, bemo 
napojo tuwu ane bemo tuwu we'anya.  

Ja ma'imo reme, rapeole bara da mesuwu ri 
lincu, bare'e, nepa re'e au moliu, nakita daa ri 
tana, napojingki, naloka rindi, nakita mempa'a2 

gayangi ri kompo ntuama, nayali, napetumbuka, 
nce'e pai naka mogombo tau, da mantima 
kasangkomponya, era i Kangie2, bara naincani 
pakulinya. Ndeku ncaeo tau setu, napetumbuka: 
Wa'a ngkasangkompomu rinjau matemo, naruncu 
nggayangi, jamo siko da manto'o bara nunjaa 
nasuru. Mesono we'a setu: Aginya lo'u, tura woyo 
silau sangkaju, pitu yae da pobumbu, ja rayosu, 
ne'e rapolesi. Natura woyo, nepa au we'a 
nawisaka wawu tampere, napureka manu goa 
maria2, malaimo, jela lai posusa, napeoasi i Ta 
Datu: Bara njaa nasuru pai nakamate, bara tewulu 
labu, bara nagayangi Lamoa, bara njaa mancaku, 
bare'e kaincani kami. Mesono au we'a: Au 
nasuru, bare'epa mate, rapadumo tongo tuwu2pa, 
pai se'imo bumbu papitu, nabanganimo ue, 
nce'emo rabubusika tau tatogo se'e. Nabubusimo 
yau, tuwumo muni, sako welanya osamo. 
Naparoo susa, roo mosusa nato'o da natima 
rengko, pinatuwu, pura2 ngayanya, da melale lai 
kare'e inenya pai papanya. Melale, roo 
napelaleka, telalemo, jelamo ri lipu napalaika 
owi. Maroo2mo ndatiria, madago karoo2nya, 
porongonya madago. Ungkanyamo.  

I Moula-ula Leti. 
 
Morongomo inenya pai papanya, moanamo, 

tau aono tuama napoana, kapapitu nggaru. 
Kabangkenyamo, nato'o ntau aono setu: Kita da 
lo'u mopuyu. I Nggaru se'e lo'u nalulu tukakanya. 
Tuwa nunu napuyu, ja roo nadika puyu ri tuwa 
nunu, nato'o samba'a da mangkariani, i 
Kasamba'amo.  

Nakariani i ngKasamba'a se'e, mandotemo tau 
aono, masae2 ma'imo tonci metopa, moloncomo 
i Kasamba'a, nadadu, sima'imo we'a meula, da 
naula2ka letinya, melailambe, kabayoi2nya pai 
napaula nakapiga, sambira maula2 letinya, 
sambira maruru tonci, tonci i Kasamba'a naruru, 
maka napokaeka, napoloncoka, mangkita letinya 
naula2, tabo kalau ula napokamboko. Ja masae 
se'e, momberata pai kasangkomponya, 
napetumbukamo: Ndate tau maula2 ngayonya, 
nce'e kupokaeka. Mesono i Karadua: Aa, ane 
yaku, be da kuaya. Ndeku wo'u i Karadua, 
sandeme se'e narata wo'u i Moula2 Leti, maeka, 
molonco, napetumbuka wo'u potunya. Mesono i 
Kadogo, i Ka'aopo, i Ka'alima, i Ka'aono: Aa, ja 
sagu siko, ane yaku be da kuaya. Paikanya 
kanjo'unya se'e mangkariani puyunya, ma'i wo'u 
i Moula2 Leti, naruru tonci, da napetangani 
ntumpunya, be nataha, napokaeka, napoloncoka. 
Ewance'emo se'e tau setu puipura.  

Masae2 nato'o i Nggaru: Ngao, ngao, yaku 
wo'u da kupebutuka mangkariani puyu. - Aa, siko 
ja nggaru, pagonya siko, se'i kam i tau be naaya. 
Io da njo'u ngkabongo. Njo'umo nasombo, masae 
nakita i Nggaru ja ma'i i Moula2 Leti, ja 
naposiruru i Nggaru, nakadudungi, nawunca ri 
basonya tonci napuyu. Ja pura naruru, 
naparibaso, nakoyo i Moula2 Leti, nalulu i 
Kangao2, ja jela njairia, mepone, nakita jamo 
sambira maula2 letinya, be naowe2, sambira 
mantunu tonci, au naruru wungka eo, ja mangau2 

ri topo, be pura nakoni. Roo natunu napoapu, 
sambira ja moapu, anu sambira, bare'e tepapalai 
lai wararanya, napoapumo tonci pai kina'a, 
mabinentesi nana, nalaenaka kina'a i Nggaru.  

Ja roo mangkoni, nawaikamo alinya, da 
poyukunya, we'a se'e mesuwumo ri lincu, 
mesono i Nggaru: Da kupeole poturunya, bara 
tongo mpoula2, bara naowemo. Kalo'unya se'e, 
nakita bemo lau, roomo nayali kukudinya 
riapekukudi, jo uIa se’e lau ja ngkabongo, metaka 
ri kukudinya, silau ana we'a madolidi. 
Mewoncumo wo'u i Nggaru, mewali ngalitau 
wo'u, lese wo'u si'a, jelamo natima karabanya, 



	 68	

nadika ri apu, napoawamo, maka podo 
salaputinya. Roo napoawa nalike, maka lo'u 
medengkasi, roo nalike se'e, napepali mbe'a 
karabanya, bema lau. Napeoasi ri tuama setu. 
Nato'o: Yaku be kukita karabamu. Mesono we'a: 
mBambamu, siko mancambunika se’e! Mesono 
tuama: Ane nupokono yaku, da kutuju karabamu: 
Na'iokamo se'e, nepa nato'o: Karabamu roo 
kupoawa. Nepa motaitanggulipo, karau 
ndayanya, be yowenya. Nepa mesono i Nggaru: 
Da owemo, roomo kupoawa se'e, moturumo kita. 
Yoremo sangkani2. Masae kawenginya bangke 
wo'u reme, anu sinjau, tukakanya balumo, 
nakabalusi tua'inya, tetajimo.  

Ja mariambengi, mesono i Kangao2: Da 
takalo'u mampeole tukakaku, eramu. Lo'umo, 
jela, monduu2 lai noncu. - I sema silau? Ne'e 
makaliwongo, kami se'i balu, mangkabalusi i a'i. 
Ja meponemo au tua'i se'e, ja natotosi kabalunya, 
maka nato'o: Yakumo se’i tua'imi. Ja natangisi 
se'e tua!inya; ja we'anya se'e be ma'i. Meoasi au 
tukaka: Ri saa2mo kare'emu wungka e'o? - Yaku 
maluluwaka i Moula2 Leti. Da mandotemo njairia 
kita se'i, da melale. Telalemo njairia se'e, pai 
nakitamo ntukakanya kadolidinya, mesono 
tukakanya: Aa, yakumo da kuporongo, siko bepa 
nuincani morongo. Messono tua'inya: Siko be 
mantaha mampesuwuki owi, podo yaku mantaha 
pai kupalulu, pai kupampowe'a, be da kuwai. 
Lairiamo kapumpurinya.  

 
I Leti Sangkomba. 

 
I NgaIitau Pokelo nato'o': Yaku se'i Ine, da 

kumalai mokelo. Palainya sinjo'u nadongemo 
manu, padongenya manu, nabanceka, 
napepedongeka, nato'o: Aa, rimbe'i manu se'i? 
kanjo'unya napapeli'osi, bare'e ntano manu, ja 
leti; jamo po'umoninya: toroe doe, ewa ka'uriloni 
manu. Njo'u napapeli'osi, wuntaka mesombulaka 
ri tongo ndo'unya, lairia petakanya. Mesono i 
Ngalitau Pokelo: Palai sa, leti, bare'e ku'engge 
siko. - Pai nukelomo yaku pai kukama'i. Nayali, 
bare'emo lo'u; nayali pokelonya, nasalili, malai, 
ja leti metaka2 ri tongo ndo'unya, be lo’u rayali.  

Kasae mpalainya, nato'o:' Aa, ara nukoni ra'u, 
leti? Mesono i Leti: Ngguloli, ngguomo, nggura'u. 
Nato'o: Pai ane ewase'e, pelapasaka! 
Melapasaka, nato'o: Ra'u ire'i da kupone. 
Maroo2mo i Leti ri tana, i Ngalitau Pokelo 
mapone ra'u. Peponenya sawi, napupura'u, 
natima sambuku, nato'o: Tulo'umo da kunawu. - 
Nawumo! Napewunuka ra'u se'i, lawa 

katudunya. Napago i Leti, natima. Nato'o: 
Nule'omo? - Kule'omo. Napewunuka wo'u 
sambuku njauka, pai bare'epa napancarumaka 
mewalili, laumo muni ri wakanya, be mewali 
nakira2, be tepena'u, lau muni i Leti, kagasinya. 
Natima sambuku wo'u, nato'o: Setu wo'u! pai 
njaukamo katudunya. Ri ra mpampupunya se'e, 
mena'u wo'u, napewunukapa sangkani, mena'u, 
tudu ri tana, malaimo, jamo peripo2nya, nawaika 
molonco, nalulu i Leti, napedongeka poroku 
sima'i, bara i wenu pelinjanya, re'e tanduli au 
maliliogu, nce'e' natumbalaka, liu ri leti se'e, tuu 
natangkandoo, nasokowaka i Leti, nakeni 
mpeduli silo'u, tudu ri yombo. Aa, nato'o, banya 
yau tau, tetanduli yau. Katudunya ri yombo i Leti, 
natu'uri, banya tau, melapasaka i Leti ri tanduli 
se'e, malai wo'u, naduduki muni i Ngalitau 
Pokelo, maka nakita banya tau, ja tanduli au 
nasokowaka, pai ngasanyamo i Ngalitau Pokelo 
naduduki i Leti, wuntakamo wo'u ri lionya.  

Petakanya se'e ri lionya, jela ri banuanya i 
Ngalitau Pokelo mosasalimuntumo, nabini 
kumunya, naposalimo'entu, maea matanya. 
Kasaenya nasungke inenya salimuntunya, nakita: 
aa! jamo leti metaka2 ri tongo ndo'u ananya. 
Kamasaenya napokarikamo, melapasakamo i Leti 
pai napena'u maroo2 ri peta manu, pai. 
rapengerusimo, pai ratudumaka karimeke, 
rakarusi wungka eo.  

Karoo2nya masae, moreke i Leti, nato'o: Aa, 
yaku se'i, banya sangkomba ja, yaku se'i tau 
wo'u. Yaku se'i da kundekumo, mekita'a ri Pue 
mPalaburu. Mompakorokamo, malaimo. Palainya 
sindeku, narata madue. - Imbe'i siko, Leti 
Sangkomba? -- Yaku da ndeku ri Pue mPalaburu, 
mekita'a. - Petumbuka i Pue mPalaburu, kami 
se'e maneemo, da maso'amo yaku. - Io, da 
kupetumbu. Malaimo, jela ri gori wa'a ngkaju 
wungka eo, babuno, ambawa, anca, jamo 
wase'e2 pompaunya. Palainya sindeku, sawi ri 
Pue mPalaburu. Mesono iPue mPalaburu: Nunjaa 
nukama'ika siko, Leti Sangkomba? Mesono i Leti 
Sangkomba: Maka yaku pai kukama'ika ri komi, 
Pue mPalaburu, mapari katuwuku, najeani i 
Ngalitau Pokelo, kanya ma'i mekipalu yaku se'i. 
Mesono i Pue mPalaburu: Maka ane ma'i 
mekipalu siko, njo'umo tima palu, paikanya ane 
kono palu asu, baula, mbawu, mbalesu, gori palu 
ngkawu, ngayanya anu napalu sindate, ja ane 
kono palu ntau da mewali tau siko. Kanjo'unya, 
jela, ri ala maroo2. - Aa, nato'o, ma'ai kaasi2 

ngkatuwuku, kapuru raya kojo yaku, maka ua 
kutima palu mbawu, da mewali mbawu, boi sala-

tima.  
Masae karoo2nya ratamo nggio2, nato'o: Njaa 

nupanondo2ka se'i? - Yaku se'i kupanondo2ka, 
kukama'i mekipalu, pai boi be kono palu ntau 
kutima. Mesono i Nggio2: Aa, ane nusaro yaku, 
da kutuju. Mesono i Leti Sangkomba: Nunjaa da 
kusaroka siko? - Aa, ja sakodi ja taliwoke. Nawai, 
bara risaa pantimanya, bara ri sokinya? Karoonya 
nato'o: Tu'uri, da poyokoku se'e, anu lairia 
pedopaku, si'amo palu ntau. Poyoko2nya, 
medopamo ri palu ntau, nakita i Leti Sangkomba, 
natima, nakenimo ri Pue mPalaburu, nato'o: Io, 
ane si'amo palu ntau, da mewalimo kojo tau siko. 
Kanapalunya mewali taumo gori ngkadagomo 
ntau. Karoonya madagomo, mesono i Leti 
Sangkomba: Samba'a wo'u dakupetumbuka komi, 
patuu madue, patuu gori wa'a ngkaju, bara da 
marudu, bara da bare'e, si'a da nipanto'o, da 
napaincani. - Pombalilimo wainjo'u, petumbuka 
au mepatuu, ane gorinya da manawu, da 
manawumo, wua ngkaju se'i da manawu. 
Malaimo kojo, jela ri au mepatuu, napetumbumo 
pau i mPue mPalaburu, soo manawumo wua 
ngkaju pura2.  

Palainya jela ri Ngalitau Pokelo, mepone ri 
peta karoo2 owi. - Aa, tau kuja; sima'imo 
linggona, ne'e karoo2 lairia. - Pai kukaroo2 ire'i, 
maka riria padikamu owi yaku. Mesono Ngalitau 
Pokelo: Ne'e, manoro siko i Leti Sangkomba, 
peponemo. - Bare'e ku'engge. Jamo nalangari, 
nawaika baula, ayapa gori mpampokononya, 
samba'a tau nawaika, gori rengkonya nawai 
pura2, nepa napokono, naporongomo. Napainti 
porongonya. Pusamo.  

 
I Boti Panjangi. 

 
Maroo2mo i Ana Ilu, matemo inenya pat 

papanya. Maroo2mo ri tongo ntana se'i, ja butu 
masae2 karoo2nya, re'e kamaginya nadika nu 
nenenya ri bungge, naua ri eo, kanauanya nato'o: 
Bara nunjaa radika rengko i Ine sa'e! Nasara'umo 
ri tando mboncea, napebutuka mampoenu, 
kawowe ndayanya, pai napasara'umo. Kasae2nya 
tudumo i To Dawo Langi ungka ri yangi, napokau 
i mPue mPalaburu, mampangangka sogoti i Ana 
Ilu, yoremo i Ana Ilu pai napangangkamo. 
Menaamo i Ana Ilu, nakita bemo lau, tumangimo, 
natangisi enunya.  

Re'emo wo'u yorenya, Boti ri Sambote nTasi, 
potutumangi i Ana Ilu nadonge ri pangipinya:  

Boti Panjangi, ode i Boti Panjangi,  
Lulu kamagi, ndeku, to lulu kamagi,  

To Dawo Langi, ndate ri To Dawo Langi,  
Boti Panjangi, kakaku Boti Panjangi,  
Lulu kamagi, ndeku, to lulu kamagi.  
 
Masae2 se'e. nadongemo, nato'o: Nunjaamo 

natangisi Ana llu? Ja butu nadonge, nato'o:  
Owe tumangi, o Tele, owe tumangi,  
Moleli tasi, mapari moleli tasi,  
Owe modawa, o Tele, owe modawa,  
Moleli daga, yaku da moleli daga.  
 
Ja metengka ri yoyo ngkaju, mboda'apa sakodi 

ane mesancawi ri kapala! Ma'i sima'i ja meombi, 
ja mewayu ri kaju.  

Boti Panjangi, ane i Boti Panjangi,  
Lulu kamagi, ndeku, to lulu kamagi,  
To Dawo Langi, ndate ri To Dawo Langi.  
 
Mesono Boti Panjangi:  
Owe tumangi, o Tele, owe tumangi,  
Moleli tasi, mapari moleli tasi.  
 
Bare'epa mosu i Boti, jamo ilawu nadonge, 

ntongonya ja nadonge morawu2, bemo yore 
sambengi saeo i Ana Ilu, mobabangi 
potumanginya.  

Boti Panjangi, ane i Boti Panjangi,  
Lulu kamagi, ndeku, to lulu kamagi,  
To Dawo Langi, ndate ri To Dawo Langi.  
 
Masae2 nadonge kakomosu2, ewa lai 

Kameasimo, molingamo:  
Owe tumangi, o Tele, owe tumangi,  
Moleli tasi, mapari moleli tasi.  
 
Mosumo, ewa ri Takulemo:  
Owe modawa, o Tele, owe modawa,  
Moleli daga, yaku cia moleli daga.  
 
Napendolinga, nato'o: Mosumo, bemo lawa.  
Boti Panjangi, ode i Boti Panjangi,  
Lulu kamagi, ndeku, to lulu kamagi,  
To Dawo Langi, ndate ri To Dawo Langi.  
 
Maligamo pelinja i Roti, mosu2 nakitamo i 

Ana Ilu, ungka ri pampalaika nu nenenya, 
meponemo ri wumbu banua, motuitundamo 
lairia. Mongayu wo'u i Ana Ilu, ewa i ngena 
pongayunya. Nadongemo mpodago i Boti, nato'o 
ma'i rayanya:  

Owe modawa, o Tele, owe modawa,  
Owe tumangi, o Tele, owe tumangi,  
Da kuincani, laumo da kuincani.  

Bare'e napemasaengi karoo2nya se'e, 

napepalimo Lauro mPiku, naratamo, maka 
teliko2mo mampepali Lauro mPiku kancajo2, be 
ndate bara njaa2, ewambe'i da napepone? Jelamo 
lai Lauro mPiku, lairiamo peponenya, 
mekekenimo ri Lauro mPiku i Boti, 
mesokowakamo ri Lauro mPiku i Boti, ndekumo 
mompayoa Lauro, anu bara sancowu tikanya, be 
pura meledesi, sawi ri yangi i Boti, banya bara 
ndeku sambengi, ja ndeku ncaeo ja. Sawi lairia, 
napepali kamagi pai sogoti i Ana Ilu, narata ri 
baso i nTo Dawo Langi, nawali-mpongangka 
muni i Boti, be mepone ri Pue mPalaburu, 
naincani be da nawai. Metaunakamo muni, 
Lauro. mPiku mangkeni, ungka lairia tudumo ri 
tana, jelamo lai Ana Ilu, natonjukamo. Nato'o: 
Kuincanimo ka tarusumu, kalo'emu, manoro tau 
siko. Mewoncumo i Boti, kanawoncunya se'e 
botinya, naporongomo i Ana Ilu, madago 
karoo2nya.  

 
I Lasamara. 

 
Mosombori inenya pai umanya, i Ta Datu pai 

lndo i Datu, masae sinya napoanakamo i Datu, 
tuama, masae napompatuwu, bangkemo, 
mayaimo mongkambi, lo'u malamba baulanya, i 
Lasamara to'onya, tina baula se'e. Kamalainya 
se'e napongkambi, masae pongkambinya, 
napowe'a baula se'e jamo kabaulanya, pai na'oa 
mampapowe'a, masae2 bae kompomo baula se'e, 
tau napobaekompoka, masae pekoyonya, moana, 
ja tau napoanaka, moana ndoi ri ju ntuke. 
Kanapoananya tau se'e, ndatemo i Datu ri langka, 
natempulakakamo tondunya, sawi ongaa se'e 
ndate ri pa'a i Datu. Roo natempulakaka 
tondunya ongaa se'e, mayaimo si'a ndeku ri Pue 
mPalaburu, ndeki yangi kandekunya, mepone ri 
rante. Nato'o i mPue mPalaburu: 
Kangkeingkentemo wo'u rante, bara da ma'i wo'u 
tau mekita'a. Kapeponenya sinya baula se'i, 
sawimo ndate ri tana i mPue mPalaburu, rata ri ue 
nato'o Ue: Imbe'i da kandekumi, baula? - Da 
ndeku ri Pue mPalaburu. - Ane da ndeku ri Pue 
mPalaburu, keni patuuku, to'oka Pue mPalaburu: 
Ire'imo aku bara da moili, are'e moilimo, bara da 
moure, are'e mouremo, jamo kakuu2, ja satobu2. 
Nato'o: Io. Mayaimo rata ri alinta. Napeoasi i 
Alinta: lmbe'i da kandekumi, baula? Mesono i 
Baula: Da ndeku ri Pue mPalaburu. - Ane da 
ndeku ri Pue mPalaburu, kenimo patuuku, to'oka 
i Pue mPalaburu: Se'i aku bara tau da kukoni, 

are'e kukonimo, ja kantora2 akuu se'i. 
Mayai Baula rata ri asu. - Se'i aku bara lapa, 

are'e lapamo, bara mate, are'e matemo. Maka asu 
kono nteko. Rata ri mbawu. - Wenu patuumu? - 
Se'i aku kono mbatika, bara mate, are'e matemo, 
bara tuwu, are'e tuwumo. Manu kono nteko. - 
Aku se'i kono nteko, bara ngkumate, are'e mate, 
bara kulapa, are'e lapamo. Tonci kono mpuyu. - 
Bara kumate, are'e mate, bara kulapa, are'e 
lapamo, da nupanto'oka Pue mPalaburu. Jela ri 
baula, mekipatuu wo'u i Baula ri Pue mPalaburu: 
lre'imo aku kono naso'o ntau, bara marapa pela 
kupebundeka, are'e marapa, ja witiku molejomo. 
- Babuno, da ndeku mekita'a. Ndo'u babuno bara 
da madungka, are'e madungkamo, bara da 
mainti, are'e maintimo, jamo kangkente2. Rata ri 
kokabo, nunu, jamo ewase'e popatuunya: Nunu 
bara maso'a, are'e maso'amo, bara mainti, are'e 
maintimo.  

Rata ri soma i mPue mPalaburu, moyuku; 
mesono Pue mPalaburu: Peoasi ngkabilasa, bara 
da re'e pau ma'i nalinjaki, bara da mekita'a, da 
rakaronga maincani. Lo'umo tau mompeoasi, 
mesono i Baula: Maka aku ma'i mekita'a ri komi. 
- Maka ane da ma'i mekita'a, lo'umo mantima 
palu ri ala, ane kono palu asu, ule wuri, mbuloa, 
tonci, alo, takurua, manu, pola, kono palu baula, 
da gori2mu ewancetu, mbawu, ngkaju, ue, 
mbatu.  

Na'iokamo, mawengi maroo2 ri ara ntoto ala, 
mampoiaka tutumangi. Masae ratamo nggio2. 
Karatanya: Nunjaa we nutatangisi, Baoda? - Aa, 
da kumantangisi palu, ane kono palu mbawu, da 
mbawumo aku, ane kono palu ntonci, da tonci 
aku, kono palu asu, da asu, kono palu baula, da 
gori2mo ewance'e. - Ane ja si'a, are'e nupo'ipu, 
ane ja nce'e, aku sangadi da saro, da kutujuka 
siko palu ntau. - Nunjaa da kusaroka siko? - Anu 
da saroka aku, taliwoke. Nakaesimo baula 
taliwokenya, nakoni; roo nakoni nato'o: 
Mabosungku. Tapeponemo. Sawi ndate tampo 
nato'o: Paroo2mo ire’i aku da moyoko 
mompepali palu, maka pai medopa tesamama 
mampongo podo sarai, banya si'a, maka pai 
ganamo tesangkoera manana kupedopaka, gori 
mpedopangku, si'amo setu, ma'imo tima.  

Mena'u Baula, natanjuamo palu, rata ri tana; 
karatanya ri tana, maroo2mo, bangke reme, 
napeoasi i mPue mPalaburu: Retumo palu? - 
Se'imo. - Nepa sarai, kami da mangkoni. - 
Ndipangkonimo sarai. Mangkonimo sinya Pue 
mPalaburu sindate, roo mangkoni nato'okamo 
kabilasanya: Ako, ndikenimo apu. Napolesi kaju, 

da rapancondo, samba'a mano'o Baula, liumo 
natima Baula, nano'o rata indoi, natawuesi apu, 
napolemo kaju. - Nditimamo poalisi da 
rapancampa.  

Napepatemo Baula se'i, mate ndasampa, 
nateosi njau karanya bangke nasondo, tatogo tau 
mombesawanaka mancondo, napalumo i mPue 
mPalaburu. Roo napalu nato'o: Ako, se'i 
mamongo, da wawaka tau man dodo se'i, i 
Bantieli to'onya; anamo i mPue mPalaburu. - Ane 
roomo nuwaika, paroo2 waire'inya, da 
mepepedongeka bara iwei a nato'o i Bantieli. 
Njo'u, nawawaka, mayai maroo2 waindo'unya. 
Mesono i Bantieli: Aku tau siloi are'e kupokono, 
are'e melemo timpunya, are'e motada kirenya, 
are'e kupokono engko mpelinjanya, ja laso 
witinya. - Are'e napokono. - Ane wase'e, 
kupepate wo'u siko.  

Rapepate wo'u, ramboli wo'u ri mai apu se'e, 
rasondo, mawaa rapalu, roo rapalu nato'o: Ako, 
wo'u ndeku tabako da lo'u nuwawaka i Bantieli. 
Roo nuwaika, paroo2mo wo'u ri paroo2 ngena. 
Ndeku nawawaka, maroo2mo ri paroo2nya 
ngena. Nato'o i Bantieli: Kupokonomo tau siloi, 
pelemo ntimpunya, jamo se'i kuposari: engko 
mpelinjanya are'e matao, are'e motada kirenya, ja 
podo epa timpunya melemo. Mewalili i Baula ri 
Pue mPalaburu, nato'oka: Napokono, jamo engko 
mpelinjaku naposari, kireku wo'u nato'o, are'e 
motada. Nasondomo wo'u, nawali-mpalu i mPue 
mPalaburu. Puramo, nato'oka i Baula: Da ndeku 
mawawa loka manggaa, da nakoni ntau 
mandodo. Mayai waindo'unya. - Tau setu 
ngkaliongku kupokono, motada kiremo, melemo 
timpunya, melemo takienya, kupokonomo engko 
mpelinjanya, are'emo re'e kupomposari. Rata 
indoi, nato'o: Napokonomo porengkongku, 
pelemo ntimpungku, pelemo ntakiengku, engko 
mpelinjangku. Mesono Pue mPalaburu: Ane 
wase'e, da ntapalaimo ndeki banua. Da yoremo 
sambengi se'i ri banuangku. 

Napakonimo, napaporengko, roo narengkoi, 
mawengi yoremo, bangke reme nato'o: Iweimo 
siko se'i, Lasamara, bara da mayaimo? - Maka aku 
se'i da mayaimo, da kudadu anangku, boi najeani 
i Datu. - Ana wase'e, payaimo. Pai se'i ntano 
patuu ue, alinta, manu, asu, mbawu, tonci, baula, 
babuno, kokabo, nunu. To'oka ue: poilimo; 
to'oka alinta: taumo nakoni, pai se'i teula sayae, 
keni da raeseka nakamate; manu, to'oka: 
kalapamo; asu to'oka: kalapamo; mbawu, napana 
mbatika, lejo le'enya, mebunde2, napebunde2ka 
wayaa, ja merompo2taka, are'e pura inosa: 

kalapamo, katuwumo; tonci: kalapamo, 
kamayalimo puyu; baula: kalapa; kokabo, nunu, 
to'oka: kamasampumo, nakawuntumo ri 
kamasampunya se'i; babuno: kamaso'amo.  

Mayaimo sese'i iloi, rata ri nunu: 
kamaso'amo! Masampumo nunu, sareemo dula 
pai panaguntu, koba mpengaya, palangka, tau ri 
raa riunu, melulusi Lasamara; jela ri babuno, 
nato'o: kamasampumo! Masampumo, sawoo 
nganga ntau salumbu, baula, mbawu, manu, 
tonci salumbu, pura2 melulu i Lasamara. - Kalapa 
asu, baula, manu, tonci! Saruu melulu pura2. - 
Poilimo ue! Sakuu moili, saruumo tau mesuwu. 
Mayai jela ri rante, mena'umo ngkalionya ri rante 
pena'unya. - Ndipena'usi matataonya, boi 
manawu. Mena'u, tudu ndoi, katudunya indoi 
njo'u ri banua i Lasamara, mepone, sawi ri 
wombo, motunda, njaumo ananya meripo, ndoo 
ri susu inenya. Mesono umanya pai buenya: Ode 
linggona, setu anangki mancusu, boi kaposaki 
kami. Mesono i Lasamara: Iwei we da niposaki, 
aku i Baulamo owi, anangku sinya, kupoana. 

Moencu langkainya, nato'o: Da kumolanga 
yau aku pai podo ia nu'engge. Nato'o: Nunjaa we 
da nupolangaka: tau, baula, mbawu, ayapa da 
nupolangaka? anungku salumbu. - Ane ewase'e, 
se'i tau salipu da tapatuju sangkani2. - Ane 
wase'e, ku'engge yau siko.  

Naika banua kare'enya, au napoyunu sinjoi. 
Ngkinowia napawawa, napakonoka yau 
wawainya. Mopawawa, napakonoka yau 
wawainya boi maju'a, ja motuba, natonju oli, 
nabirasi mampongo mpepatuju: siko ane rata 
linggonamu boi be nulinga moapu. Matao 
paroo2nya. Pusa.  

 
I Sandima pai i Banca Mokole. 

 
Mate nenenya, mate papanya, ana ilu tau 

radua se'e, koikodipa, we'a. Masae mate Indo i 
Datu, balu i Ta Datu, kamatenya se'e, nato'o: Aa, 
matemo ineta, bare'e rimbe'imo kare'eta, i Ta 
Datu da maincani. Njo'u mompeoasi kare'enya ri 
Ta Datu; au tukaka, i Banca Mokole, njo'u, i 
Sandima au tua'i maroo2 ri banua. Mesono 
mokole: Matemo inemu, ndekumo ri Wawo 
Yangi, lairia wo'u karoo2 mpapamu, ane 
rindatemo inemu, be da nilulu? - Aa, da kalulu, 
bara rimbe'i kare'e, bara ri Wawo Yangi, 
sangaya2 kalulu, maka kodipa kami. - Bara 
niincani jaya? - Bare'e, paikanya setu barubi 
ede2pa, bepa mowua, rapomuya i mPapa, nce'e 
maincani da mangkeni kami santua'i. 

Mewalilimo ri tua'inya, napetumbuka pau i 
nTa Datu, nato'o: Aa, ane n wawo dunia se'i 
wayonya, madago sakodi talulu, pai se'e ri Wawo 
Yangi, mbe'imo jaya? mapari. Napombajumo 
bakunya, napowia kotupa, natonaa kayuku, 
rengko inenya pura2 nakeni, topinya, lembanya 
makuni, langkenya, pura2 nakeni, toganya 
makuni. Mobaju, siontapi, maka da kono ngoyu 
marimbo, bara uja marombo, madago ane 
mobanua pai ja ira ngkayuku napemou pai re'e 
wo'u toru banta. Napauka kayuku: Siko, kayuku, 
ane monco siko pinamuya i mPapa, ane nuincani 
mampatuwu tau, moue, mosanga se'e, keni kami 
jela ri Ine ri Papa ri yangi. Mepone ri tuwa 
ngkayuku, jelamo ngoyu bangke, manjua2 
kayulme se'e, maka da napeojo.  

 Sawi sabuyu metango,  
 Wawo ntana nakalanto.  
 
Ndeku2 kayuku siboroule ja kandeku2nya, 

mekaule ewa duata wungka eo, kodimo pu'unya 
ewa lauro peneenya ri tana, sawi rindate; 
mosompo ri Wawo Yangi, melinja, nato'oka 
barubi: Siko; barubi, karoo2 riunya, ne'e 
mepurunaka, boi be karata i Ine pai i Papa. 
Nalulu tuntua, nadonge nganga manu; nganga 
ntau, narata ananggodi, napeoasi: I sema komi? - 
Kami tau ara ntana malulu Ine pai Papa mami. - 
Aa, kadonge wo'u re'e tau mate jela ire'i. 
Morengkomo au makuni, ewa eo nepa 
pesuwunya, da napangkita inenya rengkonya au 
nasomboka ananya ri kapatenya. Motundamo ri 
tana, motumundani inenya, bara da moliu; jela 
melinja sancuncu, napeoasi: I sema komi? 
Napesonoka, be nakita lio inenya, be melinja 
inenya, pai re'e tau mampetumbuka inenya: Silau 
ananggodi morengko makuni, ewa eo nepa 
mesuwu. - Aa, bara njaa setu, bara ewa rengkoku 
owi, da lo'u yaku, ane kukita, be da kusaya. 
Njo'u, momberata pai ananya setu, nakita, 
nasokowaka, naore ri banua, napakoni, bakunya 
wo'u naore. Nato'o: Wenu, Ine, komi matemo, 
wukumi lau ri tana lai dayo, lau ri Ta Datu. 
Mesono inenya: Io, kojo, paikanya peolemo yaku 
se'i, madago katuwuku. - Kami da mantako da 
mosusa ire'i, da kaposusaka komi, Ine. 
Mogombomo, napapewali tengke ri Wawo Yangi. 
Ja patambengi, motengke.  

Au rilau, i Ta Datu, be mena'u ri tana, 
mangkabaluka pinoananya, napomawo. Roo 
motengke, mesono inenya: Wenu komi, anaku? - 
Aa, kami se'i da mewalilimo, maka silau i Ta 
Datu, bemo re'e mampanombuka, mampekajuka, 

mampelaumbeka. Pura tengke, mesono inenya: 
Komi bepa mate, aginya da mewalili, ane 
matemo komi, se'imo banuata. Malaimo wo'u, 
mena'umo ri kayuku, nato'o:  

 Ane meworo tomou,  
 I Sandimamo tulo'u.  
 Ane mewuramo wawu,  
 I Sandimamo mena'u.  
 
Nadongemo i nTa Datu, nato'o: Aa, si'amo! 

Mawongkomo rayanya, momberata muni pai 
pinoananya, nato'o:  

 I Tele Banca Mokole,  
 Momence kuole-ole.  
 
Madagomo muni katuwunya pai tamanya. 

Pusamo. 
 

Oe-Oenya pai i Soi Sampati. 
 
Tepu'unya se'e, maroo2 ri eo tau santua'i, 

we'a; lo'u mamota inenya, nato’o: Nikaroo2mo 
ire'i, anaku, pae da nipombaju pura2 au ri topo 
se'i. Karatanya se'e, bare'e matonto pae, Nato'o: 
Be mombaju, ja podo nalepa saogu! Bukemo wea 
ri sumpa, sa'e nawunca ri woyo pai be naincani 
nu inenya. Mewali marau inenya, malose 
rayanya, natintisi, nato'o, pae ntau napelima, 
ritanoka podo saogu nalepa, mariamo weanya. 
Kawase'enya, napokarau, nanawu ri tana 
ananggodi radua setu, bare'emo napakoni, 
mancuru pelimanya.  

Mariambengimo kamo2nya ri ara ntoto, 
nato'o: Bare'e mawo rayamu ri, ineta siko? -  Aa, 
mau tapomawo, bemo rapokono kita. 
Napepalimo ronto ntoru, da napoduanga 
wasindeku, ndeki Gundu Moadi, nato'o:  

 
 Oe, Oe, ee, toroe io panggaiku, 
  Oe, Oe, ee, da ndeki Meyapi Limu, 
 Oe, Oe, ee, i toru panggai~nggai, 
 Oe, Oe, ee, da ndeki Gundu Moadi. 
 
Waindeku, be naowe molinga2, ewase'e : 
 Oe, Oe, ee, i toru panggai-nggai, 
 Oe, Oe, ee, da ndeki To WawoYangi.  
 
Jelamo ndati au santapi, nakitamo ue 

mpanombunya, nakita ananggodi ri pala2 
polega2nya, nato'o da me'onto mandiu riunya: 

 Oe, Oe, ee, toru io taunaka,  
 Oe, Oe, ee, da rundu ri pala-pala.  

Jelamo ri pala2, motundamo, santundamo, 
maka mewalimo toroli tau radua setu, ja 
mewunca ri kukudi ntoroli. Jelamo ri pala2 ndeku 
ananggodi mampetumbuka ri pue bente sindate 
linggona jela. Napokau tau maincani mantu'uri 
linggona: Tu'urikaku bara tau kuja setu silau. 
Nalinga wo'u, ja ri sambali bente: 

 Oe, Oe, ja yongko ntemaluluane, 
 Oe, Oe, ja witi boi ntorarambe, 
 Oe, Oe, ja yongko ntemalue-lue, 
 Oe, Oe, ja witimu boi ntosube.  
 
Kajelanya lairia se'e, naparincalapa mamongo, 

napamongoka, mekutanamo tuama lo'u 
mompeole: Ungka rimbe'i komi setu? - Kami se'i 
mampepali ngkai mami, bara ndate ri bentemi ? 
Mau be ndate ngkaimu, da maroo2mo ire'i kita; 
maka napomawo kadolidinya. - Ane be ndate 
ngkai mami, be da kapojo, da kamalai. - Bare'e, 
da ire'imo. - Yaku, sangadi kurata i ngkai, nepa 
da kuowe malai. Masae2 pombebalinya, 
meokotakamo, be nakita ntuama, kanya 
mosoisori ewance'e, sampali nakita meokotaka, 
molingamo, tuama se'e mempone ri tuwa 
mpangale mandonge polinganya:  

 Oe, Oe, ee, i toru panggai-nggai, 
 Oe, Oe, ee, da ndeki Gundu Moadi.  
 
Polinganyamo sindeku ewa i ngena. Ndeku, 

jela wo'u ri au santapi, nakita wo'u pala2.  
 Oe, Oe, ee, toru io taunaka,  
 Oe, Oe, ee, da rundu ri pala-pala.  
 
Nato'o ngkabosenya: Lo'u nipapowawo, bara 

tau kuja, nepa pangkita. Molinga wo'u sima'i:  
 Oe, Oe, ja yongko ntemaluluane,  
 Oe, Oe, ja witi boi ntorarambe, 
 Oe, Oe, ja yongko ntemalue-lue,  
 Oe, Oe, ja witimu boi ntosube.  
 
Jelamo lairia, naposorika we'a setu, natu'uri 

silau, oo, jamo paka ewa iagi. Napamongoka, 
mawaa mamongo, napeoasi: Nunjaa nitako ri 
kami se'i? - Kami ngkai mami kapepali. - Namo 
bara be ndate ngkaimu, da me'onto ndati bente 
mami. Be masae pombembebalinya, 
meangkadakamo.  

 Oe, Oe, ee i toru panggai-nggai, 
 Oe, Oe, eeda ndeki Gundu Moadi.  
 
Ndeku nganganya meore2mo. Jelamo wo'u ri 

au santapi, langkai setu be naowe2 mesale: 
Poyunu yaku! Be naaya, jamo kandekunya. Jela ri 

kapatantapinya, lairiamo karoo2nya, maka kare'e 
ngkainya. Molinga wo'u, nataunaka ntoru ri 
pala2, laumo wo'u ananggodi manombu, jela lai 
puenya: - Aa, i nggapue, tulau torata, nepa se'i 
pangkitaku. Lo'u mampapowawo. Molingamo tau 
santua'i, jelamo lairia, napamongoka wo'u ri 
salapa, mamongo mangura nakalakatika, 
napeoasi wo'u pelinjanya, mesono: Kami se'i 
kapepali ngkai mami, bara ndate ri bente? Nato'o: 
Ndate samba'a langkai tu'a ri sambali bente, 
bare'emo nakoto ri raya bente, maka maju'a 
koronya. - Ane wase'e, da ndeku katu'uri, bara 
nce'emo.  

Ndekumo tau radua se'e, nepa napapowawo 
kojo, ndate banua ri sambali bente, mepone kojo, 
nakitamo, be nasaya, nato'o: Aa, si'amo. Mesono 
wo'u ngkainya: Aa, makumpuku, da 
kupamongoka komi, paikanya da nitu'uri koroku, 
bemo kukoto. - Bare'e, ngKai, da kapamongo 
ngkalio mami. Meoasi wo'u taliwanua: Kami se'i 
mampekutana nunjaa nikama'ika? - Bare'e, ja 
mampepalimo komi, maka kami bemo napakoni 
nu ine mami: Au nakoni ri jaya, jamo nabobori, 
naadi2. - Kami se'i ire'imo da kare'e mami, bemo 
napokono ine mami. Pai bara mariambengimo 
kaju'a ngkoromi? - Mariambengimo, kumpuku! - 
Ane nipokono, da kadika ue ri soma se'i, da 
nipandiu, da kauba komi lairia. Napokono da 
nariu, da nakadago ngkoronya. - Io, dikamo 
riumo yaku. Ja butu lau ue setu, nariu; pitungkani 
pariunya; ja gana pitungkani, osa koronya au 
kambaa2mo silo'u. Ja butu osa, yore2mo radua 
setu ri langka ngkainya, da medoro ri rapu.  

Kariambengi ngkaroo2nya, naama2si 
makumpunya, da nadengkasi. Nato'o: Ne'e 
wase'e komi, ne'e nijama2 kami, be kapokono! 
Bare'e naaya ngkainya, ja rata sambengi, najama, 
naama2si; nato 'o: Ja osamo kapakuli komi, ja 
kami ma'i nijama, ane be niowe, da kapalaika. 
Ungka riria pedengkasinya. Puramo, maka ja 
mbamba ntau tuwu riu.  

 
I Rindi Moe. 

 
Maroo2mo i Rindi Moe, tuama si'a, pai re'e 

wo'u au napoana nu inenya ndate ri wawo yangi, 
nce'e we'a, i Sidodoe to'onya; i Rindi Moe ri 
wawo lino kare'enya. Kasae ngkaroo2nya, 
metompa lai ngkainya, be kuincani to'onya 
(madago yaku masompi pusenya), nato'o: Yaku 
ngKai, da ndeki To Wawo Yangi, da mowelua. 
Siouncu, siontampe pesawinya, ngkainya 
melawo, i Rindi Moe siompu'a labu nakeni. Ja 

sawi santampe, mawengi, nanawu labu 
petondoninya, sawimo ri au santampenya, 
naowemo ngkainya melawo, nato'o mpelawonya:  

 Rindi Moe, Rindi Moe, tako sendekaku 
wera, 

 Rindi Moe, Rindi Moe, wera ri Mo'ayu 
Lele, 

 Rindi Moe, Rindi Moe, da soncali, da 
totende. 

 Rindi Moe, Rindi Moe, wera ri Mo'ayu 
Langi, 

 Rindi Moe, Rindi Moe, da totende da 
soncali, Rindi Moe, Rindi Moe.  

 
Ja nanawu wo'u ripu labu, naowe ngkainya 

melawo, maka soyomo reme, moturumo riunya, 
morame ngkainya ri pelawo. Bangke wo'u reme, 
melawo wo'u, ewa i ngena pelawonya. 
Kasawinya ri wawonya, ri wobo mbayau, 
nasekomo ue, nato'o:  

 Rindi Moe, Rindi Moe, ue mpandiu Lamoa, 
 Rindi Moe, Rindi Moe, ndate ri Sandele 

Toga; 
 Rindi Moe, Rindi Moe, ue mpandiu 

mburake,  
 Rindi Moe, Rindi Moe, Sandele Toga i 

ndate, Rindi Moe, Rindi Moe.  
 
Karoonya naseko ewaince'e, bemo nanawu 

ripu labu, naowemo ngkainya morame, i Rindi 
Moe liu2mo rata ri bente mbe'a, mempone ndate 
ri banua bangke, ja mawengi napakoni, roo 
mangkoni molinga2:  

 Rindi Moe, Rindi Moe, suncu yaku lai 
anda, 

 Rindi Moe, Rindi Moe, asu mpapamu 
bamama, Rindi Moe, Rindi Moe.  

 
Mesono we'a ndati wumbu banua: Bare'e 

bamama, Rindi Moe. Rata wo'u ndati wombo, 
nato'o:  

  Rindi Moe, Rindi Moe, suncu yaku ndati 
wombo, 

 Rindi Moe, Rindi Moe, asu mpapamu 
bancoko, Rindi Moe, Rindi Moe.  

 
Moliu, sawi ri wombo, napelele yondo mpa'a, 

nato'o:  
 Rindi Moe, Rindi Moe, yondo mpa'a 

kupelele,  
 Rindi Moe, Rindi Moe, wuncua boi 

mongkente, Rindi Moe, Rindi Moe.  
 

Jela lai we'a, napoeheka, da naporongo. 
si'iomo pau, nato'o: Ma'imo reme da mekakasi 
mowayondo, da mandote. Laumo wo'u tau 
mombaju ri anda, nato'o:  

 Rindi Moe, Rindi Moe, yaku ngiramo 
mataku; 

 Rindi Moe, Rindi Moe, laumo tau 
mombaju, Rindi Moe, Rindi Moe.  

 
Mesono we'a:  
 Rindi Moe, Rindi Moe, rindi ntopiku 

pena'u,  
 Rindi Moe, Rindi Moe, emba-embaku 

tulau, 
 Rindi Moe, Rindi Moe, ne'e da ngira 

matamu, 
 Rindi Moe, Rindi Moe, emba-embaku 

tulau; Rindi Moe, Rindi Moe.  
 
Majaji morongo, mena'u ungka ndatiria, rata 

wo'u lai banua bangke kalaunya wungka eo, ja 
bangke wo'u reme, nato'o da mopawawa. 
Mopawawamo saeo se'e, moturumo sangkani2. 
Bemo mena'u lai ngkainya; ndatiriamo 
kamowunya.  

 
I Tabole Ode. 

 
Tudumo toroli papitu, ma'imo ri tana se'i, ma'i 

mandiu, ri Wawo Yangi kare'enya. Kasae2 
kajelanya, re'emo tuama mantundani da 
mamporongo, natundani, anu tua'i nale'o, maka 
naosu kukudinya, tau ri rayanya, ana we'a 
madolidi. Ungka lairia naporongo, moana, natima 
langkainya kukudinya, napetebaka ri kaso, 
nawunca lairia. Nato'o: Se'i kita morongo, ane 
tuama nupoana, tajika ri pontompo ntuntua, 
tompo ntebole gune manoka, malose rayanya 
mampatuwu tuama.  

Moana se'e we'a, natendelaka ananya ndati 
Wawo Yangi, natima ntu'anya, napatuwu 
ndatiria. Mewalilimo langkainya, roo mowelua, 
wusi napoana langkai wo'u, natende wo'u 
rindeku. Napoana wo'u samba'a, ja we'a, 
napokonomo. mpapanya nce'e da napatuwu. Si'a 
se'e langkainya malai2 mojamaa, nasu'imo taono, 
nasu'i mbintu, karoonya nasu'i, natende ananya 
ndati Wawo Yangi. Molinga:  

 Gumaku rasu'i mbintu,  
 Mapumo ue mpandiu,  
 Lai tasi lintu-lintu  
 Poncaole mpenaiku.  

Jelamo papanya, kajelanya se'e napeoasi, 
nato'o: Manoro re'e tengeamu, nusu'ika taono. 
Nasapu: Bare'e. Be naaya pesapunya, natintisi, 
sakodi matemo, ja sakodi benta inosanya, 
kariangkani natinti. Njo'umo langkainya 
mompaho, ja paya langkainya, napepali 
kukudinya owi, nayali ri kaso, nabangkatimo ri 
tabo kaju, maka mekorongkangi, nawunca, 
napoyoko2kamo, nawunca ananya se'e, be ndeku 
da napoyoko2ka, silaumo nasombo; moyoko ri 
tau mompaho, narata langkainya ri pompaho, 
nasangke talinya, nalapasakamo, nato'o:  

 Da kumowalemo aku,  
 Da ndeki Lantoya ngGawu,  
 Da kumowalemo du,  
 Muliku i Wulanta Oge.  
 
Mesono langkainya, pai ja kakaa2 ananya ri 

joia.  
 Bapa da ntebole gune,  
 Iko nurombamo aku.  
 
Mesono muni we'anya:  
 Da kumowalemo aku,  
 Da ndeki ndare ntu'aku,  
 Da kumowalemo aku,  
 Da ndeki ndare mpapaku.  
 
Ndekumo, ratamo ndeki ananya au nasu'ika 

taono mpenai; au silau nasosomo towu 
sangkoelinti, da nalulu we'anya, da ri pu'u yangi 
kalo'unya. Ananya ja motumangi, nasalilimo, 
nato'oka tau narata: Komi se'e bara re'e tuntua 
nikita da ndeki To Wawo Yangi? Mesono: Kami 
mangangkita tuntua, ja ndeku, pai re'e eja 
mbayatu, mapari ndapepone, sawi ri wobo 
mbayau, lenemo ncindeku, ewa tanata se'i. 
Jelamo ri banua bangke, natau ananya da 
napancusu nu inenya, susunya mewobo, maju'a 
naepe, ananya jela meposi, ungka lairia osamo. 
Merapi muni langkainya da naporongo, mesono 
wa'a mpapanya pai inenya: Kami se'i be da 
kawai, siko anaku, ja lo'u nutintisi, paikanya ane 
ana mami da nupomawo muni, se'i kurupi da 
njo'u mantombu ue lairia, ane sompemo ue, 
kuincani kabarakamu. Ja roomo nce'e, narata 
tu'anya ri sambira bente, nakita kapari ndaya nu 
makumpunya, napokapuru, nato'o: Ane ja setu 
nupomapari ndaya, yakumo da mampangaku 
monombu ri kurupi. Roo ewance'e, natima soua 
sampayuyu, nabubu ri ewo rede, nato'o: Nce'e 
se'e ane bentamo nururu, kuincanimo siko 
mabaraka, mbolimo nuporongo anaku. Narurumo 

se'e, be masae bentamo, morongomo muni pai 
we'anya owi. Ririamo kapusanya.  

 
I Bancola-ncola. 

 
Mokabuimo umanya i Ta Datu, are'e masae 

napo'ongaa gana papitu, paka tuama, are'e re'e 
kabui. Mabose2mo. - Aa, nato'o au Kapapitu, au 
ri tando ntaumo, aku ja najea2ni 
ngkasangkompongku. Maka kesola i Kapapitu, ja 
raba2ki, ja bega2 melinja; ane mena'u, nadulimo 
ngkasangkomponya aono setu. Masae, mapari 
gaga naepe, nato'o: Se'i komi, ngGauma pai 
ngGaine, aku se'i mapari gaga kuepe, najea2ni 
ngkasangkompongku. Aku a mayai mojala ri tasi. 
Mayaimo, nakenimo jalanya. - Aa, nato'o nu 
inenya pai umanya, au kapo'ipu ndaya, boi mate 
wo'u siko loiria. - Aa, nato'o, tampe, tanda 
ntuama malai2 wainjo'u, mampepali bau, ane 
mate, io, ua janjingku, are'emo a jela ri banua 
aku.  

Palainyamo sinjo'u naliu2 ri manu. - Rimbe'i 
da palaimu? - Aku a kumayai mojala. Mesono i 
Manu: Ane da lo'u siko, aku wo'u da lo'u, bale! - 
Ane da rayamu da lo'u, maliga! Jaji sinya, 
kalo'unyamo, simpoyunu kanjo'unya. Naliu wo'u 
ri mbawu, nepa ri benci, nepa ri pola, merapi a 
moyunu, nawai, nato'o mPola: Ane mapuru 
rayamu pai nupokapuru aku, a kululu siko. - Io, 
penjoyomo. Liu wo'u ri kimbosu, napoyunu wo'u 
ince'e.  

Jelamo ri wiwi ntasi, natinja kuaninya, nato'o: 
Kita se'i a mayai pura2 a mojala. 
Nangguyubakamo, jela ri tasi, natende jala, 
samba'a2 mekoyo bau gori mbukunya. Jela ri 
kuani, oo! topo bae ntu’u napantapa, nasompeka 
ri topo, natapa baunya. Mangkoni ngkinowia, roo 
mangkoni, nato'o: Roo mangkoni kita da 
mosongka, mancongka au a ramboli montapa ri 
eo. Jamo si'a ngkalionya tau, yununya paka kawu 
ntana. Mesono i Manu: Aku a mangkariani 
toponta naile. Bae reme mangkoni, roo mangkoni 
mayaimo, nato'oka Manu: Siko a ire'i montapa. 
Kalo'unyamo mojala, maroo2 i Manu se'e, 
mawila rayanya maroo2 montapa, ja sawi reme, 
mangaumo, masae napedongeka nduu nduu ma'i 
raya mbayau, nato'o: Nunjaa se'i, kuepe gundu. 
Napeole wayau se'emo wobo baso, melonga 
wo'o Angga mBayau samboko, nato'o au langkai: 
Ha, ha, ha, i Angkele, i Pue ntereketaka a 
kureketaka! Nato'o a natandapaka, a 
naruncupaka lai tana wo'o Manu, jamo ikunya 
mesuwu2, wo'onya loi raya ntana pai koronya.  

Kajelanya lairia, meparasi, popasebe2 
pa'anya, meparasi mombetara, momberumpangi, 
sandoomo natima, naokotaka Manu se'e, 
naruncupakamo ri tana, jamo ikunya mesuwu2 ri 
wobo ntana. Roo sinya ewance'e, nakoyomo bau, 
nawunca ri basonya. Mayaimo Angga mBayau 
se'e; Anu lo'u mojala jelamo kapusa nu Angga 
mBayau; najela soamo topo, napeoasi: Imbe'imo 
yununta se'e, topo wo'u soamo. Napeole, jamo 
sambuku pesuwu ikunya. Nato'o: Rakae! Nakae, 
nepa tewutu yununya se'e. - I wenu yau, maka 
baunta are'emo. - Aa, nakoyo Angga mBayau. - 
Aa, dangga siko maroo2, ane aku, are'e a nale'o. 
- Ane wase'e, i sema ntano naile 
mampetitidangga aku? Mesono i mBawu: Aku 
raneo a nupangkita polengkongku, bara a nale'o 
baunta se'i.  

Bae reme mangkoni, roo mangkoni mayai, 
maroo2mo i mBawu, mo'awani wo'u, mangaumo 
bau, napedongeka monduu2 ri raya mbayau, 
nato'o: Bara si'amo. Sawi ri wobo mbayau, 
nato'o: Ha, ha, ha, i Angkele, i Pue ntereketaka a 
kureketaka! Pai nawaika mBawu sinya mangewa, 
nabengko nji pa'anya, ngasanyamo mBawu, 
naokotaka, natandapaka wo'u, ja ikunya 
kandidu21 ri wobo ntana. Nakoyo bau, soa topo, 
are'e masae jelamo i Bancola2, napeoasi: Aa, 
mbe'imo baunta, maka soamo toponta. - Aa, 
baunta natima Angga mBayau, pai are'emo 
kukoto, mau komimo yau, aku se'i madagomo 
pebengkongku pai are'e naaya. Mesono i 
Kimbosu: Aa, arie aku nidika naile, are'e a nale'o 
baunta. - Aa, nato'o, io! sikomo naile. Mareme 
mangkoni, roo mangkoni malai mojala, jamo i 
Kimbosu maroo2. Sawi reme, sandundumo ri 
wobo mbayau. - Aa, nato'o, si'amo! Pai nawaika 
Kimbosu yau memama2. Sawi Angga mBayau ri 
Wawo ntana, nato'o: Ha, ha, ha, i Angkele, i Pue 
ntereketaka a kureketaka! Narengkasakamo 
basonya pai memama Kimbosu, masae ngasanya 
se'i, napedasakaka ikunya, ngasanya wo'u, 
naokotaka, natandapaka, podo ikunya mesuwu2. 
Mombalili Angga mBayau, ndeku mandadumo 
topo, roo nawunca bau, malai, mobalungke wo'u 
ri wobo mbayau. Majolimo reme, jelamo i 
Bancola2, napepali i Kimbosu, nakita ikunya, 
nato'o: Aa, se'imo iku ngKimbosu; wenu maka i 
wengi mongasimo siko, nuto'o: ane aku, are'e a 
nale'o bau. Mesonomo i Pola: Aa, aku naile 
nimboli mangkariani topo. Bae reme, roo 
mangkoni, mayaimo yununya mojala.  

																																																								
1	Pu'umboto: kandidu2 = Bare'e kandudi2 (MS.).	

Masae karoo2 i mPola, nadonge kanduu2 nu 
Angga mBayau, panto'o ndayanya: aa, sima'imo 
pai sangkani se'e kutungkumo, a kuwewe! pai 
napanto'oka Aogga mBayau: Maliga reketaka, ba 
are'e a kutungku siko? Kama'inyanio jela, pai 
nduu natungku, nawewe, naledesi mpalenya, 
mewewe, nalede, mewewe, nalede, masae 
ngasanyamo i Pola, nalede, teledemo pai 
nakekenimo ri wo'onya, natandapaka, jamo 
ikunya mesuwu2. Masae jelamo i Bancola2 
mangkoyo bau. - Aa, soamo toponta, dangga i 
Pola, nato'o: ane si'a, are'e a napouli Angga 
mBayau, are'e a napakaya. Mesono i Benci: Aa, 
aku yau a kusu'a2 ntondu.  

Mawengi, mareme, nato'oka Benci: Io, siko a 
maroo2. Pusamo i Bancola2, sandundumo ma'i, i 
Angga mBayau, sawi ri wawo ntana, napeole, 
se'imo i Benci. Mesono i Benci: Maliga! pai 
nawaika metondu, mokowuwu ta'i i nTolo se'e, 
natondu nu Benci, ngasanyamo i Benci, 
natarangkaku, naokotaka, puu lai tana, ja 
natandapaka, jamo ikunya mesuwu2. Mayai 
Angga mBayau, jelamo i Bancola2, napeole iku 
nu Benci jamo memudi2 ri wawo ntana pai nakae 
yununya. - Aa, danggamo siko! - Aa, matao wo'u 
petondungku ngena pai are'e naaya. Mesono i 
Bancola2: Aa, puramo komi se'i kudika2 pai are'e 
sompe baunta, aginya naile komi wo'u mayai 
mojala, aku wo'u a nimboli. Mawengi, bae reme 
mangkoni, roo mangkoni mayai tau mojala, 
maroo2mo i Bancola2, se'i kayainya pai 
motumunda, natundangi ri wobo mbayau pai 
kambumbu2 kama'i Angga mBayau, jamo i 
Angkai, i Angkele are'emo, mawowemo rayanya 
natondu i Benci. Sawi ri wobo mbayau, panto'o 
ewa i owi. Mesono i Bancola2: Reketaka, maliga! 
kuincanimo, pai natandapaka kayai ri wuku 
usunya, sanduncu nakayai, ja kono nakayai, 
penawusakanyamo ri raya mbayau, nakeni2mo 
kayai. 

Masae jelamo yununya, nato'o: Tu'uri bara 
tetala wo'u bau, akumo maroo2, jamo kayaingku 
lo'umo nakeni. - Aa, tamontapamo sambengi se'i, 
raneo tamayaimo ri banuanta. Mawengi kojo, bae 
reme mangkoni, roo mangkoni, napanumpu bau, 
mayai, Manu se'e moliu ri banuanya ngkalionya, 
se'imo kasangkompo aono. Jelamo ri umanya pai 
inenya, mompeoasi kasangkomponya: Kayai i 
ngKai imbe'imo? - Lo'umo nakeni Angga mBayau, 
kuwunuka. - Aa, ane are'e nutima, a kapepatemo 
siko, maka kayai siri ngKai setu, matao banya 
kayainda! - Aa, da kukuja mena'u, lo'u ri raya 
mbayau, are'e lo'u eja. Mesono 

kasangkomponya: Are'e lo'u mena'u, rakeni 
wayaa marade2, a rapatakaka kaju sampole, 
rapotunda, rawero. Napopotundamo sampole 
kaju, au napatakaka lauro pai nawero 
ngkasangkomponya, jamo kalo'unya; ja pusa se'e 
wayaa naumpu, masae2 nakita mareme2mo, 
nato'o: Si'amo se'e. Maka Angga mBayau ja ewa 
raupa mongkangkasi ri watu motuka ri raya 
mbayau, natopo2, napoposa'u2, kayupanya ewa 
kayupa ndaupa.  

Tudumo ri oru mbayau, sindo'umo lipu ri 
Torate. Nauyumo ngkasangkomponya, maramo 
lipu, nato'o: Si'amo se'e lipu kanjau ntau 
mangkeni kayaingku. Tudu njai tana, 
melapasakamo ri wayaa, melinja, jela ri ue 
mponombu, najela njau tau monombu, 
napeoasimo: Aa, aku se'i ma'i mompeole i ngKai, 
bara mbe'i banuanda? Mesono ananggodi: Si'amo 
sinjau banunggiula i ngKanggiai, paikanya njau 
montonggiosu nji wuku unggiusu. - Aa, ane 
wase'e, a kupeole. Mempone, nato'o: Aa, aku se'i 
mawongku ri ngKai. - Nipemponggione, a 
mompeonggiole i ngKanggiai, montonggiosu ri 
wuku unggiusu. Memponemo, sawi ndatiria, 
napeoasi: Ara imbe'imo i ngKai? - Ndate ja i 
Angkele. Nato'o: Ungka ri mbenggie'i siko 
makunggiumpungku? Mesono i Bancola2: Aku 
ungka ri wawo ntana. - Aa, nato'o, singgiikomo 
ntanggiano, makunggiumpungku, bara 
nuincanggiani pakunggiuli? setu i ngKanggiai 
montonggiosu ri wuku unggiusu. Mesono i 
Bancola2: Ane da anggiaku da mompakuriggiuli, 
da mayanggiai komi punggi2ura salinggiipu ri 
yonggiopo, da kuincanggiani mangampakunggiuli 
i ngKanggiai, da kuyanggiali anu mantonggiosu ri 
wuku unggiusu; ane kupeboonggioo, are'emo 
kudonggionge pesonggiono, da kupakunggiulimo 
i ngKanggiai.  

Malaimo sinjo'u tau salipu pura2, napeboo, 
nadonge ja, nato'o: Palai, ntongo kudongeja 
peboomu, kawao2 palaimo. Meboo wo'u, bemo 
nadonge, nato'o: Da kupakunggiulimo 
konggiomi, e ngKanggiai! Mesono i ngKai: Aa, 
mapanggiarimo makunggiumpungku, kuenggiepe, 
a nupakuriggiulimo anggiaku. Se'imo yu'a 
ngkayai kantainbe2 ri tambile, ja matanya njaumo 
ri wuku usunya. - Aa, nato'o, nitodosanggiakamo, 
ngKanggiai! pai sapahamo naowo a napayalimo 
kayai. Nato'o: Aa, majunggiu'amo, 
makunggiumpungku. - Aa, nato'o, 
ewasenggie'emo, ngKanggiai, kajunggiu'anya 
nitodosanggiakamo. - Aa, ma'anggiaimo, 
makunggiumpungku, a manggiatemo anggiaku! 

Naperontadamo ri usunya, naluntamo, natateka 
labu wuku usunya. Roo naowo, nawinta kayai, 
narabu2mo, matemo ngkainya se'e, nakenimo 
kayai. Naperipokamo, jela ri wayaa, naumbu 
wayaa, naoremo ngkasangkomponya, maka 
naincani, ane monggalemo a naoremo wo'u. 
Naore sindeku, sawi ndati wobo mbayau. - Aa, 
tuwumo siko! maya yau kayai i ngKai? Nato'o: 
Maya. Rata ndate mayaimo, jela ri banuanya. 
Mesono inenya: Aa, maparimo nuepe, anaku, ja 
najea2ni ngkasangkompomu, ja ura ntuwumu2 
nukajela yau, ja ua ngkoromu! tau lo'u ri 
Toratemo se'e! Roo sinya sindate, maroo2mo pai 
inenya pai wa'a ngkasangkomponya, bemo 
najea2ni, maka napoulimo kayai i ngKai. – 
Pusamo.  

 
Laolita i Kangao-ngao. 

 
Tuwumo tau santua'i papitu, i Kangao2 anu 

kasupua. Sangkani tau se'e malai moasu ri ra 
yopo. Eo mpalainya nasoko nu asunya wawu. 
Gori ngkasoyo nu eo, mokandepemo ri tongo 
yopo, nepa natapa wawu. Bangke reme malaimo 
wo'u tau se'e moasu; wawu natapa napalaika ri 
kandepe. Butu malai payamo tau se'e, ma'i 
langkai tu'a mekoyo baso, mesuwu ungka ri ra 
mbayau, nepa natima wawu ri topo, nakeni 
mpalai. Ri poasu ntau se'e, i Kangao2 meripuri, 
maka asunya kekata. Laukamo eo, wa'a ntau 
aono bare'e mesoko asunya, jamo i Kangao2, 
mau kekata asunya, papitu wawu nasoko. Jo 
wa'anya nce'e wawu nakoyo ri kandepenya 
ngena. Jela lai kandepe, napeole bare'emo re'e 
wawu ri topo. Mogombomo tau se'e, nato'o: 
Manoro re'e tau mongangka mampangangka 
wawuta ngena. Aginya, ane malaimo wo'u kita 
raneo, da re'e samba'a da tasombo ri kandepe, 
mangkariani wawu, boi marugi ngkabongo kita 
se'i. Mesono anu tukaka, i Ka'isa: Yaku se'i anu 
dangkariani.   

Bangke reme, malaimo tau moasu. Se'i tau 
nasombo, jamo moasa2, magegesi kayai, nepa 
natundani ri jaya tau da ma'i mongangka. 
Payamo tau malai moasu, mesuwumo Langkai 
Tu'a ungka ri ra mbayau, mekoyo baso, memuu 
ewa wawu, nato'o: Muu, kukoyo wawunya pai 
puenya. Nadonge ntau tumundani oni nganga 
se'e, kanadongenya; moloncomo, nepa 
mesambuni ri gumbungi. Liu2mo Langkai Tu'a ri 
																																																								
2	ja ura ntuwumu yau pai nukatuwu, banyapa 
janjimu (MS.).	

kandepe, natima wawu, nadika ri baso, mesua 
muni ri ra mbayau. Laukamo eo, jelamo to poasu, 
papitu wo'u wawu sinoko nu asunya. 

Jelamo lai kandepe, se'i tau mangkariani, nepa 
mesuwu ungka ri gumbungi, napeoasi ntua'inya: 
Imbe'imo yau wawu ndatapa se'e? Mesono i 
Ka'isa: Ma'i ngena samba'a Langkai Tu'a mesuwu 
ungka ri ra mbayau, mekoyo baso, nepa nato'o. 
Muu, kukoyo wawunya pai puenya. Sawanya 
kukayai, molonco yaku, maeka rayaku madonge 
pau se'e. Mesono anu Karaduanya, nato'o: Raneo 
yaku dangkariani, pesanya, komi da lo'u moasu; 
ane jelamo Langkai Tu'a setu, da kukayai, 
nakapate.  

Bangke reme malaimo to poasu, i Karadua 
mongkariani, mantundani Langkai Tu'a. Payama 
tau se'e, mesuwumo Langkai Tu'a ungka ri raya 
mbayau, mekoyo baso, nato'o: Muu, kukoyo 
wawunya pai puenya. Butu nadonge nce'e, 
moloncomo, mesambuni ri gumbungi, maeka 
rayanya mangkayai. Soyomo eo, jelamo to poasu 
aono, papitu wawo nasoko nu asu. Jela lai 
kandepe, laumo wo'u tau mangkariani, napeoasi, 
nato'o: Rimbe'imo wo'u wawu sambengi ngena? 
Mesono i Karadua: Ma'i wo'u Langkai Tu'a 
mantima, maeka rayaku mangkayai, pai 
kupolonco ri gumbungi.  

Ewase'emo podedenya, jela ri Ka'aononya. 
Wawu ri topo bare'e sompe. Jelamo ri Kangao2, 
nato'o: Yaku yau da mancawanaka komi, 
pesanya, mangkariani wawu ndatapa. Mesono 
wa'a ntukakanya: Mau kami se'i bare'e kataba 
mangkayai, pagonya siko se'e. Mesono i 
Kangao2: Nepa, ndapeole raneo.  

Bangke reme malaimo tau se'e; i Kangao2 
mongkariani pai tumunda. Moyukumo si'a ri ara 
njoia, mewali nggarumo, bare'e nakita nu Langkai 
Tu'a. Payamo tau moasu, mesuwumo wo'u 
Langkai Tu'a ungka ri ra mbayau, memuumo, 
nato'o: Muu, kukoyo wawunya pai puenya. 
Monjii2mo i Nggaru ri ara langka. Nepa ga'a 
ntongo pantimanya wawu ri topo, pai winduncu 
sa nakayaimo i ngKangao2 ri talikunya, bare'emo 
mayali kayai. Nalapasaka nu Langkai Tu'a 
basonya, nakeni mpolonco kayai, mesua ri ra 
mbayau.  

Laukamo eo, jelamo tukakanya aono, papitu 
wo'u wawo sinoko nae asu. Jelamo ri kandepe, 
ntongonya lawapa sakodi, napeoasimo, nato'o: 
Wenumo, Kangao2? Mesono i Kangao2: 
Ndipapowawo, pesanya, topo tundeku riunya. 
Napeole ntau se'e, ndate ja wawu, bare'emo 
natima nu Langkai Tu'a. Nato'o i ngKangao2: Se'i 

baso napalaika nTau Tu'a, paikanya kayai i ngKai 
nakenimo ngena. 

Yoremo, bangke reme mewalilimo tau se'e ri 
banuanya. Soyomo eo, pura mangkoni, 
napakoromo wawu gala nu ngKainya, ua se'i 
kayainya bare’emo narata muni. Pura mangkoni, 
mawengi2mo sakodi, lo'umo tau papitu santua'i 
mesidoe ri ngkainya. Jela lairia, napamongoka, 
pura mamongo, nato'o: Se'i wawu kawaika komi 
ngKai, ua morasi yau karijo'u mami se'e. 
Paikanya kayai nakeni mbawu. Mesono 
ngKainya: Wawu se'i bare'e kupomawo, paikanya 
kayai kupomawo; njo'u ndipepalikaku da 
ndipangkenimo muni. Meokomo tau papitu se'e, 
pai napangkeni muni wawu, maka bare'e 
napokono ngKainya mantima. Bangke reme 
malaimo tau se'e, jelamo lai kandepe owi, mosu2 
wayau, pesua2 nu Langkai Tu'a anu mantima2 
wawu. Natimamo ntau se'e lauro; ntongonya 
mawengi2 roo napakoro. Mareme lo'umo ri 
wayau sinjau. Nato'o i ngKa'isa: Yaku se'i riunya 
ndauyu ri raya mbayau; ane kupenjuani lauro, 
nuore yaku maliga2. Nauyumo ntau se'e 
tukakanya; bare'epa ga'a ntongo mbayau, 
nanjuani lauro, bare'emo nakoto kawenginya. 
Nasawani wo' u i ngKaradua, ewance'emo se'e 
si'a, bare'e nakoto ndauyu wailo'u. 
Mancawanaka wo'u i Katatogo, i Ka'aopo, jela ri 
Ka'aononya sangaya2 bare'epa tudu ri tana, 
mekioremo. Nato'o i ngKangao2: Yaku wo'u, 
pesanya, da mancawanaka, paikanya ane 
kupenjuani lauro, ne'e ndiore, ja ndauyu wailo'u.  

Se'imo i Kangao2 tudumo rilau. Melinjamo 
si'a ri ra mbayau, bare'e masae ratamo lai lipu 
ntau. Re'emo ana we'a papitu mombaju ri 
sambali bente. Napeoasimo ri tau setu i 
ngKangao2, bara madago mesua ri ra lipu. 
Mesono tau setu: Bare'e madago, sindate Langkai 
Tu'a ma'ai kaju'anya, mangkeni2 kayai, 
tepetosuka ri talikunya. Nato'o i ngKangao2: Ane 
ewance'e, madago da mesua yaku, maka 
kuincani pakulinya. Mesono tau setu: Nepa 
riunya, da ndapetumbuka kabosenya. Jela lai 
kabosenya, napetumbu nuntu linggona se'e, maka 
si'a maincani pakulinya. Nato'o ngkabosenya: 
Ane ewase'e panto'onya, madago mesua. 
Mesuamo i Kangao2 mepone ri banua, 
napamongoka. Pura mamongo, nato'o i 
ngKangao2: Ane da kupakulisi tau maju'a sinjau, 
komi pura2 ndipelimba ri banua sindeku, oyo 
njoia ndipakapia, ndisipiti, tuke pura2 ndiupiti, 
ndidampo, nepa da ndipepedongeka: ane 
mompanggoromo, da osamo Langkai Tu'a.  

Mena'umo tau setu, melimba ri banua 
saogunya, jamo i Kangao2 pai Langkai Tu'a ri 
banua. Natimamo penai, nepa nasayu yu'anya, 
nakekeni ri kayai, nepa nalulu mpenai welanya, 
nawutu kayai, nakeni. Mompanggoromo tau 
maju'a, mena'umo i Kangao2, molonco, 
nape'ontoki tau mombaju we'a papitu, nato'o: 
Ako, tapalai! Napokonomo ntau setu melulu ri 
Kangao2, mewunca ri yakasi, mewalimo nggaru 
si'a. Napenjua i ngKangao2 lauro da napaincani 
ntau sindate, naoremo. Pangaore ntau sindate 
yakasi, naepe manee. Nato'oka yununya: I owi 
manga'a, se'i2 maneemo, manoro mariamo tau 
setu. Naore waindeku, sawi ri wobo mbayau, se'i 
we'a papitu napoyunu i ngKangao2, kayai 
ngKainya se'imo. Napomberampaimo we'a wa'a 
ntukakanya, wungkamo tau setu pontunya wo'u 
samba'a. Anu maja'a lionya, pontu i ngKangao2, 
anu madago lionya, pontu ntukakanya a'ono.  

Mewalilimo tau setu ri banuanya. Mangkoni 
ngkinowia, pura mangkoni mesidumo santua'i 
papitu ri ngKainya, nakenimo kayai. Pura 
mamongo nato'o ntau setu: Se'imo kayai anu 
ndipomawo, ngKai, wa'anyamo se'i 
pomakumpumi kami se'i, maka kayai 
ndipomawo; pai kami se'i, ndipaincani, da 
malaimo. Malaimo tau setu ri rongonya pura2, 
maka morongomo. Masae2 madolidi lio 
ndongonya, maja'a lio ndongo ntukakanya, 
madodomo rayanya. Napepeole ntukakariya 
rongo ntua'inya, masawoyomo rayanya da 
marampa. Nakira2mo i Kangao2, paikanya 
rongonya maincani riunya. Mewali nato'o 
ndongonya: Aginya, kita se'i da mewuncamo ri 
lincu labu rindinya.  

Jelamo tau aono se'e ri Kangao2, nato'o: Kita 
se'i da njo'u mombala duanga, da tapobalu, bara 
da tapesawi, nakare'e yowenya, ntano nakira2mo 
se'e, banya duanga, ja yumu yau. Mesono 
rongonya: Ne'e njo'u siko, boi da napepate. Ja 
nasapu pompau ndongonya, malaimo si'a. 
Nabalamo yumu, nato'o ntukakanya: Siko Ka'isa, 
nupebutuka da mongojo ri rayanya, bara 
madagomo. Riu2nya mesua i Ka'isa, nepa i 
Karadua, jela ri Ka'aononya, boi bata2 raya i 
ngKangao2. Puramo ncetu, mongojomo i 
Kangao2 ri raya yumu, taku napalomo tutunya, 
napo'usimo. Mebunde2m'o i Kangao2 ri rayanya, 
nato'o ntukaka puramo inosanya, maka lawi 
ewance'emo tangara ntau aono setu, nakamate i 
ngKangao2, nepa da narampa rongonya. 
Nakenimo yumu ri koro ue ewa ri Poso sinjau, 
nepa naandu. Pura naandu, malaimo tau, 

molonco momberiri, tangara ndayanya mantima 
rongo i ngKangao2, se'i ri ra lincu labumo. 
Natima ntau setu uase da mampakaja'a lincu, 
bare'e ndapouli. Mawila rayanya bare'e nale'o 
we'a sinjau, malaimo ri banuanya.  

Se'i rongo i ngKangao2 tianamo. Bare'e masae 
moanamo, ananggodi tuama napoana. Lairiamo 
karoo2 nenenya pai ananya. Bangke2mo sakodi 
naincanimo mompau2, madagomo melinja 
ngkalionya, lo'emo mompau, napeoasimo 
papariya, nato'oka nenenya: Ine, imbe'imo 
papaku? Mesono nenenya: Naandumo wa'a 
ntamamu ri koro ue. Mesonomo ananggodi setu, i 
Widu ngKoyu to'onya, nato'o: Da kunjo'u, 
mampepali papaku; ndipakorokaku bakuku.  

Pura napakoroka bakunya, malaimo i Widu 
ngKoyu pai nawai nenenya toyu manu saogu. 
Ungka ri untunya napeoasi papanya ri lipu pura2 
anu ri wiwi ue. Sangaya2 nato'o ntau: Kami se'i 
bare'e kakita papamu ri yumu setu. Nepa ga'a 
ntongo lipu naliunaka, maposomo toyu manu anu 
nakeni2 se'e. Melinjamo wo'u, jela lai lipu 
samba'a, napeoasi, nato'o: Bare'e ndikita papaku 
ndadika ri yumu, bara moliu ire'i? Mesonomo tau 
ri lipu: Kakita yau owi, paikanya masaemo 
kaandu nu yumu. Mesono i Kangao2: Manoro 
ince'emo. Se'i ana manu bangke2mo, 
mowancemo sakodi. Melinja wo'u i Kangao2, 
jela ri bambanya, ewa ri bamba mPoso se'i, rata ri 
kasasio lipunya, nce'emo kapusanya, napeoasi 
wo'u, nato'o: Bare'e ndikita kaliu nu yumu kare'e 
mpapaku owi? Mesonomo tau setu: Nepa i wengi 
poliunya ire'i, wawase'i ri tongo ntasimo, 
natende2 ndopo. Manunya se'e mototoro'omo, 
pai maratemo wancenya.  

Jelamo i Kangao2 ri wiwi ntasi, nakitamo 
yumu, ntongonya lawa sakodi ungka ri wiwi 
ntasi. Nato'o i ngKangao2 ri rayanya: manoro 
sinjaumo yumu kare'e mpapaku. Madagomo 
sakodi rayanya. Njo'u monangumo si'a sangkani2 
pai manu. Bare'e masae ponangunya malodongi 
naepe, mewalilimo muni ri wiwi ntasi. Jela lai 
lore, naledemo i Manu manunya, taumo 
pewalinya. Nato'oka i Widu ngKoyu: Siko da 
ire'imo, yaku da njo'u mantima yumu mpapamu; 
Mewunca muni ri kukulinya, nepa moyoko; 
bare'e masae jela ri yumu, nakai mbancenya 
sinjau, nakeni mpoyoko, rata lai lore, nepa naloka 
i Widu ngKoyu tutunya, napeole lau jamo wuku 
mpapanya.  

Naomemo koronya i Manu, nepa 
mamburongko ri wuku i ngKangao2, bara 
tesangkoejampali paomenya pai 

pamburongkonya, mombekekeni, 
mombesumpamo wuku ntau mate. Masae2 njo'u 
meome momburongko wo'u, menaamo mata i 
ngKangao2. Masae2 membangumo, napone i 
Widu ngKoyu kayuku, naponga ri wawo ntau 
mate, tuwumo pai mompau2mo. Mompau2 ntano 
papanya se'e, napeoasi: I sema mampatuwu 
yaku? Mesono i Widu ngKoyu: Yakumo se'i 
mampatuwu, pai Manu se'i. Nato'o wo'u 
mpapanya: Paikanya siko se'i, ana i ncema? 
Mesonomo i Widu ngKoyu: Yakumo se'i anami, 
ntongonya ri raya ngkompo i Ine, kapatemi owi, 
naandu mba'a ntukakami. Manoromo ri rayanya i 
Widu ngKoyu ananya, maka nakita 
pampomawonya si'a. Tatogomo tau se'e, maka 
natajimo i Manu kamanunya, mewalimo tau. 
Molipumo ri buyu saogu tau setu, natimamo 
mamongo tatogo ngayanya. Naporosaka ri woto 
nononya, mewalimo tau. Re'emo langkai tu'a, 
re'emo bangkele tu'a, re'emo ngalitau pai ana 
we'a, re'emo ananggodi, mewali bukemo salipu.  

Jamo se'i nenenya njau ja ri lincu labu, 
mokalemo tanta'inya. Nato'o mpapanya: Da 
mantuja baku, maka kita da lo'u mampanga'esi 
liputa owi. Jela sinjau, naungkusimo lipu, natunju 
banua, napepate tau pura2. Jamo Nene i Widu 
ngKoyu napatuwu nu anu lawi rongonya. 
Mewalilimo tau se'e, mogumora, moganda2 
mampakoroka wawainya. Puramo se'e, maroo2 
tau setu ri lipunya da wo'u. Puramo.  

 
I Sumboli pai Angga mBayau. 

 
Lo'u mancari i Sumboli, kadii2 mpancarinya, 

njo'u sangkani wo'u, narata bere'e ue barunya, 
napepeole bara re'e au ri tana, bara tau mantima, 
bare'e; njo'umo wo'u sampali, nakojoti mpodago, 
nakabangke uenya, bangke reme njo'u 
mompeole, bare'e re'e uenya. Malose rayanya. 
Aa, nato'o, bara i sema mesago baruku? Napeole 
ya'anya ri tana, bare'e, napeole tuka eja, 
kelombu.  

Kadiinya se'e pitumpali nakojoti, edemo doa, 
bare'e re'e au nainu galanya, nepa natundani, 
ntongonya mawengi2 potumundanya, ja ndate 
reme sakodi, nadonge kareko2, nakitamo sima'i 
tau da ma'i mancari, banya ri tana pelinjanya, ja 
sada napakoro napesunaka, melimba2 ri kaju, 
kaju mosada mpotimali, be naisu2 tana, ja 
naombi ma'i kaju, motunda ri sada, ewa ri su, 
melimbamo ri au sangkajunya. Madii 
pelimba2nya, mosu ri baru. Anu mesambuni se'e, 
mapia2 mpodago, jelamo ri patuko au da 

mancari, radua woyo nasalili, nadika sadanya, 
mepone ri baru, mancari, ja pura nasari, napatana 
muni, malai, natima muni sadanya, langkai 
tu'amo pai magasipa. Mesada2 muni ri jayanya 
ngena, jela ri ra mbayau, naluluwaka i nCumboli, 
napepeole, payamo ri ra mbayau. Mewalilimo i 
Sumboli ri banuanya, naincani au mesago. 
Nadongemo i Lagoni re'e, nakita i nCumboli au 
mesago baru. Aa, nato’o, be nutaha mewunu? - 
Aa, bare'e kutaba. - Aginya yaku da lo'u tumunda 
raneo.  

Mompakorokamo i Lagoni, njo'u tumunda ri 
wobo mbayau, ja madii karemenya, nadongemo 
sima'i karungka2 woyo barunya ri ra mbayau. Jela 
ri wobo mbayau, nato'o: Si'amo se'e sima'i, 
napapaliuka lo'u mancari, bepa nabungka 
ncoroba. Moliu mancari, pura mancari, mewalili 
muni, silau bepa molengko, mosu2 ri wobo 
mbayau pewalilinya, metawalamo i Lagoni, ja 
sarii kayai, nakeni mpena'u se'e kayai. Bepa 
mewalili i Lagoni, maka kayai setu panta 
ngkainya.  

Mogombomo tau, nato'o: Be monco, da talulu 
ri wobo mbayau. Natowo kaju, nauyu, bepa tudu, 
nasepe wo'u ri wuntunya, napo'usi, nepa nauyu 
wo'u silo'u; nepa tudu ri tana, nepa lo'u pena'u. 
Mombesundu tau setu santua'i, da lo'u da 
mena'u, be nataba au' tukaka, ja tua'i nataba, i 
Sumboli. Mena'u, samba'a maroo2 ri wobo 
mbayao mangkekeni eja, tudu rilau, madii 
kadodongoronya ri pu'u ejanya, nepa melinja. 
Masae pelinjanya, nepa nadonge manu 
mototoro'o lawa2. Njo'umo, bepa jela ri lipu, 
nadonge tau tutumangi, narata ananggodi, 
napeoasi: Nunjaa natangisi ntau sindate? - Ndate 
tau sulabi ngkayai, be lo'u rayali. Napari2mo 
melinja, nato'o: Aa, manoro si'amo gori 
ngkayaiku!  

Jelamo ri pu'u bente, mesuamo, napari2 
melinja ri soma, napeoasi: Aa; bara madago da 
mepone ri banua ntau motutumangi? - Oo, ndate 
i ngKai sulaoi ngkayai, nce'e natangi2si mbe'anya 
pai ananya. Mesono taliwanua: Mbolimo 
mepone, bara siko maincani pakulinya. Mepone, 
motunda ri wombo, nato'o: Pakamosuka 
mampeole bara wenu da payali. Nakita kayai setu 
ja rauyu yu'anya ri ara njoia, maka ri talikunya 
pangkayainya, ja molu2 ri tambotonya. 
Napamongoka, mawaa mamongo: - Io, se'imo 
kita malimbu tau jela, nce'e da mampakulisi 
langkai tu'a; ane mate, be da naposaki. Nato'o: 
Be kono ntawala, ja sulabi, ane be da kuposaki, 
re'e pakuli kuincani sado'i. - Io, powiamo, bara 

da nusupa, bara da nukuja. Mesono i Sumboli: 
Aa, ane re'e au mampanungku manu, 
mampangkonika wawu ri bonde, da ratima, maka 
be madago ane kusupa, sa'e da ri bonde, 
sangaya2 da rapasambaka. Tepasambakamo ri 
bente tau pura2; ne'emo re'e da sambengi, nato'o 
ngkabosenya.  

Naroroka i Sumboli manu, mangkoni tau, 
sinjau au kono ngkayai, ja pekakakainya be 
naowe2. Napekitima ngkabosenya, jela, nato'o: 
Se'imo komi kabosenya, ane nito'o yaku da 
mangasupa, ne'emo re'e sako ananggodi abe da 
menau,, pakarodo pura2, eja da raore pura2, da 
rapakapia rindi. Naaya se'e, nakokodi pakulinya, 
banya pakuli monco, ja mbambanya, nasupamo 
ri pontu ntarikunya, roo mopasupa, nato'o: 
Nikayore pura2 komi ri lipu, da yore ri eo, nau 
nidonge mepanggoro, ne'e nipojo molengko2, da 
nipapaliu yako. Ja too nasupa, meyoro i Sumboli, 
nano'o kayai ri ara njoia, maka narea riunya, 
nano'o waima'i, narembisaka, mekakai langkai 
tu'a, mapu'a usunya radua, kama'i ncada 
ngkayai. Jamo kayalinya, napouli kayainya, 
malaimo ri jayanya ngena, ndatemo samba'anya 
malengemo rayanya maroo2, nato'o bara matemo 
i Sumboli. Jela ri kaju nauyu, meponemo, 
naepemo anu ncindate tuma'imo muni, napari2 
mepone, sawimo. Nato'o: Langkai tu'a setu 
matemo, se'imo kayai kuyalimo ri taliku langkai 
tu'a mesago baruta wungka eo. Nakenimo baru, 
manginumo, mawongkomo rayanya, nasarimo 
wo'u wungka eo.  

 
Laolita i Tengko. 

 
Masae2 karoo2 i Ana Ilu santua'i, ja salipu 

radua tau setu. Ma'imo i Lagoni pai i Sumboli, 
napamongokamo i Lagoni; napapotundamo i Ana 
Ilu tua'iuya ri sorinya, maka kodi2pa. Natima 
ntua'inya taku tonde i Lagoni, napolegaka, 
manawumo, lo'u natima ntukakanya kapipi 
manawu setu, nawai2kamo i Lagoni, bemo 
napojo, merapimo ayapa i nTa Dala Nanggi da 
sawaninya.  

Malaimo i Lagoni, naposongkaka i Ana Ilu 
tua'inya, malaimo njo'u mantima towu pai loka, 
nasosomo towu sabingka, loka tasa sampayuyu, 
naparimpayuyu tua'inya, nasango ri banua, 
nawesikimo langkenya, mosalana, mopenai, 
motawala, mosiga, ewa tuama porepgkonya, 
malaimo, loka pai tuwu nadikaka tua'inya. 
Tuma'imo i Lagoni, meboo2, bemo napojo 
ntua'inya mesono2, maka napatada ntukakanya: 

Ane tuma'i tau meboo, ne'e nupojo mesono2.  
Njo'umo tukakanya, malai, ri ra mpalainya, 

jelamo ri wobo mbayau; sancandamo tengko, 
mongayumo i Ana Ilu, nato'o mpongayunya:    

 Tengko, da kumekutana  
 Mbe'i jaya loi tana? 
 Tamaku Ta Dala Nanggi,  
 Da lo'u mantima bana  
 Siondopo, siongaya 
 
Mesono i Tengko: 
 Mate mopamate-mate,  
 Loi kasio nTorate.  
 
Mesono i Ana Ilu: 
 Tengko, da kumekutana 
 Mbe'i jaya loi tana? 
 Tanda ntuama welua,  
 Mate nca boi makuja. 
 
Ndate i Ana Ilu, nakita subumo jayanya ri 

Torate, napeoasi wo'u ri Tengko:  
 Tengko, da kumekutana  
 Mbe'i jaya loi tana?  
 Da lo'u mantima bana  
 Siondopo, siongaya.  
 
Mesono i Tengko: 
 Mate mopamate-mate, 
 Loi kasio nTorate.  
 
Mesono Ana Ilu: 
 Mate nca boi makuja,  
 Tanda ntuama welua.  
 
Tudumo wo'u ri karuantampe, naliu, subumo 

wo'u, mekutanamo wo'u ri Tengko:  
 Tengko, da kumekutana  
 Mbe'i jaya loi tana?  
 Tamaku Ta Dala Nanggi,  
 Da lo'u mantima bana  
 Siondopo, siongaya.  
 
Mesono wo'u Tengko:  
 Mate mopamate-mate,  
 Loi kasio nTorate.  
 
Mesono muni i Ana Ilu:  
 Mate nca boi makuja,  
 Tanda ntuama Welua.  
 
Malaimo wo'u, nakita i Tengko medopa2 ri 

ana ngkaju ri sampotongo mbayau, lo'u, 

togontampemo naliu. Naole, subumo wo'u. 
Molingamo wo'u i Ana Ilu ewa kuto'o i ngena, 
mesono muni i Tengko. Naliumo 
ka'opontampenya, subumo wo'u jaya, 
mekutanamo wo'u, nato'o mpolinganya ewa 
kuto'omo roo, pai da kulanjamo, nakaronga pusa.  

Masae2pa, jamo togontampepa, mekutamo 
wo'u. Natujumo wo'u i nTengko jaya, i Tengko 
se'i tuama. Masae2 jela lai Torate, nawoncu 
bajunya, nalambe salananya, mandiu; i Tengko 
se'i medopa ri ana ngkaju; petironya, napepetiro 
we'a mandiu. Naratamo i Bangkele Tu'a ri 
banuanya au nagumbuti mbayaa taku tabo, 
ratamo lai noncu, monduu2, mokado2, 
mesonomo i Bangkele Tu'a: Aa, i sema setu, yaku 
mangkabalusi i Ana Ilu. Na'aiwakamo i Ana Ilu 
monduu2, mesono i Bangkele Tu'a: Aa, ne'e 
nuruncu2 noncu setu, yaku mangkabalusi i Ana 
Ilu masaemo. Be naaya. Aa, nato'o, yaku, Tu'a, i 
Ana Ilumo se'e. Nepa marantasi tanta'i 
mokalemo, nato'o: Ane siko i Ana Ilu, peponemo. 
Lau komponya da waremo santongonya, bemo 
mangkoni2 ma'i jaya. Moadi i Bangkele Tu'a, 
napoadika i Ana Ilu, mangkoni, i Tengko se'e be 
riapojo mangkoni. Roo mangkoni nepa njo'u ri 
langka, yore, nepa bale2gi, montalekasi, 
mombole2 yore. Mawengimo wo'u, bangke reme 
nato'o: Tau makuja ncindate kawoo2? Mesono 
Tu'anya: Aa, da ndapokujaka, da njo'u siko 
meole? - Io, da njo'u. - Aa, sindate tau malumbu2 
baula sasio, sasio wo'u bana naka'uwika baula, 
baula mekakakoresi; nepa da sawani bajumu. 
Nasawani kojo, boba langkenya napiori, boi 
naincani ntau kawe'anya. Mesono i Bangkele 
Tu'a: Ane malaimo retu, subemo nono pancara, 
lairia mesuwumo sancanda nyara buya, sinjaumo 
tuntua.  

Kandekunyamo we'a se'e, jelamo ndati Ta 
Dala Nanggi, rodopo tau, naruncupaka tawalanya 
lai soma pai mena'u, motunda lai ala, laumo tau 
limbu2, pai napotunda, napamongoka i nTa Dala 
Nanggi, kayaga2mo, kawoo2 tau malumbu2 
bengga, be ruu, nasawanakamo ncamba'a, be 
ruu. Bengga setu sasio modede, ri wawonya 
ayapa, sangkaju2 ja pai siondopo, siongaya, maka 
sandopo sangaya. Mekutana i Ta Dala Nanggi: 
Nunjaa nukama'ika, anaku? - Bare'e, ja ma'i 
mampeole komi se'i kawoo2. Roo mamongo, 
ndapompauka, masae2 nato'o: Yaku se'i, Papa, 
da kuwailo'u muni, da kudadu i Tu'a. Jela lairia, 
nasube muni woto nono sinjau, paya muni nyara 
naponyara ngena. Ndeku meponemo, yore muni 
ri langka, bale2gimo kayorenya ri eo, maka 

mompa'osa yorenya da ndeku wo'u ranee, 
malumbu bengga.  

Yaa, ja ngkinowia mangkoni, ja roo mangkoni, 
metompa da yore ri Tu'anya. - Yaku, Tu'a, da 
yore riu. - Kayoremo, anaku. Ndate wo'u Tengko 
maroo2, momua2, ri wawo ngkayorenya. Bangke 
reme moapu wo'u Tu'anya. - Yaku wo'u da 
kundeku wo'u rindeku, nipoapu, maliga2, 
nakaronga roo. Nasawanimo wo'u nTu'anya 
rengkonya, natodu wo'u pancara, mesuwumo 
nyara mawaa, mesawimo riria, kandekunya wo'u 
monyara, dongoro wo'u tau naole salionyamo 
wo'u rengkonya. Natinja wo'u tawalanya, roo 
napamongoka, meole2mo i Dala. Nanggi, ana i 
nTa Dala Nanggi, banya wo' u tuama, we'a yau. 
Meoasi i Ana Ilu: Koisa, Papa, madago 
ndapesawanaka? - Madago sa, ane re'emo ruu 
malumbu bengga sasio, nce'e da mantembi ayapa 
siongaya setu, da nggalanyamo.  

Meokomo i Ana Ilu, njo'u, dodongoro tau, jela 
njairia, mangaru wo'u, pede ri sambiranya, gana 
siongkani nalumbu, natembimo bana. Roo 
natembi, nepa motunda mamongo.  

Malaimo i Ana Ilu, melulu i Dala Nanggi, 
nce'emo natako da naporongo. Anu ncindate, 
tua'inya, ja tatogo loka, ja ruantuke towu yabi nu 
bakunya, jamo saogu nono bare'epa natowo i 
Lagoni, da lo'u madungka banuanya, pai jela lai 
Tu'anya i Ana Ilu, nayali rengkonya, paya muni 
nyara. Yore ri reme, mawengi mangkoni, 
napakoni nTu'anya, sangkani pai i Dala Nanggi, 
motuba tau setu, ja Tengko be mangkoni. 
Mawengi yore tau, i Dala Nanggi ri tambale, si'a 
ri raya lincunya. Bangke reme nato'o: Da 
kumalaimo, Tu'a, da kumadadumo makumpumi 
ndate, bara matemo, bara puramo towunya pai 
lokanya, bara madungkamo banuanya. Malaimo 
ndeki wawo ntana, mokaamo kawe'anya muni, i 
Dala Nanggi mauba ayapa, i Tengko mampoyunu 
sima'i. Jela lai ue, mandiu lai pandiunya owi, 
malai wo'u ndeku, jela lai pu'u mbayau, bemo 
mekutana jaya, nakita i Dala Nanggi se'i 
mantonda we'a.  

Jela ndatiria, nadongemo i Lagoni bambari: 
tuma'imo i Ana Ilu mangkeni ayapa siondopo, 
sawani ntaku tonde owi. Ma'imo i Lagoni, 
natonjuka ayapa, bemo na'engge, nato'o: Sangadi 
kuporongo i Ana Ilu pai tua'inya, pai be napojo i 
Ana Ilu, maka nagiwumo owi. Ndeku nawawa 
ayapa se'i, be napojo i Lagoni. Nato'o i Lagoni 
pai i Sumboli da naporongo i Ana Ilu santua'i, 
kabare'enya napojo ayapa setu, pai be napojo i 
Ana Ilu da mamporongo. Napo'iwalikamo i 

nCumboli pai i Lagoni; se'imo i Tengko 
mewoncumo, taumo, nce'e da mamporongo 
tua'inya ngena, ja tuwu2 narata.  

Po'iwalinya pai i Sumboli pai i Lagoni pai 
natai tana i Ana Ilu, nepa napatunda watu saogu, 
nepa napu'a rangka samba'a naponono, moadi, 
nato'o: Adi, adi, sanggurio, ane monco ri adiku, 
wawo mpenaaku ri raya ban'uamo yaku. Ma'imo 
i Lagoni se'e, naole, ja kalilili pu'u ntananya, ja 
tetoro2 lai pu'u lipunya, be nakita jayanya, 
natingoa, nakita, ja mombewore ndati langka, 
njau puramo watu natowosi, ja be tinja, penainya 
pura marompi, maoka, malai wo'u sindeku, 
natima wa'a uase, da napantowoka watu, 
naponono mbe'a se'e, be tinja. Masae ja 
melalo2ngimo, be mangkoni, pura mate.  

Kapuranya mate se'e, ma'i wo'u wa'a 
mpapanya, jela lai kalililinyamo, ja nakita jaya, 
pura wo'u opi tau salipu, ja mombesandari wa'a 
mpanaguntu nci Lagoni, ja mosoka2mo balilinya. 
Be liu2 nale'o, anu ncindate madago karoo2nya.  

 
Laolita i Golo pai i Nusa. 

 
Maroo2mo i Nusa, we'a, masae2 karoo2nya 

pai langkainya i Golo, nadongemo si Ta Datu pal 
si Lagoni malai manga'e, nato'o: Yaku wo'u da 
kunjo'u ri sambote ntasi manga'e. Mombaju2 i 
Nusa, mampapobaku langkainya, ja buke rombe, 
naimba wengi, nato'o: Bemo gana sampuyu 
mbengi da mana'umo. Malaimo si Ta Datu 
ngkalionya, ja melulu i Golo, malai madago 
oninya. Jela ri tasi, mowote, nato'o: Iomo 
kabilasa, pombetesimo, ire'i da pomumuta, da 
montaba. Jelamo tau radua, napokau wa'a inenya 
mantima i Golo, maka maju'a i Nusa, bepa ndeku 
i Golo, lairiamo tando mpongayu2:  

 Golo, siko nepa ri pomumu, i aka Golo.  
 Golo, ratamo tau melulu,, i aka Golo. 
 Golo, siko nepa ri pontaha, i aka Golo.  
 Golo, ratamo tau samba'a, i aka Golo.  
 
Be bara ma'i mampeole we'anya, bare'e, 

megencu muni, be naaya pepatuu mbe'anya. 
Naroku yau malai manga'e, malai njo'u padaso, 
jelamo ri tana ntau, ri tana iwali, mewalili 
waima'i, karoonya padaso. Mosu reme da 
waindeku mopaungku, ndapokongkaka lipu, 
suamo lipu naungku se'e, lipu i Bangka Rondo, 
puramo tau opi, sambenci tawani i Golo. 
Mewalili waima'i, matemo we'anya. Jela ri 
banuanya, ntongo ma'i buyu, mongayu2mo 
we'anya ri tambeanya:  

 Golo, siko nepa ma'i buyu, i aka Golo. 
 Golo, sanggori jamo tenunu, i aka Golo.  
 Golo, siko nepa ma'i woto, i aka Golo.  
 Golo, sanggori jamo nukoyo, i aka Golo. 
 
Silaumo kaende2mo laki samba'a da naporaa 

njaya, nadika i Nusa, angganya madika.  
 Golo, ira ngkonau makuni, i aka Golo. 
 Golo, wembe da nupotowugi, i aka Golo. 
 Golo, ira ngkonau manggaa, i aka Golo. 
 Golo, wembe da nupampasa'a, i aka Golo. 
 
Natima ira ngkonau se'e, natima anu 

manggaa, ewa napatadaka mbe'anya, ja rata ri 
lipunya:  

 Golo, tulau laki samba'a, i aka Golo.  
 Golo, ince'emo raa njaya, , i aka Golo. 
 
Sinjo'u naposori2ka, podo palenya nakita2 

langkainya, koronya bare'e mara. Roo natida laki 
se'e, naporaa njaya, kalili2mo we'a mampepali 
kuya.  

 Gola, pusamo lipu kulele, i aka Golo. 
 Golo, merapi kuya, bare 'e, i aka Golo. 
 
Mesono i Golo:  
 Golo, mau ja mangau-ngau, i a'i Nusa.  
 Golo, ada pai kono yau, i a'i Nusa. 
 
Ndeku wo'u naperapi mbe'anya se'e, masae2 

re'emo, naperapi au mangau2, nawai; incilau 
moleke2mo, bengga napoapu nu wa'a 
ngkabilasanya, nepa natonjuka langkainya 
pituncaja napasunu ri ijau, podo setu nakita, 
palenya malori, roo monciati towugi pai mepone 
ri lobo i Golo, napatada mbe'anya i Nusa:  

 Golo, ndarusuka pituminca, i aka Golo. 
 Golo, nepa saduu ri gimba, i aka Golo. 
 
Roo moganda se'e; malaimo we'anya ndeku 

moapu kina'anya, ja manana moapu, monduumo 
i Golo silau, mampebooka kina'a, da 
tudumakamo. Ja manana sindate, natudumaka 
mbe'anya, be nakita langkainya se'e, ja 
pangkakae nakita napadede kina'a sinjo'u. Roo 
natudumaka kina'a, moganda riunya, nepa 
naokotaka kina'a, anu i Golo tudu riunya. Ja roo 
mangkoni, we'anya mangkoni, mosoisori pai 
langkainya, podo we'anya mangkita langkainya, 
si'a be nakita angga. Ja roo mangkoni ndaruncu 
dopi, nato'o: Wa'anya se'i kabilasa, 
ndiparaegomo, maka roo nakeni bingka sindeku, i 
Golo se'e ndeki banuanya, melulu we'anya, 

natale mbe'anya ali, nato'o:  
 Golo, pekolika ntorobaka, i aka Golo.  
 Golo, se'i susu da nujama, i aka Golo. 
 Golo, torobaka mpekolika, i aka Golo. 
 Golo, se'i susu da nukita, i aka Golo. 
 
Naamasi susu nu angga, bare'e narata, 

mongayu2mo wo'u, be mokaju kayorenya:  
 Gola, ane naepomawo mate, i aka Galo. 
 Golo, lulu ntudu ri torate, i aka Galo. 
 Golo, ane nupomawo kajo, i aka Galo. 
 Golo, lulu ri yoyo mamango, i aka Galo. 
 
Bangke reme moapu we'anya, motuba pai 

langkainya, be nakita nu langkainya, ja podo 
we'anya mangkita langkainya.  

 Gola, petiroma njai soma, i aka Galo.  
 Golo, da nupetango ri loda, i aka Galo. 
 Golo, ilo'umo loi ue, i aka Galo. 
 Golo, da nupetango ri tuke, i aka Galo. 
 Golo, ane nupomawo mate, i aka Golo.  
 Golo, lulu ntudu ri torate, i aka Galo.  
 
Naole, lo'umo we'a, nakita torunya kambilo2, 

nakoyuyu watutunya, kalo'unyamo, nakitamo 
koro mbe'anya, maka nakitamo lai yoyo 
mamongo.  

 Golo, loiria mbilo ntoru, i aka Golo.  
 Golo, loiria nukalo'u, i aka Galo. 
 
Naluluwaka we'anya ri mbilo ntorunya, jela ri 

torate, nakitamo wata ngkoronya pena'unya lai 
yoyo mamongo. Nato'o: Se'i siko ane mepone ri 
wumbu banuata se'i ri torate, bemo da nukita 
yaku. Maroo2mo ri eo, ja masae2 ngkaroo2, 
nato'o: Nunjaa napepetanganika yaku se'i 
mepone ri wumbu! Wungkende mepone ri 
wumbu, wawa mpeponenya se'e, naolesaka jamo 
ri wawo ntanamo se'i, ri ra banua mpalainya, 
kamate mbe'anya owi kare'enya. Mepayanaka, 
bemo nakita we'anya. Pusamo.  

 
Laolita i Rantaloyo. 

 
Pompau i Rantaloyo tua'inya da mena'u 

mombaju, si'a da maroo2 ndate ri banua. Tau 
setu radua ja santua'i, paka we'a; mongayu2mo 
au tua'i mombaju, natungkumo ginunggi tua'inya 
mombaju, nato'o mpongayunya:  

 I Rantaloyo, kakaku i Rantaloyo,  
 Tungku ginunggi, yaku natungku ginunggi.  
 
Ungka lairia mapiamo witinya, naomo nu 

ginunggi, mongayu wo'u, ewa i ngena 
pongayunya, nepa ungka ntimpunya, mongayu 
wo'u, nepa ungka mbukotunya, jelamo ri pu'u 
mpa'anya, ri komponya, bare'epa meluluongga 
tukakanya, jamo maroo2 ndate. Mongayu2mo 
tua'inya, be naowe mongayu, paikanya bepa 
molengko2 tukakanya, ungka mpusemo peomo 
ginunggi, ntonya ndatepa tukakanya, ungka 
bambara, ungka le'enyamo, mosumo da paya 
naomo nu duata, jamo napepedongeka ewase'e. 
Mongayu2mo anu tua'i setu, ungka ngkirenyamo, 
da payamo, mongayu2pa, nepa molengko au 
sindate ri banua, napetiromo tua'inya payamo 
naomo ginunggi, wawa mpapetironya se'e, 
monjololomo duata, mepone ri bente, pusamo 
ikunya ndati wobo bente, nu bente pitu ntapi 
naliu.  

Kalo'unyamo se'e, nato'o i Rantaloyo: Wenu 
da kupalulu tua'iku se'i naomo duata? Masae2 
melulumo i Rantaloyo, naliumo bente papitu ri ra 
mpelulunya, jelamo ri wobo mbayau, 
menawusakamo ri ra mbayau, ri pena'unya se'e 
re'emo tibo nakeni. Uyu mparatanya, pena'unya 
ri wayau, ule kodi napebonci, natai, nakita: Aa, 
be lau tua'iku! Njo'umo, kanjo’unyamo se'e, 
modedemo wa'a duata, kakonjo'u2 
kakobangke2mo duata narata, masae narata ewa 
basomo; pura2 napebonci, napeole rayanya, be 
lau. Malai, kabare'enya narata, nato'o: Aa, ba ja 
mbe'imo kapaya duata maomo tua'iku? Naratamo 
au ewa payuyu kabangkenya, napebonci, 
nakitasaka laumo, pangkitanya se'e, be mate, yaa, 
ri kabare'enya mate se'e, napoyunu ndeki 
banuanya. Ri raya mpampuyununya se'e, 
mompau2: Aa, ri saa da palaita, boi da narata 
duata wo'u, maka tuwu muni siko. Mesonomo au 
tua'i: Aa, nato'o, ja siko, tukaka! - Aa, nato'o, ane 
da kuto'o ungka ndayaku, da ntameore, da 
maroo2 sindate.  

Napakoromo wa'a ndengko, puramo ri pauba. 
Tikalimo wa'a ndengkonya, Indo i Bante nadika ri 
wo'onya. Kandekunyamo, meluka ri tumoe 
ntombu, nauyumo i mPue Ura rindate, naoremo 
wo'u, meponemo tau santua'i setu, ri ra 
mpeponenya sawi ndatiria, napeoasimo ntau 
ndatiria: Wenu pai nipampalaika banuami? - 
Kami pai kapampalaika, mena'u mombaju 
tua'iku, natungku duata, bare'e kupojo 
meluluongga, kusaru ja pe'oanya mongayu2, 
payamo, kululu, kuyali ri ra ngkompo duata pai 
nakare'epa, pai kuto'o da meore kita; ane be 
tapalaika banuata, be da naoyo2 duata ma'i 
mantima2 kami, nce'e pai kapalai ma'i ri komi 

se'i. Mo'iomo i Pue Ura, madago karoo2 i 
Rantaloyo santua'i ri kare'enya.  

  
I Ladunduyo. 

 
Masae, napoanamo nu inenya pai umanya i 

Ladunduyo, tuama si'a; se'i wo'u kasangkompo 
nu inenya moana wo'u, napoanaka sinya we'a, i 
Lemo nTonda. Masae mate i Ta Ladunduyo pai 
Indo i Ladunduyo, mate wo'u uma pai ine i Lemo 
nTonda, simbente ana ilumo. I Lemo nTonda 
kodi2pa, i Ladunduyo maintimo guma labu pai 
napauba2mo tua'inya se'e. Masae2 njo'u 
monombu, nambolimo tua'inya ri ra banua, nauli 
ri umbu, napayaikamo yore, jela ndou ue, 
natombu woyonya, roo setu, nato'o:  

 Duu, duu, Kaingku Payowi nTasi, i Kai 
duu, duu.  

 Duu, duu, jaya a nitujukaku, i Kai duu, 
duu. 

 Duu, duu, jaya rimbe'i palai? i Ladunduyo 
duu, duu.  

 Duu, duu, jaya a lo'u ri Nanggi, i Kai duu, 
duu. 

 Duu, duu, kumpungku Ta Ladunduyo, i 
Ladunduyo duu, duu. 

 Duu, duu, akomo ri tongo mpada, i 
Ladunduyo duu, duu. 

 Duu, duu, nupawuka kayu langi, i 
Ladunduyo duu, duu. 

 Duu, duu, nukita wumbu ri langi, i 
Ladunduyo duu, duu.  

 
Napasa'amo woyonya, njo'u ri kare'e ngkayu 

langi se'e ndate ri wiwi njaya, nawuka, 
napationda woyonya, nawuka, nayali pai pu'unya 
pai kalenya, natu'uri, sandoomo inenya moende 
ri eo ndou lobo, ndou Nanggi se'e, nakitamo lipu 
nTo Torate sindoi. Roo se'e, mayaimo siloi, jela 
ndou lobo, mepone.  

  
 Duu, duu, Inengku Bunga nCorisi, ngGaine 

duu, duu. 
 Duu, duu, Inengku Bunga nCorue, ngGaine 

duu, duu. 
 Duu, duu, banya wo'u mepalongko, 

ngGaine duu, duu. 
 Duu, duu, komi riu a me'onto, ngGaine 

duu, duu. 
 Duu, duu, Ine, pe'onto sarai, ngGaine duu, 

duu. 
 Duu, duu, i a'i ndate tumangi, ngGaine 

duu, duu. 

 Duu, duu, aku ja ma'i soncara, ngGaine 
duu, duu. 

 Duu, duu, i a'i ndate modawa, ngGaine 
duu, duu. 

 
Masae, me'ontomo inenya se'e. 
 Duu, duu, anangku i Ladunduyo, anangku 

duu, duu. 
 Duu, duu, sikomo sin ya moriu, anangku 

duu, duu. 
 Duu, duu, kamimo a ri taliku, anangku 

duu, duu. 
 Duu, duu, kami se'i tumpu nggawe, 

anangku duu, duu. 
 
Nato'o: Sangadi pusa gawe, nepa a ndeku 

kami. Masae sinya roo se'e, nato'o i Ladunduyo: 
Ane ewase'e Ine, a mayaimo aku. Masae sinya 
sindeku, jela ndate se'e, narata tua'inya are'emo 
ndate, roo napeka nTo Sambote nTasi, ewa tau 
pogora Bayo, anu mampeka tau. Njo'u 
mampepali tua'inya se'e, jela ndou wiwi ntasi, 
napeoasi ri kainya, maka are'e naincani tau 
mantima.  

 Duu, duu, Kaingku Payowi nTasi, i Kai 
duu, duu. 

 Duu, duu, mbe'i kanjo'u i a'i?  i Kai duu, 
duu. 

 Duu, duu, tua'imu nupepali, kumpungku 
duu, duu.  

 Duu, duu, napeka nCambote nTasi, 
kumpungku duu, duu. 

 Duu, duu, nunjaamo kupojaya? i Kai duu, 
duu.  

 Duu, duu, taku a nupopaya'a, kumpungku 
duu, duu.  

 
Natima wua ntaku, limbu, nce'e napopaya'a.  
 Duu, duu, boo, To Sambote nTasi, duu, 

duu. 
 Duu, duu, i a'i nitujukaku,  duu, duu. 
 Duu, duu, tua'imu nupepali?  duu, duu. 
 Duu, duu, are'e kikita kami, duu, duu. 
 Duu, duu, komi ne'emo mesapu, duu, duu. 
 Duu, duu, i Kai manto'okaku, duu, duu. 
 
Nawaimo, maka naekasi pai napaayamo pai 

napawai. Masae jelamo wo'u injai, nambolimo 
wo'u tua'inya se'e ri kobati pai lo'u wo'u 
mantima inenya se'e.  

 Duu, duu, Inengku Bunga nCorisi, i 
ngGaine, duu, duu. 

 Duu, duu, Inengku Bunga nCorue, i 

ngGaine, duu, duu. 
 Duu, duu, komi se'i a me'onto, i ngGaine, 

duu, duu. 
 Duu, duu, aku ja ma'i soncara, i ngGaine, 

duu, duu. 
 Duu, duu, i a'i ndate modawa, i ngGaine, 

duu, duu. 
 Duu, duu, aku ja ma'i sarai, i ngGaine, 

duu, duu. 
 Duu, duu, i a'i ndate tumangi, i ngGaine, 

duu, duu. 
 
Masae sinya, nato'o inenya: Ako, payaimo 

siko mberu, are'emo a kukira2, kami a 
mompapusa gawe. Njo'u, jelamo ri tua'inya, 
narata, are'emo wo'u ndate, roo napeka nTo 
Wawo Yangi. Mayaimo wo'u lou kainya, nato'o:  

 Duu, duu, Kaingku Payowi nTasi, i Kai 
duu, duu. 

 Duu, duu, mbe'i kanjo'u i a'i? i Kai duu, 
duu. 

 Duu, duu, tua'imu nupepali, kumpungku 
duu, duu.  

 Duu, duu, napeka nTo Wawo Yangi, 
kumpungku duu, duu. 

 Duu, duu, njaamo a kupojaya, i Kai duu, 
duu.  

 Duu, duu, rante a nupedasaka, kumpungku 
duu, duu.  

 Duu, duu, si'a sinya a pojaya, kumpungku 
duu, duu. 

 
Napedasaka, tosa'u ndate nono ntau ri Wawo 

Yangi se'e, ri Tana ngKalu2. Mayaimo, 
meponemo ndekiria, jela sinya ndatiria se'e, 
nato'o:  

 Duu, duu, boo, Tau Wawo Yangi, duu, 
duu. 

 Duu, duu, bara nikita i a'i? duu, duu. 
 Duu, duu, tua'imu nupepali? duu, duu. 
 Duu, duu, are'e kikita kami, duu, duu. 
 Duu, duu, komi ne'emo mesapu, duu, duu. 
 Duu, duu, i Kai manto'okaku, duu, duu.  
 
Masae nawaikamo, nawunca ri ra mpeti, 

nawaika pai peti se'e. Mayai, nasungke peti se'e, 
natu'uri, ana we'amo tua'inya. Natu'uri se'e, lau 
wo'u ana nTo Wawo Yangi, napapoemba2ka i 
Lemo nTonda pai nakalinganimo mayali pai 
nakandoupa.  

Masae sinya, jelamo inenya pai umanya ungka 
ri Torate, roo mogawe. Karoonya mogawe se'e, 
nato'o: A nipawawamo aku ri we'angku se'i, 

maka a napowe'amo ana nTo Wawo Yangi setu. 
Nawawamo ri we'anya radua se'e, maka a 
morongo mopotu, tua'inya a naporongo, maka 
banya tua'i ngkoronya, tesaineka, tesaumaka, 
banya tau sangkompo. Maroo2mo rantani 
wawase'i. Pusamo.  

 
I Oo mPakuli. 

 
Mosombori i Ta Datu pai Indo i Datu, be 

moana, kamasaenya se'e, nato'o Indo i Datu: Ode 
aku i Ta Datu be moana! ane re'e mawai pakuli a 
moana, mau tau naperapi, a nawaika. Setumo lau 
i Ta nTolo pai Indo i nTolo mandonge, mempone 
i Ta nTolo, sawi ri banua, napamongoka 
ntaliwanua, meoasi i Ta nTolo: Ara nunjaa 
makumpu nupau2 roo se'e? Mesono i Ta Datu: 
Ee, bare'e ngKai, ja kamompau nu pakuli a 
moana, kato'o ane re'e mawai, ngKai, mau tau 
naperapi, a kawaika. Maka ana mayununya 
maria2. Nawaikamo Indo i Datu pakuli se'i a 
moana, nato'o: Bara ja a nikenimo tau setu? - 
Bare'epa, malaimo yaku. Malaimo i Ta nTolo, 
nepa pusa talikunya ri sambali bente, mesokomo 
asunya i Posempai pai i Porapai, tau nasoko a 
nakoni mpuenya, ja au magasi meripo, nce'e be 
nasoko asunya, nce'e ja tuwu, asunya paka ewa 
teno. Malai, jela njai banuanya, natapa, nabatu a 
napo'inau. Mokuyanimo pai we'anya, molugai, 
molonoti wa'a mbuku, a nakayali ncanga.  

Anu sinjau Indo i Datu tianamo, bare'e masae 
katiananya se'e, napoanamo ananya, tuama, i Oo 
mPakuli to'onya. Bemo njo'u2 i Ta nTolo ri Ta 
Datu, be masae nato'o i nTa nTolo: Kita se'i, Indo 
i nTolo, a lo'umo wo'u mampeole Indo i Datu 
sinjau, ara moana yau, da ntatima wo'u oo 
mpakuli. Jela njairia, napamongoka Indo i Datu, 
nato'o: Kami se'i, Ta Datu pai Indo i Datu, ma'i 
mantima oo mpakuli mami. Napaposabomo ana 
mayununya, au a nawaika, be napojo i nTa 
nTolo, nato'o: Sangadi anamu i Oo mPakuli, nepa 
madago rayaku. - Ane nce'e, a moruana matemo 
kami salipu se'i. Ja kapempone ananggodi setu 
molega sima'i, ngkaku natima i nTa nTolo, 
nawuncamo ri raya ngkampinya, nakoyo, be 
nakoto mampetangani tau tu'anya.  

Malai i Ta nTolo, jela ri pu'u barunya, nato'o: 
Ne'e nulengko2 kampi; ngkumpu, a mombereki 
tela, boi tinunju kita, a wara. Pai narungkasi 
kampi i nTa nTolo ananggodi setu, monibereki 
tela, wingiri apu, ja kampi se'e be wara, podo i Ta 
nTolo wara, au ndeki tuwa ngkonau, mancari. 
Matemo i Ta nTolo pai asunya. Metatanduli 

kampi setu ngkalionya, jela ri banua i nTa nTolo, 
be mesuwu ananggodi. Mempone sawi ri banua, 
Indo i nTolo be ndate, lo'u ri ue. Mesono i Oo 
mPakuli: Aa, sondo tawani napatuwu ntau setu, a 
napokina'a i nTa nTolo, maja'a! Napoawa i Oo 
mPakuli watu a napepateka Indo i nTolo sima'i, ja 
jela Indo i nTolo sima'i, nanawuka Indo i nTolo 
watu au napoawa; matemo Indo i nTolo, matemo 
ntano tau sandongo pai asunya, epa nayali i Oo 
mPakuli wa'a ntawani i nTa nTolo, naosu au 
nasango mpayuyu, au ri topo natajikamo, au 
napatuwu i nTa nTolo nakeni ri banua ntau 
tu'anya.  

Maroo2mo i Oo mPakuli pai wa'a ntawani i 
nTa nTolo. Masae2, a rayanya mowelua, be 
nawai wa'a balenya, paikanya be naaya i Oo 
mPakuli. Malai2mo i Oo mPakuli, jamo 
palai2nya, masae jelamo ri Lauro mPiku; duata. - 
Yaku se'i, ngKai, ma'i ri komi da mangkeni yaku 
ndeki To Wawo Yangi. - Ane ja nce'e, ngkumpu, 
be makuja, po'usimo pala2 ri wo'oku. Roo 
napo'usi se'e, mempone, napeyoapakaka, 
sawimo ndati Yarigi, nato'o duata: Se'i siko, 
makumpu, malai mompepali kaasi2, mompepali 
kapindongo, ane jela ri panga njaya, ne'e nululu 
jaya bangke, nce'e sowa ri Ta Datu. Be nawai 
njo'u njairia, ja nato'o: Jaya au mokaii a lulu, au 
makare2, nce'e jaya ri tu'amu. 

Njo'umo i Oo mPakuli, jela njai Ine Tu'anya, 
maroo2mo njairia, masae2 mamongomo, 
ngalitaumo, ri ra ngkangalitaunya se'e, maroo2 ri 
eo, napeoasi ri Ine Tu'anya: Nunjaa nakuja ntau 
sibdate jamo kawoo2? Mesono Ine Tu'anya: Aa, 
njaa nakuja wo'u, mosepa ana i nTa Datu, ndati 
wumbu ri salipunya. Ane re'e anu sompe 
sepanya, nce'emo da mampowe'a: - Be madago 
yaku a ndeku? - Madago. Nayalimo Ine Tu'anya 
rengko, napaporengko makumpunya, malai ri 
tana, natantodu Ine Tu'anya nono, mesuwu 
nyara, melambamo makumpunya ri tuwa tiyara.  

Jelamo ndati anu mosepa, nato'o ntau: Aa, 
setu tau madolidi. Napasepa se'e, sompemo 
sepanya ndati Datu, mewalilimo lai Ine Tu'anya. 
Mesono Ine Tu'anya: Nunjaamo nuponjii2ka, Oo 
mPakuli? - Aa, kuponjii2ka sepaku sompemo. 
Ungka kasompe ncepanya se'e, naajo2mo 
rongonya i Datu, be masae tianamo i Datu, 
naajo2si se'e. Ungka lairia, bemo ndeku ri 
we'anya; be masae bemo lo'u mandiu i Datu, ja 
napanombuka, ndeku ana mayununya mabubusi, 
nato'o ana mayununya: Yaku se'i Pue, ipu rayaku 
mangkita i pue sindate ewa tianamo. Napalelemo 
mpapanya, anu ma'i mosepa owi, wa'a 

mpalilinya, bara sangkoeja lipu, singkandomu 
pura2 ri lipu mokole, mesono i Ta Datu: Banya 
bara nunjaa, wa'a mbilasa, anaku sa'e, 
makumpuku sa'e, kupekitimaka. pura2 komi anu 
mosepa owi, bara re'e au sompe sepanya? 
Mesono tau: Bare'e re'e au sompe sepanya. Jamo 
kasae2 mpolilimbunya, bare'emo au rapongo, 
napokaumo ana mayununya lo'e mampone 
mamongo ri kalau i Bangkele Tu'a. Roo natima 
mamongo, malai jela ri banuanya muni, nato'o: 
Aa, Pue, silau tau madolidi kojo ta'anya, bara 
nce'e au sompe sepanya.  

Lo'umo natima au ncilau, ndekumo, jela 
ndatiria, nato'o: Bara siko au sompe sepamu, a 
nuto'oka, maka i Datu se'e tianamo. Moanamo 
wo'u, ananya we'a. - Be da kupesapuka, yaku 
sompe sepaku. - Banya bara nunjaa, kede, siko 
kukita matonga katuwumu, kupaincani 
kakore'emu. Njo'umo mangaru i Oo mPakuli ri 
mata ntawala naede ri buyu, mata ntawala ntau 
salipu, maria kojo; roo mangaru ri mata ntawala 
sibilulungi, be bara makuja2 paya'anya; roo setu 
mangaru ri mata mpenai, naede2 wo'u, roo 
ewance'e nato'oka wo'u meruru soua au nabubu 
ri tongo mpada, sabaso bangke. Naruru anu 
nce'e, pura.  

Roomo nce'e napowe'a, napoyunumo ma'i 
tanata se'i, mempone ri Iampa'ani ri wo'o duata, 
banua mongoa2 ri wo'o duata. Napoyunu wo'u 
duata Ine Tu'anya ungka ri Wawo Yangi, 
napobentekamo i Oo mPakuli ngkainya i Duata, 
napoyunu wo'u wa'a ntawaninya. Re'e wo'u au 
ma'i mampanga'esi, i Bangka Rondo, iwalniya, 
nasuru mampobenteka duata pai wo'o duata ri 
boboka, mesua iwali, ngkaku natungku, naomo, 
bemo nakoto iwali. Masae bemo re'e 
mampokakarau, majea2ni, madago karoo2nya. 
Pusa.mo.  

 
I Lae mPasa. 

 
Maroo2mo i Ta Lae mPasa pai Indo i Lae 

mPasa, napoanamo i Lae mPasa: Njau i Ta Datu 
pai In do i Datu, napoana anu papitu, paka we' a. 
Au tua'i bare'epa naincani raoa, kodipa, ntongo 
lai kobatipa pai matemo Indo i Datu pai i Ta 
Datu, mewali ana we'a aono setu, wa’a 
ntukakanya, mampatuwu tua'inyay i Lae mPasa ja 
tuama ngkangkalionya. Masae bangkemo i Lae 
mPasa se'e; nato'oka inenya: Ine, lo'u 
ndiperapikaku ana i Ta Datu anu uyue. Malai lo'u 
inenya, lo'u naperapi, jela lairia, najujulaim peoa, 
be bara napojo, maka au aono setu masii, 

sababanua kare'enya, au tua'i napatuwu 
ntukakanya setu. Pajujulakanya se'e peoa, nato'o: 
Be da kupojo, ndipaincani. Pai naboboembi, 
naponcuruka ma'i mawawa peoa, nce'e pai 
napewalilimo Ine i Lae mPasa.  

Pala'inya muni waindeku, mesono i Lae, 
mPasa, tongo ma'i jaya inenya: Ndipetumbumo, 
Ine, kaewambe'inya, bara napokono yau, bara 
bare'e. Mesono inenya: Ode anaku, be napojo, 
nato'o: siko be madolidi yau. - Ndipamongomo, 
Ine, nepa da lo'u wo'u ndiperapi lai i Kadua. 
Maka i Ka'isa matemo, mancuru kabeenya napojo 
mamporongo i Lae mPasa. Njo'umo wo'u inenya, 
nakeni salapa, bara salapa wuyawa, bara banya, 
jamo kateto'otiya salapa. Jela lairia, bemo sawi ri 
ra banua, jamo ungka lai pu'u eja, naboembimo 
wo'u Ine i Lae mPasa i ngKadua, natompeka pole 
ngkaju, malai waindeku, jamo ilawu toa melitija. 
Ja mosu kajelanya lai eja, napeoasi wo'u i Lae 
mPasa kaewambe'inya. Mesono inenya: Ode 
anaku, nepa pesanya, da puramo inosaku. - Aa, 
be da mate komi setu, ndipepone.  

Mepone, jela lai ra banua, nawai muni peoa, 
nato'o: Se'imo muni, anaku, au kutonju roo, se'i 
da kulo'u mate, ja lo'u naboembisi ntau alima 
setu. Mesono i Lae mPasa: Aa, bare'e Ine, 
ndipetingara riunya reme, ane ndateka, da lo'u 
muni sampali ri Katatogonya. Lo'u napetingara 
reme, epa majoli reme. - Ndipalai wo'u, lo'u 
ndikeni wo'u  

 tempa lontara radua,  
 salapi lau teula.  
 Tempa lontara samba'a,  
 salapi lau pomama.  
 
Malai silo'u, jela lairia, bemo jela ri eja, jamo 

ungka ri soma, silau nadadumo, ja lo'u natomu, 
napetomuka pole ngkaju, natompeka. Ja nabobaki 
ntau aopo setu, maka i Kadua matemo, mancuru 
maboembi inenya. Pai ma'ai sa paboembi ntau 
aopo setu Ine i Lae mPasa, jamo napetiro nTo 
Wawo Yangi anu Sindate, pai naka bare'e mate.  

- Ndikenimo peoa, kami be da re'e mampojo, 
be da kaporongo anami i Lae mPasa, ne'e kami! 
Mombalili Ine i Lae mPasa, malai silo'u, mosu da 
jela njairia, napekipetumbumo i Lae mPasa ri 
inenya kaewambe'inya, nato'o: Ndipetumbumo, 
ngGaine, bara da napokono yau. - Ode anaku, be 
bara napojo, se'i yau tempa lontara, be nakekeni. 
- Io, ngGaine, ndipepone, laukamo reme, jamo da 
nakabangke ndeme wo'u. Mepone inenya, 
napajaji nu kapilasa au ndakoni, ja mombobori, 
be moapu, ja moadi. Mananamo, ndajujulaka au 

ndakoni, mangkoni, mawengi yore, bangke reme 
mombobori wo'u. Mesono i Lae mPasa: Iomo, 
ngGaine, da ronga mangkoni, da lo'u wo'u ri 
Ka'aopo; ayapamo da ndikeni, bara da napotopi i 
Ka'aopo. Maka i Katatogo matemo wo'u, 
mancuru paboembinya inenya. Ja tengo tau setu, 
bare'e madago katuwunya, pangkoninya bare'e 
madago, jamo ota au masaemo ri tana nasu'a2ti, 
nawali2-daka, nce'e pangkoninya, bare'e re'e 
ntaninya. Maka tau setu bare'e mojamaa; ane 
nato'o da njo'u ri pojamaa, ja njo'u 
mombeguguayangi3 ri tuama, be njo'u mojamaa, 
mbambanya, njo'u mosu2 ri tongo yopo, mosa'u2 
ri pu'u ngkaju. Osama rayanya mosu2, 
molokimo, montayayasi pai wa'a ntuama ri tongo 
yopo. Nce'e pai nakabare'e napojo mamporongo 
i Lae mPasa, maka ja au sondo napokono, au 
samba'a2 be na'engge, mako'o tau setu, 
bantuama, kanggengge2.  

Njo'u natomu ntau tatogo lai ue Ine i Lae 
mPasa se'e, podo tatogo au mantomu, maka au 
kasupua bepa topena'u, ntongo ri kobati, ja 
tatogo au maboembi Ine i Lae mPasa. Ayapa 
natujuka, natima, napewunuka, nato'o: Kenika 
tumpunya muni, kami be da kapojo anamu, be 
madolidi. Mewalili waindeku Ine i Lae mPasa, ja 
mongganu, be bara toa melinja, be naowe2 se'i 
ndaboembi. Malai, ja pusa Ine i Lae mPasa, ja 
medungkalaka, matemo wo'u i Ka'aopo. 
Mewalilimo Ine i Lae mPasa waindeku, oo! nepa 
ma'i mai wobo njaya, mesono i Lae mPasa: 
Ewambe'i, Ine, ndipetumbuka.  - Ode anaku, da 
pura inosaku! - Aa, be da mate komi, se'i yaku 
maincani. Ja ndeku motoko2, maka bungku2mo, 
malaimo sindeku. - Te'ontomo au ndikeni ngena? 
- Ode anaku, be bara napojo, ja yaku naboembi, 
da pura inosaku. - Ndipamongo, ndikalo'u wo'u 
sampali. - Ode anaku, da matemo liu2. - Aa, be 
da mate, kanaa! Ndikeni muni nu ayapa, ne'e 
ndasawani riunya.  

Makalikimo muni inenya, njo'u wo'u, bemo 
jela ri ue ntau setu, natomumo nu au radua, 
nabobakimo wo'u, ja nataji ayapa, ja 
napewunuka. - Ako, ndikeni muni, be katima. 
Mombangkemo wo'u Ine i Lae mPasa, mewalili 
waindeku. - Ndipetumbumo, ngGaine! - Ode 
anaku, se'i muni peoa, be napojo. Mepone, 
mombobori, mawengi yore, nato'o ndayanya, da 
ndaoyoti riunya, bara be da ndate ri banuanya tau 
setu, bara njo'u mojamaa, ntanoka njo'u mosango 
lai daga. Be lo'u ri anu sandeme se'e, ri anu 

																																																								
3	maka bantuama (MS.).	

sandeme wo'u epa lo'u. Nakeni peoa, taku tonde 
papitu, moku mogele, jamo pampapakeonya 
mogele taku tonde setu, moku papitu. Oo, bepa 
mosu ri ue ntau setu, sabinuka nadongemo 
nganga ntaku tonde mogele, mepone, naboembi, 
paikanya sawi mepone, maka ja naroku. Silau 
nasalembu kapipi mogele, paikanya nato'o i 
Ka'alima: Be kupojo, keni yau. Nakeni, 
mewalilimo Ine i Lae mPasa, se'i matemo wo'u i 
Ka'alima pai se'i wo'u tua'inya au kasupua toamo 
motunda, i Kapapitu ntano, nce'e da napatuwu i 
Ka'aono, maka wa'anya nce'e tukakanya, 
paikanya be napojo mampotiana, maka ja pusa 
bangkele tu'a se'i, nasale wo'u yununya, malai 
mosu2 nji yopo, tua'inya se'i ja napalaika.  

Jelamo ndatiria, mekipetumbumo i Lae mPasa 
ri inenya, mesono i Lae mPasa: 
Ndipepetumbumo, ngGaine, bara nakekeni yau 
anu ndipapoku roo? - Ode anaku, da pura 
inosaku. Maka se'i inenya ja ko'u2, tu'amo, bemo 
nakoto. - Iomo, Ine, ndipalaimo liu2, pesanya, 
ndikanjo'u ri Kapapitu, banya bara be da naincani 
mompau2, lo'emo mompepewoloka, yaku se'i 
maincani. Malaimo wo'u, natonju lipa ndatabu 
ncape, natonju pai karabanya pai talinya. Jela 
njairia, jamo woworo njoia napotunda2 Ine i Lae 
mPasa, pontambenya, maka joia roo nayalisi 
ntukakanya, naboboembika ongaa se'e, malose 
rayanya mampatuwu. 

Jela njairia, napeoasi Ine i Lae mPasa: 
Imbe'imo tukakamu? - Bemo kuincani kanjo'unya 
ngena, paikanya komi, Ine, ara nunjaa 
ndikama'ika se'i? - Ode anaku, yaku se'i ma'i 
mampeoasi yopo bara mayongo. Ja nasonoka 
yau: Be da kuincani mampedongeka bara 
ewambe'i au ndato'oka yopo bara mayongo, 
pesono ongaa setu, maka bepa manoto rayanya. - 
Anu ndato'oka yopo bara mayongo, anaku, 
pesono Ine i Lae mPasa, bara da nupokono da 
naporongo i Lae mPasa. - Tampe, da kuto'o 
ewambe'i ewa yaku se'i, boi nce'e wo'u kusuru 
lai tukakaku, da naboembi yaku. Mesono i 
Bangkele Tu'a: Mau naboboembi, be da mate 
siko, anaku, da nupotopimo ayapa se'i. 
Natimamo kojo ayapa setu, napepanumpu, 
natonjuka lembanya, talinya, ja roo ewan ce'e, 
napeoasi i Kapapitu: Ara nunjaa da kupepakonika 
komi se'i, bere'e bara nunjaa. - Ane anu ndakoni, 
anaku, banya siko maincani, kami se'i maincani. 
Malaimo muni Ine i Lae mPasa, jela njairia, 
mesono i Lae mPasa: Ndipetumbumo, ngGaine. - 
Ewance'emo, anaku, mayoamo pau, laumo 
nakekeni ayapa, naporengkomo. - Ane ewase'e, 

jamo janji mbengi da ndipombalilika wainjo'u, da 
ndito'o: pitumbengi wawase'e da lo'u mawawa 
yaku. Mewalili wo'u bangkele tu'a sinjau, 
naratapa i Kapapitu ngkangkalionya, bepa jela 
tukakanya. - Yaku se'i, anaku, kukama'ika 
manto'oka siko janji mbengi, jamo pitumbengi 
wawase'e da jelamo langkaimu ndawawa. - 
Iomo, Ine, kudongemo. Mombalili muni 
waindeku, jela muni, maroo2. 

Pusamo togombengi, napokaumo bilasa 
sampuyu au da naratamo lairia. Jela tukakanya 
sima'i pai naboembimo wo'u sa, mangkita njau 
ayapa maraa2 naporengkomo. Pai tekalimpa mata 
i Ka'aono pai natibesiki kina'a, tudu njai pa'a i 
Kapapitu, i Lae mPasa mantibesiki. Mangkoni i 
Kapapitu; nepa ka'isa napakoni kina'a ungka 
ngkapate inenya. Ja nakoni kina'a se'e, 
bangkemo, nce'e napobangke, napakabangkemo 
anu i nCindate. Ja mawengi yore, bangke reme 
tekalimpamo mata ntukakanya, natibesikimo 
wo'u i Lae mPasa kina'a,  nakoni i Kapapitu. Ja 
roo mangkoni, maroo2; tampe, nunjaa da nakuja? 
ntongo ananggodija. Pai lau wo'u masapi kodi2 
lai soma, bale'o ntukakanya lo'u mosango ri 
daga; uyu mposangonya kodi2ja, masae 
bangke2mo, masapi i Kapapitu, nasasambunika; 
ane nakita ntukakanya, roomo da nakoni pai be 
nakita. Ja rata sambengi napakoni, rata sambengi 
napakoni, kina'a sampindi napindi2ka masapi, i 
Ana nTumbo'u2 to'onya, nce'e napopoto'oka. 

Pusa togombengi, jelamo bilasa sampuyu, 
nato’o: Jamo patambengi wawase'e, Pue, da 
jelamo i Pue. Pusamo anu patambengi, bare'emo 
na'engge ntukaka i Kapapitu malai, jamo ka'era2 
tukakanya, au da rayanya muni, nato'o: Ane 
jelamo. i Era, a’i, yaku da mampamongoka naini, 
bemo da malai2 yaku. Jelamo ri 
kapapitumbenginya natepu'umo, nadonge 
panaguntu, kakanombo2nya panaguntu reme 
ncandeme se'i, ndato’oka mobolai; mesono i 
Ka'aono: Si'amo i Era! Ja majoli reme, jelamo ri 
tandonya, tau saatu; kajelanya ri soma, 
momparojo anu saatu, nato'o i Lae mPasa: Banya 
komi mepone riunya, yaku da mepone riunya. Pai 
banua setu magentasimo, bemo madago, atanya, 
joianya bemo maomu. Kajela i Lae mPasa sima'i 
ri yumbu2 ntau, natula ntanuju nono, eja, 
kandekunya mepone ri eja. Natula ntanuju rindi, 
ata, ungka ri wuncua ndatekamo ara njoianya; 
anu tukaka lauka, be nale'o mepone, ewa ri 
wuwumo. Kandatekanya se'i, napapengkambi 
tanandanya sinjau, ja sawi tau, buke raya 
banuanya, wa'a nyoonya maria kojo, sako 

bilasanya maria se'i. Sawi ri ra banua, na'iowaka 
we'anya mampowia mamongo, da 
mampamongoka Indo i Lae mPasa pai papanya; 
ane ja bilasa mamongomo ngkalionya. Roo 
mamongo, najiji anu nakoni, ja wa'anya se'i, 
podo papanya pai inenya mampowia, maka ja 
nabobori. Jamo kabilasanya napowiamo 
ngkalionya anu da nakoni, maka i Kapapitu bepa 
ntani naincani, kodi2pa, bepa mamongo. Roo 
mangkoni, na'iowaka wo'u we'anya mampowia 
mamongo. Roo mamongo, mepatuju i Ta Lae 
mPasa, nato'o: Ane jela ja'imu, ne'emo 
ndipakoni, ndiyosuki woyomi, ndiposokimo 
tabomi, ne'emo ndipompauka. Mawengi yoremo, 
napakoromo alinya, au morongo yoremo 
sangkani2. Ja bangke reme, napakoro wo'u anu 
nakoni, roo mangkoni, nato'oka we'anya: Kita da 
malai mandiu. Da lo'u nariu, nakabangke ewa 
tau. Tewalili waima'i, napapao'oka watu, 
mamongomo, maetamo ngisinya. 
Mompalakanamo pai inenya pai papanya, 
waindeku muni kabilasanya anu saatu, ja anu 
sampuyu bemo napoyunu, nasombokamo siri Lae 
mPasa.  

Silau tukakanya bemo mayoa rayanya, ja da 
mepone manawu, mepone manawu, be sawi, be 
bara re'e bara nunjaa au nakoni. Ri ra mpalaimo 
inenya pai papanya maroo2mo tau samboko se'e 
pai bilasanya sampuyu. Nato'o: Da ntamalai ri 
wiwi daga, njo'u mawawa nu Ana nTumbo'u2nya 
ri wiwi daga, alima bilasanya maroo2 ri banua, 
alima napoyunu da mangkeni Ana 
nTumbo'u2nya, ewa basomo kabangkenya. Jela 
njai wiwi daga, nasombomo ri pewalili se'e, 
nato'o: Ee, Ana nTumbo'u2, sangadi pusamo 
togombengi wase'i, nepa da ma'i wo'u yaku da 
mampakoni siko; mau re'e mampeboo siko, ane 
banya yaku, ne’e nupojo mesuwu, boi napepate 
siko, da nakoni. Napakonika uwi pai toyu manu 
pai kina'a, roomo napakoriika, mepayanakamo 
masapi ri daga, mewalilimo tau setu ri banuanya. 
Jela yau ri banua, mombobori, napapewali au 
ndakoni; roo mangkoni, mawengi yore.  

Bangke reme malai ri papanya i Lae mPasa, 
napoyunu bilasa alima, nasombo alima, se'i 
eranya silau bemo mayoa rayanya, ja 
mongkaro2bi, ja nakangkasi eja banua, da 
mepone, be bara tepepone,. mesawi sampotongo 
eja, manawu. Jela re'e ndate i Lae mPasa, nato'o 
mpapanya: Kita se'i, kede, da mancuwe toyu 
manu. Nasuwe toyu manu, bangke reme 
mompo'usi, da malai ri sambote daga. Mewalili, 
jela ri we'anya, sambengi njairia, bangke reme 

malai, jela ri wiwi daga, mantudumaka 
rengkonya, me'ulaya, jamo powose2nya, jela ri 
sambote, towote ntano. Anu i ncinjo'u jamo 
mampepali tumba lauro. Anu napalaika sinjau, 
nepa sambengi kapusa langkainya, moanamo. 
Naponombu2ka mbatuanya ri ra banua; masae 
osamo rayanya mandiu ri ra banua, malaimo ri 
koronya tulo'u; palainya se'e, sawimo tukakanya 
mepone, nale'omo kojo, nepa natintisi watua 
ntua'inya anu mangkariani ananya, nairi, pai be 
napojo mena'u, ja napewawenceka wiwi 
ngkobatinya, motunda mompaumbu ananya. 
Kajela ntua'inya sima'i, natintisi ntukakanya, da 
napalai, pai be napojo, naombi kobati da 
napampasusu ananya, bemo natonju, natintisi, ja 
napokepesi au tukakanya kobati, merampa 
ananggodi, da nasago. Mena'u lai tana i Kapapitu, 
tumangi; be masae tudumo tua, tu'anya anu ndati 
yangi, tonci, paikanya karaba ntu'anya sindate. 
Katudu ntua se'i, nato'o: Yaku ma'i mantima siko, 
napokau ntu'amu; da ndekumo kita. Mepone 
ndeki banua, natudumaka ri tana rengkonya 
pura2, roo setu, nato'o: Setu ananggodi pai 
nupasago, da nupolangkai papanya; yaku se'i da 
ngkumalaimo, patuwu mpodago2, da naparata 
mpapanya tuwu2. Ane be tuwu, da  jela napepate 
mpapanya siko. Nawunca pura2 nyoo ri ra ntoea 
pai moyue si'a ri wancenya, waindeku 
napoyokoka ntonci. Ja ewance'e, kapaa2ki 
ananggodi tumangi, mantangisi susunya, bare'e 
re'e naposi, susunya malaimo ndeku. Sawi ri 
banua ntu'anya, ja soyo reme, mawengimo, ma'i 
napasusu ananggodi, mewunca ri ra ntoea. 
Kapewuncanya, tudu, jela se'i, napokawongko 
ananya, nato'o: Io, anaku, ane bare'e pogau anu 
maroso ngkatuwu, bare'e da kupalaika siko, 
paikanya karoo2mo anaku, nakajela mpapamu, 
puramo rengko mpapamu kupopuju, ua ayapa 
mpapamu siko, anaku; ane da bangke siko 
napatuwu mpapamu, bare'emo da jela yaku, ua 
sinjaumo tau mancago yaku pai siko ananya, 
nce'e da naporongo mpapamu, nagori ndayanya. 
Napasusu, nariu, napasusu wo'u, napisiki ue 
ncusunya nasombo ri tanoananya, nato'o: Se'i 
bakumu, ne'e tutumangi, da kupalaikamo, nepa 
da kuma'i wo'u sambengi raneo. Moyoko 
wasindeku, jamo tua, tua powotu ntonci. Sawi 
ndate, maroo2, se'i ananya tepu'umo wo'u 
tumangi, sindate inenya malantu reme nakasoyo.  

Anu ncilau, napokau bilasa da njo'u ri tu'a 
ongaa se'e, ndeku merapi manu, da 
napogalembo, da nakaue ncusunya, maka bare'e. 
Jela ndate bilasa, napeoasi: Nunjaa nukama'ika, 

bilasa? - Yaku ndapokau i mPue we'a merapi 
manu ndapoue ncusu, bare'e maue susua. Natima 
manu, natonju pai baili, ja gorinya ruambengi, 
pura muni manu pai baili, be maue susu, tampe 
au be mo'ongaa! Napokau wo'u merapi manu pai 
baili, ananggodi ja katutumanginya, maoronya, 
bare'e mancusu2. Natonju wo'u, nakeni, naroro, 
nakoni, jamo napomaboko ngkabongo, be maue 
susunya. Anu ncindate napewunca wo'u karaba 
ntu'anya, mena'u. Ane mompalanto nganga ntua 
sima'i, monjiimo nganga nu ananggodi ri kobati. 
Ratumo wo'u kayore ntukakanya setu; ane jela 
tua'inya, be nadonge. Natutuni silo, nawangu, 
napasusu, nariu, napolegaka, nato'oka: Ee, anaku, 
da ku'oa mampalaika siko, be da kupalaika, 
paikanya yaku najea2ni; anu ncinjaumo da 
nupoine, au maroso katuwunya, au da jela 
naporongo mpapamu raneo. Osa rayanya 
mampolegaka ananya, nauli muni ri kobati, roo 
nauli napasusu wo'u, naumbu, napisiki wo'u ue 
ncusu ndati wo'onya. - Ee, anaku, ne'e tutumangi, 
siko da ire'i, yaku da ndeki tu'amu. Malaimo, 
napanumpu wo'u karaba ntu'anya. Anu ncilau, 
tekiwoi mareme; ja mareme, tepu'umo wo'u 
tumangi ananggodi. Puramo manu, napokau wo'u 
bilasa merapi manu pai baili, pai be napomaboko 
nu ananggodi, ja si'a mampomaboko. Jela, 
nasangki wawu samba'a, maka manu puramo 
nakoni da napoue ncusu.  

Anu malai mowelua, kanto'o2 da jelamo 
sima'i. Ja rata sambengi, rata sambengi napoajo2 
nu inenya ananggodinya. Ja pusa togombengi, 
nadongemo lai wawo daga petondoninya, 
nggongi, nato'o: si'amo tau welua owi. Nato'o au 
tukaka da mancalili ananggodi rima'i, da 
mantomu papanya da mesonda, ewance'e 
panto'o ntu'a nu ananggodi, maka napokau 
kabilasa da manto'oka manianya: Silau mosumo 
da pesonda mpapanya. Kalili2 mampepali anu 
ndaawitika, bere'e, naratamo ronto sancempa, 
nce'e anu naawitika, maka rengko pura nakenimo 
ntumpunya waindeku. Naubamo, melinjamo 
ndeku, jelamo ndati banua ntu'a ongaa, Ine i Lae 
mPasa, malai ungka ndati banua, mesondamo 
papanya, nakita silau ananggodi ja natangke2, be 
nauba, ja oaa, oaa potutumanginya. 
Napapowawomo mpapanya, nato'o: Ana i ncema 
ongaa setu? Mesono inenya: Anamu se'i. Nato'o: 
Aa, pai be monjii nganganya, be nupasusu. Pai 
nakita be mewobo susunya, malai, jela ndati 
banua kabilasa, nakanguruka tu'anya, nato'o: 
Banya nce'e inenya, inenya ndekumo ri To Wawo 
Yangi. Nato'o: Manoromo tukakanya owi. 

Mesono kabilasa: Nce'emo. Nato'o i Lae mPasa: 
Ne'e nupapatangi ananggodi setu ri wiwi daga, 
keni ndeki. banua. Wa'anyamo pompaunya; 
mompau2mo rayanya: banya si'a we'aku. 
Napakainti so'o ntongonya, nawali-ntaka 
gumanya, palainyamo, jela ndati banua, bemo 
napojo me'onto lai soma, da ndapamongoka, be 
bara napojo, maja'a rayanya, ja mepone ndati 
banua. Mesono we'a: Timamo ananggodi se'i, 
bara ja sikomo sa'e natangi2si. Mesono i Lae 
mPasa: Yaku be kuincani mancoko, tongo 
mangura2ja, kenimo lai banua, da paumbu jela 
lairia, naponjii. Nakeni, napaumbu, bare'e 
monjii, maoro komponya. Nato'o wo'u mbea: Boi 
ja marau tanoananya, da ndalangari, da lau 
salananya, bajunya, so'o ntongonya, siganya, 
ungkanya rengko ntuama da ndasompeka ri 
wo'onya. Ja malai we' a, nepa nato'o Ine i Lae 
mPasa: Banya, anaku, nce'e we'amu owi; ncetu 
lo'u ja tukakanya ae be mampojo siko. Napeoasi 
wo'u ri bilasa, nato'o: Peoko ma'i, ne'e nungirati 
yaku, boi kusayu. Nepa nato'o: Koi, paukaku 
mpodago, bara ewambe'i popu'unya, tundai 
mpalai mpuemu. Napau ngkabilasa, nato'o: 
Tundai mpalai i mPue owi, malai lo'u mandiu; ja 
malai i Pue, meponemo anu ncilo'u se'e, 
naboembimo kami, bare'emo natonjuka umbu 
ananggodi. Mewalili i Pue mandiu, naboembi 
wo'u i ncilo'u se'e, da napalai; da napampasusu 
ongaa, bemo natonju; mena’u ri tana, tumangi, 
mepone waima'i natudumaka rengko, tudumo 
tonci, katudunya tonci, nawuncamo rengko ri ra 
ntonci, maka karaba, pura2 rengko nawunca ri ra 
ntonci, nepa moyue ri wancenya, moyoko tonci, 
mekekeni i Pue ri witinya, kaole2 kateokotakaa 
wasindeku ungka lai soma. Moturu2 i Lae mPasa, 
nato'o: Ane bare'e nulego yaku, naini da 
tamobalungkemo, da lo'u tatundani. Mesono 
inenya: Io, ane yosa matamu, kajela2nya 
mposambengi da lo'u nukita naini, ane monjii 
nganga ongaa, da ndatutuni silo, da mareme.  

Mombobori inenya, najujulaka, be bara 
napajajika wawai ngkajelanya manga'e, ja naadi2 
pai nakare'e. Roo mangkoni malai, narata banua, 
jamo kangkilo2 au madolidi owi, wawase'e 
magentasimo, bemo maomu atanya rindinya. Jela 
ri banua, napeoasi eranya: Roo mangkoni siko? 
Mesono: Nyau santa'u be ngkumangkoni, be da 
mate yoga.  

Maroo2mo, ndati langka tau setu, pai bemo 
madago, ja majangaimo. Se'i ananggodi ja oaa, 
oaa potumanginya, ja ndaumbu, be napasusu. 
Natale ali ri sori ngkobati, da nakalo'u mpapanya 

yore, be napojo, banya we'anya. Ri ra 
ngkawenginya yoremo we'a, masae kawenginya, 
nadongemo rawu2 powotu ntonci, toea, toea; 
bara mangkeni parodo, da nakalintu ngkayore 
ntau pura2. Yosamo nadonge nu ananggodi, 
monjiimo nganganya tumangi. Mesono kabilasa: 
Ndipedongeka, Pue, si'amo tuma'i, ire'i da 
pesuanya. Metopa ri tando ngkaju banua, 
simpontu joe ata, nawoncu lembanya, 
nasompeka ri wawo ata pai mewunca rima'i si'a. 
Mesambali se'i, naole se'i tau, nato'o: Da 
kumamongo ri watutu nto pombala. Se'i 
watutunya napotambangoni, ndoo natima mbe'a 
da napamongo, ndoo nakekeni langkai ri palenya, 
mesono: Mau be nukekeni, lawinya be da 
kumolonco. Mamongo, nato'o: Lo'umo yore, 
silau da nupowe'a pai napasago ananggodi, da 
rayanya nupowe'a. Mesono i Lae mPasa: Be da 
kupojo; ane da rayanya mampolangkai yaku owi, 
be da najeani i Ine, da na'ioka kama'i i Ine.  

Roo mamongo, natutuni silo, napasusu 
ananya, nakita koronya ja merara2, tau nepa roo 
moana. Madondemo rayanya, makogangimo, 
nakita muni we'anya. Nawangu ananggodi, nepa 
nataduli muni ri kobati, nato'o: Karoo2mo anaku, 
bara tandomo da kama'iku, maka se'imo papamu 
jelamo. Mombepamongoka tau samboko setu, 
nepa nato'o: Wa'anyamo da kama'iku se'i. 
Mesono langkainya: Be da kupojo, lairia palaimu, 
lairia kanjo'uku, wangumo ananggodi tapalai, 
poyunumo yaku. Mesono we'a: Be da mauwe 
rayaku mampalaika tana ngkatuwu ngkaiku, 
katuwu ntu'aku. Meoasi langkainya: Ewambe’i? 
Mesono we'a: Pepatemo tukakaku silau, 
maparimo napajea2ni yaku, najeani pai 
ananggodi; pepatemo mate2 we'a silau. - Nunjaa 
da kupepateka? - Ne'e nupepateka au mataja, da 
nupomaja'a ngkatuwu, maka kasangkompota, 
wa'anya da ndabubusika ue marameda, da 
nda'ituwu ewa wiu. - Kanya ane mate we'a setu, 
da jela muni siko? - Sangaya2, da tudu pai 
rengko, da wali-ngkadawo'u banua. - Sangadi jela 
siko, da jaji poganda. 

Ja roo mompau ewance'e, waindeku muni 
we'a, nabira gambe, nato'o: Ako, tapalai. Malai, 
jela ndati banua inenya, nalike, nato'o: 
Ndipembangu, nunjaa ndikayoreka tunjo'u? Anu 
da kuto'o se'e: komi kabilasa, da ndipalai 
mewoyo, mekaju, da ndayangapaka ri soma, lau 
yopo satobu lai soma, da ndikaemo tana, nepa da 
ndaka'uwi au roo ndikae silau, nepa da nakira2 
nu inenya, da nato'o: re'e pakuli mpopabubusi, 
siko da nabubusi langkaimu, naka ue ncusumu, 

ane be maue susumu, bemo da napojo 
mangkakariani siko.  

Ja bangke reme, tesebumo kabilasa, natima 
woyo pitubumbu, tetogo2 yae sangkaju woyo. 
Nabanganika ue woyo papitu setu pai na'ituwu. 
Roo na'ituwu, nakae tana, naka’uwi wobo ntana 
au nakae roo, nepa mewalili ri banua, nato'o: 
Laumo ue. Mesono Ine i Lae mPasa: Io, palaimo 
anaku, yaku mangkariani ananggodi, lo'umo ri 
soma. Jela lairia, nato'o: Potunda, ne'e meeli2, 
banya ewance'e wawainya, boi be maue susumu. 
Motunda, wobo mbayau napapotaliku. Ja 
motunda se'i, sangkani kalo'u ue au pitubumbu 
se'e, da napapombetarusu njai tanoananya; 
papitu tau mangkeni bumbu pai wisoo nabubusi. 
Matema, tetoncumo pela mbo’onya. Natana, 
mbunca ri wobo mbayau ndakae roo. Nasao 
muni, nawune ri wawonya, malai.  

Kasawi2nya reme, tudu muni we'anya, bepa 
sako mowaka gambe ndabira. Kajelanya, 
naajupaka mandake ri banua inenya. Jela ndatiria, 
nepa napajajika wawainya, napakoro mamongo, 
napongo, roo setu, malaimo, lo'u monciati. Jela 
waima'i, naperapi raa njaya; roo nasayu, melinja, 
jela ri lobo, moganda, mangkoni, moganda wo'u, 
yoremo ndati banua manianya tau samboko. 
Bangke reme, mompalakana pai tau tu'anya pai 
manianya. Napepali muni masapi, bemo nalinga, 
terendomo se'i, ja narata waka mpobatu. Narata 
sakodi wukunya, natima, jela lai soma, 
napomuya, tuwumo. Katuwunya se'e, mowoto, 
moira, mora'a, mowua. Natima2 iranya ayapa, 
wuanya salapa, wotonya panaguntu. Roomo 
ewance'e, ja mantunggaimo karoo2nya, wuku 
masapi naporengko2 wungka eo. Pusamo.  

 
I Ana Ilu pai Ana i nTa nTolo. 

 
Porongo i nTa Datu pai Inda i Datu, napoana i 

Datu, we'a katuwunya. Masae2 matemo inenya 
pai papanya, ja butu masae, nasongka da 
mampemate: Aginya da takalo'u mampauka si 
Lise da mampemateka i Ta Datu pai Indo i Datu. 
Njo'u napau, mesono nce'e: Kadongemo, da 
kasongka riunya da mombaju, da mewoyo; pau i 
Lisemo setu; palaimo, kadongemo se'e, gori 
mbenginya jamo ja patambengi. Ja butu anu se'e, 
jamo ri sambali bente i Ana Ilu, we'a wo'u 
katuwunya, nce'e nato'o da kusale. - Io, da 
ndeku, onggaa.  

Kandeku i Lise meaya, mesono i Ana Ilu: Yaku 
se'e da lo'u, ja topiku bere'e; nce'e pai napanto'o 
i Lise: Ne'e nupomasusa setu, yaku da kuwaika 

siko topimu. Napokono, ja butu nawaika topinya, 
na'iomo, ndekumo kojo, jelamo ri au mosusa 
setu, maroo2, moende, molega. Ja liu susa, nato'o 
i Lise: Da malaimo muni kita, Ana Ilu. Malaimo, 
poga'a i Lise pai i Ana Ilu da mewalili ri 
banuanya, da nawai muni topinya, nakita i Lise 
omba sakodi, natedesi ncilo, nce'e pai napanto'o: 
Bemo kupojo topi setu, ombamo, sangadi taku 
tonde ri Ta nTolo pai madago muni rayaku, da 
kupojomo. - Tampe, wenu da kupampepali, njai 
sambote ntasi kare'enya!  

Bare'e naowe2 i Lise manto'o pai malaimo i 
Ana Ilu ri wiwi ntasi, ma'ai rayanya, napojangai 
ntumpu ntopi, da nasawani. Pai re'emo tau nakita 
moduduanga ri wiwi ntasi, si'a bare'e re'e 
potunya, nce'e pai napekipuru lai tau moduanga. 
Nasawinaka, da nakenimo ri lipu i nTa nTolo, 
lawa kare'enya, ri sambote daga. Nato'o: Ire'i 
pontu ngkare'enya; masae poduanganya pai 
nasomponakamo ri wiwi ntasi. Posomponyamo 
se'e, nakitamo wa'a mbuku ntau, maka i Ta nTolo 
mangkoni tau. Nato'o ri rayanya: aa, se'imo au 
nato'o i Lise da kalo'uku, da pamperapiku taku 
tonde; tampe, ane ewase'e, da kujela ri 
banuanya.  

Jelamo ri ara ntoto, jo montandondo lai 
noncu, mesono i Ta nTolo: Aa, peole sa Palu 
Dundingi, ananya we'a napompauka, bara i Ana 
Ilu mokado2 lai noncu. Mena'u, nato'o: Ince'e 
kojo, Papa. - Ane ince'e, to'oka da mepone ri 
banua. Kapeponenya se'e, nato'o: Pesalemo 
onggamu setu, da napompetubaka. Napetubaka, 
nakita se'e au napotabo mpangkoni, ja taku 
mbo'o, au napotabo mpanginu, ja taku mbo'o. 
Nato'o: Tawaka baru sondo2, da nakabangke 
mpangkoni nu onggamu. Mangkoni i Ana Ilu, 
manginu baru ja- nakeni ri ngujunya, nabubu lai 
oyo, be nakita Indo i nTolo pabubunya, nato'o 
boi mayangu. Ane i Palu Dundingi, si'a magasi ri 
baru, se'i ratawa, se'i nainu, se'i ratawa, se'i 
nainu, maya ngunyamo. Roo mangkoni, nato'o: 
Da yore, da taleka onggamu ali ri patowo. 
Kayorenya sinjau, tekalingamo i Palu Dundingi, i 
Ana Ilu ja menaa2, ja mosaisalimuntumo, be 
yore.  

Membangu tau sandongo i Ta nTolo pai lndo i 
nTolo, nato'o: lomo, Ta nTolo, yoremo 
linggonata, da timamo badi2, da sumbele, 
nakapate. Butu nadonge i Ana Ilu, nawesimo 
langke, toga, sinci, rengko i mPalu Dundingi 
pura2, nawunca lai witinya, lai koronya. Roo 
nalimba rengko i mPalu Dundingi pura2, 
melimba wo'u ri waka ngkayorenya, mombeyoro. 

Roo nasago i Ana Ilu waka i mPalu Dundingi, 
meoko i Ta nTolo, nakita lintu yore, natima 
badi2nya, nasumbelemo, nasampamo 
mposambengi se'e, napatundamo kura, nabatu, 
sa'e natapa, sa'e nalonoti, atenya narorosimo. 
Roo setu, nalike i Palu Dundingi, nato'o: Peoko 
sa, da mangkoni onggamu se'e, maboko. - Aa, 
yaku maju'a wo'oku, nikonimo riunya komi, yaku 
nepa raneo da kukoni. Mangkonimo tau 
samboko, mesono Indo i nTolo: Mapa'i2 
tomponya, bara banya i Ana Ilu, ba ja i Palu 
Dundingi. Mesono i Ta nTolo: Aa ne'e sondo 
nupau, i Ana Ilu be morengko, sako motopi 
bare'e, silau yore anata, peole rengkonya.  

Roo mangkoni, yore tau sandongo, be masae 
membangu Indo i nTolo, maka tau mamota pai 
nakaronga moapu, nalike i Palu Dundingi, nato'o: 
Aa, nakayoamo ndayamu setu, pembangumo 
tapangkoni onggamu, jamo monyami. - Aa, yaku 
nepa riu, nidikamo anuku ri topo. Mangkoni i Ta 
nTolo samboko, mesono we'anya: Aa, da nupeole 
anata sinjau, da nusupa wo'onya maju'a silau. 
Njo'umo i Ta nTolo, jamo tongo ndo'unya 
nasungke sakodi, ungka kire nasupa. Mesono i 
Ana Ilu, nadei2ka paunya, da napancaya, nato'o: 
Iomo Ine, mboli komi malai, ne'e nipo'ipu yaku, 
bare'e yore yaku ri eo, bare'e ma'i angga setu, 
yaku da maroo2 ngkalioku ri banua. - Io, anaku, 
ewase'e, ja asu i Lagoni da nupeole, boi mepone 
moliu, mangkoni galonya kudika ri topo.  

Mamota si'a, nakeni ananya pura2 ; palai ntau 
setu ndatekamo reme, membangu i Ana Ilu, 
nato'o: Aa, da kupepali taku tonde. Naligo ri 
banua, narata, maria wo'u napouli rengko ntau 
setu, gori mpangkotonya mekoyo. Palainya se'e, 
nalengko nggongi, katengonya, nadonge Indo i 
nTolo mamota; kanadongenya nato'o: Manoromo 
i Palu Dundingi takonimo se'e, i Ana Ilu tuwu pai 
malaimo se'e2. Nadadu, nawali-dika rengko 
ngena pai taku tonde au natima, medungkalaka 
muni yore, mosaisalimuntu walingkaju'a muni. 
Meoasi Ine i mPalu Dundingi: Nunjaa malengko 
nggongi ri langka? - Aa Ine, asu i Lagoni mepone, 
kurumba pai nalengko nggongi ri langka. Malai 
muni ri pamota; palainya se'e napakadago2 i Ana 
Ilu peokonya, napouli taku tonde pai wa'a rengko 
gori mpekotonya pai nggongi wo'u nakeni. Tudu 
lai duanga ntaliwanua, nadikasi wa'a rengko ri 
raya duanga, nepa mepobe, mowose; njau Ine i 
mPalu Dundingi, mara2 nakita mowose2 
ngkalionya. Mesono i Ta nTolo: Aa, ne'e maria 
rapakoro, tau mebau, moliu ri tasi momeka. 
Lawamo nepa natingko nggongi, kanatingkonya 

nggongi, mengoa wo'u Ine i mPalu Dundingi, 
nato'o: Aa, pedongeka. Mesono i Ta nTolo: Aa, 
manoromo setu oni nggongita, aa, manoro takoni 
anata i Palu Dundingi, i Ana Ilu setu malai. 
Molonco ndeku napeole, io, bemo ndate. - 
Manora nakira2 kita se'e. Napetumbuka we'anya, 
molonco ri tasi, nato'o: Lulumo i Ana Ilu mantima 
rengkota. Malori, bere'e jayanya. Nasepe wayaa, 
da napaaja duanga, napedasaka, bare'emo jela 
pai napalaimo ri banua pai motumangi, balumo, 
natangisi i Palu Dundingi, napunjumo yabinya, 
napakoroka, nepa nawali-mpotaumate, 
makaramo.  

Malaimo i Ana Ilu, ja towote ri sondaka, liu2 
nawaika i Lise taku tonde i nTa nTolo. Be nawai 
ayapa pai wa'a rengko natima ri Ta nTolo, 
naporengko ngkalionya. Ja butu roo natonjuka 
taku tonde, nato'o: Ne'emo nupojangai yaku, 
sakiku puramo.  

Maroo2mo wo'u ngkalionya, pusamo pau i 
Lise, be tumoro, ja omba sakodi topi nasabo, 
napesunduka topi au be naperapi i Ana Ilu.  

 
I Lawando-wando santua'i. 

 
Re'e tau samboko i Ta nTolo pai Indo i nTolo. 

Tetalanya maasu2ki tau, maka pangkoninya ja 
tau; puramo natapa tau nasoko, malai wo'u 
moasu; salumbu tau naasu2ki.  

Sangkani malai wo'u tau samboko setu, meose 
asunya, narata ananggodi tatogo. Nato'o i nTa 
nTolo: Ee, kodipa, da ndatawani riunya, 
nakabangke. To'o nu ananggodi tukaka i 
Lawando2. Napakonika i nTa nTolo sanga ntau; 
nato'o ntau santua'i setu: Kami bare'e manyanya. 
Malai2 i Ta nTolo moasu, ananggodi ja nadika 
maara2 banuanya; masae, napopokaumo 
mombaju, monombu, masae2 naincanimo nu 
ananggodi anu madago pai anu maja'a. Nato'o 
ntukaka, nato'oka tua'inya radua: Kita se'i da lo'u 
mombala duanga; ane jela i Ta nTolo, ne'e 
ndito'o2, ja da ndito'o lo'u mandiu. Ngkinowia 
jela tau santua'i, mangkeni ue. Bare'e masae 
puramo duanganya nabala.  

Malai wo'u moasu i Ta nTolo. Nato'o ntukaka: 
Da tamalaimo! Natima ajima pai penai i nTa 
nTolo, naseko tua'inya: Ne'e nuwutu2 penai se'i, 
da berese I Mosumombamo tau santua'i, ja ilawu 
ndakita koro duanga ungka ri wiwi ntasi, 
nawutumo penai, moberesemo. Nadongemo i 
nTa nTolo, malaimo tau santua'i, mewalili si'a ri 
tasi, jamo sakodi koro duanga nakita. Nawutu 
Indo i nTolo wuyu letinya santoko, natende ri tasi, 

towewemo ri koro ntau santua'i, nepa nano'o 
wuyunya setu. Nato'o ntukaka: Roo kuto'o: ne'e 
nuwutu2  penai, se'i kita da ndapepate naini. 
Mesono tua'inya anu mangkeni penai: Pole wuyu 
setu! Paikanya bare'e tinja penai, se'i duanganya 
musumo ri wiwi ntasi, asu ja meose2 ri bone. 
Jelamo ri wiwi n tasi, ma'imo asu da memama. 
Nawutu i Lawando2 penainya, napomai asu, liu2 
mate; jela i Ta nTolo, motawala, napomai, liu2 
mate.  

Roo napepate i Ta nTolo pai rongonya, 
mosumombamo wo'u tau santua'i. Jela ri lipu i 
nTa Datu, merapi kabilasa ruampuyu, da 
napoyunu galanya, bare'e nawai. Nato'o i 
Lawando2: Ane bare'e nuwai, pura2 lokami da 
kudungkalaka. Mesono i Ta Datu: Makoje siko! 
Mesono i Lawando2: Makoje yaku; ane kuwutu 
penaiku se'i, mau bare'e kupomai, da 
madungkamo loka pura2 setu. Nato'o i nTa Datu: 
Wutumo! Nawutu, bare'epa mesuwu, 
madungkamo lokanya pura2. Nepa nawai 
kabilasa ruampuyu.  

Malai wo'u, narata lipu i nTa Datu 
samba'anya, bare'e nawai nci Ta Datu mesua i 
Lawando2, maka nawawanaka kabilasanya da 
mo'iwali. Mombetoto kabilasa i Lawando2 pai 
anu i nTa Datu, pura mate yunu i Lawando2 pai 
napampapararaka penainya, matemo salumbu 
yunu i nTa Datu. Puramo setu, napatuwu muni i 
Lawando2 kabilasanya. Nato'o i Lawando: Ane 
nuwai da kupoyunu, watuamo, da kupatuwu 
muni. Mesono i Ta Datu: Da kuwai, jamo da 
nupatuwu tauku. Liumo ri lipu i nTa Datu aono, 
ja pau i Lawando2 ewance'emo se'e. Jela ri 
kapapitunya, molipumo i Lawando2 santua'i, 
maroo2 njairia.  

 
I Sese Luni pai i Pue ngKajapa-japa. 

 
Napoanaka inenya pai umanya i Sese Luni pai 

tua'inya, paka we' a; to'o ntua'inya i Denggo 
mPapaku; maroo2. Masae paroo2nya, mesono 
umanya: Se'imo siko, i Sese Luni pai i Denggo 
mPapaku, ne'e maria gaga nipau2. Mewalisaka 
malaimo tau tu'anya, maroo2 tau santua'i. Moliu i 
Lagoni, nawaika teulanya i Sese Luni; 
kanapamongokanya se'e, sero nanawu i Denggo 
mPapaku. Nato'o i Lagoni: Sangadi taku tonde 
njai Pue ngKajapa2, nepa da madago rayaku. 
Nawunca i nCese Luni tua'inya ri raya ncumpa, 
nato'o: Mau moliu tau, siko a'i, ne'e mongkora2. 
Loka nambolika napobaili, kapayainyamo. 

Jela ri au salipu, napeoasi: Imbe'i kare'e i Bue? 

- Sambote ntasi, kanaa. Rata ri wiwi ntasi, 
moduanga, rata ri anu salipu, napeoasi: Imbe'i 
kare'e i mPue Kajapa2, letinya kajapa2 
mangkoni2? Mariambengi, nakeni ngkasaenya, 
jelamo njairia; masae paroo2nya njai buenya, 
are’e liu nato'o. Natutu'uri i nCese Luni se'e 
buenya mena’u, nato'oka si'a: Siko, anaku, 
karoo2mo; aku da mena'u, mampakoni mbawu. 
Nakita, jamo leti napakoni, naosu topinya, 
tampere rawisa, ota, tiwo rakojo, pura2 wa'a 
ngkinoni mbawu nawunca ri letinya, nakoni, ja 
kajapa2 letinya mangkoni wungka eo. Nato'o 
ndayanya: aa, ja si'a yau ntano, monco yau 
kaimpuengkajapa2nya. Napeoasi: Masaemo 
kaire'imu, ngkumpuku, nunjaa jaya linjamu ma'i 
ri aku? Nato'o: Wa'anyamo, Bue, merapi teula i 
Lagoni, nanawu makumpumi i Denggo mPapaku, 
pai bemo napojo ntumpunya, ma'i kupekisawani 
ri komi, ane mapuru rayami. Jaji, nawaimo taku 
tonde, malaimo i Sese Luni se'e, ja ga'a nciwia ri 
tasi, nato'o i nCese Luni: I Pue ngKajapa2, i Pue 
ngKajapa2 oo, leti i mPue Kajapa2 kukitamo 
kajapa2! Ntanoka napamarasi. Pai mempone ri 
kaju pai mebeuraka sa, ntaka napentubeuka jila 
letinya mesuwu, metaka ri periboko duanga, 
nato'o: Waima'i, duanga! Ipu rayanya, nawose 
duanga, bemo njo'u, tumangimo i Sese Luni. 
Sima'i walesu; panto'o mbalesu: Nunjaa 
nutangisi? Mesono i Sese Luni: To kutangisi, are'e 
nukita jila leti i mPue Kajapa2 se’i metaka ri 
duangangku? - To saro aku. - To njaa kusaroka 
siko? - Kina'a. Nawaika, nakoni, sero nakukuti jila 
leti i Bue, ja ware nakukuti, sero mepurunaka 
wainjo'u, tosa’u ri kaju, nca'u lairia, matemo i 
Pue ngKajapa2, tebaintulimo, maka tebeuraka 
pekakorenya ri ra'a ngkaju. 

Au moduanga se’e, jela ri tua'inya, nayalimo 
tua'inya, nawuso'i, maria ta'inya ri sumpa. 
Napeboomo tamanya i Lagoni, nato'o: Nu anu 
se'e, Tama, komi, se’imo sawani nteulami. Maja'a 
raya i Lagoni, nato'o: Podo kutumbuka. - Kanya 
se'imo kukeni, nitimamo. Nakenimo ntamanya 
teula setu, nce'i maroo2mo.  

Osama rayanya maroo2, re'emo au da 
mamporongo, pai napalaimo ri wiwi limbo, da 
maroo2 lairia, be napojo da mampolangkai i 
Lagoni. Jaji masae2 paroo2nya lairia, napokau 
tua'inya ma'i monombu pai ndoo natungku bau 
nasobo ngkio, nato'o:  

 Tangisi a'i Denggo mPapaku,  
 Aku towe rindu a'iku.  
 A'ikumo i Sese Luni  
 Ndo'umo nasobo ngkio,  

 Ri rano mokio-kio.  
 
Masae katutumanginya i Denggo mPapaku, 

kamasaenya i Sese Luni nasobo bau kio se’e, 
ma'imo tau manto'oka i Denggo mPapaku: I sema 
nutangisi, bara umamu, bara inemu, bara 
tukakamu? maka aku, tukakamu i Sese Luni 
kupotowe. Mesono:  

 Da kutangisi i Denggo mPapaku,  
 Kakakumo i Sese Luni  
 Ndo'umo nasobo ngkio,  
 Ri rano mokio-kio.  
 
Nato'o: Are'e matao, aginya da kupepali, 

baula da nuwaikaku sarai pai da napancisikaku 
ue ri limbo se'i, nakamara bau mantima tukakaku 
se'e. Natima kojo baula se'e, nasisi, oti, kaotinya, 
se’emo bau bangke. Napepatemo, naboncimo 
komponya, napasambaka wuku ntukakanya, 
kayupa2nya, wuyua2nya; roo napasambaka: 
natima paropo, nawunca ri woyo, natawaka ue, 
nasowoka, pai soo, soo nawebuka, roo najumusi, 
tuwu.  

Ri raya ngkatuwunya, nato’o: Wenumo kita 
se'i? ara mau tamaroo2 ri tana se'i, da mate yau 
kita, maria da mampakaja’a,  se’i bau, se'i tau. 
Pompakorokanya tau santua'i se'e, natima 
torunya, nato'o: Kita da malai ndeki Pue 
mPalaburu. Mompakoroka tau se'e, mesawi ri 
toru, napeboo ngoyu, nakorue ngoyu ntasi, 
napoyokoka ri tongo ndaoa, karege2 ndeki raoa, 
sawi ri Pue mPalaburu, nato'o: I ncema silau? 
to'omu kanaa! - I Sese Luni pai i Denggo 
mPapaku. - Aa, ane komi, madago mempone. 
Mempone, sawi ndatiria, nasilaka mamongo ri 
palangka, napamongoka, roo mamongo, nato'o:  
Wenu komi? - Kami pai kapalai, maka komi 
manta'a kami pai kapadadu yau, are'e matao 
paroo2ngki ri wawo ntana. Masae nato'o: Are'e, 
komi se'e da kapaporongomo. - To io, ane komi 
manto'o, tampe da kasapu? Napaporongo i Sese 
Luni pai i Denggo mPapaku. Polangkainya lairia, 
rantani tongonyapa wawase'e, be ndeku tatu'u2ri 
wo'u, mombekare uwa, katu'anya wawase'e.  

 
Laolita i Mangobi. 

 
Re'emo bangkele tu'a samba'a, maroo2 ri 

banuanya. Mawilamo rayanya maroo2, malaimo 
ri sambali bente, rayanya da meboru. Mewunca ri 
ra yopo, naratamo mangobi ri tongo yopo, ewa 
nu gembu lionya, mawuyu sangkoronya, 
makumba wiwinya, tetumboli anu ri aranya, saka 

ewa ogu mpa'a kakumbanya. Nato'o i Mangobi: 
Da rimbe'i siko? Mesono Bangkele Tu'a: Ma'i 
meboru yaku. - Da ndapokuja yau? - Da 
ndapoboru, onggaa! - Ndapoboru ndapokuja? - 
Aa, da ndatosu yau. - Ndatosu ndapokuja? - 
Ndapoali, onggaa! - Ndapoali ndapokuja? - 
Ndaperou, onggaa! - Ndaperou, ndapokuja? - 
Ndapokeku, onggaa! Mogele i Mangobi, 
nasambati ajenya nu wiwinya sambira, nasambati 
matanya sindeku nu wiwinya sambira ri 
wawonya, bare'emo yosa matanya, bare'emo 
nakita Bangkele Tu'a. Maekamo kojo raya i 
Bangkele Tu'a, moloncomo malai, penaa i 
Mangobi, payamo Bangkele Tu'a, na'ilawu, 
bare'emo narata. Ane bare'e naka'uwi mbiwinya 
mata i Mangobi, sangaya2 nakonimo Bangkele 
Tu'a, kadagonya se'e, napapogele i Mangobi, 
pogele2nya se'i, malaimo Bangkele Tu'a, nalapa, 
bemo narata i Mangobi.  

 
I Ana llu napongko Lamboyo. 

 
Mosombori umanya pai inenya, napoana 

ongaa; kodi2pa, mayai umanya molili watika, 
inenya mayai mamota. Masirodo naepe nu ongaa, 
nato'o:  

 Ine, Ine, Ine ndidadumo yaku, Ine, Ine. 
 Ine, Ine, da rayakumo mancusu, Ine, Ine. 
 
Napopea2 inenya, are'e rata pai napayaimo 

siloi, rata ndou wata, nato'o:  
 Ine, Ine, ma'i nditimamo yaku, lne, Ine.  
 Ine, Ine, ri wata bare'e ruu, Ine, Ine. 
 
Masae natimamo ilongku, da pesambalinya ri 

wawo mbata, rata angga ntau mepongko, 
lamboyo rato'o, nasoko ongaa setu, napepate, 
nasampa, nakoni atenya, nabatu mberu. Roo 
nakoni, nawali, mpatuwu ongaa, tuwu muni, epa 
naokotaka, epa ruu mesambali ri wata. 
Sambalinya ri wata, mayaimo ri inenya mamota, 
jela, nato'o:  

 Ine, Ine, ma'i ndipasusu yaku, Ine, Ine.  
 Ine, Ine, barampanya kukatuwu, Ine, Ine. 
 Ine, Ine, ja masirodo kompoku, Ine, Ine. 
 Ine, Ine, ja da pura inosangkoe, Ine, Ine. 
 
Rata ri inenya mamota, roo setu nato'o: Siko 

payaimo injoitu, pewalili ri banua. Mewalili 
sinya, rata injoi wata:  

 Ine, Ine, ma'i ndioko sa yaku, Ine, Ine. 
 Ine, Ine, bare'e ruu pindongo, Ine, Ine.  
 

Natimamo wo'u ilongku, kanatimanya 
ilongku, ma'imo wo'u angga anu mepongko, 
nasayu, nasampa, nayali atenya, nabatu, nakoni, 
nawali-mpatuwu ongaa setu wo'u, 
napapesambali. Mayai ongaa, rata ndati banua, 
natimamo towu sampole, nangu'u, roo nangu'u, 
napakoni mbawu, napanungku manu, natima 
kura napaunda, moapu. Roo setu mena'u, nasoko 
manu samba'a, nasumbele, sawi ndate, naroro, 
naoko kura, nakola, nasompeka ri tonete, ratamo 
umanya, nato'o: Mananamo yau; siko, be'a, 
moapu? - Mananamo. - Jelamo inenya, 
napowambaka:  

 lne, Ine, Ine, ndiwawamo susu, Ine, Ine. 
 Ine, Ine, masirodomo nja tu'u, Ine, Ine. 
 Ine, Ine, nditalemo sa nu ali, Ine, Ine. 
 Ine, Ine, yaku da yore sarai, Ine, Ine. 
 
Roo napasusu, nataleka ali, mangkonimo 

mbawu, kono mbatika. Nato'o: Pembangumo sa, 
beia, tapangkoni. - Aa, ndimbolimo anungku, epa 
a kumangkoni. Karoonya mangkoni umanya, 
nato'o: Aa, da ralike yau ongaa setu, masaemo 
kayorenya. Pai njo'u sa inenya malike, napejama 
lionya, ja sorombumo palenya,  tekoloomo, maka 
osomo lionya. Pai tumangimo inenya, nato'oka 
langkainya: Payaimo, ika kandepe, kae tana. 
Nakae tana, nakandepeni, naowo balamba, 
karoonya ndekumo na'ulaya, napasa'amo 
ngkalionya, samba'a baula napepateka, roo 
motaumate, maroo2. Pusamo.  

 
Laolita nTo Tamungku. 

 
Maroo2 i ngKai Kiji ri lipu Wawo mPebato, 

maka nce'e lipu ntau tu'a riunya. Napalaikamo 
ntau lipu setu, tesebumo ri pojamaa. Yaa, 
melinjamo i ngKai Kiji pai re'e samba'a tau yau 
napoyunu, i Poralima to'onya, nce'e 
mampoyunuki tau tu'a. Mosumo, nadongemo nu 
angga ri banua ntau setu kama'i ntumpunya, 
mesambunimo angga. Maeka raya ntau radua 
setu, maka nadongemo wo'u angga, kobelaanya 
mesambunimo wo'u i Poralima ri wumbu 
banuanya, tau tu'a bare'e mesambuni, nce'e ri 
joiamo. Anu mesambunimo, re'e ana dikenya 
nakeni, nasoko, se'emo napesambunika angga, 
paikanya angga setu nakita. Masae, jela moende 
angga, nato'o mpundenya:  

 Njua, njua lobo,  
 Lobo i ngKai Kiji  
 Tudu ncarii-rii.  

Jela ri ncarii2, sarii morusu, saruu, sasuumo, 
madoro kojo, angga bara tesaatu, ma'i moende ri 
banua lobo i ngKai Kiji. Pai molangke wo'u, 
langkenya teruruogu, paka ewa talinga uase. Setu 
nakitamo nu angga tau mesambuni, nce'e 
napundekamo wo'u, nato'o:  

 Tainga i dike mbilonga, mbilonga.  
 
Pai riimo wo'u. Yaa, napakoro malaimo wo'u 

anu sindate, maka inepemo. Natima woyo radua, 
napese, natutuni, naposilo, naparadua silonya, 
sayoyo nakeni ri suaranya, sayoyo ri talikunya, da 
napanto'o angga radua tau setu sinjau. Witinya 
napasimbii ri silo nu angga, nakita radua ja, setu 
wo'u naligi ri pundenya, nato'o nu angga 
moende:  

 Witi i mPoralima  
 Mototo-toto rondua.  
 Da panto'o kolondua.  
 Mosulu-sulu ntimali.  
 
Payamo i Poralima; angga setu To Wana Yako, 

angga mbayau anu ma'i moende, ajenya bolo2. 
Naowemo moende, njo'u ri tau tu'a, nato'o da 
napoaju pai napo'uka kati, maka mongonjoraka 
langkai tu'a; marate kati, nepa mepurunaka, 
momungku, ede2mo, nepa napole kati; nadonge 
napole kati, mongonjorakamo wo'u. - Aa, nato'o 
nu angga, rapo'u ede2, ate2, rapo'u ate2, ede2. - 
Aginya, ne'emo raaya, da rapakaratemo, bara 
rede, rakenimo. Setu pai napampoajumo nu 
angga, da napangkeni ri wayaunya. Mosumo ri 
wayau, da mesua, duu! otu nu langkai tu'a. Ee, 
mawau naenga, nato'o: Maja'a tau tu'a, mawau 
wo'u! Teare2mo angga, marengkasaka kati, 
napalaikamo. Ungka lairia nadongemo langkai 
tu'a bemo re'e angga, mongganumo wo'u, jela ri 
banuanya. Karemenya nepa jela makumpunya 
ndeku mantima. Kajela i mPoralima, napetumbu, 
liu2 matemo, maka doitomo. Mewali nawisaka 
konta, naloe2ka wo'u konta ri woyo. Kama'i nu 
angga wo'u napotempumo, makakata naepe, 
nato'o:  

 Longganggie, longganggie,  
 Taitando Tanggieku.  
 
Tepapowirimo, natando takienya. Ungka lairia 

bemo ma'i. Nepa njo'u nakontasi wo'u wayau. 
Ungka njairia bemo ma'i2 angga.  

 
I Dae Riama. 

 
Maroo2mo i Ta Datu pai Indo i Datu, masae2 

porongonya, napoanamo we'a, i Yontu 
ngKamagi, tukakanya tuama i Towinaloa. Maroo2 
pai tu'anya, maka tau tu'anya mate. Masae 
ngkaroo2nya se'e, malai moasu siri Datu, 
nato'oka tua'inya i nTowinaloa: Tujakaku baku, 
Yontu ngKamagi, da kululu tau moasu. Malai 
moasu, masaemo ri yopo, natinja kuani, 
napakoroka asu, malai moasu, re'emo sinoko nu 
asunya, nabatumo wawu setu, napoapu, manana 
nasonggu, mangkoni, bangke reme malai wo'u 
moasu. Ja gana nasoko nu asu i Datu, natilaka 
wo'u i Towinaloa, mewalilimo, mompanumpusi, 
natowoni wobo njaya ngkanjo'unya, sape2, bemo 
nawai malai, be napoyunu waima'i, napalaika, 
napakasubumo jayanya, naka maroo2 pai asunya 
samba'a2 ja. Napeole i nTowinaloa jaya, bemo 
nakoto njo'u, benta natowoni pai nakaroo2mo ri 
kuani pai asunya, puramo bakunya, nunjaamo da 
nakoni? kumunya ja kurupeni pindongo! 

Kasae ngkaroo2nya mangipimo au ri Torate, i 
Duu, nato'oka tua'inya i Dae Riama, tau santua'i, 
i Duu tuama, i Dae Riama we'a: Aa, jela angga, 
manto'oka yaku i Towinaloa ndate ri wawo 
ntana, da ndeku kupeole, da kutima. Natujamo 
baku, ja gana bakunya, napalaika tua'inya, 
nawasa wuyuanya, nepa mompakoroka, 
mokanta, mopenai, motawala, ewa da njo'u 
panga'e, napolingaka i Dae Riama, nato'o 
mpolinganya:  

 Ee Duu, Duu, a'iku Dae Riama, ee tua'i 
Duu.  

 Ee Duu, Duu, siko nemo tutumangi, ee 
tua'i Duu. 

 Ee Duu, Duu, nce'emo tapokapali, ee tua'i 
Duu. 

 Ee Duu, Duu, yaku dalai welua,  ee tua'i 
Duu. 

 Ee Duu, Duu, siko da balu mpotunda, ee 
tua'i Duu. 

 
Roomo napompauka ewance'e, malaimo 

ungka ri Torate, mongayu i Duu:  
 Ee Duu, Duu, baleku Towinaloa, i bale 

Duu, Duu. 
 Ee Duu, Duu, ndate ri wombo mbalonca, i 

bale Duu, Duu. 
 Ee Duu, Duu, jamo pemakaawonya, i bale 

Duu, Duu. 
 Ee Duu, Duu, bale, setu ndeku yaku, i bale 

Duu, Duu. 
 Ee Duu, Duu, bale, ne maeka siko, i bale 

Duu, Duu. 
 Ee Duu, Duu, yaku i Angga mBayau, i bale 

Duu, Duu. 
 
Anu ncindate ja maeka rayanya, nadonge 

ntongo lawa2 ma'i2mo ma'i raya mbayau, 
apunya da matemo, ja ewa nggio2, asunya da 
mate, si'a wo'u i Towinaloa da mate, bemo 
mangkoni2.  

 Ee Duu, Duu, bale, tawuisi apu, i bale 
Duu, Duu. 

 Ee Duu, Duu, bale setu ndeku yaku, i bale 
Duu, Duu. 

 Ee Duu, Duu, yaku i Angga mBayau, i bale 
Duu, Duu. 

 
Nepa togontampe napoliu, au ncindate maeka 

rayanya, ua lau mbuku, nato'o: Yaku i Angga 
mBayau. Mepurunaka ri raya ngkurupeninya, 
nano'o2 ungka lai powitinya pusa ri powo'onya, 
mara2 witinya, nce'e napokaeka:  

 Ee Duu, Duu, bale, tawuisi apu, i bale 
Duu, Duu.  

 Ee Duu, Duu, bale, setu ndeku yaku, i bale 
Duu, Duu. 

 Ee Duu, Duu, bale, ne maeka siko, i bale 
Duu, Duu.  

 Ee Duu, Duu, yaku i Angga mBayau, i bale 
Duu, Duu. 

 
Anu ncindate sakodipa da mate, i Towinaloa, 

riadonge kakomosu2, ma'aimo kaeka ndayanya, 
bepm madago rayanya, da puramo inosanya. 

Jela ri kasiontampenya, mesuwumo sima'i 
se'e, ja sawi ri kuani, naowemo mongayu, narata 
i Towinaloa da matemo. - Aa, bale, siko setu ja 
kapuru raya sa, napalaika yunu. Nato'o ndaya i 
Towinaloa, bara ja angga mbe'i, mapuru rayanya 
manto'oka yaku: siko setu ri wobo ntana se'i, 
sakodipa da mate. Natima i Duu kura, nauesi, 
napaunda, ja nepa maramu sakodi, nawuwuri, 
nawaika ue galembonya sakodi, da nasiruka, 
nakayoa ndayanya, asu  wo'u nawaika se'e pai 
nakatuwu muni. Masae mananamo bonce, 
nawaikamo upenya, nakoni. Ja roo nakoni, 
mayoamo rayanya, nakotomo melinja, 
napoyunumo i nTowinaloa i Duu, da napepali i 
Yontu ngKamagi tua'inya pai tu'anya. Palainya 
sinjo'u se'e, napoyunumo i Duu, nato'o i Duu:  

 Ee Duu, Duu, Duu, Duu, a'iku Yontu 
ngKamagi, tua'i Duu. 

 Ee Duu, Duu, Duu, Duu, se'imo 
Towinaloa, tua'i Duu. 

 Ee Duu, Duu, Duu, Duu, jamo 
pemakaawonya, tua'i Duu. 

 Ee Duu, Duu, Duu, Duu, njau ri wobo 
mbalonca, tua'i Duu. 

 
I Yontu ngKamagi pai tu'anya ntongo mamota, 

bemo rodo i Yontu ngKamagi, nato'o: Aa, Tu'a, 
ewa tuma'i tau mongayu ri jaya sima'i. - Aa, 
nato'o ntu'anya, kakosimo, nunjaamo da ma'i? 
Mongayu muni i Duu ewa i ngena pongayunya. 
Nadonge ma'imo se'e, mosu2mo, bemo rodo 
pamotanya. - Aa, kakosi, ja lopumu setu, be ma'i 
tau. Kakomosu2, nadongemo ri wobo mbaya, 
lairiamo poyue2nya, nalapasaka pekabenya, pai 
tua'inya se'e da me'olu, nanawu upe mpamongo i 
Duu ri pu'u mbaya, naganggayo i Yontu 
ngKamagi, mowotumo au tulo'u, nato'o: Da 
ndigereka matami. Nagereka tutu matanya, 
nakitamo si Duu pai Towinaloa, nawaikamo 
tutumangi, natangisimo, nakukuousimo 
tukakanya.  

Ja osa rayanya tumangi, napoyunumo 
tukakanya njoi banuanya, jela njairia, moapu 
ngkinowia, napakonimo, napoureka ri bingka, 
mangkoni, roo mangkoni nato'o i nTowinaloa: 
Siko setu, Yontu ngKamagi, dikamo alimu retu 
lau. Roo natale, meokomo i Duu, da napowe'amo 
i Yontu ngKamagi. Yore lairia, bangke reme 
mompaumo i Duu, nato'o: Da kupoyunumo wa'a 
ngkomi njo'u ri Torate. Mesono i Yontu 
ngKamagi: Io, da lo'u, paikanya silaumo jamaa, 
bepa sawe alu ndapota. - Ane nce'e nupo'ipu, 
yaku se'i maincani.  

Se'imo i Lise, kanggeinggengge, nato'o: Ara 
tuama ntokuja jela? Mesono i Yontu ngKamagi: 
Aa, pai sondomo pinamuya pai pinatuwu da 
ndapalaika. Mesono i Duu: Ane nce'e, banya 
komi maincani. Naparurumo wa'a mpinamuya, 
towu mpengaya2, baula mpengaya2, pinatuwu, 
napoyunumo, jela njai wobo mbayau, 
nanawumo, ja jela lai Torate, tuwumo muni; ja 
natumbalaka, rii pai be bara mate; i Lise ja au 
kayako2si, papitu, napoyunu, ja jela ri wobo 
mbayau, nato'o: Aa wenu, Duu, jaya be tumoro! - 
Madago kanaa! ntano natumbalaka, ja rii 
manawu, tudu lai Torate, ja liu malesa tudu 
njairia, matemo, magoro, be bara tuwu wo'u.  

Nepa malai siri Duu pai Towinaloa pai Yontu 
ngKamagi pai tu'anya; jamaa au ndapota se'e 
ndayuyu ewa ali, nanawusaka ri wobo mbayau, 
tudu ri Torate, ja gori2nyamo. Narata muni i Dae 
Riama, mokalemo tanta'inya, ta'i ungka 
le'enyamo, au bemo malai2, mangkabalusi 
tukakanya. Nakenimo tua'inya, nawawa ri ue, 
nawuso'i, nagegesi ta'inya, madagomo muni 

lionya, napoapuka, napomparibingkaka wa'a 
linggona, mangkoni, mayoa muni rayanya. 
Nato'o i Duu: Siko se'i, Dae Riama, dikamo alimu 
ri langka. Nadika kojo lai langka, meoko i 
Towinaloa, yore lairia, mombeporongo, sincili 
wua. Palainya ngena sindate, napepate i Datu au 
majea2ni, wa'a Lise papitu, watuanya natawani 
riunya, nepa napepate ri wobo mbayau. 
Porongonya se'e, napota jamaanya ri Torate, 
lairiamo kapusanya. 

 
Laolita i Melua Enu. 

 
Masae2 karoo2 i Bangkele Tu'a, lo'umo 

natowo loka, bepa ndaiti, jo roo naiti lai 
somanya, napasipimo ri woto nono nu itinya, 
petaka mbuanya. Mawengimo, tekarupumo, 
nadonge mokukuee, lau wawu, naore ri banua, 
napopobonceka. Masae kabangke2nya, bemo 
nakoto magampi ri ra banua, madagomo 
poleganya, melao2mo ri tana. Masae 
pomberatanya pai wawu yopo, tianamo, masae2 
bemo nakoto, katu'a ngkomponyamo. Masaemo 
napoanamo i Melua Enu, nadonge i Bangkele 
Tu'a mo'o'oaamo, nepa fo'u raore, ralampinika 
ronto ndatiria, nepa nauli ri ira loka. Masae2 
kabangkenya, rapobonceka.  

Masae2 pamongomo i Melua Enu, nadongemo 
i Sumboli pai i Lagoni, nakita buke2mo ri ara 
ntotomo enu, maka i Melua Enu, ane mompau, 
kasoo2 enu, mompau soo! mompau soo! Masae 
naporongo i Lagoni, porogonya se'e metompamo 
ri Bangkele Tu'a, nato'o: Wa'anyamo kami se'i, 
Tu'a, da njo'u ri banua i Ine. Mo'iomo i Bangkele 
Tu'a; ma'imo i Ta Datu pai Indo i Datu1 i 
Sumboli pai we'anya, i Lagoni, nakati i Melua 
Enu, ndeki manianya. Napoliu taripa, rayanya da 
mangkoni taripa, mangidamo, liu2 napone i 
Lagoni. Ma'imo i Lise, nasisimo matanya (lionya), 
napataka ri lionya, motunda ri kati, napalaikamo i 
Melua Enu, maka puramo napupuka rongonya 
taripa, malaimo tau makati i Lise, nasaru i Melua. 
Enu, ntanoka banya, ja napalaika ri sambali 
ntaripa. Kajela i Lagoni mangkeni taripa, mesono 
i Lise: Io wawamo anca, io, io, Lagoni, wawamo 
anca, yaku da kukoni, yaku da kukoni, Lagoni, 
kangidaku se'i. Nakatimo ndeki wawonya, 
mombeibe ja i Lise pai i Melua Enu, ndeku i 
Melua Enu ri nawu i Lagoni marumba tonci, 
motunda ri pomboru,4 nato'o mpolinganya:  

 Ne nukoni-koni, tonci  

																																																								
4	ri pongkaresi (MS.).	

 Pae ntete Ndo i nCumboli.  
 Dena, ii.e nukoni-koni  
 Pae ntete Ndo i Lagoni.  
 Banyapa juyu ntu'aku.  
 Da marumba-rumba tonci.  
 
Bare'e bara njaupa tonci se'e, bare'emo. Anu 

sindate napowe'amo i Lagoni, lairiamo 
pontepu'unya mawau lionya, nato'o: Aa, banya 
ewase'e pau mbe'aku wungka eo! Maka pau i 
Lise ja: Bali tiana, bali tiana, yakumo se'i. i Melua 
Enu, Lagoni, io, iomo, Lagoni!  

Napokau i Lagoni kabilasa mangkeni daka ri 
Melua Enu, nasaru i Lise, be napojo. Jamo buke 
enu ri pomboru, nalua mpolinga i Melua Enu. 
Napokaumo wo'u kabilasa; mewalilimo ri Lagoni, 
nato'o: Oo ngGapude, manoro, bukemo enu silau 
ri ara ntoto mpomboru.5 Mesono i Lagoni: Aa, 
bara mbambamu!: Mesono i Lise: Io kojo, wa'a 
mbambanya, yakumo i Melua Enu, Lagoni, 
yakumo i Melua Enu. Napokau wo'u kabilasanya 
mangkeni daka, be napojo mangkoni i Melua 
Enu, ja nato'oka tau mombawa: Kenika i Lagoni 
enu, nce'e puenya. Nakenimo ngkabilasa 
sampuju ndatiria natuju enu se'e, mesupalaka i 
Lagoni, nadonge mongaingayu:  

 Dena, ne nukoni-koni  
 Pae ntete Ndo i nCumboli.  
 Ne nukoni-koni, tonci  
 Pae ntete Ndo i Lagoni.  
 
Masaemo nce'e se'e, tundekumo i Lagoni, 

natundeki i Melua Enu, be napojo, nato'o: 
Sangadi nupepate i Lise, nepa da kupojo da 
ndeku. Masaemo rakatimo i Melo ea Enu, mesono 
i Lise: lo mo Lagoni, yaku bemo nupomawo, 
Lagoni, yaku bemo nupomawo, da pepatemo 
yaku, io, Lagoni, da so'omo, da pungumo! 
Napoawa, nasii2mo naposu i Lise nu Melua Enu, 
masae2 mate, ananya i Mobengo Posu, i 
Mobengo Limbu, i Mobengo Tabo naμepate 
pura2. Madagomo karoo2nya, i Lise 
napanowamo, natambuka apu.  

Masae mpampanowa, matomomo i Melua 
Enu, moanamo, tuwumo muni i Lise, mewali 
ligoimo. Nato'o i Lagoni: Silau ligoi, ne'e nupupu 
maroo2 ri eo, ane nupupu, da mate siko. Masae 
karoo2nya, mawila rayanya maroo2 ri eo, bare'e 
re'e rapogalembo, napupumo ligoi, napoapu. 
Mosumo da manana, nato'o i Lise ri ra ngkura:  

 

																																																								
5	kandepe mpomboru (MS.).	

 Paponceke, paponggaga,  
 Da kukaronga mesawa.  
 
Be masae jelamo langkainya, nadongemo pau 

nu ligoi, nato' o: Ne'e nuinu, bubumo ri tana lo'u, 
siko da mate, ja i Lise! Nabubumo, bemo napojo 
mainu. Tebubu, tejuyanjamo, nawali-ngkatuwu 
muni, mewali ira ngkaju ligoi. Ungka lairia 
madagomo karoo2 i Melua Enu samboko. - 
Pusamo. 

 
I Bungku. 

 
Nato'o i nCumboli, nato'oka i Bungku: Sindate 

tonci maria, da njo'u kusopu, ja pura mata 
ncopuku, ja be kono. Nato'o i Bungku: Uba yaku, 
Sumboli, yaku dasopu, da kukandeku. Yaa, nauba 
i nCumboli i Bungku, rata njairia nato'o: Kae tana 
ri pu'u nunu se'i, pancawi2 tonci sondo, uli yaku, 
da kupauli bungkuku, da nakadago mpomboleku, 
da kupasopu tonci tundate. Ja nce'e ma'i, pelo 
nasopu, kono, manawu; ndate yau jamo samba'a, 
ince'e wakia. Kakorionyamo se'e, tudu lai dada i 
Bungku wakia. Katudunya lai dada, naole ja 
tepasipi ri paninya mata ncopu, nao'o, ja welo2 
mata ncopu, nanawu, ntanoka tau ri rayanya pai 
bepa paincani i Bungku.  

Malai, nato'o: Ubamo yaku, kukajela lai 
banua. Nakeni wakia, ntongo tuwu ja, maka ja 
podo ngerunya, nasarumaka i Bungku daanya. 
Puramo narurusi anu naletu i Bungku, naletu 
mpinekayai, tepakoro toncimo se'e, nadikamo 
wakianya lai wobo lincu, napatuwu, be nawai 
napepate i nCumboli, tau setu sababanua. Masae 
karoo2nya se'e, nato'o nu Wakia: Aa, da tamalai 
lo'u mandiu, Bungku! Nato'o: Aa, be da kukoto 
melinja. Maka pungku wo'u i Bungku. Mesono i 
Wakia: Petanduli, pombangke, petumbole, 
nukajela lai ue, nepa da tamandiu. Jela lai ue, 
nato'o i mBakia: Io, da kupaonju koromu, 
Bungku! Nariu i mBakia i Bungku; kanariunya 
se'e, ja liu mayoa bungkunya, mayoamo wo'u 
witinya, ja tepakoro ewa nepa katuwunya muni, 
gori2nyamo. Membali, mandiu i Wakia se'e, 
kobelaa mewalimo tau, banyamo tonci.  

Kabanyanyamo tonci se'e, waindeku 
moyunu2mo pai i Bungku. Kapoyunu2nya se'e, i 
Wakia naporongomo i Bungku. Ratamo Nene i 
Bungku, nato'o: Imbe’imo anaku i Bungku, bam 
matemo? maka be kukita; ntanoka ince'emo se'e. 
- Aa, yakumo se'i, Ine, i Bungku, pai i Wakiamo 
se'i tonci kudika wungka eo ri wobo lincuku, 
kuporongomo se'i.  

Membali, nato'o i Lagoni pai i Sumboli: Aa, da 
tamalai moasu, au mayoa muni bungkumu. Yaa, 
kayoanyamo muni bungkunya, nawawanakamo i 
nCumboli pai i Lagoni, malai moasu. 
Napatokamo bakunya ri sanggona, wea, tau se'e i 
Sumboli pai i Bungku pai i Lagoni. Jaji, malai 
moasu, ratamo ri Nggasi, nasekomo i Nggasi: Aa 
komi, manjaya2 da rimbe'i komi? Mesono i 
Lagoni: Dalai doasu. Mesono i Nggasi: Aa, be 
madago yaku dasalili boru? - Madago kanaa, 
dasalili boru. Malai2 wo'u, rata ri Wawu. Meoasi 
i Wawu: Manjaya2 da rimbe'i komi? - Da kamalai 
doasu. - Be madago dasalili boru? - Madago, 
kanaa! Malai wo'u, pai Wawu se'i, nawaikamo 
masalili boru. Rata wo'u ri Boti, nepa ri Manu, 
merapi wo'u tau setu dasalili boru, nawai. Malai 
ntano pai Boti pai Manu; kapalainya se'e, 
natinjamo kuaninya. Nato'oka si Boti pai Nggasi, 
nadika dantawui apu: Kami da mawawanaka asu. 
Rata muni, re'emo sinoko nu asunya, wawu pai 
lagiwa; meroromo si Boti pai Nggasi, napokau i 
nCumboli pai i Lagoni, napowiamo topo da 
napantapa sinoko nu asunya.  

Natapamo, mangkonimo, bangke reme 
mowuro2 moasu wo'u, nadikamo i Nggasi 
montapa. Kapontapanya se'e, ntaka ma'i Angga 
mBayau, derapi wawu. Nato'o i Nggasi: Da 
rimbe'i komi se'i? - Ma'i mamperapi wawu. 
Mesono i Nggasi: Be da kuincani dawai wawu, be 
se'i i Tadulako. Meoko i Angga mBayau, soo 
nasao wawu ri topo, naparingkaranda, nakoyo, 
nakeni mpalai. Karatanya au moasu, bemo nakita 
au montapa, loumo wawu palm nakoyo nu Angga 
mBayau, payama anu ndatapa. - Aa, nato'o, 
pepali i Nggasi! bemo njo'u wawuta natapaka 
kita se'i. Nato'o: Se'imo i Nggasi montapa se'e, 
naruncupaka nu Angga mBayau loi tana, podo 
ikunya mesuwu2. Napetumbu i Nggasi: Oo, 
nato'o, mapari! Bangke tulo'u anu mangkoyo 
wawuta roo, kupetanganimo se'e, be naaya. 
Mesono i Boti: Yakumo dangkariani raneo, yaku 
da montapa, yaku da sampombelukunya raneo.  

I Botimo se'e montapa, se'imo wo'u 
montundani Angga mBayau, i Boti natundani, 
sima'i Angga mBayau. Be masae ma'i wo'u Angga 
mBayau, se'i karandanya nakoyo2. Mopolu ri 
wono ntopo i Boti, naperapi i Angga mBayau 
wayawo, mesono i Boti: Be kuincani dawai, be 
se'i i Tadulako. Mekakoremo i Angga mBayau, 
nasao wayawo, naparingkinoyo, se'i i Boti 
merumpangi, napojangai, nato'o: Ne'e ndisaoti 
wawu mami; be naaya, nasao pura2. 
Kaperumpanginya se'e, metorobaka Angga 

mBayau, natarangkaku i Boti, naruncupaka, podo 
witinya mesuwu2.  

Jela wo'u au moasu, bemo njo'u wawu. 
Pampepalinya i Boti, podo paya'anya nakita pai 
makuni2mo, mesuwu2 ri wawo ntana. Nepa 
nawutu ntau anu malai moasu, kasawinya ri tana 
mesono i Manu: Ane yaku, tompa da kuwance 
Angga mBayau, be da kuaya, ja angga mbayau! 
Nadika wo'u Manu montapa. - Aa, be da re'e 
wo'u wawuta se'e da kutilasi. Pontapanya Manu 
se'e, nadongemo wo'u Angga mBayau: Buu, buu, 
buu! - Aa, da rimbe'i? - Bare'e, ja ma'i merapi 
wawu, kanaa! Mekakore, nasao wayawo ri 
kinoyonya. Se'i i Manu mawance2 Angga 
mBayau, kanawancenya se'e, naruncupaka nu 
Angga mBayau, ja lainya mesuwu2. Jela tau 
moasu: - Maka bemo njau wawuta? Sako Manu 
be wo'u nakoto, yakumo da mantundani, pompau 
i Lagoni.  

Karatamo wo'u Angga mBayau, nato'o i 
Lagoni: Nepa riunya, ngKai, da kupaenamo 
riunya yakasi, ndipotundamo, ngKai, riunya. 
Kapotundanya se'e, ja mayombumo yakasi naena 
se'e, nato'o: Ndipewunca rilau, da kupakita bara 
madago yau, bara bare'epa. Kapewuncanyamo 
se'e, nato'o: Aa, madagomo, ngKai, da 
kuwewesimo riunya njoi wobonya; ndipemogo, 
ndiperogo lou, da kupawewesi wobo ngkurupi, 
ntanoka yakasi. Roomo ndawewesi, sima'imo tau 
moasu, nato'o: Aa, yunuku sima'i, sukamo da 
ngkalapami. - Yali yaku, Lagoni! - Oo, be da 
kuyali, sondomo gaga wawuku nditeosi. Ntanoka 
ri ra ngkurupimo silau.  

Kajelamo nu yununya, nato'o: Mayamo Angga 
mBayau, peole bara bare'e kukira2 anu manteo2 
wawuta. Da ndapakulimo i ngKai, da 
ndapamongoka, da ndasii2mo. Naruja2kimo ri 
raya yakasi, napepatemo. Karoonya napepate, 
sero naawani Angga mBayau, nepa napolaimo 
jayanya, kama'inya moteo2 wawu rasinya se'e. 
Nato'o: Oo, silau jayanya, loremo, da 
ndaluluwakamo. Kanaluluwakanyamo se'e, 
naratamo wobo mbayau, lau mamongo sangkaju, 
ungka ri wononya sawi2 ri wobo mbayau 
yoyonya. Nato'o: Se'imo jayanya wungka eo, 
ince'emo kama'i2nya. Da lo'u da ndapena'uki. 
Kakironya mena'u, tudu lai pu'u mamongo, 
naolesaka se'i banua. Napeole, nato'o: Silaumo 
wa'a mbawuta nateo2. Kanapena'ukinya, 
naparingkinoyo pura2, naore waima'i, nakoyo ri 
kinoyonya, nepa natunju banuanya rilau. Nepa 
natila rasinya owi se'e, njau samba'a samba'a. 
Nepa nato'o: Kuepe2 kita se'i da ntamalaimo, 

kobanganimo kinoyota. Karoonya motila, 
malaimo, moga'a2mo, ratamo ri banuanya. Anu 
njau sa'opoti sa'opoti jela ri banuanya, nato'o: 
Ane re'e wo'u da palaita doasu, da 
ndapombepadongeka wo'u raneo. Njairia 
pusamo.  

 
I Padapu. 

 
Maroo2 i Ta Datu pai Indo i Datu, nce'emo 

mampoana. Jaji napoanamo se'i kojo, ja bangke2, 
matemo muni inenya pai papanya. Kamatenya 
se'e, ja Bangkele Tu'a mawaika au nakoni2, pai 
napampapoto'omo i Padapu, maka ja kawura2 
koronya, be madago, ja popanana2, keule, ewa 
ndakita au mompadapu baru, ja kawura2 wobo 
mpatana. Jaji masae, bangke2mo, ja nadika 
maroo2 lai ra yopo, natimamo ngkalionya au 
nakoni, maka tu'anya bemo napokono, 
ka'ewagasanya silau, montopanya natima, uwu, 
bara nunjaa.  

Setu i Datu maroo2 ri eo, ndate ri wumbu 
banua mpapanya, be nawai mena'u, tau ndadatu, 
mombole2 kayorenya ri eo, masae tiana sindate. 
Katiananya se'e, nato'oka inenya: Aa, Ine, ja 
masawoyo rayaku maria ngaya da kukoni2, au 
mapodi ja da rayaku. - Ane ewase'e siko, da 
manee koro siko, bara nunjaa mangkuja siko se'i, 
maka bare'e tau ndeku wungka eo. Setu masae 
kojo, napoanamo ananya; karoonya napoana, 
napakoroka, napadagoka, nariu ri Ue ngKaronga 
Bangke, masae, bangke ongaa se'e, naincanimo 
mombangke2. Nato'o i nTa Datu: Aa, ndipekitima 
tau salipu se'i, wa'a ngkabilasa, nakama'i ire'i 
pura2, malimbu banua se'i, da napampeole 
ongaa i Datu, bara au mbe'i papanya, maka anu 
nce'e da nadadu naini, nce'e papanya.  

Ja kama'i ntau tepasambaka ri banua, 
napekitima i nTa Datu, nce'e natuju, be napojo 
njo'u ongaa, kabanyanya nce'e papanya, nce'e 
natuju, bare'e wo'u, ja puramo tau ri lipu 
napekitima, be napojo nu ongaa. Masae, nato'o: 
Lo'u, tima i Padapu nakama'i, ne'e boi be ma'i. Ja 
liu kojo kabilasa, nato'o: Siko, Padapu, ndato'o i 
ngGapude da ndeku rindate, - Aa, yaku nunjaa da 
kukandekuka, maeka rayaku, boi kuposaki, peole 
koroku kanggugu2 ule se'i, lairia petontadaku, 
lairia pobuyu2 ule.- Bare’e, da ndeku, maka 
panto'o i ngGapude da ndeku2! Ja masae, ndeku 
motoko, masae se'e jela, nasompeka ri wombo 
bengonya i Padapu, kanjo'unyamo ananggodi 
mombangke, ngkaku mekekeni ri Padapu, 
kance'enya papanya. Yaa, ntano yau ulenya 

nateo yale, nakeni jela njai Datu mombole2 yore 
se'e, tesungke topinya, bemo mapia ngayonya, 
nadika yale ule setu, mbunca ule ri rayanya, 
nce'e pai nakatiana i Datu. Se'i mesapu i Padapu 
pai se’i ananggodi mombangke, jela njairia, 
mekekeni. Mesonomo i Ta Datu: Aa, measa tau 
setu, be ma’i2 i Padapu, jaji tiana we'a, manoro 
measa, aginya ndawaromo tau radua setu, tau 
saana da ndakenimo ndeki wumbu mbana, 
ndatajimo. Napoyunumo ngkabilasa, nawaika 
wea sangkapipi da napobaeli, nawaika wo'u pae 
sangkoe, nce'e da napomuya. Napoyunu kojo, 
jela ri au sabuyu, banya njairia da padika, jela ri 
au salemba, banya wo'u njairia, ja jela ri 
kapitubuyunya, kapitulembanya, lairiamo 
napadika. Napowiaka kuani ira ndui pai 
nakaroo2 njairia, ndawaromo tau saana se’e. Ja ri 
ara ntoto i Padapu, we'anya ri joia napasusu 
ongaanya.  

Payamo tau mawawanaka, maroo2mo tau 
saana setu. Ja i Padapu malai2 ri eo 
mampeuwuka we'anya, maka montopanya anu 
nakoni ntau setu. Masae, ja maria ndememo, 
nadonge se'e nganga boti, ja kasee2. Silau. i 
Padapu maumbu2 lauro, da napantima, da 
napouwu. Mesono boti: Aa, nato'o, i sema silau? - 
Yaku. - Yaku i sema? - Yaku i Padapu. - Aa, 
nato'o, ntanoka i Padapu; mokuja siko? - Yaku 
kupeuwuka anaku pai we'aku, bemo re'e au 
kakoni2 wungka eo. - Ane ewance'e, karoo2mo 
ire'i siko; aa, kapuru raya kojo siko; kami da 
katimaka siko! Ruja malai kojo boti se'i, 
togompuyu imbanya, boti sanjaya wungka eo, 
maria ntano. Nato'o: Ta'ani kami, bale! Ja bare'e 
masae kojo, sanantamo muni waima'i nganga 
boti. Ja jela sima'i, ja nabuyunaka lai lari loka anu 
manggaa, au bepa manggaa, nalembaramo i 
Padapu loka setu, nakeni njoi we'anya. Meoasi 
we'anya: Aa, boi maja'a siko, Padapu, napojangai 
ntumpunya. - Aa, ne'e sondo nupeoasi, kuratamo 
se'i, jamo da ptamangkoni. Maka nato'o boti: 
Ne'e nuto'o2ka we'amu kakaminya au mambai.  

Bangke reme njo'u wo'u natima, se'i 
natetepu'umo i Datu mampekamarasi pu'u ngkaju 
ri soma, napomuyamo paenya; karoonya 
napomuya, naara2mo, jamo naole2ka; masae, 
tuwumo paenya. Anu sinjau, loka, papaya, 
tampere, ungka2 au narata boti, jamo teranga2ni. 
Simpadopa boti pai i Padapu, napeoasi: Ara 
bare'e re'e jamaamu? Mesono i Padapu: Bare'e 
re'e. Mesono boti: Peolemo yopo, da kapejamaka 
siko. Napeolemo i Padapu yopo se'e, pitubuyu, 
pitungoyo natujuka boti, nato'o: Se'imo. 

Napokono boti, nato'o: Da kajamaka siko. Ja 
patandeme kojo, puramo najama, ja napatisi, 
nepa narontasi lai tana woto ngkaju bangke, 
maka pangale au ndapinetando wungka eo, gori 
ngkagasinya, maramo. Nalantu, ja mangau, 
simpadopa pai i Padapu boti setu, nato'o: Telaka 
kami apu, kapantunju pangale se'i. Pai sapelo sa 
natunju, wundidi apu, ja liu yasi2, pekoni apu 
se'i. Malai waindeku, jela muni lai we'anya, 
mangkoni, roo mangkoni, yore, bangke reme 
njo'u wo'u mantima au da nakoni, simpadopa pai 
boti, nato'o: Jamo da ndaimbaka kami wuya au 
madago da ndapompaoka. Mesono i Padapu: Da 
mompao, jamo inii bare'e re'e, boti! - Aa, jamo 
nce'e kami da katimaka siko, banya siko 
mamposusa inii. - Ja ruambengi wawase'i, da 
ndapaomo. Palaimo kojo boti, narata tau 
mangkayoresi inii silau, pai naburigka sa, 
molonco tau, maeka rayanya, natima nu boti 
kaboba, wundoo nakenisi pai nawali-wunca ri 
kaboba inii naju'isi ri wela ipao, maka inii setu 
roo ndapomuya pai nawali-nju'isi muni, buke2si 
muni kaboba, sako jole naju'i ri waka lelo ntodu 
pai nakabukemo wo'u ngkabobanya. Ruu ja 
nakeni sindeku, jamo napentenggo2ka ndeki 
tuwa ngkaju, be kono tana naijaka, be nakita ntau 
gori da kanjo'unya. Jela lairia, bangke reme njo'u 
ri jamaanya, natima rangka, naju'ika tana, nepa 
nawunca inii, napindi2 lai kaboba, nasoko2. Roo 
napomuya, jukumo, jamo naole2ka.  

Setu pae i Datu, ja napekikamarasi, maratemo 
paenya, jamo anu ncilo'u, boti njo'u marabu2si 
rayopo pai nakatuwu mpae pai jole; rantani 
mowua pae i Datu, be naincani kalau boti 
mampe'jamaka tau se'e. Masae, manggaamo 
paenya, mosumo da ndapota, nato'o i Datu: Aa, 
wenumo se'i, njaamo da ndakujaka; sako sowi, 
iayu pai noncu bare'e re'e da ndapotaka, au 
ndapombajuka, ungka rengko mpombaju wungka 
eo bare'e re'e. Malai wo'u i Padapu ri boti, 
nato'o: Aa boti, re'e pae nu anaku da ndapota, 
sako rengko mpekabe bare'e, se'i wo'u kuani da 
maombo, sako ja kare'e bare'e madago. - Aa, 
nato'o boti, ane nce'e ndipomasusa, se'i kami, 
ngGapude, da kapakoroka komi kare'emi, 
rengko2mi kami da mampare'e. Malaimo kojo 
boti, naratamo wo'u tau meari ri jamaa au da 
napota, pai nabungkamo tau setu ri dodoa pai 
malai pai natima sa pepenya, pekabenya, 
pakulinya, maka tau mangkojo pakuli, da 
momota se'e. Karoonya natimasi rengko 
mpomota se'e, pai nayalisimo, nakenimo 
ngkenononya, ndawukasimo, napoajumo ndeki 

pangale, kantambe2 ri raoa kandepenya. Jela 
rindate, i Datu setu saluntengku, mangkita boti 
karuja2 mangkeni kandepe sima'i. – Aa, nato'o, 
ndatongkesi, nunjaa nakeni2 boti setu! - Aa, 
nato'o i Padapu, nce'e anu mampombawakamo 
kita tuma'i anu kutima2 wungka eo. Aa, kajelamo 
nu boti, nakaeka nono, nasompekamo kandepe ri 
nono. Nato'o: Impia da pomotami, ngGapude? 
manceko i Datu, maka nce'e au 
napompasambalika boti setu, pangkitanya owi 
kanawaronya, mawo rayanya, sako ja boti. - Aa, 
nato'o, raneo da momota kita, kabilasa, paikanya 
sako ndaunuka pae, manu2, bare'e, au da 
tawaika lamoa, baru au ndawangke ri suke, 
bare'e re'e, au ndapowayawo bare'e, au 
ndakonika pae da wo'u ri pangore. - Aa, nato'o, 
banya komi mamposusa, ngGapude, kami anu 
maincani. Roo ewance'e, nato'o: lo, raneo, 
ndito'o da pena'u, raneo wo'u kami da 
mampepali au ndaunuka pae uyu mpasompe ri 
topo.  

Kabangke ndeme malaimo boti, mena'u wo'u 
i Datu, maka laumo rengko mpekabe, maka reme 
da pena'u, reme da mpaoremo muni.  Palai boti, 
pai narata sa tau mangkoyo wawu, tau tetoro 
moasu, da napopancuaka, da naroro riunya. 
Napapaliu boti ndati tuwa ngkaju, ja 
napompepetiroka maroro wawu, naole 
naparimboyomo, na'ituwu. Se'i jela tau mangkeni 
baru, nadikasimo ri tandaba woyonya, 
napatinombosimo, nadikamo wawu, nakamowo, 
nepa da ndabeka pai mena'usi boti setu pai 
napesuwuki au mopancua silau, ruu ja 
napanangika barunya pai wawunya, nawaika ja 
wali-ndooka mantimasi wawu pai baru, manu 
anu ri pancua nakeni ndapalapa2, nasalili ri 
kurupi pai nalapasaka mampantaji2ka ndeki tuwa 
ngkaju. Jela njai tau sindate, nakita au mangkeni 
baru, au mangkeni atuwu pai nakawongko 
ndayanya. Jela ndairia, ndai6 banua, nadikasi; si'a 
ja tampere, wua ngkaju, pontopanya nakoni anu 
da mata. Ndaroromo manu se'i, ndaunuka pae ri 
topo, nepa nakoni wawu, napakoroka wawainya, 
ndaluwa, ndapakonika, ndadikaka wo'u lamoa 
barunya, ndakeni ri wobo njaya. Roo ewance'e, 
makaramo pae, ndataumo, napombaju, natapi 
se'e, nasebu ngoyu, paenya se'i be liu2 nale'o, 
pai re'e yau nale'o. Bangke reme montapi wo'u 
ana i Datu setu, maka we'a, bangkemo, 
motopimo, nasebu wo'u nu ngoyu paenya sa'e, 
monawa2 i Padapu, nato'o ndayanya: Aa, da 

kupepali pu'unya kare'e ngoyu, da kupagiwu, 
maka maja'a rayaku, pae nu anaku naseburaka 
ngoyu. Mesono i Datu: Aa, da malai siko, 
Padapu, ja da pate ngkabongo siko setu, be 
nukoto. - Aa, nato'o, io kojo, pai mapuru rayaku, 
pae nu anaku ja nasebu2si ngoyu. Ja re'e jole2ta, 
da nuwaikaku sampusu, da kupobaeli, maka da 
malai kojo yaku.  

Nawaika kojo jole, bangke reme malaimo i 
Padapu, malai, jamo palai2 nya, njoiria 
kawenginya, njoiria petutunya. Kasae mpalainya, 
nakitamo lipu, inaka ma'i' pontu ngkama'i ngoyu, 
]airia kandekunya, ja napepontuka. Jela ri lipu, 
me'onto lairia, ri balampa. Ma'i tau mampeole, ja 
saka melua2si, mangkita koronya ja kawura2 
tepapowura, kakeulenya. Ja napeoasi: Aa, 
taliwanua, bara ndidonge bambari ngkare'e au 
mamporewu ngoyu? - Aa, kami bare'e kadonge. 
Malai wo'u, ja naepe bemo nakoto, yore. Bangke 
reme, ja yosa petontada, malai wo'u, tesambengi 
ri jaya, nakita wo'u lipu, napeoasi wo'u pu'u 
ngoyu, mesono taliwanua: Bare'e kadonge. Malai 
wo'u, masae nakita wo'u katogolipunya, napeoasi 
wo 'u kare'e au madika2 ngoyu. Mesono tau setu: 
Re'e yau kadonge2, re'e mompau2 sima'i, pai be 
kuincani da mampepontuka siko, ja lulumo mai 
kama'inya, ua nce'emo nupepali. Pai be da jela, 
maka ma'ai kaja'a ngkoromu. Malai wo'u, jela ri 
anu kapatalipunya, napeoasi: Be nudonge 
bambari kare'e mpue ngoyu? - Aa, re'e kojo 
kadonge2 pai lawa kare'enya. Malaimo wo'u, ja 
jolenya bemo maria, tau mowuyamo palainya, 
se’i jole jamo sampusu napobaeli, podo ruogu 
napasanganga sandeme. Malai wo'u, gorinya 
tesambengi ri jaya, nakita wo'u lipu, jela, 
me'onto, yore, napeoasi wo'u tumpu ngoyu. - Aa, 
kadonge kojo bambarinya pue ngoyu, maka ja 
si'a napobente. - Io, mau si'a napobente, 
paikanya si'amo kutako, tampe, jamo da njo'u! 
Teruambengi ri jaya, nakita wo'u ogu lipu, jela ri 
balampa, napeoasi ri tau moliu: Bara ndiincani 
kare'e mpue ngoyu? - Aa, re'e kojo, kadonge ane 
re'e tau moliu, jela ri pada, da mawaro. Kanya da 
njo'u njairia siko, be da nupouli, ma'ai ntu'u 
kadengkemu pai kapungkumu. - Io, tampe, 
nce'emo kutako. Se'i ule ja kasoo2 ri koro, 
kakewinenganya; malai, nakita wo'u lipu, 
napakonoka wo'u lairia, jelamo ri kapitulipunya. - 
Aa, be'e ndidonge2  bamba2ri ngoyu? -- 
Bare'emo lawa gaga, radua lipu da nuliu, da 
njaumo siko. - Maka pai kupantakoka, pae nu 
anaku nasebu, mena'u  montapi. Se'i ngoyu 
ma'aimo karimbonya, kobelaanya mosumo pai be 

mombeole lipu, ja mombelawa. Masae, se'imo 
wo'u lipu; jela njairia, napeoasi ngoyu, nato'o: 
Njau kojo, pai be napouli ntau, sangaya2 da 
mawaro. Pai borosapu kojo, komi maju'a koromi 
pai mantako da njo'u njairia.  

Bangke reme malai, lo'u reme, ma'ai ngoyu be 
bali2, jela ri lipu, bare'e ndateka mpodago, ja ri 
pu'u buyu, maka napetatatondoka; ane sindate, 
da tetoncu, buyu mantondo, boi nawaro ngoyu, 
pobarunya ja ri limbosu pai pojamaanya ri rato, ri 
katetondonya. Napeoasi: Bara mosumo kare'e 
ngoyu? - Aa, mosumo, peolemo kami se'i, mau ri 
pada sinjo'u be kakoto mesuwu. Pai nce'emo se'i, 
kami ja katotoloncopi, mesuwu ri katongawanya. 
Nalulumo jaya; be masae ja lau reme, naolesaka 
se'e kumapa ja kangkiri2, njairia kasnebu njaya, 
kalo'u ntau mesambuni, nakateomponi. Ja 
napopolu2mo, motundamo i Padapu, be napojo 
ri wayau, ja maroo2 ri wobo mbayau. Ja lo'u 
reme, nadonge mengka2 sima'i, kampi nakoyo 
langkai tu'a. Kajelanya, liu2 naseko i Padapu, 
nato'o: Aa, gasa i Padapu sima'i, da nasebu 
ngoyu, da nawaro lai tango ntasi; wenu pai 
nukama'i? - Aa, nato'o, yaku, ngKai, ku'oamo da 
napewui ngoyu, maka tundainya kukama'i se'i, 
kupepali, da kupegiwu, pae nu anaku nasebu, 
mena'u montapi. - Aa, be da nukoto se'i. - Aa, 
ngKai, nditujukaku pontu ngkare'e ngoyu. - Iomo, 
ngkumpu, karoo2mo ire'i, yaku da malai ri baru 
riunya. Maka da mena'u ri polimbosu ntana, lairia  
pobarunya, maka mesupalaka mandadu limbosu 
kare'e ngkonau, nakaronga tetaopo ngoyu. Be 
masae kalo'unya ri baru, jela lai Padapu, nato'o: 
Ewase'i, makumpu, ta'ani yaku ire'i, da ma'i 
raneo mowuro. Malai langkai tu'a, tudu rilau, 
mawengi, bangke reme ma,'i, nakenika i Padapu 
rengko ntuama, penai, tawala, ungka rengkonya, 
pai woyo sayae lau ue. Jela ndairia, nato'o: Ako, 
ri jaya! Jela ri jaya, mebia ri wiwi njaya, nepa 
nabubusi ri tanoananya, napatoruncu woyo njai 
tanoananya, tekaraoncu ule pura2, mobuyu2 ri 
tana, osamo i Padapu, tepakoro ja gori ngkadolidi 
ntau pai napataka kojo rengko2nya pura2. Pai 
nato'o: Ee, makumpuku, kandeku ndeki buyu, da 
nukita pada tundate, peolemo lipu da nukita, be 
lau ewo, ja malori2 tana, be sompe rayopo, 
karimbo ngoyu, lairia da kanjo'umu.  

Malaimo kojo se’e, bare'emo motoko2, ja taji-
bancumo gori ngkandekunya, marosomo. 
Nakitamo kojo lipu setu, ja au ri lipu bepa nakita 
si'a, ja ngkangkomosu2, nakitamo, nato’o 
mbatuanya ri Pue Ngoyu: Se’i tau, ngGapude! - 
Ane ma'i tau, tima anu ndatitipusuka, au 

ndaloe2ka ngoyu; maka nce'e napobente, sa'e ri 
baso, sa'e ri pangku, sa’e ri payuyu, sa’e ri rombe, 
pura2 ndabanganika ngoyu. Nato’o: Lapasakaka 
au ndatitipusu riunya. Nalapasaka au ndatitipusu, 
ja mapokasi ndaole sima'i. - Aa, nato'o, 
ngGapude, ma'i ja, be naaya sima'i. - Aa, nato'o, 
timaka anu ri sumpa tuma'i, lapa! Ja nalapa, ja 
mapokasi, nakita sima'i. - Aa, ja ngkangkoma'i2, 
ngGapude! Nato’o: Timaka au ri baso kodi, 
lapaka wo'u nce'e, koisa! - Aa, balanganga, 
peole, sako kaju yau tetompo narumpa ngoyu pai 
be'e naaya! - Io, petimaka wo'u anu ri payuyu, 
napabuntasika nce'e, napelapaka. Nabuntasika, 
be naaya. - Aa, nato'o, gorinyamo, maka tau 
wungka eo, mau ja anu ndatitipusu, bemo 
nakoto, pai se'i balanganga, ja ma'i tuma'i. Da 
lo'u sewoka au lai pangku tulau, maka ane ja 
mapokasi pai ma'i, ganamo da ndabungkasi, ja da 
purasi ngkabongo, gorinyamo, ane be wo'u nce'e. 
Nabuntasi, ja mapokasi, mosumo, lai pu'u 
ntanamo. - Aa, nato'o, owemo, ne'emo, jamo 
nakama’i, bara da ma'i mampepate kita, paikanya 
nakama'i. Ja jela se'e, ndate wo'u tarampa, 
ngkende ndekiria. Ja nakita i nTa Datu, ndatemo, 
ndoo ri watutu sampa'a, napasa'a, kalo'unyamo 
nakobo. Jela lairia, nato'o: Maka siko, kede i - Io, 
Tama. - Boi ja tau da mekoni, bara tau 
ndapakoni, nce'e da nuto'o. Mesono i Padapu: 
Yaku se'i au da ndipakoni, Tama; au kukama'ika 
se'i, banya tau da mekoni. Ja lauka reme,  
nakitasaka, bara apu bare'e, bara au malai ri baru 
bare'e, bara  au ma'i mekaju, bare'e, manoro ja 
mombeliliwungi, mombesisidoeki, tetalanya 
bare'e. Nato'o: Nunjaa au mawai ka au nakoni 
wungka eo? Maka da natawui apu, ja da nasebu 
ngoyu. Masae sakodi nakitasaka, sambuke i Ta 
Datu sima'i, kasambukenya, natondaraka nu au 
mombawa, ja kambolo2 pasoanya, kina'a nasoko 
mbe'a ri bingka. Sima'imo nu baru, nakeni ri 
tabo. Napotawaka, laumo wa'a mbayawo, lau 
anu ndapopancuaka. Wambe'i ndapangkuja se'i? 
ja jela2, kina'a ja kina'a masiwu. Roo mangkoni 
napamongoka, nakita au mampomuya laumbe ri 
soma, bare'e, ja napu'asi, maka sondo. Roo setu, 
napeoasi i nTa Datu: Bare'e da mebuku taupi 
yore, tapasisimbajumo. Se'i siko jelamo, bara re'e 
au nukama'ika, bara ja mawo ndaya nupelinjaka? 
Mesono i Padapu: Pai se'i mawengimo, 
nakabangke ndememo, se'i tau da yore. - Aa 
iomo, anaku.  

Kayore ntau se'e kojo, bangke reme 
membangu, rukumo ndeku mesidoe ri Ta Datu, 
da maole2ka pampowianya au ndakoni. 

Kajelanya ndairia, napamongoka, natima mbe'a 
gole2 tambura, nato'o: Lua kina'a, lua wawu, lua 
bou, lua masapi! Ja nce'e nato'oka: Lua! nce'e 
nalua, natatanande ri tabo, ri bingka, ai2nya 
kajelanya napampekilua; ane bepa ndairia pontu 
ngkajela, be da na'engge mantujuka. Ja Gole2 
Tambura setu mowiti, monganga, tuwu se'e pai 
bare'e ndapakoni, maka nce'e mawai au ndakoni 
wungka eo. Malai wailo'u, maka nakitamo, ja 
nata'a2 da kama'i mpangkoni, mampepeta'a 
kina'anya nakajela. Ja roo napowia, ma'i i Ta 
Datu, mangkoni, roo mangkoni, nato'o: Io kuepe2 
anaku, da paumo au nukama'ika se'i. Mesono i 
Padapu: Yaku se'i, Tama, au kukama'ika, anaku 
mombaju, nalapasaka ngoyu mangancebu2 pae, 
nce'e tundainya kukarata ire'i. Ja nce'e kutakoka 
komi se'i, banya bara ma'i kumopagiwu, podo 
anu ndiloe2ka sindate, nce'e ma'i kusewo. 
Mesono i Ta Datu: Mapuru2 yaku, ne'e anaku, 
nce'e bente mami. - Bare'e, Tama, lawi kusewo 
se'e, maka masala pai kukama'i kusewo, da 
mopagiwu, banya, boi ndito'o bampagiwu yaku, 
ja anu masala, nce'e da ma'i kusewo. Nato'o: 
Wa'anya, anaku, karoo2mo riunya, da 
wawaindeku riunya ri banua yaku.  

Kandekunya ri banua, mogombo, nagombo 
baula limampuyu, kabilasa limampuyu da 
mampelamba, au da napolangaka. Njo'u 
napetumbu, mesono i Padapu: Oo, be kupojo, 
yaku se'i bare'e mopagiwu, jamo nce'e kusewo. - 
Aa, nato'o, anaku, nunjaa da kuwaika siko? - Ua 
da ndisompo, Tama, baula pai kabilasa be 
kupojo, jamo au kuole2, ane nce'e ndiwai, 
kupokono, maka baula pai tau, Tama, mayoa, 
malempo, be kupojo. - Nunjaa, kede, nuole2? - 
Aa, Tama, re'e kuole2. Maka komi kukita, be 
tuwu apumi, maka ane ndipombawaka yaku, ja 
kambolo2 pasoa, pura2 ja re'e. Ane ndiwaika 
yaku au mampare'e au ndakoni, da kupokonomo. 
- Oo, kede, nce'e ne'e, mayoa da mate kami. 
Nato'o: Pai ndate, Tama, kukitamo ananya. 
Mesono i Ta Datu: Maka, kede, ane ja ewance'e 
yau, ananyamo da kuwaika siko. Mesono i 
Padapu: Aa, bare'e, Tama, ananya ri komi, 
indonya ri yaku. - Pai nce'e au lawi biasa malua2 
anu ndakoni. Mesono i Padapu: Aa, bare'e, Tama, 
ane ewance'e ananya da kusewo, aginya ri 
yakumo indonya, boi kusewo wo'u pangkumi 
tunjo'u. Mesono i Ta Datu: Da kagombo. 
Mogombo tau, mesono i Ta Datu: Da tawaikamo, 
maka ane bare'e, da nasewo pangkuta, mayoa be 
da tuwu kita, da ma'i naungku ntau. - 
Wa'anyamo, anaku, da ndawaikamo. - Io, Papa, 

da ndiwai. Wailo'u ndakenikamo; jela lairia: 
Kuepe2, anaku, au nukama'ika, se'imo. - Ane 
ewance'e, Tama, ua ndiwaimo au kukama'ika, da 
kumalaimo. 

Malaimo, naubamo au nakeni; pelinjanya se'i 
maliga, maka bare'emo re'e mantaba da malapa2 
ngoyu. Simpontu lai banua ngkainya, lo'u madika 
rengkonya, mesono ngkainya: Ne'emo, ngkumpu, 
kenimo, kuwaika siko galamu. - Io, ngKai, ane au 
ja rengkoku, be kuposubu, maka se'e au mawaika 
yaku. Se'i wo'u re'e apa paincani nu langkai tu'a 
se'i, ane bare’e nce'e, be da tetoncu ule 
ngkoronya owi. Nakuru tana bangke, nakakodi, 
nepa nato'o: Palaimo, ngkumpu! Malai kojo i 
Padapu, be bara makuja reme, jelamo lai we'anya 
i Datu. Kajelanya sima'i, ja jela motunda, njo'u 
da nadadu ananya, be nawai inenya, nato'o: 
Banya papamu, ne'e njo'u, anaku, podo linggona 
tulo'u. Nato'o: Nakama'i, kanaa; ara papanya, 
mbe'imo? - Aa, ara masaemo kagalisinya, be jela, 
jamo ndapepeta'asi. - Aa, nato'o, boi njo'u ja. - 
Aa, bara taincani da kajelanya, ja kasaa2ki ulenya 
tunjo'u! Kasaenya se'e, nato'o: Aa, ndapowiamo 
au ndakoni. - Aa, sako au ndakoni2  se'i, wea ja 
nasebu2 ngoyu ri pantapi. Sando pae mami au 
najama ngkabilasa boti, pai be maria ndale'o. - 
Aa, mau bemo ndapowia, jamo nu bingka pai 
tabo da ndatimasi. Natima bingka pai tabo, be 
liu2 kadagonya, podo pingku masempamo. 
Napokaumo i Gole2 Tambura: Lua tabo! Nato’o2 
ungkanya rengko mpangkoni kita tuwu se'i, 
naluamo. Ja naole2ka mbe'a. - Aa, nato'o, pai 
lo'e se'i linggona mampowia au ndakoni. Roo 
setu, ungka da raya mangkoni napekilua. 
Nalapasaka mangkoni tau radua se'i; roo 
mangkoni, napekilua wo'u ungka rengko 
ngkayore. - Talemo pai galaku setu, ne'emo 
nda'engge au malai mampepali au maja'a 
koronya, bara matemo!  

Pura setu, yoremo, nepa nato'oka: Yakumo 
se'i i Padapu. Aa, pai napokawongkomo 
mbe'anya: - Aa, si'amo ntano langkaiku. 
Kayorenya, kabangkenya reme, madagomo 
karoo2nya, napakoro banuanya, bare'emo re'e 
anu bare'e; pura2 re'emo. Tandonya padongeku. 

 
I Winaloa. 

 
Morongo i Ta Datu pai Indo i Datu; masae 

bangkemo komponya, paikanya bepa napoana, 
napanga'esi ntau papanya, naropu i nTo Karo Uja 
ri poweluanya. Masae mate wo'u tamanya, 
kasangkompo inenya; bangkemo, napeoasimo ri 

inenya: Aa, Ine, imbe'imo i Papa? Mesono 
inenya: Papamu njo'u mowelua ri lipu i nTo Karo 
Uja, matemo naropu. Masae, bangke2, lo'umo 
molinga ri tambea ntamanya, napepelambamo 
yumunya, nato'o mpolinganya:  

 Tama, tamaku Ta Dala Nanggi,  
 Sema, sema mancayu papaku?  
 Koi, koisa nito'okaku,  
 Da na-, da nakanoto ndayaku.  
 
Karungka2 wukunya,  kareko2 molengko, 

mesono angga ntamanya, nato'o mpayoa: 
Papamu matemo naropu i nTo Karo Uja. 
Mawowemo rayanya molinga2, mewalili, malai 
ndeki banua, bangke2mo wo'u sakodi, nato'oka 
inenya: Ine, nipakoro bakuku. Napakoro nu 
inenya, nawunca ri raya ncanggona, ja roo 
napakoro rengkonya, mompalakana ri tamanya, 
malai ri tambea, napepelamba yumunya, nanjua2 
yumu setu, nato'o mpolinganya: 

 Tama, tamaku Ta Dala Nanggi,  
 Linja, linja mpalaimo kita.  
 
Nasale da malai, maka da njo'umo tamanya 

se'e, angganya da napoyunu. Mesono tamanya: 
Iomo, ako, tapalai.  

Mesono wo'u i Winaloa:  
 Tama, tamaku Ta Dala Nanggi,  
 Ne nu-, ne nulempo-lempo dala,  
 Tonci, tonci nDarie ndaoni.  
 
Nato'o: Tonci maja'a ne'e nulempo2, boi 

masala jaya kita. Melinja sandeme, ja lauka reme, 
nakita lipu ntau, mesono i Winaloa:  

 Tama, tamaku Ta Dala Nanggi,  
 Lipu, lipumo nto kuja se’i?  
 Ba ja, ba ja i nTo Karo Uja?  
 Koi, koisa nito'okaku,  
 Da na-, da nakanoto ndayaku.  
 
Mesono tamanya: Ako, banya nce'e lipu i nTo 

Karo Uja, ja melinjamo kita se'i. Ja podo pontu 
nganganya nadonge, pai napeole, be nakita. 
Mesua ri lipu, mepone ri lobo, nakitamo taku 
mbo'o, bepa napojo motunda, napeoasi wo'u ri 
tamanya:  

 Tama, tamaku Ta Dala Nanggi,  
 Ba ja, ba ja wo'omo i mPapa?  
 Koi, koisa nito'okaku,  
 Yaku, yaku da kupaincani.  
 
Mesono tamanya: Banyapa nce'e setu, ane 

nce'e, da kuto'oka siko; potundamo. Motundamo 

se'i, lo'umo taliwanua mampesidusi, mangkobo: 
Wenu komi se'i, ungka ri saa kama'imi? - Kami 
se'i ungka ri ma’i mampepali i Papa. Mesono 
taliwanua: Kami, ja kadonge2 bambarinya, 
sangaya2 moliu ire'i pai be kakita mewalili, 
manoro naropu i nTo Karo Uja. Ngkinowia 
napombawaka ntaliwanua, roo napakoni, 
nawawaka wo'u ali pai tambangoni, mawengi 
yore, yabi ngkina'a napobaku karemenya, 
mowuro2 palainya, nakaronga jela. Malai wo'u, 
ja lauka reme, nakita wo'u lipu, napeoasi wo'u ri 
tamanya ewa kuto'omo i ngena.  

Meoasi wo'u ri taliwanua; mesono: Njau ri 
kapapitu lipunya, pai kami se'i karadua 
lipunyamo, mewali ja alimapa. Ja liu sa'e lipu, da 
tato'o se'i jelamo, maka be ntaninya au ngena se'i 
ri lipu papitu pura2. Ja lauka eo, nepa sangkina 
tedungka reme, nakitamo lipu i nTo Karo Uja.  

 Tama, tamaku Ta Dala Nanggi,  
 Lipu, lipumo i ncema se'i?  
 Ba ja, ba ja i nTo Karo Uja?  
 Koi, koisa nito'okaku,  
 Da na-, da nakanoto ndayaku.  
 
- Nce'emo tunjau, da melinjamo kita se'i, 

takajela njairia. Mosumo ja lempe2 tana, natinja 
pala2, da napotunda angga ntamanya, maka 
nce’e mangangkeni gori ntinuwunya, da 
kapatenya, da katuwunya, podo nce'e maincani. 
Roo natinja pala2, widunya koyu, motunda angga 
ntamanya, si'a wo'u moyue2 ri tandonya.  

Molingamo i Winaloa:  
 Tama, tamaku Ta Dala Nanggi,  
 Siko, siko i To Karo Uja,  
 Siko, sikomo tau makoje,  
 Ja ma-, ja mampepate papaku.  
 Poso-, posompo maliga-liga.  
 Tama, tamaku To Karo Uja,  
 Banya, banya kudadusi siko,  
 Poso-, posompo maliga-liga,  
 Siko, sikomo tau makoje.  
 
Metiromo ri tuke i To Karo Uja: - Aa, nato'o, 

Winaloamo silau, mampepali mate mpapanya.  
 Ana, anaku i Winaloa,  
 Nepa, nepa nudadusi yaku,  
 Yaku, yaku nepa da mangkoni.  
 
Mangkoni, roo mangkoni:  
 Ana, anaku i Winaloa,  
 Nepa, nepa nudadusi yaku,  
 Yaku, yaku nepa da membasa.  

Membasamo, nawasa mbe'anya papitu. Papitu 
wo'u tinungkunya, ja butu roo nawasa, 
natinungku mbe'anya papitu wuyuanya. Au 
sinjau, Ine i Winaloa, mokalemo tanta'inya, bemo 
meoko2, mangkabalusi ananya, mowelua. Roo 
nawasa, mesono i Winaloa:  

 Posompo maliga-liga, tamaku To Karo Uja.  
 Nepa nudadusi yaku, yaku nepa da 

morengko.  
 
Naporengko pituntapi, pompo'u, salana, siga, 

baju, widunya widu keli, penainya, tawalanya, 
kantanya natimamo. Mosompo, tudu ri tana.  

 Tamaku To Karo Uja, semamo mewunu 
riu?  

 Sikomo tau mantako, se'e da mewunu riu.  
 
Bare'e nasapu nu ananya, mewunu i Winaloa, 

natengku, tepiji, manawu ri sambali buyu.  
 Pimpinakamo kantamu, tamaku To Karo 

Uja,  
 Tunjo'umo da kuwunu, tamaku To Karo 

Uja.  
 Io, wunumo anaku, anaku i Winaloa.  
 
Nawunu, tudu ri sambali buyu.  
 Da motungka ri taono, anaku i Winaloa.  
 
Nawutumo penainya, mombetoto, meore, 

naore mbidunya, masae2 nasayu ungka nji 
lompenya i To Karo Uja, meore2 sakodi, nepa 
ungka nji susunya, meore2 wo'u sakodi, nepa 
ungka nji le'enya, meore wo'u ndeku, nepa ungka 
nji widunya. Moyoko widunya, jamo keli kolio, 
keli kolio, keli kolio, ndekumo paya ri raoa. 
Metaunaka i Winaloa, tudu ri tana, mepone ri 
banua, ndati ine ba'anya papitu, tau radua setu, 
samba'a be mara pai napangkoni, sangaya2 
mangkoni, nadikaka bingka.  

Mangkoni tau radua se'e, napolinggonamo; 
Mawengimo, nato'o: Sangaya2 ri tongomi da 
kayoreku, maka da naporongo i Winaloa tau 
papitu setu. Bangke reme, nato'oka rongonya: 
Pakoroka, kita da melinja! Au be nakoto, langkai 
tu'a pai bangkele tu'a napepatemo, au 
rapomelembapa ja napoyunu. Jela ri lipu au 
napoliu owi, napeoasi pangantana, pangasasa 
papanya owi, natujuka; nakaesi, ja butu mara, 
nadikamo wo'o natima ri lobo, napasambakamo 
muni, butu tepasambaka wukunya, nabubusi, 
tuwumo; wo'o i nTo Karo Uja pai langkai tu'a pai 
bangkele tu'a au napepate sa'e, napogumoraka ri 
lipu papitu au napoliu2 owi, jela ri lipu samba’a, 

me'onto mogumora, jela ri lipu samba'a, me'onto 
mogumora. Masae2 jela ri lipu inenya, mesono i 
Winaloa:  

 Tamaku Ta Dala Nanggi, yaku da 
nipapatada,  

 Gori mbawainya wo'u, yaku bepa 
kuincani,  

 Da nito'o pura-pura, da nakanoto ndayaku.  
 
Mesono tamanya: Ewase'i: pokau ana mayunu 

mantima ira ngkonau da napotowugi, da nunjua 
pitungkani, da nuwembe, nepa da nusiati. Meoko 
inenya, marantasimo kalenya, da mampakoro 
mamongo, da naimbaka wo'u pitungkani ri 
awaanya au da mampasa'a, melinja sinjo'u, jela ri 
soma inenya.  

 Neneku Oroya nCese, da niwai raa njaya,  
 Neneku Oroya nCese, da nitaumo 

mamongo.  
 
Napakoro mamongo pai au mayaya, jela 

lairia, natodu pancara inenya, mesuwu laki 
bangke samba'a da naporaa njaya, napongo 
mamongo, natida baula, maka raa njayanya. Roo 
natida, mepone ri lobo, moganda. Moapumo tau 
ri banua, maria tau mampokawongko tau jela, 
maka palainya ja samba'a, se'i maria mampokono 
mampoyunuki. Roo mangkoni, nepa meoko 
motu, nato'o mpotunya: Se'imo kita pura2, Ta 
Datu, Indo i Datu, se'imo yaku jela; palaiku owi 
kodi2pa yaku, kupedongeka bare'e re'e songkami 
mampepali mate mpapaku, kanya se'i yaku 
jelamo pai mariamo tau kupoyunu, podo 
ngkalioku palaiku; pai naka ewance'e, sangaya2 
podo tamaku mampoyunu yaku, angganya, kanya 
kajelaku se'e, nikitamo papaku jela muni, 
kupatuwu, kukeni; ane jamo komi, wa'a 
mpapaku, be da jela papaku, sangaya2 nipapaliu, 
bemo nipepali. Pompeoasiku oni au maja'a, au 
madago, sangaya2 si’a au mampaincanika yaku, 
katuwuku kapateku, podo si'a maincani. 
Wa'anyamo, nce'e kuto'oka kita se'e.  

Ja roo se'e, tesebumo ri banua, be gana 
kabangke banua, be da yunga, pai re'e wo'u 
isaninya, maka podo natodu pu'u ndindi, 
membinimo banua, yungamo, mearimo riria. Ja 
pusa limambengi nato'oka wa'a mpapanya: Aa, 
da mogombomo kita, wa'a mpapaku. 
Tepasambaka ri banua bangke, mogombo, 
mesono i Winaloa: Aa, se'i kajela mami, da 
mampatoka ngaya2, da mompeleleka; ruambengi 
wase'e da jajimo. Ja pusa ruambengi, napajaji 
kojo pompeleleka, napepate wo'u samba'a laki 

bangke, nakoni ri pompeleleka. Mawengi 
moende, bangke rememo pura punde, naowe. 
Naporongo wo'u au papitu, papanya morongo 
muni pai inenya. Ungka mpadongeku ire'i.  

 
I Angga Modunde. 

 
Kawawase'enya Ta Datu pai Ndo i Datu; 

kasae mpoyunu2nya, bangkemo komponya, 
napoanamo ananya samba'a, anu uyue, tuama, i 
Towineloa to'onya. Nariu2mo ri Ue ngKaronga 
Bangke, rantani mombangkemo. Ri ra 
ngkawase'enya, maneemo wo'u koronya, Ndo i 
Datu se'e, rantani napoanamo wo'u ananya 
samba'a anu we'a, i Dudu to'onya. Nariu2mo ri 
Ue ngKabangke, rantani bangkemo kojo ana i nTa 
Datu pai Ndo i Datu radua setu, samba'a tuama, 
samba'a we'a. Anu tuama maintimo guma labu, 
anu mompoto'o i Towineloa, anu we'a 
naincanimo moapu. Ri ra ngkawase'enya, 
moncongkamo si Lagoni pai i Sumboli da malai 
moasu ri tana lawa. Tau setu kasangkompo i nTa 
Datu pai Ndo i Datu anu mampoana i Towineloa 
se'i.  

Ja butu nadonge i nTowineloa songka nu wa'a 
ntamanya, da malai moasu ri kalawanya, setu pai 
napanto'oka inenya pai papanya: Aa, Ine, Papa, 
yaku wo'u da rayaku da malulu tau moasu, bara  
da nakare'e wo'u ntilata, sinoko asu nci Tama. 
Lawinya masaemo bemo takoni2 wayawo. 
Mesono inenya pai papanya: Aa, Kede, be da 
nuincani melinja ri raya yopo, be da nukoto 
mantodosaka ranindi, se'i siko jo madusu, kesola 
wo'u, sako asumu podo samba'a2, pai ja kesola 
wo'u, ja ewa siko yau se'e. Be da nukoto, anaku, 
da njo'u. Paikanya ja nasonoka i nTowineloa: Io, 
Ine pai Papa, nyaumo kesola yaku, pai asuku, da 
njo'u da malulu si Tama, da kukenipa wo'u asuku 
anu kesola se'i. Asunya setu kodi2 wo'u, ntongo 
ana dike. Mesono inenya pai papanya: Io, Kede, 
tampe, ane ewance'e panto'omu, be wo'u da ipu 
raya mami pai papamu, lawinya tamamu anu 
dampoyunu, i Lagoni pai i Sumboli. Ja wa'anya, 
ja bakumu da natuja ntua'imu i Dudu. Mesono i 
Towineloa: Io, Ine, paikanya ne'e wo'u maria 
baku da natuja i Dudu se'e, be da kukoto 
dangkeni, se'i da kumancoko ana dike, bepa 
nakoto melinja.  

Ri raya ngka'ewase'enya, natujamo kojo 
ntua'inya bakunya, sangkapipi ja. Pura natuja 
bakunya, nepa ndeku nato'oka tamanya radua, i 
Lagoni pai i Sumboli, ewance'i: Anu kuto'oka 
komi, yaku da ndipoyunu njo'u ri poasumi, ane 

madago. Mesono tamanya radua, i Lagoni pai i 
Sumboli: Aa, Kede, ba ja be da nukoto, sako 
asumu bere'e, maka biasa ntau malai moasu, 
samba'a samba'a tau da re'e asunya, maka sinoko 
asu setu da ndatila nciwia2, ane mompeelimo 
taliku, da nakasawia lenge. Pai wenumo siko, 
Kede, se'i kesola, be da nukoto da njo'u se'e. 
Mesono i Towineloa: Monco anu ndito'o, Tama, 
paikanya sangaya2 da kunjo'u. Lau yau samba'a 
asuku se'e, ja kesola ewa yaku, ince'e se'e da 
kukeni, da kupapoyunu pai anumi. Mesono 
tamanya radua: Madago, ane cwance'e, Kede!  

Ri raya ngka'ewase'enya, mompakorokamo 
kojo tau setu; anu re'e kinoyonya, riakoyomo 
bakunya, anu ja melembara, melembaramo; anu 
ja mopauba, naubamo bakunya. Malaimo tau 
setu, lawa kojo pelinjanya, nepa yore. Bangke 
reme, mowuromo mombawanaka asu si Lagoni 
pai i Sumboli. Meosemo asunya, rantani mesoko, 
re'emo rasi ntau se'e. Yaa, i Towineloa se'e 
lawinya tau kesola, madusu, sako asunya 
madusu, kesola wo'u. Be nakoto sako malai 
moasu se'e. Nce'e pai napanto'o i Lagoni pai i 
nCumboli: Olemo setu, Kede, bara nukoto 
dalulu2 kami ri raya yopo, sako asumu da 
galisimo, podo nusoko2, bere'e yowenya. Aginya 
siko daaramo kandepeta, dontapa2 rasita. Na'ioka 
i nTowineloa.  

Ri raya ngkawase'enya, rantani mariamo rasi 
ntau se'e, kobanganimo topo, kobanganimo kayu, 
kobanganimo baso pai tambego. Paikanya 
powia2 i Lagoni pai i Sumboli ri pinoananya setu, 
ja podo wukunya nawai2ka mangkoni, au da 
ndataji2kamo; be nawaika sanganya. Se'i be 
nawai yore, montapa sambengi sambengi, be 
tumotoa sako pangkoni2nya, pindongo! 
Nangkase'e naboembimo wo'u pinoananya, 
mapari kojo katuwu i nTowineloa, pampoyunu 
ntamanya radua malai moasu se'e. Saeo saeo ja 
napojajangaimo wo'u, se'i be nawai mangkoni 
wayawo, jamo ane re'e anu be pura nakoni ntau 
se'e, nepa nawaika i Towineloa da mangkoni. Ja 
moparindikamo rasi ncisi'a, anu ri baso, ri kulinti, 
ri tambego, kasondo ncinoko nu asu setu. Ncetu 
pai napanto'o i Lagoni pai i nCumboli: Kita se'i, 
anaku, da masae ja ire'i, maka anumu bepa re'e 
bangani ngkinoyomu, da nukenika inemu pai 
papamu. I raneo mowuro2 kami da njo'u wo'u 
moasu, paikanya da ndapakorokamo anu mangau 
tunjo'u. Mompakorokamo kojo mposambengi 
wa'a ngkabilasa i Lagoni pai i nCumboli, tau 
sondo; ja mosu reme mbinti malai, napalaikamo i 
Towineloa ntongonya yore, ja mojawa2 pompau 

ntau se'e, da nakane'e nadonge i nTowineloa 
palainya. Mewali kojo ri raya ngka'ewase'enya 
puramo pai si Lagoni pai si Sumboli pai wa'a 
mpalilinya, nepa tekiwoi i Towineloa, naolesaka 
bemo re'e yununya, ja asu kesola; se'i sako 
bakunya bemo re'e. Setu pai napembangu si'a, 
malai melinja2 ri yopo setu, da naluluwaka 
kandeku nci Sumboli pai si Lagoni ri yopo, bemo 
naincani. Setu pai nakateyoro2 ja si'a ri tana 
satobu setu, se'i mancoko2 asunya anu kesola, 
rantani naratamo sampu'u konau anu marudumo 
kontanya. Ja magengge2 sangkani waka mbawu 
mangkoni2 konta setu. Me'anunaka i Towineloa, 
natima tobalo, napolesi, nasombi, nepa nata'a 
ampa ri pu'u ngkonau anu nakoni mbawu setu. 
Roo nata'a ampa, malai muni, rata njai kuani anu 
pearinya wungka ndeme. Moturu2 rantani narata 
ngkawengi, rantani bangke reme, be mangkoni, 
maka puramo baku. Mebetemo sakodi eo, 
malaimo i Towineloa, njo'u mampeole ampa anu 
nata'a ri pu'u ngkonau. Naratasaka njau paroke 
bangke, kono ampanya, liu2 mawongko rayanya, 
nato'o: Setumo rasiku nawai lamoa; nano'o2mo, 
be sako nakoto, maka bangke gaga rasinya setu. 
Nce'e pai napanto'o ri rayanya: Aginya da 
kusampamo ire'i se'e, roo kusampa, nepa da 
kuteo nji kuani. Monggayomo nasampa, nayuya2 
ngkalionya, pura nasampa, nepa nateo rata nji 
kuani pearinya, natapa, nepa nale'o mangkoni 
wayawo, pindongo! Ja pura mangau, 
naparingkulinti, malai wo'u, nawali-ncombi 
ampanya njai pu'u ngkonau. Roo nasombi, 
nawali-nta'a muni njai waka mpata'anya i wengi 
se'e. Nepa malai si'a, moturu2 wo'u ri kuaninya, 
rantani mawengimo wo'u, yore si'a, bangke wo'u 
reme, kalumbangu; nato'o ri rayanya: Aa, bara ja 
konomo wo'u ampaku tunjau, aginya da njo'u 
wo'u kupeole yau. Kanjo'unya napeole, ntongo 
lawa2 naolesaka njau mokakayulimo wo'u 
samba'a paroke, be bara tepalai wo'u njai ampa 
se'e. Pai naponggayo wo'u, nasampa, roo 
nasampa, nepa nateo wo'u ri kuani mpontapanya, 
natapa wo'u wengi mposambengi, eo mposaeo, 
paikanya pindongo! pangkoni i nTowineloa setu 
wa'anya podo wawu nakoni, pai asu, ba weanya, 
ba jolenya bemo re'e, ja sambela wayawo.  

Ri raya ngka'ewase'enya, bemo njo'u manta'a 
ampa, maka sondomo rasinya, jamo 
mompakangau. Pura mangau, naena wo'u kulinti, 
naparingkulinti suka nakoto dangkeni, narata 
ngkarupumo wo'u, moturu yore si'a, bare'epa 
ntongo wengi, nadonge re'e oni nganga ungka ri 
yoyo nunu, rantani kakoma'i2 oni nganga setu, 

tetotomo ma'i si'a, katekajubaka oni nganga ntau 
setu, ntanoka incetumo i Angga Modunde, lawi 
tau santinamo, angga katuwunya. Ince'emo anu 
mawai2ka si'a rasi, maka rasinya setu ja podo 
pinatuwu i Angga Modunde, natumbalaka nji 
ampanya. Rantani mosumo oni nganga setu 
mongayu; maekamo mpodago rayanya madonge, 
nato'omo ri rayanya: manotomo ka'angganyamo 
sima'i, bara da tuwu wo'u sa yaku se'i kanaa! 
Setu pai napesambunimo i nTowineloa setu, 
mesusua lai ara njoia, nepa meka'uwi ira, rantani 
nadonge mosumo mpodago ri ju ngkuaninya. 
Bemo molengko, nakeni ngkaeka ndayanya, 
rantini jelamo ri kuani setu nganga ntau, 
kobelaanya i Towineloa setu kandende2mo, sako 
asunya be nataha mancangiri tau anu rata sima'i 
se'e. Maka sako asu, be nakita, ja nadonge ri oni 
nganganya, rantani nadonge ri sorinyamo pai be 
me'onto mongayu, rantani konomo si'a anu 
nangayu nu Angga setu, nato'o mpongayunya 
ewance'i:  

 Mesambuni, be mapia,  
 Lau ri ara njoia,  
 Baleku Towineloa!  
 
Ja butu nadonge i nTowineloa pompau nu 

Angga Modunde setu, ja ainya kaeka ndayanya, 
maka nato'o: Aa, ewaimbe'i pangkitanya yaku 
se'i? Se'i kumesambuni, se'i kumeka'uwi wo'u 
ira, maya2 nakita. Ewaimbe'imo da kupangkuja, 
anu naolemo sima'i, da kumalai, balamo, da 
kutodosaka ire'i, ja ma'aimo kaeka ndayaku ri 
angga setu. Rantani mongayumo wo'u Angga 
Modunde setu:  

 Mesambuni, be mapia,  
 Lau ri ara njoia,  
 Baleku Towineloa!  
 Baleku Towineloa,  
 Ne'e maeka rayamu.  
 Ndapokau nciri Papa,  
 Ma'i mawawa kina'a, 
 Ndapokau nciri Papa,  
 Ma'i mawawa salana.  
 Se'imo mpengaya-ngaya.  
 
Ungka ire'i mompaumo wo'u, nato'o mpayoa: 

Bale, setu njo'u upe mpamongoku, da nugereka 
tutu matamu, da nupangangkita yaku, nakadago 
mpompau2ta. Natendekamo ka'jo nu angga upe 
mpamongo, be wo'u nasapu i nTowineloa, 
naganggayo upe setu, nagereka tutu matanya. Ja 
butu roo nagereka tutu matanya upe mpamongo 
nu Angga Modunde, nakitasaka sinjau, ua tau nca 

au mampompauka si'a. Nepa mompasimbaju tau 
se'e. Roo mompasimbaju, payama eka njaya i 
nTowineloa, nepa nawalinto'o muni i Angga 
Modunde: Yakumo se'i, bale, pai ineta pai papata 
anu mawaika siko rasi paroke anu radua, maka 
wawu anu napatuwu ntua'iku we'a, i Radondi 
to'onya. Paikanya ri kapuru ndayamami pai i 
Papa pai i Ine mampeole siko najea2ni nu 
yunumu, setu pai nakabemo katora da karugi 
mami pai kapawaikamo siko paroke bangke 
radua setu. Kaincani wo'u gau ngkatuwuniu ri 
lipumu, bale, banya ja tau ngkabongo siko, inemu 
pai papamu mombesarumaka pai wa'a nja'ia. 
Kaincani wo'u komi santua'i podo radua, ana 
inemi pai papami, samba'a we'a, samba'a tuama. 
Au we'a i Dudu to'onya, tua'imu, siko i 
Towineloa; setu pai kupanto'oka siko, bale, 
nakanoto lai rayamu, kami pai i Papa pai i Ine 
wo'u singkandomu podo aopo, kami anaa radua, 
samba'a we'a, samba'a tuama, yakumo anu 
tuama tukaka wo'u, i Angga Modunde to'oku, 
tua'iku we'a setu i Radondi. Paikanya katuwu 
mami, bale, be nakita ntau, maka kami ja ri tuwa 
nunu ungka ri ngkai mami pai tu'a mami, 
narataka ine pai papa mami, narataka wo'u anu 
santuka se'i. Paikanya kami kaincani pura2 anu 
mewali ri lipu salipu, maka yosa mata mami. 
Ewance'e wo'u napadika lamoa ri kita anu 
santina se'e. Paikanya be mosisala wata ngkorota, 
sawia2 engota, matata, pura2 parewa ngkoro. 
Jamo wa'anya posisalanya, podo kami mangkita 
komi, komi be ndikita kami. Paikanya anu 
najea2ni nja'inya, mapuru raya mami; anu 
bangke katuwunya, kaincani mampeole. Se'i2 
manotomo ri raya mami pai i Papa pai i Ine, anu 
majea2ni siko ri poasu, banya tau ntaninya setu 
komi, i Lagoni pai i Sumboli setu. Maka samba'a 
kasangkompo nu inemu, samba'a kasangkompo 
mpapamu, paikanya maya2 najea2ni siko ri jaya 
mpoweluami. Setu pai nakabangke ngkapuru 
ndaya mami ri siku, bale, rantani ratamo yaku se'i 
ndapokau mpapata pai ineta ma'i mampeole siko 
pai mampombawaka, pindongo, boi ja mate 
ngkabongo ri yopo. Pangkonimo! ane roomo 
mangkoni, peokotaka njo'u mandiu, yaku da 
mariu siko, da nakadonde ndayamu. Da nupaepe 
pai nupangkita puru ndaya mami ri komi saana 
santua'i.  

Be nasapu i nTowineloa pau i Angga 
Modunde setu, maka manoto ri rayanya manoro 
monco kojo paunya se'e. Tau se'e ja angga 
katuwunya, paikanya mangkita anu madago pai 
anu maja'a. Pura ewase'e, roomo mangkoni, i 

Towineloa meokomo ntongo kalou2 
langkedanya, maka eka ndayanya bepa pura 
mpodago. Nakekeni nu Angga Modunde ri 
palenya, nano'o ri ue; jela njai ue, natumbalaka. 
Tudu lai liku, pesuwunya waima'i, 
melantowakamo se'i, osamo solanya, marosomo 
wukunya, mabokomo koronya, mewalimo 
ngalitau madolidi. Ince'emo anu ndato'oka:  

 Sawi sipa mebambara,  
 Leko-leko ntudu tana.  
 
Ri raya ngkawase'enya, mesono i Towineloa: 

Aa, bale, pai njau asuku wo'u kesola, bara 
madago da nuriu ewa yaku? Mesono i Angga 
Modunde: Madago, kanaa, paikanya ne'e 
mobangke2 kita mompetumbu ri yunuta, kabanya 
yaku mampaka'osa. Njo'u mantima asu! Njo'u 
kojo natima. Nakeni waima'i, jela njai wingke, 
natarangkaku i Angga Modunde, buri njai liku, ja 
liu paya. Bare'e masae melantowaka waima'i asu 
setu, manoro ewa ndaruncupaka, kabokonya. 
Ungka ire'e yau nepa malai tau setu, rata ri 
kandepe i nTowineloa, nepa nawaika rengkonya 
pura2. Roo nawaika rengko, napataka; pura 
napataka, moncongka i Angga Modunde. 
Poncongkanya se'e, nato'o: Kuepe2 kita se'i, bale, 
da tamompapakorokamo, da lo'u ri banua inemu 
pai papamu, da lo'u pai yaku, da mamposikoyoka 
siku rasimu. Paikanya ane rata lairia, sangadi 
tawai upe mpamongota, nagereka tutu matanya, 
da nakita kita se'i pai asu, maka siko roo 
ndapasiwia i mPapa pai yaku, anggamo 
katuwumu. Ja tau se'e da takita pura2 salipumo 
se'e. Ja kita radua, katatogonya asu, be da yosa 
nakita nu mata ntau se'e, mau nadonge ngangata, 
pagonya wo'u puramo mokale tanta'i ntau se'e, 
mampopopea siko malai moasu. Maka kajela 
ntamamu owi, i Lagoni pai i Sumboli, nato'o ntau 
se'e ri inemu pai papamu, matemo siko. Paikanya 
se'i2 da wali-ngkawongko raya ntau se'e ane 
nakita. Setu pai kupanto'o: upe mpamongota da 
tawaika tau setu, da napagereka matanya. 
Wuwunya tau se'e saogu banua, banya manto'o 
tau anu sa'enya. Ane masae2 raneo, sangaya2 da 
nakita. Ane katunggaimo pai i Papa pai i Ine da 
mapapakita, pai madii sakodi nepa da naincani 
ntau ri lipu, paikanya madiimo poncongka2ta  
kita, anu ruogu banua. Ane madago pombekekeni 
ncongkata, sangaya2 da kapakayosa mata ntau 
setu pura2 ri kita.  

Ri raya ngka'ewase'enya, malaimo kojo tau 
sabale setu, mongkerente kinoyonya, metaka 
koyo ngkariki pai koyo mbo'o. Ana2 njau, radua 

paroke, podo radua tau mangkeni! Paikanya pai 
napangkoto ntau radua setu mangkeni, ja 
kapangaincani i Angga Modunde. Malaimo tau 
setu, rata ri banua. Sangkarata ri banua, mompau 
riunya i Towineloa: Ine, se'imo kami, 
ndipembangu! Mesono inenya pai papanya: I 
sema siko, anaku? Mesono i Towineloa: Yaku 
anami i Towineloa, anu nataji nu wa'a ntamaku ri 
poasu! Aa, pai saluntengkumo tau setu, 
kawongko ndayanya madonge kasi'anya i 
Towineloa. Mekogamaka anu moturu2 sinjo'u, 
marantasi kale usu, sa'e ndekupa joia, nepa 
ndadonge mokoee wawu, mokee asu, momee 
mbula, me'ae baula, mototoro'o manu, nepa 
moili ue, mewui ngoyu, maka i owi manoro rodo 
sangkani ungka ri padongenya matemo ananya 
setu. Paikanya da ndakuja? pura muni sinjo'u 
mompau tau, anu membangu, membangumo, 
anu melinja, melinjamo, podo kinoyo ndakita, tau 
bare'e. Setu pai napoama2 Ine pai Papa i 
nTowineloa pai kasangkomponya i Dpedu, nato'o 
nu inenya pai papanya: Anaku, mbe'imo siko? 
Se'i ja podo kinoyomu kakita. Mesono i 
Towineloa: Se'i, Ine, yaku ri sori ngkinoyo, radua 
kami, boi kono ndiijaki. Nawaisaka  naama, 
nato'o: Mbe'i siko, anaku, ode anaku, ara mawo 
nca rayaku!  

Ri raya ngka'ewase'enya, mesono i Angga 
Modunde: Aa, bale, ne'e ndawilai i Ine pai i 
Papa, boi  puloru kita, be madago mantengosi 
anu tu'amo, kita ananggodi. Tendekamo upe 
mpamongo, da napagereka ntau setu saogu banua 
tutu matanya, da ndapangkita kita radua se'i. Da 
nupampetumbu anu mewali ri palai2mu moasu 
rata se'i2. Natendekamo kojo upe mpamongonya. 
Nato'o i nTowineloa: Ine! Mesono inenya: Oo, 
Kede, se'i yaku. - Upe se'i da ndipagereka tutu 
matami, da ndipangkita kami, nepa da 
ndipotila2ka tau sandaya banua, ja ne'e ndawaika 
tau saogunya banua: Sero nagereka tutu matanya, 
pai wulanci sa matanya, ewa mata ntangkasi pai 
nawaisaka masalu2anggapi tau radua setu: Ode 
anaku, ode anaku, ara mawo nca rayaku! Nato'o 
wa'a ntamamu, siko matemo ri tana ntau ri 
kanjo'umu moasu. Nepa mesono wo'u Ine pai 
Papa i nTowineloa: Anaku, ara i sema yunumu? 
bepa kaincani. Mesono i Towineloa: Ine, Papa, 
incetumo anu mampatoewu yaku. Ane bee nce'e, 
Ine, kita bemo da simbua mata, paikanya 
kapande ndaya ntau setu saana ri kita se'i tau 
saana wo'u, setu pai maupapa. korota momberata 
se'i2. Paikanya banya ja kataunyamo tau setu, tau 
se'e saana angga katuwunya pai mampotowe kita. 

Be sondo  tau se'e saana, ja ewa wa'ata se'i, tau 
se'e sangkompo podo radua, samba'a we'a, 
samba'a tuama poromunya, aopo moromu pai 
sira we'a pai tuama. Pai puramo napetumbu ri 
yaku gori ndaya ntau se'e, kita naincani. Pai 
napetumbumo wo'u ri yaku gori ngkabuya 
ndayanya da mosintuwu pai wa'a ngkita. Se’i2 
kita mobale maramu; tua'imu, nato'oka yaku, da 
kuporongo. Tua'inya da kuporongo, da sincili 
wuamo.  

Ja butu nadonge inenya pai papanya pau 
ungka ri Angga Modunde setu, mawongkomo 
rayanya, setu pai nakasowa mpaunya: Paikanya 
wenumo, anaku, pau nu balemu setu, da 
ndapombeto’oka pai inemi pai papami, maka be 
se'i. Tau setu ntongo angga katuwunya, ndeki 
tuwa nunu. Be da mewali, anaku, da 
mampombeto'oka songka se'e, anaku, tampe pau 
setu ja da moiwo ungka ri papamu pai inemu anu 
raduamo se'e? Be da madago pewalinya. 
Kamonconya kami domberata pai ipemi pai 
papami riunya. Da mewali ntano dosincili wua, 
bara bare'e, kami wa'a mpapami pai inemi da 
mampombeto'oka. Mesono i Towineloa: Monco 
kojo anu ndito'o, Ine, Papa! Ungka ire'e meeli 
wo'u si'a njoi Angga Modunde. Mesono i 
Towineloa: Nudongemo, bale, pau ineta pai 
papata? Mesono i Angga Modunde: Monco kojo, 
bale, tampe, ane be mombedonge pau wa'a 
neneta pai papata, da monco? Nyau bangke 
rayata kita, wa'a nu anaa, ane be sawia tau se'e, 
sangaya2 be da madago pewalinya, bale. Aginya 
yaku da waindeku, da mampetumbu pau ri ineta 
pai papata ndati tuwa nunu, pau ineta pai papata 
anu ire'i. Waimbe'i waimbe'i naini, nepa da 
ndidonge walilinya.  Domberata ntano tau se'e, 
dombeto’oka. Ja pau ntano doliliwu, wawaima'i, 
waiwaindeku, nce'e da ndidonge.  

Ri raya ngka'ewase'enya waindeku kojo i 
Angga Modunde rata ri inenya pai papanya, 
napetumbu pau ungka ri ine i nTowineloa pai 
papanya: Ja butu nadonge ntau setu pau nu 
ananya, mawongko kojo rayanya; liu2 
mompakoroka, soamo se'e, mombenta eja 
palainya, soa sangkaninio tuwa nunu. Palainya 
se'e, jelamo ri tando lipu i nTowineloa, nakitamo 
ntau saogu banua tau anu rata setu, paikanya tau 
pura2 be nakita, maka tutu matanya be nagere nu 
upe mpamongo ntau se'e. Ja oni nganga ntau anu 
mompasimbaju nadonge. Sako tau anu saogu 
banua setu salipu2 pai tau setu, be nakita 
koronya, maka napesuamo mpangaincani i Angga 
Modunde tau saogu banua setu, kobelaanya 

jingkimo raya i nCumboli pai i Lagoni, anu 
sangkompo pai Ine pai Papa i nTowineloa se'e. 
Setu pai napanto'o: Nunjaa mangkuja tau setu, 
nunjaa mangaya? Ja oni nganganya anu tadonge, 
pounu ndangasunya anu takita, koronya bare'e. 
Mewali ungka ire'e kasaemo ngkaroo2 tau 
ruamboko, tau ruaana, re'emo mampasowa 
paunya. - Aa kuepe2, kita se'i be da monco, 
kanaa; ara nyamo madago posintuwuta kita ruogu 
banua, ruancombori, pai ane be sintuwu pai wa'a 
nja'ita ri raya lipu se'i, be da monco gaga. 
Kamonconya, da tapapadongeka tau pura2 ri lipu 
se'i, pai da tapakayosa wo'u matanya ri kita. 
Nepa da tapombeto'oka da pampasambaka nu 
wa'a anata se'i. Aginya da tawaikamo upe 
mpamongo, da napagereka tutu matanya salipu 
se'i.  

Ri raya ngka'ewance'enya nawaikamo kojo 
upe mpamongo, nagereka tutu mata nci Sumboli 
pai Lagoni, pai wa'a ntau pura2 sandaya lipumo 
se'e; nepa yosa matanya mampeole tau ruamboko 
ruaanamo se'e. Pai jingki kojo raya ntau ri lipu 
mangkita. Pagonya wo'u ewa karata bambari 
napetumbu i Lagoni pai i nCumboli ungka ri 
poasu, nato'o: matemo i Towineloa ri jaya 
mpelinja2 moasu. Mewali se'i2, naolesaka ntau 
pura2 be mate i Towineloa. Setu pai 
nakasondomo mpau ntau sandaya lipumo setu. 
Anu watua katuwunya, nato'o: Kambamba2 
ntano i pue radua mangkeni bambari ungka ri 
poasu. Oo, bangkemo kojo ea mata i Lagoni pai i 
nCumboli, ja moronju27 se'e kadago, maka 
nabualesakamo ntau salipu setu mbambanya; 
napatoro i Lagoni pai i nCumboli mbamba maria 
se'e. Ja butu yosamo mata ntau mangkita setu, 
mompayoromo dopi i Ta Datu. Singkandomumo 
tau pura2, dampedongeka songka. 
Mompasimbajumo i Ta Datu, nato'o: Anu 
kupebooka komi pura2, wa'a anaku pai 
kasangkompoku, banya wo'u bambari masusa, 
paikanya ja gori ngkarata nu anata, ungka ri 
poasu owi; anu nato'o i Lagoni pai i nCumboli 
matemo owi, paikanya se'i tuwu ja pai ratamo pai 
balenya i Angga Modunde pai inenya pai 
papanya anu be takita2 wungka ndeme. Paikanya 
se'i2 takitamo da ma'i da mamposintuwuka kita 
pura2. Bara bangke ndayanya, bara buya 
ndayanya, bare'epa taincani, ewa ue be'pa 
taincani poilinya, bara magula, bara malino; ri 
purinya nepa da takita. Ince'e anu kuto'oka kita 
pura2 ri lipu se'i. Pai se'i wo'u sanjaya anu da 

kuto'oka kita pura2: sintuwu kita, bara bare'e, 
ne'e ndapombewuni2ka, ne'e 
ndapombesombo2ka, njau samba'a samba'a 
mokole pai watua, boi re'e sosoi ri purinya, nce'e 
pai kupatiendoka yau ri kita pura2, be madago 
kita mombesoso2i kita santina. Da kupayontomo 
ri rayami pai ri talingami komi pura2 pau se'i, 
bara ja todupati, bara re'e meposari ri katodupati 
mpau se'i, njau samba'a samba'a da mompau2. 
Bara be sawia raya, bara sawia ntano rayata, 
ince'e kuto'o ri kita, raya mami kami ruamboko, 
ine i Angga Modunde pai papanya, ine i 
nTowineloa pai papanya, ana dosincili wua, 
ince'e pu'u mpau anu kuto'oka kita.  

Mewali, mesono kojo wa'a ntau tu'a, si Lagoni 
pai si Sumboli: Kuepe2, yaku bere'e da 
petengkuku, be da petembi ri raya mpau pura2 
kami, bere'e ri sambaliku mpau, wailo'u, 
waindeku katuwuta, dombesungko, 
dombepotowe, dombepomawo. Ri raya 
ngka'ewase'enya kojo, bare'e bara tetala wo'u 
montonge2 mamongo, tau simbaju ara2mo, 
se'imo wo’u ana pura2mo se'i. Tampe, da 
mompeeli taliku, se'imo pura2 inenya pai 
papanya. Jamo songka mposusa da ndapakoro, 
bara nepa da mompelawisi da kabangkenya, ana 
simbaju bangkemo, we'a pai tuama.  

Mewali kojo, sipolemo pau, silulumo, jo 
mompakoro posusa, montepu'umo ri eo setu. Anu 
malulu baula, nalulumo; anu lawi ndakambi2, 
ndaparo'umo, ndasampamo. Monggalemo tau 
pura2 ri raya lipu, moapumo wa'a mbe'a, anu 
meira, mewoyo, malaimo, ba ndato'o be da re'e 
du da ndaponcongkaka se'e, toka2simo, jo 
katewianakanya se'e pamponggaleka ntau. 
Rantani mananamo moapu tuama pai we'a, 
napakorokamo wawai nu ada, kono ri tau 
ruambokomo setu. I Angga Modunde 
ndapasambaka pai i Dudu, kasangkompo i 
nTowineloa, i Towineloa ndapasambaka pai i 
Radondi, kasangkompo i Angga Modunde. Pura 
najiji oli, laumo mpengaya2, gorinya oli 
mporongo, pu'unya pai wawonya, narataka anu 
pura2, popapagiwu ntau ri porongo. Puramo 
napasongka, narataka mpangkoni, 
pampombelewo2ka ntau ada mporongo sanjaya 
sanjaya. Anu mopu'u baula, anu mopu'u tau, anu 
mopu'u wawu, anu mopu'u tabaro, ngaya2 ada 
mporongo, ince'e napombelewo2ka ntau setu. 
Mangkoni, roo mangkoni, madiimo kawenginya, 
ndekumo tau moore tuama, gori wawainya, 
ndeku riu moncara'u guma pai watutu. Jela 
ndatiria, napotoloka silo; silo ntaliwanua naposilo 

ntau rata, silo ntau rata naposilo ntaliwanua. 
Mombalilimo tau setu wailo'u ri kare'enya, 
yoanya maintimo porongo ntau setu, ja, patuju 
bepa re'e. Rantani re’emo anu moraego, 
mokayori; re'emo anu natapoli ntau, mangkayori 
si Lagoni pai si Sumboli: 

 Ayapa kae duria 
 Nepa se'i kupangkita;  
 Lango-lango pai inta  
 Jo lesemo kanggorinya. 
 Siko tadulako labe  
 l Pakadagomo merae;  
 Peolemo langa bangke,  
 Napotamo nTarinate.  
 Pampotamu pae Iida,  
 Pakadago susukinya;  
 Peole pompanimbinya  
 Sape-sapemo dunia. 
 
Narata ngkabangke ndeme, napakoromo 

pangkoni ntau, re'emo wo'u patuju sampowuro 
setu. Ndapapotundamo tau ruamboko setu, nepa 
mompau samba'a anu lo'e: Wa'anyamo se'i, 
anaku, pauku sanjumi, bepa kuincani manto'o 
kamonconya pai kapatujunya, da kuto'o monco, 
da kuto'o patuju naini, kawisoonya be ndiaya. 
Paikanya, anaku, da kuto'oka komi: katuwu 
mami, wa'a mpapami pai nenemi, re'e wo'u 
patuju ungka ri wa'a ngkaimi pai tu'ami, sindara 
porongo mami, ewa komi se'i2. Nyanyanya tau 
morongo ndapotoloka: tuama mamponene, 
mampopapa papa pai nene mbe'anya, we'a 
mampopapa, mamponene papa pai nene 
langkainya. Ewaince'e, anaku, ada ngkatuwu 
ungka ma'i ngkaita. Ne'emo ntesasakodi; madago 
katuwumi, maja'a katuwumi, da ndiincanimo 
ngkaliomi dampombembeto'oka, gana pai 
papami pai nenemi da posintuwumi, komi 
ngkaliomi da montantangara, da 
mompepewoloka. Bare'emo maya tamba mpeeli, 
tamungku da ndisu'u, buyu da ndiowo, 
ndipepewoloka nditatangaraka ngkaliomi 
sandeme sandeme, sambengi sambengi. Ja ne'e 
mobangke2; tengo2 maniami, erami, 
kasangkompomi, ane jela ri banuami da yosa2 
matami mampepeole; komi ne'e buta. Banya 
kara2 anu ndipepali, ne'e maija2ki raya nganga 
nu inemi pai papami pai wa'a ngkabosenya 
pura2, mau banya ja'imi. Wa'anyamo.  

Ri raya ngka'ewase'enya, puramo ndapatujuki 
tau anu ruamboko setu, manto'o mpalakana, da 
moga'a2mo. Sondomo anu mombepomawo, 
mampombedonge2ka oni nganga, nasongkamo 

pepapoiwo, nasongkamo tau mopaata, nepa 
meoko tau ma'i mopawawa, ja tau ruamboko 
lawi ri lipunya. Jo songka napombeto'oka pai 
manianya, njau samboko samboko. Madagomo 
poyunu2nya, molililiwu waiwaindeku, 
waiwaima'i ndeki tuwa nunu pai ma'i lipu. 
Paikanya nakeni ncae2nya, bemo re'e tau meari 
ndeki tuwa nunu; wa'a angga se'e mewalimo tau 
ri lipu. Madoromo kojo lipu, ja kancasanaaki tau 
sandaya, tebabaloe ntimali2.  

Ri raya ngka'ewase'enya, mogombomo wo'u 
si Ta Datu pai Ndo i Datu, gombo mpanga'e, da 
mancuwe toyu manu. Nasuwe toyu manu, 
madago, natompo manu, natonaa, madago, liu2 
nasube mpana'u, bare'e re'e oni maja'a rantani 
tepakaju palainya. Anu malai manga'e setu: i 
Lagoni wo'u se'e, i Sumboli wo'u se'e, i Angga 
Modunde njo'u samba'a, banyamo i Towineloa, 
ince'e maara2 banua, mamponcongkaka wa'a 
mbe'a. Ri raya mpalainya setu, woro2ncii 
palainya, malaa pe'ontonya, bare'e re'e oni 
maja'a, bara soso, bara lomba2, bara sidodoe, 
banya teka2 mengee, bara bunto ri suara bare'e 
re'e, manoro woro2ncii oni ntonci ntau setu 
kadagonya. Ntanoka ri taliku ntau se'e re'e bunto, 
jo tau anu ri puri man to'oka tau setu, tau anu 
napokau i nTa Datu pai i nTowineloa 
mampetumbu bambari ntaliwanua anu napalaika: 
rongo i Angga Modunde, i Dudu. maju’a ma'ai, 
be ndaincani da katuwunya, jamo tau setu 
mangkita bunto ri taliku.  

Nepa ri pontaha si Angga Modunde:, ratamo 
tau setu, rantani ma'aimo mpodago kaju'a i 
Dudu. Nasongka wo'u sancuncu, ince'emo wo'u 
marata bunto ri taliku ntau anu njo'u manga'e, 
paikanya masae. Naratamo ri pomumu si Angga 
Modunde, nepa naaya, mombalilimo si'a. Ri raya 
mpombalilinya, ja  

 nepa jela ri boboka,  
 nadonge, mojaa toga.  
 Butu rata lai anda,  
 nadonge toga mojaa.  
 Butu rata njai wombo,  
 nadonge mojaa ponto.  
 Ja nayou da motunda,  
 moreke inosa, pura.  
 Ja nayou da  najama,  
 moreke inosa paya.  
 
Nce'e pai napongayumo i Angga Modunde, 

nato’o mpongayunya:  
 I Duu, Duu, yaku nepa ri pontaha, i a’iku 

Duu. 

 I Duu, Duu, raduamo tau rata,  i a’iku Duu. 
 I Duu, Duu, yaku nepa ri pomumu,  i a’iku 

Duu. 
 I Duu, Duu, radua tau melulu,  i a’iku Duu. 
 I Duu, Duu, yaku nepa ri boboka, i a’iku 

Duu. 
 I Duu, Duu, kudonge mojaa toga, i a’iku 

Duu. 
 I Duu, Duu, yaku nepa lai anda,  i a’iku 

Duu. 
 I Duu, Duu, kudonge toga, mojaa,  i a’iku 

Duu. 
 I Duu, Duu, yaku nepa njai wombo,  i 

a’iku Duu. 
 I Duu, Duu, kudonge mojaa ponto,  i a’iku 

Duu. 
 I Duu, Duu, ja ngkuyou da motunda, i 

a’iku Duu. 
 I Duu, Duu, moreke inosa, pura; i a’iku 

Duu. 
 I Duu, Duu, ja kuyou da ngkujama, i a’iku 

Duu. 
 I Duu, Duu, moreke inosa, paya; i a’iku 

Duu. 
 I Duu, Duu, ba ja posara ri nawu,  i a’iku 

Duu. 
 I Duu, Duu, Ine, polangaikaku!  i a’iku 

Duu. 
 I Duu, Duu, i a'i ba ja posara,  i a’iku Duu. 
 I Duu, Duu, Ine, nditale polanga! i a’iku 

Duu. 
 
Kapura inosa mbe'anya, doncongkamo si'a 

se'e da manta'a yumu. Nato'okamo eranya i 
Towineloa pai napongayuka:  

 I Duu, Duu, ilau wenua bangke, i a'iku 
Duu.  

 I Duu, Duu, da soa kami moawe, i a’iku 
Duu. 

 I Duu, Duu, ilau bangke wenua, i a’iku 
Duu. 

 I Duu, Duu, da soa kami radua, i a’iku 
Duu. 

 
Nepa nato'oka wo’u kasangkomponya we'a:  
 I Duu, Duu, boo, a’iku Radondi, i a’iku 

Duu. 
 I Duu, Duu, tewungka-wungka mangkoni,  

i a’iku Duu. 
 I Duu, Duu, baleku Towineloa,  i a’iku 

Duu. 
 I Duu, Duu, madago-dago moncongka,  i 

a’iku Duu. 

 
Njo'umo kojo tau mantowo kaju ri suka 

mpato’onya, bere'e anu mesapu. Rantani roo 
kaju, napoaju waima'i. Rata ri lipu, napanawu, 
roo napanawu, natale sompu, wuwunya anu 
ndapopapasompuka wungka eo. Pura natale 
sompu, ndaokotakamo i Dudu ungka ri ali 
ngkapatenya setu. Laumo ri raya ngkaju rongonya 
i Dudu, nepa napokaoe wo’u naokotaka ntau si’a, 
ndadika ri raya yumu tondo powo’o ndongonya, 
paikanya si’a motunda2, bare'e ndapapoturu. 
Paikanya soa2, maka wenua ndapoyumu, ewa 
ogu ngkandepe kabangkenya. Njaumo si'a ri raya 
yumu, nepa napokau ndatutuwi. Roo ndalero, 
nepa nakeni ntau ri tambea, paikanya ja tambea ri 
raya banua, banya tambea ri soma. Ja 
ndawaenggo ri raya banua, da nakamosu 
mpaara2 nu inenya pai papanya tau radua setu 
pai da napadonge oni nganganya molinga2. Maka 
i Angga Modunde setu bare’e te’onda nganganya 
mongayu2, manto'o gori ngka'oso ndongonya i 
Dudu. Tau anu singkandomumo motaumate, roo 
napakapia tau mate radua setu, ganggaramo tau 
moapu, mangkonimo; roo mangkoni tepujaamo; 
jo mata mpoli napombeto'oka anu be da madago 
da mojamaa, rata2 ri banua njau samba’a 
samba’a, pai ombo.  

Pusa pitumbengi, pura ombo; ane bepa pusa 
pitumbengi, bepa pusa ombo ri raya banua setu. 
Nyamo re’e tau moinda ri raya banua setu, be 
madago ndagiwu, ndasingara ane bepa pusa 
ombo pitumbengi. Ane re'e tau mopagiwu, da 
puta anunya, da ndawali-giwu wo'u ri wawonya, 
bara samba’a baula, ada mpancumba ombo, 
paikanya ada kalai2 (be manoto), po'u-lede, 
ndo'u-ndate. Re'emo anu nasongka malai 
manga'e, mampana’uka mawo ndaya. Ri raya 
ngka'ewase’enya, mongayumo i Angga Modunde, 
nato’o mpongayunya setu:  

 I Duu, Duu, poroponya tau se’i, i a’iku 
Duu. 

 I Duu, Duu, pusa-pusa pitumbengi, i a’iku 
Duu. 

 I Duu, Duu, moropo ungka bengoku, i 
a’iku Duu. 

 I Duu, Duu, moropo ungka lompeku, i 
a’iku Duu. 

 I Duu, Duu, moropo ungka susuku, i a’iku 
Duu. 

 I Duu, Duu, moropo ungka le'eku, i a’iku 
Duu. 

 I Duu, Duu, poroponya tau se’i, i a’iku 
Duu. 

 I Duu, Duu, pura-pura pitumbengi, i a’iku 
Duu. 

 
Rantani jelamo ri nganganya kandeku 

mporoponya. Monjiimo polinganya; jamo 
mampopea tau anu malai mampelinjaka kamawo 
ndaya, maluluwaka tau owi, si Lagoni pai 
Sumboli. Bare’e masae ungka ire’e mombalilimo 
kojo tau anu melinja ngkatuama, nato’o morasi, 
mangkeni bulawa tasa. Rantani jelamo kojo ri ogu 
lipu pogumora ntau setu. Nasongka wo’u i 
nTowineloa pai rongonya i Radondi tau gumora 
setu, naso'o samba’a baula naporaa njaya, 
samba'a wawu, samba’a mbula, samba’a asu, ada 
ntau tu’a, paikanya karata ntau setu, saga’a 
madonde rayanya, saga’a bare'e, maka i Lagoni 
te'ontomo ri raya mbana, kaju yombo, mewali 
wo'u tau sambali morasi mangkeni bulawa tasa, 
mogalo masusa raya. Setu pai karatanya ri soma 
lobo, roo ndatawala baula raa njaya pai wawu; 
asu ndasayu pai mbula, sambela ja pasayu, 
ewaince'e wawainya ungka ri tau tu'a sima'i; ane 
be ware ndasayu ncambela, bemo  da ndale'o 
iwali, maka da tongawa ri pancayua asu pai 
mbula; ewa da katesayu asu pai mbula, ewance'e 
da katesayu iwali.  

Ri raya ngka'ewase'enya, puramo 
nda'impatesi wa'a raa njaya, napakorokamo 
wawai ngkarugi, kakaju yombo i Lagoni. Nawisa 
riunya katedo ri dula, naijaki ntau pura2 anu 
mogumora ri ju ata lobo setu. Pura setu, nepa, 
nasongka tau mantima yoyo ngkonau pai tambolo 
mpelolambo. Pura napakonoka wawainya 
ewance'e, roo monciati ri soma, tau anu re'e 
balunya ndasonemo balu, anu re'emo 
ananggodinya da ndatindi, ndatindimo nakakoje. 
Puramo setu, ndawianaka, nepa moncongka wo'u 
tadulako: Se'i kita pura2 mangkeni bulawa tasa, 
paikanya da moyunu pai mawo ndaya maka 
kasangkompo nu anu mampokasangkompoka, 
papa nu anu mampopapa, i Lagoni to'onya, 
pindongo te'ontomo ri raya mbana, mewali da 
peponeta se'i banya ewa pepone ntau anu 
mangkeni bulawa tasa, ja podo pepone ntau 
kapuru raya, banya ri eja da kandekuta, da 
ndareaka oyo, da kandeku mpeponeta sawi ri 
lobo, dopi ncareko da ndatembi. Pura ewase'e, 
meponemo tau; ungka ri ara ntoto da kandeku 
ntau mepone mpepipindongo. Pura sawi ri raya 
lobo, mogandamo tau, naimba2mo ewa poimba 
wungka ndeme:  

 Dopi riu da ntaranca,  
 Nepa delimba ri ganda.  

 Dopi riu da ntaimba,  
 Nepa delimba ri gimba.  
 
Wa'a mbe'a mampakoromo pangkoni, narata 

ngkaganggaramo, napookokamo tau anu 
mogumora se'e, samba'a samba'a tau wungka2 
bingka lora, ewaince'e wawainya. Roo mangkoni, 
meoko wo'u tau moganda; roo sancinuyu 
poganda, mekakore muni i Sumboli motu, nato'o 
mpotunya ewase'i: Se'i kita pura2 singkandomu, 
mampokawongko pangkenia bulawa tasa, 
paikanya mogalo pai mawo ndaya. I sema i sema 
mampomawo papanya bara kasangkomponya, 
nakoto mampokaea, ne'e ndapelawisi gaga, boi 
nawewe ntadea kita; da ronga ndapombeto'oka.  

Ri raya ngka'ewase'enya, naowemo motu 
setu, naulisakamo kaju anu napotuka, sawoomo 
nawooti ritau. Ungka ire'e bare'e kojo napelawisi, 
mogombomo tau setu. Kaware nu gombonya, da 
mondomu, da mancayu raa woyo, da mantompo 
manu ncomba. Napasilolongamo kojo ada setu, 
mondomu, mancayu raa woyo, singkandomu ri 
yopo; mesasambuni tau se'e, samba'a asu nasayu, 
paikanya pasayua setu ndatonaa, ndakalase kaju, 
nepa ndapaporapi pai le'e asu, nepa ndasayu 
sambela2; ane ri pasayua setu tepondo le'e asu, 
tepondo pai kalase pai kajoe, incetumo anu 
madago mpodago, kaliu2 da ndapelinjaka wo'u, 
ndeku danga'e, paikanya tando mpadongekumo 
ire'i. 

 
I Mojio-jio. 

 
Mewali monta'amo jio i Mojio2; karoonya 

nata'a jio, sondo nata'a, bangke reme njo'u naole; 
kanjo'unya naole, narata nalili nu langkai tu'a, 
angga mbayau, nayalimo au kono, wa'a mbalesu, 
tonci sa'e, nu manata au kono. Bangke reme 
narangani wo'u jionya se'e, narata wo'u nalili nu 
angga mbayau, narata malili. - Aa, nato'o, 
komimo se'e malili2 jioku se'i. Mesono angga 
mbayau: Uba yaku, Mojio2! Mekiuba, silau 
kampinya bukemo nu walesu pai tonci i Mojio2.  

Naubamo i Mojio2 langkai tu'a pai kampinya. 
Sima'i nakoyo kampinya, se'i nauba wo'u sima'i 
langkai tu'a, aa, ja maparimo. Yaa, karatanya lai 
ancami, nato'o: Silau ancami, ngKai, bara 
ndikoni? Mesono angga mbayau: Tau yaku, 
Mojio2, tima ntapekoni. Kanaponenya sese'i, 
nanawuka saogu, nabaloka langkai tu'a, be kono 
wo'u. - Oo, nato'o, imbodi, imbojo (podi, pojo!) 
yau, pena'u ma'i, Mojio2, uba yaku! 
Kamena'unya, nauba wo'u sima'i, kampinya 

nakoyo sima'i. Rata wo'u ri babuno. - Oo, nato'o, 
silau babuno, ngKai! - Tima ntapekoni, Mojio2! 
Naponeka, nanawuka sangkoe, natasoka lai 
wawonya pai be kono wo'u pobalonya. - Oo, 
nato'o, imbodi, imbojo yau! Uba yaku, Mojio2! 
Masae, rata ri madue. - Sindeku madue, ngKai, 
ee, ndate yau. - Tima ntapekoni! Napone i 
Mojio2 madue, kanaponenya se'e, nanawuka 
saogu. - Aa, nato'o, nce'e madago! Pai naronta sa 
maria yau, ja pura naronta, jamo saogu njai 
joe2nya, jamo ewa ogu ntimboyu, nepa nabaloka 
langkai tu'a se'e, ja liu teparao'o,8 malimpu.  

Kiro mena'u i Mojio2, tudu lai tana, putu 
molonco, napalaika langkai tu'a pai kampinya, 
ndeki banuanya, napalaika popapaubanya, 
mauba langimi tu'a. Jela ndatiria, napoawamo 
posu. Membangu langkai tu'a, kateparao'onya 
ngena, mayoa muni rayanya, kalumbangu 
motunda2, nato'o: Uba yaku, Mojio2! Naolesaka, 
be lau tau. Ngkaku ri kampinya, nakoyo, nalulu i 
Mojio2, nato'o: Sinjo'u mbau-mbaunya, sinjo'u 
mbau-mbonginya! Naenga2mo njoi jaya, 
naluluwakamo. Kanalulunya, rata ri banuanya, 
nato'o: Setumo i Mojio2! Mesono i Mojio2: Se'i. 
Ndipopeamo retu lau, ngKai, da kupapamongoka 
komi. Da ngkumena'u, da ndipobuta, da 
kupawunca au ndipongo. Kapobutanya se'e, 
nasii2mo langkai tu'a, ntanoka ja nasii njai 
kompoinya, sero2 nasii2. Matemo angga mbayau, 
kamatenya se'e: - Aa, nato'o, matemo angga 
mbayau, da kupakoroka muni jioku. Pusamo.  

 
Laolita i nTaea Ode. 

 
Kawawase'enya i Ta Datu pai Ndo i Datu, i 

Datu ruadatu, i Datu ri Ara nTana pai i Datu ri 
Wawo nTana. Kasae ngkaroo2nya, maneemo 
koronya, ewance'e wotu anu ri Ara nTana, 
rantani moanamo. Ja butu napoana, ana ri Ara 
nTana napapoto'oka i Reo nTiwolu, anu ri Wawo 
nTana i Datumo to'onya. Nariu2mo ri Ue 
ngKaronga Bangke ana i nTa Datu pai Ndo i Datu 
anu ruadatumo se'e. Masae rantani motundamo, 
rantani melinjamo raduamo se'e, kasintinuwumo 
se'e, rantani maintimo guma labu anu tuama, anu 
we'a maintimo topi, rantani narata ngkangalitau 
au tuama, narata ngka'anawe'a anu we'a. Setu 
pai nakare'emo nawa2nya au tuama, pai 
nakare'emo mpaunya ri inenya pai papanya: Aa, 
Ine, Papa, yaku se'i re'e nakita nu yoreku. 
Mesono papanya pai inenya: Aa, anaku, 

																																																								
8	teparao'o, tedungka (MS.).	

nunjaamo? kojo anu nakita mpangipimu, nakita 
nu yoremu? Mesono i Datu, nato'o: Maka yaku 
se'i monjoomo wuku mbuyuku, nyamo ndatinti 
nu labu, makumbamo ira ntalingaku, ince'emo 
anu da kuto'oka komi. Mesono papanya: Io, 
paikanya ewambe'imo paepe2mu setu? Ara 
njaamo marosomo, mapenimo, monjoomo ewa 
dula ndatinti, ira ntalingamu wo'u makumbamo? 
Ane bepa gana wo'u tinuwumu, paikanya da 
nuto'o yau, bara tondo rimbe'i anu nakita 
mpangipimu, da kapaincani pai inemu. Mesono i 
Datu: Kuepe2, Ine, bare'e ntaninya, sangaya2 ana 
i Ine anu ri Ara nTana, anu nakita2 mpangipiku. 
Nce'e da ndipantende mamongo (peoa); nyamo 
be ndapeoasi ri papanya pai ri inenya riunya, 
sangaya2 da mayongo yopo, Ine, Papa. Maka 
kami santinuwu pampoanami, kuepe2 da ana 
we'amo wo'u, tampe, se'i yaku ngalitaumo.  

Mewali, ungka ire'e napayoromo kojo i nTa 
Datu dopi ri lobo, singkandomumo tau pura2, tau 
tu' a, anu nepa kabangkenya saga' a, pura2 
simbuwu ri lipu, nepa mompau i Ta Datu: Anu 
kupekitimaka komi pura2, banya bara nunjaa2, ja 
wa'anya da kumampetumbu ri komi pangipi i 
Datu, maka nato'oka kami pai inenya: monjoomo 
ewa labu wuku mbuyunya, makumbamo ira 
ntalinganya, da nakotomo da mantanande patuju 
ri wa'a ngkabosenya, manee bara manga'a. 
Wa'anya ja nce'e kuto'oka komi pura2, da 
ndipaincani. Mesono tau pura2: Kanya, tondo 
rimbe'i anu nakita i Datu se'i, kanca? Mesono In 
do i Datu pai Papanya: Bare'e ntaninya, sangaya2 
ri kita yau anu santina se'e, ana i nTa Datu pai 
Ndo i Datu ri Ara nTana, i Reo nTiwolu to'onya. 
Mesono tau pura2, mokole pai watua; anu watua 
katuwunya nato'o: Kuepe2, Pue, ncetumo au 
kapokono mpodago, lawi banya anu ntaninya, ja 
pue yau mami, ewa komi yau se'e. Anu mokole 
katuwunya, bara napopotuka i Datu, bara 
napopinoana, nato'o: Incetumo, kuepe2, konomo 
anu monco yau. Da ndapopea kabangkenya, tau 
lawi bangkemo yau; lawinya wo'u ungka ri 
rayanya ngkalionya mampepewoloka karoso 
ngkoronya pai kabare'enya. Kuepe2, ne'e masae, 
da ndatende mamongo.  

Ungka ire'e teburekamo muni tau pura2, jamo 
wa'a ntau tu'a anu bepa malai, maka nato'o i nTa 
Datu pai Ndo i Datu: Kuepe2, anu tu'a, kita da 
mogombo sandeme se'i. Ungka ire'e 
mogombomo tau se'e setu; kapuranyamo 
mogombo, liu2 natonge mamongo, pai 
napakanotomo wo'u tau anu da mampelinjaka, 
tau anu manoto rayanya. Mewali, ungka ire'e 

malaimo kojo anu mangkeni mamongo setu. Jela 
ri lipu i nTa Datu pai Ndo i Datu ri Ara nTana, 
Papa pai Ine i Reo nTiwolu; sangkarata lairia, 
mepone ri lobo, nepa napokau tau rindeku, 
mampetumbu kare'e ntau lau ri lobo. 
Kanadongenya Ta Datu pai Ndo i Datu kalau 
linggona setu, napeoasi: Tau ungka rimbe'i tulau? 
Mesono anu mampetumbu: Tau ungka ri lipu i 
nTa Datu pai Ndo i Datu anu ri Wawo nTana. 
Mesono i Ta Datu pai Ndo i Datu: Aa, ba ja re'e 
bambari ndakeni tulau. Palai lo'u, peoasikaku, da 
nakanoto ndayaku, bara tau da ndapolinggona, 
bara tau da ndapakoni, bara ja tau ma'i dekoni. 
Wailo'u napeoasi: Yaku napokau ngkabosenya 
ma'i mampeoasi ri komi, bara ja re'e bambari anu 
ndikeni pai karaduanya wo 'u da ndapaincani 
bara tau da napolinggona komi, ewance'e 
panto'o ngkabosenya. Mesono tau ma'i mantende 
mamongo: Kuepe2, re'e kojo bambari pai banya 
bambari masusa pai sangaya2 kami tau da 
ndapolinggona. Ndeku petumbuka kabosenya. 
Bambari nepa da kupetumbu raneo mowuro, 
maka sondo tetala ri raya lipu, maka kuincani da 
napayoroka i nTa Datu dopi, gori bambari anu 
kakama'ika se'e.  

Waindeku, napetumbuka i Ta Datu. Setu pai 
napanto'o i nTa Datu: Aa, ndi'iomo, wa'a nu 
anaku, kita se'i da molinggona sangkinowia se'i. 
Anu to popagampi, da nadadusimo moapu, be 
tau dampopopea wengi, ba be se'e madago 
pangkonita, paikanya da ndakoni ntongo 
mareme2pa, ntaninya ane ja kita taliwanua 
wungka eo. Pepokononya samba'a se'i, bara 
ntongo wengi nepa mangkoni, jo songkanya, 
paikanya kita se'i molinggona pai kupanto'oka 
komi, anaku. Da tapangkita, da tapaole2 
pangkoni nja'i tarata, anu tapolinggona. Bara ja 
podo ue mpinca ndainu, bara ja podo rayopo 
mpinca ndakoni, mau bere'e wayawo, paikanya 
da tongawa pangkonita setu. Da tamangkoni 
mogele2, da tamangkoni mompasimbaju. 
Ewance'e, anaku, kita tuwu se'i. Ipia nepa da 
ndipegurui anu da kalo'e mosintuwu pai metubu 
ri wa'a nja'ita pura2? Kuepe2 se'i2 da 
nditetepu'umo mampepali gau mpombetubumi 
pai wa'a iija'ita pura2. Be taole2, boi mate 
ncoroba raneo yaku, anaku. Ane ja tuwu tengo 
komi, bara ja tuwu be ndiincani ada, da 
napotowu ntanuju ntau, da nato'o: Olemo setu 
ana i Anu, be sako naincani ada. Manoto be gana 
patuju mpapanya pai inenya setu. Incetumo, 
anaku, da ndilele ndaya, da nditatangara katuwu 
ntau ri wawo lino se'i.  

Roo, nepa napokau tau samba'a, lo'u 
manto'oka linggona da melimba ma'i banua, be 
da gana da ndapolinggona lai lobo, maka tau be 
sondo. Wailo’u tau setu: Kami se'i ma'i ri komi, 
ndapokau ngkabosenya manto'oka komi se'i, be 
da gana da ndapolinggona ri lobo, maka komi 
sakodi ja, moruana da ndeki banua, bara jo 
rayopo ndakoni se'e, da ndakoni mombeara2 pai 
taliwanua pai dangkoni mareme2, panto'oa 
sindate. Mewali, komi se'i kuperapi da ronga 
ndeku, ndato'o ngkabosenya. Da tamoyunu2mo 
jela ri banua.  

Waindeku tau setu melimba ri banua. Jela 
ndati tambale, mesono Ta Datu pai Ndo i Datu: 
Aa, anaku, ne'e motunda njai wombo, 
ndipelimba ri ali lauro setu njau, karaduanya boi 
subu poliu2 wa'a nu ana mayunu anu malai 
monombu; be naowe2  doliu. Megencu linggona 
setu ri pantuju i nTa Datu pai Ndo i Datu; roo, 
nepa ma'i nakobo i nTa Datu ri tambale, nato'o: 
Aa, ndipowiamo, wa'a mbe'a, anu ndapongo, da 
napongo nja'i tarata. Njo'u nawawa anu 
ndapongo setu, mamongo2, mompasi2mbaju pai 
Ta Datu, mampetumbu bambari, anu sakodi 
sakodi riunya, banyapa wo'u nono linja, anu 
napasimbaju se'e, maka ince'e adanya, sangadi 
mowuro, nepa da ndapaworo, ewasetu ada ntau 
tu'a anu liumo sima'i. Rantani naratamo 
ngkaganggaramo tau moapu, mompeoasi i Ta 
Datu: Aa, wenumo popagampi tunjo’u, bara 
ganggaramo? Mesono tau mopagampi: lo, 
ganggaramo kojo se'e. Mesono wo'u i Ta Datu: 
Ane ganggaramo, da ndiokotakamo anu da 
ndapopancuaka riunya, ndapeinumo baru anu 
madago kapa'inya, anu da ndainu riunya. 
Ndatuja lada, ane pura sangka, ma'imo ndatila, 
be tau dampopea wengi, dangkoni yau, kanaa, 
ntongo mareme2. Bara da re'e wo'u linggona anu 
da tarata  sancuncunya, paikanya kita roomo 
mangkoni, nakasambela jo linggona au nepa rata, 
da ndagaragai pangkoninya, da nakatumotoa, 
nakane'e masusa komi anu mopagampi. Ungka 
ire'e naokotakamo kojo pancua, natilamo ira, 
nakaku pancua, natila lada, nawangke ue 
mpewuso'i pai peguguri; pura setu: Aa, kuepe2, 
komi se'i, anaku, maoromo, moruana da 
tatepu'umo mopancua pai mopanginu, wayawo 
anu ndapopanginuka jamo kawayawonya.  

Mangkonimo mpodago tau setu; roo 
mangkoni, mompau2 wo'u sakodi. Mesono 
linggona setu, nato'oka Ta Datu pai Ndo i Datu: 
Kuepe2, re'e yau se'i pau, paikanya raneo nepa 
da kupetumbu mowuro. Mesono Ta Datu pai Ndo 

i Datu: Io, anaku, madago,  moruana ane 
ewance'e kita se'i da tamoturu2mo riunya,  maka 
komi se'i malenge witi, malenge raya melinja. 
Ma'imo ndiwawaka linggona alinya, da 
napoturu2. Roo setu, metompamo i Ta Datu pai 
Ndo i Datu ri linggonanya: - Kuepe2 anaku, kita 
se'i da ewance'emo se'e, da ntamoturu2mo, 
takaronga menaa, da tamompasi2mbaju wo'u. 
Moturu yore, bangke reme liu2 ma'imo wo’u i Ta 
Datu, ma'i mangkobo linggona ri tambale, nepa 
naua linggona setu bangani ngkinoyonya, nadika  
ri raya bingka, nepa najujulaka. Roo setu, 
napombejujulakaka wo'u anu ndapongo, 
mamongo peoa, bara ada, nce'e napooyo2mo i 
nTa Datu pai Ndo i Datu. Napamongoka Ta Datu 
pai Ndo i Datu ri tutu dompipinya maka 
maranindimo kalinggonanya. Mompaumo 
linggona: Kami se'i nasongkamo 
ngkasangkompomi anu ri Wawo nTana, i Ta Datu 
pai Ndo i Datu, ma'i mompeole nu yopo, bara 
mayongo ri tana satobu se'i, bara madagopa 
ndapobonde, bara ndapokawo, tuarapa 
ndaponawu; podo ince'e anu kakama'ika ri komi, 
anu ndasongkaka kami nu ngkasangkompomi i Ta 
Datu pai Ndo i Datu ri wawo nTana. Ungka ire'e 
setu mesono Ta Datu pai Ndo i Datu: Io, anaku, 
kadongemo; mayongo bara bare'e, da kagombo 
riunya, naini tato'o2mo mayongo, ntanoka bare'e, 
tato,o bare'e, ntanoka mayongo, mewali, ja 
mompau mbambamo kita, setu pai kapanto'oka 
komi, anaku, kadongemo; ndilantupa da 
pogombo mami, da nakanoto mbalilinya pau anu 
ndikeni. Mesono linggona: Io.  

Mewali, ja butu ngkinowia, roo mangkoni tau 
pura2, sandundu wo'u napayoro i nTa Datu dopi, 
ruja simbuwu tau ri banua i nTa Datu. Mesono i 
Ta Datu: Banya bara nunjaa au kupekitimaka 
komi, wa'a ngkasangkompoku, anaku, wa'a 
mbatua, ja wa'anya kupetumbu ri komi gori 
ngkarata ntau ma'i malelei yopo, bara 
mayongomo, bara bare'e; nyau mayongo, bara 
re'emo tau mantiabi, anu dampojamaa, bara 
bare'e, napokau i nTa Datu pai  Ndo i Datu ri 
Wawo nTana. Ince'e anu kupekitimaka se'i komi 
pura2, da tapagombo, naka sawia2 kita. manto'o 
kayongonya pai kabare'enya. Ne'e mombesosoi ri 
purinya. Mewali, mesono wa'a ngkabosenya pai 
watua pura2: Kuepe2, anu incetu konomo au 
monco;  ane ja yopo sinjo'u pangkita2 mami anu 
moliliwu mojamaa wainjo'u waima'i, ba bepa 
se'e mayongo, da dagomo yau da ndapobonde 
sakodi sakodi. Mewali, mesono wo'u Ta Dafu pai 
Ndo i Datu: Aa, io, komi nca anu maincani, kami 

podo mampoana, komi yau pura2 tumpunya 
mpodago, da kalo'e ntau setu, banya kami 
maincani, da  katengonya, banya kami maincani, 
banya kami eanya, salapa komi pura2 da 
mompepewoloka. Ane ungka ri komimo manto'o,  
bemo da mampakaea kita ri wa'a nja'ita pura2 
anata setu, ince'emo tapagombo se'i, apa: tau 
se'e se'i mangkeni2 ada, linggonata tunjo'u; da 
sompe ntano, bare'e, incetu da  tapagombo, da 
tapaincani mawai pau mawalili, anu da 
napetumbu rata ri Ta Datu pai Ndo i Datu anu ri 
Wawo nTana. Mesono tau pura2: Kuepe2, anu 
ncetu, kabosenya, ne'emo ndakasaeka, aginya da 
ndakenitno rima'i ada tunjau, da ndapampewule. 
Mewali, nakenimo ri tongo ntau mogombo ada, 
nato'o: Se'imo anu kupebooka komi pura2. 
Natimamo ngkabosenya pura2, nato'o: Kuepe2, 
da ntabuleremo; ane ja yopo, ja kitamo mai'ncani  
kayongonya pai kabare'enya, bara nunjaa kojo 
banganinya. Nabulere, roo nabulere, manotomo 
setu, mompaumo tau setu, nato'o: Kuepe2, 
kabosenya, jamo wa'anya pau da tawai: 
manotomo kayongo yopo, jamo da medadusi, 
nakaronga ma'i nawawa.  

Teburekamo muni tau pura2, mangkonimo tau 
setu, napolinggona wo'u mpodago, nepa 
ndapapoiwo malai muni, nepa ndawai pau: Ja 
wa'anya se'i, anaku, se'i komi anu ndikama'ika, 
bere'e yowenya kuepe2, maka be sako kalinga, 
be sako kupakoni komi; petumbuka i Ta Datu pai 
Ndo i Datu, ba be se'e ntani mayongo, paikanya 
manotomo se'e kabare'enya re'e tau ntaninya au 
dampojamaa pai sompemo mamongo, bara ja 
sompe ri yopo ngura, bara ja sompe ri kaju 
rangka, au  bemo re'e iranya, jo komi 
dampepewoloka da tatangara, paikanya 
sompemo, be tau da mamponawu, bara natiabi 
yopo anu ndilelei setu, bare'e. Mewali, da 
ndipompetumbu ri Ta Datu pai Ndo i Datu, 
bare'e da re'e tau ntaninya da kasongka, simbaju 
rempa mpojamaa, banya bara kapekodi2 komi 
anu ma'i se'i. Mesono linggona: Aa, ane setu 
ndito'omo, kabosenya, banya bara ewambe'i, be 
da kato'o ewambe'i, tampe, tau rempa 
mpojamaa, kamimo se'i dampetumbu, 
kabosenya. - Paikanya sanjaya wo'u, anaku, da 
kuto'oka komi, da ndipetumbu. mpodago2 ri Ta 
Datu pai Ndo i Datu pauku se'i: kami bemo da 
kakoto dotiana masae2, dopauwe masae2; 
puramo towu ndamimika ananggodi setu. 
Wa'anya ja nce'e pau da ndipetumbu njairia, be 
marate.  

Ungka ire'e mompalakana, malai tau setu. Ri 

raya mpalainya, rata ri lipu i nTa  Datu pai Ndo i 
Datu anu ri Wawo nTana, napetumbu ri Ta Datu 
pai Ndo i  Datu anu napokauka tau se'e 
ka'ewambe'inya, karatanya lai Ara nTana, 
panceko ntaliwanua pai kabare'enya, palinga 
ntaliwanua pai kabare'enya, singkiki kojo 
pampetumbunya, bere'e anu naliu2naka, manoro. 
Natepu'u ungka ri pamongo, pampamongoka 
ntaliwanua, narataka mpopancua, narataka 
mpangkoni, narataka ngkayore, narataka 
ngkabangke ndeme, pura2 napetumbu, rata ri 
pompalakana ntau setu pai Ta Datu pai Ndo i 
Datu ri Ara nTana. Ja butu nadonge pau setu 
napetumbu pura2, sakeke gelenya, maka 
mawongko rayanya, manoro nalinga kojo, 
manoro nasangka kojo, ungka ri ate mpaya'anya 
sawi ri wawo ntanoananya narataka ri rayanya, 
banya ja ri wawo mpelanya ngkabongo, bara ja ri 
nguju ngkabongo palinganya tau. Setu pai 
nakasakeke gele ntau mampedongeka 
pampetumbu ntau mawawa peoa owi. Ince'e pai 
napanto'o i nTa Datu pai Ndo i Datu anu ri 
Wawo nTana: Kuepe2, anaku, anu ncetu 
tadongemo kita pura2, gori ngkapari ndayanya 
inenya pai papanya pura2 mopauwe pai motiana, 
pai tadongemo kita pura2, kakuramo ntowu anu 
da namimika ananggodi. Kuepe2 anu ncetu re'e, 
bere'e, towu pai loka gana, be gana, towu pai 
loka kitamo ire'i pura2 da maincani da matompa 
(mambai) pura2 setu.  

Ungka ire'e mompaumo i Datu ri Wawo 
nTana sangkani pai papanya: Kuepe2 kita se'i da 
tamanto'o susa bangke yau, apa mewalimo 
pangkonita santa'u se'i, nawai lamoa, da 
takotomo manta'a gawe bangke, motengke, bara 
mompemate. Mewali ungka ire'e kojo 
napawaremo gombonya, liu2 napayoro dopi ri 
lobo, simbuwu tau ri lipu pura2, napaworomo i 
Datu pai i Ta Datu pau ntau se'e saana, au 
puramo napombeto'oka, au da mewali ri lemba 
setu. Nato'o: Se'i kita pura2, maria nta'umo 
napapakoni lamoa, napampatuwu lamoa se'i, 
re'emo pinamuyata, re'emo pinatuwuta, re'emo 
pangkonita gana2 pai wawai ntau tu'ata bemo 
tapopowia bara sangkoeja nta'umo se'e. Mesono 
tau sondo: Anu mon co, Pue, ndito' o; anu watua 
katuwunya, anu ndapokasangkompoka, au tukaka 
katuwunya, nato'o: Monco, tua'i, ndito'o, lawinya 
maria nta'u bemo tapopowia wawai ntau tu'ata 
sima'i. Ungka ire'e napakanotomo kodyo imba 
mbengi da pewali nggawe setu pai napetumbuka 
tau pura2, da napaincani. Ri raya 
ngka'ewase’enya nasongkamo tau samba'a 

maoyu oyu, da ndatila ri lemba salembanya, ri 
lipu salipunya, da napaincani pontepu'u nggawe 
setu pai da kapusanya. Pai liu2 ndasongka tau 
dampelinjaka; ja simpangasere wa'a ntau 
mampelinjaka oyu setu.  

Anu ncilau, anu ndawawaka mamongo, ja 
pusa tau mombawa mamongo owi, napayoro 
wo'u dopi, simbuwu wo'u tau pura2 anu salipu 
setu, mompaumo gorinya da 
pampompaukanyamo ananya i Reo nTiwolu. 
Mesono i Ta Datu pai Ndo i Datu: Kuepe2, komi 
se'i pura2 anaku, kasangkompoku, sinjo'u anata 
samba'a2 se'e, kami ja podo mampoana, banya 
kami maincani bara nunjaa2 anu da mewali ri 
woto ngkoronya, salapa komi pura2 papanya pai 
nenenya pai wa'a ngkasangkomponya pura2. 
Paikanya da kuto'oka yau komi, banya wo'u da 
ndinangi mpau ri kaja'anya, paikanya da 
ndipapanangi mpau ri kadagonya. Anu sinjo'u 
anata, kuincani bepa bob, bepa meilo nawa2 
ndayanya. ri gau ngkatuwunya ri lino se'i. Nce'e 
da kupan to'oka komi pura2 da ndipaincani, boi 
ja mampakaea ngkabongo kita raneonya ri lipu 
salipunya, ri lemba salembanya. Mewali, ungka 
ire'e mesono tau pura2, wa'a nja'inya: Incetu 
tilamo mami, ne'emo ndipo'ipu; bara ja 
kapapanangi mpau ri kaja'anya, ja kami 
maincani, bara be kapapanangi mpau ri 
kadagonya, jo kami maincani, ja ndipedongeka 
wantu mpau mami, mesua bara bare'e ri anata, 
pedongekamo!   

Ri raya ngka'ewase'enya napekitimamo kojo 
nu wa'a ngkabosenya i Reo nTiwolu, nalimbu. 
Mompaumo wa'a ngkabosenya, inenya pai 
papanya pura2, anu tondoka inenya, anu tondoka 
papanya, anu nakarata mamongo. Mompaumo 
samba'a anu lo'e, bangkele tu'a, takole 
mbatutunya, alisi mbayaunya, watua ntu'anya: 
Wa'anya, makumpuku, se'i siko banya wo'u bara 
kalimbu ri kaja'anya, bara kapapanangi mpau ri 
kaja'anya, paikanya ri kadagonya yau, maka se'i2 
re'e pakatu ntau rata ri kita, buya ndayanya 
mangkita katuwuta ire'i, mangkita siko, bangke 
kojo puru ndayanya, maka siko tuwu we'a, setu 
pai nakare'e mpakatu rata ri kami pura2, wa'a 
inemu pai papamu. Ne'e kojo nupakaea kami 
pura2, dago bara anu ntaninya, katuwunya setu, 
ua komi santina2 yau se'e. Wa'a mpueku anu 
mampowatua yaku pai kami santina pura2 setu, 
maka sampojuyumi tau kuepe2 ane madago 
songkami, da madago pewali ngkatuwuta raneo ri 
puri. Setu pai kupanto'oka siko, anaku, 
makumpuku, ne’e kojo nusapu. Anu ewambe'i da 

tapepali, anu tudu ungka ma'i yangi da nupepali, 
makumpuku? Kuepe2 be da re'e; sangaya2 ja 
kasitaumu se'e anu da re'e da nurata. Setu pai 
kupanto'o: ne'e da nusapu, da nupakaea kami 
pura2, inemu pai papamu pai watua mu. Ungka 
njairia mesono bangkele tu'a setu: Kuepe2 wa'a 
ngkomi, anuku tandonyamo; da komi wo'u yau 
dancawanaka. Mompaumo samba'a, wa'a 
nenenya mombesabi2mo: Wa'anyamo se'i siko, 
anaku, jo da karangani pompau ntu'amu roo, anu 
mami bemo da marate. Kuepe2, moncomo anu 
nato'oka siko ntu'amu, nyau ja sambira palenya, 
rapanya tau setu, ane ncetumo naposiwiamo nu 
wa'a inemu pai papamu pura2 da nupolangkai, 
ne'e nusapu, anaku, da nakanoto ndayamu. Maka 
ane nusapu pau setu, anaku, manawu ri wayau be 
mowono siko, maandu ri ue marimba siko, kami 
bemo kaincani. Paikanya ane nupepali kaja'anya 
anu nupokono, kadagonya be nupokono, ne'e 
moncosoi rayamu raneonya ri puri. Ungka njairia 
kawera2 ue mata i Reo nTiwolu setu, maka da 
nabali, maeka rayanya, da na'ioka, maea 
matanya. Masae kojo, nepa sowa paunya. 
Kasowa mpompau i Reo nTiwolu setu: Io, Ine pai 
wa'a mpapaku pai wa'a bangkele tu'a, ane da 
kusapu, boi da kupomanawu, boi da naandusaka 
ue marimba, jamo komi maincani. Banya yaku 
dagombo2 wata ngkoroku ngkalioku, banya yaku 
maincani, mewali ja montambu yaku ri komi.  

Mewali, ungka ire'e pelinja ntau mantiwu oyu, 
anu nasongka i nTa Datu pai Ndo i Datu anu ri 
Wawo nTana, jelamo wo'u ri lipu i nTa Datu pai 
Indo i Datu, ine i Reo nTiwolu pai papanya ri Ara 
nTana. Oyu anu rata setu, kasaenya  togompuyu 
pai ruaoyu, da ndabalimo karatu. Mewali oyu 
setu saoyu da ndaupimo ri Wawo nTaqa. Ri raya 
ngka'ewase'enya, kakompusa2 imba mbengi 
dampogawe, rantani ratamo kojo ri  reme anu 
ndajanji nTongonya sambengipa da pewali 
nggawe, ratamo si Ta Datu pai Ndo i Datu ri Ara 
nTana, ine i Reo nTiwolu pai papanya pura2. 
Mewali, ja sangkarata tau setu, re'emo tau 
manceko, nato'o:  Jelamo kabosenya ungka ri Ara 
nTana, i Ta Datu pai Ndo i Datu, anu owi 
ndapantende mamongo. Mewali, ungka ire'e setu 
moncongkamo i Ta Datu, napeboomo i Datu, 
nato'o: Ma'imo anaku, da kupanto'oka siko. 
Ma'imo i Datu. setu ri sori mpapanya, nato'o: 
Palaimo siko, tomulaka wa'a nenemu pai 
papamu, tau se'e anu salipu ungka ri Ara nTana, 
tujuka da peponenya, ne'e ri bantayani, lau saogu 
banua bangke au ndapasoa da kare'e ntau setu 
saogu lipu. Lairiamo tetogoatu tau, da longko lai 

rayanya, be da mapi'i, soa da kare'e ntau se'e. 
Paikanya meoko teruampuyu tau da lo'u 
mepamongoka. Sikomo se'e, anaku, da 
mampoyunu. Meoko tau setu, napataka kojo 
rengkonya anu madago, lawi tau  

 leko-leko mebambara,  
 sawi sipa ntudu tana.  
 Mebambara leko-leko,   
 ntudu tanamo na'engko.  
 
Melinja ri oyo ncoma setu, napasingkiki 

pelinjanya, ja taji-bancu. nTongo lawa2, 
nakitamo linggona, nato'o: Setu ma'imo i Datu, 
da ma'i mepamongoka. Jela ri bantayani karata 
ntau ri Ara nTana, mepone, rodomo wo'u 
potunda ntau rata setu, rodo wo'u potunda ntau 
jela mepamongoka, nepa meoko, natila au 
ndapongo setu. Sabinuka ri Reo nTiwolu 
katudunya riunya, nepa napatudu ri inenya pai 
papanya. Natila, wungka natila pamongoa setu,  
mamongo, mombepamongoka. Pamongo 
ntaliwanua napongo ntau rata, pamongo ntau rata 
napongo ntaliwanua. Ja pura mamongo, mesono i 
Datu: Pai sanjaya da kuto'oka komi, Ine, ane re'e 
anu tetua'i aa yunu mami da mopagampi, we'a 
bara tuama, maka kami makura anu monggale; 
ewance'e kasondonya tau anu ndapakoni. 
Mesono Ta Datu pai Ndo i Datu: Io, anaku, 
kadongemo; petumbuka papamu, nepa da 
kasongka bara ja tesamba'a se'e, pai da re'e da 
ndeku, da mangkadudungi komi, lawinya kami 
se'e linggona taliwanua, ma'i da ndasongka, ma'i 
doncongka.  

Mewali, ungka ire'e mesono i Datu: Kuepe2, 
Tama, kami da waindekumo riunya; ja da 
ewance'emo. Mesono Ta Datu pai Ndo i Datu: Io, 
anaku, ndekumo, petumbumo mpodago ri 
papamu. Malai tau mepamongoka; rata ndati 
banua mpapanya, napetumbu ewambe'i anu 
nakita nu matanya, kalo'u ntau se'e 
mepamongoka. Mesono Ta Datu pai Ndo i Datu: 
Ara sondo tau anu ma'i mosusa tulau se'e? 
Mesono i Datu: Kuepe2 re'e te'opoatu. - Aa, 
nato'o, sondo kojo! bare'e da soa, banua ja saogu 
da napeari tulau. Mesono i Datu: Aa, paikanya 
tau setu lilinggonamo tali2wanuamo; sondo 
banua da katetilanya. Paikanya roo kuto'oka i 
Tama pai i Tete, bara re'e anu tetua'i, anu da 
maya da ma'i, da monggale pai kita, pai ndato'o i 
nTama pai i nTete: Samba'a bara radua sangaya2 
da re'e da ndeku, maka kami se'i lilinggonamo 
tali2wanuamo. Setu pai napanto'o i nTa Datu pai 
Ndo i Datu: Aa, anaku, ane ewancetu, sakodi 

ngkadago yau; kami bemo karata ndaya pai 
inemu, pai siko nurata ndayamo; nTongonya 
mompau2 ewase'e, naolesaka mena'umo kojo 
ungka ri bantayani, mangkodowaka, bara 
telimampuyu tau mopagampi; i Reo nTiwolumo 
se'e tadulako ntau da mangkawe'aka, tuama re'e 
wo'u anu mangkatuamaka. Paikanya sangkani 
pena'unya pai yununya anu da melimba ri banua 
saogunya nTongo ma'i soma, moyaga2mo tau 
ndati raya banua, manto'o: Iomo, ndipasoa, 
ndipasoa! setu ma'imo ana i Datu ri Ara nTana, i 
Reo nTiwolu to'onya. Rantani mepone, rantani 
motunda ri  raya banua, napamongoka wo'u 
ntaliwanua, ma'i pura2 kasangkompo i Datu, ma'i 
mangkobo i Reo nTiwolu, lawinya malaa2 
mpomberata. Se'i nce'e da ndapura ri purinya, 
mawongko mpodago raya ntau ma'i mangkobo. 
Mamongomo tau setu, mombepamongoka, 
pombewai2nya setu.  

Roo yau ewase'e, nepa mesono i Datu: Aa, 
bepa  kuincani mpodago komi se'e, bara da 
kupokasangkompoka, kupotete, bepa kuincani. 
Maka kita se'i malaa pombeweluangita. Kuepe2 
komi wo'u sangaya2 be da ndiincani kami. 
Re'emo samba'a bangkele tu'a anu napoyunu i 
Reo nTiwolu, mangkabangkeletu'aka tau se'e anu 
mopagampi, da maole2ka ada ntau setu, da 
manceko2, boi be madago potetalanya; 
karaduanya: boi da re'e wo'u a'nu 
mampotautengo ana we'a ntaliwanua. Ince'e anu 
maincani podede pai poja'i ngkatuwu i nTa Datu 
pai Ndo i Datu ruadatu, pai napampaturitu gori 
mpombemosu mpoja'i nu wa'a mpuenya. Nato'o: 
Be da kupomasala, Pue, manto'oka komi; komi 
pai pueku Ine i Reo nTiwolu nepa ruauncu, i Reo 
nTiwolu pai i Datu togouncu popotu ntau se'e. 
Wasetumo potuntu i Bangkele Tu'a, paikanya 
monco kojo anu nato'o. Setu pai napanto'o i nTa 
Datu pai Ndo i Datu anu ri Wawo nTana, nato'o 
mpowuti2: Komi se'i wo'u, bare'e bara 
ndipopinoana i Reo nTiwolu? Mesono i Bangkele 
Tu'a: Yaku alisi mbayaunya pai takole 
mbatutunya ungka ri ngkaiku, ungka ri ngkainya 
narataka papanya, narataka papaku, lawinya tau 
pantami sako yaku se'e, paikanya be ndiincani 
komi pampojuyumi watua. Masae pompau2 ntau 
se'e; puramo naincani gori mpodede mpoja'i tau 
ruambira setu, ntanoka i owi sambira2 katuwu 
ngkai pai tu'a.  

Roo, nepa napeoasimo i nTa Datu ri Bangkele 
Tu'a: Paikanya da kupeoasi ri komi, Tu' a, bara ja 
ma'i mesidoe komi pai makumpumi? Mesono i 
Bangkele Tu'a: Kuepe2, kami se'i ewamo kalo'u i 

Makumpu ngena, lo'u mampeoasi ane re'e anu 
tetua'i da yunu mami da mopagampi, ince'emo 
sa, Pue, anu kukama'ika se'e, wa'a ngkomi anu 
ndasongkamo i mPue ma'i dopagampi. Banya 
manto'o yaku, lawi madodo2ku se'i, tu'amo 
wo'u, ja da kumaole2ka potetala wa'a nci anami 
anu kupoyunu sare’i, lawi jo tengo rayanya 
pura2mo se'e. Se'i jo malose sare'i se'e, ince'e 
anu ma’i kululu, boi ja mampakaea ngkabongo 
komi anu mampokau, boi be mewali potetalanya.  

Mewali, ungka ire'e mesono Ta Datu pai Ndo 
i Datu ri Bangkele Tu'a: Ee, sakodi ngkadago yau, 
Tu'a, ua ma'ipa komi; aginya komi da maole2ka 
pura2 potetala ntau ri raya banua se'i, gori 
mpopagampinya, da ndipanceko2. Ane re'e anu 
be meaya ri songkami, mau ndipepepara, bare'e 
makuja, be da masala komi, Tu'a. Paikanya 
kuincani, da napokaeka ntau, lawi komi tau lo'e, 
biasarpo ri dodo mpale ngkasangkompoku Ine pai 
Papa i Reo nTiwolu. Paikanya komi be bara 
nunjaa2 da ndipowia, podo ngangami da re'e 
tetalanya. Paikanya ane puramo ndipatada 
potetala wa'a ntau, ane yuru matami, ndipoturu2 
yore, ane malimuumo, ndipalaimo lo'u mandiu, 
mewalili waima'i, bara mesidu da rayami, 
ndipalaimo, komi radua pai makumpumi i Reo 
nTiwolu anu kuto'o se'i.  

Ungka njairia, mesono i Bangkele Tu'i: Aa, 
paikanya manoro da kupomadodo ndayamo ane 
kumaroo2mo se'e pai dangkoni tetala pai dandiu, 
mangkelo anu da kupomadodo. Ungka ire'e 
mesono i Datu: Ane ewance'e ndito'o, Tu'a, njau 
sinjau tetala anu manga'a, paikanya ane tau 
tengo, manee pewalinya. Mesono i Bangkele 
Tu'a: Kanya nunjaamo, makumpuku, tetala setu? - 
Njau rengkoku setu da kuporengko mpokalu, 
bare'epa re'e ndajau. Mesono i Bangkele Tu'a: 
Kanya re'e anu ndaponjau? - Bere'e, ja da ndajau 
mpalemo se'e, paikanya da ndapakanimpu, 
ndapakarlago. Mesono i Bangkele Tu'a: Io, anaku, 
bara da maja'a2, pai da kapowiamo pai tua'imu i 
Reo nTiwolu. Ja da kukekeni wiwi nu ayapa setu 
da pajaunya, mataku benio yosa se'e. Mesono i 
Datu: Sakodi ngkadago, Tu'a, yau,  ane nce'e da 
mamponggaleka. Aginya muni ne'emo re'e bara 
njaa ndipowiamo, komi pai makumpumi i Reo 
nTiwolu, pai da ndajau rengkoku pura2. Madago 
popagampi ntau setu bara bare'e, banyamo kami 
maincani.  

Ungka ire'e nalulumo pura2 songka setu. 
Naponcongkakamo i Datu wa'a yunu i Reo 
nTiwolu pai i Bangkele Tu'a; anu we'a moapu, 
mompingku, malai meira, malai monombu, sa'e 



	 122	

moiru; anu tuama malai mewoyo, monombu sa'e 
wo'u pai meira, mo'atuwu baula, ja 
ewa2nce'emo saeo saeo tetala' ntau setu. Ja i 
Bangkele Tu'a pai i Reo nTiwolu, ane roomo 
mangkoni, ja ponjau2nyamo napakoro. Ane 
naepemo malimuu, malai ri ue; tetoro ungka ri 
ue, napapobaku ntaliwanua, roo mobaku, moturu 
yore; membangu yore, moliwu2mo mesidoe ri 
wa'a nja'inya. Kawawase'enya rantani pusa 
posusa, poncongka i Datu, paikanya mariangkani 
yau wo'u mompingku, monju'i, se,i be nasongka i 
Datu se'e, jamo Bangkele Tu‘a njau 
mamponcongkaka. Nato'o nu Bangkele Tu' a: Aa, 
kita se'i, makumpuku, banya da ma'i monjau, 
ndapokauka i mPue Tu'a, banya da ma'i yore2 
ndasongkaka, banya ja da mesisidu, sangaya2 kita 
da ma'i wo'u donggale2 pai taliwanua. Paikanya 
pau setu podo pau i Bangkele Tu'a ri talinga i Reo 
nTiwolu ngkalionya. Setu pai naka mariangkani 
si'a nepa naolesaka se'i i Datu monju'imo kina'a, 
mampingkumo ira, malaa kojo pesidunya, maka 
mampokaeka patuju i Bangkele Tu'a. Maka ane 
nasapu, da napasebe ri inenya pai papanya, da 
nato'o: i Reo nTiwolu tau be manoto, tau be 
meaya.  

Ungka ire'e re'emo  pau i Datu: Aa, manoro 
madoyomo kojo i Reo nTiwolu setu; pai wa'a 
rengko i Datu anu najaumo setu puramo roo, 
narataka mpokalu ntau, naperapimo i Datu tau da 
nakalu, ja kono yau i Reo nTiwolu se'e, anu 
nawai mpapa ncisi'a, maka pai napampowia ine 
pai papa ncisi'a ewance'e, da nakanyanya2mo 
rantani rata ri da pampasambaka, boi 
mombepokaea raneonya. Ungka ire'e jo 
ruambengi da pusamo posusa, re'emo yau pau 
rata, pau i nTa Datu ri Wawo nTana rata ri Ine pai 
Papa i Reo nTiwolu, manto'o: Kuepe2 da 
ndapapewalimo ri posusata se'i anu owi 
nakalo'uka ntau samba'a ri Ara nTana. Puramo 
napetumbu ri kami ewaimbe'i sili mpau mami 
anu ndiwaika, da napetumbu ri kami pai sanjaya 
wo'u, napetumbumo ri kami kabare'enyamo 
ndakoto mampotiana pai mauwe ananggodi. 
Maka makuramo loka mpopauwe, makuramo 
towu ndamimi mpopauwe. Setu pai kapasongka 
posusa se'i, kapaperuumo baula pai wawu pai 
mbula, pura2 anu ndapake ri posusa se'i 
kapapeliu, kapaperuu, da nakagana, da ndapake 
ruantuka susa, boi kabu ri mpengaya2. Paikanya 
se'i ne'e ipu rayami, pura2 anu napotumpu mbe'a 
ri porongo i Datu tuamamo maincani, ne'emo 
kaeli2 raya, Papa pai Ine i Reo nTiwolu, boi 
bare'e da ndasongkaka tau. Se'i2 banyamo tau 

se'e eanya meta'a, kamimo dampokaea pura2. 
Ne'emo ndapo'ipu, be bara da kapeto'o2ka rugi 
mami. Paikanya da kakoto ruambiramo se'e pai 
solayapa da mewalimo da porongo nu anata ri 
raya ncusa se'i.  

Ja butu nadonge i nTa Datu pai Ndo i Datu ri 
Ara nTana, jamo na'ioka, maka pura2mo 
nayawatimo anu da napomasusa ndaya. Baula da 
napotanjeka, maka njaumo napapeliu baula 
mpogawe, wawu ewase'e, mbula ewase'e, 
ngaya2nya napapeliu pura2, mantangara boi 
kabu, maka da maea tau. Setu pai nasoro pura2, 
mewali posusa setu ri anu ruambengi se'i 
motengke, se'i mobolai, kakere2 sangkani 
panaguntu, kandili2 nggongi, kadoro ntau ri 
posusa setu, maka banya podo sanjaya anu 
napokawongko ntau. Maka se'i tau mokayori 
saga’a, se'i tau motengke saga'a, maka ane podo 
gawe mpotengke ndapowia, be maya tau 
mokayori, maka nato'o ntadunya da posara, da 
mate tau, paikanya se'i2 bemo napokaeka i nTa 
Datu pai Ndo i Datu ruadatu, mampasangkani 
susa se'i.  

Ungka njairia rantani ratamo ri kapusa 
mposusa, tesebumo tau sondo ri lipunya pura2, ja 
wa'anya anu salipu setu bepa mawai malai, tau 
ungka ri Ara nTana, sambengimo kapaya ntau 
anu sondo, ntongo njaupa wa'a ntau setu ri lipu i 
nTa Datu ri Wawo nTana, maka da manto'o 
patuju ri tau samboko i Reo nTiwolu pai i Datu. 
Roo mangkoni ri eo da mpalai ntau setu, 
mepatujumo i Ta Datu pai Ndo i Datu anu ungka 
ri Ara nTana, nato'o mpepatujunya: Se'i komi 
samboko radua, ndipedongeka au da kuto'o: 
Nyau madusu2 katuwuta pai petubuta ri wa'a 
nene pai papata pura2 da mampakaboko, nyamo 
bangke korota, maboko, ane be lo'e metubu, be 
lo'e mosintuwu, ince'e da mampakakodi 
kabangke ngkoromi setu. Siko, anaku Reo 
nTiwolu, papenaa kojo talingamu, 
mampedongeka patuju nu inemu pai papamu 
se'i: ne'e ja mesua mesuwu ri talingamu, ja ewa 
pewui ngoyu, ja manda setu, bemo monjua ira 
ngkaju, maka ja ngoyu be ndakita, paikanya kita 
tau, anaku, nyau tengo2 katuwu, nyau kaasi2 
katuwu, ane be tamobangke2, mobale2paru, 
sondo tau mampokapuru. Ince'e, anaku, kono ri 
siko; maja'a patuju, madago patuju, sare'i wa'a 
mpapamu pai nenemu anu ire'i maole2ka 
katuwumi, banyamo ja da mampepeeli kami ine 
ngkoromu pai papa ngkoromu ri Ara nTana, 
pepeelikamo patuju nu mania, ne'emo 
nupapopanga2 rayamu. Ja ane ndaepe ma'ai 

kamawo ndayamu, anaku, ndipetompa ri inemi 
pai papami, komi  raduamo se'e samboko, da 
ndito'o: Papa, Ine, kami se'i da kalo'u wo'u 
maweluangi si Ine pai Papa anu ewa komi ri Ara 
nTana. Ewance'e komi samboko, anaku, da 
katuwumi, bare'e jo ewa ta'a mbatua anu nepa 
ndaoli najea2ni mpuenya anu maoli. Ja nce'e 
patuju anu ri kami, bara re'e anu mancawanaka, 
da napanto'oka wo'u tau samboko se'i.  

Mewali, mesonomo i Ta Datu pai Ndo i Datu 
anu ri Wawo nTana: Kuepe2, da tila mami wo'u, 
pomparipurisinya, ba ja tesanjumi, ruanjumi 
kairicani manto'oka. Ndipedongeka da kapanto'o. 
Ungka njairia mompaumo kojo: Se'imo komi 
samboko banyamo ngalitau katuwumi, banyamo 
ana we'a, paikanya bangkelemo pai langkai 
to'omi. Nditajikamo sangkani ada ngkadu2mi anu 
maja'a, nditimakamo ada nto porongo, ada 
ngkabangkele pai ada ngkalangkai, ntaninyamo 
to'omi saeo se'i. Se'i2 roomo komi kapotoloka 
yoanya, i Datu tuama, ana i nTa Datu pai Ndo i 
Datu ri Ara nTanamo si'a, i Datu we'a bara i Reo 
nTiwolu, ana i nTa Datu pai Ndo i Datu ri Wawo 
nTanamo si'a. Kodi, bangke kara2 ndiparata ri 
poyunu2mi setu, i Reo nTiwolu masala, da 
napetumbumo ri papanya anu ri Wawo nTana, i 
Datu tuama masala, da napetumbumo ri papanya 
anu ri Ara nTana, ince'e da maincani salanya 
setu, bangke bara kodi. Patuju mami se'i da 
kapaporampu, kamonconya mau ja samba'a da 
mepatuju, paikanya inemi pai papami ruamboko, 
komi anu da ndapatuju samboko, setu pai 
ndaparata mpatuju ruancuncu ri woto ngkoromi, 
komi samboko. Wa'anya ja ince'e.  

Mewali kojo ri raya ngka'ewase'enya, ua 
roomo mangkoni tau pura2, mompakorokamo Ine 
pai Papa i Reo nTiwolu pai wa'a mpapanya pai 
inenya pura2 pai wa'a mbatuanya pura2, da 
mombalilimo muni ri Ara nTana. 
Mompalakanamo mpodago tau setu, 
mombetangi2si taliwanua anu da malai pai anu 
daroo2. Mesono i Ta Datu pai Ndo i Datu anu da 
malai: Komimo, kasangkompoku, da madago ri 
karoo2mi ire'i, ne'e mombejea2ni, pagonya se'i 
wo'u anata nepa porongonya, ne'e ndapapaliu 
mopaiso, maka jamo komi da mangkita 
katuwunya saeo saeo, sambengi sambengi, kami 
da telawanakamo sakodi. Paikanya ane da 
metompa ri komi, inenya pai papanya pai 
manianya, ne' e wo'u ndipetangani, da 
napangkita kami, da kapangkita wo'u tau setu 
samboko. Pai ne'e da malai be metompa ri komi, 
sangaya2 wo'u maea, mata mami, manotomo ri 

rayata bere'e ntesanjumi mesuamo ri rayanya 
patujuta ri tau samboko setu, paikanya ane 
waiwailo'u, waiwaima'i pura mpalakana ungka 
ire'i, nunjaa da tasosoika wa'a ana ewance'e? 
Maka gana2 petubunya ri kita wa'a inenya pai 
papanya, ri suka mpakotonya pai paincaninya. 
Mesono wo'u i Ta Datu pai Indo i Datu anu ri 
Wawo nTana: Ode kasangkompoku, se'i komi da 
malaimo, paikanya da lp'u yau ndaata; wa'a nu 
anata pai makumputa da lo'u maata komi, nepa 
mompalakana komi mpodago ri yae njaya, ja kita 
da tamompalakanamo ri banua se'i. Paikanya 
paunya se'i ja nagalo ue matanya, maka ma'ai 
gaga kamawo ndayanya ri tau se'e samboko anu 
dalai setu. Pombetangi2sinya setu ja kawongku2 
sangkanimo, pindua ewa bemo dewali dalai, 
pindua motunda, pindua meoko, jo ewa laumo 
tau mate sangkaju ndaara2 ri raya lipu setu, 
kakawongku2 nu ayu ntangi. Ungka ire'e nepa 
tepeoko tau se'e, nepa tepolauro palainya, 
nanunusaka ma'i wobo njaya.  

Maroo2mo i Reo uTiwolu pai wa'a manianya. 
Kasae ngkaroo2nya se'i, nakoni eonya, nakoni 
mbenginya, nakoni mbuyanya, rantani maneemo 
koro i Reo nTiwolu. Ri raya ngka'ewase'enya, 
moncuwemo toyu manu i Datu pai wa'a langkai 
tu'a, liu2 madago, liu2 nasube wo'u manunya 
setu. Nakoni mbenginya, nakoni eonya tau setu 
palainya, be wo'u marugi, be wo'u morasi, 
rantani onombuyamo palainya pai be narata rasi, 
rantani narata mpombalili ri banua, bare'e re'e 
kapate. Paikanya anu ri banua, anu ndapalaika 
manee koronya owi, se'i2 re'emo rasi narata, 
maka sawusimo napoana i Taea Ode. Ri raya 
mpapoananya se'e, au malai mowelua, si Datu, 
mosu da jelamo muni, paikanya tau ri banua ri 
raya mporasinya se'i, moncomo se'i ananggodi 
anu ndapapoto'oka i Taea Ode. Ja tudu ri joia 
ananggodi setu, podo inenya mpinca au 
mampokawongko, sako ri pekakainya moana, 
bere'e malinga, bere'e mampojo mangkadudungi, 
ja moana ngkalionya, ja mampaunda anu 
maramu ngkalionya. Maka tundainya pai 
nakabare'e napojo nu manianya tuama pai we'a 
mangkadudungi si'a moana setu, maka nato'o 
mokantu pai mepongko i Reo nTiwolu se'e.  

Mewali, ungka ire'e malai ngkalionya mekaju, 
monombu; mewalili waima'i, napakoroka ananya 
i Taea Ode; ja oaa, oaa lai kobati napapalaikamo 
se'e. Pai napanto'o mepongko, mokantu, maka 
re'e anu mawaa2 napoapu., nakita nainu uenya, 
ince'emo anu nasuru setu, pindongo! Bare'e re'e 
wea saogu nakoni, ja yoyo nggapu, lewoyanya 

napoapu, nce'emo naposaru bonce, da nakaue 
ncusunya, da nakatuwu i nTaea Ode, da naparata 
mpa'pa. Ja anu incima'i, kakoma'i2mo, mosu da 
ratamo, paikanya lawapa. Mewali, nakeni 
ngkasae2nya se'i, mesono i Ta Datu pai Ndo i 
Datu: Aginya da ndatuluri i Reo nTiwolu setu, da 
ndapasoka polu, da napoganggo silo, da 
napaincani ngkonanya, mepongko bara bare'e 
tau, njairia da tapangkita. Sapaba napasomo kojo 
polu, napaundamo silo mpengaya2 anu maja'a: 
lau gola, lau silo, lau bure, wio'a, konta, 
wuwunya anu maja'a, gelata, lada mpengaya2. Ri 
raya ngka'ewase'enya, lau kangiri2mo apu ntau 
setu mampaso polu, naepe mawomo rayanya, 
naendomo inenya pai papanya anu ri. Ara nTana, 
najea2ni nu manianyamo se'e, mewali napasusu 
ananya, napapayore, nauli lai kobati, nepa 
natolibumbungi sape2, nepa mompakoroka si'a. 
Ri raya mpompakorokanya se'e, sangaya2 da 
rayanya da malai ri inenya pai papanya, paikanya 
da nasalili ananya naini, da nakita ntau palainya, 
setu pai napampalaika ananya ja kancu2 ri 
kobati, paikanya yore napalaika. Podo watutunya 
nakeni pai ladanya, pai tiniinya, ananya 
napalaika, ri loda kalo'u mpena'unya, megolili ri 
tau anu mantuluri setu, maka ri pu'u eja kare'e 
ntau mampaso polu. Mewali, bere'e mangkita 
palainya setu. Tinuwu nu ananya bepa gana 
ruambuya, ja ue ncusu mpinca anu maya nakoni, 
lawinya wo'u sako nu kina'a bare'e re'e nawai. I 
Reo nTiwolu se'i jela lai wobo njaya kalo'u nu 
inenya pai papanya, me'ulaya ri tinii, 
kalo'unyamo, tudu ri soma mpapanya pai inenya. 

Paikanya katudunya lai nce'e, re'e samba'a 
tau, langkai bangke kojo katuwunya, ngalitau, 
matinuwumo sakodi, i Sanggori Maya to'onya, 
salipu2 pai Ine pai Papa i Reo nTiwolu. Ja jela i 
Reo nTiwolu setu, napeoasi i nCanggori Maya: 
Ara masaemo, Ine, kajela i Reo nTiwolu setu? 
Mesono Ine i Reo nTiwolu: Bare'epa masae. - Oo, 
banya bemo da ma'i2 ri liputa se'i, daroo2mo 
ndeki lipunya pai langkainya i Datu? Mesono 
inenya pai papanya: lo, da ndatiria wo'u, monco 
nuto'o, Sanggori Maya, paikanya bepa kupeoasi 
nono linja, bara ja ma'i sarai, bara malai mbongo, 
naini da nudonge. Liu2 naparesamo kojo nu 
inenya pai papanya, nce'e pai napanto'o: Palaiku 
se'i, Ine, da kupelumbumo ri komi pai i Papa; 
banya kumalai ri dago, paikanya kumalai ri ja'a; 
yaku be metompa palaiku ungka ri wa'a maniaku 
pura2, sako i Datu be ndate, malai mowelua, 
sako yaku moana, anaku be kukeni, ja ndate 
kancu2 ri kobati kupalaika. Mesono inenya pai 

papanya: Ehee! ara wenu yau pai nakaewance'e 
powiamu; re'emo yau ntanoka makumpu mami 
pai be nupojo mancalili, da nakarata ri kami, sako 
yunumu bere'e. Mesono i Reo nTiwolu: Io, 
nunjaa da ndapoyunuka tau mampalaika inosa, 
mampokaeka boi naposasa wa'a maniaku pura2 
yaku; setu pai nakabare'e kukenika komi 
makumpumi, ja kupalaika, maka nakeni ngkaeka 
ndayaku yaku, da ndapaposompo  doganggo silo. 
Nce'e kupalaika ndate, ja kangiri2 apunya, 
kareke2 silonya, ndati pu'u eja mami kare'enya. 
Sako pena'uku be kono ma'i eja, ja ri loda 
kama'iku, ja kumekalauyu tudu ri tana, ja 
kumendengga pelinjaku, boi da nadonge ntau, 
boi nakita palaiku. Ewambe'i da pakenikaku komi 
makumpumi anu ewancare'i, ja sondomo ri eka 
ndayaku da mate.  

Paikanya bare'e nasarumaka nu inenya pai 
papanya pompaunya setu, nato'o: Kanya nunjaa 
pu'unya pai napanto'o siko mokantu, mepongko? 
Kuincani ja mapuru ntau, mau be lau langkaimu, 
sangaya2 da napokapuru; manoro re'e pu'unya 
pai napanto'o ewancetu. Ungka njairia 
motumangimo i Reo nTiwolu, kabare'enya 
nasarumaka nu inenya pai papanya paunya, nce'e 
natangisi. Molingamo i Reo nTiwolu:  

Lewoya nggapu, mancuru lewoya nggapu.  
Yaku mokantu, nato'o yaku mokantu.  
 
Nadongemo i nCanggori Maya; ri raya 

mpadongenya, liu2 njo'u napompauka i Reo 
nTiwolu, da naporongo. Paikanya i Reo nTiwolu 
bare'e wo'u napepeeli langkainya owi, kaliu2 
na'ioka pompau i nCanggori Maya, bemo narata 
ndaya se'i ananya ntongo kodi2. Moyunu2mo tau 
setu, pai ja napapaliu mpapanya pai nenenya, 
maka i Sanggori Maya lawi muli nu mokole ri lipu 
setu, sangaya2 napopinoana mPapa i Reo 
nTiwolu, paikanya napopinoana lawa2mo: Setu 
pai napangkoto mobangke2, lawi tau bangke, tau 
maroso, lo'e wo'u mompau2.  

Anu ungka ri powelua, ratamo ri ra banua, 
anu ndato'oka: Papa i nTaea Ode. Ri raya 
ngkaratanya ri banua, ngkende mepone, 
naolesaka podo kobati anu kancu2 ri ray a banua 
ntau se'e; tau bare'e re'e nakita ntesamba'a. Ligo2 
napepali, bere'e, nepa njo'u napeole kobati, 
naolesaka silau ananggodi ntongonya lintu yore; 
nce'emo napapoto'oka i Taea Ode. Nawangu 
ananya setu ri kobati, setu pai napotumangimo 
kojo ananggodi, maka mawo ri inenya, maoromo 
wo'u komponya. Roo nasalili ananya, nepa njo'u 
ri inenya pai papanya. - Ri saa kanjo'u i Reo 

nTiwolu, Ine, ndipampokau pai i Papa? Mesono 
inenya: Kami be kaincani, anaku, ungka i wengi 
bemo kadonge nganganya mompaende. Ungka 
ire'e nadonge pompau inenya ewase'e, nasasalili 
ananggodinya, malai mampepali ine nu 
ananggodi. Paikanya ri raya mpelinja2nya 
simpadopamo pai tau samba'a, liu2 
mompeoasimo Papa i nTaea Ode setu, nato'o 
mpompeoasinya: Rimbe'i kanjo'u Nene i nTaea 
Ode? Mesonomo tau samba' a setu: I Pue 
malaimo ri lipu mpapaa pai inea ri Ara nTana. 
Mesono Papa i nTaea Ode: Ara nunjaa napalaika? 
sako ananggodi napalaika. Madago si'a malai, 
paikanya ananggodi da nasalili, ja kapuru raya, 
pindongo! I Kede da mate yoga. Bago bara 
mangkoni yau  kina'a wo'u, be da yoga, maka 
kina'a setu da ndawaika, pai weriumo? nepa susu 
mpinca anu liu naomo. Setu pai mawo rayaku 
powia2nya ri palainya setu lo'u. Paikanya da 
kupeoasipa ri komi: Nunjaa pu'unya napalaika? 
Ne'e ndisambunika ri yaku, da kupaincani, bara 
masala tau setu, bara bare'e masala, ndito'okaku, 
da kupaincani.  

Ri raya ngka'ewase'enya, pampedongeka ntau 
setu pompeoasi mPapa i nTaea Ode, singkiki 
kojo, setu pai nakaeka ndaya ntau setu, lawinya 
datu wo'u katuwunya, Papa i nTaea Ode setu; 
nce'e pai napanto'omo: Be da kusuru ri 
kabosenya anu n’ampoana komi; tampe, 
ndipcoasimo se'e, da kuto'oka komi ri 
kamonconya pai ne'e kojo kusuru, maka pai 
ndapalai Nene i nTaea Ode setu, ndapasoka polu, 
maka ndatuluri, bemo re'e, nyamo samba'a, 
mampompasambalika sira, ja moata ncambalimo 
salipumo se'e. Bemo re'e ntesamba'a anu be 
metuluri, ja metulurimo pura2. Madagomo 
ndato'o: Sako ja yaku se'i anu mampetuinbuka 
komi, sangaya2 yunu ntau montulud wo'u. - 
Ungka ire'e waimbe'i padongemu, bale, nunjaa 
pu'unya pai napewalimo komi setu montuluri, 
mantuluri we'aku? Mesono tau setu: Tundainya 
natuluri, maka mancuru mangkoni lewoya 
nggapu, maka pai ndapakoni, kabare’enya re'e 
ose; mewali, pindongo, rantani narata mpoana 
sira, bare'e re'e tau samba'a anu mampokono 
mantulungi sira. Ndaepemo da mate yoga pai 
ma’ai wo’u kapuru ndayaa ri ananggodi nepa roo 
ndapoana. Se'i2 da matemo muni, sangkani2 pai 
sira, setu pai ndapalaimo mampupu lewoya 
nggapu setu, da nakatuwu yau i Kede anu 
ndisalili setu. Aa, ungka ire'e manotomo ri raya 
mPapa i nTaea Ode, ince’e ntano yau pu’unya 
pai napalai i Reo nTiwolu ri lipu mpapanya pai 

inenya!  
Ungka ire'e pusamo paunya setu; mpile 

mewalili ndeki banua, nasasalili ananya. Jela 
ndati banua, nauli ananya ri kobati, nepa 
napompaendeka, nato’o mpompaendenya:  

Kukula mpeboo-boo,  
ana malei marondo, Taea Ode.  
Kukula mpenaa-naa,  
ana malei mawaa, Taea Ode.  
Nunjaa mangaya siko,  
lai langka bemo inco, Taea Ode.  
Siko nunjaa mangaya,  
bemo inco lai langka, Taea Ode.   
Umbumu ngkara'e-ra'e,  
siondongi bara ndate, Taea Ode.  
Umbumu kangkente-ngkente,  
bara ndatepa golele, Taea Ode.  
Umbumu ngkako'i-ko'i,  
bara ndate siondongi, Taea Ode.  
Umbu i ngKede ontoli,  
manondo-nondo mpoko'i, Taea Ode.  
Umbu i ngKede lebanu,  
ko'inya maandu-andu, Taea  Ode.  
Umbu i ngKede manawa,  
po'unya lauro wana, Taea Ode.  
Umbu i ngKede madago,  
po'unya lauro ncago, Taea Ode.  
Umbu nto kamboyu-mboyu,  
ne malulu, ne makotu, Taea Ode.  
Umbu nto kaura-ura,  
ne malulu, ne mapu'a, Taea Ode.  
Anaku, ne'e baboo,  
kita ilumo, pindongo, Taea Ode.  
Anaku, ne'e batangi,  
kita tuwu be moja'i, Taea Ode.  
Nato'o ngkuaya rata,  
ri Tempa sawimo Laa, Taea Ode.  
Nato'o ngkuaya jela,  
sawimo Laa ri Tempa, Taea Ode.  
Mbe'i tana ntapalai,  
sala labuamo kami, Taea Ode.  
Mbe'i tana ntapelimba,  
sala labuamo kita, Taea Ode.  
 
Ratamo ri karuambenginya, bemo mangkoni 

Papa i nTaea Ode setu, jamo pompapaendenya 
napakoro. Ri raya ngka'ewase'enya, nawangu 
wo'u ananya, natakilaka, kalo'unyamo wo’u, 
malai. Nalulumo wobo njaya anu kalo’u 
ndongonya owi, rantani jelamo ri wobo mbayau. 
Metiro Papa i nTaea Ode se'e, masasalili 
ananggodinya, naolesaka silo'u, ja wuu2 raoa, 
manoro be da madago kalo'u ntau. Motunda 

riunya ri wobo mbayau setu, nepa metiro wo'u 
mpodago, napayosa, nato'o: Oo, lipu yau ntano 
silau pai ewaimbe'i da kalo’uku? Sako eja bere'e 
da pena'u. Nawali-mpetiro wo'u sangkani, 
napapowawo, nakita ngkaya tau lai ngapa, 
mangaru, ntanoka nce'e i Sanggori Maya anu 
marampa rongonya, paikanya bare'e naincani, 
nato'o ba ja kataunya ngkabongo. Be masae 
nakita, silaumo wo'u samba'a we'a, moawemo 
tau radua setu nakita, motunda2 lai ngapa, 
mamongo2 paikanya yosamo matanya, maka 
tundainya yosa matanya pai napaincani wo'u, 
maka molinga i Reo nTiwolu, nato'o mpolinganya 
ewance'i:  

 ri ma'i, Aka, Petiro ri ma'i, Aka.  
 tonda ri jaya, Kami motonda ri jaya.  
 petondu lamba, Kanta ndapetondu lamba.  
 petondu lamba, Lemba ndapetondu lamba.  
 mo loi jaya, Motondamo loi jaya:  
 tiro ri ma'i, Aka, petiro ri ma'i.  
 tonda ri Nanggi, Kami motonda ri Nanggi.  
 ri ma'i Aka, Petiro ri ma'i, Aka.  
 tonda ri jaya, Kami motonda ri jaya.  
 
Mongayumo wo'u anu sindate; nato'o 

mpongayunya ewase'i:  
 Taea Ode, Taea Ode, A'iku, Reo nTiwolu, 

Taea Ode.  
 Taea Ode, Taea Ode, tuju jaya ngkukalo'u, 

Taea Ode. 
 Taea Ode, Taea Ode, Reo nTiwolu silau, 

Taea Ode. 
 Taea Ode, Taea Ode, to'o jaya ntujukaku, 

Taea Ode. 
 
Ja nasonoka i Reo nTiwolu:  
 
 pojo dantuju, Be da kupojo dantuju.  
 i buyu buyu, Jaya ma'i buyu buyu.  
 lewoya nggapu, Mancuru lewoya nggapu.  
 yaku mokantu, Nato'o yaku mokantu.  
 nggapu kuomo, Lewoya nggapu kuomo.  
 yaku mepongko, Nato'o yaku mepongko.  
 a se'e njau, Poragia se'e njau.  
 ntima anaku, Ponggayo, ntima anaku.  
 
Monggayo kojo poragia, natima ananggodi 

anu nasakli mpapanya ri wobo mbayau, maka i 
Reo nTiwolu setu tau pangaincani wo'u. Nepa 
naepesaka mPapa i nTaea Ode soa2mo talikunya, 
ananggodi bemo njau, maka roomo natima 
mporagia, napokau i Reo nTiwolu. Naolesaka, 
ilo'umo nakeni, tudu lai pa'a inenya. Ungka ire'e 

bemo napojo mongayu ewa pongayunya roo, 
ntaninyamo polinganya, maka manotomo ri 
rayanya re'emo tau marampa rongonya setu. Ja 
ananya napomasusa ndaya wungka eo, paikanya 
ilo'umo nakeni mporagia, laumo ri pa'a inenya. 
Setu pai napanto'o: Jo pobangke2 ntau ariu da 
kupepali, setu pai ja mekakaimo ri Pue 
mPalaburu pai ri Lamoa. Molinga2mo wo'u, 
nato'o mpolinga2nya ewance'i:  

 Boo Lamoa sindate!  
 kita da singkabe pale, Taea Ode.  
 Boo Pue mPalaburu!  
 kita da sintuwu-ntuwu, Taea Ode.  
 Uyumo tumu ntombu,  
 da kupojaya ri lo'u, Taea Ode.  
 
Mewali kojo ungka ire'e, napedongekamo 

kojo mPue mPalaburu pekakai mPapa i nTaea 
Ode se'e, setu pai napauyu kojo santampe 
langka. Tudu langka setu, molinga wo'u Papa i 
nTaea Ode, nato'o:  

 Maoro kompoku yaku, 
 bere'e sako nu baku, Taea Ode.  
 
Ungka ire'e nauyuka wo'u kama'inya; mesono 

Papa nTaea Ode: 
 Bere'e nu penaiku,  
 bere'e nu tawalaku,  
 bere'e pai kantalme, Taea Ode.  
 
Nauyuka wo'u tawalanya pai kantanya. pai 

penainya. Naperapi wo'u rengkonya:  
 Bere'e sako salana,  
 bere'e pai bajuku, Taea Ode.  
 Bere'e pai sigaku,  
 bere'e pai pauba, Taea Ode.  
 So'o-so’oku bere'e,  
 bere'e mpengaya-ngaya, Taea Ode.  
 
Ungka ire'e nauyuka i mPue mPalaburu 

pura2. Pura tudu setu, nato'o wo'u:  
 Taea Ode, Taea Ode, uyu, anta-antamaka, 

Taea Ode. 
 Taea Ode, Taea Ode, nakatudu lai ngapa, 

Taea Ode.  
 
Ja butu nakita mosumo wumbu bariua, nato'o 

wo'u mpolinganya:  
 Taea Ode, Taea Ode, pasoa sakodi ngapa, 

Taea Ode.  
 Taea Ode, Taea Ode, katudu ncantampe 

langka, Taea Ode. 

Melingara kojo tau samboko anu motunda2 lai 
ngapa, jingki kojo rayanya, maka sako ogu eo 
bemo nakita, subumo ri santampe langka. Ungka 
ire'i mosumo mpodago, nce'e pai napanto'o:  

 Taea Ode, Taea Ode, ne'e maeka rayamu, 
Taea Ode. 

 Taea Ode, Taea Ode, setu lo'u, bale, yaku, 
Taea Ode. 

 Taea Ode, Taea Ode, ne'e nupojingki 
wo'u, Taea Ode. 

 Taea Ode, Taea Ode, bale, yaku setu lo'u, 
Taea Ode. 

 Taea Ode, Taea Ode, pasoa sakodi ngapa, 
Taea Ode. 

 Taea Ode, Taea Ode, katudu ncantampe 
langka, Taea Ode. 

 
Rantani tudumo kojo santampe langka. Ri raya 

ngkatudunya se'e, jingki mpodago  raya i Reo 
nTiwolu mangkita, maka nato'o ri rayanya: 
Manoro be da tuwu yaku se'i, lawinya da 
napepatemo mPapa i nTaea Ode; tampe, yaku 
masalamo se'i,  salaramo yaku, mampolangkaimo 
tau samba'anya. Paikanya io, ua ewance'emo, 
jamo Pue maincani katuwuku pai kapateku. Ane 
ince'emo kupogeleka owi ri kobati pampoana i 
Nene, io, bemo da kuponcosoi ndaya. 
Pompaunya setu, motunda2 ri wobo noncu, 
mancoko ananya i Taea Ode. Ja langkainya anu 
samba'a, i Sanggori Maya, ngkende mepone 
ndeki raya banua, nepa meboo2, nato'o 
mpeboonya:  

 wolu silau, Reo nTiwolu silau,  
 yali rengkoku, Pepone, yali rengkoku.  
 
Bare'e nasapu i Reo nTiwolu, tampe, 

langkainyamo se’e; ngkende mepone, jela ndati 
raya banuamo se'i, nauatika rengkonya, tali 
ndarando, pauba ndarando, bauga bana, baju 
kayoro, lawi rengko ntau maroso. Pura nauaka 
rengkonya setu, napowiaka au nagantalaka sarai; 
roo setu, kiro2 wailo'u, tudu lai non'cu, motunda 
lai wobo noncu, nasalili ananya. Sinjau 
langkainya Papa i nTaea Ode, bare'e nte'onda oni 
nganganya, bare'e nteowe, ja kakaa2 sangkani 
polinga2nya setu. Ruangkani nabolosi rengkonya, 
mongayu wo'u sangkani, mampeboomo i Reo 
nTiwolu da ma'i mawawa ananya, ewance'i 
polinganya:  

 Taea Ode, Taea Ode, Reo nTiwolu sinjau, 
Taea Ode. 

 Taea Ode, Taea Ode, to'o, wawamo 
anaku, Taea Ode. 

 Taea Ode, Taea Ode, ole, mawomo 
rayaku, Taea Ode.  

 Taea Ode, Taea Ode, moga'a pai anaku, 
Taea Ode. 

 
Ja nasonoka i Reo nTiwolu, ewase'i nato'o:  
 taha da njo'u, Be da ngkutaba da njo'u,  
 nusayu yaku, Ba ja da nusayu yaku!  
 
Napari2 mampeboo:  
 Taea Ode, Taea Ode, Reo nTiwolu sinjau, 

Taea Ode.  
 Taea Ode, Taea Ode, to'o, wawamo 

anaku, Taea Ode. 
 
Be napojo ma'i, maeka rayanya. I Sanggori 

Maya sindate roomo mampakoroka, roo nataka 
penainya ri lompenya, tekoda2 sangkanimo, 
mompakaroso. Nalimbamo polinga Papa i Reo 
nTiwolu; katelimba mpongayunya, 
mampaposompo i Sanggori Maya anu marampa 
we'anya, ewance'i nato'o mpolinganya:  

 Taea Ode, Taea Ode, baleku Sanggori 
Maya, Taea Ode.  

 Taea Ode, Taea Ode, posompo, 
ntapombetoto, Taea Ode. 

 Taea Ode, Taea Ode, sikomo anu masala, 
Taea Ode. 

 Taea Ode, Taea Ode, nukoto merampa-
rampa, Taea Ode. 

 Taea Ode, Taea Ode, siko tau baleparu, 
Taea Ode.  

 Taea Ode, Taea Ode, mangarampa rongo 
ntau, Taea Ode.  

 Taea Ode, Taea Ode, posompo 
ntapombetoto, Taea Ode.  

 Taea Ode, Taea Ode, kusangadi pura-pura, 
Taea Ode. 

 Taea Ode, Taea Ode, mokole pai watua, 
Taea Ode. 

 Taea Ode, Taea Ode, ja podo anu masala, 
Taea Ode. 

 Taea Ode, Taea Ode, mangarampa rongo 
ntau, Taea Ode. 

 
Mewali, mesono i Sanggori Maya, ja masae ri 

pampeboomo yau: Ungka i ngenamo kupopopea 
da mampaposompomo yaku, paikanya masae 
gaga nepa nupaposompo. Totonya pane se'i anu 
panangi, da panangimo, au da menangi, 
menangi; au da tuwu, da tuwumo, au da mate, da 
matemo. Ane yaku narampa ntau rongoku, ewa 
ngkeo meyapi ri limu kakakile2ku ndeki raoa pai 

lau siko rata ja maruna gaga, ja ewa da ma'i 
mosusa, be yau nupotowe rongomu, ja 
nupepapaliuka narampa ncamba'anya, be nutaha 
mampepate tuama. Setu lo'umo da kumosompo! 
Tekemo kojo mosompo; ungka njoi wukotunya 
tetana, nepa ma'i nakae nu wa'a mpalilinya. Roo 
nakae, nepa mekakore mpodago ri wawo ntana. 
Ja butu nakitamo mPapa i nTaea Ode toamo 
mekakore, molingamo wo'u:  

 Taea Ode, Taea Ode, sema da mewunu 
riu? Taea Ode.  

 
Mesono i Sanggori Maya: Setu njo'umo! lau ja 

masae gaga. Mesono Papa i nTaea Ode:  
 Taea Ode, Taea Ode, bale, nepapa 

masusa, Taea Ode. 
 Taea Ode, Taea Ode, nunjaa to'o 

ngkantamu? Taea Ode.  
 
Mesono i Sanggori Maya: Kaju, kanaa!  
 Taea Ode, Taea Ode, njaa to'o mpenaimu? 

Taea Ode.  
- Labu, kanaa, taononya tondu!  
 
 Taea Ode, Taea Ode, njaa to'o ntawalamu? 

Taea Ode.  
- Labu kanaa, yu'anya ngo'a; sondo ri paumu 

mampepeoasi. Setu njo' umo da kutabangkoi 
woto usumu!  

Sawisumo kojo nawunu, natoposaka mPapa i 
nTaea Ode, tepiji yu'anya. Roo, nepa mesono 
wo'u Papa i nTaea Ode:  

 Taea Ode, Taea Ode, ane pewunuku yaku, 
Taea Ode. 

 Taea Ode, Taea Ode, woro kan ta, rapi tau, 
Taea Ode.  

 Taea Ode, Taea Ode, ri sambalimu tunjau, 
Taea Ode. 

 Taea Ode, Taea Ode, sompe napomua 
manu, Taea Ode. 

 
Mesono i Sanggori Maya: Aa, masae gaga, 

kanaa; wunumo ma'i, da kupatoposaka 
tawalamu, nakatudumo njoi sambali ntasi, 
ewancetu ja kakodinya. To'o ndayamu, maeka 
rayaku? Ungka ire'e se'i, sawisumo kojo nawunu 
mPapa. i nTaea Ode tawalanya, kono2 ri tongo 
dadanya, moende2 ri yu'a. Rii madungka, liu2 
ntetumbole ntetukepe, nepa motunda Papa i 
nTaea Ode ri langkanya, molinga2mo se'i, nato'o:  

 Taea Ode, Taea Ode, bale, moturu ri 
ngapa, Taea Ode. 

 Taea Ode, Taea Ode, mampepali nawa-

nawa, Taea Ode.  
 Taea Ode, Taea Ode, bale, moturu sarai, 

Taea Ode.  
 Taea Ode, Taea Ode, nawa-nawa da 

pepali, Taea Ode. 
 Taea Ode, Taea Ode, bale, moturu 

ncudipi, Taea Ode. 
 Taea Ode, Taea Ode, mampali-mpali 

pangipi, Taea Ode. 
 
Pura ewase'e, nepa napeboo rongonya:  
 Taea Ode, Taea Ode, Reo nTiwolu sinjau, 

Taea Ode. 
 Taea Ode, Taea Ode, to'o, wawamo 

anaku, Taea Ode.  
 Taea Ode, Taea Ode, ole, mawomo 

rayaku, Taea Ode.  
 Taea Ode, Taea Ode, moga' a pai anaku, 

Taea Ode. 
 
Nepa meoko i Reo nTiwolumo setu, maka 

nakita mate langkainya anu samba'a, maka ane 
bepa mate langkainya samba'a, napomata2 be da 
mate wo'u si'a, maka i Sanggori Maya da 
menangi, maka ince'e bangke, Papa i Reo 
nTiwolu kodi. Setu pai ndyo'umo, paikanya 
nauba2 ananya. Jela njai santampe langka, 
motunda ri sori langkainya. Butu nakita mPapa i 
nTaea Ode, bepa riunya na'engge mangkabe 
ananggodinya, ja ja'a ndayanya anu mesampo; 
nce'e pai napanto'o:  

 Taea Ode, Taea Ode, kugolili pitumpali, 
Taea Ode. 

 Taea Ode, Taea Ode, nepa sawisa 
ngkusayu, Taea Ode. 

 
Ja butu nadonge i Reo nTiwolu pompau 

langkainya ewance'e, pai nakangkasi sa kompo 
nu ananya, ja liu maranda2 ateriya, paikanya ja 
ka pangaincaninya  pai napampowia; ngkore 
meokomo ananggodi setu, mewali langkai 
bangke, kodi koro mpapanya kakaanda2nya. 
Wungkaku njai tawala mpapanya, naruncupaka 
lai tana, mewali kaete; ngkaku nji penai 
mpapanya, nakaule, mewali usupi; ngkaku njai 
kanta, nakaramoso, ja liu malesa, roo nepa 
molinga:  

 Taea Ode, Taea Ode, makoje ntano i Papa, 
Taea Ode. 

 Taea Ode, Taea Ode, da mangancayu i 
Ine, Taea Ode. 

 Taea Ode, Taea Ode, ndipanga'e 
ngkaliomi, Taea Ode. 

 Taea Ode, Taea Ode, da njoi sambote 
ntasi, Taea Ode. 

 Taea Ode, Taea Ode, njau i Datu 
Mobengko, Taea Ode. 

 Taea Ode, Taea Ode, njau i Mobente Posu, 
Taea Ode. 

 
Roo ewase'e-, nepa mewali muni ananggodi, 

nasoko2 nu inenya. Ri raya ngka'ewase'enya, 
monawa2mo papanya: Aa, yaku se'i napatujuki 
nu anaku pai ewaimbe'imo da kupangkuja, 
ewaimbe'imo da kupangkoto? Ane rapanya ja 
podo ri karatana, se'i2 da kumalai, mau ja 
ngkalioku, jo Pue da mampepetiro pai Sumanga i 
ngKai: Paikanya da ndakuja, naoyoti ntasi pai tau 
setu, da ndakoto da melinja? Sangadi moduanga, 
nepa ndakoto pai re'e wo'u yunu. Paikanya io, 
aginya da kumeboomo ri Sumanga i ngKai pai 
Pue mPalaburu pai Lamoa sindate. Mewali, 
meboomo kojo Papa i nTaea Ode, nato'o:  

 Taea, Ode, Taea Ode, boo Pue mPalaburu, 
Taea Ode. 

 Taea Ode, Taea Ode, kita da sin tuwu-
ntuwu, Taea Ode.  

 Taea Ode, Taea Ode, boo Lamoa sindate, 
Taea Ode. 

 Taea Ode, Taea Ode, kita da singkabe 
pale, Taea Ode. 

 Taea Ode, Taea Ode, boo Sumanga i 
ngKai, Taea Ode. 

 Taea Ode, Taea Ode, kita da sangkani-
ngkani, Taea Ode. 

 
Mewali, ungka ire'e naolesaka, ruu beka, be 

ndakita koro ntau setu, nakangkasi wo'u i Reo 
nTiwolu ananya ri komponya, maka da 
mampapoiwo papanya. Roo nakangkasi setu, 
ngkore wo'u mewali langkai bangke, njo'u njai 
sari mpapanya ri wiwi ntasi, nakenika papanya 
tawalanya pai penainya pai kantanya pai 
bakunya, rengkonya pura2. Rata ri papanya setu, 
nepa napowia muni mpodago kanta, roo sarai2 
napowia: kanta, nepa najama wo'u penai, nawali-
mpakoroka; roomo muni, mewali tingkola 
ndaule; natima wo'u tawala, naunjupi, gori2nya 
muni. Roo, nepa mompalakana pai papanya, 
malai muni ri banuanya, mewali muni ananggodi 
nasoko2 nu inenya. Papanya se'i, ja mosu reme, 
kuu mowose Sumanga ngKainya, si'a be mowose, 
ja moturu2 ri raya duanga.  

Togombuya ri jaya palainya ri wawo ntasi, 
nepa towote ri lore pai wawa ngkaratanya njai 
sondaka, naolesaka tepapounu apu, tepapongoa 

tangoa, pai be njau: tau nakita. Paikanya anu 
nakoni mPapa i nTaea Ode setu njaumo, 
kambolo2 pasoa ngkina'anya. Ja motunda 
mangkoni, paikanya katowote ntau setu 
ngkinowia pai kono2 ri pu'u bente i Mobente 
Posu pai i Datu Mobengko. Bentenya wa'a labu, 
wa'a mposu. Roo mangkoni, mamongo, moturu 
yore, lau ali nakita ri raya ntangoa. Ja mosu reme 
roomo naejani mpotimali njai raya bente pai 
ungka ri taliku bente, naeja mbalatuni nCumanga 
ngKainya. Ja wawa ngkatekiwoi mPapa i nTaea 
Ode, moyanggomo daa ri raya lipu, kamate ntau. 
Sumanga ngKainya au be nakita, ince'emo 
mampepate. Kasondo ntau mate, be ndaincani 
imbanya; maandu noncu, naandusaka daa ntau 
mate.  

Ndatepa i Datu Mobengko, ja kababa2 
sangkanimo, mangkita wa'a mpalilinya pura 
matontali; ngkende mepone Papa i nTaea Ode ri 
eja balatuni nadika nCumanga ngKainya, teke 
ndati raya lipu, kandekunyamo, roomo nasoso 
walu ngkantanya pai natarente kantanya, kakile2 
sangkani oni nganga, ewa ngkeo meyapi ri limu. 
Sanutumo kojo ma'i i Mobente Posu pai i Datu 
Mobengko, da mantompe, wisu nataso ntawala 
Papa i nTaea Ode setu, natoposaka, ja memuu nji 
raoa, be kono. Roo, nepa nawutu penainya Papa i 
nTaea Ode, nawaisaka ewa manu mandiu ri awu 
wungka eo, mampontarampupuka wasinjo'u 
wasima'i, paikanya se'i Sumanga ngKainya 
mampelae, anu mantida, anu mantamponga i 
Datu Mobengko. Rii madungka ri tana, mate, 
nepa naowo mPapa i nTaea Ode nji le'enya, 
nakeni rata ri duanganya, napamuru pai ganda 
ruogu, to'o nu ganda setu: i Kaguncu2 pai i 
Lumbea mBana. Liu mponcawinaka wo'u, liu 
mpalai; ewa kasae mpoduanga wailo'u se'e, 
kasaenya waima'i.  

Paikanya naincani nu ananya i Taea Ode da 
karata mpapanya. Setu pai napanto'oka inenya: 
Ndi'iomo, Ine, da tapalai, da tamantomu i Papa, 
saeomo se'i da karataa; masuamo lipu i Datu 
Mobengko pai i Mobente Posu, ma'imo wo'u 
wo'o ntau setu pai ganda ruogu, ndakeni i 
mPapa. Mompakoroka kojo inenya, malai; 
nauba2 ananya pai jo nepa lai soma, naolesaka 
sima'imo kojo duanga mpapanya. Mepone ri 
duanga kodi da mantomu, se'i nasasalili ananya, 
rantani momberatamo tau se'e ri tasi. Liu2 
melimba njai duanga mpapanya, molingamo 
wo'u si'a, mewalimo langkai bangke riunya, 
nce'e pai napanto'o:  

 Taea Ode, Taea Ode, ganda i mPapa 

madago, Taea Ode. 
 Taea Ode, Taea Ode, teto'o: wai tabako! 

Taea Ode. 
 Taea Ode, Taea Ode, ganda i mPapa 

manawa, Taea Ode. 
 Taea Ode, Taea Ode, teto'o: wai pomama! 

Taea Ode. 
 Taea Ode, Taea Ode, remba i Kaguncu-

guncu, Taea Ode. 
 Taea Ode, Taea Ode, bemba da 

nakasituru, Taea Ode. 
 Taea Ode, Taea Ode, I Kaguncu-guncu 

remba, Taea Ode. 
 Taea Ode, Taea Ode, nakasituru bemba, 

Taea Ode. 
 
Ungkamo ire'e towotemo; ri raya 

ngkatowotenya, singkandomu tau pura2 da 
mantomu, mancomponaka wa'a mpamurunya, 
wa'a ntau ja sondo gaga. Nasongkamo i Reo 
nTiwolu nu ananya mantau kuya pai mancebu 
wea ri wawo mpapanya; samba'a laki pamawa  
napelinggonaka. Mewali, ungka ire'e roo pogora 
setu, napokau napayoro ngkainya i Datu dopi, 
singkanduru tau pura2 ri lipu, mompaumo i Taea 
Ode: Se'i2, Papa Tu'a, Papa nepa rata, mangkeni 
bulawa tasa; paikanya roomo ndasongka pai se'i 
da kuto'oka kom'i, bara monco pauku, bara 
bare'e: Aa kanaa! i P.apa se'i maparimo gaga 
ndaepe, ja kapuru rayamo, pindongo! Mosu 
santa'umo pusa pantodo2saka kasusa ndayaa, 
montepu'u ungka ri palaia mowelua, pampalaika 
i Ine ri banua ngkangkalioa; sako yaku bepa 
ndapoana rantani ndapoanamo yaku, 
ndaponcuruka i Ine ndatuluri nci Papa Tu'a, 
ndato'o mokantu mepongko, mangkoni lewoya 
nggapu. Mewali ungka ire'e ratamo i Papa, 
ndarala soa banua, maka i Ine payamo, 
mampokaeka da napapoganggo silo. Setu pai 
ndapampalaikamo yaku kancu2 ri kobati pai ja 
setu kuposarika i Ine, bere'e towe ndayaa ri Papa, 
bara ewance'emo palaia, be ndapoyunu yaku, 
paikanya karataa ri lipu se'i, ne'e ganggara 
molangkai, da ndalantu sakodi, paikanya 
wenumo wo'u i Ine: ja sangkajela se'e ja 
sampolangkai yau, mampolangkai i Tama 
Sanggori Maya anu matontalimo. Momaa2 tau 
bangke wo'u i Tama setu, momaa2 makoje, 
momaa2 maroso, ncetu anu ndapekeni2ka, 
tampe, ewambe'i pewalinya, ja naperata 
mpuloru, maka naposari mPue setu anu be 
madago napowia ntau, ja nce'e ndapari2 
mampowia. Pai se'i matemo anu masala, kuepe2 

da ndapepalimo sala i Ine, pompobale2paruka i 
Papa, sampole tana se'i da ndapolangaka i Ine, 
sampole lipu da ndapolangaka i Ine, da 
ndalangarika i Papa, da ndapampokono muni i 
mPapa mampowe'a, da ndapampoana muni 
sangkani2 yaku. Nce'e kuto'o ri komi, wa'a 
mPapa Tu'aku pura2. Ane monco pauku se'i 
wo'u, galata sangkani2; ane be monco, ja podo 
anuku ngkalioku. Mewali, mesonomo tau pura2: 
Anu ncetu, Kede, monco mpodago paumu, 
mbolimo ndawaika papamu setu tana da 
napotumpu pai wa'a banganinya pai tau pura2, 
be da marugi kita, lawinya si'a tumpu ntana.  

Ungka ire'e puramo nabusulaka polanga, 
na'ioka mpapanya pura2. Roo nalangari, liu2 
napasambaka wo'u inenya pai papanya; madago 
poyunu2nya, madago poncongkanya. Moliliwu 
waindeku, rata ri Wawo nTana, waima'i rata . ri 
Ara nTana, ka'ewa2se'enyamo. Narata 
ngkatu'anyamo tau setu, rata ri kapatenya, 
madagomo pewalinya. Pusamo njairia. 

 
I Bungku Talana-lana. 

 
Maroo2mo Ta Datu pai Indo i Datu, masae2 

karoo2nya i Ka'isa napoana, nepa i Karadua, i 
Katatogo, i Ka'aopo, i Ka'alima. Bangkemo i 
Ka'isa, nakotomo malai2, molega2, napoanamo i 
Ka'aono; i Ka'isa maintimo guma labu, tianamo 
wo'u Indo i Datu, kaunda2 komponya, poananya, 
i Kapapitumo napoana, pai bungkumo si'a; paka 
tuama ananya, bare'e re'e au we'a. 
Mewongga2mo ananya, i Bungku wo'u 
bangkemo, mesonomo tukakanya: Aa, Ine, 
ndisongkamo wa'a ngkabilasa mantuja baku, 
kami dalai moasu. Natuja sandeme, ganamo 
baku, mesono i Bungku: Aa, yaku wo'u da 
yunumu! - Aa, be sako nukoto melinja, sanjaya 
wo'u, asumu ja kodi, pai kekata, be da re'e 
sinokomu. - Ane banya wo'u, da kululu2 
ngkabongo komi, be da kusampapangkoni pai 
komi. Naperapi wo'u baku ri inenya, nato'o: 
Galaku wo'u da ndipare'e sakodi, kambanya au 
da kuwunca ri sanggona. Napakoro wo’u nu 
inenya baku ri sanggona, borunya wo'u nawaika 
au kodi2, bepa sako mobauga. Ja bangke reme 
nato'o: I raneo da njo'u kita. Paikanya be nawai 
wa'a ntukakanya. Bangke reme napakoroka, 
malaimo; au kapapitu setu, piridongo, ri 
talikunya. Bepa lawa, nalapamo asunya, mesoko, 
paroke nasoko bangke bengko, napeluka nu anu 
aono, i Bungku be nawai mosu. Ja mate wawu, 
nato'o da ndakoyo, jela ri kare'e nu owai, nepa 

da ndasampa. Mekoyo au mantua'inaka i Bungku, 
be lawa narata owai, mokuanimo, be napojo 
manpokuanika i Bungku, nato'oka: Be kawai da 
mepone ri kuani katinja se'e. Mopolu2 i Bungku, 
ja roo kuani malai mekaju, mewalili waima,'i, 
nato'o da ndaroro. Napeta'isimo, naroro, ja 
ma'oto naroro, nasampa, natinja topo, natapa, 
jela i Bungku, motunda ri sori ntopo. Ja sompe 
bengonya ri tando njoia, asunya wo'u lau; 
napoawe2ka tumpunya. Nabatumo au napoapu, 
nayali wukunya, natendeka i Bungku wukunya da 
najila2, be sako natonjuka mpodago.  

Merapi sanganya, mongayu i Bungku, nato'o 
mpongayunya:  

 Lana-lana, da kuketiimo sangkojo, i 
Bungku Talana-lana.  

 
Mesono tukakanya:  
 Lana-lana, be da kuwai sangkojo, Bungku 

Talana-lana.  
 Lana-lana, siko bere'e ajamu, Bungku 

Talana-lana. 
 
Merapi wo'u i Bungku:  
 Lana-lana, mau ja witinya apa, i Bungku 

Talana-lana.  
 
Mesono muni tukakanya:  
 Lana-lana, siko ja elo ndayamu, i Bungku 

Talana-lana.  
 Lana-lana, siko bere'e ajamu, i Bungku 

Talana-lana.  
 
Nepa nato'o wo'u i Bungku:  
 Lana-lana, kambanya pancube lari, i 

Bungku Talana-lana.  
 
Ja napomanongo wo'u nu wa'a ntukakanya, 

podo tau setu anu madago pangkoninya. Ja roo 
mangkoni, moturu2mo tau setu yore, 
mombesawa2ni yore, mangkariani wawu ri topo. 
Bangke reme nasonoka i Bungku: Kami da malai 
moasu pai be kawai melulu. Pai ja asu i Bungku 
au mesoko, mau kodi pai kekata, magasi mesoko. 
Bepa lawa, nasoko nu asu i Bungku teno samba'a, 
bangke, kewawu rayanya. Mewalili, mekoyo 
wawu au aono setu, be nawai ntukakanya si'a da 
mangkeni galanya. Jela lai kuani, mondoro au 
aono se'e, ja roo meroro, nato'oka tua'inya: 
Timamo kura da napawunca, da napo'inau 
saga'a. Ja roo nabatu i Bungku, ja nawaika 
wukunya, be lau unenya (sanganya) metaka, ja 
kalanci2 wuku au nawaika. Bangke reme njo'u 

wo'u tatogo, i Bungku wo'u melulu, mesono 
tukakanya: Bara ndeku, bara bare'e, kami be 
kaincani.  

Napoliumo karuabuyu, asu ntukakanya bepa 
mesoko, lairia nalapamo asunya, sakoe mesoko. 
Nadonge nu anu tatogo, nato'o: Asu i Bungkumo! 
Melu au tatogo setu, napeluka asu i Bungku, 
wawu bangke, naroro wo'u ri kuani, napokau 
tua'inya samba'a mewoyo, da nda'ituwu saga'a. 
Jela ri woyo i Ka'isa, au tukaka mpodago, nakita 
woyo sampu'u njaumo sangkaju ri tongonya, au 
bangke, si'a ngkalionya ndeku, tepatani ri tongo 
mboyo, nalilimi au masiwu2, sape2. - Aa, nato'o, 
da kutima nce'e njau au bangke. Natowo kaju, 
nayondoni, jela njai woyo, nawutu labu, sapaha 
napomai, ja ruangkani napomai, nadongesaka:  

 Lana-lana, limbo-limbo9 ri araku, i Bungku 
Talana-lana.  

 Lana-lana, limbo-limbo ri wawoku, i 
Bungku Talana-lana. 

 
- Aa, ndate bara njaa mowotu2 ? Mesupalaka, 

ja napoali ana ngkaju tepedasaka lairia, Maeka 
rayanya. Jela lai kuani, bemo madago rayanya. - 
Aa, be da ndale'o woyo setu! - Aa, pai dangga 
gaga, mombai yaku ngena, nunjaa ndate, da 
kutowo; ole2ka yaku, bara be kukeni woyo ndate! 
- Io, bale, kandeku. Ndekumo i Karadua, jela 
lairia, ri pu'u mboyo, yondo lawi ndatemo nadika 
ntukakanya, nepa sasamboo napomai, 
sanyenyemo wo'u au sindate, nato'o:  

 
 Lana-lana, limbo-limbo ri araku, i Bungku 

Talana-lana. 
 Lana-lana, limbo-limbo ri wawoku, i 

Bungku Talana-lana. 
 
Molonco wo'u. - Io kojo bale, be ndale'o! - 

Silau wawu ndabatu, da ndawunca. Nepa lo'u i 
Katatogo, napetitidangga wo'u tukakanya. - Aa, 
siko masapu2 kami! Petoanya ungka ndati tuwa 
mboyo, ja moali2 ana ngkaju nasube mpalai. 
Ndeku wo'u i Ka'aopo, i Ka'alima, ewance'emo 
se'e. Mesono i Ka'aono: Yakumo! Pai bare'e 
nale'o. Masae2 i Bungkumo, nato'o: Banya bara 
pore yaku, paikanya yaku da ndeku, da 
kupebutu2ka. - Aa, siko Bungku, anu ewance'e 
gori nta'amu! ane be nule'o, manoro da 

																																																								
9	limbo2, tau meoni, bare'e re’e anu nadonge 
ntalinga, anu nakita nu mata; limbo2 wawo 
ntana, mewalilimo tau ngkabongo, rodo ri 
uranya, rodo ri wawonya (MS.).	

kupeda2si, da kubumbi. Ndekumo i Bungku, jela 
ri yondo, njo'u natowo, masae patowonya, nepa 
ware woyo, ndate au mongayu2 ; ja maria mboo 
napomai; madungka au naowo se'e, be naowe2 
mowotu, ja be naaya i Bungku, nato'o: Da 
ndaowo ntimali2, da ndapapowuku ntimali2, boi 
kono si'a. Maowo woyo setu, nayoncomo sayu 
kalau au mowotu2, naowosi, roo setu, napasa'a, 
naujumo au ndapo'atuwu nu wawu, napatani au 
lau wukunya rua mbalimo se'e, nasalili, be nawai 
ndaikaka po'atuwu. Ntonya ri soma, meoasi 
tukakanya: Da ndapokuja wo'u woyo setu au 
ndapapowuku ntimali2? - Aa, da kupotakea, 
kanaa! - Aa, da mangkeni da ndapotakea, be sako 
nuincani melinja, be da re'e. - Io, da kupotakea 
ngkabongo. Jela ri kayore2nya, natambe lairia, 
napetitingara, moturu yore. Na'atuwuni 
ntukakanya wawu, natonjuka i Bungku wukunya, 
napoapu pai weanya ri sanggona, au be nakoni 
nawaika asunya.  

Mawengi moturu, bangke reme mesono 
tukakanya: Aa, kita se'e da tapepeelimo wobo 
njayata. Moenamo kulinti i Bungku, be mewali, 
napekiena ri tukakanya, ja nunaka tambego, au 
bangke bolonya, ja ewa sapa. Oya woyonya 
nasalili, napogeleka ntukakanya, be nawai. 
Mompakoroka i Bungku, bepa roo nawunca 
wuku mbawu ri tambegonya, napalaikamo 
ntukakanya, mampokarau da mangkeni woyo 
sayu napapowuku ntimali2. Sabuyumo naliu 
ntukakanya, nepa tepalai si'a, woyonya napataki 
ri wobo ntambego, nepa nauju, narambi lairia. Ja 
sawi reme, jela tukakanya ri banua. - Ara tua'imi, 
i Kede? - Aa, tampe rimbe'i? be da jela? 
Napopea2si, malumo reme, be jela, nepa 
tedungka reme, jelamo. Nayalimo woyo sayu, 
nawunca ri langkanya, natambe ri pontu 
ngkayore2nya. Mesono inenya: Aa, kapuru raya 
pelinjamu, anaku. - Io, Ine, tampe ewase'e, 
najea2ni. Napakoni nu inenya, mawengi 
moturu2, ja matanya ndeki woyo. Napopea bara 
da nadonge wo'u powotunya, bare'e. 

Bangke reme membangu, mangkoni, 
meboomo au aono, nasale da moganci, ndoo ri 
gancinya, moganci reme mposandeme, nepa 
ngkinowia malai mandiu. Mawengi yore, napeole 
woyonya bara denggoro, bare'e. Ja bangke reme 
nasale: Aa, Bungku, tapena'u wo'u moganci, 
bale. Karuandemenya malai moganci, mebesilaka 
ungka ri raya mboyo nu peti njai langka. Njo'u 
najama, be jela ri koro ntau ri rayanya, ja subu. 
Njau watutu i Bungku, pewalilinya moasu, 
mamongomo, ja nao'o watu ngkainya, nalua, 

kangkido2 ngisinya ewa tetesi ncilo. Mamongo 
tau santua'i au ri ra mpeti ri watutu i Bungku, 
naposebukamo ngerunya sandaya langka i 
Bungku, ri woto ndindi, ri joia, juku2 
napamposebuka ngerunya. Pepone i Bungku, 
mewunca muni ri raya mboyo pai petinya, ja 
narata i Bungku langkanya nangerusi. - Aa, 
manoro i Ine; wenu Ine, ndipamposebuka 
ngerumi? - Ode anaku, yaku be kundeku2 
wungka eo, pagonya suo se'i be jela yaku ri 
langkamu. Manora ja kabilasa masayasa ara 
ngkala. - Ode ngGacude, sako mosu ri pu'u 
lincumi be kataha, pagonya ri rayanya. - 
Mbambami! tampe da i sema? - Nepa raneo da 
kupoawaka, da kupanowaka wuku ntayondo.10 
Malaimo i Bungku, ntanoka ja napupu laumbe 
asu; napone mamongo kangimbe, mewalili 
waima'i, nabanganika watutunya, buke2 
sambatutu, bata2mo rayanya, woyo setu be 
menggoro, ja mowotu2 ri raya mboyo. Watutunya 
nasara'u wo'u ri wakanya.  

Ungka lairia nasalemo wo'u ntukakanya: Aa 
bale, da tamoganci. - Tulo'u, bare'e bara be da 
kulo'u. Jamo poganci2nya, nepa mesua wo'u ri ra 
langkanya. Au ri ra mboyo, katogongkaninya 
mamongo, malimpu, mapapu nganganya, 
mompokayangu laumbe asu, kangimbe, 
tedungkamo ri ra mpeti, bemo madago rayanya, 
jo ri nganga ncule kalau inosanya. Tetendemo 
ganci i Bungku ri ara ntoto langkanya, napewunu 
yununya, nabalo pai tetendemo ma'iria, 
nakitasaka, kambera2 wuyuanya ri oyo njoia, jo 
moliliko lai tana, nato'oka tukakanya: Oo bale, 
kompoku se'i maju'a, bemo da kukoto moganci, 
ntanoka madadu tumpu mbuyua. Jela ri 
langkanya, naoretaka wuyuanya waindeku, boi 
nakita ntukakanya. Ja roo setu, nepa nato'oka 
inenya: Ine, ndipokau kabilasa da mapone 
kayuku, da kuinu, majoe'a kompoku se'i. - Aa, 
ne'e anaku, banya nce'e, da ndapaundaka au 
maramu. - Ne'e Ine, ince'emo au kuto'o. - Iomo. 
Naowe mombebali pai inenya, napokau inenya 
kabilasa lo'u mapone kayuku, nakabe ri sambali 
lincunya, napongasika ungka lai witinya jela ri 
wo'onya; kariangkaninya nabubusi, 
kalumbangumo anu ri ra mpeti. Nato'o: Banya. 
ku'oa2mo majea2ni siko, be kuincani kasikonya 
yau, a'i! Ja tuwu muni tau radua setu, nato'o: 
Ne'emo mewunca ri ra mboyo! Motunda2 ri peti 
setu, bemo ri ra mpeti kare'enya. Bangke reme 
nasale muni ntukakanya: Wenumo, Bungku, 

kompomu, da mewali moganci? - Aa, bare'e. - 
Aa, da kapeole kompomu, da kasupa. - Aa, ne'e 
ma'i, be kuwai. Maka napetangani tukakanya, boi 
narampa i Matia mBoyo. Woyonya napalaikamo; 
anu tua'i be mowotu2. Masae2 nato'o: Ine, da 
ndipoapuka yaku au maramu, da kusiruka, da 
nakaramu ngkompoku. Be mesapu inenya. - Ne'e 
ma'i, nditonju ire'i, da kukabe, da kutodo2saka 
kompoku maju'a. - Nunjaa nupetanganika yaku? i 
wungka eo banya ewase'e. - Aa, ne'e mosu, 
kanaa, be madago. Roo nakabe bonce, napakoni i 
Matia mBoyo, marosomo rayanya. - Ine, da 
ndiwai wo'u au mapeni, pai ne'e ja sakodi da 
ndiwai, da sabangke2, boi ronga pura, pai 
ndidika ri pantima2ku i wungka eo. Natima, 
mangkoni tau tatogo se'e, ja roo mangkoni, yore, 
banya bara naperouka, maka subu, be jela pale 
majama koronya, ja subu njai peti. Bangke reme 
ndasale wo'u moganci. - Aa, ndipogancimo, bepa 
kukoto. - Aa, da kandeku, mampeole siko. - Aa, 
be kuwai, ne'e ma'i. Be naaya ntukakanya, 
ngkende mepone, napeli'osi ri kilo ndindinya, 
njo'u sakodi peli'onya: - Aa, nato'o, nce'e ntano 
nupetanganika, aa, madolidi sa! tonju ma'i, mau 
ja upe mpamongonya, wai da kumama, mau ja 
tando ngkayupanya, da kujama. Be nawai, nato'o: 
Ma'ai gaga nupajea2ni yaku. - Be da karampa, 
bale, jamo sarai. - Aa, ne'e, ane ma'i da kupomai 
ane nuroku mewunca. Mawila raya au aono, 
napetumbumo ri wa'a ndongonya porongo i 
Bungku. Nato'o: Ane madolidi, nakadolidi sa, 
tampe rongonya, bara tau tokuja, narata ri saa? - 
Aa, maja'a gaga lio i Bungku pai da mamporongo 
tau madolidi! Masae2 opimo tau salipu setu, 
inenya, papanya, kabilasanya, eranya, 
kasangkomponya, jamo tau tatogo setu salipumo 
se'e.  

Nadongemo i Datu ri Kasoyoa, nato'o: Aa, 
nunjaa i Bungku silau pai ma'ai se'e kadolidi 
ndongonya sinjau, meawa banya si'a da 
mamporongo, ma'ai kaja'a i Bungku pai ja 
rongonya madolidi. Ndipompakoroka, bilasa, da 
njo'u nditimakaku. Se'i yaku da mamporongo, 
bare'e, jamo tau maaago da ndapopolu ri 
tanoananya, da ndapoengkeka motota'i! 
Mompakoroka yore i Bungku; pusamo sa'iagi 
kayorenya, au sindate rongonya naole2 kama'i 
iwali, napongayu2ka:  

 Lana-lana, pembangumo ntemaliga, 
Bungku Talana-lana.  

 Lana-lana, setu ma'i muni tau, i Bungku 
Talana-lana. 

 Lana-lana, da ma'i mantima yaku, Bungku 
Talana-lana. 

 
Pai be sako molengko liu2 au napopowotuka. 

Rantani ri pu'u ntana, napari2 ndongonya 
mompowotuka, tutumangi, ue matanya wa'a enu.  

 Lana-lana, ara mawo nca rayaku, i Bungku 
Talana-lana.  

 Lana-lana, kulike ja ba membangu, i 
Bungku Talana-lana.  

 
Jelamo ri pu'u ntana:  
 Lana-lana, da kulike mpole ngkaju, i 

Bungku Talana-lana.  
 Lana-lana, da nukaronga membangu, i 

Bungku Talana-lana. 
 
Lau nca, be nadonge, jelamo ri anda napari2 

motumangi, jelamo ri ra banua, narata au ri ra 
mpeti, napo'usi, napoajumo. Jela lai wo'o i 
Bungku napelele, jela ri witinya, nayongko, bara 
membangu, bare'e! Se'i tumangi we'anya:  

 Lana-lana, Bungku wo'u da membangu, i 
Bungku Talana-lana. 

 Lana-lana, yaku nakenimo ntau, i Bungku 
Talana-lana. 

 
Pangkeninya, jela lai Datu, nakeni ali kasoro, 

nadikaka, naanggapi, nalimbu2ki, be jela 
palenya, ja subu ri peti. Ruambengimo njairia, 
jela langkainya, napopowotuka:  

 Lana-lana, ara mawo nca rayaku, i Bungku 
Talana-lana. 

 Lana-lana, yaku nakenimo ntau, i Bungku 
Talana-lana. 

 Lana-lana, kulike bamo membangu, i 
Bungku Talana-lana. 

 
Nadongemo paya2 nganga mbe'anya, 

kalumbangumo i Bungku.  
 Lana-lana, peeli soamo langka, i Bungku 

Talana-lana.  
 Lana-lana, kulike ja be menaa, i Bungku 

Talana-lana. 
 
Natibesikika langkainya au ndapongo ungka ri 

lipu i Datu ri Kasoyoa, ncompe lai pa'a i Bungku.  
 Lana-lana, pamongo madago-dago, i 

Bungku Talana-lana. 
 Lana-lana, da nupampeeli langka, i Bungku 

Talana-lana. 

Tumangi i Bungku, nepa nabinisi tutu 
matanya, singkapu geri ncolinya maria2. Roo 
mamongo, natibesiki ndongonya au ndakoni ri 
palangka mowiti; roo mangkoni, nato'o: 

 Lana-lana, da kululu nu rongoku, i Bungku 
Talana-lana. 

 Lana-lana, yaku bere'e salaku, i Bungku 
Talana-lana. 

 
Mompakoroka i Bungku, malai, mbuku 

rongonya naokotaka ntau, njo'u nalulu.  
 Lana-lana, nunjaa yau salaku, i Bungku 

Talana-lana.  
 Lana-lana, rongoku nakeni ntau, i Bungku 

Talana-lana.  
 
Nalimbumo ri tambale, be njo'u nawawa ri 

patowo. Mesono i Datu ri Kasoyoa: Salamu banya 
siko da mamporongo, kaja'a liomu ma'ai gaga. 
Napaposompomo i Bungku i Datu ri Kasoyoa, 
mombetoto, sala-koli11 i Datu ri Kasoyoa, wisu 
napomai i Bungku, madungkamo. Ja mate nce'e, 
ja na'opisaka au salipu setu, nakeni peti, ja 
nasasara'u ri tando ngkasilinya, nakeni muni; be 
sangkawila raya, jelamo muni ri banua, nawunca 
muni ndati langkanya pai petinya, si'a ri tambale, 
maroo2 muni tau tatogo setu.  

Naposandonge wo'u i Bangka Rondo, au 
marondo2, koro (mawaa2 koronya ewa kasuja); 
pai yore wo'u i Bungku, sa'iagi pai sampotongo 
kayorenya.  

Nalike ndongonya, bangke potumanginya, 
sampongkaku owai matanya. Rantani mosumo i 
Bangka Rondo:  

 Lana-lana, sondo nca tau sima'i, i Bungku 
Talana-lana. 

 Lana-lana, da ma'i mantima kami, i 
Bungku Talana-lana.  

 Lana-lana, pembangu maliga-liga, i Bungku 
Talana-lana.  

 Lana-lana, sima'i tau mantima, i Bungku 
Talana-lana. 

 
Sawimo ri ngapanya, nce'emo napari2 

motum'angi, mampeole tau sondo, napelele 
ungka ri witinya pusa ri wo'onya, ka'io2 naajuni 
peti setu, waima'i muni napelele. Be menaa i 
Bungku; Masae2mo kapaya i Bangka Rondo 
mangkeni, i Matia mBoyo santua'i ri: raya mpeti, 
menaamo i Bungku meeli2, mampeeli rongonya, 
be nakita. Kanapeelinya langkanya, nakita2 soa2 

ja. Njo’umo, nadadusi i Bangka Rondo: Be 
napelawa2naka i Bangka Rondo peti kalau i 
Matia mBoyo. Jela lai soma i Bangka Rondo, 
napeoasi salanya. Mesono i Bangka Rondo: 
Salamu wa'anya, banya siko da mamporongo i 
Matia mBoyo; yaku yau. Napaposompo i Bungku 
i Bangka Rondo, be masae naliwuki ngkabilasa i 
Bangka Rondo i Bungku, pai napepate pura2, 
nakenimo i Bungku rongonya, mewalili ri 
banuanya.  

Naposandonge i Matia ngGanda ndate ri 
Wawo Yangi, napokau Kuayangi masangke i 
Matia mBoyo. Mesono Kuayangi: Ara mbe’i pai 
da ndipokau yaku? - Maka maja'a gaga lio i 
Bungku mamporongo tau maclolidi. 
Mompakoroka Kuayangi, yoremo wo'u i Bungku, 
montetepu'u wo'u tumangi we'anya: 

 Lana-lana, pembangumo ntemaliga, i 
Bungku Talana-lana. 

 Lana-lana, tuma'i bara nunjaa, i Bungku 
Talana-lana.  

 Lana-lana, makundongimo sambira, i 
Bungku Talana-lana.  

 Lana-lana, meole bemo kukita, i Bungku 
Talana-lana.  

 
Ua be naincani kataunya.  
 Lana-lana, makundongimo sampole, i 

Bungku Talana-lana. 
 Lana-lana, naouni nto paore, i Bungku 

Talana-lana. 
 Lana-lana, makundongimo sambali, i 

Bungku Talana-lana. 
 Lana-lana, bara nunjaa da ma'i? i Bungku 

Talana-lana.  
 
Ntanoka sima'imo. 
 
 Lana-lana, ara mawo nca rayaku, i Bungku 

Talana-lana. 
 Lana-lana, yaku da nakeni ntau, i Bungku 

Talana-lana. 
 Lana-lana, kulike ja be dembangu, i 

Bungku Talana-lana. 
 
Napeole incinjau, bemo nakita, wipuu njai 

tando wumbu petopanya.  
 Lana-lana, bara i Kunta da rata, i Bungku 

Talana-lana.  
 Lana-lana, makundongi wawo ntana, 

Bungku Talana-lana. 

Nupesaka, moenggo banua petopa 
ngKuayangi, nce'emo au natangisi ma'ai. Ungka 
ri tando, ntopa ri loda, se'imo peti nasara'umo ri 
wancenya metopa, kandekunya napeoretaka, 
nadika ri kate'e mpuenya, liu wo'u ndeki 
banuanya. 

Pusa togombengi nepa tekiwoi, napedongeka 
paya2 potutumangi mbe'anya. Bemo naincani i 
Bungku da malulu we'anya, napowotuka wo'u, 
napeeli langka soamo. Meboo2 wo'u rongonya 
sindate, napatuju da me'ulaya ri kantanya, jela 
njai soma, nadika kantanya ri soma, laumo 
tawalanya, penainya, mepone ri kantanya, nato'o 
mbe'anya da natopo wiwinya ntimali2; ndeku 
napoyokokamo ngkanta ndeki tongo ndaoa. Ja 
jela ndatiria, njau ri raya ngganda i Matia 
ngGanda pai peti kalau mbe'anya. Mesambuni 
langkainya ri soma, Maeka rayanya da nasangke 
ngKuayangi, mesudo2, mekekeni ri yu'anya, 
mekakakore ri soma, nato'o mbe'anya: Ne'e 
nupojo mesasambuni ri soma, nato'o da naku 
tana, lairia da pesambuninya, ne'e ndaku 
mpayoa, ndaku mpobalombo; Roo naku, 
tuma'imo Kuayangi, nato'o mbe'anya: Ane 
mosumo ri siko, da mepusalaka lai raya ntana. 
Kama’inyamo Kuayangi, puu, bepa napojo 
mepusalaka ri ra ntana, mombetoto riu pai 
Kuayangi, nawance2 ngKuayangi pai be tinja, ja 
mawombo2, ja nupe mapari powancenya, 
mepusalaka ri ra mbayau ndaku, ngka’u nasilu 
ngKuayangi wobo mbayau, be liu wailo'u, maka 
najolomo ntibo Kuayangi lai dadanya ungka lai 
raya ntana. Kapoili daanya, bukemo daa ri 
rayanya, mesuwumo ri tana au lawi napakanipi 
mpoku, mesuwu lairia. Matemo tonci, napokau 
mbe'anya, naju'i, podo nakewisi yu’anya, 
tambulinya, manawu ri sambali bente. Maroo2 ri 
soma, napepeboomo mbe'anya, be na’engge 
mepone, maju’a nupe, nato'o mbe’anya: 

 
 Lana-lana, Kede peponemo ma'i, i Bungku 

Talana-lana.  
 Lana-lana, ja maparimo nuepe, i Bungku 

Talana-lana. 
 Lana-lana, ja mancuru-ncuru yaku, i 

Bungku Talana-lana. 
 Lana-lana, da kupapakuli yau, i Bungku 

Talana-lana. 
 
Malosemo rayanya, ja malulu2 we'anya, bepa 

sako naisu2. Masae pombebalinya pai rongonya, 
nepa mepone, nepa naunjupi ungka ri lionya 
wailo'u, pitungkani, gori2nyamo muni, maka 

mayawuyu wela mpewance ngKuayangi, daa toro 
ri koronya. Ja roo ewase'e, napakonimo 
mbe’anya, roo mangkoni napepatemo i Matia 
ngGanda, mompakoroka, malai, mewunca muni 
ndati langkanya, nepa malai ri waka 
ngkayorenya.  

Madii2 ngkaroo2nya, nakitamo ri koro daga 
ewa mamongo saogu, Masae2 mangkodo2 ri puse 
daga, ja kakoma'i2. Molinga we'anya:  

 Lana-lana, pembangumo ntemaliga, i 
Bungku Talana-lana. 

 Lana-lana, sima'i bara nunjaa? i Bungku 
Talana-lana. 

 
Napeole tandonya ma'i wo'onya mosu2mo ri 

sompoa, tandonya ri ikunya bare’e ndakita, 
nce'emo natangi2si mbe’anya; nalike, ja be 
membangu. Napatambeka ngujunya lai sompoa 
pandiu2 i Bungku, naruu2mo wawo lipu tikanya, 
mobuyu2mo, napetirosi wawo lipu, nalede 
ntesasantika ewase'e penjoyo, teyu mboto 
wo'onya sindeku, ncilau ri sompoa bepa ga’a 
ntongo, naara banua nu wo'onya, rilau bepa sako 
pura nalede ri tasi koronya. Naolesaka, mobuyu2 
ri soma, naruu2 banua, napowotuka mbe’anya:  

 Lana-lana, da kuwombo mpole ngkaju, i 
Bungku Talana-laria.  

 Lana-lana, siko bare'e membangu, i 
Bungku Talana-laria.  

 Lana-lana, a, Maeka nca rayaku, i Bungku 
Talana-laria.  

 Lana-lana, bara nunjaa sinjau? i Bungku 
Talana-laria. 

 
Menjoyo ma'i anda, maombo anda sampole, 

napetambeka mbo’onya. Napari2 motumangi 
we'anya, be sako monggini2! koronya. 
Pompatambekanya wo'onya ri wombo, maombo 
wombo saowo, mepone ri nono, simpontu njai 
langka kalau mpeti, be ga’a ntongonya au moliu 
ri banuanya, mewewe sako ndeki popa'a, 
mampepetiro peti kalau i Matia mBoyo, ga’a 
ntongo ungka 'ri karikinya enu kasoo2 ungka ri 
matanya, napepewoloka palikenya rongonya. 
Lungku muni njai soma wo'o mpayowi 
mepurunaka njai soma. Naole2ka, bemo nakita, 
payama njai soma, ja pusamo sangkani, bemo 
ndakita, podo ma’i mampeole. Molengkomo 
langkainya, ewa pongkini duata pane pembangu i 
Bungku. Penaanya napompetumbuka. 
Mariambengi karoo2nya, naolesaka, ngkore tau ri 
kapaya duata, ja gori ngkadolidi ntau, sako 
yu'anya salah, nawali mpokuka wo'u, kakangkiri2 

ndengko ngkoronya, mesudo2 ri tawala, 
rongonya yoremo wo'u, nalike i Bungku, nato'o:  

 Lana-lana, pembangumo ntemaliga, i 
Bungku Talana-lana.  

 Lana-lana, tunjau linggona rata, i Bungku 
Talana-lana. 

 Lana-lana, i siko dampompauka, i Bungku 
Talana-lana. 

 
Be nadonge, natangi2si langkainya, Masae2 

potumanginya, maka langkainya ja madoko2 
kayorenya, yore doko2.  

 Lana-lana, pembangumo ntemaliga, i 
Bungku Talana-lana. 

 Lana-lana, setu linggona ngkukita, i 
Bungku Talana-lana. 

 Lana-lana, ara mawo nca rayaku, i Bungku 
Talana-lana.  

 Lana-lana, kulike jo be membangu, i 
Bungku Talana-lana. 

 
Be nadonge, sako molengko bare'e. 
 Lana-lana, bara nunjaa sinjau, i Bungku 

Talana-lana.  
 Lana-lana, peeli ntondo ri ngapa, i Bungku 

Talana-lana. 
 Lana-lana, tunjau linggona rata, i Bungku 

Talana-lana. 
 Lana-lana, sikomo dampompauka, i 

Bungku Talana-lana. 
 
Momputo2si, ewa da membangu. Mamongo, 

mayoa raya, nakita sondo kojo tau ri soma. 
Nasale linggona:  

 Lana-lana, da meponemo ri ma'i, i Bungku 
Talana-lana.  

 Lana-lana, bara ja re'e bambari, i Bungku 
Talana-lana. 

 
Mepone, jela ri anda, bepa sawi ri wombo, 

mesono we'anya:  
 Lana-lana, da nuto'okamo yau, i Bungku 

Talana-lana.  
 Lana-lana, ne motunda re'e njau, i Bungku 

Talana-lana. 
 Lana-lana, liu ri ali tulau, i Bungku Talana-

lana.  
 
Napeboomo Bungku, moliu ri ali, natebesiki 

mbe'anya au ndapongo, roo mamongo, mesono 
we'anya:  

 Lana-lana, nunjaa ndikama'ika, i Bungku 
Talana-lana. 

 Lana-lana, bara ja ma'i sarai, i Bungku 
Talana-lana. 

 
Mesono linggona:  
 Lana-lana, be da kuma'i sarai, i Bungku 

Talana-lana. 
 Lana-lana, da ma'i Masae-su, i Bungku 

Talana-lana. 
 
- Ane ewance'e, da mangkoni kita. Naolesaka 

kina'a, naara2mo se'e, ri dula mowiti, be bara be 
lau wayawo, wa'a mpoiwa mpangkoni natebesiki 
ndongonya. Roo mangkoni, natebesiki waima'i 
dula, pamongo natebesiki wailo'u. Anu tua'i, sako 
ewa pokiti lioso bere'e, monjii2 sangkani. 
Mombengayu2 tau setu, mesono i Matia mBoyo:  

 Lana-lana, ndapeoasi mpodago, i Bungku 
Talana-lana. 

 Lana-lana, nunjaa nakama'ika, i Bungku 
Talana-lana. 

 Lana-lana, malaa-laa ngkama'i, i Bungku 
Talana-lana. 

 Lana-lana, da ndapeoasi kan ca, i Bungku 
Talana-lana. 

 Lana-lana, malaa-laa ngkarata, i Bungku 
Talana-lana. 

 
Napeoasi, mesonomo linggona:  
 Lana-lana, podo kuma'imo se'e, i Bungku 

Talana-lana.  
 Lana-lana, kumampapowawo yopo, i 

Bungku Talana-lana. 
 
Napaumo mpodago, yoponya bara mayongo.  
 Lana-lana, ane ja yaku danto'o, i Bungku 

Talana-lana.  
 Lana-lana, bare'e da kuin cani, i Bungku 

Talana-lana. 
 
Melimbamo pompaunya ri we'anya, nce'e 

mompau pai linggona: yopo bara mayongo, nce'e 
nakama'ika, nce'e nakajelaka. Mesono we'anya:  

 Lana-lana, ane yakumo manto'o, i Bungku 
Talana-lana.  

 Lana-lana, be da nasapu, pindongo, i 
Bungku Talana-lana. 

 
Mombetolika nuntu mporongo, napompauka i 

Matia mBoyo tua'inya, napokonomo; pura 
mompau tukakanya, nepa mompau au tua'i:  

 Lana-lana, poliumo re'e lau, i Bungku 
Talana-lana. 

 Lana-lana, akaku nDere Lo lowe, i Bungku 
Talana-lana. 

 
To'o ntua'i i Matia mBoyo: i Taku Woyo 

Guringgi. Mesuwumo ri peti tau radua san tua'i 
setu, nepa pombeisu2nya pai langkainya. Pusa 
ruambengi, mongayu wo'u i Matia mBoyo, da 
natalo muni i Bungku, da napakoroka koronya; 
nawasa, mandiu, jela lai owai, nato'o:  

 Lana-lana, da mekakore mpodago, i 
Bungku Talana-lana.  

 Lana-lana, kupompakoroka siko, i Bungku 
Talana-lana. 

 Lana-lana, pompayoamo mpodago, i 
Bungku Talana-lana. 

 
Naunjupi ungka ri wo'onya pusa ri witinya, ja 

siwia2 pai lagonya, jela lai lagonya, na'iowaka, 
nato'o:  

 Lana-lana, io, da ntamalaimo, Bungku 
Talana-lana. 

 Lana-lana, eo laukamo se'e, i Bungku 
Talana-lana. 

 
Mesono lagonya:  
 Lana-lana, yaku bare'e dalai, i Bungku 

Talana-lana.  
 Lana-lana, bare'e jela i Bungku, i Bungku 

Talana-lana. 
 
- Da rayamu da maole2 i Bungku wungka eo, 

ja kabungku2nya! Bungkumo nce'e se'e. Malai ri 
banua, napedasakamo wuyuanya, marate, tesao2. 
Kina'anya naara2mo, be ndakita katuwu apu. Roo 
mangkoni, mesua ri langkanya, maroo2. Ja 
gorimo mpadongeku, lairiamo.  

 
Laolita i Wuko. 

 
Maroo2mo inenya pai papanya, masae 

karoo2nya se'i, tianamo inenya, doanamo, 
napoana i Patirija. Anu ri sambote daga wo'u 
doana, ananya i Motanda Inta, nce'e anu da ma'i 
mamporongo i Patirija. Ja bangke nce'e, anu ri 
sambote ntasi nce'e wo'u bangke, 
naposandongemo i Motanda Inta, bangkemo, 
maka nakitamo ri yorenya, napapangipika. Nato'o 
inenya pai papanya: Io tampe, da ndakuja, 
nukitamo yore se'e, nce'emo da nuporongo. Rata 
ri eo madago, nato'o: Iomo Ine, yakumo se'i da 
njo'u ndiwawanaka. Mompakoroka saatu au da 
mambawanaka, da njo'u mopawawa i Motanda 
Inta, moduanga, jela ri sambote njau, ruumo 

wosenya, ja tewawase'e reme, towotemo. 
Napokaumo i mPatirija: Aa, da njo'u meole, 
bilasa, bara tau ndapakoni, bara dekoni. Lo'umo 
kabilasanya, ananggodi, jela lairia, napeoasi: 
Nunjaa ndikama'ika setu? - Bare'e, ja mampeole 
komi, kami se'i napokau i ngGapude meoasi 
komi, bara da ndapakoni, bara dekoni. - Pewalili 
waindeku, ane nce’e napokauka ngGapudemi, 
kami se'i tau da ndapakoni. Mewalili waindeku, 
meoasi au mepokau: Ara wenu? - Oo, tau da 
ndapakoni, banya au dekoni. - Aa, madagomo 
ane wance'e. Benta roo mandiu si Motanda Inta 
pai wa'a ngkabilasa. - Da mandakemo da 
ndipakoroka. Tau se'e saana ri tongo2nya, 
kabilasa saga'a riunya, saga'a ri purinya. Malai, 
sawi ndati banua, nato'o da mepone ri lobo, lairia 
da kasoanya. Natujuka lobo, mepone si Motanda 
Inta, ja rodo potundanya, nalunaka nu inenya pai 
papanya watutunya, malai, jela lai lobo 
napamongoka au jela se'i, roo mamongo, 
napokaumo Ine i mPatirija au moapu, manana, 
anu maroro wawu, mbula, manu, baula, benta 
manana. Ndeku mompeole kabilasa bara 
ganggara au moapu. - Ganggaramo, Pue! - Ane 
wase'e, ndiwawamo. Napakoni, wungka natilaka 
kina'a, natawaka ue, natawa baru, ja wungka 
baru natawa, nato'o: Io, pangkonimo.  

Mangkoni, roo mangkoni mogombo, meoamo 
au narata ri anu ma'i: Io, komi se'i malaa2 
ngkajelami, nunjaa ndikajelaka ire'i? - Oo, kami 
se'i mariamo se'i tapau2, ma'i mopawawa. - Ane 
nce'e ndikama'ika, tampe, da ndato'o waimbe'i? - 
Ane roomo mangkoni wa'a ngkabilasamo se'i, da 
ndekumo ndatiria tuamamo se'i, maka ri wumbu 
kare'e i mPatirija. Mompakoroka inenya pai 
papanya pai kabilasanya saga’a, ndeku 
nawawanaka, jela ndatiria, nato'o: Oo, ndate ri 
wumbu kare'enya, ndekiria da kandekumu. 
Mepone ndati wumbu, nasara'u guma pai watutu 
ri kayore2 mbe'a, roo setu nato'o Ine i Motanda 
Inta: Io, da mompakoroka, boi re'e au metiso, 
kapali, boi ronga mate. Mena'u tau se'e, jela 
lairia, mepalakana pai Ine i mPatirija, jela lai 
lobo, napokau i mPatirija tau lo'u mombawa ali. 
Lo'u nawawa ali wa'a ngkabilasa; au da rayanya 
molega, molega, au be da rayanya, yoremo. Ja 
bangke reme poleganya, mampelawisi au moapu 
bepa manana, au molega ri wengi rantani 
mareme yoremo: Manana poapu, meoko wa'a 
ngkabilasa, nakeni wa'a ngkina'a ri lobo. 
Mangkonimo, lo'umo rongonya ri wumbu, 
mena'umo mampakoni manianya ri lobo, roo 
mangkoni nato'o: Io, kami se'i da mombalilimo 

muni, ja anata au ma'i kawawa da ire'imo. - Io, 
kasangkompoku, ndikawainjo'umo muni. 
Mompakoroka tau setu, lo'u naata, napaata nu 
manianya, jela ri boboka, nawaika manianya 
sabala lipa, lempa mbitinya, katelempa mbitinya 
lo'u mopaata. Be madago witinya melinja 
tedungka2, maboyona witinya ewa suai, be 
mapipi ewa anuta, pai lo'u se'i, maka manianya 
se'i, be da lo'u? Palai manianya se'i, jela lai 
duanga, mesancawi, ruumo wosenya. Au ri bente 
morongomo, madago karoo2nya.  

Kariambengi karoo2nya, matemo Ine i 
mPatirija pai Papanya. Nato'oka langkainya: Aa, 
kita se'i ja tamaroo2 se'i. - Io tampe, da tato'o 
ewambe'i? Masae ngkaroo2nya naposandongemo 
i Datu ri Kasoyoa: Aa, mobangke2 ngkatuwu i 
Motanda Inta, banya nce'e daporongo i Patirija, 
yaku yau daporongo, da njo'u kupanga'esi. 
Mompakoroka tau se'e, ruaatu au da melinja, 
nasuwe manu, madago manunya nasuwe, 
kadatunya pai napanangi2ka. Motangoamo, ja 
ma'i2 reme, napakoromo wawainya anu linja 
ngkatuama, io ja malai; ja mosu njai pu’u ntana, 
lo'u2 reme, metiromo kabilasa, nato'o:  

Oo, ngGapude, sondo tau! - Poloncomo, 
kabilasa masayasa ara mpa'a, mompeole bara tau 
da ndapakoni, bara tau da mekoni. Jela lairia, ja 
napepotango, nato'o: Aa, nunjaa ndikama'ika? - 
Aa, kami se'i banya tau da ndapakoni. 
Moloncomo wa'a ngkabilasa, nato'o: Aa, 
ngGapude, banya tau ndapakoni, ja tau mekoni. - 
Aa, mbambamu! Napokau au bangke sakodi, ja 
naara2waka anu lo'u riunya. Napeoasi 
kama'inya, mesono tau setu: Kami se'i tau da 
mekoni. Molonco waindeku, napetumbuka 
puenya: Ja tau dekoni silau, ngGapude. - Aa, ja 
mbamba nu ananggodi! Pai napokau au manoto 
mpodago rayanya; ja siwia2 pompaunya, nepa 
naaya, maka nato'o: Monco kojo, ngGapude, tau 
da mekoni silau, banya au ndapakoni. Manotomo 
rayanya, nato'o: Aa, ndipe'ontokamo lo'u, bemo 
kusaya.  

Ja mosu2 reme, najujulakamo ri lipu da 
naungkumo lipunya; ja nawawa ngkabangke 
ndeme, sapemo, natolilimi lipunya. Maka bente 
labu pituntapi, jamo togontapi, au patantapi 
napoliu, nagero, mena'u i Motanda Inta, kabilasa 
pura opi mompetangani bentenya au ncima'i, 
mombeaya (mombetoto) pai iwali, 
mombepakaopi. Puramo opi au ri tondo iwali, 
jamo i Datu ri Kasoyoa, tondo sima'i podo i 
Motanda Inta, nato'okamo we'anya: Yalikaku 
rengkoku. Nayali i mPatirija rengkonya, salana, 

baju, uayuntapi pura2, so’o ntorigo, siganya. Pura 
nayalimo rengko, morengko si'a, nato'oka i Datu 
ri Kasoyoa: Popeamo bale, tulo'umo da 
kumosompo. Mosompomo, natotosi bambanya 
sambali, jela njai tana kalo'unya, nato'o: I sema 
dewunu rio'enya? - Siko tau mantako, Datu 
ngKasoyoa, siko dewunu riu. Mewunu i Datu, 
natengku i Motanda Inta, mabira tawu ngkayuku 
narumpa yu'anya. - Siko wo'u, bale! Mewunu 
wo'u i Motanda Inta, natengku wo'u i Datu. Pura 
yu'a napombelapaka, penaimo! Mombetotomo, 
meoretaka tau raduamo se'e, sala-koli i Motanda 
Inta, wisu nasayu i Datu ri Kasoyoa nji pa'anya, 
kakundeku2 peoretakanya, nasayu wo'u sambira, 
nepa nasayu ri kakodinya, nepa ndeku wo'u, wisu 
nasayu, waremo le'enya, ncuu nombo lai tana 
wo'onya nato du. Roo natodu wo'onya, 
metaunakamo i Datu, mewalili muni ri tana, 
napari2 wo'u ncilau mompeboo, nato'o: 
Posompomo siko, Patirija, siko tau makoje. 
Mesono i Patirija: Yaku se'i be makoje, paikanya 
nuto'omo, yaku se'i ja we'a, paikanya nupeboo, 
da kumosompo. Mowotu2 ja wo'o langkainya, 
nato'o si'a da ndadika ri wobo njaya ri bente, da 
napotondo mojaga, da mampetumbuka kama'i 
ntau.  

Mompakorokamo we'anya, mena'umo, jela lai 
tana kalo'unya, bemo mombewunu, tawala benta 
tepondo, napombewunuka langkainya. - I sema 
da mesayu riunya, Patirija? - Siko tau mantako. 
Kama'inya mombetoto, be sangkawila raya, sala-
kolimo i Datu, nasayu i mPatirija, mate nce'e, 
napatuwu kabilasanya samba'a, nasompi 
talinganya, nepa napokau kabilasa setu: Palaimo 
wainjo'u, bara njo'u ja wa'a nja'imu, siko da 
napangkita. Pai nasompimo talinganya, boi 
nasaya raneo. Malai nce'e, napatuwu kabilasa au 
anunya, napatuwu wo'u anu i Datu ri Kasoyoa, 
napapewuncamo ri lipu, napokabilasamo 
galanya, tawaninyamo. Bemo napojo 
mampatuwu i Datu pai langkainya. Palainya au 
samba'a se'e, jela ri yununya, napetumbuka 
kabemore'e i Datu ri Kasoyoa. Naposandongemo 
i Sandopo Dada, nato'o: Aa, pai mobangke2 
ngkatuwu i Patirija, ewa nunjaamo kojo 
kakojenya, si'a ja we'a, yaku se'i da kojeku 
bare,e, yaku tuama, kasangkompoku roo 
napepate, da kupesawaka. Roo nato'o ewance'e, 
malaimo ri lobo, napayoro dopi, singkandomumo 
kabilasa ndeki wawo lipu, nepa nato'oka: 
Nunjaamo ngGapude, ndipebooka kami se'i? 
Mesono puenya: Aa, banya bara njaa kupebooka 
komi, da mampesawaka puemi i Datu bemore'e. - 

Aa, ane da nce'e ndipebooka kami, da 
ngkamalaimo riunya, madadu banua ri yombo, 
raneo da mancuwe manu. Ntongonya mawengi2 
singkandomu muni, jela ndatiria anu mangkeni 
manu, anu mangkeni baru, wea, maka naboo 
mpuenya. Nasuwe manu se'e, nato'o: Samba'a ja, 
madagomo se'e. - Ane madagomo, Pue, se'i da 
wainjo'umo kami riunya, kanya impiamo reme 
dampana'u? - Ee, ja pusa wengi se'i da ma'i. 
Karemenya bangke reme nato'o: Kita se'i 
dandakemo pura2, i raneo da ngkamana'u. 
Mandake ewa nce'e, jela ri lipu ngkinowia 
mangkoni, lo'u nakoho puenya, pura jela lairia, 
nato'o: Ee, wa'a ngkabilasa, ndipakorokamo wa'a 
ungkanya da nakeni, rengko, baku, mosu reme da 
ntamalai. Ja puramo, napasambakamo ri lobo au 
da melinja. Ja mosu2 reme nato'o: Ee, wa'a 
ngkabilasa, ndipekoyomo, delinjamo kita se'i.  

Jela ri daga, mesancawimo ri duanga, puramo 
sancawi, saruumo wosenya. Jamo powose2nya, 
teta'a reme, towotemo ri sambote ntasi. Lawa2pa 
ri lipu, nakitamo mbo'o wawo ntau, masekomo 
wo'o i Motanda Inta, nato'oka i Patirija: Aa, 
Patirija, sondo tau! Bepa nadonge i mPatirija, 
nato'o: Nunjaa nuto'o? - Aa, sondo tau, petiro lai 
pu'u ntana. Napetiro kojo, jamo mawaa sampu'u 
ntananya, kasondo ntau. Mosu2 reme, nato'oka 
kabilasanya: Ndijujulakamo! Ja bangke reme 
sapemonatolilimi ntau meungku bentenya. 
Napoliu au tondo sima'i, jamo ruantapi ndate 
bente i mPatirija, bepa napojo molengko i 
Patirija, jamo ana mayununya napapaliu 
mombetoto. Pura opi ana mayununya, 
morengkomo si'a, jamo i Sandopo Dada lau, opi 
wo'u kabilasanya. Naole puramo opi kabilasanya, 
morengko wo'u si'a, kalo'unya lai boboka, 
napeoasi: I sema mewunu riu? - Siko tau 
mantako. Megancinaka (mekogamaka) i Sandopo 
Dada, natengku i mPatirija, mabira tawu 
ngkayuku, kanjo'u ntawalanya. Mewunu i 
Patirija, ewance'emo se'e. Pura tawala lapa, 
penaimo. Sala-kopi i Sandopo Dada, napomai i 
mPatirija, mate, napatuwu wo'u kabilasa i 
nCandopo Dada samba'a, nayali matanya saogu, 
nepa nato'o: Palaimo, bara mbe'imo wa'a 
nja'imu, kapate i nCandopo Dada petumbuka. 
Napatuwu wa'a ana mayunu anunya, anu i 
nCandopo Dada, nawangu muni bentenya. 
Tuwumo ana mayunu pura2, malai muni ndeki 
bentenya, napandiu lana koronya, maroo2 wo'u, 
jamo karoo2nya.  

Be maposo sa'iagi, jelamo au napokau, nato'o: 
Maka i ngGapude bare'emo, jamo yaku ngkalioku 

au lapa. Nadonge wo'u i Bangka Rondo, nato'o: 
Aa, bangke2 wo'u katuwu i mPatirija, 
kasangkompoku pura2 naopisaka, popeamo, ba 
be da kupepate si'a. Ja ngkinowia napayoro dopi, 
singkandomu wa'a ana mayunu, nato'o: Io, 
ngGapude, nunjaamo kojo ndipehooka kami? - 
Wa'anya kupebooka komi, peolemo yaku se'i, 
wa'a ngkasangkompoku napepate i mPatirija, si'a 
we’a. Aginya liu2 da ndasuwe manu, nepa 
ndasube wo'u, eo mponcuwe eo mpalainyamo. 
Da lai tana kita pura2. Mantobumo kabilasanya 
pura2, nasuwemo manu samba'a, madagomo, 
ganamo, ndasubemo, melinjamo suo se'e. – 
Ndipekoyo! Jela lai daga: - Ndipompo'usi 
duanga, kabilasa; tau se'e uayuatu. - 
Ndipesancawi, sariimo wose!  

Tedungka2 reme, towote. Meboomo Wo'o i 
Motanda Inta, melike i Patirija: Petango tau, 
yanggomo12 lai pu'u ntana, siko ja yore2, Patirija! 
Napokau kabilasa meoasi bara tau ndapakoni, 
bara tau mekoni. - Banya tau tapakoni, anu da 
mangkoni yau. Be naaya, maka ja ananggodi au 
napokau; njo'umo anu mamongomo, nasekomo: 
Kami ma'i mampeluongga komi, bara tau ma'i 
ndapakoni, bara ma'i mekoni. - Kami hanya bara 
tau ndapakoni, au da mekoni yau. Mewalili, 
napetumbuka, bepa sako naaya i mPatirija, 
napokau au manggaa2 uwamo, tau tu'a. Mosu, 
naseko ntau sinjau: Ee, nunjaa nukama'ika? 
Pewalilimo waindeku, kami da mangkoni ngkalio 
mami. Pewalilinya se'e, napetumbuka, nepa 
naaya, manotomo rayanya, bemo napokau lo'u. 
Ja mosu2 reme: Yaa, da najujulakamo, da 
maungkumo lipu! Malaimo ungka ri tangoanya. 
Naara2 bangke reme, ndeki lipumo, jamo santapi 
bentenya bepa nale'o anu ma'i sima'i mewunca ri 
lipu, matemo wa'a ngkabilasa ruambira, pura 
opimo. Jamo i Bangka Rondo kahaa2 nganganya 
mampaposompo i Patirija. Mewunumo au 
mantako, natengku yu'anya, nepa natima ri wiwi 
daga. Mewunu wo'u i Patirija, natengku i Bangka 
Rondo, nepa natima ri tongo daga, karimbo 
mpatengkunya. Pura lapa tawala, nayalimo penai, 
mate i Bangka Rondo, pesemo koro i mPatirija, 
nawombo mpenai, be tinja. Napatuwumo wo'u 
ana mayunu samba'a, nasompi ira ntalinganya, 
nepa napokau: Petumbumo ri tanamu, 
napamposandonge wo'u wa'a nja'inya pura2. 
Nawangunimo bente papitu, napatuwumo 
kabilasanya, natima wo'u lana se'e, 

napopandiumo. Nupemo ananya se'e, lana 
mewali tau ri rayanya.  

Roo mandiu poturu2nyamo, tekalinga yoremo, 
mapesemo koronya mombetoto. Nadongemo i 
nTo Karoo Uja, nato'o: Aa, pai ma'aimo kakoje i 
mPatirija, naopisakamo ja'iku pura2, kutunju 
lipunyamo se'e raneo. Napasa'a watutunya, ri 
lobomo kanjo'unya, singkandomu taunya, 
napompauka: Aa, da ntamampesawaka i Bangka 
Rondo, wa'a ngkasangkompoku napepatemo 
mbe'a setu. - Kanya ngGapude, impiamo reme? - 
Raneomo. Ja bangke mpinca reme, napeoasimo: 
kapia reme madago? - I raneo da kusuwemo, liu 
da tasube wo'u. - Maintimo kinoyo, ndipena'u ri 
boboka, ri wobo njaya. Jela lai wiwi daga: - 
Ndipompo'usimo. Tau se'e patatu. Nasawinaka 
duanga, sancawi sariimo wose, ja metambe reme 
ri yopo, towote. Meboomo wo'u Wo'o: Aa, 
Patirija, siko ja mantunggai yore2, ja yanggomo 
tau lai pu'u ntana. Metango: - Aa, sondo tau, 
bemo da takoto mampetangani liputa. Jamo 
ruantapi bentenya, pura opi, anu ma'i pai anu 
narata. Pura setu, ja morengko: - Posompomo, 
Patirija! - Mau be nupeboo, mau be nudadusi 
tulo'u da kumosompo. Nayalimo boboka, 
mesambalimo lai sambira bentenya, se'i 
komponya jamo kampewongga-mpewongga. - I 
sema da riunya? - Siko tau majea2ni yaku. Ja pura 
napombelapaka yu'a, penaimo. Lo'u2 reme, 
napadungka i mPatirija i To Karoo Uja. Napatuwu 
wo'u samba'a kabilasa, da napapadongeka wo'u 
wa'a nja'inya, bemo nayali rengko ngkoronya 
saga'a. Napakoromo wo'u bentenya, gori2nyamo 
ewa owi.  

Natakolaka kabilasanya, napatuwu pai 
kabilasa au ma'i, mepone ri langka, mandiu ri 
lana riunya, se'i komponya kakobangke2mo. 
Yoremo, ja menaa mangkoni, mandiu ri lana, 
yore muni. Mariandememo wo'u, nadonge balu i 
nTo Karoo Uja, napokau kabilasa setu: Da 
nupapadongeka i Datu ri Payompo Yangi. Jela 
lairia naseko i Datu, napeoasi: Nunjaa 
nukama'ika, Kede? - Aa, ndipeolemo koroku, 
ngGapude, yaku ngkalioku ja lapa. - Mapari 
ntano powia i mPatirija. - Io, kojo, kuto'oka i 
ngGapude silau, bemo kukoto melinja, nato'o: 
Sangaya2 siko da njo'u mampetumbuka, da 
napangkita koromu. Natima i Datu ri Payompo 
Yangi kaju saowo, napayoro dopi ri lobo, 
nato'oka tau singkanduru: Aa, ndasuyu apu lipu i 
mPatirija raneo. Kabilasanya limaatu, banya ja 
samba'a, mantima tau makoje silau. - Io, kabilasa, 
ne'e dangga, pompo'usi duanga.  

Tedungka reme, towotemo. Nato'o mBo'o i 
Motanda Inta: Aa, Patirija, petango. Be nadonge, 
ja nadonge ananggodi molega ri soma, 
napetumbuka pompau mBo'o i Motanda Inta ri 
Patirija, nepa nadonge. Natotosimo onontapi 
bentenya, jamo santapi meta'a, jamo pinda 
banuanya, se'i komponya kayuli2mo. - Aa, bemo 
da kukoto mampetangani lipu se'e, ane nce'emo 
nato'o au ncilau pai ncindate, bemo da kukoto 
mampetangani lipuku. Puramo opi wa'a 
ngkabilasa, nepa morengko si'a, se'i komponya 
baga2mo. Meboomo i Datu ri Payompo Yangi, 
motunda ri lampa'ani. - Siko da mewunu riunya, 
yaku ja mancuru karoo2ku. - Io, 
tapombelapakamo tawala. Wisu napomai i 
mPatirija i Datu ri Payompo Yangi, madungka. 
Me'onto sarai i Patirija, kangasanya mombetoto, 
se'i komponya kaunda2. Samba'a kabilasa 
napatuwu, napokau mangkeni bambari ngkapate 
mpuenya. Nawangumo bentenya, napatuwu wa'a 
ngkabilasa: Ndiako, ndipewunca ndeki lipu. 
Mandiu ri lana, nepa nato'o: Se'i yaku, kabilasa, 
da kuyore, ne'e ndilengko2. Komponya se'e 
natetepu'umo da maju'a doana. - Sangadi 
mangkoni, ndipowotuka yaku.  

Au napatuwu i mPatirija, kabilasa samba'a 
njo'u ri tananya, napetumbuka rongo mpuenya 
kapate i Datu ri Payompo Yangi, pai napokau 
njo'u ri Datu ri Pebetenya. Jela lairia, nato'o: 
Ndipeolemo, ngGapude, ta'aku, sako labu2ku 
bemo re'e, bentamo rengkoku natimamo iwali, ja 
koroku lapa. - Da lo'u mampepate i Patirija, 
mobangke2mo si'a, da tasuyu apu lipunya raneo. 
Ja sakodi pongaranya, kabepanya sape ri pu'u 
ntananya, nakenimo ngkasondonya, tau onoatu, 
napetango i mPatirija: - Aa, da kukoto au 
mancuru2 se'i?  

Ungka lairia moanamo au ndate, napoanamo 
ananya lana, i Molanamo se'e to'onya, maka lana 
mampapewali, napariu ri Ue ngKaronga Bangke, 
au tuama ananya. Ja kunggo2mo tau ri pu'unya. 
Mowinangkasi reme, najujulaka ungka ri tangoa, 
ndeki lipu sape2 natolilimi. Jamo santapi bepa 
madungka, bentamo opi wa'a ntau, au sindate ja 
mampakoroka ananya, i Datu ri Pebete Eo meboo 
lai lampa'ani: Iomo Patirija, mau moanamo siko, 
posompo, da tapombetoto. Roo morengko, 
mosompomo. - Banya kujea2ni, ja 
kasangkompoku pura2 nuopisaka. Roo 
mombewunu, mombetoto, sala-koli i Datu ri 
Pebete Eo, wisu nasayu ri le'enya, metoa2 wata 
ngkoronya, wincu nasube i mPatirija, puramo 
inosanya. Napatuwumo wo'u samba'a. - Bara 



	 141	

njo'u ja ja'i ndate ri Pebetenya. - Ewance'e 
ndipompokau yaku? - Io, palaimo! Nabini wo'u 
lipunya, tebabalue ntimali tandonya, sambira 
sima'i, sambira silo'u. Ananya sindate 
mewongga2mo.  

Nadongemo i Mobaju Eo. - Popeamo tilamu, 
ba be da kusuyu apu lipumu! Nasubemo wo'u liu 
mpalai sampowuro2. Napo'usi wo'u duanganya ri 
ncowunyamo tau se'e, kasariinya mowose, ncpa 
napetango tana ri sambote, meboomo Wo'o i 
Motanda Inta, maka meoleka. Sape2 natinja 
tangoa lai pu'u ntana. Ja ma'i2 reme najujulaka, 
rantani sawimo reme, pura madungka kabilasa au 
ma'i pai au narata, jamo i Patirija pai i Molana au 
salipu se'e. Meboomo i Mobaju Eo ri lampa'ani, 
mesonomo i Molana: Aa, banya komi, Ine, yaku 
yau! - Aa, be nukoto, da nutalikusi. - Aa, bare'e, 
Ine. Masae pombebali2nya, nato'o: Iomo, Ine, 
yalimo rengkoku, be da ndikoto. Bemo nasapu 
inenya, nayalikamo rengkonya, siontapi 
salananya, woo-ntongonya, siganya siontapi, 
morengkomo. Kalo'unya, jela lairia, metangomo 
inenya lai loda, nato 'o i Mobaju Eo: I sema 
mewunu riu? - Aa, siko tau mantako, kanaa! - 
Kogamaka mpodago. Karoonya mombewunu, 
sawusimo ri penainya, kanawutunyamo penainya, 
mombetoto. Masae nakenimo mpeore widu i 
Mobaju Eo, lau tonci pura2 tuwu2: koyoe, 
kungku, alo, pune, keli, nakenimo mpoyoko2 
wasindeku. Moturumo inenya ri langkanya, i 
Mobaju Eo nakenimo mbidunya ri Pebete Eo, 
ndekiria kandekunya. Ewambe'i da pampetangani 
i Molana, nakeni wo'u mpoyoko mbidunya, 
mombetoto ri tongo ndaoa. Ja simpontu ri Bone 
ngKajaa2, ri daga, ja simpontu njairia, masala-
kolimo i Molana, napomaimo i Mobaju Eo i 
Molana, tudu mate, manawu ri Bone ngKajaa2 i 
Molana, maroo2mo, njairia karoo2nya. Inenya 
njau ngkalionya ri lipunya, mokalemo tanta'inya, 
usunya, kariambengimo mpalai nu ananya, 
mo'iagimo, mota'umo palainya; i Mobaju Eo 
malaimo, liumo ndeki lipunya. Kariambengi 
ngkaroo2 i Molana, jamo kilanya ri Bone 
ngKajaa2, jamo wukunya, mesuwu2 kilanya, 
katepurese daanya, kapatenya owi, njairiamo 
kare'e ngkilanya wungka eo, pai re'e tonci Wuko; 
naolemo ntonci, be sako lau ngkaya ntau 
mampeole ungka ngkamatenya. Wukunya se'e 
tesancebukamo lai rangi'i sinjau, inenya njau ri 
sambote daga, bemo membangu2, mokalemo 
usunya, tanta'inya. Moyokomo tonci setu ungka 
njai banuanya, jamo tua'inya nato'oka: Siko 
karoo2 ire'i. Jela lai wuku ntau se'e, nakita 

mesuwu kilanya, nasao, mesuwu, nasao, gana 
sampunju, naoyu, napasipimo ri karabanya, 
napoyokoka ri inenya i Patirija, re'emo kaju pai 
lairia bemo mowotu manu, bemo sako moili 
owai, bemo mokee asu, bemo manawu kayuku; 
ndate kaju meluntu2 ndekuka, ndatiria 
petopanya. Mongayu2mo i Wuko:  

 Teruu ntewuko-wuko, ungka njai mudo-
mudo,  

 Ma'i manto'o bambari, i Molana bare'emo,  
 Njau roomo nasasa, ri Bone ngKajaa-jaa,  
 Njau roomo nasayu, nasayu mewali awu.  
 
Bare'e nadonge i mPatirija. Nuncu2 

petopanya ri kaju au mosu2 ri lipu, nato'o ewa i 
ngenamo. Ungka lairia mewuimo ngoyu sakodi, 
moyoko wo'u njairia, metopa ri wobo bentemo, 
mongayu2 wo'u. Masaemo pongayu2nya 
ewase'e, moilimo sakodi owai, mokeemo asu, 
manawumo kayuku, mototoro'omo manu, bepa 
nadonge mpodago inenya, natetepu'umo 
marantasi kale ntanta'inya, kale usunya sakodi. 
Napeboo wo'u, nato'o:  

 Teruu ntewuko-wuko, ungka njai mudo-
mudo,  

 Ma'i manto'o bambari, i Molana bare'emo,  
 Jamo kilanya kuwawa, ja sampooyu 

tabako,  
 Ja sampooyu teula.  
 
Nadongemo inenya, ja sakeremo usu inenya 

pai tanta'inya. Membangu, metango ri loda, 
laumo ri bente, mongia2ti,13 mamama2 wuyunya, 
ewa tonci wungka eo. Nasono nu inenya:  

 Nunjaa ma'i nuto'o? ode Uko pindongo 
nca.  

 
Mesono Tonci:  
 Teruu ntewuko-wuko, ungka njai mudo-

mudo,  
 Ma'i manto'o bambari, i Molana bare'emo,  
 Jamo kilanya kuwawa, ja sampooyu 

tabako,  
 Ja sampooyu teula.  
 
Meoasi i Patirija:  
 Gencu mpewaima'ika, ode Uko pindongo 

nca.  
 Ara bambari nunjaa? ode Uko pindongo 

nca.  

Mesono i Uko:  
 Nu bambari i Molana, njau roomo nasasa,  
 Ri Bone ngKajaa-jaa, njau roomo nasayu,  
 Nasayu mewali awu, jamo kilanya 

kuwawa,  
 Ja sampooyu tabako, ja sampooyu teula.  
 
Mesono muni i Patirija:  
 Gencu mpewaima'ika, ode Uko pindongo 

nca.  
 Ara bambari nunjaa? ode Uko pindongo 

nca.  
 
Nuncu petopanya, ri lodamo.  
 Da nugencu njai loda, ode Uko pindongo 

nca.  
 
Natangisimo inenya kila nu ananya ma'i 

nawawa naoyu. Natendekamo njai pa'a inenya, 
natangisimo kila saoyu se'e, Kasae mpatangisinya 
kila se'e, nato'o:  

 Ode Uko pindongo nca, da nupoyunumo 
yaku,  

 Da kupangkita anaku,  
 
Mesono Tonci:  
 Be kutaha da mangkeni, yaku se'i jamo 

tonci.  
 
Mesono Ine i Molana:  
 Ode Uko mpindongo nca, jamo nupoyunu 

yaku,  
 Nakajela ri tanamu.  
 
Kasae mpombebali2nya, mesono i Wuko:  
 Boi ja tetaji komi, yaku se'i jamo tonci,  
 Anu da mangkeni komi.  
 
Mesono Patirija, napari2 tumangi da 

napopoyunu, napokau, mesono Tonci:  
 Nditimamo tiniimi.  
 
Natima tinii, napeoasi:  
 Waimbe'i kupangkuja? - Da ndidikamo 

rengkomi.  
 
Nato'o da ndapapombole tiniinya, 

ndape'ulayaka rengkonya. Pura rengkonya 
nadika, mesono i Wuko:  

 Ndipepone wo'u komi.  
 
Mepone i Patirija lai tinii, napeoasi ri Wuko:  
 Waimbe'i kupangkuja?  

 
Mesono Wuko:  
 Nditopo lai wiwinya, wiwinya ntimali-

mali,  
 Njairia kanjo'uku, njairia kanjo'umi.  
 
Natopo ri wiwinya ntimali2 tiniinya, moyoko 

tonci, meangkataka tinii, kanjo’unyamo tonci; 
lairia kanjo'u ntonci, lairia kanjo'u ntinii, teyoro2 
kanjo'u ntonci, teyoro2 kanjo'u ntinii. Ja 
mariandeme, mariambengi poyoko2 mBuko, 
lairia kawenginya, lairia kayorenya; ja 
mariambengi, mariandeme, simpontumo lai Bone 
ngKajaa2, metaunakamo tonci, da napangkita 
kalaunya, da mewawanaka, metaunaka wo'u 
tinii. Jelamo ri Bone ngKajaa2, tumangimo inenya 
lai pesindi ngkilanya, nasao, napasambaka; pura 
tepasambaka wukunya anu tesebumo ri rangi'i. 
Potumangi nu inenya se'e, nato'o:  

 Waimbe'i ndapakuja? ode Uko pindongo 
nca.  

 
Nasono nTonci:  
 Waimbe'i ndapakuja? yaku se'i jamo tonci.  
 
Malai, ja pura2 tepasambaka wukunya, 

mokajumo koro ntau, bepa lau wo'onya, bepa 
mo'inosa ncilau pai taumo. Nato'oka Ine i 
Molana:  

 Nepa riu kabosenya, yaku da ndeki banua.  
 
Malai si'a ndeki banuanya, rata lai tua'inya au 

tau, be mokaraba tonci, nawoncumo riu karaba 
ntonci, tepakoromo tau, napokawongko riunya 
tua'inya, au tua'i mawongkomo wo'u njai 
tukakanya. Masae ngkawongko ndaya se'e, 
mesono i Wuko:  

 Da nupoapuka yaku, a'i, mawomo rayaku.  
 
Ja roo napoapuka, napokaumo:  
 Poapu kina'a puyu.  
 
Panto'o ndayanya, da napowo'omo i Molana. 

Roo napoapu, nato'o ntua'inya:  
 Waimbe'i ndapakuja? 
 
Mesono i Wuko:  
 Sikomo se'i danta'a, ta'a da nupapewali.  
 
Nato’o lionya, nato'o:  
 Banyapa ewaince'e, be kupokono 

mangkita.  

Nato’o wo'u, nato'o:  
 Kupokonomo mangkita, potada ngkirenya 

setu,  
 Penawu engonya setu.  
 
Wuyuanya wo'u napakoroka, mekakoremo 

ungka langkedanya, nakenimo. Natima karaba i 
Wuko, mokarabamo, roo setu nato'o:  

 Tonjumo da kupakeni.  
 
Nakenimo, napoyokokamo wo'o anu nato’o 

se'e, jela lairia, nadikamo ri wata ngkoronya se'e, 
bepa lau inosanya, nato'omo Ine i Molana:  

 Waimbe'i ndapakuja? ode Uko pindongo 
nca.  

 
Mesono i Wuko:  
 Nepa riu kabosenya, yaku da ndeki banua.  
 
Malai ndeki banua, nakeni waima'i kayuku 

papitu, rata lairia, naponga ungka ri wo'o silo'u 
pusa lai witinya, naponga wo'u samba'a 
waindeku pusa lai wo'onya, pura naponga au 
papitu, mbungku inosanya. Po'inosanya se'e, 
nato'o:  

 Ine, ndiwaimo bonce.  
 
Nawai bonce, i Wuko mawai, nainu bonce 

setu, roo nainu, nato'o:  
 Ine, ndiwangumo yaku.  
 
Membangu, ja toa motunda, nato'o:  
 Nunjaa mangkuja yaku? ode Uko pindongo 

nca.  
 
Mesono Wuko:  
 Siko roomo nasasa.  
 
Mesono Molana:  
 I sema masasa yaku?  
 
Mesono Wuko:  
 Mobaju Eo masasa, pindongo kapuru raya.  
 
Maroo2mo lairia, jamo tonci mawai2ka 

nakoni. Mariandememo karoo2nya lai Bone 
ngKajaa2, nakotomo, makogangimo raya sima'i, 
marosomo koronya, napeoasimo gorinya banua 
au mosu da kanjo'unya, nato'o inenya:  

 Ane da ri banuata, bemo kuincani yaku.  
 
Mowotumo Tonci silau:  

 Ndeki banua i nTu'a, da kupampoyunu 
siko.  

 
Mompakoromo inenya, napeoasi jaya:  
 Mbe'i jaya da talulu?  
 
Tonci napasa'a i Molana ri yu'anya, nce'e au 

mantuju2 jaya da kandekunya; jela ndati anda, 
nato'o mpongayu i Molana, napeoasi ri Wuko:  

 Mbe'i banua i nTu'a?  
 
Mesono Wuko: Njai tongonya injau, nce'e 

banua nTu'a.  
 
Jela njai anda, nato'o i Molana:  
 Rimbe'i da kandekuta?  
 
Natuju nTonci, sawi ri anda, mondongku2 ri 

anda, mesonomo Tu'anya ndate ri banua:  
 I sema kandongku-ndongku, ba ja i 

Kedemo wo'u?  
 
Mesonomo au silau:  
 Tu'a, bemo ndiincani, neneku i Patirija,  
 Papaku i Tanda Inta.  
 
Mesono Tu'anya:  
 Kede, pepone sa ma'i, ua makumpuku 

ntano.  
 
Mesono Molana:  
 Be kutaha da mepone, Maeka rayaku yaku,  
 Mangkita eja sinjau, be ku'engge da 

mepone.  
 Tu’a, Maeka rayaku.  
 
Mesono Tu'anya:  
 Ne'e Maeka rayamu, Kede, pepone sa 

ma'i.  
  
Mawila rayanya mombengayu2 pai Tu'anya, 

mepone, jela lai wombo, mekakakore, mesono 
Tu'anya:  

 Kede, mpoliumo ma'i.  
 
Mesono i Molana:  
 Be kupojo da moliu, Maeka rayaku yaku,  
 Mantada eja nTu'aku.  
 
Masae pekakakorenya, nato'o nTu'anya:  
 Papotunda i Molana, njau samponga 

palangka.  

Liu njairia, roo nalangari nTu'anya, maka 
naporengoka, napotautengo Tu'anya, napaincani 
kabaraka nTu'anya, nato'o:  

 Molana tau baraka, poliumo njai langka. 
 Siko nca anu moada, poliumo njai langka.  
 
Liu njairia, be napojo motunda, paikanya 

pongayunya pai Tu'anya lairia sanjaya:  
 Maeka rayaku yaku, moliu ali tunjau.  
 
Maka njau ali kasoro da napapotunda nu 

Tu'anya.  
 Molana tau baraka, njaumo ali kora'a.  
 
Moliu njairia, motunda, napowia nTu'anya 

anu napongo. Napokau ana mayunu:  
 Peokomo kabilasa, mamongo lo'umo 

wawa.  
 
Nawawa ngkabilasa, napeole mamongo, 

nato'o:  
 Be kupongo-pongo yaku.  
 
Napeoasi:  
 Ara mamongo nunjaa, da napongo 

Molana?  
 Si’a nca tau moada.  
 
Nakenimo ngkabilasa waindeku mamongo, 

nawawa se'i, mesono Molana:  
 Ngadi mamongo mpadangka, da napongo i 

Molana.  
 
Napokau ana mayunu:  
 Peoko sa kabilasa, njau ri peti salaka,  
 Da napongo i Molana, da nugili toro 

ngkana, 
 
Nayali, lo'u nawawa, naunde mamongo 

nakeni nTu'anya, nato'o:  
 Ewase'e yau Tu'a, ince'e u da kupongo.  
 
Mamongo, roo mamongo, nato'oka Tu'anya:  
 Makara ngangaku yaku, pokaumo kabilasa.  
 Lo'u dampone kayuku, kayuku anu 

mawaa,  
 Da nainu i Molana.  
 
Lo'u napone ngkabilasanya, natau sampa'a.  
 Da nupone ne nunawu, timbarimo lai tami.  
 

Jela lai tana, natimbari lairia, naore, 
natonjuka, nainu, roo nainu, naponga, nakoni 
unenya, nato'oka Tu'anya:  

 Maoro kompoku yaku, oj Tu'aku sinjau,  
 Pokau sa kabilasa, napapoapu kina'a.  
 
Napokau kabilasanya, napoapu kina'a, 

manana:  
 Nunjaa napo'inau, ode Tu'aku sinjau?  
 Pokau sa kabilasa, da lo'u mantima manu.  
 
Natima manu, podo wuyunya narebu santoko, 

naore samba'a jangko, jela ndatiria, napokau 
kabilasa maroro. Naroro ngkabilasanya manu, 
napoapu, manana moapu, nato'o nTu'anya:  

 Peokomo kabilasa, lo'u mawawa kina'a.  
 
Naokotaka kina'a, mangkonimo, lo'umo 

Tu'anya makoho, nato'omo nTu'anya:  
 Da nuto'omo bambari, bara bambari 

nunjaa?  
 Kede, siko nepa rata.  
 
Nasonomo i Molana, nato'o:  
 Pai kukatuwu yaku, Tu'a, mapari rayaku.  
 Jo kapande ntumpu ntana, pai kukatuwu 

yau.  
 Nasasa mewali awu.  
 
Napeoasi nTu'anya, napetumbuka kapatenya 

pai nawali-ngkatuwu muni.  
 A mapari nca nuepe, Kede, ja kapuru raya.  
 
Pura napetumbu pai nato'o nTu'anya:  
 Kede, ja maroo-roo, ne'emo juku ntato'o.  
 Karoo-roomo ana, nemo juku nubaraba.  
 
Maroo2mo ri lipu nTu'anya, napapakoni 

nTu'anya, mariambengi, mariambuya, Masae2 
nato'oka Tu'anya:  

 Tu'a, mapari rayaku, da napesawaka yau.  
 Kede, be da nuincani, bara mbe'i 

kare'enya.  
 
Nangka14 mangkoni i Molana, nato'oka Tonci 

ri loda, ri yu'anya kanjaunya:  
 Siko wo'u da mangkoni.  
 
Mesono Tonci:  
 Yaku kanca jamo tonci, yaku be mangkoni-

ngkoni.  

																																																								
14	nangka = sinangka (MS.).	

Kanjau banua i Wuko njai mudo2, satobu tana 

kanjaunya, njaumo pongku do'i2, njairiamo 
banuanya, ungka lairia napombawaka si'a 
ntua'inya. Mangkonimo, roo mangkoni, napokau 
kabilasanya ma'i makabe bingkanya. Karoonya 
mangkoni, nato'o nTu'anya da yoremo riunya. 
Bangke reme maroo2, napeoasi ri Tu'anya reme 
anu madago, nato'o nTu'anya: Ja togombengi 
wase'e. Pusa togombengi nato'o da mancuwe 
manu.  

 Tu'a, demanumo yaku.  
 Kede, be da nuincani.  
 
Nakenimo toncinya njai soma, nce'e da 

mantuju2ka pasuwenya manu. Roomo, nato'o 
nTonci:  

 Madagomo manu setu, se'i se'e i Molana.  
 Ja mosu reme naini, da tamana'umo kita.  
 
Nato'o Molana:  
 Pompakoro kabilasa, i ne'e ja dangga-

dangga,  
 Bare'e nutuntu ndaya, kamatenya i 

Molana?  
 
Ja pura mompakoroka kabilasa, da malaimo. 

Napoyunu kabilasa onoatu ja, wa'a nu mangkoto 
melinja. Jela lai wiwi daga:  

 Se'i komi kabilasa, ndipo’usimo duanga.  
 
Napo'usimo duanga, roomo setu:  
 Ndipesancawi bilasa, komi ne'e dangga-

dangga.  
 
Tonci napapasa'a ri yu'a, ane be nakeni setu, 

be da woro ndeki iwali. Malaimo ungka lairia, 
jamo powose2nya, jamo powose2nya. 
Kawenginya meusopaka ri kamosu ngkaratana. 
Mariambengi palai2nya, mosumo tana iwali, 
napetangomo ewa ri pu'u yangi, nato'omo 
ngkabilasa:  

 Ara nunjaa sinjau, Maeka rayaku yaku.  
 
Mesono Tonci:  
 Ne'emo juku ntaseko, pelinja mantondu 

tana.  
 Se'i komi kabilasa.  
 
Mosumo, jela njairia, nato'o: Ndipalaimo 

kabilasa, ndipepali tandonya da kanjo'unya, 
tando mbatu ri pu'u yangi, pai bare'e narata, 

maka mapipi'i watu, subumo, bemo re'e da 
kanjo'u. Napeoasimo i Molana ri Wuko:  

 Waimbe'i ndapakuja? ode Uko pindongo 
nca.  

 
Nasono nTonci:  
 Ne'esa ipu rayamu, ja ne'e be se'i yaku.  
 
Moyoko Tonci, jela ri woto mbatu, 

natungkusi, ewa tungka mbombo, natungkusi 
sape, natumbalaka, njauriamo kanjo'unya, ja liu 
nce'e, na'iowakamo kabilasa pai liu tau se'e, piga 
muni jaya, maka ewa bente kare'enya. Uayu 
ntapi yangi da naliu, nepa da Woro ri tana i 
Mobaju Eo. Jelamo njai anu santapi, ja Tonci se'e 
maincani pai liu se'e tau se'e, pigamo muni. Jela 
njai ka'uayuntapinya, mosumo ri bente i Mobaju 
Eo, nepa ri pu'u yangi au santapi ka'uayunya, 
nasindimo wa'a ngkabilasa, nararamo nu lipu i 
Mobaju Eo, nato'o ngkabilasa pekakainya:  

 Mapari wo'u kuepe, se'i-se'i kabosenya.  
 
Nato'o i Wuko:  
 Ne'esa ipu rayamu, ja ne'e be se'i yaku.  
 
Bara ewambe'i napamporo i Wuko, eo 

mesindi sima'i, madago muni ndapeole, maka 
ewa eota muni se’i wungka eo. Natungkusi wo'u 
nTonci, woromo wo'u ri sambalinya njau. 
Melinjamo wa'a ngkabilasa, napari2 melinja, 
mesono i Wuko:  

 Kabilasa ne'e dangga, pelinja mantondu 
tana,  

 Bare'e ndituntu ndaya, kamatenya i 
Molana?  

 
Sawimo ri au sabuyu, nakitamo lipumo da 

kandekunya pai lawa ja, ewa betu'e saogu ri 
yangi, napangkita ri woto mbana. Naseko nu 
kabilasanya sinjo'u, nato'o ngkabilasanya:  

 Nunjaa kanca sima'i, mawengi sambira 
yangi.  

 
Nato'o nTonci:  
 Ne'esa juku ntaseko, ua popali bangkemo.  
 Ne'emo juku ntato'o, popali bangkemo 

kojo.  
 
Nasawoyoni nTonci kabilasa; ja mosu njai 

pu'u ntananya, bemo muni ndaincani pontu lipu 
da ngkandekunya, napokaumo kabilasa, 
natinjamo tangoa lai pu'u ntana, nato'o i Molana:  

 Mbe'imo da kalo'uta? ode Uko pindongo 
nca.  

 Ne'e nupo'ipu ndaya, ja ne'e be se'i yaku.  
 Banya siko maincani.  
 
Ja ma'i reme, nato'o i Wuko:  
 I semamo da ndalapa?  
 
Mesono i Molana:  
 Yaku be da kuincani. Dampokau tau se'e,  
 Anu da molapa manu.  
 
Mesono i Wuko:  
 Ne'esa ipu rayamu, se'i yaku maincani.  
 
Moyokomo Tonci se'e, nce'e da ndeku 

molapa manu; jela ndati bente, nakokoti singkua 
bente, nanawumo boboka, liumo ndeki raya 
bente, napeponekimo raya banua, nalapaka manu 
wungka2 banua salipu se'e, be molengko2 tau, be 
nadonge kandekunya. Nabubu wea njai pasoyo 
nakeni; i Mobaju Eo papitu rongonya ri langka, ja 
roo nalapa manu ndatiria, wuru moyoko, jela lai 
kuani, natonju wea nabubu ndati pasoyo, nakeni 
kura samba'a, nato'o i Wuko:  

 Peole bara be yonto.  
 
Mesono i Molana:  
 Bare'emo da kusapu, ua sikomo melinja, 
 Ja ma'i reme naini, ndajujulakamo tau. 
 
Mosu reme, nakenimo i wuko wa'a ngkabilasa 

pai i Molana, napasa'a se'i ri yu'anya. Jela ndati 
bente, mewuncamo ri rayanya, maka boboka 
roomo natungkusi i Wuko, naopisakamo kabilasa, 
yunu i Mobaju Eo, ja i Mobaju Eo pai we'anya 
papitu, moromu tau se'e uayu, nadikaka i 
Molana, nepa meboo i Molana ri soma, 
napapalike i Mobaju Eo, kabilasa matiimo 
puyunya (daanya), mesudo2 ri yu'anya 
peboo2nya. Nuncu ri anda, se'imo 
napetitingaramo i Mobaju Eo ndati langka, bepa 
re'e molengko. Menaamo i Mobaju Eo, nato'o i 
Molana:  

 Posompo maliga-liga, siko nca tau makoje.  
 Majea-.jeani yaku.  
 
Nawawa mpenaa se'i, meponemo ndati 

wombo, silaumo yore papitu se'i, nato'o:  
 Nepa nudadusi yaku, da napoapuka riu.  
 
Napoapuka we'anya papitu, pitungkura 

kina'anya, pitungkura inaunya, roo mangkoni, 

nato'o:  
 Nepa nudadusi yaku, da nawasa riu yaku.  
 
Nawasa, roo nawasa, papitu au mawasa, 

papitu tinukunya, pura natinuku papitu, napetaka 
widunya wo'u au tonci mpengaya2, roo nadika 
widunya, nawai rengkonya pituntapi sangaya 
sangaya, roo morengko nato'o: Palaimo, Molana 
ri soma. Nato'o i Molana:  

 Posompo maliga-liga, siko i Mobaju Eo! 
  
Mesono i Mobaju Eo:  
 Ne'e nudadusi riu, yaku da mamongo 

wo'u.  
 
Napamongoka, pituncila wo'u mamongonya. 

Roo mamongo natotosi bambanya sambira, 
mosompo, jela ri tana posomponya, kasilo'unya 
tetana ungka ri lompenya, nepa nato'o da naku 
riunya. Mesono i Molana:  

 Ndiku sa kabilasa.  
 
Nakumo ngkabilasa, madagomo muni 

pekakorenya lai soma, ja toa mekakore, nato'o i 
Molana:  

 I sema dewunu riu?  
 
Mesono i Mobaju Eo:  
 Siko da mewunu riu.  
 
Mewunu i Molana, natengku i Mobaju Eo, 

nepa tudu lai wiwi daga yu'anya, nawalilimo i 
Mobaju Eo, nawunu Molana, natengku, lo'u wo'u 
ri daga yu'anya. Meoasi i Molana:  

 I sema desayu riu?  
 
Mesono i Mobaju Eo:  
 Siko da mesayu riu, siko nca tau mantako.  
 
Mombetotomo tau radua se'e, nakeni mpeore 

mbidunya i Molana, ja be sintuwu loda, 
nasewomo i Molana i Mobaju Eo, manawumo 
pa'anya sambira, meoretaka wo'u, ja sintuwu ju 
ata, nasewo wo'u sambira, manawu, nato'o 
mbe'anya papitu: Peole sa, ongga, bara kita 
tumpu lipu? Napeole, nato'o: Io, ewance'e kojo 
yau. - Io, tampe ewase'emo. Nasewo wo'u nji 
lompenya, jamo ncindekunya ri bambaranya, 
meoretaka widu i Mobaju Eo; ja simpontu 
salopio, sala-koli Mobaju Eo, wisu wo'u napomai 
ri kakodinya, manawu, nato'o mbe'anya papitu: 
Peole, kabilasa, bara puemi. - Aa, io, kojo, i Pue 
yau. Metango njai loda we'a samba'a, nato'o: Io, 

monco kojo. Jamo wo'onya mebumbuku, 
mekogamaka nakawaindate i Molana, 
naparantodu, mobabalamba tana, kajela 
mbo'onya. Ja roo setu, metaunaka waima'i, 
nato'oka kabilasa: Ndikuka, bilasa. Naku, nadika 
ri wawo ntana, nato'o mbo'o: Aa, rongoku ne'e 
ndapepate. Jela lai tana, mepone, nato'o: Wenu 
komi se'i? be ndipojo da melinja? boi kupepate. 
Nato'o: Oo, mboli nupomantau ta'imu pai ne'e 
ndipepate kami. - Ane ewance'e, 
ndipompakoroka. Mompakoroka, mowotumo i 
Wuko ri wobo bente, nakaa2saka ndolu 
dampoura, mesono i Molana:  

 Waimbe'i da ndato'o?  
 
Nato'o nTonci:  
 Tanoana tapalair, ne'e lindo ri iwali.  
 
Aa, da ndato'o pura2; mesono Wo'o i Mobaju 

Eo: 
 Mantima tau makoje, bare'e kawbo-woo.  
 
Mawoo2mo wa'a ngkabilasa, tonci Wuko 

napasa'a muni ri yu'anya, da napakeni i Molana. 
Ja mosu lai tangoanya lai pu'u ntana, nato'o i 
Wuko:  

 Da ndasumbani tangoa, da yore riu ire'i.  
 
Sambengi lairia, bangke reme nato'o: 
 Da tamalaimo kita. 
 
Mesono Wo'o i Mobaju Eo:  
 Mangkeni tau baraka, kawoo-woo ri jay'a.  
 
Malai ungka njai tangoa, kawoo2mo 

nganganya pura2, wo'o i Mobaju Eo nakati, 
sampe'onto napamongoka mbe'anya. Jela njeai 
duanganya, mesancawi ri duanga, mowose wa'a 
ngkabilasa, jamo powose2nya, tiadonge, i 
Mobaju Eo be madoro, nato'o:. Aa, mangkeni tau 
makoje, be sako madoro. Ja butu riadongemo 
nTu'anya pai Inenya, nato'omo nTu'anya:  

 Ba ja i ngKedemo owi.  
 
Nawali-mpetango se'e, nakitamo, nato'o:  
 Io, i Kedemo owi. 
 
Jela lai tangoa ri sompoanyamo se'e, nce'emo 

tangoanya owi, pana'u ungka ndati wawo lipbe, 
riato'o nTu'anya: 

 Lo'u ole, kabilasa, bara ja puemi owi.  
 

Lo'u naole ngkabilasa, ja mosu, nato'o: Oo 
si'amo!  

 I Puemo owi se'e.  
 
Nasumbani tangoariya, napokaumo nTu'anya 

kabilasa:  
 Peokomo kabilasa, lo'u daso'o pamawa.  
 
Naso'o ngkabilasa pamawa au ewa apa dopi 

tondunya, nakeni ndeki Tu'anya, mesono 
Tu'anya:  

 Roo njaya i Molana, se'i samba'a pamawa. 
 
Nakeni ri pu'u bente, nataka, mesono i wuko: 
 Ira ngkonau makuni, tima da ndipotowugi.  
 Yoyo ngkonau manggaa, tima da 

ndipapasa'a.  
 
Natima, bepa naincani manciati.  
 Da ndisiatimo njo’u, nunjaa yau ndikuja?  
 
Nato'o da mongayu, meoasi i Molana:  
 Waimbe'i ndapokuja?  
 
Mesono i Wuko: 
 Ndakaasakaka ndolu, pitumbobo da 

ndato'o.  
 
Pusa pitumbobo, nasiati. 
 Waimbe'i ndapokuja? 
 
Mesono i Wuko: 
Da nayonco wo'u woyo, woyo da 

nupotambolo.  
 
Mesono i Molana:  
 Waimbe'i ndapangkuja?  
 Da ndatawuisi woyo.  
 
Ndekumo ri lipu, kabilasanya napaporiu, si'a 

ri talikunya, natakamo nTu'anya wawu, manu, 
baula, asu, mbula, mpengaya2 nataka, roo njaya i 
Molana. Malai sindeku wa'a ngkabilasa, moliu 
samba'a, natida samba'a, moliu samba’a, natida: 
samba’a, bare'e au tinja, ja mawu-awu waka 
mpapomai ngkabilasa. Moliu i Molana, ja nasigi, 
nepa natima ngkabilasa wo'onya ri tana. Jela 
ndatiria, puramo napepate au nadedewaka 
nTu'anya pura, nunjaa sa'e nadika! Jela ri raya 
lipu, meoasi i Molana, peponenya ri lobo:  

 Waimbe'i da ndato'o, ode Uko pindongo 
nca?  

Mesono i Wuko:  
 Ndaimbaka gana-gana, pitungkani lai eja.  
 
Mepone, jela ri eja: 
 Waimbe'i ndapakuja? ode Uko pindongo 

nca. 
 
Mesono Wuko: 
 Lai dopi pituminca, nepa saruu ri gimba. 
 
Ja roo moimba, moganda kabilasa, 

mampakoro au nasumbele, na'atuwu, roo, 
napokau kabilasa da ndeku moapu, da ganggara, 
nepa nataunaka ri lobo, ja pura kina'a, nato'o 
mBo'o da nadika ri tampo nu poniu, lairia naara2 
ndongonya papitu, napakoni, napamongoka; tau 
setu molimbu; naokotaka wa'a ngkabilasa wa'a 
ngkina'a, nato'o nTonci: 

 Njai Molana da riu, nepa ntelimba ri Ine,  
 Nepa ntelimba ri Tu'a. 
 
Roo setu:  
 Kabilasa titimama, kabilasa lo'e-lo'e.  
 Ue wo'u da nditawa, peokomo kabilasa.  
 Peoko sa kabilasa, baru wo'u njo'u tawa.  
 
Wungka napantawaka, mangkoni, nato'o 

nTonci da ndapakonoka wawainya.  
 Da wambe'i ndapakuja?  
 Da mobongka ira riu.  
 
Roo setu, napokau kabilasa:  
 Peokomo kabilasa; da njo'u moringko 

ganda.  
 
Moganda, roo moganda, nato'o: 
 Peokomo kabilasa, mamongo njo'u 

mawawa.  
 Wawakamo i Molana.  
 
Roo setu, nawaimo kabilasa da molega, au 

balega, da yore au bayore, au ri tampo, 
kanjaunyamo lairia; karoo2nya lairia, rongonya 
papitu au molimbu2, sangadi nasombamo 
entonya, nepa da pusa inosanya. Mariandeme 
kalaunya ri tampo, ja bangke reme mesono i 
Molana: 

 Kami da ndeki banua.  
 
Jela ndati banua, mewunca ri langkanya, 

toncinya natambemo ri yu'anya njai pontu 
ngkayore2nya, metompamo i Wuko, nato'o:  

 Yaku mariambengimo, yakumo da 
kumalai.  

 Bara mawomo i a'i.  
 
Napeoasi riunya ri Tu'anya pai Inenya da gori 

mpalainya manga'e, da mampopusamo 
panga'enya, da mosusamo, nato'o nTu'anya:  

 Jo patambengi wase'e, dewalimo songka 
se'e.  

 
Mowiamo rengko Inenya pai Tu'anya, 

metompa2mo Tonci ri Molana:  
 Yaku se'i da malai, njo'u daole i a'i.  
 
Mesono i Molana:  
 Yaku wo'u da kunjo'u, da nupoyunump 

yaku.  
 Kupangkita banuamu.  
 
Mesono Tonci:  
 Be da kupoyunu siko, yaku se'i jamo tonci. 
 
Banya, bara, be natangisi, nato'o nTonci:  
 Yaku da Io'u sarai, siko ne'e tutumangi.  
 Ane da njo'u sarai, da kunjo'u wo'u yaku, 
 Ane ja siko da njo'u, boi bare'emo jela. 
 
Karia2 ndeme petompa2nya se'e, na'iokamo, 

maka pan to'o ndayanya, bemo da jela muni pai 
da napoyunu. Moyoko ri loda Tonci, naunju2pi i 
Molana, jela njai loda, napeelisi, ja tutumangi i 
Molana. Mesono Tonci:  

 Ne'e sa motutumangi, njo'u maole i a'i. 
 
Masae paunju2 pinya Tonci, nato'o 

mpotumangi i Molana:  
 Ne masae kanjo'umu, Uko da mawo 

rayaku.  
 
Ja masae mpetompa, butu moyokomo Tonci, 

jela njai banuanya, nayalimo karabanya, 
mombetangisi pai tua'inya, masae potumanginya, 
osa rayanya tumangi, nato'o:  

 Siko a'i, da moapu, da ntamangkonimo 
yau.  

 
Mangkoni, roo setu, nato'o:  
 Da tamalai mandiu.  
 
Malaimo santua'i mombewasa2, mandiu. Roo 

setu moapu wo'u, mangkoni ngkinowia, nato'o:  
 Pusamo njai langka, da tayoremo, tua'i.  

Au sinjau, i Molana, jamo potutumanginya, be 
bara mangkoni, malori, bemo napojo 
membangu2, ruambengi palainya, jamo sanjanga 
ri lompenya, sape, kadusuoya. Ja pusa sambengi 
kanjau i Wuko, mombulemo rengko i Wuko, da 
naporengko ri susa, maka ja ruambengi 
kanjo'unya, da momposusamo kandekunya 
manga'e. Puramo roo nawule rengko i Wuko, 
bangke reme nato'o: 

 Se'i eo nato'o nTu'a, da pewalinya posusa.  
 
Nalupimo rengko, podo naoyu ri ayapa 

koikodi, rengko ntau salipu, nawunca wea sakodi 
ri tutu ngkaboba, roo setu napokau tua'inya da 
mangkeni, nakalibantu ri pauba. Nauba 
ntua'inya, napaporengko, nepa morengko 
ngkalionya, mareme2 sincinya, topinya karedo2 
ewa uja mbatu, malaimo, toncinya ndapotebaka 
ri kaso banuanya. Au ndate ri langka bepa 
membangu2, nadongemo mai soma rengge njoe 
ntopinya pai ju ngkarabanya, nasekomo: Aa, tau 
tokuja setu, jela ri eo mpombinalu pai madolidi 
wo'u, jamo radua ma'i. Ja liu2 lai lobo; laumo 
Inenya pai Tu'anya mombinalu. Au rindate 
naperokusi membangu, mampetango ri loda, 
nakita peponenya ri lobo, langkenya siwia2mo. 
Roo setu moturu, mampopea i Wuko be jela, be 
napatada nToncinya pai be naincani wawainya. 
Jela lai lobo, nakita i Wuko be lau i Molana, 
nato'o ndayanya: bara ma'ai ju'anya. Motunda lai 
oyo nTu'anya pai Inenya, nakadudungi Inenya 
mombinalu, ja nayali wea ntau se'e ri tutu 
ngkaboba, nce'emo ndawinalu, naparindi njai 
soma, nayangapaka ri soma, karoonya mewunca 
winalu ri lobo, nataunaka ri soma, ja malenge 
raya ngkabilasa mantau, be pura. Nato'o: 
Ndipe'ontokamo. Ja roo mombinalu, meoko i 
Wuko, mawonce rengko da mposusanya, roo 
nawonce ri woncea, natalo nu Inenya pai 
Tu'anya, gori ngkadolidinya, napokau kabilasa 
ndeku manto’o i Molana da lo'u lai lobo. Ndeku 
kabilasa manto'o: Kami, ngGapude, da rila'i 
manto'o, komi da lo'u ri lobo; mesono: 

 Bare'epa lo'u yaku, bare'e jela tonciku.  
 
Napeoasi nTu'anya: Waimbe'i napesonoka? - 

Be napojo, bepa jela toncinya. - Aa, bara be 
madago ndaparuangkani? - Madago. Napokau - 
wo'u, ja mesono:  

 Ja da pura inosaku, bare'e jela tonciku.  
 
Ntano nce'e ja au lai lobo; Masae2 jelamo i 

Molana, ja napombeninika ngkabilasa ri soma. 

Jela lai lobo mepone, motunda ri suno. Se'imo 
we'a radua naposusuaraki, bemo nalimba2 
matanya lairia, bata2mo rayanya. Lauka reme, 
napokau kabilasa da ndeku maole au moapu. - 
Mananamo, ngGapue! - Taunakamo. Nakeni 
kina'a, nadika ri tongo lobo, napombeara2 kina'a, 
nepa nadedewaka i Wuko dula sampotongo lobo, 
ja gana nadika dula, nasale i Molana, mesono:  

 Bepa da mangkoni yaku, bare'e jela 
tonciku.  

 
Mesono i Wuko:  
 Yakumo se'i toncimu.  
 
Mombebali pai Molana, mesono i Wuko:  
 Yakumo se'i toncimu, siko wo'u da 

mangkoni.  
 
Be naokotaka kina'a, naayamo i Molana, 

maka nadongemo pongayunya owi; ewance'emo 
se'e. Masae napo'io-monco i Molana, napeoasi ri 
Wuko:  

 Waimbe'i wawainya? ode Uko pindongo 
nca.  

 Kina'a wo’u da dika, ndatemo ri paladuru.  
 Peokomo kabilasa, okotakamo kina'a.  
 Njai Molana da riu, nepa ntelimba ri Tu'a.  
 Nepa ntelimba ri Ine; nepa njai kabilasa. 
 
Makunti2mo da ndapanganto'o; ndaimba2 

pura2, wungkamo ri lobo, sako ananggodi au 
masiwu2 naokotakaka kina'a, nepa se'e pangkoni 
i Molana. Napokau kabilasa maosu bingka, 
roomo naosu bingka, natawa owai, roo megegesi: 

 
 Peoko sa kabilasa, mamongo ma'i niwawa. 
 Njai Molana da riu, nepa ntelimba ri Tu'a.  
 Nepa ntelimba ri Ine, nepa njai kabilasa.  
 Waimbe'i wawainya? ode Uko pindongo 

nca.  
 Siko da mabongka ira, wase'emo 

wawainya.  
 
Meoko i Molana, mabongka ira, dula payama 

ngkalionya, napakoroka wawainya.  
 Peokomo kabilasa, da njo'u moringko 

ganda.  
 Waimbe'i ndapakuja? ode’Uko se'i se'e.  
 Donteo duade riu, se'i se'e, e Molana.  
 
Pura napatada ntonci, napakoroka wawainya, 

meoko tau radua setu, be napojo mombembelapa 

pai tua'inya, mposambtmgi be tedurigka, bangke 
reme nato’o wo’u: 

 Ewambe'i ndapanto'o? ode Uko pindongo 
nca. 

 Da mana’u da moroo, da ntamorengko 
riunya.  

 
Napetaka rengko pura2, sako ananggodi 

morengko, njau wo'o njai tampo ja kahaa2.  
 Ewambe'i ndapakuja? ode Uko se'i se'e. 
 Da mearai riunya, ewase'e wawainya.  
 
Roo moroo, mearai, napokau kabilasa da 

ndeku mantima kina'a. Nadedewakamo dula.  
 Peoko sa kabilasa, njo'u mawawa kina'a.  
 Njai Molana da riu, nepa ntelimba ri Tu'a. 
 Nepa ntelimba ri Ine, nepa njai kabilasa.  
 
Pura naokotaka kina'a, mangkoni.  
 Peoko sa kabilasa, mamongo njo'u 

niwawa.  
 Njai Molana da riu, nepa ntelimba ri Tu’a. 
 Nepa ntelimba ri Ine, nepa njai kabilasa.  
 
Roo mamongo, napeoasi:  
 Ewambe'i wawainya? ode Uko pindongo 

nca.  
 Entomo u da ndato'o, e Molana sikd se'e. 
 Waimbe'i da kuto'o? ode Uko pindongo 

nca.  
 
Nato'okamo gorinya da nato'o.  
 I sema dampebooka?  
 I sikomo setu se'e.  
 
Napebooka i Molana, wengi mposambengi be 

tedungka tau radua setu mongayu; ane me’onto, 
jamo ndati Molana pe'ontonya. Osa tojonya, 
meoko wo'u, bangke reme, jamo kapio2 
powotunya au njai tampo, nawawa ngkabangke 
ndeme, napapeyapi poento, puramo inosanya. 
Mesono i Wuko:  

 Pusamo susata se'i, da ndeki banua riu.  
 Nepa da mompalakana, pai Ine pai Tu'a.  
 
Malai, jela, ri banua, mongayu2, metompa:  
 Yaku da kumalaimo. 
 
Mesono i Molana: 
 Ane malaimo siko, da nupoyunumo yaku.  
 
Mesono i Wuko:  

 Be da kupoyunu siko, yaku da podo ri 
yopo.  

 
Mombetangi2si wo'u petompanya, Kasae 

mpombetangi2sinya, nato'o:  
 Da nupoyunumo yaku, kupangkita 

banuamu.  
 Be da kupoyunu siko, yaku da podo ri 

yopo.  
 Ane be da nupoyunu, ja da pura inosaku.  
 
Kasu2 mpombebalinya, napoyunu i Wuko i 

Molana, jela njai banuanya, napeole, napepalimo 
karabanya, boi napewunca wo'u, nakita kaso 
makemba2ri, au nasayu, nateba awi ndapadika 
toncinya, natima ntumpunya se'e, napoawa ri 
rapu, jamo nunga mawau, napeenga, 
naincanimo, natangisi karabanya, nato'o: Bemo 
da kupojo dampolangkai, karabaku nupoawa. Ja 
nce'emo napakanarasi wo'u, nato'o da nalangari, 
be napojo. Malai ri Inenya: pai Tu'anya, nato'oka:  

 Boo Ine, boo Tu'a, yaku se'i masalamo.  
 Nunjaa nupomasala? 
 Tu'a, u kupomasala, karabanya kupoawa.  
 Tu'a, ndilangarikaku.  
 Nunjaa ndapolangaka?  
 Jamo komi da manto'o.  
 Palaimo wainjo'u, po'iokamo baula.  
 
Nato'o: salambara da nawai, ane be napojo, 

da tau sampole lipu. Napewalilika wainjo'u, ja 
nangayuka, be napojo ma'ioka; masae 
napombengangaika se'e, napokono tau pai baula 
sangkani lo'u, be napojo ndapoga'a. Tepakoromo 
madago porongonia. Masaemo nato'o: Dalaimo 
njai Tu'a, takaroo2 lairia. Be napojo riunya, 
nalangari wo'u pai nato'o i Wuko:  

 Ane wase'e nuto'o, da kunjo'u pai yaku.  
 
Jela njai Tu'anya, mopasambaka, mopasalipu 

mpodago. Bara moanapa, bemo madago 
ndasumpaka, maka tando mpandongeku ire'i.  

 
I Jempa Juju 

 
Maroo2mo Ta Datu pai Indo i Datu, mojamaa. 

Manggaamo pu, napokaumo tau da lo'u 
mampeole bara mosumo da ndapapota, gori 
ngkanggaanya. Lo'umo i Ta Datu pai lndo i Datu 
mampeole, napokau i nTa Nuanengka, era i nTa 
Datu, tukaka i Indo i Datu. Mewali, kalo'unya 
mampeole, laumo tau tumunda, iwali, i Bangka 
Rondo, tau ri Wawo Yangi, napesuwukimo, 

nasayumo i Ta Datu pai Indo i Datu, bare'e kono 
ananggodi lai kompo Indo i Datu, maka tianamo. 
Masae, ja gana togombengi, nakita i nTa 
Nuanengka be jela, pai nakalo'u ntau nasongka 
maole. Jela lairia, jamo ananggodi mongayu2, 
maka magoromo wata ngkoro nu inenya, 
mebotemo ananggodi, kagoro inenya naposi2, pai 
nakatuwu. Ja wuntu2mo inenya napasayu, 
wo'onya naubamo i Bangka Rondo.  

Kajela i nTa Nuanengka, mongayu ananggodi, 
nato'o mpongayunya:  

 Jempa Juju, tamaku Ta Nuanengka, i Jempa 
Juju.  

 Jempa Juju, landenya lipa tambaga, i Jempa 
Juju. 

 
Nalande ntamanya, nasoko ananggodi setu, 

napalaikamo nji banua. Jela njairia, nato'o:  
 Jempa Juju, Du'a, yaku da ndariu, i Jempa 

Juju. 
 Jempa Juju, nditawa ue ri mangko, i Jempa 

Juju. 
 
Natawa ntu'anya ue ri tabo, nariu; roo nariu, 

mekiumbu:  
 Jempa Juju, Du'a, da ndimbuu-mbuu, i 

Jempa Juju. 
 Jempa Juju, laumo lele mauru,15 i Jempa 

Juju. 
 Jempa Juju, Du'a, da ndimaa-maa, i Jempa 

Juju. 
 Jempa Juju, laumo lele manawa, i Jempa 

Juju.  
 Jempa Juju, Du'a, da ndimoo-moo, i Jempa 

Juju. 
 Jempa Juju, laumo lele manondo, i Jempa 

Juju.  
 Jempa Juju, yaku yau ngkumangipi, i Jempa 

Juju. 
 Jempa Juju, ri raya mpeti mogili, i Jempa 

Juju. 
 Jempa Juju, yaku ngkumangipi yore, i 

Jempa Juju. 
 Jempa Juju, ri raya mpeti mokole, i Jempa 

Juju. 
 Jempa Juju, guma ngKede salaka, i Jempa 

Juju. 
 Jempa Juju, parakainya kamanda, i Jempa 

Juju. 
 Jempa Juju, palintetenya wuyawa, i Jempa 

Juju. 

																																																								
15	lele mbana, rei2 (MS.).	

 
Nce'e pai napesono nTu'anya: 
 Jempa Juju, i Kede ba da measa, i Jempa 

Juju. 
 Jempa Juju, sondomo ngaju narata, i Jempa 

Juju.  
 
Mesonomo Ananggodi:  
 Jempa Juju, yaku bare'e measa, i Jempa 

Juju,  
 Jempa Juju, sondomo ngayu kurata, i Jempa 

Juju. 
 Jempa Juju, mbe'i tawala i mPapa? i Jempa 

Juju. 
 Jempa Juju, imbe'i kanta i mPapa? i Jempa 

Juju. 
 Jempa Juju, mbe'i penai i mPapa? i Jempa 

Juju. 
 Jempa Juju, da mangarumo tuama, i Jempa 

Juju. 
 Jempa Juju, pitumpali gana-gana, i Jempa 

Juju.  
 Jempa Juju, da ngkumangarumo yaku, i 

Jempa Juju.  
 Jempa Juju, da ndipetangomo tau, i Jempa 

Juju. 
 
Mangaru, nasewo bamba ata, pena'u, teke lai 

tana, pupu mangaru, ewa ngkeo ri limu pekiunya, 
molilinonosi, woro laisi,16 nato'o:  

 Jempa Juju, pitumpali gana-gana, i Jempa 
Juju,  

 Jempa Juju, pangaru ana ntuama, i Jempa 
Juju.  

 
Masae, nato'o ntu'anya:  
 Jempa Juju, Kede, ondamo mangaru, i 

Jempa Juju, 
 Jempa Juju, puramo metango tau, i Jempa 

Juju. 
 
Jo nasoko ntu'anya, naore ri banua, maka 

kodipa; be da sawi ngkalionya. Ungka Iairia 
mekiumbumo, ewa ngena! Masae, nupe 
mewonggamo, da malaimo.  

 Jempa Juju, lo'e-lo’e titimama, i Jempa Juju. 
 Jempa Juju, jayata ri tanga ndawa, i Jempa 

Juju. 
 

																																																								
16	karimbo oninya, sako ri sambali ntana 
ndadonge (MS.).	

Moiwomo, me'ulaya ri tinii, mana'umo, da 
mo'iwali. Papa'unya se'e, mangosu ri kandepe, jo 
epa wa'a ntamanya pai kabilasanya, ndati tu'anya 
kare'enya.  

 Jempa Juju, ndipano'omo, Tamaku, i Jempa 
Juju. 

 Jempa Juju, lantu napewongga yaku, i 
Jempa Juju. 

 Jempa Juju, ane mewonggamo yaku, i 
Jempa Juju. 

 Jempa Juju, da pgkumana’umo yaku, i 
Jempa Juju. 

 
Maroo2mo tamanya lai kandepe, pai 

kabilasanya radua, i Jempa Juju ntongo ri tu'anya, 
ja wa'a ntamanya mangosumo ri tangoa. Ja gana 
pitumbengi kandatenya ri tu'anya, nato'o:  

 Jempa Juju, ne'e mawila rayami, i Jempa 
Juju,  

 Jempa Juju, malantu-lantu anami, i Jempa 
Juju. 

 Jempa Juju, ne'e ja kandadu-ndadu, i 
Jempa Juju. 

 Jempa Juju, taiwonaka mpodago, i Jempa 
Juju. 

 Jempa Juju, Tama, da ntaiwonaka, i Jempa 
Juju. 

 Jempa Juju, da mampepali i Papa, i Jempa 
Juju. 

 Jempa Juju, Tama, da ntaiwonaka, i Jempa 
Juju. 

 Jempa Juju, da mampepali i Nene, i Jempa 
Juju. 

 Jempa Juju, mewongga-wonggamo yaku, i 
Jempa Juju. 

 Jempa Juju, da woro ri iwaliku, i Jempa 
Juju. 

 Jempa Juju, mewongga-wonggamo koro, i 
Jempa Juju. 

 Jempa Juju, ri iwaliku da woro, i Jempa 
Juju. 

 Jempa Juju, da ngkumana'umo yaku, i 
Jempa Juju. 

 Jempa Juju, patumbole toru banta, i Jempa 
Juju. 

 
Manoro ja karengge2 sangkani; ndawuaki tinii 

da pe'ulayanya.  
 Jempa Juju, da napena'u nu ana, i Jempa 

Juju,  
 Jempa Juju, ndipatumbolemo banta, i 

Jempa Juju. 
 

Napatumbolemo kojo nu tu'anya toru banta. 
Mana'u, jela ri tamanya.  

 Jempa Juju, ise'i jelamo yaku, i Jempa Juju, 
 Jempa Juju, Tama, da ndigombo yau, i 

Jempa Juju. 
 Jempa Juju, kita da meore, Tama, i Jempa 

Juju. 
 Jempa Juju, jaya ri to wawo mbana, i 

Jempa Juju. 
 
Lo'u tu'anya lai tangoa, mampapoiwo da 

palainyamo.  
 Jempa Juju, lo'e-lo'e titimama, i Jempa Juju, 
 Jempa Juju, jayami ri tanga ndawa, i Jempa 

Juju. 
 
Ja sika'io2mo mampakoroka tau aopo, da 

me'ulaya ri tinii samba'a2 ja, i Jempa Juju pai i Ta 
Nuanengka samba'a2 tiniinya, kabilasanya radua 
samba'anya, maka kabilasanya anu makoje, 
nawai pomakoje, nawai apu da mombetoto, mau 
tesancowu iwali ndapesoraya njairia, be panangi. 
Me’ulayamo kojo tau aopo setu. Nato'o i Jempa 
Juju, nato'oka tu'anya: 

 Jempa Juju, yaku da ngkumooremo, i 
Jempa Juju.  

 Jempa Juju, da ngkumeoretakamo, i Jempa 
Juju. 

 Jempa Juju, da ngkumaole i Nene, i Jempa 
Juju. 

 Jempa Juju, ndate ri to dawo lene, i Jempa 
Juju. 

 Jempa Juju, kumeoretaka kana, i Jempa 
Juju.  

 Jempa Juju, da ngkumaole i Papa, i Jempa 
Juju. 

 
Naolesaka ntu'anya rilau, jamo ndeku ewa 

betu'e saogu, tu'anya ja monggangguwo, ja 
momputosi, mampomawo makumpunya paya 
ndeki raoa. Masae karoo2 ntu'anya njai tangoa, 
bemo nakita makumpunya, payama. Kajelamo 
tau aopo mosumo ri lipu iwali, naliumo tongo 
ndaoa, sawimo ndati wawonya, ri tana santapi, 
mongayumo:  

 Jempa Juju, ba ndikita iwaliku? i Jempa 
Juju.  

 
- Aa, ndipetango, ndipeole! Napeoasi ri tau 

salipunya, ri yunu ntau anu mesayu, paikanya tau 
anu ndaaya sampole, naincani kai Jempa Jujunya.  

 Jempa Juju, kukita moliu yau, i Jempa Juju. 
 mangkeni wo'o mpapamu, i Jempa Juju. 

- Aa, setumo napomawo mpodago!  
 Jempa Juju, kukita moliu, Kede, i Jempa 

Juju. 
 Jempa Juju, mangkeni wo’o i Nene, i Jempa 

Juju. 
 
Liu, jela ri saogu banua, napeoasi:  
 Jempa Juju, boopa, taliwanua, i Jempa Juju, 
 Jempa Juju, bara ndikita moliu, i Jempa 

Juju. 
 Jempa Juju, Bangka Rondo, iwaliku, i 

Jempa Juju. 
 Jempa Juju, mangkeni wo'o mpapaku? i 

Jempa Juju. 
 
Runtu tau mampetango i Jempa Juju ri sambali 

bente, nato'oka si'a:  
 Jempa Juju, iwalimu njo'u, Kede, i Jempa 

Juju.  
 Jempa Juju, mangkeni wo'o i Nene, i Jempa 

Juju. 
 Jempa Juju, njau njai tando lipu, i Jempa 

Juju.  
 Jempa Juju, kare'e nu iwalimu, i Jempa 

Juju.  
 
Jela ri katogobanuanya, napeoasimo wo'u:  
 Jempa Juju, boopa, tau sindate, i Jempa 

Juju.  
 Jempa Juju, mbe'i pontu iwaliku? i Jempa 

Juju. 
 Jempa Juju, ane iwalimu, Kede, i Jempa 

Juju. 
 Jempa Juju, njai ungka lipu se'e, i Jempa 

Juju. 
 
Jela wo'u ri au saogu banua, napeoasi:  
 Jempa Juju, boopa, taliwanua, i Jempa Juju. 
 Jempa Juju, ba nukita iwaliku? i Jempa Juju. 
 Jempa Juju, i Bangka Rondo masala, i 

Jempa Juju. 
 Jempa Juju, mangampepate i Papa, i Jempa 

Juju. 
 
Nato'o ntaliwanua: Aa, ndipeole, koisa, bara i 

sema? - Aa, i Jempa Juju! Napombetompasi ri 
mokolenya, nato'o: Aa, nce'e ntano anu moliu 
mogumora sambali au i Wengi tunjo'u, 
mampogumoraka wo'o i nTa Datu pai Indo i 
Datu, tunjo'u. - Io, da kaliumo. Jela ri ka'alima 
banuanya, meboo2 ri pontu boboka:  

 Jempa Juju, boopa, wa'a mpapaku, i Jempa 
Juju. 

 Jempa Juju, ba ndikita liu re'i, i Jempa Juju. 
 Jempa Juju, tau ja mobangke-bangke, i 

Jempa Juju. 
 Jempa Juju, u mampaka'ilu yaku? i Jempa 

Juju. 
 
- Aa; nce'e ntano anu moliu kawoo2 

mogumora, mebuhehe, mekiu. Jela ri ka'aononya, 
nato'o: 

 Jempa Juju, boopa; tau sinjau, i Jempa 
Juj'u. 

 Jempa Juju, ba ndikitamo moliu, i Jempa 
Juju. 

 Jempa Juju, Bangka Rondo, iwaliku, i 
Jempa Juju. 

 Jempa Juju, u mampaka'ilu yaku? i Jempa 
Juju. 

 
- Aa, nato'o, Kede, tunjaumo banua gori 

ngkamosunyamo. Nanguru2kamo i Jempa Juju, 
mombejawamo mompeoasi, boi inepe, boi 
tilongko, da maworo nji yopo iwali, bemo da 
nale'o.  

I Bangka Rondo tau bangke, rongonya papitu. 
Naliumo banua aono, jelamo ri kapapitunya, 
maka mombelulu pai rongo i Bangka Rondo 
papitu, modede2.  

 Jempa Juju, ba nukita iwaliku, i Jempa Juju. 
 Jempa Juju, mampepate papaku? i Jempa 

Juju. 
 
- Aa, nato'o i Bangka Rondo, peole pesa tau 

tulau, gori mpongayunya:  
 Jempa Juju, yakumo se’i inasala, i Jempa 

Juju. 
 Jempa Juju, mangkeni wo'o i m Papa, i 

Jempa Juju. 
 Jempa Juju, masala yakumo se'e, i Jempa 

Juju. 
 Jempa Juju, mangkeni wo'o i Nene, i Jempa 

Juju.  
 
Na'iowakamo i nTa Nuanengka kabilasanya, 

au radua da molampa'ani ri pu'u bente lai 
boboka bente i Bangka Rondo. Maka i Jempa Juju 
pai i Ta Nuanengka da maroo2 ri lampa'ani, 
ma'iowaka kabilasanya radua.  

 Jempa Juju, ndipowia lampa'ani, i Jempa 
Juju. 

 Jempa Juju, boo wa'a ngkabilasa, i Jempa 
Juju. 

Redo2 kabilasa radua setu mampowia 
lampa'ani, anu ewa waa apu gori ngkakojenya. 
Roo yau, meponemo ri lampa'ani i Jempa Juju pai 
tamanya, nato'o: Roomo lampa’ani.  

 Jempa Juju, ndipamongo kabilasa, i Jumpa 
Juju.  

 Jempa Juju, da nakaroso ndayami, i Jempa 
Juju. 

 
Sindate i Bangka Rondo, nato'o ndongonya 

papitu: Iomo sa, onggaa, bara tokuja, bara iwali. 
Masae nato'o:  

 Jempa Juju, sikomo tau masala, i Jempa 
Juju. 

 Jempa Juju, papesambali bilasa, i Jempa 
Juju. 

 
Maka da mombetotomo. Ja i Bangka Rondo be 

nawai widunya da nakeni ngkabilasa. I Bangka 
Rondo widu tepakoro ndatemo alo; koro2, 
jinjikee, tengko. Mesambali saatu mombetoto pai 
kabilasa radua i Jempa Juju pai i Ta Nuanengka, 
lepakoro kakile2 santongo ndaoa. Nato'o i Jempa 
Juju:  

 Jempa Juju, lo'e-lo'e titimama, i Jempa Juju. 
 Jempa Juju, mantima tau masala, i Jempa 

Juju. 
 
Manora opi tau saalu, moepo2 loi ,tan a, mate 

se'i'; kabilasa i nTa Nuanengka be mawela inau 
samba'a. I Ta Nuanengka ja natotoraka 
kabilasanya da mombetoto. Morempo2mo tau 
mate, wo'o bare'emo nakeni; tampe da nakoto? 
au saatu setu!  

 Jempa Juju, i Bangka Rondo masala, i 
Jeinpa Juju. 

 Jempa Juju, papesambali bilasa, i Jempa 
Juju.  

 
Mesambalimo kabilasa i Bangka Rondo saatu, 

mombeguyoro, manoro sala-koli kabilasa i 
Bangka Rondo, kari napomai ngkabilasa i nTa 
Nuanengka, naliu wasinjau, mombetoto wo'u pai 
au samba'a, napepate, mombetoto, bare'e sawe 
ngasa, opi au saatu. I Bangka Rondo nawewe 
ntadea, tau modenggo, kobelaanya bare'e nakoto 
ngkabilasanya, paikanya au ndato'oka mayoa 
bare'e re'e au mate, sawe mawela bare'e. Ja opi 
tau mate, mepone ri lampa’ani; meosa sarai 
kabilasa setu.  

 Jempa Juju, io, pesambali wo'u, i Jempa 
Juyu.  

 Jempa Juju, i Bangka Rondo masala, i 
Jempa Juju. 

 Jempa Juju, mangampepate i Papa, i Jempa 
Juju. 

 
Nato'o: Iomo, kabilasa, ndipesambalimo, 

komi saato setu, ane opimo komi, pai da 
mesambalimo yaku. Napakoromo widunya, da 
pombeayanya pai Ta Nuanengka naini. 
Mesambalimo ana mayunu saatu, kawa'anyamo 
ana i Bangka Rondo. Nato'o i nTa Nuanengka:  

 Jempa Juju, boo wa'a ngkabilasa, Jempa 
Juju. 

 Jempa Juju, lo'e-lo'e titimama, i Jempa Juju. 
 Jempa Juju, ndipombeayamo, kana! i 

Jempa Juju.  
 
Nalapasakamo kojo mombewunu, ja 

gumerekomo kojo pompewununya natengku, 
reko manawu tawala, nawalilika ana mayunu i 
nTa Nuanengka, ncu kono ana mayunu i Bangka 
Rondo, anu i nTa Nuanengka be kono nce'e. 
Masae ngasamo, ewa au hendemo po'inosanya, 
gori ngkabare'enyamo nakoto, panangimo au 
saatu, be bali2 kojenya.  

 Jempa Juju, sikomo tau masala, i Jempa 
Juju. 

 Jempa Juju, mangampepate i Papa, i Jempa 
Juju. 

 
Bare'epa mesambali i Bangka Rondo, ja 

mombepapamongoka, gori ngkamawo ndayanya, 
ja mombemompi2mo, modede ri wobo eja. Maka 
setu kabilasanya togoatu, benta2 matemo. - Aa, 
kawaimbe'imo kita papitu se'i, onggaa, bara da 
mate langkaita naini? Nato'o i nTa Nuanengka:  

 Jempa Juju, siko bangkemo salamu, i Jempa 
Juju.  

 
Anu sindate, jamo powotu2 widunya, jamo 

kere2, koro2, haa2! Masae, mewunu i Ta 
Nuanengka, anunya widumo koyoe pai jaleje, ja 
tii toroli santongo ndaoa; jaleje2, jijo2, koyoe2, 
toroli2. Yaa, setu mombetoto. Da napalaika 
rongonya, mawomo rayanya, nato'o: Da 
ewambe'imo yaku se'i! Mombewunu2 riunya, 
masae pombewununya, mewunu i Ta 
Nuanengka, woro bente, woro kota, wotuu 'ri 
kayuku, mapusu woto ngkayuku gori ngkarimbo 
mpewununya. Mewunu i Bangka Rondo wailo'u, 
be sawe woro bente, maka tau be makoje. Masae 
pombewununya, nawalili i nTa Nuanengka 
tawala i Bangka Rondo, masae pombewununya, 

ngasa mombewunu, ndoomo ri guma. Mesambali 
i Ta Nuanengka, narantasi boboka, rii lai pu'u 
bente, manawu boboka, mena'umo i Bangka 
Rondo, nasewo bamba banuanya, lope2mo 
sambira, mokukuou rongonya papitu gori 
ngkamawo ndayanya, nato'o: bemo da re'e 
langkainya. Masae, mombetotomo kojo, lo'u ri 
pu'u eja, nasewo i nTa Nuariengka widunya, 
sinjaumo kahaa2, kakoo2mo widunya, bepa 
mawela koronya. Meoretaka, mesombulaka, 
nasigika i nTa Nuanengka, mawela ri takienya.  

 Jempa Juju, natoo’o nTa Nuanengka, i 
Jempa Juju.  

 Jempa Juju, sikomo mobangke-bangke, i 
Jempa Juju. 

 Jempa Juju, mangampepate i Papa, i Jempa 
Juju. 

 
- Bangke salamu setu, lawi da kule'omo. 

Sindate rongonya papitu, bemo madago rayanya. 
Masae, sala-koli, kari napomai ri pu'u mpa'anya i 
Bangka Rondo, mapupu pa'anya, bemo nakoto 
meoretaka. Kasaenya setu, nato'o nTa 
Nuanengka:  

 Jempa Juju, bangkemo salamu setu, i Jempa 
Juju. 

 Jempa Juju, lawi da kele'o yau, i Jempa 
Juju. 

 
Mewali, nasayumo, naparimpaubamo, 

molonco i Ta Nuanengka, nawaikamo 
pinoananya i Jempa Juju. Mawongkomo raya i 
Jempa Juju mauba wo'o i Bangka Rondo. Maka i 
Jempa Juju mawali-mpokau wo'u tamanya:  

 Jempa Juju, Tamaku Ta Nuanengka, i 
Jempa Juju.  

 lo'e-lo'e titimama, i Jempa Juju. 
 mantima tau masala, i Jempa Juju. 
 
Setumo nakiatei, napakakoje tamanya i Ta 

Nuanengka. Masae, nato'o:  
 Jempa Juju, pakaroso paubamu, i Jempa 

Juju.  
 Jempa Juju, setu wo'o iwalimu, i Jempa 

Juju. 
 Jempa Juju, da nakawongko ndayamu,  i 

Jempa Juju. 
 
Masae, naKoyoeyumo i Jempa Juju wo'o i 

Bangka Rondo, waindeku i Ta Nuanengka, 
nato'oka wa'a ndongo i Bangka Rondo: 
Nditudumaka wa'a ngayanya d banua se'i, 
ndipapena'u ri tana, kupantunju banua. Sindate ja 

wa'a mbe'a papitu ja mombeputo2si, nato'o: 
Onggaa, onggaa, bemo da re'e langkaita au da 
ewance'e! Bemo napojo mena'u; nce'e pai 
napanto'o i nTa Nuanengka:  

 Jempa Juju, komi ndipena'u yau, i Jempa 
Juju. 

 Jempa Juju, ndapatunju banuamu, i Jempa 
Juju. 

 Jempa Juju, i Bangka Rondo masala, i 
Jempa Juju. 

 
Be mena'u; jo ma'i i Jempa Juju, nadikakamo 

kabilasa maara wo'o i Bangka Rondo, laumo pai 
widunya, ja saka mokakanguru ri ra mpauba, ja 
kere2, koro2. Silau tumpunya ja mekukungisi, 
bemo lau inosanya. Nato'o i Dempa Juju, 
mampapena'u tau papitu setu:  

 Jempa Juju, io, pena'umo yau, i Jempa Juju. 
 Jempa Juju, be nu'engge da mena'u, i 

Jempa Juju.  
 Jempa Juju, komi wo'u dei kusayu, i Jempa 

Juju.  
 
Nce'e napoka'eka; nato'o: Iomo, onggaa, 

tapena'u, boi da napepate kojo kita, tampe, 
ewance'emo se'e. Natudumaka wa'anya anu ri 
banua, maka da telale, mompakoroka. Roo 
mompakoroka, na’iowaka, natunjumo banua, 
maka tau samba'a2 ja banua, bare'e mogalo, 
paka si'a ri banua wa'anya. Mantolimbusi ayapa, 
rengko, da nakeni, sondo wa'a rengko, maka 
telalemo, mayamo, napoyunusimo. Poliunya se'e, 
naliusimo wa'a lipu owi pampeoasinya owi.  

 Jempa Juju, se'i moliumo yaku, i Jempa 
Juju.  

 Jempa Juju, mayamo nu iwaliku, i Jempa 
Juju. 

 Jempa Juju, se'imo pai rongonya, i Jempa 
Juju. 

 Jempa Juju, ruu-ruu tolimbunya, i Jempa 
Juju. 

 Jempa Juju, kupoyunu ri tanaku, i Jempa 
Juju. 

 Jempa Juju, da ngkamalaimo kami, i Jempa 
Juju. 

 Jempa Juju, mayamo iwali mami, i Jempa 
Juju. 

 
Aa, panangimo iwali au mampepate papanya.  
 Jempa Juju, boopa, tau sinjo'u, i Jempa 

Juju.  
 Jempa Juju, kami malaimo yau, i Jempa 

Juju. 

 Jempa Juju, iwali- mayamo yau, i Jempa 
Juju. 

 
Masae, jelamo ri sondakanya.  
 Jempa Juju, iomo ndipe'ulaya, i Jempa Juju.  
 Jempa Juju, jayata ri tanga ndawa, i Jempa 

Juju.  
 
Mompakoroka, mo'ulaya ewa ri duanga, 

mantausi rengko ndasawinaka, tiniinya napojaya, 
waima'i radua, wailo'u alima, maka tau papitu 
me'ulaya ri tinii tatogo. Nasawinaka, 
monggaiwomo, nato'o:  

 Jempa Juju, lo'e-lo'e titimama, Jempa Juju. 
 Jempa Juju, jayata ri tanga ndawa, i Jempa 

Juju. 
 Jempa Juju, titimama lo'e-lo'e, i Jempa Juju. 
 Jempa Juju, jayata ri to paore, i Jempa Juju. 
 
Mogundu, marombo uja, setumo napojaya, 

ngoyu mangkeni. Jelamo ri tangoanya napalaika 
owi.  

 Jempa Juju, da molantu-lantu reme, i Jempa 
Juju.  

 Jempa Juju, jaya ri to dawo lene, i Jempa 
Juju. 

 
Setumo rongo i Bangka Rondo papitu au 

mopagampi.  
 Jempa Juju, titimama lo'e-lo'e, i Jempa Juju.  
 Jempa Juju, jayata ri to paore, i Jempa Juju. 
 
Mompowiasimo au ndakoni, tawaninya 

mampowia, gori ngkatimamanya napampowia au 
nakoni, Maeka rayanya, maka tawani. Roo 
mangkoni, sambengi lai jaya, jelamo ri tu'anya. 
Natalemo ntau papitu alinya, bare'epa 
naperouka, maka yoresi ntaninya, bare'epa 
merousi. Bangke reme nato'o: Ronga ndiwule au 
ndakoni, maka da ronga malai, takaronga jela re'e 
lau. - Io, ndiponju'i, ndakaronga mangkoni. 
Monyami, bangkemo pangkoninya; i Jempa Juju 
bangkemo, bangke ri tana iwali. Roo mangkoni, 
nato'o: Ndipamongo, ndipakoroka, ndipatikali 
wa'a rengkomi tunjau, ndiso'osi, nakaroso 
basomi, ndipakaihtisi, ndisawinakamo. 
Mesawinakamo, malai, nawui ngoyu ri tango 
ndaoa, ngoyu mangkeni. Nato'o i Jempa Juju:  

 Jempa Juju; ane marosomo kojo, i Jempa 
Juju.  

 Jempa Juju, da me'ulayamo kiita, i Jempa 
Juju. 

 Jempa Juju, ri Tu'a da takatudu, i Jempa 
Juju. 

 
Podo limambengi pandakenya ri tana iwali, be 

nundo2 ntu'anya da kajelanya muni. Naolesaka, 
nakita alima duanga, ja kangkiri2 sangkani, ewa 
betu'e, ja kampiri2 tinii. Mongayu i Jempa Juju: 

 Jempa Juju, si'amo lipuku lau, i Jempa Juju.  
 Jempa Juju, kalau ngkayuku layu, i Jempa 

Juju. 
 Jempa Juju, si'amo lipuku se'e, i Jempa 

Juju. 
 Jempa Juju, kalau ngkayuku rede, i Jempa 

Juju. 
 
Naole ntu'anya, kakobangke2, ewa wuya.  
 Jempa Juju, si'amo lipu i nTu’a, i Jempa 

Juju.  
 Jempa Juju, lau mamongo radua, i Jempa 

Juju. 
 Jempa Juju, si'amo lemo i nTama, i Jempa 

Juju. 
 Jempa Juju, jamo lemo sangka-sangka, i 

Jempa Juju. 
 
Masae nakita, yosamo katiniinya, mosumo 

pongkapinya.  
 Jempa Juju, Tu'a, ndisungkemo loda, i 

Jumpa Juju. 
 Jempa Juju, setu njo'u makumpumi, i 

Jempa Juju. 
 
Nasungke ntu'anya loda. 
 Jempa Juju, ngkumpu roomo kusungke, i 

Jempa Juju.  
 
Tumangimo tu'anya, gori ngkamawo 

ndayanya. Njolo samba'a, njolo samba'a tinii 
jela, ungka ri to paore se'i; to'o nu lipu iwali: 
Dengku nTo Langi Meta'a. Natalesimo ali 
potundanya kajelanya. Roo ndapowia ntu’anya 
au ndapongo, ungka riria mawengi, napeboomo 
tau; wa'a mokole simbuwu, jela2 wa'a mokole, 
mogombomo, nato'o i Jempa Juju: Se'i, wa'a 
mokole, gori ngkandekuku, ndeku mampesawaka 
i Papa pai i Ine, nce'e kukandekuka ri bente nto 
paore, Dengku nTo Langi Meta'a. Pai se'i Masaea 
lipunya, jela muni yaku, kukeni wo'o i Bangka 
Rondo, kukeni we'a papitu, kukeni wa'a 
rengkonya, pura2 kupamuru. Nce'emo nato'osi 
wa'a mokole: Aa, monco setu, Jempa Juju, 
makoje siko, maka, podo komi aopo malai 
manga'e, pai liu2 mayamo ndile'o. Jo wa'anyamo 

se'i, raneo da mogandamo. Mowuro, baula 
ndagombo, alima da nakoni ri poganda, roo  
njayanya. Setu wo'o i Bangka Rondo da 
ndaloekamo ri lobo, ndageori, ndatua. 
Mogandamo tau, ka'io2 wa'a mokole, nato'o: I 
Jempa Juju makoje, maka ane kami, masae 
ndapogombo2, bare'e mewali malai manga'e; ja 
si'a, sambela nato'o, mewali. Masae, mangkoni, 
manginu; i Ta Nuanengka, i Jempa Juju 
ndapakasabangke mawaika, nakaroso muni 
ndayanya, tau jela manga'e se'e.  

Au papitu se'e molimbusi ngkalionya, 
motunda ntaninya, be napojo mogalo2 pai 
yununya. Roo mangkoni, oo, eo laukamo. Nato'o: 
Nepa ronga tesebu wa'a ntau, da mogombopa 
riunya. Io, motundamo wa’a mokole, 
molimbumo, nce'e pai napanto’o i nTa 
Nuanengka da napokaraduamo radua we'a, i 
Jempa Juju radua, mewali anu ngkabilasanya 
samba'a radua, samba'a samba’aja naporongo. 
Nato'o wa'a mokole: Pakatimama magampi, ne'e 
nujea2ni, maka tau jelamo ri tana se'i. Ungka 
lairia napone kayuku, napongasi, mobuyu2mo, 
momberiu2mo, nariuka ue ngkayuku, au we'a 
nariu langkainya. Nepa nato'o: Ndilambesi 
topimi, kupariu komi. Nariumo kojo, makakilaya 
muni koronya, da nakayali muni wau ntau mate. 
Roo ndariu, motopisi muni, molembasi muni. 
Bare'eino lindo ndawawa, maka jelamo sabinuka 
ri banua ntuama. Maroo2mo. Pusamo. 

 
I Wioe Ngalu 

 
Mosombori inenya pai umanya, masae 

napoanakamo i Wioe Ngalu se'e, we’a 
katuwunya. Are'e Masae, molangkaimo, 
Masaenya polangkainya se'e i Ngalitau nCanepa, 
mayai mowelua, we'anya se'e bae komponya 
napayaika. Masae sinya kabu ngkomponya se'e, 
jelamo langkainya se'e, nato'o: Banya anangku 
se'i, ja anamu pai samba'anya. Mesasapumo 
we'a, nato’o: Are’e kuincani tau samba'anya ma'i 
ri aku, sangaya2 siko umanya, wa'anya siko ma'i 
ri aku. Masae natuluri, are'e naowe mantuluri 
se'e, napombajumo bailinya se'e, roo setu, 
nawuncamo ri rombe; nato'o langkainya se'e: 
Ane anangku kojo, palai panga'e, maka pai banya 
anangku, are'e a nuta'a, njo'u a lulu i Datu 
Taralu. 

Mayai kojo we’a, napoyunumo watuanya 
samba’a a mampekoyoka, si'a a mampoapuka, 
tuama napoyunu. Natimamo penainya, natima 
tawalanya, mobajumo pituntapi, salananya 

pituntapi, talinya rua ntapi, maomponi komponya 
merongkemo, boi naincani ntuama kawe'anya pai 
da nalulu sinjai, boi are'e nawai. Jela ri Datu se'e, 
mokuanimo ngkalionya, masae mayaimo lou ue, 
nasale i Datu, nato'o: Ma'imo, lo'u mandiu kita, 
bale. Are'e na'engge. Mewalilimo i Datu, epa 
mayaimo si'a silo’u, jela ndou ue, nayalisi 
salananya, bajunya, pai mandiu sinya, 
polilinganya riria: 

 Datu Taralu, Baleku Datu Taralu,  
 mbai nukita, Ince'i mbai nukita,  
 gele rayamu, Tudu sa gele rayamu,  
 Wioe Ngalu, Susu i Wioe Ngalu.  
 
Masae, roo mandiu, mandote jela ri kuani, 

napeoasi i Datu Taralu: Nunjaa nupolilingaka, 
bale? - Aa, nato'o, are'e, ja linga mperobu. - Aa, 
nato'o, pai we'amo siko setu, bale. - To, aku 
tuama, bale; ane we'a, are'e a ma'i manga'e, pai 
katuamangku pai kupayai ma'i manga'e se'e pai 
kupalulu siko. Masae, mangkoni, roo mangkoni 
yore, bae reme mangkoni, roo mangkoni, 
mandotemo wo'u. Jelamo ri a pokuaninya, 
mokuanimo wo'u, nasalemo wo'u a lo'u mandiu 
se'e:  

 Wioe Ngalu, Bale i Wioe Ngalu,  
 mandiu kita, Da lo'u mandiu kita.  
 
Mesono i Wioe Ngalu:  
 mo ngkaliomu, Palaimo ngkaliomu.  
 
Malaimo ntano, mandiumo ngkalionya; i 

Wioe-Ngalu wo'u mandiu ngkalionya. Jela ndou 
ue, nayalisi rengkonya, mandiu sinya, molinga, 
nato'o mpolilinganya:  

 Datu Taralu, Baleku Datu Taralu,  
 mbai nukita, Ince’i mbai nukita,  
 gele rayamu, Tudu sa gele rayamu,  
 Wioe Ngalu, Susu 'i Wioe Ngalu.  
 
Masae setu, mayai ndeki kuani, jela njairia, 

napokau i Datu Taralu tau da malapa manu. 
Masae, lo'umo wo'u ri ue i Wioe Ngalu; 
kanjo'unya lou ue, maju'amo komponya, 
mesuwumo ananya. Poananya se'e, napepuseki 
njimuyu, napejimuyu, we'a wo'u ananya, i Puse 
Wuyawa to'onya. Namboli ri tabo mbatu, ndouria 
poananya. Napasusumo ananya, masae nato'o:  

 roo anaku, Karoo-roo anaku,  
 laimo yaku, Da kumalaimo yaku.  
 
Maroo2mo kojo ananya, napayaikamo 

ndouria, jela ri kuani, napekipaunda galembo ri 

watuanya, nainumo; roo nainu, nato'o i Datu 
Taralu: Masae kalo’umu ri ue, bale. Nato'o: Io, 
Masae. Mosu reme, lo'umo wo'u lou ue, 
napasusu ananya, mandiu, roo mandiu, mesore. 
Jela ri kuani, nainumo wo'u au maramu pai 
nategobaka wo'u so'o ntongonya. Naajuraka da 
ndeku panga'e. I Datu Taralu tumundamo ri 
tando lipu sambali, podo si'a pai watuanya se'e ri 
tando lipu sambali. Ja ncindoi, podo nawunu asu, 
nakeni wo'onya, nce’e napogumoraka. Se'i ongaa 
i Wioe Ngalu natangisi inenya:  

 Wioe Ngalu, Ine, i Wioe Ngalu,  
 wai sa juju, Ine ndiwai sa juju,  
 oromo kompo, Se'i maoromo kompo.  
 
Ja nadonge i Datu Taralu, pai nakanjo'u, 

natima ananya setu, nato'o: Manora kawe'anya. 
Nakenimo lou lipunya ongaa se'e, njo'u 
napogandaka wo'o asu se'e.  

I Wioe Ngalu se'e ndeku manga'e, jela ndati 
lipu iwali, lipu i nTorokuku Betu'e:  

 kuku Betu'e, I Torokuku Betu'e,  
 ngara sado'i, Nupapongara sado'i.  
 
Mongaramo bente labu se'e, jelamo ndati 

soma i nTorokuku Betu'e, molinga:  
 kuku Betu'e, i Torokuku Betu'e,  
 mo nteganggara, Posompomo nteganggara,  
 mo dadu yaku, Posompomo, dadu yaku,  
 Wioe Ngalu, Se'i i Wioe Ngalu.  
 
Mesono i Torokuku Betu'e:  
 Wioe Ngalu, Baleku Wioe Ngalu,  
 mawila raya, Ne'epa mawila raya,  
 pa da moyana, Yaku depa da moyana. 
 rengko tuama, Epa morengko tuama. 
 
Mosompo i Torokuku Betu'e, tudu ri tana.  
 Wioe Ngalu, Bale i Wioe Ngalu,  
 mewunu riu, Siko da mewunu riu.  
 
Masaenya, mewunumo kojo i Wioe Ngalu, 

nepa mewunumo wo'u Torokuku Betu'e. Roo 
mombewunu, motungka ja ri taono.  

 Widu Koyoe, Widuku Widu Koyoe, 
 a papeore, Ri raoa papeore.  
 i Widu Keli, Widuku, i Widu Keli, 
 a yaku keni, Ri raoa yaku keni.  
 
Masae, mombetotomo ri ra ndaoa, matemo i 

Torokuku Betu'e.  
 u-taunaka, Widu, tau-taunaka,  
 du loi tana, Kukatudu loi tana.  

 
Tudu sindoi se'e, napeboo kabilasanya.  
 lasa sinjoi, Boo bilasa sinjoi,  
 koje ndito'o, Ane makoje ndito'o,  
 tapombetoto, Posompo, tapombetoto.  
 
Mesono kabilasa i nTorokuku Betu'e: Kami 

mepuemo, maka matemo pue mami.  
 mobalu-balu, Timbeka mobalu-balu,  
 maawu-awu, Salipu maawu-awu.  
 
Maka roo natunju i Wioe Ngalu lipu i 

nTorokuku Betu'e. Mayaimo, jela ri kando'u 
ananya namboli owi, are'emo ndo'u; se'i susunya 
mesingkari, mauemo. Motopi, mewalimo we'a 
wo'u; pewali-we'anyamo muni, mayai, jela ri lipu 
i Datu Taralu se'e, ma'imo tau ri lipu se'e 
mepamongoka, ma'i wo'u ananya mongganu, 
mandadu si'a se'e, ma'i mancusu. Roo napasusu 
ananya, napokau tau ri lipu mantima ira ngkonau, 
monciatimo.  

 nu pitumbobo, Ndolu anu pitumbobo,  
 unya ndato'o, Si'a riunya ndato'o.  
 nau mawaa, Ira ngkonau mawaa,  
 kupapasa'a, Kuwembe, ngkupapasa'a.  
 ka gonto-gonto, Gorasaka gonto-gonto,  
 a napenondo, Ri raoa napenondo.  
 nto gorasaka, Gonto-gonto gorasaka,  
 ndo ndeki rawa, Napenondo ndeki rawa.  
 tawai gora, Taia tawai gora,  
 nutu lamoa, Gongga manutu lamoa.  
 
Mepone ri lobo, mowamba wo'u:  
 unya ndiranca, Dopi riunya ndiranca,  
 limba ri ganda, Nepa melimba ri ganda.  
 pi pituminca, Lai dopi pituminca,  
 limba ri gimba, Nepa melimba ri gimba.  
 
Yaa Masae, moganda, mangkoni, roo 

mangkoni, nato'o wo'u:  
 ratu mpomence, Tingko karatu mpomence,  
 ratu mpoende, Tingko karatu mpoende,  
 ratu mpotaro, Tingko karatu mpotaro. 
 
Masae, moende, moraego, mesono i Datu 

Taralu: I owi nuto'oka yaku siko tuama, pai se'i 
tongawamo kawe'amu. Ja ananya sinya natima, 
nariu ri Ue ngKatuwu ncuo, nepa liu2 marate, 
bumo, siwia2mo pai inenya. Molangkaimo 
ananya se'e,’i Ngalitau Koyoe au naporongo.  

Mandotemo ri banua langkainya i Wioe 
Ngalu, jela njoiria, nambolikamo langkainya 
wo'o i nTorokuku Betu'e. Are'epa natapa, ja 

gogorinya, ja lilionya, are'epa nasisi pelanya, ja 
natatapa ma'i jaya se'e. Nato'o:  

 u i nCanepa, Ngalitau i nCanepa 
 ga'amo kita, Da tamoga'amo kita.  
 yaimo sinya, Siko payaimo sinya.  
 
Mesono i Ngalitau nCanepa:  
 ngge da mayai, Ba ku'engge da majai.  
 
Nasumpemo mbe'anya langkainya se'e, 

nasumpeka witinya, roo setu, tudu simpalupi ri 
pancara inenya. Masae kasimpalupinya njairia, 
mena'umo inenya, nakita ananya matemo. 
Napotaumatemo nu inenya i Ngalitau nCanepa. 
Mayaimo wo'u i Wioe Ngalu, naporongomo i 
Datu Taralu.  

Masae, najejeanimo i Datu Taralu we'anya 
se'e, natumoposaka, natintisi, pai napayaimo 
sinya. Payainya se'e, mewunca ri yoyo ncoi ri 
tongo mpada. Liu i Lagoni pai Sumboli mo'asu, 
nato'o: Aa, tapatimo soi setu, da tapolegaka, 
tapowidu. Nakeni ndou banuanya, nadika ri 
kayore2nya, nasoyo ri ata, ja roo se'e sinya, 
nato'o a mena'u moganci, natu'urisaka anu i 
nCumboli se'i maleumo soinya, anu i Lagoni 
are'epa. Masae moajo2mo lo'u moganci ri tana, 
mepone, natu'uri kengerumo alinya. Natimakamo 
laumbe malada, teula kapapu, mampongo 
kangimbe, tabako matu'a, mena'umo moganci. Ri 
ra mpoganci i Lagoni se'e, mesuwumo wo'u i 
Wioe Ngalu mampongo, pampongonya se'e, 
tedungkalakamo, malimpu, nupesaka 
kangimbenya se'e, bemo naincani raoa.  

Anu moganci ncindoi, tepijimo gancinya, 
napiji nu yununya. Metutu natima se'e, wawa 
mpembangunya; nakita se'imo wuyua kambera2 
sima'i. Nato'oka yununya: Aa, aku da mepone 
mamongo, are'emo a moganci. Mepone, natu'uri, 
nakita bemo ndou inosanya, napone kayuku, 
natimbari, napongaka lou nganganya, lou 
koronya; karoo se'e sinya, nato'o: I ncema pande 
mampatuwu aku? Mesono i Lagoni: Aku sinya, 
a'i! Madondemo raya i Wioe Ngalu; masae 
nato'o: Da mangkonimo, a'i! I Wioe Ngalu are'e 
na'engge a naporongo i Lagoni se'e; nasale a 
mena'u, are'e nawai ntuama a mena'u. 
Narancongimo i Lagoni wombo nu lincunya, 
masae mepone ndeku wumbu i Wioe Ngalu, 
molinga: 

 rampu injau, Kaju morampu injau,  
 yu ntima yaku, Pebombayu ntima yaku.  
 

Mebombayu kaju setu, melimbamo ri yoyo 
ngkaju se'e i Wioe Ngalu, nakitamo incindoi.  

 Wioe Ngalu, A'iku Wioe Ngalu,  
 peamo yaku, Da nupopeamo yaku.  
 ni be kupojo, I Lagoni be kupojo, 
 ba baga kompo, Ua tiba baga kompo.  
 re'e ku'engge, Yaku bare'e ku'engge,  
 ba bumbu awu, Ua tiba bumbu awu.  
 rampu injau, Kaju morampu injau,  
 yu ntima yaku, Pebombayu ntima yaku.  
 
Tebombayumo wo'u kaju, mayaimo wo'u 

tuama, natowo, natompemo a nakatedungka. Ja 
lo'u a tedungka se'e, molingamo wo'u:  

 rampu injau, Kaju morampu injau,  
 yu ntima yaku, Pebombayu ntima yaku.  
  
Tebombayumo wo'u kaju. Ja jelamo ri kaju ri 

wiwi mpada, are'emo re'e kaju, jamo kaju 
sangkaju2 se'e au da napeboo, jamo njairia a 
kandatekanya se'e.  

 Wioe Ngalu, A'iku Wioe Ngalu,  
 peamo yaku, A'i popeamo yaku.  
 ni be kupojo, I Lagoni be kupojo, 
 ba baga kompo, Ua tiba baga kompo. 
 
Natowomo Lagoni kaju setu, tedungkamo, 

meripomo i Wioe Ngalu ri tongo2 mpada. Ja tobu 
mpada malangkati, mesasambunimo njairia. 
Natandosimo ntuama melulu se'e yoyo ngkaju; ja 
roo sinya, are'e narata, ja nalesaki kaju, are'e 
nakita, naweso, are'e wo'u narata, mepepedasaka 
tuama se'e, mate. I Wioe Ngalu liu2 njo'u ri 
ananya, jela njau ananya, are'emo mayai2, njairia 
kanjaunya maroo2, are'emo mayai. Pusamo. 

 
I Oile Doe. 

 
Malaimo i Oile Doe tuama, salipunya pai i 

Moliliwu, malai ndeku manga'e. I Oile Doe malai 
riunya, we'anya i Moliliwu napalaika; Masaemo 
palainya, naluluwakamo mbe'anya i Moliliwu, 
jamo ngkalionya, njo'u madadu langkainya, ipu 
rayanya, maka ndatemo ngkangkalionya, 
langkainya wo'u malai ngka'usanya. Na'iowaka 
langkainya, narata, bepa mesuwu.  

 Nukoni wo'u tinaha, i Oile Doe.  
 Da naka maroso ndaya, i Oile Doe. 
 
Mesono Oile Doe:  
 Siko wo'u da mangkoni, i Moliliwu.  
 Yaku bemo da mangkoni, i Oile Doe.  

Masae, nakoni tinaha.  
 Pamongoka wo'u yaku, i Moliliwu. 
 Jamo tabakonya, a'i, i Moliliwu.  
 Taka guma mpakaroso, i Oile Doe.  
 Wase'e tanda ntuama, i Oile Doe. 
 Manga'e ncamba'a-mba'a, i Oile Doe. 
 Totosi bente tundate, i Oile Doe.  
 
Meoko, natotosimo bente setu ngkalionya, 

nupe sima'i marameda apunya. 
 Mapari karamedanya, i Moliliwu.  
 Ja be da kupoli, kana, i Moliliwu.  
 Wase'e tanda ntuama, i Oile Doe.  
 Totosi bente tundate, i Oile Doe.  
 Wase'e tau makoje, i Oile Doe.  
 Taka guma mpakaroso, i Oile Doe.  
 
Nataka guma, napakaroso, natotosi bente, 

marameda nupe.  
 Mapari karamedanya, i Moliliwu.  
 Wase'e tanda ntuama, i Oile Doe.  
 
Tumpu bente i Molemba Labu.  
 Wase'e tau makoje, i Oile Doe.  
 Manga'e ncamba'a-mba'a, i Oile Doe. 
 Mapari karamedanya, i Moliliwu. 
 Manga'e ncamba'a-mba'a, i Oile Doe.  
 
Madungka bente i Molemba Labu. Ndate 

tumpunya ri tongo lipu. Mombetoto i Oile Doe 
pai i Molemba Labu, sala i Molemba Labu, 
mampepate ine i Oile Doe. Ja pura opi anu ndate 
anu santapi, rata lai Moliliwu.  

 Pamongoka wo'u yaku, i Moliliwu.  
 Se'imo mamongo se'e, i Oile Doe.  
 Sikomo tau makoje, i Oile Doe. 
 Masaea bente santapi, i Oile Doe. 
 Wase'e tau makoje, i Oile Doe. 
 Nukoni wo'u tina'a, i Oile Doe. 
 Siko bare'e mangkoni, i Moliliwu. 
 Kawase'enyamo yaku, i Oile Doe.  
 Yaku be mangkoni-ngkoni, i Oile Doe. 
 Yaku roomo mangkoni, i Moliliwu. 
 Pamongoka wo'u yaku, i Moliliwu. 
 Se'imo mamongo se'e, i Oile Doe.  
 Jamo tabakonya, a'i, i Moliliwu.  
 Taka guma mpakaroso, i Oile Doe.  
 Totosi bente tundate. i Oile Doe. 
 
Mbuku natotosi bente i Molemba Apu.  
 Mapari karamedanya, i Moliliwu.  
 Boo Nene, boo Papa, i Moliliwu.  
 Manga'e ncamba'a-mba'a, i Moliliwu. 

 Mapari wo'u tuama, i Moliliwu.  
 
Mesonomo Moliliwu:  
 Totosi bente tundate, i Oile Doe.  
 Wase'e tau makoje, i Oile Doe. 
 
Natotosimo wo'u bente setu, maruamo wo'u 

santapi, mombetoto pai kabilasa ri santapi se'e. 
Ngasanyamo.  

 Motundamo wo'u yaku, i Moliliwu.  
 Da ngkocmotunda mamongo, i Moliliwu. 
 
Ja motunda mamongo. Nato'o wo'u da 

mangkoni.  
 Nukoni wo'u tina'a, i Oile Doe.  
 Siko be mangkoni-ngkoni, i Moliliwu.  
 Kawase'enyamo yaku, i Oile Doe.  
 Yaku be mangkoni-ngkoni, i Oile Doe. 
 Pamongoka wo'u yaku, i Moliliwu. 
 Se'imo mamongo se'e, i Oile Doe.  
 Jamo tabakonya, kana, i Moliliwu.  
 Totosi bente tundate, i Oile Doe.  
 Wase'e tau makoje, i Oile Doe.  
 Taka guma mpakaroso, i Oile Doe.  
 
Meoko, natotosi wo'u bente, sima'i apunya ja 

kandidi2, pai be naaya. Lipu jamo salipu2, pai 
bentenya ja salumbu, sasio tapinya.  

 Totosi bente tundate, i Oile Doe.  
 Wase'e tau makoje, i Oile Doe.  
 Mapari karamedanya, i Moliliwu.  
  
Pombetotonya se'i, matemo wa'a ngkabilasa 

nu iwali. Mouramo, nato'oka rongonya da 
mewalilimo. Anu mate owi, wa’a ngkabilasa 
napatuwu muni i Moliliwu, da gala ntau se’e, 
napoyunumo muni pura2.  

 Da moura kita se'i, i Moliliwu.  
 Mapari wo'u kuepe, i Moliliwu.  
 Ane sawia mporaya, i Moliliwu.  
 Moura kita sa'ai, i Moliliwu. 
 Mapari wo'u ngkuepe, i Moliliwu. 
 
Togontapimo roo anu Masaea sima'i. Nato'o: 

Bare’e, perokusi yau, totosi bente tundate, 
nakapura.  

 Taka guma mpakaroso, i Oile Doe.  
 Totosi bente tundate, i Oile Doe.  
 
Meokomo, natotosi, be naaya apu sima'i, apu 

i Molemba Apu, mampojangai da pandotenya, be 
napojo ndongonya. Natotosi, marua santapi, 
me'onto mamongo, roo mamongo, motabako.  

 Totosi bente tundate, i Oile Doe.  
 Mapari karamedanya, i Moliliwu.  
 
Lima n tapimo Masaea.  
 Wase'e tanda ntuama, i Moliliwu.  
 Manga'e samba'a-mba'a, i Moliliwu. 
 
Metorobaka wailo'u, nato'oka we'anya:  
 Mouramo kita se'i, i Moliliwu.  
 Yaku mawo njai Nene, i Moliliwu. 
 Malaimo kita se'e, i Moliliwu. 
 
Moiwomo da malai, wa'a ngkabilasa anu 

nawali-mpatuwu muni Moliliwu, napoyunu2mo 
sima'i, nato’o:  

 Woonaka, nggorasaka, i Oile Doe.  
 
Nawoonakamo kojo. 
 Boo Nene, boo Papa, i Oile Doe.  
 Tulo'u yaku da rata, i Oile Doe.  
 Wase'e tanda ntuama, i Oile Doe. 
 Manga'e ncamba'a-mba'a, i Oile Doe. 
 
Tekiwoimo inenya pai papanya, maka 

mewalilimo ndeki banuanya tau samboko setu. 
Nato'o: Si'amo i Oile Doe, ngGapude, ma'i 
nato'o to'onya.  

 Setu lo'umo da rata, Oile Doe.  
 Boo wa'a ngkabilasa, i Oile Doe. 
 Woonaka, nggorasaka, i Oile Doe. 
  
Woomo wa'a ngkabilasa se'e, manggorasaka.  
Mosumo jela lai lipu inenya. Jela lairia se'e, 

lo'umo inenya, lo'u madadu pai papanya.  
 Boo Nene, boo Papa, i Oile Doe.  
 Ndipamongokamo yaku, i Oile Doe. 
 Boo wa'a ngkabilasa, i Oile Doe. 
 Moapumo maganggara, i Oile Doe. 
 Maoro totoka rata, i Oile Doe. 
 Pindongo ngkapari raya, i Oile Doe. 
 
Napamongoka; roo mawawa mamongo, 

mewalilimo kabilasa, moapu. Ja roo mamongo, 
mananamo anu moapu. Masae karoonya 
mamongo, jelamo anu mombawa.  

 Mangkonimo kita se'i, i Oile Doe.  
 Da naka maroso ndaya, i Oile Doe. 
 Da ndakaronga mosongka, i Oile Doe. 
 
Mangkonimo, roo mangkoni:  
 Boo wa'a ngkabilasa, i Oile Doe.  
 Peboo, da naposongka, i Oile Doe. 
 

Jelamo wa'a ngkabilasa se'e.  
 Yama ngkonau manggaa, i Moliliwu.  
 Da natima ngkabilasa, i Moliliwu. 
 Tima, da kupampasa'a, i Moliliwu. 
 Njau pamawa samba'a, i Moliliwu. 
 Boo wa'a ngkabilasa, i Moliliwu. 
 Tima, ndaporoo njaya, i Moliliwu. 
 Monggale ntemaganggara, i Moliliwu. 
 Boo wa'a ngkabilasa, i Moliliwu. 
 
Jelamo anu mangkabe pamawa, yama 

ngkonau.  
 Ane pura singkanduru, i Oile Doe.  
 Monciati kita se'i, i Oile Doe. 
 
Roo monciati, nato'o: 
 Woonaka, nggorasaka, i Oile Doe. 
 
Sawoomo sese'i, manggorasakamo sinjo'u.  
 Tida pamawa tunjo'u, boo wa'a 

ngkabilasa.  
 Si'a da poroo njaya, boo wa'a ngkabilasa. 
 
Natida wo'u paroke, rata lai ala, nadikamo 

towugi, roo nadika, nato'o:  
 Kita jamo da mepone, i Oile Doe. 
 Mepone ndati tarampa, i Oile Doe. 
 Ane sawi ri tarampa, i Oile Doe. 
 Rusu dopi pituminca, i Oile Doe. 
 Nepa melimba ri gimba, i Oile Doe. 
 
Sawi ri lobo, naruncu dopi pituminca. 
 Ondanakamo mogimba, i Oile Doe.  
 Da nuoyoti karatu, i Oile Doe. 
 
Meboo, nato'o:  
 Da ndidadusi pancua, i Oile Doe. 
 Nakaronga mopancua, i Oile Doe. 
 
Magalaga kabilasa, sapedemo muni anu 

mawawa pancua. Natilamo pancua, wungkamo, 
jelamo wo'u mangkeni kina'a.  

 Mopancua kita se'i, i Oile Doe.  
 Tawa baru wungka-wungka, i Oile Doe. 
 Paribingkamo kina'a, i Oile Doe. 
 Da ndikolamo inau, boo wa'a ngkabilasa.  
 Mangkonimo kita se'i, i Moliliwu.  
 
Roo mangkoni, nato'o:  
 Ane wungkamo mangkoni, i Oile Doe.  
 Mangkoni madago-dago, i Moliliwu.  
  
Mangkonisimo se'e pura2. Ja roo setu,  

 Boo wa'a ngkabilasa, i Oile Doe. 
 Okotakasimo bingka, i Oile Doe. 
 Kita roomo mangkoni, i Oile Doe. 
 Da mogimbamo sarai, boo wa’a 

ngkabilasa.  
 Bingka ndapatudumaka, boo wa'a 

ngkabilasa. 
 Ane roomo mogimba, i Oile Doe.  
 Tudumakasimo bingka, boo wa'a 

ngkabilasa.  
 Da ndipasambaka bingka, boo wa'a 

ngkabilasa. 
 Ane tepasambakamo, boo wa'a ngkabilasa. 
 Da jelamo da monini, boo wa'a 

ngkabilasa. 
 Wase'e adaku yaku, boo wa'a ngkabilasa. 
 Da naka madoro, kana, boo wa'a 

ngkabilasa. 
 
Nalilimakamo kabilasa. Masae, jelamo si Lolo 

Posu, si Bengo Limbu, nato'o:  
 Ndipakadoro monini, boo wa'a ngkabilasa.  
 Ndipakadoromo njo'u, boo wa'a 

ngkabilasa, 
 Da kumandotemo yore, boo wa'a 

ngkabilasa. 
 Ndiponinisimo njo'u, boo wa'a ngkabilasa. 
 Mototoro'omo manu, i Oile Doe.  
 Da kumalaimo yaku, i Oile Doe. 
 
I Moliliwu da lo'umo ri inenya. 
 Da ewambe'imo yaku, i Moliliwu.  
 Siko da roo mangkoni, i Oile Doe.  
 Ole nepa wailo'u, i Oile Doe. 
 
Masae, nato'o:  
 Be da kuincani jaya, i Moliliwu.  
 Ole-oleka ri tuke, i Oile Doe.  
 Nupakita kalo'uku, i Oile Doe. 
 
Metangomo ri tuke i Oile Doe, naolesaka, 

lo'u, payama melinja. Ja lo'u se'e, rata ri yopo, 
napati nu yama ngkaju, da napaincani da gori 
ngkalo'unya silo'u, nato'o:  

 Rata lai pala-pala, i Oile Doe.  
 Da ngkume'onto mamongo, i Oile Doe. 
 Gampu anu ri tongonya, i Oile Doe. 
 Si'amo gampu i mPapa, i Oile Doe. 
 
Roomo mangkoni i Oile Doe, nato'o: Io, 

ewance'emo se'e, ngGaine, da kumandotemo, da 
kumaluluwaka au roo silo'u. Ja mandate, malai ri 
boboka, palainyamo, naolesaka se'i wayo ngkaju 

au mapu'a. Masae pelinjanya, sondamo ri jaya 
bangke, nalulumo nce'e, rata lai pala2, 
naolesaka, se'i waka mpamongo2nya. Rata ri 
waka mpetiji2nya, nakita, nato'o: Si'amo. Naole, 
sinjaumo sayu, nato'o: Waka mpandiunyamo. 
Me'ontomo si'a se'e, mandiu. Roo setu, motunda 
ri pala2, mamongo, roo mamongo, napakaroka 
bangani mbatutunya, nakoyuyu, nauba, malaimo 
sinjo'u, jela ri boboka, nakita wa'a banua ja 
manue2, napeole, nato'o: Se'imo banua i mPapa.  

 Pindongo; se'imo yaku, i Moliliwu.  
 
Metiromo i Moliliwu, nato'o:  
 Io, peponemo ma'i, i Oile Doe.  
 
Mepone, jela njai wombo, njairiamo 

popolu2nya, manee rayanya da liu lai raya 
mpatowo nu manianya. Mesono i Moliliwu:  

 Io, poliu ire'i, i Oile Doe.  
 Ne'e manee rayamu, i Oile Doe. 
 
Moliu ri raya mpatowonya, napamongoka, 

napowiamo anu ndakoni. Roo mangkoni, jamo 
da moluru yore. Ja ri poturunya yore, 
ndape'ontokamo mompau. 

 
Pau-paunya i Toyu Danci. 
 
Moyunu2 Inda i Datu pai i Lagoni, tiana Indo i 

Datu, Kasae mpoyunu2nya napoanamo i Toyu 
Danci, napatuwumo, bangkemo, napeole bara 
maposo, malori, ja lio2nya. Masae nasombo2mo 
ri peta, bara da maposo lairia; Masae2 mawila 
raya inenya masombo2 lairia, naoremo, 
nasombomo ri ra ncumpa, be masae nato'o: Aa, 
ara waimbe'imo setu, Lagoni, anata be sako liu2 
tale'o mampeole lionya, ja Toyu Dancimo se'e. 
Be masae karirancumpanya, mompau2mo ananya 
i Toyu Danci: Aa, yaku se'i mawilamo rayaku 
maroo2 se'i, da kumalai melinja; nce'e pai 
nakare'e mpau mpapanya: Aa, siko mompau2 da 
melinja, nce'e pai nakawuli ndayaku, da 
mampokau siko, sako melinja bare'e, be wo'u 
kuincani mampeole liomu.  

Bara pitumbengimo perapi2nya da melinja, be 
bara nawat menya pai papanya, be masae nato'o 
mpapanya: Aa, ane tau kojo ri rayamu, 
pepapamaramo! Nce'e pai nakare'e mpaunya: 
Aa, da kumalai manga'e, nce'e katedikanakanya. 
- Kanya i sema da yunumu? - Ngkalioku yaku, 
ane re'e da melulu, da moyunumo; ane bare'e, 
ngkaliokumo; io, da kupalaikamo komi. - Io, 

paikanya bara da mobaili? - Aa, ne'emo, bara da 
mangkoni yaku, bara bare'e, ne'emo ndipo'ipu.  

Be masae se'e2 malaimo, medulisakamo 
ungka lai raya ncumpa mai joia, jela ri tambale, 
medulisaka njai tambale, jela lai wombo, ungka 
njai wombo tetandulimo ri anda, bara da 
napelinja? be lau witinya, jamo tetanduli, ja toyu 
danci! Ungka lairia medulisaka tudu lai tana, 
tetatanduli lai jaya2, jela ri anu salipu, napeoasi: 
Bara ri saa siko, Toyu Danci? - Yaku malai 
manga'e; ane re'e ri komi ndipokono melulu ri 
yaku, da re'e yunuku yau. Be masae se'e nato'o: 
Kami se'i be kakoto, siko ja toyu danci, Maeka 
raya mami da moyunu. - Io, ane bare'e re'e da 
melulu, da ngkumoliumo. Jelamo ri au salipu, 
mekutana wo'u i Toyu Danci: Aa, bara re'e ri 
komi au mampokono melulu ri yaku malai 
manga'e, da re'e yunuku? Nce'e pai nakare'e 
mpaunya: Ane bare'e nujea2ni kami, da kalulu. 
Mompakoroka yabi saatu to mekiki, malai2, si'a 
riunya, tetatanduli ri jaya, se'i to mekiki kanggini2 
ri purinya. Jela wo'u ri au salipu, mekutana wo'u: 
Ane re'e ri komi au da rayanya melulu ri yaku 
malai manga'e, da kuincani. Mesono tau ri lipu: 
Aa, kami Maeka raya mami, komi ja wa'a 
nggarupu ntana. - Aa, ane be da re'e yunuku ire'i, 
se'imo yabi ruaatu yunuku, ganamo riunya, kami 
se'i makoje. Naliumo nce'e, ungka njairia se’e 
tetatanduli, tadulako i Toyu Danci. Be masae jela 
ri anu salipu; nato’oka taliwanua: Kami da lo'u 
manga'e, ane mapuru rayami, da poyunu kami. 
Re'emo kojo mampokono; anu mepoyunuki 
njairia, duata to'onya, papitu, maka tau ipu 
rayanya. Malai2 wo'u, jela ri anu salipu. - Kami 
da melinja ngkatuama; ane re'e ri komi se’i, da 
kaupi2.17 Mesono taliwanua: Kami se'i tau 
maroo2, bara metoleba komi setu, kami bare'e. 
Jela wo'u ri anu salipu. - Kami melinja mpanga'e; 
ane re'e ri komi se'i, be madago mesale, jamo 
rekemi komi.  

Sambengi njairia, mogombo tau, mesono 
mokolenya i Ta Bangka Rondo, da napengepesi 
reme sandeme se'i. - Aa, nato'o, be madago reme 
se'i, kasoo2 uja, da tapoya riunya, raneo nepa da 
ntapewule ua mpale. Mawengi, yore tau, bangke 
reme, mogombo, napengepesi wo'u reme. - Aa, 
peokomo kabilasa! - Madago reme se'i, 
ngGapude. - Oo, ane ewance'e, ndipalaimo 
ndeki lipu sindeku, ndipepali toyu danci, da 
ndasuwe se'e. Malaimo, marurusi wa'a ntoyu 
darici, da ndasuwe, koronya, da ndatompo, maria 

narata. Montompomo danci, mancuwe toyu 
danci, nawule, nepa mogombo. Bara i sema da 
yunu i nToyu Danci, maka kakita banya ewa tau 
gori nta'ami, ja paumi kaaya. Ntanoka danci wo'u 
koronya, samba'a ja nawai ndapoyunu; madago 
wo'u dancinya; pai meencumo, maka re'emo 
ao'e mampoyunu. Jela wo'u ri au salipu, nato'o: 
Da motangoamo ire'i. Palai ndeku siko setu, 
Danci, da ndeki mokole, nakama'i mampeole, da 
nutujuka kare'eta. Jela ri mokole ri pu'u ntana, 
kalau ntangoanya. - Kami se'i melinja ngkatuama, 
pai kukama'ika, napokau i nToyu Danci. Kajela 
ngkabosenya, nato'o: Mau ja gori mpoara2 
ntangoa mami ndipeole, ndikitamo anu 
katunggai, maka kami se'i melinja ngkatuama. - 
Ane ewase'e, da meencu ndeki lipu komi, naka 
tumoro mpogombo, be madago ire'i, ja 
ndapombejonga2. Ndeku ri lipu, jela, motunda ri 
balampa, yore riunya, bangke reme mogombo, 
nato'o mpogombo: Sangaya2 da re'e 
mampoyunuki komi, paikanya banya wo'u tau, 
bukaka samba'a da yunumi pai i Ta'i, ta'i ntau, 
nce'e da meencu lungku. Raneo da malai, da 
montaha, da mampupu ira, da mewoyo, ri 
kapapitu lipu setu pontahanya.  

Malaimo au mewoyo, au meira, au mekaju, 
natonaamo wea, to mekiki metonaa, be madago 
wea se'e. - Aa, i sema wo'u?- I Duata! Metonaa i 
Duata, be madago. - Sema wo'u? - Aa, i Danci 
wo'u. - Sangaya2 be madago! - Sema wo'u? - 
Bare'e; i Bukaka pai i Ta'i; be madago! - Ane 
ewance'e, yakumo au tadulako, ndipotundamo 
wa'a ngkomi setu. Metonaamo i Toyu Danci, 
sabibilayangi18 madago petonaanya. - 
Ndiwuncamo, madagomo! Nasungka boru 
ka'uwinya, nakita wuyua ja simbalenta. - Aa, da 
mewali linjata, ndiwuncamo ri woyo. - Napatuwu 
apu, nateosimo lai yanga, napapatinombo lairia, 
na'ituwu. - Sa'e ca meyoro, ane re'emo anu 
mebusi, ndipopagoi. Mebote sayu, mebote wo'u 
sayu, pituyu mebote, manana, ndatilamo, 
nabekasi, napotila, nasube. - Da mompakoroka 
kita, da meencu! Malaimo, jela lai koronya, 
modongoromo lairia, mentambubumo.  

Laukamo reme; napasambaka yunu, 
ndapolimbuka ri kaju ndalango, da molapa manu 
ndeki lipu iwali. Mompakoroka i Bukaka pai i 
Manu. - Ne'emo ndalulu mata, metutu2 kita 
pura2, ne'e makaliwongo! Soyomo reme kandeku 
ntau setu, ntongo2 wengi nepa jela. - Si'amo setu 

																																																								
18	podo sangkani nanawu wea ri ali bara ri boru, 
madago (MS.).	

bolagi, panto'o nToyu Danci, ndijama kabilasa, 
tau au mewalili. Nato'o: Yontomo kami, jamo 
saogu banua, anu i nTa nTolo, paikanya maria 
rengko, manoro maria tau. Roo najama nato'o: 
Tamompakoroka, da ntamalai; naluntamo 
sindeku, jelamo ri ara ntoto, mogombomo i Toyu 
Danci: Komi to mekiki da ri wobo mboyo, i 
Danci da momua ri wobo eja, tumunda lairia, i 
Duata tumunda lai anda, i Ta'i ndati wombo. I 
Toyu Danci ri posudo potumundanya.  

Bangkemo reme, rodomo potumundanya, 
mena'u i Ta nTolo toyoi, - Aa, nato'o, ba ja 
re'emo iwali se'e. Mesono Indo i nTolo: Aa, be da 
re'e! Mepone i Ta nTolo, nato'o: Aa, tela sa apu, 
ipu rayaku, apu wo'u bere'e. Membangu salipu, 
kananta2mo tau, natawui apu, napetutusi rapu; 
masae pantawuisi, wumbutu mebote Toyu Danci, 
molonco Indo i nTolo ri pajongoa, nadadu woyo, 
nabubu ue, napendo'u, soo sojo mai matanya, 
butamo matanya, ja moama2si, njo'u ri wobo, 
nayogo ta'i, naparasi Danci lanatanya, tudu lai 
anda, wunduu natungku Duata, matemo.  

Malaimo tau setu, kawoo2 pogumoranya, 
maka morasi samba’a langkai tu'a, samba'a 
bangkele tu'a, napuraka ananya, nano'osaka. Jela 
njai banua, samba'a laki naporoo njaya natonju 
Ine i Toyu Danci. Roo moganda motu, roo motoe 
moraego, ja manggaa ri wawo ntana, ja butu 
mareme, malaimo ri banua, maroo2. Pusamo.  

 
I Mokoro Wuya. 

 
I Donene Donca inenya, i Mokoro Wuya 

ananya, papanya i Ta Datu. Morongo i Ta Datu 
pai i Donene Donca; kaporongonya, bangke 
kompo i Donene Donca, malai i Ta Datu 
mowelua, naropu i nTo Karo Uja, jaji napoana i 
Mokoro Wuya, koronya ewa wuya kareka2nya, ja 
be marameda, ja maranindi ewa wuya, narara 
tau. Bangke2mo molega2 ri soma, nakeimo ana i 
nTa Datu ri Mata Eo; pombekeinya, mombetinti, 
napojangai mpapanya i Mokoro Wuya, nato'o: 
Ewase'e ananggodi be makoje, papanya be 
napesawaka. Masae jela ndati inenya, tutumangi, 
napeoasimo ri inenya, nato'o:  

 Neneku Donene Donca, sema mpepate 
papaku?  

 
Mesono inenya: Papamu malai mowelua, 

napepate i nTo Karo Uja. Mesono ananya:  
 Da nipakoromo baku, neneku Donene 

Donca.  
 

Napakoromo nenenya baku ri raya 
ncanggona, malaimo. Palainya nato'oka inenya, 
nce'e da yununya. Jamo melinja maroso2 rinjau, 
be me'onto. Jela ri buyu samba'a, me'onto 
mangkoni ndatiria, roo mangkoni malaimo, ja 
lauka reme, nakita lipu, jela ri pompede, ri 
pondodoa, me'onto, mekaju; me'ayuta, meruru 
ndeki taliwanua, jela waima'i, nato'oka inenya:  

 Jelamo yaku meruru, neneku Donene 
Donca.  

 Mbe'i pombai nTinando?19 anaku Mokoro 
Wuya.  

 
Nato'o:  
 Se'i pombai nTinando, neneku Donene 

Donca.  
 
Mesono inenya:  
 Da nutonjumo rima'i, anaku Mokoro 

Wuya.  
 
Natonjumu, napejama, ja roo, nato'o wo'u:  
 Wuncamo ri wono ngkampi, anaku 

Mokoro Wuya.  
 
Naparingkulinti au nawai ana we'a setu, 

nawunca, ja pombai nto porongo pai au nawai 
bemba, nce'e nakoni. Mesono wo'u i Mokoro 
Wuya:  

 Ja mombukotu mangkoni, neneku Donene, 
Donca.  

 
Nato'o da nakapura kina'a, da napakagasi 

mangkoni; mesono wo'u inenya:  
 Namo bemo nupatada, anaku Mokoro 

Wuya.  
 Lawi se'imo ri raya, anaku Mokoro Wuya.  
 Tawa ue mpewuso'i, anaku Mokoro Wuya 
 
Mesono ananya:  
 Se'i roomo ngkutawa, neneku Donene 

Donca.  
 
Mewuso'i nenenya, roo setu napakoroka, 

yabinya nawunca muni ri raya ngkulinti, be pura 
nakoni.  

 Wuncamo ri wono ngkampi, anaku 
Mokoro Wuya,  

 Da tapobaku melinja, anaku Mokoro 
Wuya.  

 

																																																								
19	to'o nu ana we'a (MS.).	

Mawengi yore, bangke reme membangu, 
mompakoro, malai.  

 Jamo talinja maroso, anaku Mokoro Wuya,  
 Rinjau nepa me'onto, anaku Mokoro 

Wuya.  
 
Malai, jela lai buyu ntana, nakitamo lipu i nTo 

Karo Uja. Me'onto mangkoni, mokuanimo lairia. 
Malai me'ayuta, moapu, manana mangkoni, roo 
mangkoni yore; bangke reme meoasi ananya, 
maka inenya maincani gori mbawainya:  

 Wenumo raya ri komi? neneku Donene 
Donca.  

 Ane ja raya ri yaku, anaku Mokoro Wuya.  
 Ire'i palapa tau, anaku Mokoro Wuya.  
 
Maka lairia da pasombonya inenya, si'a da 

ndeku ngkalionya; mesono ananya:  
 Wenu gori mbawainya? neneku Donene 

Donca.  
 
Mesono inenya:  
 Da wuisi toko nambo, anaku Mokoro 

Wuya.  
 
Da ndapanisi bolobiangi, toko nambo ndato'o 

se'i, paikanya bara ira ngkonau, bara kayoro 
madago wo'u. Natima setu, natonjukamo inenya 
kayoro se'e. Nato'o inenya ri pobolobiangi, 
natima wayaa, natawuisi ri kasoyoa riunya, nepa 
ri pebetenya, pitungkani sindeku, onongkani ri 
kasoyonya silau, maka pituntinuwu, au aono, 
nce'e kapate iwali, nato'o: Siko se'i bolobiangiku 
se'i, ane nuole2 bare'emo da mewalili anaku se'i, 
kakupulesakaku naini kakubulerenya, tompo 
wo'omo. Natawuisi wo'u, rilo'u aono, rindeku 
papitu, napurusi, nato'o: Io, siko se'i, ane nuole2 
kalo'u nu anaku se'i da mewalili, da mokoro2 
toyu manu, da mokoro2 bomba pewalilinya, 
kakupulesakanya kakubulerenya da madago 
porayamu. Napapotunda ri tanuju, napuleseka, 
nabulere, madagomo porayanya, kadago 
mporayanya se'e, napejama wo'u ananya, 
natila2ka, maka katuwumo se'e!  

 Niwuisi toko nambo, neneku Donene 
Donca.  

 
Nawuisi, madago, nato'o:  
 Se'i roo kuwuisi, anaku Mokoro Wuya.  
 Ane roo niwuisi, ineku Donene Donca.  
 Da nitonjumo rima'i, ineku Donene 

Donca.  
 

Mesono wo'u inenya:  
 Poliwuka wungka-wungka, anaku Mokoro 

Wuya;  
  
Ntanoka ja tau radua, sarai, najama wo'u 

inenya, mesono inenya:  
 Wuncamo ri wono ngkampi, anaku 

Mokoro Wuya.  
 Sangkujambengi palantu? neneku Donene 

Donca.  
 Jamo talantu sambengi, anaku Mokoro 

Wuya.  
 
Raneo da njo'umo i Mokoro Wuya. Malai 

njo'u padaso ananya, tewantu reme, jelamo ri 
pu'u bente, ja masae kawenginya, mesuamo ri 
raya lipu, kapesuanya ri ra lipu, nadonge tau 
mom pau2 ri banua; maroo2 si'a ri pu'u bente, 
mampakayore tau, da nakayore pura2; Masae2 
monjii tau, puramo yore. Mempone, 
kamemponenya, natima ule ndapu, nepa malai, 
nakeni jela ri inenya ri karemenya, napeoasi 
nato'o:  

 Rimbe'imo kayontonya? anaku Mokoro 
Wuya.  

 Yontomo ri wiwi ndapu, neneku Donene 
Donca.  

 Wasetu yau madago, anaku Mokoro Wuya.  
 
Mawengi yore, bangke reme, nato'o ananya:  
 Mbe'i wuya tapokono? neneku Donene 

Donca.  
 Wengimo se'i naini, anaku Mokoro Wuya.  
 
Mawengi, bangke reme malai ananya. 

Napomuyamo soi sayoyo, nato'o: Siko se'i soi 
kupomuya, ane matemo anaku, ua da matemo 
siko, maka ane nukita bare'e mate anaku, ua da 
wase'emo se'e liomu, be da malele, bara da 
mokuja2 bare'e. Ja ngkinowia mosu ri pu'u bente, 
mawengi mesua ri bente, maroo2 ri balampa, 
bare'e yore, ja ma'imo reme mempone ri banua 
saogu2, napepatesi wa'a ntuama pai we'a au tu'a, 
jamo ana we'a pai we'a au bepa tu'a pai 
ananggodi, nce'e napatuwu. Bangkemo reme 
nato'oka tawaninya: Da malaimo kita, wa'a 
ndengko au nipomawo, nceye da nikeni, gori 
mpekoyo wungka eo, bara baso, bara wuwu, bara 
njaa. Ja roo, we'a mopanumpu, malaimo, jela njai 
inenya, mesono inenya:  

 Ara rimbe'i pontuku? anaku Mokoro Wuya.  
 
Nato'o da re'e wo'u galanya.  

 Se'imo pontumi, Ine, ineku Donene 
Donca.  

 
Napepate vw'u we'a samba'a da gala inenya 

da napampatuduka lamoanya, maka naperata 
lamoanya, kakoje nu inenya pai napampatudu ri 
we'a setu, natonju i Mokoro Wuya penainya, 
napepate nu inenya we'a au matinuwu sakodi. 
Nakeni wuyuanya sa'e, be wo'u nakeni pura2, 
napalaika koronya mate, pai taku mbo'onya 
nasombo wo'u, malai sinjo'u, jela ri lipunya owi, 
mokuani, maka au napeari owi be da yunga, tau 
se'e ruaatu. Napokau tawaninya sa'e meruru, 
moapu, mangkoni, yore. Bangke reme malai, ja 
naara2 reme da soyo, jelamo ri lipu, me’onto ri 
kolowo, mesono wo'u i Mokoro Wuya:  

 Boo papaku Ta Datu, kami ma'i nipeole,  
 Bara wenumo lionya, boo papaku Ta Datu.  
 
Napeboo au mampojangai owi, mombekei pai 

ananggodinya, mesono i Ta Datu: Peole kabilasa, 
bara i Mokoro Wuyamo owi. Napeluongga ri 
bente, sa'e ri baabaa, nato'o: Si'amo kojo, Pue. 
Jela i Ta Datu lai Mokoro Wuya, mesono ananya 
se'i:  

 Au nito'omo owi, boo papaku Ta Datu,  
 Bara i wenumo yaku, jamo komi maincani. 
 
Mesono Ta Datu:  
 Ane ince'e nuto'o, anaku Mokoro Wuya,  
 Da monciatimo saya, anaku Mokoro 

Wuya,  
 
Monciatimo, roo monciati, mewalili i Ta Datu, 

lo'u natakolo samba'a laki, ndaporoo njaya, anu 
ncilau butu roo monciati, ndekumo ri lobo. Jela 
ndatiria, napepate wo'u baula, napeoasi ri 
papanya:  

 Boo papaku Ta Datu, yaku da nipapatada!  
 Da mondolu pitungkani, anaku Mokoro 

Wuya.  
 Nepa da mempone, siko, anaku Mokoro 

Wuya.  
 
Mondolu pitumbobo; roo mondolu, 

mempone; sawi ri lobo.  
 Boo papaku Ta Datu, yaku da nipapatada! 
 Da morusue pitungkani, anaku Mokoro 

Wuya.  
 
Morusu pitungkani, nepa moganda; karoonya 

moganda, moapu Indo i Datu napakoni i Mokoro 

Wuya, manana, natudumaka kina'a, nawawa ri 
lobo, napakoro potila, mangkoni. Roo mangkoni:  

 Da nipapatada yaku, boo papaku i Datu! 
 Meoko mondonta ira, anaku Mokoro 

Wuya.  
 
Meoko, naronta ira nato'o: Io, se'i kita pura2, 

se'i komi Ta Datu, setu ineku, Indo i Datu, 
sinjaumo wo'u kasangkompoku (balenya au 
mangkei si'a owi), paikanya kami mombekei ri 
soma, mesonomo wo'u komi mampojapgai yaku, 
nito'o : Setumo i Mokoro Wuya, papanya bare'e 
wo'u napesawaka, kanya bara roomo 
kupesawaka, bara bare'epa, paikanya nikitamo 
se'i. Ja roo naowemo, nadungkamo wo'u iayu, 
masae nasawanaka mpapanya, mesono i Ta Datu: 
Setumo siko Mokoro Wuya, sinjaumo wo'u anaku 
pai rongoku, da nidonge da kuto'o se'i: 
mombekei komi ri soma owi, jaji kusabeka yaku 
papamu, paikanya yaku mompau subu ndayaku, 
jaji siko palaimu, bare'e nupauka yaku, ane 
nupauka yaku, sangaya2 yaku da mampoyunu 
siko, banya inemu da mampoyunu. Yaku wo'u 
kupomawo papamu, pai kumompau subu 
ndayaku, paikanya se'i komi jelamo, ee anaku, 
kasangkompoku, jamo da tesebu, da yore riunya, 
karemenya nepa da mogombo wo'u. 

Mawengi yore, bangke reme tepasambaka 
wo'u ri lobo, mesono papanya: Se'i siko jelamo, 
da mompatokamo wo'u sandeme se'i. Da malai 
meira, au meira, au da malai monombu, 
monombu, sangaya2 sambengi raneo da 
papusamo kajelamu se'e. Malai, tesebumo tau 
mampepali anu bere'e, mawengi yore, bangke 
reme nato'o: Sangkinowia se'i da mompeleleka. 
Napepate wo'u samba'a laki napo'inau, roo 
moapu mangkoni, roo mangkoni napakoro gori 
mbawainya, roo napakoro moendemo sambengi 
se'e; mosu reme motelemora, naperapi samba'a 
tau ri telemora, maka langarinya, kalose 
ndayanya owi. Nawaimo; madago muni 
posintuwunya pai papanya, bare'emo re'e bara 
risaa wo'u popaisonya. Lairiamo karoonya.  

 
I Ladi mPuwa. 

 
Papanya i Tanda Wuya, inenya Ndo'i We'ia 

(Indo i We'ia). Uyu ngkare'enya, i Tanda Wuya 
natajika ri raya mbayau, nanawu, pura napoana 
nu inenya. Katudunya ri oru mbayau, maka wuya 
njau, tandanya wuya membayo2mo lai kompo 
inenya, nakita ngkasangkompo Indo i Datu, pai 
napanto'o: Ane nupoana, ne'e ndapatuwu, maka 

measa; peole tandanya wuya membayo2 lai 
kompomu, ndakita manaa2 ri wawo ngkompomu. 
Nce'e pai kupanto'o: measa setu. Jaji napoana, 
mapuru rayanya da mantaji, paikanya setu nukasi 
wa'a ngkasangkomponya, nato'o: Ane be 
nupepate, siko mancuru. Mapuru rayanya da 
mampepate, setu pai napanawu ri wayau.  

Nadongemo Ndo'i We'ia, pai ongaa ja wo’u 
nce'e, nasale inenya njo'u mampepali, nato'o: 
Takanjo'u mampepali, Ine, i Tanda. Wuya 
natajeikamo inenya. Nasale ntano inenya, maka 
nadonge bambari ri lipunya, si'a tau salipunya. 
Njo'umo pai inenya, napepali i Tanda Wuya, 
narata, napetiro lai wayau, ja manaa, lai 
kasiontampenya, nepa sompe. Nadonge i Ndo'i 
We'ia silau mongayu2, nato'o mpongayunya:  

 Uyumo nu ue ncusu, da kukoni, a'iku 
Ndo'i We'ia.  

 
Mesonomo anu ndate:  
 Setu lo'u da kuuyu ue ncusu, akaku 

Motanda Wuya.  
 
Susu au naposi ri inenya, nce'emo nauyu 

saga'a. Ndo'i We'ia anu mangkakariani njai wobo 
mbayau, si'a mampatuwu i Tanda Wuya. 
KaMasaenya kanjaunya, napekiuyumo ue bonce. 
Masae2, napekiuyumo upenya, mewonggamo 
ilau, mekolikamo, naperapi, nato'o:  

 Uyumo kaku bonceku, da kukoni, a'iku 
Ndo’i We'ia: 

 
Masae membangumo ilau, mewonggamo, 

tebowomo so'o ngkumunya anu napaso'oka 
inenya si'a ri kobati, maka nataji pai kobati: Ja toa 
motunda, napekiuyumo anu mapeni:  

 Uyumo kaku kina'a, da kukoni se'e se'i, 
a'iku Ndo'i We'ia.  

 
KaMasaenya, napauyu2 kina'a; bangkemo, 

mosu2 da ngalitaumo, naincanimo, napekiuyumo 
salananya, bajunya.  

 Uyumo kaku bajuku wo'u riunya, a'iku 
Ndo'i We'ia.  

 
Napekiuyumo wo’u talinya.  
 Uyumo kaku taliku wo'u riunya, a'iku 

Ndo'i We'ia. 
 Uyukaku paubaku wo'u riunya, a'iku Ndoti 

We'ia.  
 
Roo nauyu nce'e, nato'o:  
 Uyumo so'o ntongoku wo'u riunya, a'iku 

Ndo'i We'ia.  
 Uyumo kaku gumaku wo'u riunya, a'iku 

Ndo'i We'ia.  
 Uyumo kaku widuku wo'u riunya, a'iku 

Ndo'i We'ia, 
 Uyu watu da kuo'o wo'u riunya, a'iku 

Ndo'i We'ia. 
 
Mesono Ndo'i We'ia:  
 Setu lo'umo kuuyu watu se'e, akaku 

Motanda Wuya.  
 
Nauyuka, natima, nakojoka ngisinya, 

nagegerika, edema ngisinya, napekiuyu watutu:  
 Uyukaku watutuku wo'u riunya, a'iku 

Ndo'i We'ia.  
 
Mesono Ndo'i We'ia:  
 Lo'umo setu kuuyu watutumu, akaku 

Motanda Wuya.  
 
Tudu lairia, natima, mamongo, nato'o:  
 Roomo mamongo yaku, paroonya bepa 

njau, a’iku Ndo'i We'ia,  
 Loka kapipi pembayo, da nupangkita 

tabako, akaku Motanda Wuya.  
 Silao ntano tabako, lai kapipi pembayo, 

a'iku Ndo'i We’ia. 
 
Roo mamongo, naperapi wo'u kina'anya.  
 Uyu wo'u kina'aku, da kukoni, a'iku Ndo'i 

We'ia.  
 Setu lo'u da kuuyu nu kina'a, akaku 

Motanda Wuya.  
 
Napekiuyumo kantanya, karoo mangkoni.  
 Uyumo kaku kantaku wo'u riunya, a'iku 

Ndo'i We'ia.  
 Setu lo'umo kuuyu nu kantamu, akaku 

Motanda Wuya.  
 
Tudu lairia, natima, morengkomo, maka da 

meoremo waima'i ungka ri wono mbayau. 
Natima, nakekeni, ja kanta kaju, ja kayawanya 
nakekeni, koro ngkanta matope, tetajimo, 
natarente, nawebusaka waima'i, ja kayawa 
nakekeni, tepijimo koro ngkanta. Napekisawani, 
napekiuyu kanta toga, nato'o:  

 Uyukaku kanta toga wo'u riunya, a'iku 
Ndo'i We'ia.  

 Setu lo'umo kuuyu kanta toga, akaku 
Motanda Wuya.  

Nauyu, tudu lairia, natima, natawembemo 
se'e, ja kanjoo2, toga ilau maino2. 
Napapoyokomo widunya, widu keli, da nakasawi 
ndati wawo ntana, maka se'imo kanta wo'u da 
mangkeni, nato'o:  

 Poyoko mpeoretaka, widu keli, kanta toga, 
a'iku Ndo'i We'ia.  

 
Meokotakamo kojo sindeku, sawi ri wobo 

mbayau. Bangkemo wo'u Ndo'i We'ia tundate, 
mamongomo wo'u. Napokaumo wo'u mangaru, 
paikanya nato'oka i Tanda Wuya da manewo, da 
magoio wobo mbayau.  

 Da manewo yau siko wo'u riunya, akaku 
Motanda Wuya.  

 Gana-gana pitumpali wo'u riunya, akaku 
Motanda Wuya.  

 
Manewomo kojo, ja gana pitumpali, mate i 

Tanda Wuya, maka depa si'a pangkitanya eo, 
doito eo ntano. Paikanya napatuwu muni Ndo'i 
We'ia. Yaa, tuwu, nato'o:  

 Pamongoka wo'u yaku se'i se'e, a'iku 
Ndo'i We'ia.  

  
Roo mamongo, nato'o:  
 Roomo mamongo yaku, kina'aku waikaku, 

a'iku Ndo'i We'ia.  
 
Mangkoni wo'u njairia, roo setu, mamongo, 

nepa malai ri lipu Ndo'i We'ia, maka nasale i 
Ndo'i We'ia, da ndeki lipu ntau se'e. Malaimo 
sindeku, jelamo ndatiria, napeoasi:  

 Da kupeoasi yau, mbe'i banua mpapaku, 
a'iku Ndo'i We'ia.  

 Peeli tondo mangkana, si’a banua i mPapa, 
akaku Motanda Wuya.  

 
Mepone, sawi ri wombo.  
 Sawimo yaku ri wombo, anu mbe'imo 

patowo, a'iku Ndo'i We'ia?  
 Peeli tondo mangkana, si'a patowo i 

mPapa, akaku Motanda Wuya.  
 Da kumewui rangalu,20 njai tuke setu njau, 

a'iku Ndo'i We'ia.  
 
Nasono wo'u mbe'a, nato'o:  
 Njai tuke nciri Papa, mewui rangalu 

mpada, akaku Motanda Wuya.  
 

																																																								
20	da kumewui ngoyu, da njo'u da napawui nu 
ngoyu, mekiwui ri ngoyu (MS.).	

Maka napasono mbe'a pompaunya. Napokau 
ana mayununya:  

 Siladi luya ngkamama wo'u riunya, ode 
lasa, ngkabilasa.  

 Luya roo ngkusiladi, tunjo'umo da 
ngkuwai, ode Pude, i ngGapude.  

 
Napokaumo wo’u mamongo. 
 Silau luya nawawa, da tamamongomo 

saya, akaku Motanda Wuya.  
 
Roo mamongo, napokau wo'u mampowia au 

ndakoni.  
 Papoto'omo bilasa, da mombule 

gaganggara, a'iku Ndo'i We'ia.  
 Ndipombulesimo njo'u, ode lasa, kabilasa.  
 Ganggara kami mombule se'e se'i, ode 

Pude, i ngGapude. 
 Ndipomparimpaja njo'u, ode lasa, 

kabilasa.  
 Roomo ndaparimpaja, jamo da ndaokotaka 

se'e se'i, ode Pude, i ngGapude. 
 Ndiporiokomo njo'u, kede, lasa, ngkabilasa 
 Se'i wungkamo kina'a, ue wo'u da nutawa, 

kede, lasa, ngkabilasa.  
 Ue roomo ngkutawa, laumo lai suraya, ode 

Pude, i ngGapude.  
 Ue roomo ndatawa, tapewaso'imo saya, 

akaku Motanda Wuya.  
 Kita roo mewaso'i, ndi'iomo tapangkoni, 

ode Nene, i Dompapa.  
 Se'imo mangkoni yaku, io nditawamo 

baru, kede, lasa, ngkabilasa.  
 Baru roomo ngkutawa, laumo lai suraya, 

ode Pude, i ngGapude.  
 Roomo nutawa baru, io pangkonimo njeau, 

ode lasa, ngkabilasa.  
 
Mompeoasimo i Tanda Wuya:  
 Nunjaa to'o ngkina'a se'e se'i, a'iku Ndo'i 

We'ia?  
 Tinangko Ndo'i Jalena, to'onya bali sarea,21 

akaku Motanda Wuya.  
  
Roo mangkoni, napekitawa wo'u ue.  
 Kami roomo mangkoni, tawa ue 

mpewaso'i, ode lasa, ngkabilasa. 
 Ue roomo kutawa, laumo lai suraya, ode 

Pude, i ngGapude.  
 Ue roomo natawa, tamewaso'imo saya, 

akaku Motanda Wuya. 

																																																								
21	to'o ngkina'a buya (MS.).	

 Roo mewaso'i kami, jamo paja da ndiyali, 
kede, lasa, ngkabilasa.  

 Roomo nayali paja, siladi luya ngkamama, 
ode lasa, ngkabilasa.  

 Luya roo kusiladi, tunjo'umo da kuwai, ode 
Pude, i ngGapude.  

 
Roomo mamongo, mompau2mo pai 

manianya; masae nato'o:  
 Maria tapau-pau, merata yuru mataku, ode 

Nene, i Dompapa.  
 Meratamo yuru mata, da tamoturumo saya, 

anaku Motanda Wuya.  
 
Meokomo ndeku yo're, moturumo. Napeoasi i 

Motanda Wuya wuyua Ndo'i We'ia:  
 Nce'i nunjaa to'onya wo'u riunya, a'iku 

Ndo'i We'ia?  
 Ua si'amo landuyo, ane ncetu, akaku 

Motanda Wuya.  
 Nce'i nunjaa to'onya wo'u riunya, a'iku 

Ndo'i We'ia?  
 Ua si'amo nu mata, ane ncetu, akaku 

Motanda Wuya.  
 Nce'i nunjaa to'onya wo'u riunya, a'iku 

Ndo'i We'ia?  
 Ua si'amo nu engo, ane ncetu, akaku 

Motanda Wuya.  
 
Napuncu palenya, napapelimba2 ri wa'a 

mparewa ngkoro.  
 Nce'i nunjaa to'onya wo'u riunya, a'iku 

Ndo'i We'ia?  
 Ua si'amo nu nganga, ane ncetu, akaku 

Motanda Wuya.  
 
Teencunakamo ri susunya.  
 Paleku teeriggonaka, nce'imo nunjaa 

kanca, a'iku Ndo'i We'ia?  
 Ua si'amo nu susu, ane ncetu, akaku 

Motanda Wuya. 
 Paleku tewulunaka, nce'imo nunjaa kanca, 

a'iku Ndo'i We'ia?  
 Ua si'amo nu puse, ane ncetu, akaku 

Motanda Wuya.  
 Paleku lo'u tewulu, naliu wela njimuyu, 

a'iku Ndo'i We'ia.  
 
Teencumo wo'u, jelamo lai kabosenya.  
 Nce'i nunjaa to'onya wo'u riunya, a'iku 

Ndo'i We'ia?  
 

Au bemo napojo manto'o, manee rayanya, 
mua matanya. Sanjiimo, bemo na'engge 
manganto'o. Nce'e pai napanto'o i Motanda 
Wuya:  

 Makodi rayaku yaku, lau ba nupau-pau, 
a'iku Ndo'i We'ia.  

 Da kumalaimo yaku, ri lipuku ri wayau, 
a'iku Ndo'i We'ia.  

 
Kalumbangu, mompakoroka, malai. 

Mompakoroka wo'u Ndo'i We'ia, malai melulu. 
Ja jela ri wobo mbayau, ja lo'u da menawusaka, 
nakekenimo Ndo'i We'ia, naperipoka, sawi ndati 
lipoenya.  

 Tawia ncawia-wia, raduata njoi soma, 
akaku Motanda Wuya.  

 
Mombembdului tau setu. Jela njai eja.  
 Mepone ncawia-wia, raduata ndeki eja, 

akaku Motanda Wuya.  
  
Sawi ndatiria, jela ri kayore2.  
 Motunda ncawia-wia, raduata lai ali, akaku 

Motanda Wuya.  
 Moturu ncawia-wia, raduata lai ali, akaku 

Motanda Wuya.  
 
Yoremo, bare'emo makaliwongo, ja mosu 

reme, mopalike wo'u i Motanda Wuya:  
 Mototoro'omo manu, pembangu, tawui 

apu, a'iku Ndo'i We'ia.  
 
Membangu, natawuisimo apu.  
 Papoto'omo bilasa, da mombule 

gaganggara, a'iku Ndo'i We'ia.  
 Ndipombulesimo njo'u, da gaganggaramo 

kede, ode lasa, ngkabilasa.  
 Roomo momparimpaja, jamo da 

ndaokotaka, ode Pude, i ngGapude.  
 Ndiporiokosi njo'u, kede, lasa, ngkabilasa.  
 
Momporiokomo.  
 Ane wungkamo kina'a, ue wo'u da 

nditawa, kede, lasa, ngkabilasa.  
 Ue roomo ngkutawa, laumo lai suraya, ode 

pude, i ngGapude.  
 Ane roomo ndatawa, tapewaso'imo saya, 

akaku Motanda Wuya.  
 Kita roo mewaso'i, ndi'iomo tapangkoni, 

ode Nene, i Dompapa.  
 Se'i mangkonimo yaku, io nditawamo 

baru, kede, lasa, ngkabilasa.  

 Baru roomo ngkutawa, laumo lai suraya, 
ode Pude, i ngGapude.  

 Rooino nditawa baru, njo'u pangkonimo 
njau, kede, lasa, ngkabilasa.  

 Kami roomo mangkoni, tawa ue 
mpewaso'i, kede, lasa, ngkabilasa.  

 Ue roomo ngkutawa, laumo lai suraya, ode 
Pude, i ngGapude.  

 Maria ndapau-pau, da kupeoasi yau, ode 
Nene, i Dompapa.  

 Mbe'i pontu ngkare'enya, i Gundili 
Lancaonda,22 ode Nene, i Dompapa?  

 Ndate ri pebete ndeme, i Gundili 
Lancaonda, anaku Motanda Wuya.  

 
Napeoasimo wuya anu madago, nato'o:  
 Impia wuya madago wo'u riunya, ode 

Nene, i Dompapa?  
 Jamo wengi ncua mai, wuya ntasoma-

somani; anaku Motanda Wuya.  
 
Jela ri sua mai, da memanu, da montompo 

manu, Masaewe toyunya; da napangkita lairia. 
Jela ri sua mai, ja napokau bilasa mompengepesi, 
bara madago poremenya. Ja nepa tudu reme ri 
tana, mena'u, nato'o:  

 Madagomo poremenya se'e se'i, ode Papa, 
i Dompapa.  

 Penaa ndeme sima'i, ewa ndapedasi yangi, 
ode Papa, i Dompapa.  

 
Maka mara2, bere'e garupu, bere'e limu.  
 Da nutawuisi apu, lai soma wo'u riunya, 

kede, lasa, ngkabilasa.  
 Da nutima toyu manu wo'u riunya, kede, 

lasa, ngkabilasa.  
 Se'imo nu toyu manu wo'u riunya, ode 

Pude, i ngGapude.  
 
Nasuwe toyu manunya, napeoasi:  
 Waimbe'i pangkitamu toyu manu, ode 

Nene, i Dompapa?  
 Pangkita-ngkitaku yaku, madagomo toyu 

manu, anaku i Tanda Wuya.  
 Madagomo toyu manu, da kumoiwomo 

yaku, ode Nene, i Dompapa.  
 Da kumoiwomo yaku, da tameponemo 

yau, ode Nene, i Dompapa.  
 

																																																								
22	nce'e to'onya, anu mantajika si'a, Papa i 
nTanda wuya, da njo'u mampanga'esi (MS.).	

Maka papanya Masaewe toyu manu, nce'i 
mawule manu da palainya yau. Natompo wo'u 
koronya samba'a manu, naroro, ma'oto naroro, 
nabengkari, nakita madago, naayamo manu. 
Bare'emo re'e posarinya, liu2 ndasube, mepone, 
roo mepone mangkoni, malaimo, bare'emo 
ndalantu tesambengi, mompakorokamo, jamo 
naiwonaka. Napoyunu bilasanya saatu, jela 
njairia, napaposompomo kojo papanya.  

 Posompo ntapombetoto wo'u riunya, ode 
Ndili, i Gundili.  

 Nunjaa salaku yaku se'e se'i, anaku i 
Tanda Wuya?  

 Salamu anu kupau, yakumo mbuku 
nunawu, ode Ndili, i Gundili.  

 
Bare'emo nasapu, ja napomoncoka.  
 Nau bemo nupeboo, tulo'u da 

ngkumosompo, anaku i Tanda Wuya.  
 
Morengkomo; roo setu, kalo'unyamo, tudu lai 

tana.  
 Semamo mewunu riu, kita se'i, anaku 

Motanda Wuya?  
 Siko da mewunu riu, kita se'i, ode Ndili, i 

Gundili.  
 
Natantamakamo i Motanda Wuya, wisu 

nawunu mpapanya se'e, natoposaka, mombilo2 
tambuli lai kasoyo eo, katepijinya natoposaka, 
natengku i nTanda Wuya. Mewunu wo'u i Tanda 
Wuya, natengku, mombilo2 wo'u tambulinya ri 
pebete ndeme. Roo mewunu:  

 Motungkamo ri taono, raduata, anaku 
Motanda Wuya.  

  
Maria tau se'e, pai bare'e najuyu, ja raduamo. 

se'e mototo. Mombe’urupi, mombesewo2, 
mombesayu, bepa re'e kono, rantani naoremo 
mbidu wasindeku. Yaa, kakundeku2, 
kakundeku2, sala-koli i Gundili Lancaonda, 
nasewomo i nTanda wuya ri pa'anya, manawu 
pa'anya sambali. Mesono we'a i ngGundili: Lo'u, 
bilasa, mampeole bara jea nggapudemi! Lo'u 
napeole; mombalili waima'i, nato'o: Oo, banya i 
ngGapude, sangaya2 tau jela. Be Masae, sala-
kolimo wo'u, japa lai lompe nasayu, ncuu 
manawumo, jamo kompo sindeku pai wo'o naore 
mbidu, pai ndatepa kantanya. Napokau wo'u 
mbe'a i ngGundili kabilasanya da lo'u mampeole. 
- Oo, banya i ngGapude, owo2nya au ngena, 
banya i ngGapude, tau rata yau. Masae sala-
kolimo wo'u, japamo njoi le'enya, manawumo 

wata ngkoronya, ndeku2 wo'onya, naoremo 
mbidu. Masae sindeku pebalo2 mbo'o 
narumpa2ngi i nTanda Wuya, kono nasewo 
widunya, tepujaa widu kure, wuncuu lopo ri tana. 
Napokau wo'u mbe'a i ngGundili bilasa, da lo'u 
mampeole. - Oo, nce'emo kojo i ngGapude. Yaa, 
mombetalikusimo tumangi we'anya papitu, 
metaunaka i Tanda Wuya, tudu, napokau 
bilasanya mampepate au ri banua, pai be 
napepate, ja nalaleka, natawani, naposinoko pai 
bilasanya sa'e. Pura tudu lai tana, rengkonya 
natausi, napokaumo bilasa i nTanda Wuya 
mantunju banua.  

 Petondu benci nononya wo'u riunya, kede, 
lasa, ngkabilasa.  

 
Ndidi natunjumo bilasa nononya, morasu2 

nononya. Ja tu'anya anu ncindeku nakonimo apu. 
Roomo nce'e, me'ulaya ri kanta, nato'o:  

 Ndipesancawi ri kanta wo'u riunya, tele 
pitu, ngkapapitu.  

 Maka lau be da soa kita se'e, anaku i 
Tanda Wuya.  

 Io pembini, pembini, widu keli, kanta toga, 
tele pitu, ngkapapitu.  

 
Membini kantanya se'e, me'ulayasimo pura2 

tau se'e au waima'i tumpu lipu se'e pai au 
wainjo'u.  

 Peporosikamo soi lai kanta, tele pitu, 
ngkapapitu.  

 Roo kuporosi ncoi, nupapeore sakodi, 
anaku Motanda Wuya.  

 Poyoko nipeoretaka, widu keli, kanta toga, 
tele pitu, ngkapapitu.  

 
Meoremo njoi raoa, kanjo'unyamo. Yaa, 

simpontu pai ue mpandiunya, metaunaka, 
tudumo njai ue, mandiusi njai ue se'e, roo setu, 
nepa melinja ungka njairia, sawi ri lipu, jela ri 
balampa. Nato'o i nTanda Wuya, merapi 
mamongo:  

 Taukaku nu mamongo wo'u riunya, a'iku 
Ndo'i We'ia.  

 Yakumo ungkero randa se'e se'i, akaku 
Motanda Wuya.  

 
Maka moanamo, ndatemo ri kobati ananya 

naumbu2.  
 Ara ungkero mokuja, siko se’i, a'iku Ndo'i 

We'ia?  
 Yaku ungkero moana se'e se'i, akaku 

Motanda Wuya.  

 Da kupeoasi yau, i sema to'o anaku, a'iku 
Ndo'i We'ia?  

 Nakanoto lai raya, ana mompesili Papa, 
akaku Motanda Wuya.  

 Tudu mawongko rayaku, tuama ntano 
anaku, a'iku Ndo'i We'ia.  

 Taukaku, kupancoko, nu anaku, a'iku 
Ndo'i We'ia.  

 Bepa madago ndatau se'e se'i, akaku 
Motanda wuya.  

 Oyu-oyu pituoyu wo'u riunya, a'iku Ndo'i 
We'ia.  

 Ja lo'u siko mena'u, oyu saoyu nunawu, 
a'iku Ndo'i We'ia.  

 
Nataumo ananya, jela lairia, nawaikamo 

papanya, nasokomo ananya, napeoasimo to'onya:  
 Da kupeoasi yau, i sema to'o anaku, a'iku 

Ndo'i We'ia?  
 Ana nawai Lamoa, bangke bare'e to'onya, 

akaku Motanda Wuya.  
 Ana nawai Do'opo, bangke bare'e moto'o, 

akaku Motanda Wuya. 
 
Mesono i Tanda Wuya:  
 Ana nawai Do'opo, i Ladimo napoto'o, 

a'iku Ndo'i We'ia.  
 Ana nawai Lamoa, Ladi mPuwa to'onya, 

a'iku Ndo'i We'ia.  
 
Roomo napapoto'o ananya, napakoromo 

wawai ntau jela manga'e. Manciatimo ira 
ngkonau, napotowugi, naroro baula, naporoo 
njaya. Mate baula, mepone lai lobo. Moimbaka 
lairia, moganda. Ja ewance'e reme, mombawamo 
tau, mopakonimo, maka tau tepasambakamo ri 
lobo, wa'a ntuama, wa'a mbe'a sa'e. Ja pura, jela 
kina'anya, mangkoni, roo mangkoni, moraegomo 
wa'a ngalitau pai ana we'a. Mawengi, bangke 
reme siwuragamo muni, mampakoro wo'u 
jamaania njau samba'a samba'a. Bare'emo re'e 
wo'u palainya, bara rimbe'i, jamo mojamaa se'e 
napakoro.  

Mariambengi, mariambengi, bangke2mo i 
Ladi mPuwa, melinjamo, naiwonakamo wo'u da 
manga'e i Tanda Wuya, napoyunumo ananya i 
Ladi mPuwa, napanga'esi wo'u i Ta ngKaro Uja. 
Ewamo kajelanya mampanga'esi Gundili 
Lancaonda, kanjo'unya. Nato'o:  

 Sompe lai pasu mbatu, jo upa ngkoroku 
yau.  

 
Bare'emo wo'u napombebalika, ja 

napomoncoka yau. Morengkomo, sangaya2 da 
pena'unya. Roo morengko, mena'u, nato'o:  

 Semamo mewunu riu, kita se'e, anaku 
Motanda Wuya?  

 Sikomo mewunu riu, kita se'e, Uja i Ta 
ngKaro Uja.  

 Pimpinakamo kantamu, kupawunu siko 
se'e, anaku Motanda Wuya.  

 
Natantamaka, wesimo nawunu, natoposaka, 

mombilo2 tambuli ri payompo yangi sambali, 
nato'o:  

 Siko wo'u da kuwunu, ode i Ta ngKaro 
Uja.  

 
Napombetotoka, mate i Ta ngKaro Uja sinjau 

se'e. Papitu se'e we'anya, napokaumo ananya 
mampeponeki banua, bare'emo nataha mangewa, 
napoyunumo wo'u. Pura tudu ri tana, napokaumo 
ananya mantunju banua.  

 Petondu benci nononya wo'u riunya, 
anaku Ladi mPuwa.  

 
Bare'e nasapu i Ladi mPuwa, natunjumo, 

napokaumo wo'u me'ulaya ri kanta wa'a 
ntawaninya; mesono we'a papitu:  

 Maka lau be da soa, kita se'e, anaku i 
Tanda Wuya.  

 
Napapembinimo kantanya, nepa 

napape'ulayamo tau se'e, soamo, bara ruaatu. 
Puramo me'ulaya, napokau wo'u mampeporosika 
soi kanta.  

 Peporosikamo soi lai kanta, tele pitu, 
ngkapapitu.  

 Roo kuporosi ncoi, nupapeore sakodi, 
anaku i Tanda Wuya.  

 Poyoko mpeoretaka, widu keli, kanta toga, 
tele pitu, ngkapapitu.  

 Madagomo napangkeni kanta toga, widu 
keli, anaku Motanda Wuya. 

  
Kanjo'unyamo; ja simpontumo njai ue 

mpandiu, napapetaunaka.  
 Poyoko petaunaka, tuda lai pala-pala, widu 

keli, kanta toga, tele pitu, ngkapapitu.  
 
Tudu lairia, mandiusi pura2. Roo mandiu 

pura2nyamo se'e, mamongosi, mompakoroka da 
malai, melinjamo ungka lairia, rantani sawi ri 
banua. Sawi ndatiria, me'onto ri balampa, 
napekitau wo'u mamongo. 

 Tau wo'u nu mamongo, da kupongo se'e 

se'i, a'iku Ndo'i We'ia.  
 
Bare'emo nasapu, bemo re'e napotetala. Roo 

mamongo, napakoro wo'u wawai ntau jela. Ja roo 
monciati, napepatemo roo njayanya: manu, 
bengga, wawu; au mangkare'eka mbula, 
nce'emo. Roo setu, mepone wo'u ndati ra 
ntarampa. Moimbaka, mogandamo, 
mampogandaka papanya. Ja ganggara anu 
moapu, mombawa wo'u:  

 Ndipombulesimo njo'u, ode lasa, 
ngkabilasa.  

 Ganggara kami mombule, kami se'i, ode 
Pude, i ngGapude.  

 Ndipomparimpaja njo'u gaganggara, ode 
lasa, ngkabilasa.  

 Roomo momparimpaja, jamo da 
ndaokotaka, ode Pude, i ngGapude.  

 Ndiporiokomo njo'u gaganggara, kede, 
lasa, ngkabilasa.  

 
Saruu jamo wa'a ngalitau pai ana we'a sa'e. 

Mepakoni, pura mangkoni, napekitawa wo'u ue, 
napewuso'i. Ja roo mangkoni, tesebumo muni 
wa'a ntau matu'anya, jamo sangkatuwu, ngalitau 
pai ana we'a, bemba sa'e, madoyo rayanya 
moraego. Kabangke ndeme, simbaju mangkoni 
wo'u ri banuanya, bare'emo mombekoho. 
Sangkinowia, sangkinareme, jamo mojajamaa, 
bare'emo ntaninya napakoro.  

Bare'e mariambengi ri ra ngkawance'enya, 
nato'o: Kita se'i da mosusamo, da mampapusa 
palai manga'e, da mompeleleka. Mogombo: Yaa, 
silelemo kita se'i da mosongka. - Io, ane komi, 
Kabosenya, da manto'o, kami bare'emo kasapu, 
tampe, wase'emo kaware gombo. Jela ri wuya 
nasomani, tepasambakamo tau, metarui ri 
ginenggeri, molupi ri pombarani. Pogombonya 
se'e ndakokomatasikamo, bemo ndakalingani 
wuya au nasomani. Mosusamo, moento, moteo 
duade, motelemora, moNeneiDalo, kapusa nu 
telemora, nato'o:  

 Nene i Dalo lodara; reme ntudumo ri tana,  
 Pombeinde ntali gangga.  
 Nene i Dalo lodara,  
 Nggea mancalembu lea, ele ncalembu lea.  
 Tonci ndate ri potengke,  
 Lo'e manganceko reme.  
 Reme nasindimo soma,  
 Pombeinde ngguma sopa.  
 Reme nasindimo wombo,  
 Pombeinde ntali bonto.  
 Kusaru reme ri dopi,  

 Ntano limbayo ncanggori.  
 Nene i Dalo lodara.  
 
Tuama.  
 Se'i panto'o i ngkai,  
 Lemba ndiwaika kami.  
 
We'a.  
 Mau panto'o i ngkai,  
 Lemba bere'e ri kami.  
 
Tuama.  
 Mbolimo maja'a-ja'a,  
 Pomayali ea mata. 
 
We'a.  
 Sako ja maja'a-ja'a,  
 Be da ka wai karaba.  
 
Tuama.  
 Ane bare'e ndiwai,  
 Da muamo i ngkai.  
 
We'a.  
 Ne manto'o ea mata,  
 Be da kawai karaba.  
 
Nene i Dalo lodara, ndate tonci ri petengke, 

oo ndate tonci, petengke, nji petengke, ee Nene i 
Dalo, ee manganceko, i manganceko reme, 
nggele mancale ....  

Moteo duade: Teo du, teo du, teo duade, 
duade, banya ngkupobuto yau, lena manteo, teo 
dua, manteo duade, da ngkamadungka karatu, 
lena manteo duade.  

Roo nato'o, mesono samba'a:  
 Teodu manteo duade, teodu manteo 

duade.  
 Ewasetu yau kana, lena manteo duade.  
 Giati ntali mawaa.  
 Mampoteo wuku nggade,  
 Maroso lai Palande.  
 Ewase'e wo'u kana,  
 Giati ntali mawaa.  
 Welua ri tundu n tana,  
 Mombelango ewa wata.  
 
Nasisili wo'u:  
 Ewase'e yau komi,  
 Giati ntali ndawoti.  
 Weluaku nji To Mori,  
 Wununya kutabangkoi.  
 Ewase'e wo'u kami,  

 Giati ntali maragi.  
 Njai lope nTogiani,  
 Yore kulike mpenai.  
 Ewase'e wo'u yaku,  
 Giati ntali ndarandu.  
 Welua lai Kinadu,  
 Wununya liu kusayu.  
 
Ja gana pitumpali moteo duade, sapemo 

pitumpali, ndabalika mokayori muni. Ja bangke 
reme molneiDalomo. Roo nce'e, ri anu sambengi 
muntomo, moura nggaratu (madungka karatu).  

 Uranaka monggaratu,  
 Lobo mokoio lobo,  
 Tananda ncindo'u nda'a,  
 Landa pindua ngkulanda. 
 
Roo posusa se'e, maroo2mo. Masae, nato'o: 

Yaku se'i, Ine, Papa, da njo'u welua. Bare'e 
nasapu inenya pai papanya, napapoiwo. Malai 
mowelua pai wa'a ngkabilasa. Nasarumaka 
inenya ja malai ngkabongo, bara mampepali 
aga2, ntanoka malai manga'e, mampanga'esi 
wo'u kasangkompo ngkainya, i Bangka Rondo. 
Pinca ia naincani mpapanya pai inenya, ja 
nadonge kajelanya, maka mogumora. Nasongka 
mpapanya, nawaika roo njayanya, samba'a 
pamawa; anu mangkare'eka mbawu, manu, 
mbula, nce'emo. Ja ngkinowia mogandamo, ja 
roo ewance'e, maria njaya napowia, mojamaa. 

Masae karoo2nya, bangkemo, mamongomo, 
malai wo'u, napanga'esi i Mangge ngGaluku, 
nale'o, natawani wo'u rongonya, wa'a bilasanya 
pura2. Jela waima'i, nakadoroka, naroroka baula, 
naporoo njaya. Roo manga'e ruampali, 
nagombo2mo da mompakawurake, 
momparilangka, ndeku i Ladi mPuwa mantima 
we'a ri Pebete Eo, i Molemba Dolo, nce'e da 
mopagampi tau mompakawurake. Kajelanya 
ndatiria, mawengi kandekunya mantima, 
paikanya to'o mbe'a setu ri inenya pai papanya: i 
Kapapitu. Nalike i Molemba Dolo, pai wa'a 
ntukakanya aono, bare'e re'e mampojo 
membangu. Jamo kajelanya ri anu tua'i mpodago, 
i kapapitunya, nce'e napokono mampoeheka pai 
mampamongoka. Nato'o: 

 Pembangu sa, ntamamongo wo'u riunya, 
tele pitu, ngkapapitu.  

 
Mesono we'a:  
 Da membangu da mokuja, yaku se'i, Ewa, 

Ladi mPuwa.  

Mesono i Ladi mPuwa:  
 Yaku da manto'o nuntu se'e se'i, tele pitu, 

ngKapitu. 
 
Membangu, ja membangu se'e, nato'o:  
 Da kulimbamo to'omu, siko se'e, a'iku 

Molemba Dolo.  
 Da nulike ineta pai papata wo'u riunya, 

a'iku Molemba Dolo.  
 
Mopalikemo.  
 Ndipembangu da mamongo wo'u riunya, 

ode Nene, i Dompapa.  
 
Mesono inenya:  
 Da membangu, da mokuja, yaku se'e, 

anaku Molemba Dolo?  
 Se'i totokata rata se'e se'i, ode Nene, i 

Dompapa.  
 
Membangumo inenya se'e pai papanya, 

napeoasimo:  
 Nunjaa nukarataka, siko se'e, anaku Ladi 

mPuwa?  
 Yaku linja mpopatima se'e se'i, ode Nene, i 

Dompapa.  
 
Napeoasi:  
 Nunjaa nupetimaka, siko se'e, anaku Ladi 

mPuwa?  
 Lau susa ri banua wo'u riunya, ode Nene, i 

Dompapa.  
 Ara susa waimbe'i wo'u riunya, anaku Ladi 

mPuwa?  
 Susa mpompakawurake se'e se'i, ode 

Nene, i Dompapa.  
 
Nawaimo inenya da napoyunu.  
 Ne'e nujea-jeani tua'imu, anaku Ladi 

mPuwa.  
 Mau be nditotoraka, lau puramo ri raya, 

ode Nene, i Dompapa.  
 Mau be ndito'okaku, lau pura ri rayaku, 

ode Nene, i Dompapa.  
 Ndiwaikamo lembanya pai tali pai ladi, 

ode Nene, i Dompapa. 
 
Roo ewance'e, napaporengko, napoyunu. Jela 

ri banuanya, nawuncamo ri langkanya, malai 
wo'u mantima i Kota Lolowe. Sambengi2 se'e 
palainya, natima radua tau setu. Bangke reme, 
mopapalikemo inenya, nato'o:  

 Pembangu, da ntamangkoni wo'u riunya, 

anaku Ladi mPuwa.  
 Maju'a kompoku yaku se'e se'i, ode Nene, 

i Dompapa.  
 
Napari2 inenya mompowotu, ja napari2 wo'u 

manganto'o maju'anya. Kamadiinya 
pombebali2nya se'e, mesono i Ladi mPuwa:  

 Nditonju tetogontonge, nu kina'a se'e se'i, 
ode Nene, i Dompapa. 

 
Ndeku natonju, nasungke sakodi dampo 

langkanya, nakitamo inenya kandate mbe'a 
radua, mombalili wailo'u inenya lai popagampi, 
nato'o inenya:  

 Bara wase'e rayamu, makuja nupau-pau, 
anaku Ladi mPuwa.  

 Makodi rayaku yaku, napasumpumo nu 
mPapa, ode Tu'a pai ngkai.  

 
Maka napokarau inenya pai papanya ndeku 

mantima i Molemba Dolo pai Kota Lolowe, be 
naincani inenya pai papanya. Mesono ngkainya, 
nasawoyoni inenya pai papanya:  

 Anaku be da kuwai, da nuto'oka ma'ai, 
anaku i Tanda Wuya.  

 
Naowe muni inenya pai papanya 

mampokarau, kanjau manianya mancawoyoni, 
jamo naposongkaka. Ja limambengi pusa, 
mewalimo songkanya, naponggalekamo. 
Togombengi nji ra langka, mesuwu waima'i, 
mompongai, roo setu mena'u, tudu lai tana, 
ndalonco wawu, malonco wawu i Molemba Dolo 
pai i Kota Lolowe, naunde i Ladi mPuwa, nato'o:  

 Ence-enceka sakodi lai tongonya, a'iku 
Molemba Dolo.  

 Manewo jamo meawa, malulumo ntudu 
tana, a'iku Kota Lolowe.  

 Malulu pale i a'i, da manawumo sambali, 
a'iku Molemba Dolo.  

 
(Napepetarika molonco wawu, napebutuka).  
Mesono we’a:  
 Roomo manewo yaku, jamo siko wo'u yau, 

akaku Ladi mPuwa.  
 
Mesono i Ladi mPuwa:  
 Pewawence retu njau, da kumanewomo 

yaku, a'iku Kota Lolowe.  
 Kumewawencemo yaku, io, panewomo 

njau, akaku Ladi mPuwa.  
 Kusube mbiti manewo, sako yangi 

mongkentemo, a'iku Molemba Dolo.  

 Kuundemo makaliki, jamo ewa kalapini, 
akaku Ladi mPuwa. 

 Powionya ri raoa, kusaru bara kumora, 
a'iku Molemba Dolo.  

 
Maka penainya napesewo2ka, karimbo2 

mpangarunya. Roo molonco wawu, lo'u mantoro 
tinii lai ue, mandiu, mesore waima'i, jela ri 
pandayora, mesono Ndo'i We'ia:  

 Da manewo yau siko wo'u riunya, akaku 
Motanda Wuya.  

 
Mangarumo i Tanda Wuya, da gana2 

pitumpali, bara ja limampali, sape2, ngasamo. 
Mesono Ndo'i We'ia:  

 Sawanakamo papamu wo'u riunya, anaku 
Ladi mPuwa.  

 
Nasaboka i Ladi mPuwa, gana pitumpali, 

me'onto, i Ladi mPuwa mompagana. Mombalili, 
rata ri banua, bare'emo bara ewambe'i sa'e, jamo 
mearai. Roo mearai, pusamo gawe. Bara 
togombengi ungka lairia, mesono i Molemba 
Dalo:  

 Mawomo rayaku yaku, ri neneku, ri 
papaku, akaku Ladi mPuwa.  

 
Mesono irienya:  
 Wawa yau tua'imu wo'u riunya, anaku 

Ladi mPuwa.  
 
Ndeku nawawa ndati inenya i Molemba Dolo. 

Jela ndatiria, ndakita ma'i soma, mawongkomo 
raya inenya.  

 Tudu mawongko rayaku, sima'i muni 
anaku, Papa i Molemba Dalo.  

 
Malai muni wailo'u i Ladi mPuwa, jela lairia, 

mesono wo'u i Kata Lolowe:  
 Mawomo rayaku yaku ri ineku, ri papaku, 

akaku Ladi mPuwa.  
 Wawa yau tua'imu wo'u riunya, anaku 

Ladi mPuwa.  
 
Wailo'u nawawa, jelamo njairia, ri tango ma'i 

soma, nasekomo nu inenya, nato'o:  
 Tudu mawongko rayaku, sima'i muni 

anaku, Papa i ngKota Lolowe.  
 
Jela lairia, malai muni i Ladi mPuwa, malai 

jela ri inenya. Mariambengi kajelanya, napokau 
inenya da ndeku merapi i Molemba Dolo, da 
napowe'a. Waindeku Ine i Ladi mPuwa pai Papa i 

Ladi mPuwa. Jela ndatiria, ngkinowia 
napolinggona, mangkoni, roo mangkoni, meoamo 
taliwanua:  

 Nunjaa ndikarataka, komi se'e, ode Emba, i 
Doemba?  

 Mamongoku kerekesa, pindongo da 
kuwalena.  

 Mamongo napone ncojo, da kuwalena 
pindongo.  

 
Mesono Ine i Molemba Dalo:  
 Mamongomu kerekesa, be yowemu 

mawalena.  
 Mamongo napone ncojo, be yowemu da 

majompo.  
 
Pai napombebali2, masae panangimo Ine i 

Molemba Dolo, ja tambumo lai Papa i Molemba 
Dolo. Nato'o:  

 I wenumo tapanto'o, kita se'e, Papa i 
Molemba Dalo?  

 Ane wase'e nato'o, ne'e ndasapu 
pindongo, Nene i Molemba Dolo.  

 Ane wase'e napau, pindongo ne'e 
ndasapu, Nene i Molemba Dolo.  

 
Bare'emo ndasapu, ndasabemo nuntu, 

nda'iokamo. Najanjimo wengi da mopawawa, 
napombesukaka wengi, nato'o: Ri sua maimo da 
popawawa. Malai muni kabangke ndemenyamo, 
jela lairia, mompetumbu, napokonomo. Jela ri sua 
mai, mompakoroka, reme nu mpoliunya 
palainyamo. Mopawawa tau, mesono bilasa i 
Molemba Dolo:  

 Sima'i bara nunjaa, mowiwioe ri rawa, ode 
Pude, i ngGapude.  

 
Maka ri ra ndaoa kama'i ntau se'e, me'ulaya ri 

kanta. Mesono i Molemba Dolo:  
 Yaku ne nulego-lego se'e se'i, ode lasa, 

ngkabilasa.  
 Be kulego-lego komi se'e se'i, ode Pude, i 

ngGapude.  
 Ima'i ngkudonge-donge ri rawa mowiwioe, 

ode Pude, i ngGapude.  
 Yaku ne nulego-lego wo'u riunya, ode lasa, 

ngkabilasa.  
 Be kulego-lego komi se'e se'i, ode Pude, i 

ngGapude.  
 Sima'i bara totoka, kukita ma'i raoa, ode 

Pude, i ngGapude.  
 Yaku ne nulego-lego se'e se'i, kede, lasa, 

ngkabilasa. 

 Be kulego-lego komi se'e se'i, ode Pude, i 
ngGapude.  

 Ndipetango njai loda, ndipangkitamo 
totoka, ode Pude, i ngGapude.  

 
Njo'u metango.  
 Sima'i kojo totoka, kukita ma'i raoa, Papa i 

Molemba Dolo.  
 
Jelamo anu mopawawa, mepone ri lobo, 

wainjo'u napamongoka. Mombalili waima'i, 
mo'iowaka anu moapu, naroromo samba'a 
pamawa, napo'inau mopawawa. Ja ntelau2 reme, 
ganggaramo anu moapu. Ja manana inau, 
mepakonimo, laukamo reme. Bepa masae 
kajelanya, nawawamo guma pai watutu, ja 
ngkinowia mangkoni, ja roo setu, bare'e bara 
maria napausi, anu molega, molega, moraego, 
mokayori sa'e. Mawengi, bangke reme, 
ndabusulaka wo'u wata oli. Roo setu ganggara 
anu moapu, mangkoni wo'u. Ja roo mangkoni, 
malai. Mariambengi kandati rongonya i Ladi 
mPuwa, tianamo we'anya, moana, ananya tuama, 
i Lagimbana to'onya. Sindara be ndate si'a, 
napoanamo ananya, jelamo, ndatemo ananya. 
Napeoasimo:  

 Da kupeoasi yau, i sema to'o anaku, a'iku 
Molemba Dolo?  

 Ana nawai Do'opo, ba,ngke bare'e moto'o, 
akaku Ladi mPuwa.  

 Ana nawai Lamoa, bangke bare'e to'onya, 
akaku Ladi mPuwa.  

 Ana nawai Lamoa, i Lagimbana to'onya, 
a'iku Molemba Dolo.  

 Ana nawai Do'opo, i Lagimo ndapoto'o, 
a'iku Molemba Dolo.  

 
Moto'omo ananya, toamo motunda, nato'o da 

malaimo ri Ine pai si Papa, merapimo ri papanya i 
Molemba Dolo, da mawawanaka makumpu. 
Malaimo, jela ndatiria. Nato'o i Ladi mPuwa:  

 Siko ne ka'oa-oa, i Lagi boi kemboa, a'iku 
Molemba Dolo.  

 
Mosumo njairia, napeoasi:  
 Lipu nto kuja ince'e, wumbun'ya mareme-

reme, akaku Ladi mPuwa.  
 Si'amo lipu i ngKai, tebabalue ntimali, 

a'iku Molemba Dolo.  
 Si'amo lipu i Nene, modanta, motoyalele, 

a'iku Molemba Dolo.  
 
Jela lairia, napokau wo'u inenya momperapi i 

Kota Lolowe. Bare'e mesapu inenya, lo'u 
naperapi. Napokonomo, lawi napomanyanya 
owi. Gori mperapinya, jamo ewa anu owi. 
Togombengimo kajelanya, njo'umo ndawawa 
re'e lau. Rata ri wuya au napokono, wailo'umo au 
mopawawa. Bangke reme, malaimo au 
mopawawa, napalaikamo i Ladi mPuwa, laumo ri 
rongonya. Masae, nupemo ananya, 
napompaukamo, nato'o: Ane nupokono da 
telalemo lai si Ine kita. Napokono mbe'anya, 
mania, napompauka salipumo se'e pura2 
mampokono, paka laumo rayanya, telalemo tau 
salipu, mompasambakamo lai Nene i Ladi 
mPuwa. Jela lairia, napompauka wo'u i Molemba 
Dolo: Ane nupokooo, da kutimamo i Ine pai i 
Papa. Bare'e wo'u nasapu, telalemo wo’u pura2, 
salipu se’i waima'i, paka telale, 
mompasambakamo tau rualipu, mekoho njai au 
salipu, tau togolipu mompasambaka lai kare'e i 
Ladi mPuwa. Tepasambakamo. Masae masae 
katepasambakanya, mo'ongaa wo'u Kota Lolowe, 
nce'e i Mendiolo to'onya.  

 Ana nawai Lamoa, i Mendiolo to'onya.  
 Ana nawai Do'opo, to'onya i Mendiolo.  
 
Metudumo ri rato pura2mo se'e. Ana i Ladi 

mPuwa, bangke2mo, nce'e da moadi tamungku. 
Tepasambakamo ri tongo mpada, moncepa 
pangamo Lagimbana, nato'o:  

 Boo Lamoa sindate,  
 Uyu inosa marate.  
 Uyu inosa payoe,  
 Pindongo kapelaloe.  
 Uyumo tumoe ntombu,  
 Da kupelaloe wo'u.  
 O depa mpue Lamoa.  
 Adi, adi, sakurio,  
 Monco yau ri adiku, ode ba'a, ine ba'a,  
 Da kunaa-naapaka, kantoya-n toya ri rawa, 

ode ba'a, ine ba'a.  
 
Ewance'emo pongayu2nya, menaamo se'i, 

naole2 se'i, mebubu2mo potunda ntau setu, 
kare'enya ri wawo buyu, meogumo. Bare'emo 
bara ewambe'i, jamo pekakakainya ri lamoa se'e. 
Masae, moncepa panga, napekakaimo wo'u anu 
ncindate, nato'o:  

 Boo Lamoa sindate,  
 Donco tanoana labe.  
 Boo Lamoa silau,  
 Sasule paya'aku.  
 Ja lori-lori sangkani.  
 Ewa gura'u ntadanci.  

 Lori-lori ntoyu manu,  
 Manto'o bomba mopasu,  
 Pai naka toyu manu,  
 Bomba apa da mopasu.  
 
Mobuta wo'u, napekakai wo'u tumu ntombu.  
 Uyu inosa kayoro,  
 Kapelalu pindongo.  
 Uyu inosa marate,  
 Da kapelalu mpale.  
 Boo Lamoa sindate,  
 Mekikabe ju mpale.  
 
Pampapeorenya tamungku, ndatekamo 

peorenya. Malai napandirini wainjau, bare'epa 
napokono waima'i, mobutamo wo'u, mekakai 
wo'u. Bare'emo ntaninya nato'o, anu 
napekakaika, bare'e wo'u ntaninya. Ja gorimo 
pepokononya, bara nce'emo Toe Langi.  

 Lai, ore-ore kami,  
 Ri Tamungku nToe Langi.  
 
Malai wo'u, napandirini, napokonomo gori 

ngkandatekanya, naundemo, nato'o: 
 Meawamo lipu mami, natolingku ngkondo 

ragi.  
 Meawa lipu Lamoa, natolingku ngkondo 

lora. 
 Meawamo lipu mami, tebabalu ntimali,  
 Ode Nene, i Dompapa.  
 
Malaimo, naole, bare'emo re'e naposari, 

napearimo rantani tu'amo njairia. 
 

Laolita i Tambuya pai i Kota Lolowe. 
 
Maroo2 i Ta Datu pai Indo i Datu, nakeni 

ngKasae ngkaroo2nya, bara da moana, bare'e. Ja 
masae se'e bangke komponya, paikanya bare'epa 
moana. Ri ra ngkabangke ngkomponya se'e, 
jelamo mampanga'esi i Ta ngKota Lolowe, tau ri 
sambote ntasi karoo2nya, nadonge Ta Datu pai 
Indo i Datu kore'e, maria nyoonya, nce'e 
naponcuruka pai nakanjo'u napampanga'esi i nTa 
ngKota Lolowe. Ri ra ngkanjo'u i nTa ngKota 
Lolowe mampanga'esi tau setu, ntongo ri ra 
ngkompo inenya i Tambuya. Kanjo'unya 
napepate, natunju banuanya, wara, mebuncila, 
nakonimo nu apu wata ngkoronya, mebote, 
nakoni apu se'e, mesuwumo ananggodi, najila2 
ue ngkoro nu inenya, jamo nce'e nakatuwuka, 
maka tau pura2 matemo salipu, bare'emo re'e, 
puramo nalaleka, rengkonya napamuru i nTa 

ngKota Lolowe pura2. Toamo ananggodi, 
meencu2, jela lai ue, ma'i i Sumboli pai i Lagoni 
mawawanaka asunya, nadonge ananggodi, nakita 
mampolegaka ue, kasogo2, napantopo2 ue. 
Kanjo'unya napeli'osi, nakita lau ananggodi, 
kanjau ananggodi, natima, naubamo ndeki 
banua. Jela ri ra banua i Sumboli, napewuncaka ri 
ra lincu, nasambunika, nepa nato'o: Ine, 
ndipoapuka yaku, maoro. Mesono inenya: Banya 
ewance'e pompaumu wungka eo, anaku, maka i 
wungka ndeme be ronga nupekipowia anu 
ndakoni. Mesono i Sumboli: Tampe, maoromo 
kompoku se'i. Napoapuka nu inenya, manana, 
natonju, nadampo lincu, ja podo sakodi nasungke 
dampo mbombo, nasabemo bonce, napakoni 
ananggodi.  

Roo napakoni, mawengi yore, ja ma'i2 reme: 
napekipaunda wo'u bonce, mesono inenya: Aa, 
paikanya i wungka ndeme be ronga mangkoni 
siko. Mesono i Sumboli: Ja pontu mperata oro 
ngkompoku, Ine. Manana, napakoni ananggodi 
setu ri ra langka; roo mangkoni, nauba ri sambali 
bente, nakitamo ntau, napeoasi: Ri saa paratamu 
ananggodi setu? Mesono i Sumboli: Kurata lai lipu 
soa, napasoa i nTa ngKota Lolowe.  

Napatuwumo i nCumboli ananggodi setu, 
tuama, napapoto'o i Tambuya. Napatuwu rantani 
bangkemo, nepa metoa2 melinja, napeoasimo 
inenya pai papanya: I ncema ineku pai papaku? 
Mesono i Sumboli: Inemu pai papamu roo 
napepate i nTa ngKota Lolowe. - Nunjaa salaa? - 
Anu napomasala mpapamu pai inemu, wa'anya 
pobabaulanya, poa'ayapanya, porengko2nya. 
Malai ndeki banua, napekisuwe toyu manu ri 
Papai nCumboli pai Papa i Lagoni, karoonya 
napekisuwe toyu manu, naperapi baili, nawunca 
bailinya ri ra ncanggona, naperapi kuranya, podo 
pela ntoyu manu, mesono Papa i nCumboli pai 
Papa i Lagoni: Pai bangke i Ta ngKota Lolowe, 
we’anya papitu. Mesono i Tambuya: Io, mau 
bangke, ane kumampekakore yoa, da kupepate.  

Moiwomo kojo i Tambuya, i Sumboli pai i 
Lagoni yununya, wa'anya tau tatogo malai 
manga'e, mampanga'esi i Ta ngKota Lolowe, 
mampesawaka Papa i nTambuya. Malaimo 
sinjo'u, jamo palai2nya. Togombengi njoi jaya, ri 
kapatandemenyamo, sindatemo pu'u bente. Ja 
ma'i2 reme, mesuamo ri ra bente, jela njairia, 
morengko, pura napataka rengkonya, naseko 
mpongayu i Ta ngKota Lolowe pai we'anya 
papitu. Anu to pu'u, Indo i We'ia pompeindonya, 
nce'e moana, paikanya ananggodi setu bare'e 
nakita nu inenya. Maka ri pampoana nu inenya, 

be bara nakita; katudunya lai joia, natimamo 
mpapanya, nawunca ri ra ncanggona. Be 
napasusu nu inenya: ja napisiki susunya, uenya 
natanande ri tabo, nce'e lo'u natonjuka ananya ri 
ra mboyo. Jamo kandate2nya ri ra mboyo, rantani 
bangkemo, lairiamo karoo2nya. Kama'i nci 
Tambuya mampanga'esi, ntongonya ri ra mboyo 
se'e kare’enya, to'onya i Kota Lolowe, we'a 
madolidi.  

Mongayumo i Tambuya, naseko we'a i 
nTa’ngKota Lolowe, nato'o:  

 Madoro, madoro-doromo manu, i Ta 
ngKotamo, madoro.  

 Poapu-, poapuka langkaimu, Indo i We'ia, 
poapu-.  

 
Moapumo kojo tau papitu setu, mananamo, 

nato'o i nTambuya:  
 Ndiju'i, ndiju'imo kina'anya, Ndo i 

We'iamo, ndiju'i.  
 Gana ga-, gana-gana pitubingka, Ndo i 

We'iamo, gana ga-.  
 
Puramo naju'i, naparibingka, mangkoni; roo 

mangkoni, nato'o i nTambuya:  
 Pamongo-, pamongoka langkaimu, Ndo i 

We'iamo, pamongo-.  
 Gana ga-, gana-gana pitumama, Ndo i 

We'iamo, gana ga-.  
 
Pura mepamongoka we'anya, mesono i 

Tambuya:  
 Ndiwasa, ndiwasamo langkaimi, Ndo i 

We'iamo, ndiwasa.  
 Yana ri, yana ri legu pembayo, Ndo i 

We'iamo, yana ri.  
 Ndijompi, ndijompi mpodago-dago, Ndo i 

We'iamo, ndijompi.  
 
Nawangke kojo yana ri legu, mesono i 

Tambuya:  
 Wuyua, wuyua siomboncea, Ndo i 

We'iamo, wuyua.  
 Ndipode-, ndipodedesimo desa, Ndo i 

We'iamo, ndipode-.  
 Wuyua, wuyua siontingkoyu, Ndo i 

We'iamo, wuyua.  
 Ndipode-, ndipodedesimo njo'u, Ndo i 

We'iamo, ndipode-.  
 Ndisara, ndisara maliga-liga, Ndo i 

We'iamo, ndisara.  
 Matu'a, matu'a-tu'amo reme, Ndo i 

We'iamo, matu'a.  

 
Nasara mbe'anya papitu i Ta ngKota Lolowe. 

Puramo nasara, mongayu wo'u i Tambuya:  
 Papore-, paporengko langkaimu, Ndo i 

We'iamo, papore-.  
 Ungkanya, ungkanya rengko ntuama, Ndo 

i We'iamo, ungkanya.  
 Pura pu-, pura-pura ndipataka, Ndo i 

We'iamo, pura pu-.  
 
Nasusuwaka sanggori, roo setu, puramo 

metaka rengkonya. Mesono Ta ngKota Lolowe :  
 Tulo'u, tulo'umo da mosompo, i 

Tambuyamo, tulo'u.  
 
Natotosimo bambanya sambira, sandidimo 

mosompo; kasandidinyamo lai tana, tejonjomo 
ungka pa'anya, nakeni ngkabangkenya, 
momberangani wo'u pai rengkonya pai 
nakabangke, bajunya pituntapi, salananya, 
widunya pitumpanga.  

 Ne'epa, ne'epa nudadu yaku, i 
Tambuyamo, ne'epa.  

 Witi be, witi be lo'u kurabu, i Tambuyamo, 
witi be.  

 
Lo'umo nayali witinya, napari2 mayali, 

mekakoremo ri karoso ntana. Mesono i Ta ngKota 
Lolowe:  

 Siko da, siko da mewunu riu, i 
Tambuyamo, siko da.  

 Siko ta-, siko tau topantako, i Tambuyamo, 
siko ta-.  

 
Mewunumo i Tambuya, yu'anya mamongo 

layu, anu i nTa ngKota Lolowe kayuku layu. 
Kapewununya se'e, be bara mondingku lai 
kantanya, napatengku silo’u ri kasoyo ndeme.  

 Tantama-, tantamakamo kantamu, i 
Tambuyamo, tantama-.  

 Tunjo'u, tunjo'u barubi layu, i 
Tambuyamo, tunjo'u.  

 
Natengku ndeki pebete ndeme kayuku layu, 

roomo ewance'e, mesono Ta ngKota Lolowe:  
 Nunjaa, nunjaa sa'e ndato'o, i 

Tambuyamo, nunjaa.  
 Potungka, potungka lai taono, i 

Tambuyamo, potungka.  
 
Narabumo penainya, mombetotomo ri soma, 

pitumpalimo kasapenya ri banuanya, bare'epa 
re'e au mawela. Mesono i Tambuya:  

 Powotu, powotu widu Koyoe, i 
Tambuyamo, powotu.  

 Kita se-, kita se'i da meore, i Tambuyamo, 
kita se-.  

 
Kasaronggemo mowotu widu i nTambuya, 

mesono i Ta ngKota Lolowe:  
 Powotu, powotumo widu keli, i 

Tambuyamo, powotu.  
 Da meo-, da meore kita se'i, i Tambuyamo, 

da meo-.  
 
Kasaronggenya wo'u mowotu widu i nTa 

ngKota Lolowe, meokotakamo. Ja nepa simpontu 
wumbu banua, sala-kolimo i Ta ngKota Lolowe, 
manawumo pa'anya, mesono we'anya au papitu: 
Petiromo, onggaa, bara langkaita setu bara banya. 
Nakita lau pa'a langkainya kojo, pokakayowonya 
manawu lai tana pai napangkitamo. Mongayu i 
Ta ngKota Lolowe, nato'o mpongayunya:  

 Ndasayu, ndasayu wo'u sambira, i 
Tambuyamo, ndasayu.  

 Koje da, koje da kupangangkita, i 
Tambuyamo, koje da.  

 
Sajapa wo'u nasayu, nengke lai tana pa'anya, 

sambira mayonco. Aa, nato'o mbe'anya, petiro 
silau, onggaa, kita se'i da natawanimo! 
Mongayumo wo’u i Ta ngKota Lolowe, nato’o 
mpongayunya:  

 Pa'a be-, pa'a bentamo manawu, i 
Tambuyamo, pa'a be-.  

 Sayumo, sayumo ri kakodinya, i 
Tambuyamo, sayumo.  

 Mau ba-, mau bare'e nuto'o, i Ta 
ngKotamo, mau ba-.  

 Le'e la-, le'e lawi da kuowo, i Ta 
ngKotamo, le'e la-.  

 
Nasayumo nji le'enya, jamo widunya 

mangkeni waindeku. Mesono Ta ngKota Lolowe:  
 Makoje, makoje siko anaku, i Tambuyamo, 

makoje.  
 Koroku, koroku lo'u manawu, i 

Tambuyamo, koroku.  
 
Be bara mesawa wo'u, bare'emo nakoto, 

maka le'enya maowomo, bare'emo mokoro, 
wuntumo. Ja wo'onya tuwupa, mongayu nce'e, 
nato'o: 

 Powotu, powotu petaunaka, i Tambuyamo, 
powotu.  

 Nakatu-, nakatudu lai tana, i Tambuyamo, 

nakatu-.  
 Pelinja, pelinja ana tuama, i Tambuyamo, 

pelinja.  
 Petondu, petondu benci banua, i 

Tambuyamo, petondu.  
 Ndatudu-, ndatudumaka tawani, i 

Tambuyamo, ndatudu-.  
 
Na'iowakamo i nTa ngKota Lolowe we'anya 

papitu da mantudumaka rengko, da napantunju i 
nTambuya banua: Pura natudumaka rengko, 
natunjumo i nTambuya banua, naligo i nTa 
ngKota Lolowe ananya ri ra ncanggona, be nakita. 
Nce'e pai napanto'oka i Tambuya:  

 Ndate ja, ndate ja njau anaku, i 
Tambuyamo, ndate ja.  

 Ndate ri, ndate ri pontambe ali, i 
Tambuyamo, ndate ri.  

 
Ndekumo napepali, be ndate tau, podo 

sanggona narata.  
 Podo sa-, podo sanggona kurata, i Ta 

ngKotamo, podo sa-.  
 Si'amo, si'amo langka anaku, i 

Tambuyamo, si'amo.  
 
Ananya anu ri ra ncanggona se'e i Kota 

Lolowe to'onya, we'a. Napeli'osi nTambuya, be 
lau pai napampeboo Ta ngKota Lolowe. 
Kanaratanya, mesono wo'o i nTa ngKota Lolowe: 

 Sombomo, sombomo lai soriku, i Tam 
buyamo, sombomo.  

 Napampa-, napampamongoka yaku, i 
Tambuyamo, napampa-.  

 
Nasombomo lai sori i nTa ngKota Lolowe 

sanggona setu, kalau ananya we'a i Kota Lolowe. 
Mombesorimo ntano sanggonanya pai wo'o 
mpapanya. Napeole kojo, da naole2ka wobo 
ncanggona, mesuwumo palenya sima'i, da 
mampamongoka papanya.  

Mesono i Ta ngKota Lolowe, nato'o 
mpongayunya:  

 Mangura, mangura pale anaku, i Kota 
Lolowemo, mangura.  

 Mampamo-, mampamongokamo yaku, i 
Kota Lolowemo, mampamo-.  

 
Napamongokamo papanya. Mesono wo'u 

papanya:  
 Ngisi na-, ngisi nabode mpembayo, i Kota 

Lolowemo, ngisi na-.  
 Da nuso-, da nusogigi ntabako, i Kota 

Lolowemo, da nuso-.  
 
Nasogigi nu ananya, paikanya podo palenya 

mesuwu. Roo nagegesi, nato'o mpapanya, 
manto'oka upe ntabako:  

 Pasipi, pasipi ndati talinga, i Kota 
Lolowemo, pasipi.  

 
Roo napasipi upe ntabakonya, nato'o i nTa 

ngKota Lolowe, mampatuju i Tambuya:  
 Palai, palai mantima kaju, i Tambuyamo, 

palai.  
 Da nupa-, da nupangangkati yaku, i 

Tambuyamo, da nupa-.  
 
Malai natima kaju, napo'u kati, se'i laukamo 

reme, roo napo'u, nasawinaka, nasombo pai 
ananya ri ra ngkati, roo setu, nato'o i nTambuya:  

 Ndito'o, ndito'o wobo mpoura,23 i Ta 
ngKotamo, ndito'o.  

 Wobo mpo-, wobo mpoura ndito'o, i Ta 
ngKotamo, wobo mpo-.  

 Be kui-, be kuincani pindongo, i Ta 
ngKotamo, be kui-.  

 Ja podo, ja podo lo'e mesayu, i 
Tambuyamo, ja podo.  

 Be nui-, be nuincani mongayu, i 
Tambuyamo, be nui-.  

 
Podo wo'o i nTa ngKota Lolowe au mompau, 

nce'e anu mangkaa2 - saka. Napokau we'anya:  
 Sabeka, sabeka anu mepoku, Ndo i 

We'iamo, sabeka.  
 Da mangka-, da mangkadoroka yaku, Ndo 

i We'iamo, da mangka-.  
 Mali'u, mali'u rayaku yaku, i Ta ngKotamo, 

mali'u.  
 
Ewance'e pesono mbe'anya, maka malose 

rayanya, be tumbu rayanya da mepoku, 
mampomawo langkainya mate. Malaimo tau setu 
pura2 ungka ri wawo lipu. Mesono wo'u i Ta 
ngKota Lolowe, wo'onya anu mowotu:  

 Pelinja, pelinja ana tuama, i Tambuyamo, 
pelinja.  

 Tawani, tawani salengku njaya, i 
Tambuyamo, tawani.  

 
Jela ri ue mponombu, motangoamo njairia, 

maka nakabumo mbengi, da yore njairia. Jela, 
natinja kuani, napowiamo au ndakoni, 

																																																								
23	wobo mpoura, jaya mpau ri pondolu (MS.).	

mananamo. Mesono i Ta ngKota Lolowe:  
 Poapu, poapu maliga-liga, i Tambuyamo, 

poapu.  
 Maoro, maoro kompo ntawani, i 

Tambuyamo, maoro.  
 Poapu, poapu-apuku yaku, i Ta ngKotamo, 

poapbe.  
 Saleke, saleke manana yau, i Ta ngKotamo, 

saleke.  
 
Moapu, saraimo kojo, mananamo.  
 Ndapoti-, ndapotilakamo njo'u, i 

Tambuyamo, ndapoti-.  
 Pawungka, pawungka-wungka tawani, i 

Tambuyamo, pawungka.  
 Sabingka, sabingka wo'u galaku, i 

Tambuyamo, sabingka.  
 Kukoni, kukoni pai anaku, i Tambuyamo, 

kukoni.  
 
Natonjukamo si'a kina'a sabingka. Paikanya 

ewaimbe'i da pangkoninya? Bare'emo sawe 
mopale i Ta ngKota Lolowe. Nce'e pai 
napampeboo ananya:  

 Pesuwu, pesuwu ma'i anaku, i Kota 
Lolowemo, pesuwu.  

 Da nupa-, da nupampakoni yaku, i Kota 
Lolowemo, da nupa-.  

 
Bare'e na'engge mesuwu ananya we'a setu, 

podo palenya mesuwu. Ja naomo i nTa ngKota 
Lolowe kina'anya, mesuwumo se'e kina'a lai 
wuntunya, ri wobo le'enya; tampe, rimbe'i da 
katudunya? komponya bare'emo lau.  

 Pangkoni, pangkoni wo'u ariaku, i Kota 
Lolowemo, pangkoni.  

 Yaku ne-, yaku ne'emo mangkoni, i 
ngGaumaku, yaku ne-.  

 
Be na'engge mangkoni ananya, 

mampelalongika papanya. Mesono Kota Lolowe:  
 Mau be, mau be mangkoni yaku, i 

ngGaumaku, mau be.  
 Komi be-, komi bemo da membangu, i 

ngGaumaku, komi be-.  
 
Mesono papanya i Ta ngKota Lolowe:  
 Bare'ei bare'emo da membangu, i Ko ta 

Lolowemo, bare’e.  
 Pangkoni, pangkoni wo'u anaku, i Kota 

Lolowemo, pangkoni.  
 
Be napojo ananya. Mangkoni tau pura2, roo 

mangkoni, mesono i Ta ngKota Lolowe:  
 Puramo, puramo roo mangkoni, i 

Tambuyamo, puramo.  
 Peoko, peoko Ndo i We'ia, i Tambuyamo, 

peoko.  
 Se'i mo-, se’i motundamo yaku, i Ta 

ngKotamo, se'i mo-.  
 Nunjaa, nunjaamo da nupau, i Ta 

ngKotamo, nunjaa. 
 Anata, anata samba'a-mba'a, Ndo i 

We'iamo, anata.  
 Ne'e nu-, ne'e nujea-jeani, Ndo i We'iamo, 

ne'e nu-.  
 
Mesono Indo i We'ia, maka nce'e ine i ngKota 

Lolowe, to pu'u nTa ngKota Lolowe:  
 Tampe a-, tampe ara da kukuja, i Ta 

ngKotamo, tampe a-.  
 Yaku na-, yaku nakeni tawani, i Ta 

ngKotamo, yaku na-.  
 Nepa napatuju wo'u ananya i Kota Lolowe:  
 Pedonge, pedonge-donge anaku, i Kota 

Lolowemo, pedonge.  
 Songka ne-, songka ne'e da nusapu, i Kota 

Lolowemo, songka -ne-.  
 Boi sa-, boi sajapa nasayu, i Kota 

Lolowemo, boi sa-.  
 Madago-dago ntongo inosaku, i Kota 

Lolowemo, madago.  
 Bara na-, bara najea-jeani, i Kota 

Lolowemo, bara na-.  
 Pai da, pai da kuole-ole, i Kota Lolowemo, 

pai da.  
 
Napo'awilika ananya, boi tengo pai da 

napepate i nTambuya. Roo mo’awili, yoremo. Ja 
madoro2 manu, menaamo, mesono i Ta ngKota 
Lolowe, nato'o mpongayunya:  

 Ja mado-, ja madoro-doro manu, i 
Tambuyamo, ja mado-.  

 Pembangu, pembangumo da moapu, i 
Tambuyamo, pembangu.  

  
Membangu, moapumo, mesono i Tambuya:  
 Poapu, poapu-apuku yaku, i Ta ngKotamo, 

poapu. 
 Saleke, saleke manana yau, i Ta ngKotamo, 

saleke.  
  
Moapu, kabangke ndeme, manana moapu, 

natilaka. Mesono Ta ngKota Lolowe:  
 Pakoni, pakonimo wungka-wungka, i 

Tambuyamo, pakoni.  

 Maoro, maoro kompo tawani, i 
Tambuyamo, maoro.  

 Sabingka, sabingka pontuku yaku, i 
Tambuyamo, sabingka.  

 
Napapesuwumo wo'u ananya, nce'e da 

mopakoni, pai bare'e ntu'u na'engge:  
 Pesuwu, pesuwu ma'i anaku, i Kota 

Lolowemo, pesuwu.  
 Tunjo'u, tunjo'umo da kusumpu, i 

ngGaumaku, tunjo'u.  
 
Napakonimo papanya, paikanya podo palenya 

mesuwu, be napojo mepapamara, malose 
rayanya. Mekipamongoka wo'u papanya, 
nato'oka ananya:  

 Pamongo-, pamongoka wo'u yaku, i Kota 
Lolowemo, pamongo-.  

 
Nateulanimo mamongo, nasumpuka papanya.  
 Sogigi, sogigimo ngisi toga, i Kota 

Lolowemo, sogigi.  
 Ngisi na-, ngisi nabode mpembayo, i Kota 

Lolowemo, ngisi na-.  
 Da nuso-, da nusogigi ntabako, i Kota 

Lolowemo, da nuso-.  
 
Nagegesika ntabako ngisi mpapanya; mesono 

wo'u i Ta ngKota Lolowe:  
 Roomo, roomo mamongo kita, i 

Tambuyamo, roomo.  
 Ndato'o, ndato'o gau mpelinja, i 

Tambuyamo, ndato'o.  
 
Na'iowakamo wo'u anu da momboo2saka, da 

mogumora.  
 Sabeka, sabeka anu mepoku, Ndo i 

We'iamo, sabeka.  
 Da mangka-, da mangkadoroka yaku, Ndo 

i We'iamo, da mangka-.  
 
Pai bare'e na'engge mbe'anya mepoku, au 

mawo rayanya ri langkalnya.  
 Mali'u, mali'u rayaku yaku, i Ta ngKotamo, 

mali'u. 
 Timbeka,24 timbeka, balu-baluka, i 

Tambuyamo, timbeka. 
 Gorana-, goranaka ncasalele, i 

Tambuyamo, gorana-.  
 Wase'e, wase'e anu makoje, i Tambuyamo, 

wase'e.  

 Tawani, tawani salengku njaya, i 
Tambuyamo, tawani.  

 
Melinjamo tau setu, jamo pelinja2nya. Ja 

togobuyu naliu, laukamo reme. Natinja wo'u 
kuani, se'i wo'o i nTa ngKota Lolowe mongayu, 
mepatuju i Tambuya:  

 Ndawangu, ndawangu wo'u kuani, i 
Tambuyamo, ndawangu.  

 Naropo, naropo mbengi ri jaya, i 
Tambuyamo, naropo.  

 
Mokuani, roomo kuani ndatinja, moapu.  
 Poapu, poapumo maganggara, i 

Tambuyamo, poapu. 
 Maoro, maoro koinpo ntawani, i 

Tambuyamo, maoro.  
 
Manana moapu, mesono i Tambuya:  
 Manana, manana yaku moapu, i Ta 

ngKotamo, manana.  
 Ndatila, ndatilamo wungka-wungka, i 

Tambuyamo, ndatila.  
 Sabingka, sabingka pontuku yaku, i 

Tambuyamo, sabingka.  
 Pesuwu, pesuwu ma'i anaku, i Kota 

Lolowemo, pesuwu.  
 
Be napojo mesuwu, podo palenya: mesuwu, 

sinjau naperou2ka sanggona kare'e2nya wungka 
eo, naperouka wo'o mpapanya ri kati.  

 Pedonge-, pedongekamo anaku, i Kota 
Lolowemo, pedonge-.  

 Da kupa-, da kupanto'o awili, i Kota 
Lolowemo, da kupa-.  

 Songka ne, songka ne ndasapu-sapu, i Kota 
Lolowemo, songka ne.  

 Boi sa-, boi sajapa nasayu, i Kota 
Lolowemo, boi sa-.  

 
Napakonimo papanya, naomo kina'a, 

mesuwumo wo'u ri le'enya, ri waka mpancayu, 
be sako mewali ta'i, ja gori2nya.  

 Pangkoni, pangkoni wo'u anaku, i Kota 
Lolowemo, pangkoni.  

 Da pura, da puramo inosamu, i Kota 
Lolowemo, da pura.  

 I wengi, i wengi be'e mangkoni, i Kota 
Lolowemo, i wengi.  

 
Roo napakoni papanya, mekipamongoka wo'u 

nce'e, pai napampamongoka nu ananya.  

 Pamongo-, pamongoka wo'u yaku, i Kota 
Lolowemo, pamongo-.  

 Da kupa-, da kupangkita anaku, i Kota 
Lolowemo, da kupa-.  

 Da pura, da puramo inosaku, i Kota 
Lolowemo, da pura.  

 Be da ku-, be da kukita anaku, i Kota 
Lolowemo, be da ku-.  

 
Paikanya be napojo ananya mesuwu, pai naka 

bare'e napojo, maka napokalose kapate 
mpapanya, ndasayumo ri le'enya, da ronga mate. 
Roo napamongoka nu ananya, yoremo wo'o i nTa 
ngKota Lolowe, yoremo wo'u tau pura2. Ri ra 
ngkayorenya, Masae, mosompomo manu, nce'e 
pai napanto'o:  

 Madoro, madoro-doromo manu, i 
Tambuyamo, madoro.  

 Ndawule, ndawule anu ndakoni, i 
Tambuyamo, ndawule.  

 Poapu, poapu-apuku yaku, i Ta ngKotamo, 
poapu.  

 Saleke, saleke manana yau, i Ta ngKotamo, 
saleke. 

 
Membangu, moapu, roo moapu, bangkemo 

reme. Mo'iowakama wo'u Ta ngKata Lolowe, 
nato'oka i Tambuya:  

 Ndatila, ndatila anu ndakoni, i 
Tambuyama, ndatila.  

 Pawungka, pawungka-wungka tawani, i 
Tambuyama, pawungka.  

 
Napakoni i nTambuya tawani, wungka2 

natilaka. Roo mangkoni, mekipamongaka wo’u i 
Ta ngKata Lolowe ri ananya, nato’o:  

 Pesuwu, pesuwu maliga-liga, i Kota 
Lolowemo, pesuwu.  

 Ana da, ana da kupangangkita, i Kota 
Lolowemo, ana da.  

 Da pura, da puramo inosaku, i Kata 
Lolowemo, da pura.  

 Be da ku-, be da kukita anaku, i Kota 
Lolowemo, be da ku-.  

 Da paya, da payamo inosaku, i Kata 
Lolowemo, da paya.  

 Bare'e, bare'e kukita siko, i Kata 
Lolowemo, bare'e.  

 
Be napajo mesuwu ananya, be mewali 

napapesuwu mpapanya. Mekipamongoka wo’u 
papanya, paikanya ja nepa palenya nakita 
mesuwu pai napaundemo kadolidinya.  

 Pamongo-, pamongoka wo'u yaku, i Kata 
Lolowemo, pamongo-.  

 Mangura, mangura pale anaku, i Kata 
Lolowema, mangura.  

 Mangapa-, mangapamongoka yaku, i Kota 
Lolowemo, mangapa-.  

 Ngisi na-, ngisi nabode ntambaga, i Kota 
Lolowemo, ngisi na-.  

 Da nusa-, da nusogigi mpamama, i Kata 
Lolowemo, da nuso-.  

 Ngisi na-, ngisi nabode mpembayo, i Kata 
Lolowema, ngisi na-.  

 Sogigi, sogigi yau ntabako, i Kota 
Lolowemo, sogigi.  

 
Roo napamongoka nu ananya, mongayu wo'u 

i Ta ngKota Lolowe, mampatada i Tambuya:  
 Timbeka, timbeka, balu-baluka, i 

Tambuyamo, timbeka.  
 Gorana-, goranaka ncasalele, i 

Tambuyamo, gorana-.  
 
Nepa nato'oka wo'u rongonya:  
 Sabeka, sabeka anu mepoku, Ndo i 

We'iamo, sabeka.  
 Da mangka-, da mangkadoroka yaku, Nda 

i We'iamo, da mangka-.  
 Kupado-, kupadonge oni nganga, Ndo i 

We'iamo, kupado-.  
 Da paya, da payamo inosaku, Ndo i 

We'iamo, da paya.  
 
Ungka lairia melinjamo wo’u tau setu, au we'a 

be napojo mepaku, malose rayanya, napokalose 
da kapate ndongonya. Pelinjanya se'e, jamo 
pelinja2nya, wo'o i nTa ngKota Lolowe pai 
sanggona kare'e ananya ndakati. Masae  
pelinjanya, jelamo ri ue. Mangayu wo'a i nTa 
ngKota Lolowe, nato'oka Tambuya:  

 Marame-, marameda reme mpada, i 
Tambuyamo, marame-.  

 Da ntama-, da ntamandiuma saya, i 
Tambuyamo, da ntama-.  

 Mbe'ima, mbe'imo Ndo i We'ia, i 
Tambuyama, mbe'imo.  

 Ndawangke, ndawangkemo wo’u yana, i 
Tambuyama, ndawangke.  

 Yaku da, yaku da nupangawasa, Ndo i 
We'iamo, yaku da. 

 Kimbai-, kimbainya inosaku, Ndo i 
We'iamo, kimbai-.  

 Ndiwasa, ndiwasa maliga-liga, Ndo i 
We'iama, ndiwasa.  

 Peoka, peokomo pura-pura, Ndo i 
We'iamo, peoko.  

 Wuyua, wuyua siomboncea, Ndo i 
We'iamo, wuyua.  

 Ndipode-, ndipodedesimo desa, Ndo i 
We'iamo, ndipode-.  

 
 Ndipode-, ndipodedesimo njo'u, Ndo i 

We'iamo, ndipode-.  
 Wuyua, wuyua siontingkoyoe, Ndo i 

We'iamo, wuyua.  
 
Roo nariusi, nawasa ndongonya papitu, Indo i 

We'ia to pu'unya. Nato'o wo'u:  
 Ndisara, ndisara maliga-liga, Tau 

Papitumo, ndisara.  
 Naka nda-, naka ndate waka mpale, Tau 

Papitumo, naka nda-.  
 Pale da, pale da kupangangkita, Tau 

Papitumo, pale da.  
 Da pura, da puramo inosaku, Tau 

Papitumo, da pura.  
 
Nawasa, nasara ntau papitumo wuyua i nTa 

ngKota Lolowe, roo setu, nato'o:  
 Tinungku, tinungkumo wuyuaku, Ndo i 

'Ne'iamo, tinungku.  
 Susuwa-, susuwakamo sanggori, Ndo i 

We'iamo, susuwa-.  
 Sanggori, sanggori papitu tau, Ndo i 

we'iamo, sanggori.  
 
Maka papitu tau mampotila da mantonju 

sanggori. Nepa naseko wo'u Tambuya:  
 Timbeka, timbeka, balu-baluka, i 

Tambuyamo, timbeka.  
 Gorana-, goranaka ncasalele, i 

Tambuyamo, gorana-.  
 Wase'e, wase'e anu makoje, i Tambuyamo, 

wase'e.  
 Pelinja, pelinja ana tuama; i Tambuyamo, 

pelinja.  
 Tawani, tawani salengku njaya, i 

Tambuyamo, tawani.  
 Nunjaa, nunjaa sa'e ndapau, i 

Tambuyamo, nunjaa.  
 Jamo me-, jamo metutu melinja, i 

Tambuyamo, jamo me-.  
 Da oso, da oso wuntu mpasayu, i 

Tambuyamo, da oso.  
 Songka be, songka be da nuincani, i 

Tambuyamo, songka be.  

 Da pura, da puramo inosaku, i 
Tambuyamo, da pura.  

 Pesuwu, pesuwu wo'u anaku, i Kota 
Lolowemo, pesuwu.  

 Da kupa-, da kupangangkita yau, i Kota 
Lolowemo, da kupa-.  

 
Mesono ananya i Kota Lolowe:  
 Be ku'e-, be ku'engge da mesuwu, i 

ngGaumaku, be ku'e-.  
 Mau be, mau be mesuwu yaku, i 

ngGaumaku, mau be.  
 Komi be-, komi bemo da membangu, i 

ngGaumaku, komi be-.  
 
Nce'e pai napesono i nTa ngKota Lolowe:  
 Bare'e, bare'emo da membangu, i Kota 

Lolowemo, bare'e.  
 Ana da, ana da kukita yau, i Kota 

Lolowemo, ana da.  
 
Jelamo wo'u ri anu sabuyu, ka'alimanyamo. 

Laukamo wo'u reme, nce'e pai napanto'o, wo'u:  
 Naropo, naropo mbengi ri jaya, i 

Tambuyamo, naropo.  
 Ndawangu, ndawangu wo'u kuani, i 

Tambuyamo, ndawangu.  
 
Natinja ntano kuani, roo natinja, 

nasawinakamo wo'u wo'o i nTa ngKota Lolowe 
pai sanggona kare'e ananya, se'i ri ra ngkuanimo, 
nato'o:  

 Mawowe, mawowe- wo'u tawani, i 
Tambuyamo, mawowe.  

 Ndawule, ndawule anu ndakoni, i 
Tambuyamo, ndawule.  

 
Mesono i Tambuya:  
 Poapu, poapu-apuku yaku, i Ta ngKotamo, 

poapu.  
 Saleke, saleke manana yau, i Ta ngKotamo, 

saleke.  
 
Mananamo anu ndakoni se'e, nato'o wo'u: 
 Pawungka, pawungka-wungka tawani, i 

Tambuyamo, pawungka.  
 Sabingka, sabingka pontu anaku, i 

Tambuyamo, sabingka.  
 
Natonjukamo wo'u sabingka, nepa napokau 

ananya da mopakoni:  
 Pesuwu, pesuwu wo'u anaku, i Kota 

Lolowemo, pesuwu.  

 Da nupa-, da nupampakoni yaku, i Kota 
Lolowemo, da nupa-.  

 
Be bara napojo, napakoni se'i papanya pai 

podo palenya napapesuwu. Nepa nato'oka 
ananya:  

 Pangkoni, pangkoni wo'u anaku, i Kota 
Lolowemo, pangkoni.  

 Yaku ne-, yaku ne'emo mangkoni, i 
ngGaumaku, yaku ne-.  

 Da pura, da puramo inosamu, i Kota 
Lolowemo, da pura.  

 Bemo nu-, bemo nupojo mangkoni, i Kota 
Lolowemo, bemo nu-.  

 Nakapu-, nakapura sa makuja, i 
ngGaumaku, nakapu-.  

 Kapuru, kapuru raya anaku, i Kota 
Lolowemo, kapuru.  

 Be da nu-, be da nukita jayaku, i Kota 
Lolowemo, be da nu-.  

 Mbe'imo, mbe'imo Ndo i We'ia, i 
Tambuyamo, mbe'imo.  

 Se'imo, se'imo motunda yaku, i Ta 
ngKotamo, se'imo.  

 Nunjaa, nunjaamo da nupau, i Ta 
ngKotamo, nunjaa.  

 Anata, anata samba'a-mba'a, Ndo i 
We'iamo, anata.  

 Ne'e nu-, ne'e nujea-jeani, Ndo i We'iamo, 
ne'e nu-.  

 Tampe a-, tampe ara da kukuja, i Ta 
ngKotamo, tampe a-.  

 Yaku na-, yaku nakeni tawani, i Ta 
ngKotamo, yaku na-.  

 Madago, madago-dago meseko, i 
Tambuyamo, madago.  

 Ndasongka, ndasongka-songka mpodago, i 
Tambuyamo, ndasongka.  

 Se'imo, se'imo anu papitu, i Tambuyamo, 
se'imo.  

 
Roomo setu, yore tau, bangke reme menaa, 

nepa da ndeku, ndeki ka'aono buyunya. 
Mongayumo wo'u wo'o i nTa ngKota Lolowe:  

 Madoro, madoro-doromo manu, i 
Tambuyamo, madoro.  

 Pembangu, pembangumo da moapu, i 
Tambuyamo, pembangu.  

 
Mesono i Tambuya:  
 Poapu, poapu-apuku yaku, i Ta ngKotamo, 

poapu.  



	 185	

 Saleke, saleke manana yau, i Ta ngKotamo, 
saleke.  

 
Mesono i Ta ngKota Lolowe:  
 Ndatila, ndatila anu ndakoni, i 

Tambuyamo, ndatila.  
 Sabingka, sabingka pontu anaku, i 

Tambuyamo, sabingka.  
 
Napekipakonimo wo'u.  
 Pangkoni, pangkoni wo'u anaku, i Kota 

Lolowemo, pangkoni.  
 Da pura, da puramo inosamu, i Kota 

Lolowemo, da pura.  
 Da paya, da payama oni nganga, i Kota 

Lolowemo, da paya.  
 Bemo da, bemo da nukita yaku, i Kota 

Lolowemo, bemo da.  
 Pamongo-, pamongoka wo'u yaku, i Kota 

Lolowemo, pamongo-. 
 Da kupa-, da kupangkita an'aku, i Kota 

Lolowemo, da kupa-.  
 Da pura, da puramo inosaku, i Kota 

Lolowemo, da pura.  
 Be da ku-, be da kukita anaku, i Kota 

Lolowemo, be da ku-.  
 Mangura, mangura pale anaku, i Kota 

Lolowemo, mangura.  
 Mangampa-, mangampamongoka yaku, i 

Kota Lolowemo, mangampa-.  
 Puramo, puramo mamongo kita, i 

Tambuyamo, puramo.  
 Timbeka, timbeka, balu-baluka, i 

Tambuyamo, timbeka.  
 Gorana-, goranaka ncasalele, i 

Tambuyamo, gorana-.  
 Sabeka, sabeka anu mepoku, Ndo i 

We'iamo, sabeka.  
 Da mangka-, da mangkadoroka yaku, Ndo 

i We'iamo, da mangka-.  
 Nunjaa, nunjaa sa'e ndapau, Ndo i 

We'iamo, nunjaa.  
 Damo me-, damo metutu melinja, Ndo i 

We'iamo, damo me-.  
 
Jelamo ri kapapitu buyu, mongayumo wo'o i 

nTa ngKota Lolowe, da mampatada i Tambuya:  
 Ira ngko-, ira ngkonau manggaa, i 

Tambuyamo, ira ngko-.  
 Wembe da, wembe da nupampasa'a, i 

Tambuyamo, wembe da.  
 Ndasayu, ndasayu ncambela-mbela, i 

Tambuyamo, ndasayu.  

 Moyoyo, moyoyo nji pebetenya, i 
Tambuyamo, moyoyo.  

 
Manto'oka ira ngkonau, bara ewambe'i da 

pancayunya. Jela ri ue mpandiu, lairiamo da 
pe'ontonya masae, maka ue mpandiu nci Lagoni 
pai Sumboli pai nci Ta Datu. Lairiamo panceko i 
nTa ngKota Lolowe we'anya papitu, nato’o:  

 Da ndiwa-, da ndiwasa wo'u yaku, Tau 
Papitumo, da ndiwa-.  

 Wa'anya, wa'anyamo kupangkita, Ndo i 
We'iamo, wa'anya.  

 Naka nda-, naka ndate waka mpale, Ndo i 
We'iamo, naka nda-.  

 Ndisara, ndisara maliga-liga, Ndo i 
we'iamo, ndisara.  

 
Roo nawasa, nasara, nato'o wo'u:  
 Tinungku, tinungkumo wuyuaku, Ndo i 

We'iamo, tinungku.  
 Susuwa-, susuwakamo sanggori, Ndo i 

We'iamo, susuwa-.  
 Sanggori, sanggori papitu tau, Ndo i 

We'iamo, sanggori.  
 Pandiu, pandiu anu papitu, Ndo i 

We'iamo, pandiu.  
 Da kupa-, da kupangangkita yau, Ndo i 

We'iamo, da kupa-.  
 
Melambe pura2 anu papitumo se'e, mandiu. 

Roo mandiu, mongayu wo'u i Ta ngKota Lolowe, 
nato'o:  

 Ndipotu-, ndipotundamo ire'i, Tau 
Papitumo, ndipotu-.  

 Da naka-, da nakapura kukita, Ndo i 
We'iamo, da naka-.  

  
Nalimbumo wo'u anu ncilau se'e, jamo 

kaliogunya, tedikanaka ri tongo ntau setu.  
 Ndipamo-, ndipamongokamo yaku, Tau 

Papitumo, ndipamo-.  
  
Nateulanimo ntau papitu mamongo pituogu, 

napamongoka langkainya, jamo kangkanyo2 
karamanya ri nguju langkainya.  

 Ngisi na-, ngisi nabode mpembayo, Ndo i 
We'iamo, ngisi na-.  

 Sogigi, sogigi yau ntabako, Ndo i We'iamo, 
sogigi.  

 Wa'anya, wa'anyamo kupangkita, Tau 
Papitumo, wa'anya. 

 Da pura, da puramo inosaku, Ndo i 
We'iamo, da pura.  

 Ri raya, ri raya ne'e mayali, Ndo i 
We'iamo, ri raya.  

 Komi na-, komi nakeni tawani, Ndo i 
We'iamo, komi na-.  

 Ne maya-, ne mayali lai raya, Ndo i 
We'iamo, ne maya-.  

 Nakeni; nakeni ri wumbu ngkanta, Ndo i 
we'iamo, nakeni.  

 
Nce'e pai napesono mbe'anya: 
 Mau ba-, mau bare'e nuto'o, i Ta 

ngKotamo, mau ba-. 
 Ri raya, ri rayaku be mayali, i Ta 

ngKotamo, ri raya.  
 
Roo mompau ewance'e, na'iowakamo tau da 

mesua ri ra bente; nce'e pai napanto'o 
mpongayu: 

 Timbeka, timbeka, balu-baluka, i 
Tambuyamo, timbeka.  

 Gorana-, goranaka ncasalele, i 
Tambuyamo, gorana-.  

 Sabeka, sabeka mepoku-poku, Ndo i 
we'iamo, sabeka.  

 Mali'u, mali'u rayaku yaku, i Ta ngKotamo, 
mali'u.  

 Bare'e, bare'e da soyo rawa, Ndo i 
We'iamo, bare'e.  

 Da paya, da payamo oni nganga, Ndo i 
We'iamo, da paya.  

 
Melinja, jelamo ri pu'u bente, mesua, jela 

ndati ra bente, nato'o nTa ngKota Lolowe:  
 Perapi, perapi kuni mayaya, i Tambuyamo, 

perapi. 
 Wase'e, wase'e tau makoje, i Tambuyamo, 

wase'e.  
  
Mena'umo Indo i Datu da mawawa kuya. Roo 

nakoni kuni mayaya, motundamo ri balampa i 
Tambuya. Mesono wo'u i Ta ngKota Lolowe:  

 Ira ngko-, ira ngkonau makuni, i 
Tambuyarrto, ira ngko-.  

 Wembe da, wembe da nupotowugi, i 
Tambuyamo, wembe da.  

 Ira ngko-, ira ngkonau manggaa, i 
Tambuyamo, ira ngko-.  

 Nuwembe, nuwembe nupampasa'a, i 
Tambuyamo, nuwembe. 

 
Roo mompau ewance'e, napapesuwumo wo'u 

ananya, nato'o mpongayu nTa ngKota Lolowe:  

 Pesuwu, pesuwu ma'i anaku, i Kota 
Lolowemo, pesuwu.  

 Da ronda, da ronda ngkoro inemu, i Kota 
Lolewemo, da ronda.  

  
Be na'engge mesuwu se'e. Melinjamo tau, 

naajubakamo i nTa ngKota Lolowe, da monciati 
ira ngkonau ri sambali bente, pai napanto'o:  

 Timbeka, timbeka, balu-baluka, i 
Tambuyamo, timbeka.  

 Wase'e, wase'e ada ntuama, i Tambuyamo, 
wase'e.  

 Gorana-, goranaka ncasalele, i 
Tambuyamo; gorana-.  

 
Roo monciati, be ndabangani ira ngkonau; 

tampe, nunjaa da ndabanganika, wuyua i nTa 
ngKota Lolowe bare'epa ndayali. Nce'e pai 
napanto'o mpongayu i nTa ngKota Lolowe:  

 Da nusi-, da nusisimo sakodi, i 
Tambuyamo, da nusi-.  

 Anu nda-, anu ndati tanoana, i 
Tambuyamo, anu nda-.  

 Wase'e, wase'e anu makoje, i Tambuyamo, 
wase'e.  

 
Nasisi tanoananya se'e, naluka ri ira ngkonau.  
 Timbeka, timbeka, balu-baluka, i 

Tambuyamo, timbeka.  
 Gorana-, goranaka ncasalele, i 

Tambuyamo, gorana-.  
 Ada u-, ada ungka ma'i ngkai, i 

Tambuyamo, ada u-.  
 Ne'e nda-, ne'e ndakakalingani, i 

Tambuyamo, ne'e nda-.  
 
Malaimo wo'u tau, jelamo ri ra bente, nato'o 

wo'u i nTa ngKotaLolowe:  
 Perapi, perapimo roo njaya, i Tambuyamo, 

perapi.  
 
Sancanda nano'omo i nCumboli pamawanya.  
 Samba'a, samba'a poroo njaya, i 

Tambuyamo, samba'a.  
 Pesayu, pesayu ana tuama, i Tambuyamo, 

pesayu.  
 Sambela, sambela da rapi tana, i 

Tambuyamo, sambela.  
 
Pai nasayu sa i nTambuya le'e mpamawa, ja 

naku tondunya, tetana, karimbo mpesayunya, 
tepiji tondunya. Roomo naroo njayanya, malai, 
jela ri Iobo, nato'o da moganda:  

 Da nura-, da nuranca pituminca, i 
Tambuyamo, da nura-.  

 Epa me-, epa melimba ri gimba, i 
Tambuyamo, epa me-.  

 Pitumi-, pituminca da nuranca, i 
Tambuyamo, pitumi-.  

 Epa me-, epa melimba ri ganda, i 
Tambuyamo, epa me-.  

 Wase'e, wase'e ada i ngkai, i Tambuyamo, 
wase'e.  

 Ne'e nda-, ne'e ndakakalingani, i 
Tambuyamo, ne'e nda-.  

 
Mogimba, moganda, osamo rayanya 

moganda, meosa sarai, pai napanto'o nTa ngKota 
Lolowe:  

 Pamongo-, pamongoka wo'u yaku, i Kota 
Lolowemo, pamongo-.  

  
Napamongokamo wo'u papanya. Mesono 

wo'u i Ta ngKota Lolowe:  
 Pesuwu, pesuwu maliga-liga, i Kota 

Lolowemo, pesuwu.  
 Anaku, anaku da kupangkita, i Kota 

Lolowemo, anaku.  
 
Be napojo i ngKota Lolowe mesuwu, banyapa 

gorinya da pesuwunya. Napekigegesi, 
napekisogigi wo'u ngisinya. Ja roo ewance'e, 
jajimo pangkoni, naruncu dopi, singkanduru anu 
mombawa pangkoni, mangkoni, roo mangkoni, 
meoko wo'u mogimba. Roo mogimba, 
napapesuwumo wo'u ananya, be napojo. 
Mawengi yore, bangke reme, mekiwawamo njoi 
tampo wo'o i nTa ngKota Lolowe, malantu da 
posongka, da pogawenya. Karoonya njo'u 
nawawa ndekiria, pitumbengi pusa, nato'o:  

 Palai, palai riu ri ma'i, i Tambuyamo, palai.  
 Ndadadu, ndadadu-dadusi songka, i 

Tambuyamo, ndadadu.  
 
Nce'e pai napampeoasi i nTambuya:  
 Ara so-, ara songka waimbe'i, i Ta 

ngKotamo, ara so-.  
  
Pai napampeoasi i nTambuya, maka kodi2pa, 

epa toa mpinca melinja, do'i2 ja, kampondo2 
melinja, pai malaimo manga'e; wawase'e bepa 
sako mainti gumanya.  

 Ndasongka, ndasongka anu mewoyo, i 
Tambuyamo, ndasongka.  

 Anu da, anu da mampupu yama, i 
Tambuyamo, anu da. 

 Ndasongka, ndasongkamo maganggara, i 
Tambuyamo, ndasongka.  

 Ndawule, ndawule-wulemo rengko, Ndo i 
We'iamo, ndawule.  

 Pesuwu, pesuwu maliga-liga, i Kota 
Lolowemo, pesuwu.  

 Da mesu-, da mesuwu da makuja, i 
ngGaumaku, da mesu-. 

 
Mombulemo kojo wa'a mbe'a, ja pusa 

ruambengi, motunda mombiu tau. Mawengi, ja 
ma'i2 reme, nasuwe wioe, na'ituwu, mawengi 
mantea duade, napeboo2ka ento. Mongayu i Ta 
ngKota Lolowe:  

 Entomu, entomu benta mepone, i 
Tambuyamo, entomu.  

 Meyapi, meyapi ngkuole-ole, i 
Tambuyama, meyapi.  

 Entomu, entomu bentamo yau, i 
Tambuyamo, entomu.  

 Ndatemo, ndatemo ndati tumampu, i 
Tambuyamo, ndatemo.  

 Da paya, da payamo oni nganga, i Kota 
Lolowemo, da paya.  

 Pesuwu, pesuwu maliga-liga, i Kata 
Lolowemo, pesuwu.  

 Sangadi, sangadi nutaba ncamba, i 
Tambuyamo, sangadi.  

 Da naka-, da nakapura inosa, i 
Tambuyama, da naka-.  

 Ono mbe-, ono mbela lai kaju, i 
Tambuyamo, ono mbe-.  

 Kapapi-, kapapitunya ri yaku, i 
Tambuyama, kapapi-.  

 
Napapesuwu i nTa ngKata Lolowe ananya, 

napari2 mampapesuwu ananya, lairiamo pesuwu 
ananya se'e. Pangkitanya i Kata Lolowe, mate i 
Tambuya, mangkita anu mesuwu se'i. Jamo lo'u 
najama i ngKota Lolowe, nepa ma'inosa muni. Ri 
ra mpo'inosanya se'e, tuwu muni i Tambuya. 
Nepa mearai ngkinowia; ri ra mpoentanya roomo 
nataba ncomba wo'o i nTa ngKota Lolowe, 
nalesaki, napombaju i nTambuya ri petabo. Roo 
setu, naporongomo i Kota Lolowe i nTambuya. 
Bare'emo re'e pongayu, maka anu mongayu 
nce'e maposomo. Karoonya ewance'e, 
mopasambaka, morongo. Moraego tau, bangke 
reme tesebumo. Pusamo njairia. 

I Mondolu-ndolu pai i Moganci-ganci. 
 
Maroo2 i Ta Datu pai Indo i Datu, masae 

bangkemo kompo Indo i Datu, napoana i 
Mondolu2, tuama; masae2, napoana wo'u i 
Moganci2. Butu roo napoana, napalaikamo, ewa 
ri Rano kandeku mpalainya. Masae2, napatuwu 
ntukakanya i Moganci2, naincanimo mampau2, 
melinja2mo. Panto'o ntukakanya: Kita se'i, a'i, da 
mampepali ineta. Malaimo, bara rimbe'i 
pontunya, be manoro. Jelamo ri wiwi ntasi, 
molinga2mo, nato'o ngkatumanginya:  

 Ndolu, yaku i Mondolu-ndolu.  
 Banya, banya ja ndolu ngkabongo.  
 Ndolu, yaku mompepali papaku.  
 Papaku i Manggenggaluku.  
 Neneku i Mangilamba.  
 
Masae, nadonge ngkuayangi au ri sambote 

ntasi, se'i nato'o: Nunjaa nitangi2si, anake. 
Mesono i Mondolu2: Ine mami kapepali, be 
kaincani pontu ngkare'e. Mesono kuayangi: Yaku 
maincani pontunya, njau ri sambote ntasi 
kare'enya. - Ane mapuru rayamu, keni kami. - Aa, 
kupokapuru, ane nupokono, peponemo ri 
wanceku. Napapotunda, samba'a ri wancenya 
sambira, samba'a ri wancenya sambira, 
napoyokoka, nepa tudu ri sambote ntasi. Jela 
Iairia, napatada wo'u: Nilulumo koro ue se'i, ire'i 
winanganya, da ndeku moure, sawi ri untunya, ri 
petiinya, re'e wayau, da mewunca lairia komi, 
mesuwu muni ri sambiranya, maka wayau mbatu.  

Melinja ntano, jela ri petii ue, mesua ri wayau, 
mesuwu wo'u ri sambira, sowa ri pangale bangke, 
melinja2mo. Lauka reme, nakitamo yopo au bose 
sakodi, nepa jela ri yopo au teruanta'u gori 
ngkaroonya napojamaa ntau, melinja wo'u, 
nakita yopo, banya wo'u au santa'u owimo, jamo 
ewa santa'u rakoni se'e, nato'o: Manoro mosumo 
jamaa ntau. Malai2 wo'u, nakitamo jamaa ntau 
pai ma'aimo kalauka ndeme. Malai2 wo'u, jela ri 
ue mpanombu pai bepa nakita lipu, maka lawa 
sakodi kare'e lipu, bepa narata tau. Malai2 wo'u, 
nepa nakita lipu, jelamo ri pompede sambali 
bente, be masae, nakitamo au ma'i manombu, 
butu nakita, mewalili, mampauka puenya, nato'o: 
Silau tau, Pue, be kuincani to'onya. - Lo'u 
wailo'u, to'oka linggona: Da ndeku ndeki lipu 
komi. Jela, motunda ri balampa, nepa lo'u 
kabosenya mangkoho, napeoasi, nato'o: Komi se'i 
ungka rimbe'i kama'imi? Mesono: Kami se'i 
mampepali papa mami, kami ntongo kodi2pa 
rapalaika mpapa pai ine mami, bara rimbe'i 

kapaya, be kaincani, jamo kuayangi mangkeni 
kami se'i, yaku i Mondoindolu, tua'iku i 
Mogaiganci. Mesono kabosenya se'e: Bare'e, ane 
nce'e nipepali, ire'imo polipunya, ee, tulau 
banuanya ri tongo lipu. Maka nce'emo kabosenya 
mpodago, au mokole kojomo se'e. Butu 
napamongoka, malai, meponemo ri eja inenya, 
mosu da sawi, nawenta nu inenya, manawu, tudu 
ri tana, mepone, nawenta, tudu ri tana, siongkani 
ewase'e. Ja ganamo siongkani, narekemo 
rayanya: aa, manoro be rapokono kita se'i, aginya 
da mewalili ri banua ntu'ata ri sambali bente.  

Jela ri ara ntoto ntu'anya, natatadengkosi wiwi 
noncu, mesono i Bangkele Tu’a: Aa, bara i 
ngkumpu, bara ja i nDolu pai i ngGanci, pepone 
ri ma'i, kede. Mepone, sawi ri banua, napeoasi 
ntu'anya: Aa, komi, ngkumpu, ungka rimbe'i 
kama'imi? - Aa, kami ri sambote ntasi, pangantaji 
nci Ine pai i Papa, be rapokono kami; kalulu ri 
sambote ntasi, mepone, ja ranawu i Ine pai 
kamewalili ri komi, bara mapuru rayami da 
mampatuwu kami. Mesono i Du'a: Aa, kupokono, 
maka yaku se'i ja ngkalioku. Mawengi yore, 
bangke reme, molega2 tau santua'i se'e, 
mangkoni, yore, re'e wo'u balenya 
sampoleganya, au tumpu lipu. Sambengi wo'u, 
bangkemo reme, napeoasimo i Moganci2 : Aa, 
Tu'a, bara re'emo wo'u ganci i ngKai ri komi? 
Mesono i Tu'a: Tulau ganci toga ri ra ngkaboba; 
au ganci ncampoleganya ja ganci tu wungka eo. 
Molingamo i Moganci2, nato'o mpolinganya:  

 Mbe'i, mbe'i baleku i wengi?  
 Pena'u, pena'umo tapoganci.  
 
Mena’u riunya balenya, tudu ri tana, napeoasi 

i Moganci2:  
 Sema, semamo montoro riu?  
 Siko, siko wo'u to pantako.  
 Si'a, si'a da montoro riu.  
 
Montoromo i Moganci2, mewunumo 

taliwanua, ja sala, mesono i Moganci2:  
 Toro, da nutorokamo yaku. 
 
Montoromo balenya, mewunu i Moganci2, ja 

maposomo ganci tu, anunya toga. Mesono i 
Moganci2:  

 Pepone ndeku, sawani! 
  
Mesono balenya:  
 Anumu ja ganci toga,  
 Kayoronya ja kawadi.  
 Anuku ja ganci toe,  

 Kayoronya kawa ncuka.  
 
Mepone ndeku, natima sawaninya, mena'u, 

jela wailo'u, nato'o wo'u ewase'e:  
 Sema, semamo montoro riu?  
 Siko, siko wo'u to pantako.  
 Si'a, si'a da montoro riu.  
 
Natoro ntaliwanua, nawunu, maposo. Mesono 

balenya: Aginya tapeosaka riu, anumu ganci 
mapeni gaga, anuku ja kaju.  

Mewalili, maroo2mo lai tu'anya, 
mariambengi, nadongemo papanya malai 
manga'e. - Aginya, Tu'a, sindate i Papa pai i Ta 
Datu da ndeki To Wawo Yangi, da 
mampanga'esi, aginya nipakoroka baku mami, 
kami da melulu. Mesono tu'anya: Bare'e, ane 
bakumi, ne'e nipo'ipu, yaku se'i maincani, ire'i 
wo'u rengko ngkaimi da niporengko: widu, 
tawala, kanta, penai. Ganamo nawai da 
naporengko ntau santua'i se'e. Kapalaitiya tau 
se'e mompakareme ri sambali bente, roo 
mangkoni karemenya se'e, lo'umo melinja pai 
papanya pai Ta Datu, tau santua'i se'e ri taliku. Ja 
mawengi me'onto mokuani, ananggodi setu be 
naincani, kodipa; roomo kuani i Ta Datu pai 
papanya, tuwumo apunya, bepa mepone ri tando 
njoia, ja natumbalaka, tepijimo ri soma ngkuani 
mpapanya. Katudunya ri soma, malai rinjaunya, 
natima rangka aopo, napu’a, nepa kaso aopo, 
napapombetambeka, nepa natima ira nciro, nepa 
mekampida, nato'o: Adi, adi, sakurio, ane monco 
ri adi i mPapa majea2ni kami, kapenaa mami, ja 
lio2nya nu kandepe se'i, be da mewali, ane 
monco ri adi mami, pai adi i nTu'a, da ri ra 
ngkandepemo kami se'i. Kapenaanya kojo ri ra 
ngkandepenya, ja be tuwu apunya, nunjaa da 
napoapu? maka bere'e bakunya. Monconggumo 
papanya; montilamo; be natilaka si'a. Masae2 
naolesaka, se'imo kina'a ri bingka ri sorinya, 
raduamo bingka wo'u, maka napombawaka 
ntu'anya. natibesiki. Lau pura2 inau, masapi, 
manu, wawu, tau majea2ni ja podo uwu 
napo'inau.  

Mawengi yoremo, masae kayorenya, mareme 
muni, membangu, moapu si Lagoni, i Bengo 
Limbu, i Bengo Pambubu, wa'a ana mayunu 
mpapanya, si'a be moapu, kina'anya ja natibesiki 
ntu'anya. Ja roo mangkoni, mogombomo tau setu: 
Aa, i sema da ndeku mompeole jaya njo'u ri 
Lauro mPiku? Njo’umo tau alima, be narata, 
mewalili, moapu, mangkoni, roo mangkoni, 
napeoasi: Wenu kanjo'umi? - Be karata. Mesono i 

Ta Datu: Bare'e, kami sampuyu da njo'u raneo, 
manoro da karata; ewase'e posongkanya. Roo 
mangkoni bangke reme, malai, napepali, be 
narata, mewalili wainjo'u, meoamo i 
Manggenggaluku: Wenu, Ta Datu, bara nirata? - 
Aa, kami be karata, nce'emo da tagombo ane roo 
mangkoni, bara i sema da melinja wo'u raneo.  

Manana, montila, mangkoni. Anu ntau 
santua'i jela wo'u ri bingka, natibesiki ntu'anya. 
Pogombo nciri Ta Datu: Aginya kita se'i pura 
ndekumo ruangkani, ja tau radua setu bare'epa, 
nce'emo kuto'o da ndeku, maka bepa njo'u, bara 
da narata yau. Mesono tau santua'i setu: Kami se'i 
ja ungka mpasongkami, nito'o: da ndeku, da 
ndeku, nito'o: karoo2, da kamaroo2. - Bare'e, 
komi radua da ndeku raneo.  

Manoro wase'e, yore, bangke reme jelamo 
kina'anya, roo mangkoni malai, napepali, narata i 
Lauro mPiku, motika, mobuyu2, mowaiwawo ri 
tana; maka teliko2saka. Naseko i Lauro mPiku: 
Kami se'i karatamo siko, raneo da jelamo kami 
tau sondo, ne'e malai2, da kapojaya ndeki Wawo 
Yangi. Mewalili, motunda, roo mangkoni, 
napeboo, nato’o: Wenumo gori ngkandekumi, 
nipetumbu, da kapadonge wo'u. - Ane kandeku 
mami, Ta Datu, nipaincani, karatamo, roomo 
kato'oka i Lauro mPiku: Siko ne'e malai2. Kanya 
raneo ja woyo datura pituyu, da bumbu, ne'e 
rapolesi, nakaratemo, ja dayosuki rapobumbu, 
rapowoyo marate, bemo madago rasalili, ja 
rapasa'a. Bangke reme malai, jelamo, nato'oka: 
Pembangu siko! Tepapatunda wuntunya 
wasindeku. Nepa napo'u pala2, rapapotunda ntau 
sondo. Roo napo'u pala2, nadikaka landanga, 
rapapatinombo bumbu. Roo mesancawi ri paipala 
tau pura2, ja ri atunya, meledesi tika i Lauro 
mPiku, membonju, meojo, ndeku, ja meojo2 
sakodi da tedungka, natawa ue lairia, maka nce'e 
pakulinya, da nakatepayoa. Paipala setu 
napotunda ntau ruaatu, napo'uka Lauro mPiku 
setu.  

Ja metambeka ri wayau ntana wobo mbayau ri 
yangi, mena'usi ri tana tau, melinjamo ndeku. Ja 
tewawase'e eo, nakita nepa tekarupu, tekaramo'u, 
mosumo ri pobente iwali. Mogombo, nato'o: 
Dabangu mpaturu iwali raneo, mosu reme da 
napesuwuki, ane yosamo tuku ri pale, tudumo 
reme ri tana, mareme sakodi soma, rabangu 
mpaturu wa'a iwali: komi Mondoindolu pai 
Monggaingganci sambira silo'u, kami sambira 
se'i. Maka radua baabaa bente iwali; tau se'e ja 
mosu reme re'emo pu'u mboyo, najolosi walesu, 
maka nce'emo da natima, da napogumoraka. 

Pesuwu ntau se'e, walesu ntano najolo, natima, 
napogumoraka, malaimo, jela ri Lauro mPiku, 
mesancawimo. Puramo mesancawi, 
metaunakamo Lauro mPiku, jelamo ri waka, tau 
radua ja napalaika, ntongo ri Wawo Yangipa.  

Napesuwuki tau ri lipu, nabangu mpaturu, 
napombetotoka, mosompo wa'a ntuama, masae2 
bemo re'e au tuwu, ja au bepa bangke napatuwu, 
wa'anya au maincani mampataka penai, mate 
pura2, ja we’a au bemo magasi napepate, au 
madagopa, natawani. Napoyunu wa'a ntawani 
ruaatu, jelamo ri wobo mbayau, bemo lau nakita i 
Lauro mPiku, nato’o: Aa kalopu2 tau setu, i Ta 
Datu, i Papa, maka napalaikamo muni kita, 
ewambe'imo kita da mewalili? Mesonomo au 
tua'i: Kantamo au da tape'ulaya. Kantanya ntano 
napoduanga, mesancawi tau ruaatu, yunga saatu 
ri kanta samponga, nawaro ngoyu, malaimo, tudu 
ri tana se'i, mogumoramo sinjo'u. Lauka reme, 
nadongemo ntu'anya, nato'o: Aa, bara ja nce'e 
makumpuku sima'i! Napakoromo roo njaya, 
samba'a baula, napakoromo au mayaya pai au 
ndapongo, mosumo kajela ntau setu, natima ira 
ngkonau, nasiati, natida baula, mondolu 
pitumbobo, mepone ri lobo, moimbaka ri ganda, 
papitu wo'u, moganda, ja pura wawainya, 
mangkoni, ja nabobori bingka, maka ja naadi 
ntu'anya. Napoapu inau, napeboo tau, sima'i i Ta 
Datu pai papanya ma'i mangkoni, be sawe mua 
matanya. Roo mangkoni, motoe i Mondolu2, 
nato'o: se'imo kita pura2, setumo komi, Papa, Ta 
Datu, mokole lipu se'i, jaji waindeku kita se'i, jela 
ri lipu iwali, komi ja pu'u mboyo nijolosi, 
nipantima walesu, nipogumoraka; ja kami, bara 
yonto ri lipu iwali; bara bare'e, paikanya nikitamo 
se'i, pai tepapontunda tawani mami, kanya 
siromu kita mangkoni, bara mabosu, bara bare'e, 
paikanya mosusa ri oro pai da tesebu kita ri 
banuata.  

Malaimo tau setu ri banua, napapembini 
ntu'anya banuanya, nakayunga ntau ruaatu. 
Mawengi yore, bangke reme jela si Lagoni 
napokau mpapanya, nato'o: Peoasikaku anaku 
tulau, bara napokonopa yaku, bara bare'emo, da 
kupaincani. Mesono i Moganci2 pai i Mondolu2: 
Ane kami se'i, kapokonopa, paikanya pepone 
mami owi, siongkanimo nawentarika kami eja pai 
naka malaimo kami ri Tu'a pai naka tuwu kami, 
rapatuwu i nTu'a, nce'e pai naka kodi ndaya 
mami. Ane kakita moliu ri jaya, kapopapamo, 
mau ja momberata ri jaya, kapopapa, banya bara 
marau, paikanya kodi raya mami. Waindeku i 
Lagoni, jela ri papanya, napetumbu paunya: 

pampomawonya papanya pai inenya i owimo, 
paikanya ja nawentaka eja pai makodimo 
rayanya. Mesono papanya: Ane kodimo rayanya, 
peoasikaku wo'u bara da kulanga, maka 
kupomawomo anaku. Mesono i Moganci2 pai i 
Mondolu2: Ane ja ratambu i mPapa ri kami ana, 
da molanga, kami se'i bare'e mekilangari, jamo 
ewase'e karoo2 mami, ja ewa nuntuku ngena, ja 
ane momberata ri jaya da napoana wo'u kami, 
be, mebaliki raya, lairia simpadopa, lairia 
mepapa, meana. Mesono papanya: Aa, bare'e 
monco se'e, merapi puru yaku, mantambe pale ri 
anaku tulau, bara njaa, ja ungkanya da nato'o, tau 
nato'o, ku'ioka, baula nato'o, ku'ioka, podo ia, 
napokono yaku, da napopapa muni. Mesono 
muni ananya: Kami be mekilangari, kapomawo 
ungka mbuku mami, paikanya boi kapopuloru 
raneonya, ua nepa da kapolonco ri papa mami, 
da kaperapi lairia. Ja sisi'a limampuyu tau nakeni 
mpepone, nawaika papanya, re'emo we'a, re'emo 
tuama. Roo mompau pai papanya, mewalili ri 
tu'anya, nato'oka wo'u: Kami se'i, Tu'a, madiimo 
karoo2 mami, da nipepalika kami bara re'e yopo 
mayongo; maka re'emo nakita2 se'e. - Aa, 
ngkumpu, be da kuincani mangkita2 yopo 
mayongo, sangadi nitujuka yaku pai kuincani. - 
Aa, ane pangkita mami, sangaya2 tau ri raya lipu 
se'i, ana i Ta Datu radua, samba'a ana i Ta Datu 
ri Kasoyo, samba'a ri Ta Datu ri Pebete. Ndeku 
napeoa ntu'anya, nato'o i Ta Datu: Bare'e kepepu 
yopo, mayongo yopo mami. - Kanya sangkuja 
mbengi? Mesono i Ta Datu: Sangaya2 raneo da 
ma'i niwawamo. Bangke reme pawawanyamo, 
najiji oli, napakoro mbe'a, moapu taliwanua, 
momparibingka, lo'u meaya, morioko, mangkoni, 
mepatuju, teburekamo tau, morongomo. Lairiamo 
ungka mpadongeku.  

 
I Ue Patiti pai i Monjau-njau. 

 
I Monjau2 we'a, langkainya i Datu. Malai 

mowelua i Datu, pewalilinya narata i Monjau2 
maju'a pai naajo2 i Ue Patiti, tuama, ma'i 
Masaepa2 wungka eo. Ntongo ngkawase'enya, 
kabare'enyapa mewalili langkainya i Datu, 
natima i Monjau2 tambura i Ue Patiti, napasipi ri 
yapi alinya. Kasae mpoajo2nya, naperapi muni 
tamburanya i Ue Patiti, nato'oka i Monjau2: 
Tamburaku waikaku muni. Be nawai i Monjau2, 
maka natangara da napolangkai i Ue Patiti, nce'e 
pai be napawai muni. Pewalili i Datu, malose 
rayanya, maka bemo napojo mbe'anya, nagombo 
da napoawamo i Ue Patiti, nasoko, nasingkuamo 

ewa sandeme se'e, ewa raneo da napoawa i 
Datu, nce'e pai napongayu i Ue Patiti, nato'o 
mpongayunya:  

 A'iku Monjau-njau,  
  Petiro yaku da mate,  
  Bemo nukekeni pale,  
  A'iku Monjau-njau.  
 
Mesono i Monjau2: 
 Akaku Ue Patiti,  
  Kumonjau-njau lemba,  
  Banya ja lemba mpebelo,  
  Lemba da mpetoinanggi. 
 
 Akaku Ue Patiti,  
  Kumonjau-njau lemba,  
  Banya ja lemba ngkabongo,  
  Lemba da mpe'oyo luwu.  
 Akaku Ue Patiti.  
 
Jelamo i Datu, i Lagoni, i Sumboli, nasipitimo 

oyo ngkilo ri rindi, metumbulaka25 i Monjau2, 
lopo lai waa apu lembanya, melunaka i Monjau2 
ndeki wawo ata, pelunakanya se'e, napewunca, 
waramo si'a pai karabanya pai topinya. I Ue Patiti 
mate ndapoawa, napoawa i Datu. We'anya be 
nawai ndapoawa pai nasipiti; natumbalaka 
mampeole tamburanya, wa'a rengko i Ue Patiti 
napataka, bentamo wara, mopamo. Wa'a awunya 
nabente i Datu, tepatani tuama, tepatani we'a, be 
nawai tau da mosu.  

Napopeamo wa'a inenya pai tu'anya i Ue 
Patiti, peta'a2nya setu, bemo jela, malai 
waindeku ndeki tu'anya, bangkele tu'a, narata 
ndawayamo. Nato'o: Aa, nce'e ntano tuama, 
nce'e we'a. Mewalili i Bangkele Tu'a, patambengi 
waindeku, napedisi awu ntuama, naoyu ri dode, 
anu mbe'a, naoyu ntaninya wo'u. Bangke reme 
nato'o i Datu: Aa, re'emo tau mampedisi, we'a 
lau wakanya, tuama laumo wakanya. Jela 
wailo'u, mangkoni Bangkele Tu'a se'e, nato'o: Da 
kupakoro baku lai sanggona, mampepali i Lauro 
mPiku.  

Masae narata i Lauro mPiku, jela njairia, 
pitumpole kaju nawomboka nepa tekiwoi, menaa 
mpinca, mbunca mamongo, mayoamo rayanya, 
nato'o: Nunjaa nukama'ika se'e? Mesono i 
Bangkele Tu’a: Peole yaku se'i, ngkai Lauro 
mPiku, makumpuku napoawa i Datu, bere'e 
salanya, i se'i awunya, nce'e da kukenika i Pue 
mPalaburu, ndeku mekita'a. - Ane wase'e, palai 

																																																								
25	metumbulaka, mesombulaka (MS.).	

mantombu ue riunya. Lo'u natombu sayu, nepa 
motunda ri pala2, nepa napadata, nato'o: Ane 
teodo ntondo Rano, webusi, ane teodo ntorido 
tasi, webusi, manto'oka koronya; ane teodo 
ntondo payompo yangi, webusi. Motunda ri pala2 
ri tanoana i Lauro mPiku, jela ri kawaro uase, 
naole teodo ri tondo tasi, nawebusi, mompayoa. 
Jela ri kawaro ntinii, nakita teodo ri tondo Rano, 
nawebusi; nepa jela ri kawaro ntoru, naole teodo 
ri tondo payompo yangi, nawebusi, ja moama2, 
mokangkaropa, maka be sako menaa mata i 
Bangkele Tu'a, be maya, da manawu, da waro. 
Jela lairia, be masae, sancandamo ri tana kare'e i 
mPue mPalaburu.  

Rata ndatiria, mompalakana ri Lauro mPiku, i 
Bangkele Tu'a, nato'o: Palakanata, ane pusa 
pitumbengi, bemo da riurata yaku ire'i.  

Malaimo i Bangkele Tu'a, napalaika i Lauro 
mPiku, podo ajenya nasasara'u ri wawo ntana; 
koronya kantembe2 ma'i. Ja palai2 i Bangkele 
Tu'a, rata ri kasiolipunya, nepa jela ri Pue 
mPalaburu. Narata anu mombaju, napeoasi: 
Imbe'i banua i mPue mPalaburu? Mesono tau 
mombaju: Ance'emo se'i nce'i. Mempone, 
motunda ri tambale i Pue mPalaburu, 
napamongoka; mawaa mamongo, nato'o: Nunjaa 
nukama'ika se'i? - Bare'e, ja wa'anya, kukenimo 
awu makumpuku ri se'e, napoawa i Datu, ma'i 
mekita'a ri komi. Mesono Pue mPalaburu: Ane 
wase'e, palaimo, lo'u tima palu; ewa napatoto, 
nato'o: Ane be lore palu, nce'e ne'e nutima, kono 
palu asu, palu ule, palu mbawu; ane au lore, palu 
ntaumo ncetu, keni ma'i. Lo'umo, natima ri 
kolowo, lairia da naparata i Pue mPalaburu. Jela 
lairia, natonju awu, nato'o: Anu nce'e we'a, anu 
nce'e tuama. Nato’o riunya tuama, lesemo, nepa 
natima wo'u we'a, nato’o, lesemo wo'u, nato'o: 
Sangkani silio pai anaku. Nepa napoawa muni, 
nawali-mpalu, kanawali-mpalunya se'e, 
napatunda, lesemo se’i, nepa nadika inosa.  

Tuwu nce'e, nato'oka we'a: Palaimo ndeki tau 
mompedesi ndate. Mosu, nato’o ntau setu: Aa, 
Iese mpodago se'e, be kukita2 wungka eo, 
kupokono mangkita petaka ntalinya, yokunya, 
alenya, tinampanya, sincinya; wa'a ndengko 
naimba, enunya, jalinya; wuyuanya tesasandopo 
yabi. Jela wailo'u, napeoasi mPue mPalabuiu: 
Wenu kandekumu? - Bare'e re'e posarinya, 
naunde sangkani. Roo nce'e, nasondo wo'u 
tuama, roo nasondo, napalu, nepa napatunda, 
lesemo mpodago, nawunca inosa. Puramo 
nato'oka: Palaimo retu ndeku, da napaunde ntau 
sindate; ane re'e posarinya, da to'oka wo'u. 

Napokono, nato'o: Melemo timpunya, kuunde 
wo'u petaka ampenya, yokunya, siganya, bemo 
re'e posarinya. Mewalili Ue Patiti, nato'o: Bemo 
re'e petielinya, monemo, meawa, madolidimo 
nupe.  

Yore riunya sambengi se'e ri Pue mPalaburu, 
siwia2 wuyuanya, mewalili ri Lauro mPiku, 
pitumpole wo'u kaju napedasika, nepa tekiwoi. 
Napatada wo'u i Bangkele Tu'a makumpunya i 
Ue Patiti pai i Monjau2, nato'o: Ane jelamo wo'u, 
tombu ue, ndapawebusika, ane teodo tondo 
Rano, tondo tasi, tondo payompo yangi. Motunda 
tau tatogomo se'e ri pala2, tanoana i Lauro 
mPiku, naole teodo, nawebusi, rii tudu ri tana 
se'e. Jela ri tana, matai tana i Monjau2, 
napatunda watu saogu, kaju sampole, naadi 
banua, ndekumo, nononya saogu2. Nakita i Datu 
lipu mbe'anya owi, nawaika mantowo nono 
watu, poparompi2 mata mpenainya; au sindate ja 
mombewore pai i Ue mPatiti. Ncilau ja da mate ri 
pu'u ntana. Au samboko sindate madago 
katuwunya, be bara mojajamaa, ja naadi au 
ndakoni2, mombewasa, mombesara, 
mombewore, wa'anyamo!  

Ma'i wo'u i Sumboli pai i Lagoni, metowo 
nono, pura tewele labu, penai, uase, be mangkoni 
tesambuya, mate. Sako i Bangka Rondo naweta2 
wo'u watu, mate wo'u si'a, bemo nakoto ntau. 

 
I Montiara. 

 
Mosombori inenya pai papanya, kasu2 

mporongonya, napoanamo, karapoananya se'e, 
rakobatimo; Kasaenya se'e, melinjamo, 
kakobangke2nyamo, moliu tau, naperapi i 
Montiara wua ngkolombio, ja nasalembu, be 
nakoni, maria nawai. Kanasalembunya se'e, 
maposo, moilimo ri langkedanya, nato'o inenya 
pai papanya: Measa ananggodi se'e, maka 
ntongonya koikodi, re'emo au ri wininya, 
ketobelamo. Mesono i Montiara: Banya au ri 
wini, ja wua ngkolombio kusalembu, maposo, 
moili ri langkedaku. Kanya inenya se'e, be naaya 
pai papanya, mosongkamo papanya, nato'o: Da 
lo'u mantowo kaju, da napoyumu, da pepate, da 
tajikamo se'e.  

Kasaenya se'e, roomo kaju rata'a. Ja roo kaju 
se'e, rakenimo ri soma, ananggodi se'e ja 
molega2 ri soma, be naincani da pantajinya, ja 
mowuro roo mangkoni, napakorokamo, 
napoyunumo ri koro ue bangke, rakenimo kaju 
se'e wo'u, kajela ri ue bangke, napakoro 
pangkoni, ja roo mangkoni, na'ulaya ri kaju, 

nadikaka rengkonya, raka'uwi, rapo'usi, nepa 
roondu ri ue, inenya pai papanya mewalili ungka 
ri ue, incilo'u maandumo, tudu lai tasi, laumo 
tu'anya mantima, narantasi po'usinya, nepa 
natima ananggodi. Inenya se'e kajelanya ri 
banuanya, otimo ue, bemo ratoitombu, eo 
kalanci2, jamo merara, bemo ntewui2 ngoyu, 
bemo tudu uja. I Montiara lai tu’anya kare'enya, 
be naincani inenya, pai nakabangke lairia.  

Inenya se'e napakoro da mosusa, da 
naposusaka ananggodinya, mompatokamo, 
napombaju wea, malai mewoyo, meira. I 
Montiara bangkemo, ana we'amo. Jelamo tonci 
mouru ri barubi, napeole, nakitamo i Montiara, 
maka tonci setu napokau mpuenya ri sambote 
ntasi. Ja nakita se'e, mewalili wainjo'u, napauka 
puenya; roo napauka se'e, ma'imo inenya Ine i 
Datu ri Sambote nTasi, ma'i mampeoa i Montiara. 
Kajelanya se'e, mepone ri eja i Montiara, be sawi, 
ja teyoro, jeamo nanawu upenya i Montiara, nepa 
naleroka ara mpaya’anya, nepa sawi ri wombo, 
da motunda ri joia, be toa, jamo tetedungka, jamo 
natende upe, naleroka bengo, nepa toa motunda. 
- Ara nunjaa nitako se'e? - Yaku se'i ma'i meoa. Ja 
Kasaenya se'e, na'iokamo, nato'o: Ane ra'iokamo, 
kami da mewalili, da mantima i Datu, da ma'imo 
mopawawa. Jela njairia, mompakorokamo si 
Datu, malaimo moduanga, da mowote.  

Kasaenya se'e, jelamo tau ma'i mopawawa 
se'e, roomo wo'u banua napakoro i Montiara, ja 
naadi2, bangkemo, njiriamo pepone ntau sondo, 
banya bara be yunga, njo'umo i Montiara 
mompetorata linggona, napamongoka, be bara 
moapu, ja podo mobobori, ja roo, napakoro 
mangajiji oli, ja roo, nepa njo'u wo'u we'a 
mampamongoka tuama. Tewalili waima'i, 
napakoroka au rakoni, ja roo mangkoni, moende, 
moraego, tuama se'e ma'imo ri we'a, ja 
karemenya, mandote muni manianya, malaimo 
lo'u naata. Maroo2mo i Montiara pai langkainya.  

Inenya sindate, naimbamo wengi da pewali 
ncusanya, Kasaenya se'e, nadonge susa inenya da 
mewali, ndekumo i Montiara pai i Datu 
langkainya; ue be ma'i ratombu, ja tasi ratombu 
wungka eo. Mompakoroka i Montiara pai i Datu, 
monyara, kama'inya se'e, ma'imo uja da tudu. 
Jela ri kuani, tudumo kojo uja, nasaya inenya, 
nato'o: Bara ja tau tokuja? Maka pai 
napampakauja se'e, nakare'e ue ratombu, anu 
otimo wungka eo; jela ri kuani ngkabosenya ri 
inenya. Maroo2, mosusa, moende, roo moende, 
bangke reme mopaara; ja roo, nato'o: Kami da 
malai muni ri banua mami; nepa nato'oka inenya: 

I sema niposusaka se'i? - Kami mamposusaka i 
Montiara. - Ane i Montiara, yakumo se'i! Nepa 
naincani nu inenya, motumangimo; pai 
mompakorokamo i Montiara pai i Datu, mesawi ri 
nyara, bemo bara napeeli inenya pai papanya 
tumangi. Malaimo, natingkosi nyara, molonco, ja 
oti muni ue, wuro uja. Mompakoroka inenya da 
malulumo, napoyunumo inenya, telalemo salipu, 
jelamo ri banua i Montiara; maka ue oti 
napalaika. Nawaimo i Montiara da sawi ri 
banuanya, mombekadago muni pai ananya.  

 
I Rudo mBula pai i Nangia Lipu. 

 
Io, kawase'enyamo kojo i Ana Ilu, mokabui 

umanya; Masae, nakenimo i Ana Ilu ri kompo 
inenya, masae, napoanamo i Ana Ilu. Mesono 
inenya: Aa, tapatuwumo ana se'e, podo kabui, 
jamo samba'a2. Nepa mongganu2 njai patowo, 
matemo umanya pai inenya. Kapatenya se'e, ja 
monggangguwo ri patowo, nupe se'e maoronya, 
ma'i mancusu ri inenya, matemo, be naincani nu 
ongaa, nasarumaka tuwu ja. Inenya pai umanya 
bemo madago, maja'a, osomo, be da re'e au 
mampakapia, wa'anya tau setu; pai najelamo 
ntau salipunya, nepa nataji, nato’oka kaju; 
naoreka tambea, nasompeka lairia. Roo setu, 
malaimo au mompakoroka, bare'e nakeni 
ananggodi setu, mongganu2 ri sampatowonya au 
naoyoti ndapu, ndoumo bonce au nadika nu 
inenya ri rapu, kabare'enyapa mate owi. Masae2 
toamo mekakore, kakobu2mo pai molega2 
ngkalionya, naincanimo pindongo wo'u, 
napeolemo wea ri ra ncumpa, napaundamo 
bonce, nakoni.  

Kakobu2nyamo, nakotomo mombaju; puramo 
wea nadika inenya owi, bae2mo, ana ngkabuimo, 
mombaju, moapu, kabaenyamo se'e, nakenimo 
ngkawila ndayanya da maroo2 ngkalionya. 
Mesonomo i Ana Ilu: Ode yumu sinjau ri apa, 
ma'i mantiwani yaku se'i mombaju ngkalioku! 
Masae2mo pompaunya ri yumu ri apa ncoma 
se'e, maka maria tambea rilau, bara sancowu anu 
mate. Kamasaenya napampepeboo yumu sinjeau, 
napeole, monjunumo banua angga silau, 
monggalemo yumu, medungkalakamo ngkalionya 
yumu setu, tudu ri tana, mepoalaka sima'i. 
Maekamo raya i Ana Ilu mangkita, kende mepone 
ri banuanya, nayali tumanya, nadika ri wombo, 
nato'o: Ane napeboo nu yumu, mesono siko, 
to'oka: Se'i yaku pai mancore kinoni ri topo, da 
mapariduku. Njo'umo ri topo, nayali wo'u tuma 
radua, nadika ri topo, nato'o: Ane meboo yumu, 

mesono siko: Yaku se'i i Ana Ilu ntongonya 
mancore kinoni. Se'imo i Ana Ilu karoonya 
madika tumanya aopo, mosompomo ri tuke si'a, 
malai. Meboo2 yumu, nato'oka i Ana Ilu: Ee, Ana 
Ilu, tudumakamo bonce26 tapombaju; mesonomo 
tuma: Se'i yaku pai bepa roo mancore. Masae, 
mawilamo raya yumu, bepa maloka, ndekumo 
mepoalaka ri eja, sawi ndati wombo, napeole, 
se'i tuma, nakita, mpele natidi.27 Meboo wo'u 
yumu: Imbe'imo siko, Ana Ilu? Mesono tuma ri 
topo: Oo, se'i yaku pai bepamo mancore kinoni. 
Jela ri topo i Yumu, nakita tuma, mpele wo'u 
natidi, roo setu nato'o: Oo, yaku nakira2 i Ana 
Ilu, malaimo! Njo'umo ri tuke, metingkanawu, rii 
manombo katudunya ri tana, se'imo wa'a yumu 
mewali-nombo ri tambea pura2, sancowumo, 
pura2 menawusaka ri soma.  

Mesono wa'a yumu: Oo, mbe'imo kandeku i 
Ana Ilu? Nakita ndeku kawaomo, ja ewa 
mamongo saogu kabaenya, marawu2 ri pu'u 
yangi. Pelulu nu yumu se'e, malulu i Ana Ilu da 
napepate. Jelamo ri anu salipu, nato'oka 
taliwanua: Nipatuwu yaku! Mesonomo tau najela 
ri lipu: Ara njaa mangkuja siko? Mesono i Ana Ilu: 
Nitu'urimo sima'i wa'a yumu malulu yaku, bare'e 
kukoto! Mesono tumpu lipu: Kami bare'e kakoto 
mampetangani siko, kaliumo! Maeka rayanya, 
nakita wa'a yumu mepoa2laka sima'i. Liu, naliu 
nce'e salipu se'e, malaimo, gori mbukunya 
periponya, porokumo napantonda, jela wo'u ri 
karualipunya, nato'oka pue lipu: Bara nikoto 
mampetangani yaku? Mesono tumpu lipu: Nunjaa 
malulu siko? - Nipeeli setu ma'i. Nakita wa'a 
yumu ja mepoa2laka ri tango mpada. - Aa, bare'e 
kakoto mampetangani siko, kaliu! Kaliunyamo 
meripo2, meeli, porokumo, jelamo ri 
katogolipunya; jamo wase'e pompau2nya. 
Kabare'enya wo'u nawai ntau setu maroo2 ri 
lipunya, nawaikamo meripo, napeole sima'i, 
montombombemo, ja santongo mpadamo yumu. 
Meripo2, ja mate ngasamo, merapi puru ri 
taliwanua, meoasi tau: Nunjaa maduduki siko? - 
Mau ja nitu'uri setu ma'i! Be nawai maroo2, 
moliu i Ana Ilu, jelamo ri ka’uayulipunya, 
poroku2mo yumu, sawi ri lipu, napeoasi ri 
taliwanua: Bara re'emo i Ana Ilu ri komi se'e? - 
Aa, bare'e, kami be kakoto manga'onto i Ana Ilu 
moliu; oo, sinjau kawaomo. Liu yumu se'e, 
napeole sindekumo mepoa2laka. Jela ri kasasio 
lipunya, ndatemo banua du'anya, saogu2 

																																																								
26	bonce (pau mpompali), pu (MS.).	
27	natidi, natio, (MS.).	

nononya, nono toga, nato'o: Bara nikoto, Du’a, 
mampatuwu yaku? - Peponemo rima'i. Ja sawi 
mpinca i Ana Ilu udate ri du'anya, se'imo wa'a 
yumu jela ri ara ntoto, nawaikamo 
mangarumpa2ngi nono, montombombe rampe2 
njai nono, da nakatedungka banua. Masae ipumo 
raya i du'a, se'imo banua teodomo narumpangi 
yumu sancowu pai nononya nono toga, malori! 
Napeboomo du'anya lakinya, nato'o:  

Dorudo mBula, i Doru-dorudo mBula,  
 Juyu ntu'aku, i banya juyu ntu'aku,  
 Sompoi mparawa, da nasompoi mparawa.  
 
Mesonomo lakinya, i Dorudo mBula, laki bae, 

bara sancowu tinanya melulu anu salambara se'e, 
nato'o: Aa, ne'e me'ase sa, wa'a ngkabilasa, da 
kupampedongeka au rato'o i ngGapude sindate. 
Monjiimo kasibaulanya; napedongeka wo'u, 
nato'o: Aa, siamo koju i ngGapude au najea2ni 
ntau. Meripomo laki se'e, nawawanakamo pura2 
au salambara se'e, jela njai banua mpuenya, ja 
mawuliomo yumu, kamarianya, najelamo njairia, 
moyukumo laki se'e maroo2 riunya, ja wa'a 
yununya napapaliu, nawaikamo 
mampombetonduka yumu, patesambesoka 
nataba ntondu ndeki raoa. Anu natondu baulamo 
setu, matemo yumu, baula wo'u mate anu napere 
yumu, bara ja teruancowu yumu au bare'epa 
mate, baula se'e puramo mate au sancowu, ja laki 
setu tuwupa, bare'epa si'a meoko. Pura mate 
yununya, meokomo i Rudo mBula pai nawaika 
sa, nataba ntondu yumu au ruancowu se'e 
patesandipuka ndeki raoa. Pura mate yumu.  

Nato'o du'anya: Aa, da kupatuwu anu 
matemo sinjo'u. Nawebuka pakuli nakeni ri 
woyo, soo, soo, tudu pakuli, tuwumo pura2. 
Katuwunya se'e pura, mesonomo i Rudo mBula: 
Kami da malaimo wo'u, ngGapude, maka pai re'e 
majea2ni komi, nipeboo kami wo'u. 
Mompalakana pai nggapudenya, malai, jela ri 
lambaranya, maroo2. Masae paroo2nya, nadonge 
yumu au parawa: Oo, bare'emo mewalili 
yununta, maka kapate nu yununya nadonge. 
Ruancowu parawa au moiwo. Maroo2mo ri eo i 
Ana Ilu pai du’anya, napeole: Sima'imo wa'a 
mparawa, si'amo mampepali yununya, yumu au 
nagero baula owi. Jela ri ara ntoto, nawaikamo 
wo'u montombombe lai nono; masae maekamo 
raya du'anya, meboo2:  

 Nangia Lipu, i Nangi-nangia Lipu,  
 Juyu n tu'aku, i banya juyu ntu'aku,  
 Sompoi mparawa, da nasompoi mparawa,  
 

Be yosa nadonge i Nangia Lipu, nato'o: Aa, 
me'ase kabilasa, ponjii2, da kupandonge bara 
nganga i ngGapude, bara i sema. Monjiimo wa'a 
ngkabilasa, nadonge: Io kojo, nganga i ngGapude 
mekitampeli, bara najea2ni ntokuja? Mayoa 
pedongenya, nato'o: Nipomberiri, bilasa, 
meripo2. Jela lairia, moyukumo wo'u i Nangia 
Lipu, nato'o: Kami da mombetondu riu! 
Mombetondu wo'u yununya pai parawa, au 
napere mparawa mate baula, au natondu baula 
mate parawa pai patesambesoka wo'u. Pura mate; 
baula, parawa bara tongo tetogoatu ja, meokomo 
i Nangia Lipu, tondunya ewa lob mposu. 
Mombetondu, nataba ntondumo wo'u parawa pai 
patesambesoka wo'u ndeki raoa. Pura mate 
parawa, napatuwu wo'u du'anya baula mate, 
nawebuka pakuli; kapuranya tuwu, mesono i 
Nangia Lipu: Kami da malaimo wo'u, Pue, ane 
re'e au majea2ni komi, nipeboomo wo'u kami. 

Masae kojo paroo2nya ri banuanya, lakinya 
wo'u maroo2 ri lambaranya, bara tesambuya 
kapusa au laki se'e, nadonge ngkariue, nato'o: 
Aa, kita se'i da mampesawaka sosoronga pai 
yumu! Mompakoroka kariue, bara togoncowu, 
mencoremo ri karatana, ja jela ri salipu, napeoasi 
kare’e i Ana Ilu. Mesono tau ri lipu: Oo, ndeku liu 
owi! Maroo2mo ri eo i Ana Ilu pai du'anya, 
nakita sima'imo ri tongo mpada, ja mawulio, 
jelamo ri ara ntoto pai nawaika mombenciki, 
metaka2 ngisinya ri nono saogu, be tinja, maka 
nono toga. Bare'emo yunga soma, kasondo 
ngkariue. Ipu raya nu du'anya sindate, 
napeboomo wo'u lakinya, nato'o:  

 Nangia Lipu, i Nangi-nangia Lipu,  
 Juyu ntu'aku, i banya juyu ntu'aku,  
 ngKariue, da nasompoi ngKariue.  
 
Nadonge wo'u. - Aa, nato'o, majea2ni i 

ngGapude silau, manoro re'emo au mampomawo 
sosoronga tagero owi. Periponyamo sima'i, jela ri 
banua du'anya, nakita kariue ja mawulio, 
moyuku wo'u laki, napokau, yununya 
mombeluku; baula potetompo palenya najangku 
ngkariue, papopole2 wo'u kariue natondu baula, 
ja ga'a ncimbaju kariue mate, matemo baula 
pura2, jamo i Nangia Lipu njau au bare'epa 
mombetondu. Nakita puramo mate yununya pai 
meokomo si’a, pombetondunyamo pai kariue laki 
setu, pura mate kariue, napepate nu laki, nepa 
mena'u wo’u du'anya, mawebuka pakuli ri wa'a 
baulanya. Puramo tuwu baula, mesono baula: Ja 
wa'anya Pue, kami da malaimo, ane re'e au 
majea2ni komi, nipeboo wo'u kami. Malaimo 

baulanya, natunggai mangande ri lambaranya; 
maroo2.  

Masae paroo2nya se'e, lau wo'u ananggodi 
tuama lai du’anya, i Ngalitau Sanepa, 
makumpunya samba'a, nce'e mampokabui i Ana 
Ilu. Ungka ngka'opisakanya kariue, bara 
tetogombuya, nadonge i Molemba Labu, nato'o: 
Aa, da malai, tapepali mate nu parawa pai yumu 
malulu i Ana Ilu. Mancuwe toyu manu, madago, 
mawengi, nato’o ngkabilasa: Tapomadago 
poreme2nya. Mesono i Molemba Labu: Ane 
wase'e, da mompakoroka da malai. Mancuyu 
bara togoncowu, palainyamo, ja liu au salipu ri 
uayu lipu owi, napeoasi i Ana Ilu. - Oo, 
ndekumo, ndeki du’anya owi. Jela ri kasasio 
lipunya, metiro i Ana Ilu, jea mombeoyo sambela 
au motandu2 pai au mosanggori, mompotandu2 
dula. - Aa, nato'o, nitu'uri Du'a sima'i, jamo ma'i 
au mampepali kapate yumu pai parawa. Metiro 
du’anya: - Oo, kapatetamo, makumpuku! 
Naoremo ejanya, kajelanyamo i Molemba Labu 
nawaika mopaungku; napanaguntu, pai ja sompe 
ri rindinya. Se'i wo’u bilasanya mombetoto pai 
bilasa ntau tu'a teruaatu. Mesono i Ngalitau 
Sanepa: Io bilasa ngkabilasa, niposompo 
mombewunu. Se'i i Molemba. Labu ja maroo2 ri 
pala2, mosompomo bilasa i Ngalitau Sanepa, 
mombetoto pai bilasa i Molemba Labu. Ja ga'a 
ncimbaju bilasa i Molemba Labu, matemo wa'a 
ngkabilasa i Ngalitau Sanepa, mesono i Ngalitau 
Sanepa: Imbe'i penai i ngKai, Du’a? da 
nitimakaku. Natonjumo, nataka, napasuncumo 
rengkonya pura2. - Imbe'i kanta i ngKai? Mesono 
du'anya: Se'imo.  

Natima kanta ngkainya, roo natima, 
mosompo; ri raya esa kojo mposomponya, tudu 
ndoi tana, mewali esa kojo ma'i i Molemba Labu, 
podo nakita tudu ri tana i Ngalitau Sanepa, 
mosompo wo'u i Molemba Labu ri pala2nya. 
Nato'o i Ngalitau Sanepa: Mau be nuto'o, bale 
Molemba Labu setu njo’u, palai! Kanjo'unyamo, 
njo'u nadadu, jela lairia, mombetoto, mepomai i 
Ngalitau Sanepa, ja membilo apu, maka lemba i 
Molemba Labu apu kare'enya. Masae 
pombetotonya, simbaju ngasamo, pura masobati 
mata mpenai i Ngalitau Sanepa, i Molemba Labu 
mayalimo rengkonya, maramo koronya, mepomai 
wo'u i Ngalitau Sanepa njoi pa'anya, wuntumo ri 
pa'anya, nepa sakesimo wo'u ri lompe, masae 
ndati kalejonyamo, mate i Molemba Labu pai 
kabilasanya. Napakoro du'anya gori wawainya 
mpoganda, terompomo samba'a laki, naporoo 
njaya; moganda ngkinowia, mangkoni, molega. 

Bae reme mesono du'anya: Iomo wa'anya, 
makumpuku, da ntamaroo2, ane re'epa au 
mampomawo, tampe bate'e da takita?  

lo, maroo2 sakodi, marate ruambuya 
paroo2nya, nadonge i Molemba Apu bare'emo 
tuwu i Molemba Labu, nato'o da njo'u 
mampanga'esika; tau setu sancowu. Liu salipu, 
napeoasi: Imbe'i kare'e i Ana llu? - Aa, ire'i 
poliunya owi.  

Kama'inyamo, napetiro i Ana Ilu, ja mawaa 
wawo ntau ri tongo mpada mara. - Aa, Du'a, 
sondo tau! - Io ngkumpu, nakama'imo, bara njaa 
natako? Jela ri banua i Ana Ilu, mopaungkumo, 
mawowemo rayanya mopaungku, napaposompo i 
Ngalitau Sanepa wa'a ngkabilasanya, mombetoto 
pai kabilasa i Molemba Apu, pura mate 
mpotimali2, ja sipuli, ewa manu mombetara 
wungka eo. Mewali esa kojo se'e, Jamo i 
Molemba Apu pai i Ngalitau Sanepa 
mompakoroka; kasatekenya mosompo, se'imo i 
Molemba Apu ewa dampu saogu apu ri talikunya. 
Mesono i Molemba Apu: Ma'i2ka bale! -Mau be 
nuto'o, da ma'i yaku. Mosu2 nupe i Ngalitau 
Sanepa, marameda lionya, nasuwe apu i 
Molemba Apu, karamedanya se'i koronya, 
nawawanaka njai ue pombetotonya, 
napangajempi ane marameda nupe, nasiweka ue, 
tekamporo apu pai njo'u naanggapi, napomai. 
Terompo i Molemba Apu, mombalili i Ngalitau 
Sanepa, njo'u ri banuanya. Mesono du'anya: 
Bare'e, nakamaria kita, da rawebuka pakuli, 
bilasa i Molemba Apu. Nawebuka pakuli, tuwu 
kojo, sioatu napatuwu. Napakoro wo'u du'anya 
poganda, samba'a wo'u pamawa napaterompo, 
naporoo njaya, roo monciati tau, natida, moroo 
njaya. Nasampa baula, manana naporioko, 
mangkoni, roo setu moganda, molega, moraego, 
mangkadoroka wo'u kamaria ntau napepate. Pusa 
wo'u maroo2. Mesono du'a i Ana Ilu: Da 
ntamaroo2, makumpuku; ane re’e mampotowe i 
Molemba Apu, da takita raneo. 

Masae2 paroo2nya, moiwo wo'u i Bengo 
Watu, napokau taunya: Koisa, kabilasa, nitima 
toyu manu, rasuwe, da ntapepali i Molemba Labu 
pai i Molemba Apu. Nasuwe toyu manu, madago 
manu, nato'o: Raneo, kabilasa, da nipangepesi 
reme. - Madago, ngGapude; poremenya, bare'e 
uja bae reme. Moiwomo, mekoyo, malai, bara 
telimaatu. Liu ri au salipu, napeoasi: Imbe'i 
katetoto i Molemba Apu? - Oo, ndekumo se'e 
palainya owi. - Nce'e kapepali, bara tuwu, bara 
matemo. Jela ri ka'uayu lipunya, mesono 
taliwanua: Are'emo kawao, pai manoro matemo 

pai kabilasanya, napepate i Ngalitau Sanepa, 
napombetotoka, are'emo re'e au tuwu. - Aa io, 
kaincanimo. Njo'u, napaungkumo i Ngalitau 
Sanepa pai du'anya pai rongonya i Ana Ilu. 
Mesono i Ngalitau Sanepa: Iomo, wa'a bilasa, 
niposompomo mombewunu. Waliteke 
mosompomo ri tana, tudu, mombewunu, 
mombetoto, mate bilasa i Bengo Watu, mate 
bilasa i Ngalitau Sanepa, sipuli mate, jamo 
puenya au tuwu. Mesono i Bengo Watu: 
Posompomo, Ngalitau Sanepa, tapombetoto. 
Mombetoto, mombeore, widu i Bengo Watu widu 
alo, anu i Ngalitau Sanepa widu Koyoe. Sala-koli 
i Bengo Watu, japa ri pa'a, ri lompe, ri pale, ri 
le'e, manawu wata ngkoronya, natodu widunya i 
Ngalitau Sanepa, tudu ri tana, puramo inosanya. 
Mesono i Ana Ilu: Peole, kabilasa, bara ja 
kapudemi? - Aa, bare'e, i Bengo Watu yau, 
nasayu i ngGapude. Metaunaka widunya, 
mewalili wailo'u i Ngalitau Sanepa. - Io, kabilasa, 
nipoajumo wo'o i Bengo Watu. Nakeni ri lobo, 
napajaji poganda, samba'a wo'u mbeo naporoo 
njaya. Moganda, roo moganda mangkoni, 
moraego, mareme naowemo moganda. Roo 
moganda, napatuwumo bilasa au mate pura2, 
mariamo wo'u au rapotau. Mesonomo du'anya: 
Io, ntamaroo2 yau, ane re'e au mampomawo i 
Bengo Watu, tampe bare'e da takita? ane bare'e, 
bare'emo. Masae2 paroo2nya, bemo re'e da ma'i, 
nato'oka i Ngalitau Sanepa: Ee, siko, Ngalitau 
Sanepa, da rapawawa; i raneo da mantimamo 
loka, uwu, ragaloka baula rapepate, rapobeko. 
Puramo tepasambaka da moapu, nasampa baula, 
nabatu; nabanganika kura, siturumo tau ri ala, 
mosusa, mobeko, natipusumo beko, napawawa. 
Natutunimo silo mpopawawa, naajubakamo, 
manggulumo tau bara pataatu. Morioka 
mangkoni, motubamo i Ngalitau Sanepa pai Ana 
Ilu, inaunya: santabo bou, santabo manu, santabo 
wawu, santabo baula, santabo masapi. Roo 
mangkoni mepatujumo du'anya, mesono: Iomo, 
makumpuku, wa'anyamo se'i kuto'oka komi, 
Ngalitau Sanepa, Ana Ilu: ane jelamo totoka, 
nikamabosimo, ne'e niwaikaka kinoni; tuama ane 
re'e barunya, ne'e rawaikaka linggona, kabui 
wo'u poapunya, ne'e rawaikaka totoka, boi be 
mabosi. Wa'a mpauku setu.  

 
I Mokole da Raropu. 

 
Re'e Mokole, madago katuwunya, napegiwu 

tau, paikanya podo au re'e salanya. Nasale 
watuanya aono, nato'o: Da magiwu yunu, bere'e 

jayanya, be madago setu, malenge mampare'e 
mpengaya2, bere'e yowenya tatima ngkabongo. 
Mesono ananggodinya: Nunjaa da njo'u tatima? - 
Bare'e kanaa, bara baula, maka si'a madago 
pelinjanya; da mantima bure, ayapa, bare'e 
takoto da mangkoyo, maka madago balu2ku se'i, 
ja wa'a mbuyawa, da re'e tau mampokono.  

Malaimo ungka ri banuanya, tatogo lemba 
napoliu, aono yununya, kapapitunya si'a, 
bare'epa re'e au mampokono balu2nya. Ja 
kapatalembanya, nepa mewali mobalu2, re'e tau 
mantima wuyawanya, sambela baula naperapika. 
Puramo tetala balu2nya, nato'oka watuanya: 
Bentamo balu2ta, togompuyu baulata, aono ja tau 
mano'o, morasimo kita se'i, aginya tompamo 
baku ri tau, tapalai.  

Paikanya metundemo tau salemba setu ri tau 
salembanya au da napoliu mewalili, nato'o: Da 
rapepate Mokole setu, nepa madago raya mami, 
maka tato'o Mokoleta pai be madago gaunya ri 
kami, ja napegiwu; ntanoka mbambanya. Mesono 
tau nasale setu: Aa, Mokoleta, da tapepate, be 
madago, paikanya komi metundeki; ane ungka ri 
kami, tampe, da kataha? kanya se'e ungka ri komi 
yau, bare'e maja'a.  

Mewalili tau papitu setu, nano'o baulanya, 
jelamo ri lipu ntau ratunde, nato'o: Aa, tuma'imo 
tau rapetundeka! Nasangiramo penainya, maria 
tau salemba setu ma'i mposambengi, mogombo, 
panto'o gombonya: Io, da tatundani tau setu. 
Rodomo tau motumunda togoatu; melinja tau 
papitu, be naincani kare'e ntau motumunda, pai 
nakita pongolimo tuama ri raya bente. Napeoasi: 
Imbe'imo tuamami, taliwanua? Bare'emo kukita 
tau au magasi wungka eo. - Aa, bara ri saa 
palainya, to'o ngkabongo tuama sare'i be rodo. 
Bata2mo raya i Mokole. - Aa, nato'o, manoro tau 
setu njo'u tumunda, be da tuwu kita se'i, 
paikanya aginyamo, da tano'o baulata.  

Bangke reme mangkoni, nano'o baula, bepa 
lawa, se'i tau radua anu nadika ntau tumunda 
tondo waire'inya, ri wobo njaya, mata 
mpadasonya, nakita Mokole tuma'i, molonco 
mampago yununya, nato'o: Pakaroso, sima'imo! 
Paikanya mosisala tau tumunda, bare'e situju 
raya, nato'o au napokau da mampetumbu kama'i 
i Mokole: Komi tau sondo da mabungka. Mesono 
yununya: Aa, bare'e, komi radua yau da 
mabungka. Mosumo i Mokole, bare'epa ware 
gombo, ntongo moliliwupa paunya pai ma'imo 
tau natunggai, maeka rayanya mampepate tau 
bere'e salanya pai bemo nakoto mabungka, 
mosumo gaga, setu pai napanto'o: Aginya, da 

tapapoliumo ndati tau sondo; tau se'emo da 
mabungka, da tatonda ri talikunya, baulanya da 
tapamuru.  

Moncongka wo'u i Mokole, nato'o: Yaku da 
riunya doe2, nepa tau tatogo mampakaroso 
baula, ne'e ronga nilapa, sangadi nikita yaku 
mombewunumo. Tatogopa yununya au doe2, 
nce'e mantonda i Mokole, nepa tau tatogo 
mano'o baula. Pai nakita waka ntau ri ewo, 
sondo, pai lairiamo ungkanya, nce'e pai 
napanto'o: Aa, manoro ire'i kalaunya, nce'e pai 
napeboo: Pesuwumo bale, bungkamo yaku! 
Bare'e mesono, Maekamo, tau be masala da 
nabungka, tampe, be da maeka? Mesuwumo, 
ma'imo, bare'e motawala, tumangimo, nato'o: 
Bare'e, Pue, kami banya ka'oamo, banya kami 
mampaware gombo, sangaya2 Mokole mami. - 
Imbe'imo Mokolemu? - Oo, tundate ri buyu, lairia 
tau togoatu. - Ane wase'e, iomo, ndekumo ri 
Mokole, ane nakoto ntau setu mabungka, io, yaku 
be da kupepate siko riunya.  

Melinjamo, nato'o: Peboo2mo wa'a Mokole, 
nce'e da totoku. Ma'imo kojo Mokolenya, ngira 
matanya, be nataha mepomai. Mesono i Mokole: 
Yomo bale, wunu yaku! Bare'e nataha, ngiramo 
kojo matanya, mesuwumo tau pura2, ja 
motumunda ngkabongo. Jela i Mokole, mosumo, 
nato'o: Pomai yaku! - Bare'e. - Nunjaa salaku? - 
Aa, re'e salamu, paikanya banya ri yaku, be 
ku'oa, Mokole, pantimamu baula, nce'e maja'a, 
sangaya2 kami natunde. Napeoasi: Bemo da 
raropu kami? - Bare'e, maka madago pompauta 
se'e. - Aa, bare'e, ropu kami, madotamo siko 
mampepate yaku, maka siko ratunde, pomaimo, 
bara mesawa yaku, bara bare'e, da 
kupepewoloka. - Bare'e kanaa, poliumo, no'omo 
baulamu, moga'a kita se'i, bara mawulunga, bara 
pare'e, kami se'i bare'e ka'oa. Mesono i Mokole: 
Bare'e, lau tau metunde ri banuamu, sangaya2 
ngira matamu momberata pai tau setu. - Oo 
bare'e, madago onimu, bare'e masala-tonci siko, 
maka tuwu siko. Be nabungka, ja napompauka, 
moliumo, malai jela lai banuanya.  

Ungka lairia nasuro tau mampeoasi 
petundenya ri Mokole maja'a setu. Be mayoa 
napesonoka, da nato'o: io, napo'ipu, da nato'o: 
bare'e, maka inepemo! radua rayanya, ja 
natolilimi pau, manoro bemo nakoto mesono. 
Mewalili suro, napetumbuka, nawali-ncuro, 
nato'o: Kenimo yoba, bila2, sangadi baula 
togompuyu, tau papitu, wulungaku setu, maka 
kami ratundani papitu, baula mami togompuyu. 
Njo'u napauka, na'ioka, maka nato'o: Boi 

mo'iwali kita, monco petunde mami, se'i baula 
togompuyu, tau papitu, kenimo, wulungami setu, 
boi maja'a tana pai ue.  

Pai jajimo mpodago balu2nya, maka baulanya 
onompuyu, taunya sampuyu aopo, pongoli 
balu2nya, bangke rasinya.  

 
I Ana Ilu najeani i Lise 

 
Maroo2 i Ana Ilu malai mekaju, mboo, mboo, 

mboo, napole kaju; mesono i Mamboi, nato'o: 
Woi, woi, da kunee wuyua. Nawai se'e da 
nakoyo sambuwu, bare'e ayuta nakoyo, bemo 
mewali mompole kaju, ja wuyuamo nakoyo ri ra 
mbuwu. Re'emo sawunya, lambu, tondonya, 
kilayole, langgorusunya, re'emo sinci ndi lima, 
olo santuyo nawai Tonci Mamboi. Ngaya2 
nawaika.  

Mewalilimo sindeku, jelamo ri banua, nato'o i 
Lise: Ayapa i ncema, ayapa i ncema, ri saa 
nupelima, ayapa ntau nupelima, ayapa ntau 
nupelima, i sema mompakulisi wuyuamu, i Sema 
mompakulisi Wuyuamu? - Yaku ja lo'u mompole 
kajeu, ja kapuru ndaya i Mamboi. Da kunee 
wuyua, nato'o. Mesono i Lise: Da kulo'u, da 
kulo'u raneo, raneo mompole kaju, mompole 
kaju. Bangke reme silo'umo, mboo, mboo, mboo. 
- Sema sinjau? - Yaku, yaku, yaku. - Da kunee 
wuyua? Mesono i Lise: Raneemo ma'i, raneemo 
ma'i, bara jila leti, bara jila leti! Windoo nanee 
jila leti, nce'e ja nakoyo sambuwu, nawai wo'u 
ayapa silaja magayanta, ja kale ntanduli 
langkenya, opeo pai kongkame enunya, kale 
ntanduli raku toganya. Kajelanya ri Ana Ilu, 
nato'o: Nu'oamo setu, be kupojo, be kupojo, 
anuku langke bobo, anuku langke bobo, anumu 
langke ntinjoo, yaku ja jila leti nanee, kukoyo 
sambuwu! Napelinjaka, sonunu, ja napotundai 
mate.  
 
I Ana Ilu, i Lise pai ngKainya i Tancalobo Toyu 

 
Maroo2mo i Ana Ilu pai i Lise; mandote njai 

ue i Ana Ilu, jela njairia, nadika woyonya, tebuntu 
ue, bangkemo ncoroba, maandumo woyonya; 
kaandu mboyonya se'e, naluluwaka, maka 
woyonya ja saogu se'e; bare'e re'e papanya, 
inenya, kasangkomponya, da manturaka si'a 
woyo. Mandote, mesanca2 lai wiwi ue; kasae 
mpalulunya woyo, be nale'o, jela ri banua i 
ngKai; kajelanya lairia, monduu2 lai noncu, 
mesono ngkainya: I sema silau? - Yaku. - Ntano i 
Ana Ilu? - Nce'e. - Ane i Ana Ilu, pepone! 

Mepone se'e, nakita toyu ngkainya bangke2, buke 
sabanua, be soa. Mesono ngkainya: Poliu 
mpodago, boi nuyongko toyuku. Jelamo ri rapu, 
molumpina lairia, nato'o: Timamo nu kura, da 
nu'uesi, da moapu, da nuwuncamo ose sampu'a; 
ja roo setu, nato'o da natima wo'u wuyu manu 
santake, natunu, mewalimo jangko, kura bukemo 
kina'a, ja nawunca ose sampu'a. Ja roo setu, 
moapu, manana, mangkoni, roo mangkoni, 
napaporengko i Ana Ilu, nawaika topinya, talinya, 
karabanya, nato'o: Ane mena'umo siko ungka 
ire'i, lau pembasa ri soma, ja nujoloka au ri 
yoyonya, ne'e anu manggaa2, ane roomo nujolo, 
nepa da keni ri ue, da owo lairia, nepa da dika 
saowo lai topimu, melambe mandiu, saowo da 
nupembasaka. Ja roo mompau pai ngkainya, 
natima kojo pembasa setu, jela ri ue naowo, 
napeelika saowo au nadika ri topinya, tuamamo 
pewalinya. Ja roo mandiu, nato’oka: Awa topiku 
nupotundasi setu. Mesono tuama: Be da kuwai, 
sangadi nupoyunu yaku ri banuamu. Ngira 
matanya be da motopi, pai na'ioka, nato'o: Io, da 
kupoyunu siko ri banuaku pai da nuwai se'e 
topiku. Na’ioka, nawaimo topinya, napoyunu, 
jela ri banuanya, rawuaki topinya; nepa noyi 
soma, nadongemo i Lise, nato'o: Da mancaluwi, 
tuma'imo uja! Ruu ntopi i Ana Ilu nato'o uja. 
Mancaluwi i Lise se'e, ja pancaluwinya mebote, 
mabira, narara eo woyonya, ntanoka nato'o uja.  

Jelamo ri banuanya i Ana Ilu pai tuama se'e, 
majangaimo raya i Lise, nato'o: Ja rongo ntau 
nusago, siko selu be manoro. Mesono i Ana Ilu: 
Anu rawai i ngKai se'e? yaku ja malulu woyoku 
maandu, ratamo lai ngKai. Mesono i Lise: Yaku 
da lo'umo raneo. Mandotemo i Lise, ja butu 
mareme, jela lai ue, najujulakamo woyonya se'e 
nakaandu, natunggaimo da maandu, naluilulu, 
ratamo ri banua i ngKai, monduu2mo lai noncu. - 
I sema silau? - Yaku, ngKai; yaku, malulu 
woyoku, woyoku maandu. - Ane i Lise, pepone! 
pai pakadago, boi nuyongkosi toyuku. Ntanoka 
lai wawo otoyu ngkainya pekakorenya. Roo setu, 
mamongo pai nato'o ngkainya: Kura da nu'uesi, 
da nuwunca ose sampu'a. Ja nawunca saogu, 
tudu, mebote kura. Nepa nato'o: Tima wuyu 
manu samba'a; ntanoka natima tumpunya, 
kanakeninya koronya, sawi ri banua, manana, 
nakonimo. Ja roo mangkoni, napaporengko wo'u, 
nato'o: Pena'u, pajolo pembasa ri soma au ri 
ra'anya, ri joe2 nda'anya, anu manggaamo wo'u, 
ane jela ri ue, saowo dika ri topi, saowo da 
nupembasaka. Najolo, nakeni, naowo, napeeli, 
njauino langkai tu'a, manggaa2 lionya, uwamo. Ja 

roo setu, napokau: Awa topiku, langkai tu'a, 
tesupa uta. - Sangadi nupoyunu yaku ri banuamu, 
da kuwai topi. - Io, da kupjunu. Roo se'e 
napoyunu, jela ri banuanya, naporongomo 
langkai tu'a, kanya i Ana Ilu madago langkainya, 
maka si'a monco maandu woyonya, mayoa 
kalo'unya.  

 
I Lemba mBengi. 

 
Morongomo inenya pai umanya, napoanaka i 

Lemba mBengi, tau papitu paka we'a, jaji 
kaporongonya nakira2 ngkasangkomponya aono; 
i Lemba mBengi kapapitunya, napepate, ntanoka 
bare'e mate, yaa, malai kasangkomponya aono 
se'e, rata ri inenya, napetumbu, nato'o: Maka ane 
i Lemba mBengi, Ine, matemo, da motaumatemo 
kita se'i; se'imo rengkonya kakeni, da 
tapotaumate. Napotaumate, baula pai wawu 
napepateka, roo napotaumate, nato'o: Da 
mojamaamo kita se'i. Ane kasangkompo se'e i 
Lemba mBengi, nawali-rata ndongonya, ndeku 
napoyunu ri banuanya, rindate kare'enya, ri Tana 
ngKalu2.  

Mojamaa au aono se'e pai inenya pai umanya, 
nakare'e da naposusaka kasangkomponya au 
nato'o mate, ntano bare'e. Euamo, ratamo punya, 
ka'euanya se'e, ntanoka nadodonge 
ngkasangkomponya sindate da napamposusa. 
Napotikalimo mombaju, mobantaea,28 roo setu, 
nato'o: Da napajaji susanta se'e. Jamo naimba 
wengi gori da pompasambakanya, nato'o: Jamo 
limambengi nepa da tepasambaka kita. Yaa, 
ratamo tau maria kapusa anu limambengi se'e, 
ratamo wo'u kasangkomponya i Lemba mBengi 
pai rongonya, napajajimo susa se'e, nato'o 
ngkasangkompo aono se'e: Ngkinowia da 
ntaposusaka i Lemba mBengi, ne'e boi re'e 
mampakaja'a, boi re'e mosesengke, mepatuju 
ntano. Ja roo mepakoni kasangkomponya ri 
bantaea, nepa wailo'u i Lemba mBengi mesidoe 
lai inenya. Be nasaya inenya wo'u ananya; 
moende tau moraego, nato'oka: elena 
raboleminto, ina ratadimo; mekakoremo i Lemba 
mBengi se'e, napewunca lemba mareme, 
marereme rantani bangke reme; ja bangke reme, 
naloncu lemba ndeme, nasawanika lemba 
mbengi, mawewengimo wo'u wawo lino, bemo 
mombekita tau. Masae ratutunika silo, napeboo 
nu ndongonya, nato'o: Pakaliga ma'i, yali 
lembamu setu! Nayali, roo nayali, mepakonimo 

wo'u tau se'e, wa'a linggona napakoni, roo 
mepakoni, nasorosi bingka lai banua, nato'o 
umanya: Io, setumo i Lemba mBengi, paikainya 
taposusakamo, da saru wasenya,29 napepateka 
baula, nasangkimo samba’a baula, samba’a 
wawu, samba’a manu, nasaku baula, mbawu, 
nasumbele manu, nato'o: Nisampa baula setu, 
ne'e boi maria mantima roroa, boi bare'e wungka 
tau, mau ja tesandipu pai da rakoni sangkani. Roo 
nasampa, nato'o: Nipatundamo kura; 
napadedemo kura; nabatumo, roo nabatu, 
nawunca ri kura, pura2 buke, roo napoapu, 
manana, naoko, laumo ladanya, laumo burenya, 
nato'o: Niokotakamo, nitaunakamo kina'a, 
rapampakoni wa'a linggona, niparimpongkakumo 
kinoni wa'a ngkabosenya, anu ncinjo'u mau ja 
ratonge, ja wa'a ngana2.30 Mangkonimo tau, roo 
mangkoni, wailo'umo ri umanya, ri inenya i 
Lemba mBengi, nato'o: Ja wa'anyamo se'i: 
kakama'ikamo kami pai rongoku, ma'imo mesabi 
kami da malai. Mesudu inenya: Maka ane ncetu 
anangku, bepa setu kuwai da malai, setu pai 
nato'o siko nababarasamo ngkasangkompomu 
aono setu, napampepate, bare'e sinya mate. 
Bare'epa kojo malai mposambengi se'e, bae yau 
reme nepa malai, ndeki banuanyamo, payamo 
sinya, napoyunumo, ja kasangkomponya 
naparoo2, be nawai ndeki Tana ngKalu2, 
kapusanyamo, maka bemo mewalili. 

 
I Ngalitau Labee pai i Ngalitau Torunde. 

 
I Ngalitau Labee napowe'a i Sese mPantawa. 

Masae napowe'amo, kasae mpampowe'anya, 
mesono i Ngalitau Labee: Siko se'e, Sese 
mPantawa, karoo2 riunya ri katianamu, yaku da 
lo'u momeka. Ane re'e tau meboo2, ne'e nupojo 
mesono2, mau sakodi, ne'e nusono. Malaimo i 
Ngalitau Labee, palainya se'e, masae mewalili, 
maria bau, masapi, bou, kosa, angkona, toda, 
tumpa (au kodi) nakeni; bare'e re'e tau moliu 
meboo, mau samba'a bare'e. Meoasimo i 
Ngalitau Labee, nato'o: Bare'e.  

Bangke reme malai wo'u momeka, mewalili 
wo'u; maria baunya. Au moliu maboo rongonya, 
bare'e re'e. Bangke reme malai wo'u, uayungkani 
ewance'e se'e ja palai2nya, tau moliu maboo 
rongonya, bere'e. Kasiongkaninya malai2 
momeka wo'u pai re'e tau moliu, bare'e taincani 

																																																								
29	ndaposaru-wase susa mpompemate (MS.).	
30	tau ngana, tau ngana2, tau lauka, tau be 
ndaimba, tau be tongawa katuwunya (MS.).	

to'onya. Poliunya se'e napeboo i Sese mPantawa, 
nato'o: Oo, Sese mPantawa! Mesono i Sese 
mPantawa: Oo! - Aa, setu siko? - Io, yaku. - Yaku 
da kuliumo. - Io, poliumo!  

Mewalilimo langkainya, meoasi i Ngalitau 
Labee: Aa, wenumo siko, Sese mPantawa, pai 
nupesonoka au meboo ngena? Bare'e mesapu 
we'a, ja sambela monjii; ponjiinya se'e, 
nato'okamo gori da ngkaga'anya, nato'o: 
Tetompomo da porongota, maka be nupedongeka 
kuto'o, be nuaya patadaku; i Ngalitau Labee ane 
nato'o: maga'a, maga'amo kojo. Paikanya da 
mangkoni pai da yorepa riunya sandeme se'i, 
raneo nepa da ntamompau mpodago, da 
ntatomponi kojo, da kupongamo kayuku, siko 
samponga, yaku samponga.  

Mangkoni, be bara motuba, bare'emo, yore, 
be bara molongga, bare'emo; mareme malai i 
Ngalitau Labee, mompakoroka; melulu we'anya i 
Sese mPantawa. Siolipu pe'onto2nya, napeoasi, 
natangi2si langkainya, napomawo pai bemo 
madago morongo. Jelamo ri kasiolipunya, be 
narata langkainya, jela ri gonawe mpandiu i 
Ngalitau Torunde, nepa lairia pomberatanya pai 
langkainya. Mesono i Ngalitau Labee: Palai siko ri 
Ngalitau Torunde, be mangkoni kina'a, jamo pia 
pai kudu pai le'ia nakoni2 wungka eo. Napunju 
wea sakodi, nato'oka i Sese mPantawa: Se'imo 
wea, kenika i Ngalitau Torunde da nubonce, i 
raneo da simpadopamo muni kita ri pala2 se'i, 
nepa da mompalakana mpodago.  

Moga'amo kojo, malaimo i Ngalitau Labee 
ndeku ri To Wawo Yangi, i Sese mPantawa 
mandake ri lipu i Ngalitau Torunde. Jela ri noncu, 
monduu2, metiro i Ngalitau Torunde, nato 'o: Aa, 
i Sese mPantawa sima'i, we'a i Ngalitau Labee, 
peponemo ma'i siko setu. Meponemo i Sese 
mPantawa, sawi ri ra banua, mesua ri lincu, 
napamongoka, roo mamongo, napaumo 
poga’anya pai rongonya, mesono i Ngalitau 
Torunde: Ewase'e yau? - Io, ewase'e. Mawengi 
moturu sangkani2 pai i Ngalitau Torunde. 
Mareme mangkoni taliwanua, jamo pia pai galo 
ngkuni nakoni, i Ngalitau Torunde pai we'anya 
nakoni bonce sakodi, nasombo yau sakodi. Roo 
mangkoni, malaimo silo'u, ngkangkalionya, be 
napoyunu i Ngalitau Torunde. Kajelanya ri 
paipala, motundamo; napetiro i Ngalitau Labee 
ndati Lamoa i Sese mPantawa, lau mampopeasi 
si'a. Meoko, napepanumpumo salananya 
manggori, moso'o ntongo, napepanumpu wo'u 
bajunya muta, motali manggori, mopauba 
mawelo, nepa natima kanta rongko2 pai sorongi, 



	 200	

modio2 gumanya ndasu'i, mopantoli, memuu 
kama'inya, nato'o ntau ri banua: Poncaluwi, uja 
da tudu, ntanoka si'a, i Ngalitau Labee, da tudu 
yau. Tudumo kojo njai pala2, jelamo ri sori i Sese 
mPantawa, tutumangi we'a, tutumangi langkai. 
Osamo rayanya, naowe tumangi, natujukamo i 
Ngalitau Labee inii sangkaboba, sampotongo da 
nakoni, sampotongo da napomuya. Roo ewase'e, 
nato'o: To'oka i Ngalitau Torunde da napowe'a 
siko, ne'emo napokuka, se'i pangkoni, nce'e da 
napomuya, saga'a da nakoni, pai da re'e wo'u au 
da nakoni santa'u da wo'u, nakane'emo ndakoni 
nu pia pai galo ngkuni pai nu le'ia. Roo ewase'e, 
nato'o: Banyamo siko, tua'i, da malai riu, 
yakumo, da nupangkita kapayaku, banya bara be 
kupomawo siko, kupomawo kojo pai bepa 
nuincani i Ngalitau Labee, ane nato'o maga'a, da 
maga'amo kojo. Ane mawomo rayamu, kama'i 
wo'u ire'i, nupangkita yaku. Se'imo anu da 
nukita, ja podo soi pai ungkanya mentuwu: 
wunga, kayu ragi, kayu langi, kondo, to welo2, 
kondo ulo, pasara, pakumba, wa'anya au naaya 
ntadu mburake. Nato'o: Ewase'emo pompau. 
Natimamo kantanya pai tawalanya, pupu 
mangaru, wainjo'u mewali soi, sape natolilimi 
paipala pai gonawe mpandiu, jamo enu 
naporangi'i, waima'i mewali kandoruangi, kondo, 
ungka2nya au madago, wa'a mpakuli ri wawo 
lino se'i. Malai si'a, njo'u ri banua i Ngalitau 
Torunde, rongonya owi mewali mentuwu. 

 Jela ndatiria, natujuka i Ngalitau Torunde inii, 
nato'o: Ane mawo rayamu ri potumu i Ngalitau 
Labee, njo'umo kita ri pandiu, da nupangkitamo. 
Tumangimo wo'u i Ngalitau Torunde, nato'o: Io, 
ewase'emo, nalepa pituogu inii, nawunca lai 
kura, nepa naka'uwi, nepa naloka, nakita bukemo 
sangkura, napotilakamo yununya, kabilasanya, 
bare'emo nakoni pia; au napokina'a owi, 
napo'inaumo. Ja mareme malaimo, mojamaa, 
jamo pitunjanga nakita maramo se'e, mangau 
natunju, napomuyamo, masae nakita tuwumo ri 
sambali bente, napekamarasi, nakita ewo, lo'u 
narabusi, Masae2 maratemo, mesuwu, manggaa, 
napotamo, au pitunjanga, pituncowu, napariala, 
ja butu roo napota, pituogu ala napapanumpu. 
Kawase'enyamo, nce'emo nakoni2, bemo re'e 
ntaninya, ungka lairia mojajamaa. Pusamo. 

 
Laolita i Mampere Rugi. 

 
Kawawase’enya i Ta Datu pai Ndo i Datu, 

kasu2 mpombeyunu2nya, moanamo, napoanamo 
ananya, i Mampere Rugi. Be Masae, nariu2mo ri 

Ue ngKaronga Bangke, Ue ngKatuwu Suo. Kasae 
mpariu2nya se'e, bangkemo kojo i Mampere 
Rugi, rantani mombangkemo, ja nepa 
mombangke, matemo papanya. Ri raya ngkamate 
mpapanya, jo inenya, pindongo, mampatuwu, 
narataka mpelinja, rantani maintimo guma labu. 
Setu pai napelinja2mo, napolega2mo. Ri raya 
mpelinjanya se'e, naratamo arawa juyu satobu. 
Setu pai napatodusi, roo nepa malai, rata ri 
inenya, napetumbuka inenya, nato'o: Aa, Ine, 
yaku ngena kurata arawa juyu ri yopo ngura silau, 
paikanya ja kutodusi. Mesono Inenya: Aa, anaku, 
ara tengo nca siko! to'o, ane ndarata arawa juyu, 
pupu ira, nepa nupupu arawa juyu, nepa 
nutonge, keni ma'i banua, da kupampoapuka 
kita. Maka bangke yowenya ri kita setu, da 
ndaposaru wayawo. Mesono i Mampere Rugi: 
Nailepa, Nene!  

Ri raya ngkawase'enya, moturu yore, bangke 
reme, melinja2 wo'u i Mampere Rugi se'i, 
naratamo uani lai tingku ri wiwi njaya. Setu pai 
napanto'o: Aa, au ndato'okakumo i Ine, ane 
ndarata arawa juyu, nepa da ndapupu ira, da 
ndatonge. Me'anunaka i Mampere Rugi, 
napupumo kojo ira, nepa napupusi uani njai 
tingkunya, maka panto'o ndayanya da natonge, 
ewa panto'o inenya. Setu pai napariu2 ncengumo 
kojo nu uani i Mampere Rugi, ja podo rugi narata.  

Ungka ire'e, mpile mewalili i Mampere Rugi; 
ntongo ma'i soma, meboo2mo se'i, motumangi: 
Ine, Ine, ju'a! Ine, ndi'oamo mampokau yaku da 
mampupu, da mantonge arawa juyu! kanya se'i 
kuratamo kojo uani pai kupampupumo, da 
kupantonge, da kupangkenika, da 
ndapampoapuka kita, maka ndito'o da ndaposaru 
wayawo, paikanya da ndipeolemo, Ine, se'i 
koroku mokauba sangkanimo, nariu2 ncengu nu 
uani. Mesono inenya: Ode anaku, da pindongo 
nca, pai tengo wo'u siko! to'o, ane ndarata uani, 
tawui apu, pese tobalo, nepa nututuni apu, nepa 
nusuwe uani setu, roo, nepa nusompi uma uani 
setu, nepa nutonge, keni ma'i banua, da 
kupampoapuka kita. Paikanya mesono i Mampere 
Rugi: Aa, nailepa, Nene!  

Ungka ire'e se'i moturu yore, bangke reme 
melinja2 wo'u i Mampere Rugi se'i. Kasae 
mpelinja2nya, mesua ri yopo, naolesaka sinjau 
lagiwa yore ri kondenya. Setu pai napantawuimo 
apu lawa sakodi ungka ri kare'e lagiwa setu, nepa 
napese tobalo, nepa natutuni apu, nepa njo'u 
nasuwe2 nu apu ri ara ngkela nu lagiwa yore, pai 
naka kalambangu nu lagiwa setu, maka 
saluntengku, mamposaluntengku apu 

saarangke’anya. Moloncomo lagiwa setu, 
sinjo'umo i Mampere Rugi tedio2, ja karigiri2 
apunya ri taliku lagiwa, maka panto'o ndayanya, 
sangadi nale'o, da napangkenika inenya, da 
napampoapu. Pai ja ngasa i Mampere Rugi 
molonco2, naincani mombelulu pai lagiwa, jo 
magasi, siobuyumo buyu anu nalempo, 
sioyombomo yombo anu nalempo. Manora inosa 
i Mampere Rugi sa'e ma'i ri talinganyamo 
pesuwunya nupe i Mampere Rugi, nakeni 
ngkangasanyamo.  

Ungka ire'emo kojo ja butu soyo reme, 
nato'omo i Mampere Rugi: Aa, da kumewalilimo 
ri Nene, da kupampetumbukamo sira, maka 
kululumo songkaa pura2. Malaimo kojo i 
Mampere Rugi setu; ntongo ma'i soma, 
meboo2mo, mampepeboo inenya, nato'o: Ine, 
setu ndeku yaku da yogamo; mbuku ndipokau da 
mancuwe2 uani, pai ja lagiwa anu kusuwe2, 
kurata ri konde silau, pai ja napalaika yaku, 
siobuyu sioyombo pa'ilawuku, manoro be kule'o. 
Setu pai kumewalilimo, kupetumbuka komi se'i. 
Paikanya da kuto'oka komi, Ine, songkami bere'e 
anu kunawu ri tana, pura2 kusayawa, kutanande. 
Pai ndiolemo koroku se'i, anu nakangkasi ndui, 
lokaya, mbane, ntaramanu, nakojo ntetari, nakojo 
mpasa, anu kupotorarambe, anu kupobauga ri 
polonco2ku setu, Ine. Ungka ire'e mesono 
inenya: Ode anaku, ara pindongo nca, pai tengo 
yau wo'u siko se'e! to’o yau, ane ndarata lagiwa, 
ndasombi tinongkei, nepa njo'u ndajoyowi, 
ndabonggosi, ndatandapaka, ndaruncupaka 
tinongkei ri woto usu lagiwa setu, da nakamate, 
da nupale'o. Keni ma'i banua; ane roomo 
nusampa, da kupampoapuka kita, anaku! Se'i 
mangkuni koro nu ananya i Mampere Rugi, 
nangerusi ngkuni, wa'a mbela ndui, mpasa, anu 
napobauga, napotorarambe ri polonco2nya 
ma'ilawu lagiwa. Ri raya ngka'ewase'enya, 
nasonoka wo'u i Mampere Rugi: Nailepa, Nene! 

Moturu yore, bangke wo'u reme, melinja2 
wo'u i Mampere Rugi. Kasae mpelinja2nya se'i, 
narata ana i Lagoni pai i nCumboli, mombeluku ri 
sambali bente. Me'anunaka i Mampere Rugi, 
mewalili si'a, nasombi tobalo, napotinongkei pai 
njo'u sa natitinongkei ananggodi radua setu, ana i 
Lagoni pai i nCumboli, tudu galisi. Ri raya 
ngka'ewase'enya malai wo'u i Mampere Rugi, 
rata ri inenya, ntongo ma'i soma meboo2mo, 
mawongkomo rayanya sima'i se'e, maka nato'o 
da mawongkomo wo'u raya nu inenya, da 
mampedongeka bambari anu napetumbu. Nato'o: 
Ine, yaku be masae palaiku, jelamo muni, 

paikanya ewa anu ndito'o: Ane ndarata lagiwa, 
da ndasombi tobalo, da ndatinongkei, ane 
matemo lagiwa setu, da kusampa, da kukeni ma'i 
banua, da ndipoapuka kita. Kanya ince'emo sa, 
Ine, i ngena yaku kurata rilau, ana i Lagoni pai i 
nCumboli mombeluku. Setu pai kupancombimo 
tobalo, kutawalaka, kusakuka, tudu magalisi. Roo, 
nepa malai yaku wasima'i, ma'i 
kumampetumbuka komi, da ndipaincani. Mewali 
kojo, butu nadonge nu inenya pompetumbu i 
Mampere Rugi, aa, manoro jingki kojo rayanya 
madonge. Setu pai napanto'o nu inenya: Aa, 
Kede, kagorinyamo kita se'i; bara da tuwu wo'u 
sa, roo ma’i da naposasa i nCumboli pai i Lagoni 
kita se’i moanca2 mewali awu. Ara i wenu yau, 
anaku, pai nupotengo2! to'o, ane ndarata tau bara 
ananggodi mombeluku, da njo’u ndaga'ati, da 
ndato'oka: Aa, ne'e komi mombeluku, boi 
napojangai inemi pai papami, napokau malai 
ndeki banua. Ewance'e yau, anaku, ane ndarata 
tau mombeluku, banya da ndatawala. Ja 
nasonoka i Mampere Rugi: Aa, nailepa, Nene!  

Ri raya ngkawase'enya, moturu yore, bangke 
reme melinja2 wo'u i Mampere Rugi se'e. Kasae 
mpelinja2nya, naolesaka silau, garanggo 
mombeluku lai liku. Me'anunaka i Mampere 
Rugi, nato'o ri rayanya: Setumo anu ndato'o i Ine, 
da kuga'ati. Pai kasaburinyamo mosompo i 
Mampere Rugi ri walili kalau garanggo 
mombeluku. Liu2 mompau i Mampere Rugi, ja 
ewa mampompauka tau pampompaukanya 
garanggo setu, maka nato'o, ba da naincani nu 
garanggo da mampedongeka paunya. Nato'o: 
Ndiowe mombeluku, boi napojangai nu inemi pai 
papami. Ndipalai ndeki banuami! Kanakitanya 
pai kanadongenya garanggo nganga ntau se'i ri 
sorinya, pai napeeli ncoroba i Mampere Rugi se'i, 
kaku natoga nji palenya, liu mawela pindongo, 
paikanya ja nakadagoka wo'u sangkani2 se'e 
patoganya, mepilesaka muni njai garanggo anu 
sampombelukunya se'i, pai napale'o yau i 
Mampere Rugi malai ungka ri walili setu pai be 
wo'u mate. Ponggua2rinyamo santuntu njaya, 
nupe kaparinya natoga’nu garanggo ri palenya. 
Nepa ma'i sambali bente, napemou2mo inenya 
oni nganganya monggua2ri se'i, meboo2: Ine, 
Ine, maju'aku, maju’aku! Ndi'oamo mampokau 
yaku da maga'ati tau mombeluku ane kurata, 
kanya se'i kuratamo kojo garanggo mombeluku, 
setu pai kupaga'atimo, paikanya da ndipeolemo 
se'i, Ine, kaparinya kuepe malulu songkami. 
Roomo natoga nu garanggo ri paleku, jea 
morenja2 daanya, ja mongemba2 welanya, 

sakodi mate yaku lai tongo mbalili. Paikanya 
nakadagoka yau wo'u, pindongo, sangkani ja 
natoga, napeeli muni sampombelukunya, anu 
kasigaranggonya. Setu pai naka bare'e mate yaku. 
Nepa kumonangu rata ri wingke, nepa kumelinja, 
rata ri banuata se'i, kumondadu mampetumbuka 
komi anu kuepemo pewalinya ri woto ngkoroku.  

Ungka ire'e mesono inenya: Anaku, ara tengo 
nca siko! pindongo nca siko wo'u, ja marata2mo 
se'e rugi! to'o, ane ndarata yau garanggo 
mombeluku, da ndapewanaka, ntongo ndadonge 
ja poburinya, ntongo molonco. Ince'e yau anaku, 
anu kamonconya. Pai lau nca wo'u, anaku, siko 
jo tengo; to'o, ane ndarata anu ewance'e, ne'emo 
ndapojo mompemosuki, koi, Kede! - Aa, nailepa, 
Nene! 

Ri raya ngkawase'enya moturu yore; bangke 
reme melinja2 wo'u i Mampere Rugi se'e. Ri raya 
mpelinja2nya naolesaka, sinjau tau morasi, 
maroro lagiwa. Liu2 dodongoro i Mampere Rugi 
se'i, nato'omo ri rayanya: Kuepe2, ince'emo anu 
ndato'o i Ine: Ane ndakita, da ndapewanaka. Ri 
raya ngka'ewase'enya nakita mounu rangasu ntau 
meroro, ja ma'ai, pai wiputu sa molonco si'a njai 
yopo, nalempo2 buyu, nalempo2 yombo, rata ri 
sabuyu, napeeli, ntongo nakitapa rangasu. 
Mesombulaka wo'u, molonco, manoro tepayoa 
lumai ri yopo polonconya, pai taramanu pai pasa, 
tetari. Wuwunya anu mataja se'e bemo nupe 
kaju'anya, maka nato'o da malulu songka inenya 
anu monco. Kagananya siobuyu, sioyombo, nepa 
bemo nakita pounu ndangasu ntau meroro lagiwa 
pane, nepa me'onto polonconya. Pai ara koro ja 
patotowelamo, anu nakangka lumai, ntaramanu, 
ncumangali, lokaya, anu nakojo ntetari, mpasa, 
morompa, nakangkasi mbane. Nepa molengi2 
wo'u mewalili, paikanya bemo ma'ai 
ponggua2rinya, jamo ka'ihi2mo se'e rantani 
ratamo ri banua nu inenya. Mesono i Mampere 
Rugi: Maoromo kompoku, Ine, da ndipakoni 
mpodago yaku. Ndiole welaku natoga nu 
garanggo, wali-mpemuntamo wo'u, nasada 
lumai, nasada lokaya. Ungka njairia nepa 
napakoni mpodago nu inenya i Mampere Rugi 
se'e, pai nakuni welanya pura2, nepa napetumbu 
pelinja2nya. Nato'o: Aa, Ine, ewa anu ndito'oka 
yaku, ane kurata garanggo, da kupewanaka, 
ntongo kudonge poburinya, ntongonya da 
ngkumewana, ntongonya da ngkumolonco. 
Kanya ince'emo sa, Ine, kurata tau meroro lai 
sambali buyu silau pai nakakonomo kurata ndaya 
ewa patujumi ri yaku: ane ndarata garanggo da 
ndapewanaka, pai kumolonco gori2 mbukuku. 

Ntongo kukita rangasu, ntongopa molonco yaku, 
Ine, bemo kukita rangasu, nepa kupe'ontoka 
molonco, nepa kumewalili malengi2 rata ri 
banuata, mampetumbuka komi bambari anu 
mewali ri woto ngkoroku ri pelinja2ku setu.  

Ungka ire'e mesono Ine i Mampere Rugi: Ode 
anaku, ja rugi2mo se'e nurata, ja be da re'e 
kalawanga ndayaku mampedongeka bambari 
mpalai2mu wungka ndeme, Kede, wo'u. Ara 
maparimo nca, katuwuta kita saana se'i! Bara 
papamu apa, da katetombininya ri katuwuta, 
maka pindongo si'a matemo. Tuwu jamo kita 
radua saana, kampila2 matata, napombenangi2 
nja'ita pai wa'a yunuta pura2. Bara ja siko apa, da 
ndaparata loga! Ja be ma'i poua ndayamu, anaku, 
wo'u! To'o, da nupakalo'emo rayamu, da 
naparata yau loga ngkatuwumo se'e! Mau ja 
kambanya apa, naayaka ntau pura2, bara ja 
mantima ue, bara ira laumbe santake, bara ja 
mantima kaju sampole, da re'e yau wo'u da 
ndasarumaka wa'a nja'ita pai wa'a mpapata pai 
wa'a mokole pura2. Ne'emo kojo, Kede, 
ewanc'e'e da powia2mu, koi, Kede! Ane ndarata 
tau meroro lagiwa, da ndapupu ira, nepa njo'u 
mopolu mpodago ri sori ntau meroro, nepa da 
nuto'o: Gala i Ine sangkojo. Ewance'e yau ane 
ndarata tau meroro, i banya da ndapewanaka! 
Padonge i Mampere Rugi patuju nu inenya, 
mesonomo si'a: Io, nailepa, Nene!  

Dodongoromo i Mampere Rugi, jamo 
pompaparojonya. Se'i yurumo matanya, bemo 
molengko2, jamo nato’o talinganya 
mampedongeka patuju nato'o nu inenya. Pura 
pompau nu inenya, mesono i Mampere Rugi: 
Monco Ine, ewa anu ndito'o:  

 Se'i yaku da malai,  
 da loi tana ncambali.  
 Se'i yaku da mandote,  
 donjaya ri to paore.  
 
 Ane ndidonge bambari,  
 ne ndikabalusi ntangi.  
 Bambari ane ndidonge,  
 ne ndikabalusi ntowe. 
 
Wa'anyamo, lne, ja da ewance'e. Yurumo 

mataku; riailepa, Nene! 
Ri raya ngka'ewase'enya, moturu yore, bangke 

reme melinja2 wo'u i Mampere Rugi. Ri raya 
mpelinja2nya se'e, nadongesaka sima'i tonto’oe, 
ja nato'o mpowotunya: Tonto-tonto-'oe-'oe! pai 
wungkaku sa i Mampere Rugi ri ira santake, 
kanjo'unyamo, mandado tonto’oe setu. Nato'o: 

Gala i Ine sangkojo! gala i Ine sangkojo! maka 
nadonge: Tonto, tonto! Pai molonco sa tonto’oe, 
mampokuka sima'i i Mampere Rugi, ja tutusee 
sangkanimo, ja kandidi2, ja kumakau polonconya 
merapi au natonto ntonto’oe. Ungka ire'e se'i 
konomo ri woto lipu i nCumboli pai i Lagoni 
kanjo'u mpelempo ntonto’oe au na'ilawu setu. 
Re'emo mangkita, wa'a mbatua i Lagoni pai i 
nCumboli, nato'o: Sima'i i Mampere Rugi, 
tangke2 ira, ilawu torito'u, melempo lai jaya 
silau. Mesono i Lagoni pai i Sumboli: Ndi'iomo 
sa, wa'a ngkabilasa masayasa ara mpa'a, 
nabubusi ngkatedo yara, to'o, ndi'ilawumo sa, 
ndile'o2kaku tau setu, ndipepatekaku mate2, tau 
mobaibangke setu, mampepate anaku, narata 
molega ri jaya. Ungka ire'e kojo pai mogilumpati 
sa wa'a ntau momberiri, mampomberirisi i 
Mampere Rugi ngena silo'u, tangke2 ira, 
ma'ilawu tonto’oe. Naratamo kojo, napepatemo i 
Mampere Rugi, matemo pindongo; inenya ja 
nadonge ri bambari. Sukamo mpangkotoku 
mampedongeka ri tau mampetumbu.  

 
Laolita i nTengo. 

 
I pua tuwumo tau saana tatogo, ananya i La 

Tengo2. Sangkani melinja2mo i Tengo pai 
Inenya. Ri raya mpelinjanya tesungke topi nu 
Inenya, tongawa timpu, i Tengo ri puri. Mesono i 
Tengo: Aa, ara madago nca da kuporongo timpu i 
Ine? Mesono Inenya: Ne'e ndato'o2, anaku, 
kapali, be da mewali pangkonita, be da madago 
katuwuta. Njau yau ri kasiolipu tau anu maruna, 
madolidi, da nuporongo. Nepa da njo'u da 
kapeoaka siko, Mesono i Tengo: Madago, Ine, 
paikanya yaku ngkalioku da njo'u, banya komi 
pai i Papa.  

Ri raya ngkawase'enya, melinjamo kojo i 
Tengo. Rata ri anu salipu, ka'isalipunya, ja jela ri 
ara ntoto, meboo i Tengo: Oo, taliwanua! 
Mesono taliwanua. Mewianaka i Tengo: Ee, 
nato'o, be maruna tau sindate, maka ja mesono! 
mbamba i Ine pai i mPapa. Liu wo'u ri anu salipu, 
meboo wo'u, ewa peboonya ngena se'e: Oo, tau 
sindate! Mesono tau setu, mesono i Tengo: Aa, ja 
karualipunyamo wo'u, peboo2ku se'i, ja bere'e 
liu2 anu maruna, ndato'o i Ine pai i Papa. Malai 
wo'u, rata ri katogolipu, ka'aopolipu, jela ri 
ka'uayulipunya, ja ewa2nce'e pesono ntau. Nepa 
rata ri, kasiolipu ri kare'e ntau mate, paikanya 
puramo yore tau, bemo nakoto mangkenaasi, 
maka puramo molina.  

Mepone ri saogu banua riunya, meboo: Oo, 
taliwanua! Mesono taliwanua: Ara i sema yau? 
Nato'o: Yaku. - Ara nunjaa nukama'ika? - Ma'i 
ndapokau i Ine pai i mPapa, mampepali anu da 
kuporongo. Mesono taliwanua: Oo, i La Tengo2. - 
Io. - Be da re'e dampojo dampolangkai siko setu, 
tau ja tengo katuwumu. Palai retu, ri kami se'i be 
da re'e. Ungka lairia ja salente raya i La Tengo2, 
madonge pau ntau setu pai napena'umo lai tana. 
Tudu ri tana, monawa2mo i Tengo: Aa, yaku se'i 
wo'u, ee, mawowemo rayaku melinja2, bare'e 
liu2 kurata anu ndato'o i Ine pai i mPapa da 
kuporongo.  

Ungka lairia melinja wo'u i Tengo, rata ri ara 
ntoto banua kare'e ntau mate, meboo, nadonge, 
bere'e tau mesono, maka tau puramo yore; 
ngkende mepone i Tengo, rata ndati wombo, 
totoliu matanya ri tau mate anu nalimbu2 ntau 
yore silo'u. Kanjo'unyamo, rata ri ali ntau mate, 
motunda, ana we'a au mate. Nayali watutunya, 
nadika lai suaranya, nepa mompau, nato'o: Aa, 
pembangumo sa wo'u, pamongoka yaku. Naole 
bara molengko, bare'e; tau setu ndaincanimo tau 
anu matemo, ewambe'i wo'u da pembangunya, 
Masaemo kakoanginya. Setu pai napanto'o i 
nTengo: Manoro ince'emo kojo yau anu ndato'o i 
Ine pai i mPapa, da kuporongo anu maruna. 
Me'anunaka i Tengo, nayali bangani mbatutunya, 
najujulaka njoi tau mate, nato'o: Setu lau anu da 
nupongo. Nakita i nTengo setu, sako molengko, 
bare'e. Mesono wo'u i Tengo: Aa, ja nepa maruna 
yau se'e wo'u, sako damongo be nupojo! Meoko i 
Tengo, njo'u nanjua, lau nca tau matemo, ja 
molengko sangkajumo se'e koronya, ungka lai 
witi, sawi ri tanoana. Wali-mpotunda muni njai 
wakanya i Tengo se'e, mamongo, roo mamongo, 
nalua upe mpamongonya, nasumpuka tau mate, 
nato'o: Ponyangimo sa, pengerumo sa! Be napojo 
ntau mate mengeru, monyangi, maka tau matemo 
si'a. Mesono wo'u i Tengo: Ja nepa maruna yau 
siko wo'u, sako monyangi be nupojo pai 
mengeru. Me'anunaka i Tengo, natima watutu 
mpamongonya se'i, nakoyuyu ri paubanya, nepa 
nawangu tau mate. Nato'o: Pembangumo, tapalai 
njoi banua mami pai i Ine pai i mPapa, maka siko 
da kuporongo.  

Nawangu, napatunda, be madago, mba'u 
nauba, ja kekaju2 tau mate se'e, ja molepe2. 
Nakeni mpena'u, tudu ri tana, kanjo'unyamo ri 
banua Inenya pai mPapanya. Be liu2 re'e tau 
madonge pantakilakanya anu mate setu. Jela ri 
banua nu Inenya pai Papanya, kaliu2 nawunca ri 
raya lincunya. Inenya pai Papanya ntongo yore, 

be bara nadonge kajela nu ananya i La Tengo2, 
mauba anu mate se'i se'e. Bangke reme njo'u ri 
Inenya pai Papanya. - Aa, Ine, da kuto'oka komi 
pai i Papa, yaku da mena'u moganci; ne'e 
ndiloka2 nu wobo lincu, njau nggaru moana. To 
be nasapu Inenya pai Papanya songka i La 
Tengo2 setu, lawi ananya jo napokapuru, ja 
napokaeka, ana samba'a2. Paikanya ja butu gana 
sangkawila raya pena'u i La Tengo2 moganci, 
nadongesaka Ine pai Papa i La Tengo2: woo, yale 
woa ri raya lincu, maka mampujumo tau mate 
setu, napetingku. Mesono Papa pai Ine i La 
Tengo2: Aa, nunjaa nakambombosimo yale woa 
ri raya lincu i ngKede, ba ja matemo yau ana 
nggaru nato'o napoana njairia. - Aa, iomo sa, 
Papanya, njo'u peole, iomo! ngKore meoko 
Papanya, njo'u napeole. Naolesaka, sinjau tau 
mate, ja morangka2mo nji alinya, mayawuyumo, 
ja mokeogumo yale woa anu metingku ri koro 
ntau mate setu. Mesono Papanya, nato'oka Nene 
i La Tengo2: Aa, peole sinjau powia nu anata 
tulo'u, roo napoteo tau mate ntau, kagorinyamo 
kita se'i. Lawi saki bangkemo da tarata, 
napomangkeloka nu anata, lawi da nayaso 
nggiwumo ntau, kita saana se'i damponcuruka 
tau mate.  

Ungka lairia napeboomo nu Nenenya i Tengo 
se'i: Kede, ma'i sarai, pakaliga! Mesono i Tengo : 
Nunjaa kancanya wo'u ndipeboo2ka, Ine pai 
Papa? Yaku ntongonya da rayaku moganci. 
Mesono Inenya pai Papanya: To pakaliga, ne'e 
mengirati ane napeboo, tau sare'i. Mesono wo'u i 
Tengo: Aa, ba ja roomo yau ndipeole anu njai 
raya lincu; kuto'oka komi: Ne'e ndiole2. ngKende 
mepone i Tengo, rata ri Inenya pai Papanya, 
mesono Inenya pai Papanya: Anaku, siko se'i ja 
malulu to'omu, tengo gagamo; saki bangkemo da 
tarumpa, ara i wenu pai nupakeni tau mate ntau 
salipunya ma'i banuata? Mesono i Tengo: Ua 
ndito'o nca: njai kasiolipu kanjau anu da 
kuporongo, anu madolidi pai maruna. Kanya 
ince'e pai kukanjo'u mantima, kuratamo kojo, 
setu pai kupangkeni ma'i banuata. Mesono 
Inenya pai Papanya: Anaku, ja tau mate, be 
dadago da nuporongo, aginya da ndatanamo. 
Palaimo lo'u, kae tana, da ndapantana tau mate 
setu, maka mawaumo. Mesono i La Tengo2: Io, 
ane be ndiwai da kuporongo, pai da ndisawani. 
Roo nakae tana, napoajumo ntau se'e saana tau 
mate setu loi tana anu nakae i La Tengo2, 
naiwuni, nepa mewalili ndeki banua, maroo2 pai 
Inenya pai Papanya.  

Be Masae, buri otu mPapanya. Nunga i La 
Tengo2 se'i, mesono si'a: Oo, matemo i Papa, 
mawau! Mesono Papanya: Aa, yaku ja umotu, 
anaku. Mesono i La Tengo2: mBambami! tampe, 
rongoku ndito'o mawaumo, roomo tatana. ngKore 
meoko i La Tengo2, lo'u nakae tana; roo setu, 
ma'i, nano'o2 Papanya. Mekekeni ri tinja ntopo 
Papanya, naledesi, nato'o: Ne'e, anaku, yaku ja 
umotu. – mBambami! mawaumo, ewa rongoku. 
Nawinta, rata ri eja; mekekeni ri eja Papanya, 
nawinta, madungka pai eja, tudu ri tana, nawinta, 
mekekeni ri nono Papanya, naledesi, nato'o: 
mBambami Papa I matemo komi ewa rongoku; 
rantani ngasamo Papanya, bemo nakoto, nano'o2 
i La Tengo2 rantani ratamo ri tana anu naku, 
natumbalaka Papanya lai raya ntana, naiwuni; 
roo setu, nepa mombalili si'a, rata ri banua.  

Maroo2mo wo'u i La Tengo2 pai Inenya. Be 
Masae, umotumo wo'u Inenya. Nato'o i La 
Tengo2: Huu, mawaumo wo'u i Ine, ewa i Papa 
pai rongoku, anu roomo kutana. Mesono Inenya: 
Anaku, boi da nutana yaku ewa Papamu; yaku 
tuwu2pa, bemo re'e au dampopoapuka siko, da 
ilu pusa siko, da pindongo katuwumu, yaku ja 
umotu, be mate. Mesono i La Tengo2 : Ee, 
mbambami Ine! aa, tampe, rongoku mawau ewa 
komi; se'i se'e roomo kutana pai i Papa. Napungu 
Inenya, nepa nataka ri raya banua, maka 
mantangara boi malai; kiro2 mena'u si'a, tudu ri 
tana, jela ri sori mPapanya pai rongonya, nakae 
tana, napapoawe. Roo nakae tana, mpile mewalili 
waindeku; rata ndati Inenya pai nano'o wo'u sa 
Inenya. To'o, ja umorasimo nganga nu Inenya. - 
Aa, ne'e anaku, ne'e anaku! To'o, be bara naaya, 
ja tundai mpawinta2nya wo'u se'e, ewa Papanya, 
rantani rata lai tana anu naku, rii, natumbalaka lai 
raya ntana Inenya se'e; soo wo'u tana naiwunika 
Iai wawo Inenya, matemo kojo, pindongo, Inenya 
pai Papanya mamponcuruka tau mate anu njo'u 
nateo.  

Roo naiwuni Inenya, mpile mewalili rata ri 
banua. Maroo2mo wo'u si'a ngkalionya, be 
masae, burimo wo'u otunya. Nunga mawau, 
nasonoka: Huu, mawaumo wo'u yaku se'i ewa 
rongoku pai Papaku pai Ineku, anu kutana ngena. 
Aginya da lo'u kuku tana galaku, pesanya! Kiro2 
wo'u mena'u ungka ri banua, jela lai sari 
ndongonya pai papanya pai inenya, monggayo 
wo'u marigku tana. Roo nakae tana, 
napebutukamo meiwuni ngkalionya; ja nepa 
ungka joi lompenya naiwuni, bemo madago 
naepepo'inosanya, mebunde2, mepone ri wawo 
ntana. Nawali-yali muni wune anu lai raya ntana, 

nadika ri wobo ntana, nepa mena'u i La Tengo2 
se'i, mopogo2 lai raya ntana anu nakae se'e, 
moncoko2 koro. Rantani mawengimo popogo2 i 
La Tengo2 lai raya ntana au naku, rantani 
masaemo kawenginya. Motumangimo i La 
Tengo2, nato'o mpotumanginya: Ine, maoromo 
kompoku, da rayaku dangkoni; Papa, mangaumo 
ngangaku, da rayaku da mainu baru. Pai 
nawaisakamo mebunde lai raya ntana, 
mampomawo Inenya pai Papanya, maepe kaoro 
ngkomponya pai kangaumo nganganya, lawi tau 
napokapuru nu Inenya pai Papanya wungka eo, 
tau waweoro, be madago da mongkiki sakodi oro 
ngkomponya, da mangkonimo. Namo nukuja 
melalongi!  

Be masae, moliumo tau sancuncu, bara 
tesampuyu, wa'a ntau masakangi, da malai 
mangangka ri banua ntau. Mesono i La Tengo2: 
Aa, bale, da rimbe'i komi? Mesono tau setu: Ne'e 
kaliwongo, kami dalai mangangka njai lipu 
tunjau. Mesono i La Tengo2: Aa, kanaa, bara 
madago yaku da njo'u? Mesono tau setu: Madago 
kanaa, paikanya ndapengepeka anu manee. 
Mesono i La Tengo2: Io. Malaimo kojo tau setu, 
simpoyunu pai i La Tengo2. Rata ri banua ntau, 
ngkende mepone, napakayore taliwanua, 
napopea da kateyore ntau anu da yore, yaa, wa'a 
ntau masakangi se'i kaliu2 njoi raya lincu, 
maokotaka peti, bungge, anu kare'e ayapa, 
pombungu, napoloncoka. Yaa, i Tengo se'i 
naokotaka peti, ndeku, nato'o: Oo, be manee! 
Nalapasaka muni, naokotaka wo'u bungge, 
ndeku, nato'o: Oo, be manee! Nalapasaka muni, 
ngkaku njai tananda ntopo, naokotalo, be ndeku, 
maka jo mainti ndapampo'u. Nato'o: Se'i yau anu 
manee; mboo, mboo narantasi, sako rapu 
maombo, pai membangu sa taliwanua sinjo'u, 
mampojingki pondantasi i La Tengo2. Se'i 
leleaino apu naposebuka, se'i mekonimo. 
Nakitamo anu molonco, mampoloncoka bungge 
pai peti, wa'a yunu i La Tengo2 se'i. Naole 
ntaliwanua bemo njo'u petinya pai bunggenya, 
puramo nakeni nu yunu i La Tengo2, putu nalulu. 
Ja i La Tengo2 se'i mawilamo rayanya mawenci2 
tinja ntopo, naole bemo re'e yununya, purasimo 
paya, nawunca labunya ri guma, kiro2 wo'u 
mena'u si'a, tudu ri tana, putu molonco, na'ilawu 
wa'a yununya anu mampasa'a peti pai bungge. 
Si'a bare'e bara njaa nakeni, kobelaanya 
napesindiukamo wo'u tau anu manee pekeninya. 
Ja simpontu njai tana ndaku, njai sari nu dayo 
mPapanya pai Inenya, mesono La Tengo2, 
nato'oka wa'a yununya setu: Ndima'imo, 

ndima'imo, bale, silau banuaku, lairia da 
pesambunita!  

Lo'umo tau setu pura2mo se'e, mewunca ri 
raya ntana. Mesono i La Tengo2 : Bale, bale, yaku 
da ri aranya. Rantani ratamo tau anu ma'i melulu, 
wa'a ntumpu ndengko; woso nasapori anu ri 
wawo, molepe daanya. Nalepesi i La Tengo2 anu 
lai aranya silau, mesono i La Tengo2: Aa, bale, 
yaku ja nutoyoisi; ntanoka banya yoi, ja daa 
yununya molepe. Nadongemo ntau mepepate 
se'i, nato'o: Laupa ntanoka samba'a lai aranya, 
bepa mate. Napari2mo masapori, rantani matemo 
kojo i La Tengo2. Ungkanyamo lairia; mewali tau 
tengo pai tade mongangka posamo, bemo re'e ri 
tana se'i.  

 
I Bauga Pale. 

 
Tuwu2mo i Bauga Pale, mamota tau, nato'oka 

da manombu, be napojo, si'a jamo popuyu2nya. 
Masae pura pamota, rapojangaimo se'e, aa, wa'a 
ntonci au napuyu napatuwu da napombawaka 
se'e, pura nadika ri banuanya, alo, takuaku, tonci 
buya, yowi, pune, kere2, wakia, yajo, tokuku, 
golo2, toroli, kangea, ke'a, kapuranyamo se'i, 
mau bemo pura kuimba sa'e: tobongkilo, kongka, 
kuayangi, sangkoniti, jene2, tangkuoho, teka2, 
lebago, tonci mbawu, tonto’oe, io, ganamo riu 
kuimba. Be mobasa'u tau setu, bara mosalana 
bare'e, pagonya nce'e! bara mopauba bare'e. Ja 
maria toncinya ri banuanya; malai ri tasi, rata 
riria, nakitamo wa'a ntonci, laukamo reme, 
mekoni2 ri kaju, nato'o: Waa, palaimo ndeki 
banua! Mariangkani napanto'oka tonci ewase'e, 
reemo mampeoasi, nato'o: Aa, bara legomu setu; 
Bauga Pale, maka palenya sambira napobauga. - 
Aa, bare'e. - Aa, kanaa, mbambamu! - Aginya da 
ndeku mompeole, da mompeole, bara mbambaku 
yau, ndate wa'a ntonci au ri wiwi ntasi se'e, ri 
banuaku. Tau ri duanga bangke nepa rampe, anu 
sampompaunya se'e. Nce'e pai napampesonoka i 
Bauga Pale: Aa, ane monco paumu, ja podo 
melao ire'i siko, duanga bangke se'i da galamu, 
wa'a ayapa, panaguntu; podo kura saogu pai labu 
samata dikaka yau kami. Napokaumo ma'i 
mampeole, rata kojo, nakita wa'a ntonci momua 
ri tuke, ri bangkala, ri wombo, pura2 nakita silau. 
Malai wailo'u au napokau, nato'o: Io, monco, 
manoro toncinya yau pura2, be mbambanya, 
tonci i Bauga Pale. Ja roo napetumbu, bepa nawai 
duanga setu pai banganinya, ja nato'o da 
napeoasipa wo'u sanjaya, da napaincani 
kalo'enya, pai mogombomo wa'a ntau ri duanga, 

nato'o: Da rata'a kaju oguu, rata'a ganci saogu, 
da radika, da rapapoyoyo ri kasoyonya, da 
rapapopu'u ri pebetenya, da rale'eni, ratanta'ini, 
da napapaincanika kita bara rimbe'i yoyonya, 
bara rimbe'i pu'unya.  

Ntanoka nadonge i Bauga Pale, maka tongo 
mposambengi pogombonya, natambeka i Bauga 
Pale ajenya ri kalumani duanga, nadongemo wa'a 
mpaunya, nato'o: Peole, wa'a rengkota se'i pura 
da napouli, kapuru raya setu! 

Rata'a kaju se'e, roo rata'a, nepa rapekitima. 
Njo'u i Bauga Pale, ja rata njairia, radikaka, 
ratujuka i Bauga Pale: Setumo siko, Bauga Pale, 
kapekitima, maka tonci i wengi manoromo, pai 
se'i ganci, da nuto'oka kami, kaju nunjaa da 
nuto'o to'onya, nepa da nuto'o pu'unya pai 
yoyonya bara tondo mbe'i kare'enya. Mesono i 
Bauga Pale: Wiri sala, wiri kono, da kutoom'o? - 
Io to'omo! - Kaju oguu to'onya, mopu'u ri 
pebetenya, moyoyo ri kasoyonya. - Ee, 
manoromo pangaincaninya! Da mena'u 
tumpunya, nasawanakamo ri duanganya, ja roo 
nasawanaka, nateomo wa'a ndengkonya se'i, 
maisimo katuwunya, bemo mobasa'u pale, 
mosalana gilimo.  

Masae setu, nepa re'e posusa i nTa Datu, 
mogawe, mantima tau mate; roo mokuani se'e, 
mewalimo susa setu mokuanimo ngkalionya i 
Bauga Pale ri wobo njaya ri baru, da 
montantanande baru da nainu. Sondomo baula 
raso’osi, mawengi naini, puramo baula naruru i 
Bauga Pale, nakeni, napoilika ri ue, lawa 
polulunya ri ue, nasoremaka, nakeni mpandake, 
nataka ri pu'u nunu. Bangke reme tau se'e, 
rapapelewa posusa, wa'a baula au da napepate 
bere'emo, roo pombepakoronya loi ue2 pano'o, 
be rakita ya'anya, au lo'u mampepali baula setu 
bemo re'e au narata. Tepasambakamo wa'a 
mokole. - Aa, nato'o, da monco posusata? baula 
bare'emo re'e da tapepate se'e! Nepa napekitima 
i Bauga Pale, njo'u ratima, nato'o: Se'imo, Bauga 
Pale, posusata se'i be da mewali, ja roo 
kapombepakoroka, bare'e re'e au naincani, ja 
siko bara nuincani kalaunya? Mesono i Bauga 
Pale: Nepa riu, da kupangapewule suraku, 
ntanoka ja mbambanya, jamo inodo ralupi, 
nawurisi, narandomo mburi, nato'o ntongonya 
sura ngkainya. Napewule, nato'o: Bara ndatepa, 
bara bare'emo pai da kupetuju, nakandeku 
mompeole. – Tujumo! - Ee, ndeku, da nipeole, ri 
pu'u nunu sindate kare'enya. Ndeku kojo, nakita 
ntau sape2 ri pu'u nunu, wa'a baula setu nataka, 

bare'e masae nakita ngguyu, nato'o: Se'imo! Jela, 
nato'o: Aa, monco yau Bauga Pale paincaninya.  

Mewalimo susa, ana i nTa Datu nakalumo ri 
wengi mpunde, roo posusa, nato'oka: Da 
nuporongo we’a nukalu. Jajimo kajo, naporongo, 
kamasaenya se'e porongonya, napangangka 
wuyawa sampeti, anu mokole ri lipu seise'e, 
banya i Bauga Pale anu mangangka, bare'e, ja tau 
radua, i Mobengo Limbu pai i Mobengo 
Pambubu. Ja tetaji, napekitima i Bauga Pale, nau 
to'o: Kami se'i salipu se'i be kaincani, bara siko 
da manto'oka kami. - Ane wase'e da nupokuanika 
yaku ri wobo njaya se'e. Radikaka kuani, 
njairiamo karoo2nya. Ja si'a liu napeoasi wa'a au 
lo'u ri baru, malai melinja ri jamaa, napekutana: 
Bara siko au mantima? - Yaku bare'e kukita. Pura 
liu au sondo2 se'i, nepa ma'i au radua kuto'o 
ngena. - Pe'onto, bale. Me'onto manginu2mo 
baru se'i nasalilisi. - Nu anu da kupeoasi, bale, ri 
siko, bara siko au mantima wuyawa i nTa Datu? 
be da nupomate ane nuto'oka yaku, sangaya2 da 
tuwu siko. Nato'o: Kami radua. - Imbe'i. 
padikamu? - Ee sindate, katana ndati pu'u 
morompa. - Manoro? - Manoro, paikanya ne’e 
nipau2 kakaminya mantima. – Bare’e. Malaimo 
ndeki lipu, tepasambaka tau ri lobo, motunda i 
Bauga Pale, i Mobengo Limbu pai i Mobengo 
Pambubu ri sorinya mpotimali2. Laumo wo’u 
mokole, nato'o: Da kupaukamo komi. 
Naluntasakamo wo'u suranya, nabini2, nato'o: 
Ee, silau ri pu'u morompa kare'enya natana. Lo'u 
tau napokau mangangku, narata, nakeni ri lobo 
se'i. - Aa, moncomo pangaincaninya, pewule 
wo'u i sema au mantima. Da kuto'omo? - To'o, 
kanaa! - Se'i samba’a, se'i samba’a. Wungkaku 
rasokomo, meoko i Bauga Pale, malai si'a, 
rakenimo nce'e, rapungu, rakeni ri sambali bente, 
ratinti, mate, ratana, be yowenya rapatuwu, tau 
madoko setu. Napakorokamo ntumpunya 
wuyawa se'e, naundemo i Bauga Pale: Ane be 
siko, Bauga Pale, be da kurata.  

Mawengi yore, bangke reme nato'oka 
rongonya: Malai kita njo'u sambengi ri bonde. 
Sambengi lairia, bangke reme nato'o: Kita se'i 
lau2ka reme, da ndeki lipu wo'u; we'anya moriu, 
si'a ri talikunya. Rapasipimo apu ri bamba 
banuanya setu, sawi ndati lipu, metiro2mo: Oo, 
banua ri pojamaa tinunjumo, ombamo suraku, 
lau lairia, ka'ombanyamo suraku, mau bara njaa2 
tetaji, bemo kuincani, sura ngkaiku bemo lau. 
Moka'itu, mongajo2, gori ngkarata nganganya, 
nato'o: Mau bara njaa2, bemo tarata au tetaji, 
pindongo! Maka mbambanya setu, boi da 

naincanimo ntau raneo pai napadika ewase'e. 
Ungkanyamo njairia.  

 
I La'u. 

 
Morongomo Papa i La'u pai Ine i La'u. 

Bangkemo, napesaleka ewo sinjau. - Kita da 
mesale, da mewawo pai komi ne'emo njo'u, ja 
kina'a da nipoapu, inau yaku da mompakoro. 
Njo'umo, napadede boru ri wobo ntu'a, nato'o: 
Nipeole, Ine, sondo tau mewawo. Si'amo yau 
maroro wawu ri waya, nakoyo riunya kina'a ri 
kandepenya, jela lairia, motunda ri oyo njoia, 
mangkonimo, ja kakasoo2mo ta'inya, ja 
pangkoni2nya, jamo pototota'inya. Puramo kina'a 
sabaso, pudi samba'a, najumuti ota ta'inya, 
mobuyu2 ta'inya ri ara ntoto, nepa natimasi wa'a 
nyoo, naka'uwika ta'i. Ja soyo reme, mandakemo 
ri lipu, malaimo ndeki inenya, napauka inenya: 
Silau, Ine, wawuta moana ri bonde, da lo'u komi 
pai Papa, komi da mancoko ananya, i Papa da 
mantima indonya, rata lairia, da saluanggapi. 
Njo'umo inenya pai papanya; 
kanasaluanggapinya, ta'i i La'u setu menesi, 
tekuriji, bemo madago lionya, sako nganganya 
keta'imo, mampotempu ta'inya, ta'i kina'a 
sabaso. Napeole waka mpewawo bere'e, maka 
tau mewawo mau samba'a bere'e.  

Karoonya malai ungka lairia, maroo2mo, 
nato'oka papanya: Papa, silaumo kuli da rarindika 
banuata, da nipasa'a waima'i pai ne'e 
nirompotaka, da mabira. Ntanoka i La'u se'e 
mewunca ri rayanya, malaimo mposambengi, 
jamo kahoi2 papanya mompasa'a i La'u. Ja jela ri 
soma, nato'o mpapanya: Da kurompotaka pela 
setu, manee, malose rayaku. Mesono i La'u: Oo 
Papa, ne'e, se'i yaku ri raya mpela! Ja butu 
ngkinowia mosongka papanya, nato'oka i La'u da 
mompasa'a kuli mowuro ungka ri bonde. 
Na'iokamo i La'u, ntongonya mawengi2 malaimo 
papanya, meyuyu lai kuli, maroo2 silau, 
nakabangke ndeme. Nepa bangke mpodago 
reme, lo'umo i La'u, nato'o: Da kutemba 
ngkayaiku ngkabongo pela setu silau! Mesono 
papanya: Oo, ja yaku se'i, anaku, ne'e nutemba. 
Be jaji napasa'a, melinja ngkabongo papanya, be 
narata pesawanya.  

Malai mowatika i La'u pai papanya, 
mampepali wayawo, mariamo wayawo au 
napana mbatika, napapotapi ri topo. Ja butu 
maria mangau, nato'o: Da kukenika i Ine sa'e, 
Papa, da ndeki lipu riunya yaku. Jela lai banua, 
nato’oka inenya: I Papa matemo, kono mbatika 

pai rakamate, ntanaka palu komi, Ine. Narindi 
inenya, ja butu masae karoo2nya wase'e, 
nadaduma wo’u papanya, rata ndatiria, nato'oka 
wo'u papanya: Aa, Papa, i Ine matemo, da balu 
komi. Narindi papanya ri kandepe ri ra yapo, 
maroo2mo. Masae nato'o: Yaku da ndeki banua. 
Se'ima papanya pai inenya mambekabalusi 
ngkabango, si'a ja moliliwu ri oyanya. Lo'u ri 
inenya, maroo2 riunya, nepa la'u wo’u ri 
papanya, nato'o: Da kupeoaka komi, Papa, lau 
silau kukita i Ine ba'a, nce'e da niparonga, nce'e 
madolidi, da mopawawamo raneo, da lo'u ri 
banua, sangadi mawengi da ndeku, da melinja ri 
wengi. Na'ioka mpapanya, mawengi melinjamo, 
rata ri banua, nata'o: Nikaroo2 ri tana riunya 
komi, yaku da mepone ri banua ndeku 
mampompauka i Ine ba'a. Rata lairia, nato'o: 
Ne'emo ratawui apu, ne'e ratutuni silo, sima'i tau 
da mamporongo komi, i Papa ba'a tulau. Mena'u 
wailo'u, nato'oka papanya: Nipeponemo. Rata 
sindate, napakaroka inenya kina'a, tau se'e tatogo 
ja mangkoni se'e. Ja roo mangkoni, nato'oka 
inenya: Da nitalemo ali, da nakayore i Papa. Ja 
roo mantale ali inenya se'e, nato'o: Da nipeoko, 
Papa, da niperouka i Ine ba'a. Mena'uma i La'u, 
napeta'a ntalinga pompau inenya pai papanya, 
mesono papanya: Jamo ewa pompau2 mbe'aku 
awi pompaumu, be kusaya. Mesono Ine i La'u: 
Sika anggaa, ja ewa nganga langkaiku owi 
ngangamu! Aa, manoro kita nawutisaka nu anata, 
nawali-ga'ati, napapoga'a mata, nawali-
mpaparango wo'u.  

Nakenima ana dike, nasaka2, ana dike kekata, 
rata njai salipu, nata'o ntau: Siko, La'u, nunjaa 
nukani? - Yaku ta'i ana dike kukoni, da 
nipakonika tampere, ane nipeole gui2mo 
tanta'inya, da tata'i, nipatanandemo. 
Natanandemo, mesono i La'u: Da radika riu, 
nakamowo. Napejila nu ananggodi, nato'o: Be 
madago! Mesono i Ta Datu: Aa, mbamba nu 
ananggodi. Masae mowomo, nakoni i nTa Datu, 
ja mapa'i. - Aa, nata'o, maja'a setu; ja nalua.  

Puramo pae i La'u, nato'aka i Ta Datu: Da 
kutunju alaku, anuku pae purama. Ipu raya i nTa 
Datu, naruruka si'a, nakabuke muni alanya, bai 
natunju, napelimbaki nu apu ala yunu. Nce'e pai 
naka bare'e mewali natunju, maria muni punya.  

Ja butu roo momota, modongko tau, anunya 
nadongko ri tongonya, dongko bara ruampuyu, 
pai re'emo dongko ma'ai kabangkenya, nce'e 
samposori nu dongkonya. Malai ri banua, 
meluangga ri tuke, nato'o: Anuku dongko bangke. 
Mesono wa'a nci Ta Datu: mBambamu! anu 

mami dongko bangke, anumu kodi2: Mesapu i 
La'u: Aginya da ntapeboo Angga nTuwa Nunu, 
siko da meboo riunya; ane mesuwu Angga nTuwa 
Nunu, sangaya2 ua dongkoku, ane be mesuwu, 
ua banya dongkoku au tapombetolini. Ja butu 
mawengi, naleroka puyu papanya, napapetomba 
ri wua lee; ja butu roo, napapepone papanya ri 
nunu, nato’o: Papa, ane i Ta Datu meboo riunya, 
ne'e mesuwu komi, sangadi yaku ri purinya, nepa 
mesuwu komi. Meboo2 i Ta Datu kabangke 
ndeme se'e, napeole, be mesuwu; masae nata'o i 
La'u: Niponjii, Ta Datu, yaku da meboo. 
Wunggado mesuwu Angga; mesono i La’u: 
Nipeole, bara be monco kuto'o dongkokumo 
ncilau! Natimamo dongko bangke, bara 
ruancowu, i Ta Datu da dongko kodi, bara ja 
ruaatu, pai nunjaa da nato’o? ja napakaroka! 

Malai momeka i La'u, narata nu kasibalenya, 
anunya bere'e, ja natembi be lau, wisu natembi, 
bare'e nasoko nu bau. Napeoasi ri balenya: 
Nunjaa to'onya anumu se'e, nuopaka peka? - Aa, 
jila leti ineku, kusompi. Mewalili i La'u ndeku, 
natangisi jila leti inenya, nawai yau, i La'u 
mosompi, bara puloru, pai natima yau, nepa 
nakeni, pai ja nauyu, ndoo, nauyu, ndoo nasoko 
bou. Kanya au sindate, inenya, matema, jamo 
rengka sangkani ngisinya, koangima. Malaimo 
ndeki banua, bounya mariamo, jela ndate. - Aa, 
nato'o, nunjaa rapogeleka i Ine, bara yaku 
mangkeni bou maria se'i. Ntanoka koncomo. 
Re'emo wo'u tau salipunya mosusa ri lobo, 
mompeleleka. Naubamo inenya ndekiria, jela 
lairia, narambi inenya, napapotunda ri tongo 
lobo, nakowa ri dadanya, podo lee nakowaka, 
nakaronga marapa, naka tedungka inenya se'e. 
Polengko ntau montengku palenya, kono naisu 
inenya, madungka, nasiloni i La'u, nato'o: Aa, 
matemo nta'no i Ine. Napopagiwuka ri tau ri lipu 
kamate nu inenya, nato'o: Da sawanikaku ineku, 
sangadi anu kukita2. Rapapotobu wa'a ana we'a 
da napampilisi au da naporongo, be napojo. 
Nepa natujuka pemia, napokono, nepa madago 
rayanya.  

Naubamo, nakeni ri banua, narambimo, 
napompauka ewa we'anya, nato'o: Aa, ane yaku 
tau, da kutawuimo apu, da kuuesimo kura, da 
kuronga moapu. Ntanoka ja si'a molengko2. - Aa, 
nato'o, ane moleke kuraku, da kuwuwuri, da 
kulaenakaungka ri tuwa mposudo, da kuyoro. 
Nayoro2mo i La'u, nepa nato'o: Ane yaku tau, da 
kuju'i. Napeole bara da naju'i, bare'e, pai 
napaju'imo ngkalionya, mangkoni. Roo 
mangkoni, nata'o: Ane yaku tau, da kutale ali. 

Napeole, bare'e, ngkaku natima ali, natale, 
medungkalaka, yore, naperouka pemia setu. - Aa, 
nato'o, ane yaku tau, da kubinima kumu. 
Nabinimo ngkalionya, maroo2mo pai pemia setu.  

 
I Mariala. 

 
Tuama katuwunya pampoana nenenya pai 

papanya si'a, bangkema; kabangkenya se'e, mate 
papanya pai nenenya ri bonde. Mowuwu 
papanya se'e, mowuwu masapi, kono mbuwu 
masapi, sanganya nakoni, wayaa nta'inya, 
naotasi, nawunca ri woyo, na'atuwu, roo 
na'atuwu se'e, jela tau ri lipu njo'u ri bonde. - Aa, 
nunjaa, bale, ri woyo? - Wayawo kanaa! - 
Wayawo nunjaa? be madago rapopancuaka? - Aa 
io, madago kita manongo? Nabubu, mopancua 
tau, balenya, we'a maria ma'i, tewalili sancuncu, 
ma'i wo'u sancuncu, maka napetumbuka tau ri 
lipu monyami pancua i Mariala. Kanjo'unyamo 
tau tu'a, napomonyami au ri ra mboyo. - Nunjaa 
to'onya, anaku? Mesono i Mariala: Aa, bare'e, ja 
ta'i asu, asuku setu kupakoni, ane motota'i, 
kusayawa ri pingku, kuotasi. - Aa, monyami ntano 
ta'i asu, kami maria asu ri lipu mami, namo 
sayanga ta'i asu ewa wiu wungka eo ane kaincani 
kadagonya, da katima ngkalio mami, be da ma'i2 
mampopancuaka anumu, maka asumu ja 
samba'a2. Aa, sako woyonya nabeka, najila2ti 
ntau, ma'ai ponyaminya. Kapalainya tau setu, 
nato'o: Da tapakoni asuta; kina'a nawai, goa 
nateawu, wea nggoa nawaika, monteawu tau. 
Roo mangkoni asu, raso'o le'enya, boi lo'u 
motota'i ri sambira bente, be da madago 
napasayawa ri pingku. Mabosu asu, tota'imo, 
natanande ri pingku, wa'a ngalitau malai, 
bare'emo gara2 tau sandeme se'e ri lipu, mewoyo 
da napantinja yanga, jamo ewa yanga ncuyuwi ri 
popaduku wungka eo. Ra'atuwumo, manana, 
rapepeenga wobonya. - Aa, nato'o, be madago, ja 
mbota'i se'e, banya ewa anu ri Mariala. Rabeka, 
rapombejila2. - Aa, nato'o, be madago, mbamba i 
Mariala se'e! ja tetala ngkabongo, malenge tau 
mombaju, goa naponteawuka asu, wa'a asu to 
pemama nasolunga, maja'amo rayanya, nakira2 i 
Mariala.  

Mogombomo ngkinowia, nato'o da rasoko, da 
njo'u ralodongi, raome ri tasi. Nadongemo 
kata'imasapinya au napapopancuaka owi. - Mau 
tinata, da ntapepate, raneo duna kurupi da 
ntaome ri tasi, ne'e kono anu mataja, maka tinata 
sinjau. Pura yakasi naena, njo'u da nasoko, be 
naincani i Mariala, nasokomo ncoroba, napungu, 

bemo sintuwu raya, napasambiramo raya wa'a 
ngkabosenya, ta'i asu radaka. Rawuncamo ri ra 
yakasi, rapoaju, lo'umo tau maria, rakeni, jela ri 
wiwi ntasi, raneo da nakeni mpoduanga ri 
tampanau.  

Napalaika riu, jela i Tiba, mesono: Nunjaa 
nukariani, bale? - Bare'e, yaku mampakulisi 
witiku, i owi ketiba, mewuncamo ri ra yakasi pai 
naka teloo muni. - Wenumo yaku, bale, anuku 
witiku bangke wo'u se'e, mamura yaku 
masawanaka. Nato'o: Ledemo kowanya, da 
mewoncu yaku, siko da mewunca. Mesuwu i 
Mariala, mesua i Tiba, nakowa i Mariala 
maroiroso, mainti nakowa. Malai i Mariala, 
nato'o: Siko se'e bare'e da tuwu, da nalapa ri tasi 
raneo, da malodongi. Ja butu mainti, malai.  

Mowuro jelamo tau sondo da mantaji ri koro 
ntasi, nato'o: Aa, lau ja. - Oo, banya i Mariala, 
yakumo i Tiba, peole witiku se'i. Bemo naaya, 
mekakai wo'u, malori, nakenimo ri tongo ntasi, 
nanawumo, lau watu nadikaka, nakalodongi, boi 
melantobaka. I Mariala mesambuni, maroo2 ri 
yopo, i Tiba matemo, be naincani kaiTibanya. 
Gana pitumbengi, mewalilimo i Mariala ri 
banuanya ri bonde, waka mpasoko si'a owi, 
napombaju pae, nasumbele wawu bangke, 
naroro; mombiu, manana nabeka, naso'o wioe, 
sandapu sandapu nakoyo ri kulinti, jela ri lipu, 
monduu2 ri lobo, ndeku ananggodi mampeole: - 
Aa, ndate i Mariala. - Aa, mbambamu, i Mariala 
malodongi. Ndeku tau maincani. - Aa, io, i 
Mariala! Tepasambaka wa'a rigkabilasa, nato'o: 
Nunjaamo, Mariala, siko setu, maka tuwumo 
muni. - Aa, kalodongiku owi, yaku tudu ri lipu ri 
Torate, kurata wa'a inemi, tu'ami, ngkaimi, 
papami au mate owi, se'i pakatu. Natila, 
mopancua tau, i Mariala naroroka manu, roo 
setu, nato'o: Wenumo rayami, ane nipokono da 
lo'u, da nito'o gombomi, maka yaku ungka lairia, 
pitumbengi yaku da lo'u wo'u, ewase'e panto'o, i 
Ine pai i Papa. - Kanya, mesono tau setu, siko da 
mawawanaka? - Iomo, niena yakasi sa'opoti, gori 
ngkayunganya. Melauro tau, naena, pura roo 
yakasi, nato'o: Da melinjamo kita se'i, yaku da 
kunawusaka, kuincani pontu banua nu wa'a 
mpapami pai inemi. Melinja, tudu ri tasi, 
mongguyu2 tau napanumpusimo ri yakasi, 
nakowa, ane nakita ana we'a, nato'o: Siko nepa 
riu, kita da ri taliku. Nawosekamo riunya, gori 
sawi duanga, nanawusaka, kababa2 ue, 
motambulaga inosanya. Pura nanawu tau, 
narontasi, nepa nukasi we'a, nato'o: Oo, tau setu 
matemo. Tumangi we'a setu, mesono i Mariala: 

Posompo, ane nutaha, moruana kita ndeki banua. 
Napoyunu, naporongomo. Pusamo.  

 
I Mobangku-bangku. 

 
Maroo2 Ta Datu pai Indo i Datu, Kasae 

mporongonya, naepemo i Datu, kasae 
mpaepenya, napoanamo, nepa nadika ndati 
wumbu, napakoroka mpodago2, boi nakita nu 
yunu, naajo2mo mampasusu, ja butu bangke, 
bare'emo napasusu; jamo sambela montosu, ja 
nce'e napakoro. Malai2 yununya au silau, i 
Mobaibangku mompengkawasi nyoo ri ara ntoto, 
watua si'a, be napakoni, ja najilati ira ewa asu. 
Masae pontointosu i Datu we'a sindate; napeboo 
i Mobaibangku: Oo Mobaibangku! - Nunjaa Pue? 
- Orekaku pantosuku manawu. Bare'e nataha i 
Mobangku2 mepone ndeki puenya, maka watua 
katuwunya, maeka rayanya, tau ja rasombo ri ara 
ntoto. Masae2 mepone; peponenya se'e, jamo 
santuka, natonjuka, jamo najongawi i Datu, 
mena'umo muni lai tana, maroo2 lairia.  

Jelamo tau mamota, napakoro poapunya, 
manana mangkoni, yore, bangke reme malai 
muni. Pusamo tau malai, napeboo wo'u i Datu i 
Mobangku2, maka nanawusaka wo'u pantosunya, 
napekiore, mepone i Mobangku2, ja ruantuka, 
natonjuka, najongawi i Datu, nasabe, be masae 
nanawusaka wo'u pantosunya i Datu, 
katogokaninyamo se'e, togontuka peponenya; roo 
nasabe i Datu, nanawusaka wo'u, ja na'oaka, 
rayanya da naparesa watuanya, da napaincani 
kadoyonya melinja; ane malose, da napobalu. 
Kapatangkaninya, patantuka pepone i 
Mobangku2, napokau maore pantosu i Datu. - 
Aa, nato'o, malente rayaku, ja ni'oa2 
manawusaka. Mesono i Datu: Bare'e, wawa yau, 
pakasawi mepone. Naore pantosu, mepone, 
sawimo, motunda ri wombo, natonju pantosu, 
nasabe i Datu. Kapitungkaninya naore, melinjamo 
ri raya banua, jelamo ri puenya, mesono i Datu: 
Aa, wore yaku, Mobangku2; ntanoka ja oanya, 
bere'e tukunya. Pekiwore i Datu se'e, nawore 
kojo i Mobangku2, masae napawore, najama i 
Mobangku2 kire i Datu, napeoasi: Nunjaa se'i? - 
Kire. - Aa, ilala kire ntano. Naunjupi wo'u lo'u, 
jela ri engo, meoasi wo'u i Mobangku2, nato'o: 
Nunjaa se'i? - Engo, onggaa. - Aa, ilala engo 
ntano, nepa matanya, pidinya, wiwinya, 
tetau2naka poimbanya, aje, le'e, wuroko, dada, 
pura2 napeoasi. Masae kakolo'u2 poimbanya, 
naunjupi susu i Datu, napeoasi to'onya, mesono i 
Datu: Nce'e susu to'onya. - Aa, ilala susu ntano. 

Masae sakodi jela ri puse, ja momboimbole i 
Datu, rata wo'u ri anu rasambunika, najama ro'u 
letinya, napeoasi to'onya, mesono i Datu: Nce'e 
leti to'onya. - Aa, ilala leti. Jela ri jilanya. - Aa, 
nato'o, mojila ntano, nunjaa nakoni2? - Keje. - 
Aa, ilala keje! bara madago rapakoni? - Madago. 
Napakonimo, roo setu mena'u, motundamo wo’u 
ri ara ntoto, mewalili tau mamota, mangkoni, 
yore, bangke reme malai muni mamota, mepone 
wo'u i Mobangku2, napakoni leti i Datu, 
ewase'emo powianya sandeme sandeme.  

Masae2 tianamo i Datu, napoanamo ananya, 
ri raya mpoananya malose raya i Ta Datu, nato'o: 
Aa, i sema ntano tau mangadengka2si anaku se'i, 
wungka eo banya ewase'e, be da re'e mepone ri 
kare'e anaku, da monduu2 ri lobo. Monduu2mo 
kojo i Ta Datu, singkanduru tau salipu, nakeni 
wo'u makumpunya, wa'a ntuama ri lipu 
tesasaogu loka tasa nakeni, be naseko2 nu 
ananggodi, maka banya papanya. Pura tau salipu, 
aa, nato'o, manoro i Mobangku2, tima sa, bara ja 
si'a papanya. Napeboo i Mobangku2, nawaika 
loka tasa da nakekeni, mepone ri lobo, ja mara 
wo'onya ri wobo eja, mesono ananggodi: Aa, i 
Papa, i Papa! ka'ince'enyamo papanya, pai 
napadadu. - Aa, nato'o i Ta Datu, si'amo ntano 
papanya; ewase'imo da tapowia: da raenaka i 
Mobangku2 yakasi, da rapariyakasi, da lo'u 
tanawu ri tasi, mampakatiana puenya. Njo'umo 
tau mengo'a; roo setu, nanai po'u, naena yakasi, 
napariyakasi i Mobangku2 ri wiwi ntasi, nakowa, 
napalaika, bepa nanawu sandeme, naparini, 
napoai. Tewantu reme, moliumo i Tiba sima'i, da 
momeka ri wiwi ntasi. Nakita i Mobangku2, 
napeoasi: Wenu siko, Mobangku2? - Aa, witiku 
ketiba, kupakulisi, rapariyakasi ire'i, naka teloo, 
maka ma'ai, ewa anumu, peolemo, bara bare'e 
teloo! - Aa, nato'o i Tiba, pai teloo kojo, yaku 
wo'u da mancawanaka. Mesono i Mobangku2: 
Io, da lede yaku. Nalede, mewunca i Tiba ri 
yakasi, nakowa i Mobangku2, nepa nato'o: Bemo 
da tuwu siko, bale, da ma'i i Ta Datu raneo, 
mangalatu siko ri ra ntasi. Mekakaimo i Tiba: Aa 
yali yaku, yali! Be napojo i Mobangku2, malaimo.  

Bangke reme jelamo tau ri lipu i Ta Datu, 
mebunde2mo i Tiba ri ra yakasi, nato'o: Banya 
yaku i Mobangku2, pai be naaya. Nato'o i Ta 
Datu: Aa, nce'emo se'e, mombaliki, ne'e raaya, 
woseka, kede, nawusaka! Nawoseka, ja lawa, 
nalaenaka, rii nalatu ri ra ntasi, montalanggaga 
sangkani inosanya, pura. Se'i i Mobangku2 
mesasambuni, teliko2mo pelinjanya, 
napongangka manu, wea, wawu, naroro, 

napoapu, njo'u mewoyo, mombinalu, napelima 
wo'u penai, dio2, tawala, wa'a ayapa madago, ja 
mokandepe ri ra yopo. Kantumbu2 rangasunya 
mantapa wawu bangke. Butu manana winalu, 
nauju2 tetatatogo, napaporapika wawu 
teasandipu, re'e au ruandipu, ja roo wase'e, 
naena kulinti ewa ogu yakasi, nakoyo, 
mompanumpu, morengko, ja mosu nadonge ntau, 
mpele dio2, nasarumaka uja sima'i, napakoro 
poncaluwi, tau lawa ue, ja poncaluwi mebote 
narara ndeme. Kakoma'i2 i Mobangku2, mosu ri 
lipu, ngkende mepone ri lobo, monduncu dopi, 
narata iayu mpondonta ira, naruncu patasi. 
Mesono i Ta Datu: Aa, lo'u mompeole, ana 
mayunu, i sema monduu2 ri lobo. - Ewa ta'a i 
Mobangku2 owi, Pue! - Aa banya, da tuwumo 
muni tau kupepatemo? mbambamu! Da nikanjo'u 
mompeole ngkaliomi, Pue. Jela i Ta Datu, nakita: 
- Aa; io kojo, da kupepate siko! - Aa, ne'e sa 
nipepate yaku, da kupompauka riu. - 
Ewambe'imo kanawumu owi? Yaku se'i 
panganawumi owi yaku ri ra ntasi, tudu ri tau 
mosusa, se'i wa'a mpakatu anu mate masae, anu 
mate da wo'u, se'i loka, waje, wawu, winalu. 
Singkandomumo tau salipu ri ra lobo, natitilamo i 
Mobangku2. - Se'i pakatu inemu, anamu, 
papamu, timamo! bare'e mawo rayamu? - 
wa'anya au mate ewambe'imo, aa, kami wo'u da 
lo'u, mawo raya mami, panto'o mbe'a pura2. - 
Aa, ane da lo'u makuja, jamo da lo'u sangkani2 
au mampowawo tau matenya.  

Ja butu roo natila pakatu, mogombomo i Ta 
Datu, panto'o nggombonya, da raenaka yakasi 
teasantina, ja butu roo ri anu saeonya, bangke 
reme tau mangguyu2 simbaju mangkoyo 
yakasinya. Mesono i Mobangku2: Aa, komi da 
kupaporiu, da kunawusaka ri waka mpanawumi 
yaku, ne'e maeka, bare'e ungka nciku tasi pai 
jelamo ri oyo ncoma i Tarandaue, panawumi 
yaku owi, iomo, nakadago ngkangkumbu2. Jamo 
i Datu pai wa'a ana we'a madolidi be 
napariyakasi, da napowe'a naini. Roo 
napariyakasi, napadedemo, nawarewe ri wiwi 
ntasi, naduli2, roomo, nato'o: Aa, bare'emo da 
tuwu wa'a ngkomi, da kunawusaka. - Aa 
pokapuru, kami da mepue pai da nuyali, 
kakatuwu! Paikanya bemo napatuwu, ja nanawu, 
posalanggaganya mate. Pura naronta, mate; 
kapatenya se'e nato'oka we'anya: Aa, tau setu da 
mewalili wo'u? puramo opi kanaa! ja mesawa 
yaku. Bentamo tau salipu na'opisaka, jamo wa'a 
ana we'a au napatuwu, rongonyamo.  

Laolita i Nggasi. 
 
Melinja2mo i Nggasi ngkalionya, masae2 

pelinjanya, momberatamo pai Boti. Mesono i 
Boti: Kita bale, da mombe'ituwu. Mesono i 
Nggasi: Io madago, paikanya yaku riunya da 
nda'ituwu.; lo'umo, pole woyo, da kupewunca. 
Mewalilimo i Boti mewoyo, nadikamo woyo da 
kalau i Nggasi, mewuncamo i Nggasi. Nepa 
nato'oka Boti: Se'i2 bale, da njo'u mampupu ira 
ndauncanika yaku; tetoro meira siko naini, 
ne'emo nutu'uri yaku ri raya mboyo, uncani 
mpeeli2.  

Njo'umo i Boti mampupu ira. Ja pusa i Boti, 
mesuwumo i Nggasi ri woyo, metembilaka ri 
lembe mbayaa kangkodo2. Jela i Boti, nauncani 
woyo, ntano bare'emo lau i Nggasi pai bare'e 
naincani i Boti, maka bare'emo naole2ka raya 
mboyo, ja nauncani meeli2. Nauncanimo se'e 
woyo soa, natawuisi i Boti apu, mo'ituwu. Jamo 
kaleke2 lai raya mboyo; naepeda mananamo, 
namboli satobunya woyo, napationda ri woto 
ngkaju. Nepa njo'u wo'u i Boti mantima ira da 
napabubu i Nggasi, ja pusa se'i, mena'umo i 
Nggasi mewunca ri raya mboyo. Naepe 
marameda, meura waindeku, nepa mesua sakodi, 
naepe muni marameda, meura wo'u waindeku, 
mariampalimo ewase'e, wailo’u waindeku. 
Naepe mosumo i Boti tetoro meira, mewuncamo i 
Nggasi, mowomo ue. Ratamo i Boti, nadika 
iranya da napantanande i Nggasi, nayali uncani 
mboyo, nabeka woyo, se'i ma'i i Nggasi lanci 
matanya, mesombulaka, nato'oka i Boti: Tu'uri 
bale, tau makoje; kakanceke2mo ue leke, bare'e 
sako kuepe. Mesono i Boti: Ye, ye, io, io, iomo 
yaku mewunca wo'u. Ganggaramo da 
napa'ituwu, nakakamumumo i Nggasi wobo 
mboyo. 

Mewunca i Boti ri raya mboyo, ja bare'e 
naincani mantujuka i Nggasi ira lawa. Ja natima i 
Nggasi ira, natubo2 ri wobo mboyo, nauncani 
mpodago boi mesuwu i Boti. Nepa namboli ri 
apu woyo, bare'e masae marameda ue, bare'emo 
nakoto i Boti. Nato'oka i Nggasi: Yali, yali yaku 
bale, marakiamo kuepe! Mesono i Nggasi: Aa, 
ewance'emo se'e yaku nupa'ituwu roo. - Aa bale, 
pomeasi2 yaku, da yali yaku. Mesono i Nggasi: 
Aa, yaku bare'e mekakai nupaawani roo. 

Bare'e ntano napokapuru i Nggasi Boti setu, 
moleke na'ituwu, naepe i Nggasi mananamo, 
nayali uncani mboyo, nabubu ri ira banganinya, 
naolesaka sanga i Boti tetoncumo naawani, ntano 
manana kojo, napopancuakamo.  

Roo mangkoni melinjamo wo'u i Nggasi. 
Masae pelinjanya momberata pai Benci. Nato'o i 
Nggasi: Aa Benci, kita da mombetondu. Mesono i 
Benci: Io bale. Mesono muni i Nggasi: Nepa riu, 
yaku da lo'u mampepali tonduku. Malai i Nggasi, 
jela ri bombo mpuso, radua napupu, napo'u ri 
wo'onya mpotimali2, nepa njo'u muni ri Benci. 
Butu nakita i Benci puso ri wo'o i Nggasi, 
napekutana: Nce'emo ntano tondumu, mawaa 
ewancare'e? Mesono i Nggasi: Io kojo bale, 
tonduku se'i pai naka mawaa, maka ntongopa 
madaa2, raduamo benci kutondu roo. Padonge i 
Benci pau i Nggasi setu, moloncomo, nato'o: 
Ne'e, ne'e mombetondu kita, mepuemo yaku, 
manyombamo yaku!  

Payamo i Benci malai wo'u i Nggasi. Mosumo 
ri lipu ntape, nadongemo tau mompombeto'oka: 
Pitumbengipa da molanggo i Ta Datu. Nato'o i 
Nggasi ri rayanya: Aa, yaku da njo'u mancari, da 
kupakoroka baru, da kukeni ri polanggo i Ta Datu 
raneo.  

Njo'u, nalepasi doa ngkonau. Roo nalepasi 
narombi, nepa nasayu, natima woyo marate 
sangkaju, napatana. Jela ri gori mpolanggo i nTa 
Datu, nakeni, napasa'a, jela napationda ri bera'a, 
motundamo. Ja roo motunda, ndapombawaka. 
Roo mangkoni mawengi, moraego tau, bangke 
reme mompaho tau sondo. Meoko wo'u i Nggasi, 
natima kaju bangke, nasombi da napo'ipaho. 
Matajamo, mompaho i Nggasi. Jamo si'a nalulu 
mbe'a, nce'e pai napampokiate ntau sondo, 
natima tali mbe'a da napobate, natinjaka bomba, 
napasipi tali, nato'o i Nggasi: Aa bale, mau bare'e 
kusayu, nepa natima naposo'o ntongo.  

Roo mompaho tau, ndapapopancuamo tau 
mompaho roo. Mopancua wo'u i Nggasi, meoasi 
i Ta Datu: Ewambe'i anu ndipowiamo roo? 
Ndipakonokamo wawainya? Meokomo tuama 
sa'e da mowinti, mesono i Nggasi: Yaku da 
mota'a riunya. Njo'u i Nggasi napetimosuki lari, 
lairiamo pota'anya. Ja ma'i natimpalu, natambo 
ncoroba, ja tudu ri lari witi ntau metimpalu. 
Nata’a muni, mapu'amo witi ntau, bare'emo 
nakoto. Mesono i Nggasi: Tu'uri bale yaku tau 
makoje, mapeni wukuku, ta'akaku wo'u. Ja roo 
nato’o ntau setu, mesono i Nggasi: Yaku da lo'u 
timpaluku, da lo'u timboyuku. Ja lo'u timpalunya 
se'e, lo'u kambarinya, bare'emo nakoto ntau 
manta'aka, nakita mawela yununya, nato'o 
marimbo gaga petimpalu i Nggasi, ntanoka 
namama witi ntau. 

Lo’umo i Nggasi melokaya; pelokayanya se'e 
nakita benci radua mombeduduki. Naseko i 

Nggasi Benci setu, nato'o: Risaa poloncomi? 
Mesono Benci: Aa, bare'e kanaa; siko Nggasi, 
njaa nupowia? Mesono i Nggasi: Aa, yaku 
ndadika2 i ngKai mangkariani petitimpalua. 
Ntanoka mbamba i Nggasi, ja tana ndaku, kaleke 
lo'uka kojo. Mesono Benci: Oo, bare'e da nukoto 
mampetimpaluka kami radua. Mesono i Nggasi: 
Pagonya komi radua be sako gana mampowintika 
yaku tau makoje. Paikanya ane nuto'o bare'e 
kukoto, ma'imo kita mowinti, yaku da mewinti 
riunya.  

Ma'imo Benci, nato’omo witinya. Pewinti i 
Nggasi se'e, santakamo mekekeni ri witinya, 
namamasi. Nato'o i Benci: Aa, ne'e numamasi 
witiku. Mesono i Nggasi: Aa, ewase'e petimpalu 
mami. Puramo i Nggasi, da mesawa i Benci, 
pato'o: Ane kupesawaki, da tepiji siko, moruana 
mekekeni ri kaju. Mesono i Nggasi: Aa bare'e, 
yaku ri wiwi ngkaleke da pekakoreku, ewase'e 
nyanyaku ri ngKai. Nato’o i Nggasi witinya ri 
wiwi ngkaleke. Mesono Benci: Ne'e sa Nggasi, 
banya wase'e tau mowinti. Mesono i Nggasi: 
Bare'e, ewase'e kami, maka panto'o i ngKai 
tumpu mpetimpalu se'i. Ma'imo Benci samba'a 
metimpalu, metendelaka i Nggasi ri sambote 
ngkaleke, ruu manawu Benci ri raya ngkaleke, 
bemo nakoto meoko. Mesono yununya: Wenumo 
Nggasi, yunuku nukira2, bemo kupojo 
mombetimpalu pai siko. Mesono i Nggasi: Bare'e, 
ane pura mombewinti kita, da lo'u sangkani2 kita, 
da kuku tana tapojaya. Masaemo 
pombetundekinya; au manawu bare'emo sondo 
paunya, bara mapu'amo wukunya.  

Masae napokonomo i Benci, nato'o: Ja ne'e 
ewa i roo panta'amu, be da mewali. - Aa kanaa, 
siko sondo pau, yaku se'i maincani. Timpalumo! 
Ane manawu siko, kuku pai yunumu, sangaya2 
kusawinaka. Nato’o i Nggasi witinya, metimpalu i 
Benci, ngkende mesombulaka, metembilaka ri 
kaju i Nggasi. Ruu manawu i Benci 
mampepelamba yununya, napere. Mesono i 
Benci: Aa, marugi kami, bale. Molonco i Nggasi, 
sawi ndati buyu naringko lari, nato'o: Taku nduu, 
taku nduu, taku nduu! Benci silau kukira2.  

Pura mate Benci silau ruambengi oyonya, 
mombalili i Nggasi, nasale tau da lo'u mampeole 
Benci. Se'imo tau melulu, mosu2mo nato'o: Huu 
kuepe2 bale, mawaumo sampombetimpaluku 
silau. Mosumo njo'u napeluongga. - Aa, nato'o, 
oremo benci setu, matemo, da sampa. Mesono 
tau: Io da kasampa, da kakoni. Malaimo i Nggasi, 
benci setu nawaikamo tau, si'a be nakoni.  

 

Palai i Nggasi se'e, simpadopa pai Boti. 
Mekutana i Nggasi: Nunjaa nupepali, bale? 
Mesono Boti: Aa, mampepali anu bere'e, anu da 
kukoni, bale. Mesono i Nggasi: Ma'isa bale, da 
kutujuka komi wua yangkuku, anu nakoni2 boti 
wungka eo. - Io yakunya, siko da mantujuka 
kami. Mesono i Nggasi: Pai da ndipo'ukamo yaku 
kati, yaku be da kukoto melinja, ja kodi2 se'i. 
Nditima wo'u watu, ruogu da lai powitiku, da 
kupapatambe2ka toduku, ruogu wo'u da 
kupapatambeka sikuku, saogupa au da 
kupotambangonimo. 

Pura natima, nepa mepone ri kati i Nggasi. 
Napapatambeka todunya, sikunya, wo'onya. 
Nakatimo se'e nu boti, bara sandeme da jela, 
malori! Ja soyomo reme be liu2 jela. Naolesaka 
nu boti bare'e lau ri kati i Nggasi, melimbamo ri 
lembe mbayaa, boi napojangai. Maka wa'a boti ja 
mombembesawani mopakati, tojomo pura2, be 
sako nataha mantudumaka ri tana kati, maekanya 
boi be liu2 da natuju wua yangkuku. Mewali, 
saeo ja karii2mo ininya mopakati watu 
ngkabongo. Ja mariamo yoga, be bara narata 
kinoninya, be liu2 mokaju kajelanya lai 
kina'anya.  

Yore ri eo tau ri banuanya, ndate i Nggasi ri 
wiwi ata. Mesono taliwanua: Aa, i sema 
mengeru2 ri peta ntomou tulo'u? Pai da 
ndatundani wo'u. Natundani se'e, nakita ma'i i 
Nggasi pai nasopu, konomo nji pa'anya. 
Moloncomo i Nggasi, jamo ilawu pelinjanya. 
Masae bemo nakoto, mewoke pa'anya. Jela ri 
banuanya maroo2, menanamo pa'anya. Nananya 
se'e natinande ri balangi. Ja osa muni pa'anya, 
malai mantura woyo, napole nepa napoyali nana 
ri balangi, nalimba ri woyo, nakatopusi, na'ituwu. 
Mananamo, napasa'a woyo, malai ri lipu i nTa 
Datu, mepone ri lobo. Mesono ana mayunu i nTa 
Datu: Aa ngGapude, silau tau mangkeni wayawo, 
bara i sema, ndate ri lobo kare'enya. Mesono i Ta 
Datu: Aa kambamba2! Lo'u wo'u samba'a au 
maincani, napeole. Pitungkani re'e tau njo'u 
mampeole, maka jela sangkani, ja napetimbamba 
i nTa Datu: mBambamu! Ba be lau. - Aa 
ngGapude, lau kojo. Ja butu gana kapapitunya, 
lo'umo i Ta Datu mampeole, pampetimbambanya 
ngena. Pomberatanya pai i Nggasi, mekutana i Ta 
Datu: Ara nunjaa da nutimaka wayawo setu? 
Mesono i Nggasi: Wa'anya Ta Datu, ja tibo'u2. 
Nawaimo i nTa Datu tibuu se'e, natima i Nggasi, 
napeponeka ri kaju anu ndateka mpodago. Anu 
nato'o wayawo, bangani mboyo, nakenimo i nTa 

Datu. Yaa, sawimo ri kaju, naringkomo i Nggasi 
tibuu, molinga, nato'o mpolinganya:  

 Tibo'u, tibo'u tigodu-godu!  
 Nana mpa'a i Nggasi  
 Bulii, bulii!  
 Salipu mampenyami.  
 
Nato'o i nTa Datu: Ako, njo'u mampedongeka 

nunjaa nato'o mpontibuu. Njo'u napedongeka, 
mewalili napetumbuka i Ta Datu. Mesono i Ta 
Datu: Da njo'u ndasopu ane ewase'e panto'onya. 
Natangke2 ntau sopunya, monyopu, lo'u samba'a 
be kono, nepa samba'a be kono, ja puramo tau ri 
lipu anu magasi mangancopu, bare'e liu2 kono. 
Mesono i Ta Datu: Timamo i Bungku! Njo'u tau 
mantima, jamo nakati nepa nauba. Rata njai pu'u 
nunu, nepa nakuka tana, moturu i Bungku, nepa 
nawaika sopu. Mputu nasopu, mpombole2. Liu 
satobunya mata ncopu, ndoo nasangke i Nggasi, 
napasipi ri karikinya, nao'o, maka mawaa 
nganganya mangkoni lokaya wungka eo. 
Sondomo mata ncopu nasama, lo'u pai nce'e, 
menawusaka ntongonya mata ncopu napoupi. 
Sapede merontasaka, saruuja ma'i ana mayunu i 
nTa Datu mantima. Nato'o: Sompagimo, 
galisimo! 

Nateosimo kaju da naparoro, nakekeni nu 
ananggodi. Aa, nato'o, Papa, Papa, maka yaku 
nakabulati. - Aa, mbambamu, au mate se'e! 
Ndipari2mo manteo kaju kanaa! 
Naparuangkanimo, malose raya mpapanya, 
nato'o: Da kusawanaka, da kupangantinti 
ananggodi tengo setu. Kanatintinya se'e, da ma'i 
natinti i Nggasi, meodowaka i Nggasi, wumpaa ri 
wukotunya ngkalionya kakono mpetintinya! 
Tudu, tedungka. Metembilaka i Nggasi, ndekumo 
lapa ndeki lembe mbayaa. Ja guaga tau 
mantawuisi apu pai naka bare'emo nakita 
kanjo'unya, maka au da mate nce'e muni 
napoleka2. Napakoro ntau da malulu i Nggasi, au 
mangkeni koloro da napantikolegi nji le'enya. 
Mesono sa'e: Aa, be da tarata i Nggasi to pokira2. 
Mesono yununya: Ne'e sondo nuto'osi, da yu 
impo. Molonco ntano tau setu, malulu i Nggasi, 
payamo.  

Polonco i Nggasi se'e, jelamo ri anu balu 
mancilu wo'o, nabobori ndonto. Naseko i Nggasi 
tau setu, nato'o: Taji kabalumu, palai retu, tuma’i 
tau da mampepate siko. Tesaluntengku au balu 
setu, nataji kabalunya, mesambuni njai yopo. Se'i 
i Nggasi mancawanaka, nasilu wo'onya, motunda 
ri waka anu balu roo.  

Ratamo anu melulu sima'i, nato’o: Aa, setumo 
i Nggasi to pokira2, lawi gorinyamo da kupepate. 
Mesono i Nggasi: Banya yaku au da nipepate, 
bare'e nikita kabaluku? ne'e niseko2 yaku, 
tunjo'umo au nipepali. Nalulumo ntau setu anu 
balu kojo, narata. Mesono anu balu: Banya yaku 
au da nipepate; sinjau au mampokau yaku da 
mantaji baluku, pai kupantaji, pai kupampalaika, 
pai nakanjo'umo si'a motunda balu.  

Roo natuju i Nggasi kanjau anu balu, malaimo 
rata ri tau metari ri ue, tau roo moana wungka eo. 
Nato'o: Palai retu, tuma'i tau malulu siko, da 
napepate. Payamo tau setu, maekanya da 
rapepate, napalaika ananggodinya ri umbu. 
Jelamo tau melulu, nato'o: Setumo i Nggasi to 
pokira2, lawi gorinyamo da kupepate. Mesono i 
Nggasi: Banya yaku da nipepate, tulo'u yau anu 
nilulu setu, si'a yau da nipepate, yaku se’i ja ma'i 
metari.  

Payamo tau melulu, malai wo'u i Nggasi, jela 
ri tau montauna pai njau wo'u tau mowisa uwu. 
Nakira2mo wo'u i Nggasi tau setu, nato'o: 
Nipolonco, tuma'i tau da mampepate komi. 
Napalaikamo ntau setu pontaunanya, se'imo i 
Nggasi mancawanaka, maiko beko. Sima'i wo’u 
tau melulu; butu nakita i Nggasi, aa, nato'o, 
setumo i Nggasi to pokira2, lawi gorinyamo da 
kupepate. Mesono i Nggasi: Aa, banya yaku yau. 
Oo, tulo'u karaba ntau motauna, lo'u mandiu. 
Kami bare'epa mangkoni, yaku se'i mobeko. 
Nusarumaka nggasi jamo sanggasi? Maria kanaa, 
kote ja sanggasi! Re'e yau nggasi to ju mbiro, 
nggasi to ju nunu, nggasi to joe mboyo, nggasi 
mpengaya2. Nalulumo ntau setu waka ntau 
molonco, narata, napeoasi. Mesono tetu setu: Aa, 
lambakanya, maka si'a yau mairi kami, nato'o 
ma'i tau da mepepate.  

Roomo se'e, payamo wo'u i Nggasi, rata ri 
anu morombi, nato'oka: Palai retu, tuma'i tau da 
mampepate siko. Napalaikamo ntau setu barunya, 
mepone i Nggasi, nduu, mduu morombi. Ri raya 
ngkawase'enya jelamo tau mampepali si'a. Aa, 
nato'o, setumo i Nggasi to pokira2, da 
kusasakimo lionya. - Aa, banya yaku kanaa, yaku 
se'i morombi, tunjo'umo tau da nipepate, bare'e 
nikita wakanya? Njo'umo tau setu, narata anu 
nairi i Nggasi. Aa, nato'o, ja wa'a mbambanya, 
pepalimo wo'u si'a, si'a kojo anu mairi yaku.  

Payamo anu melulu, napalaikamo wo'u i 
Nggasi porombinya. Rata ri uani momumua ri 
wo'o ntingku,  mokambiloe. Jela tau melulu. Aa, 
nato'o, setumo i Nggasi to pokira2, lawi 
gorinyamo da kupepate. - Aa, banya wo'u yaku, 

kote i Nggasi ja sanggasi? kukariani ganda i 
ngKai! - Koisa, da kupetingko2 wo'u. - Aa, ja da 
mawo rayaku mangadonge, sangadi kawao 
kupalaika, da nupeboo bare'emo mesono yaku, 
nepa kuwai. Palainyamo, meboo tau setu, nato'o: 
Nggasi! Mesono i Nggasi: Kuku! Nalantu sakodi, 
nepa napeboo wo'u: Oo Nggasi! - Kuku! 
Sakodipa napopeasi, napeboo wo'u, bare'emo 
mesono, nepa napolesi koduntu, napomberampai 
da mampoganda riu pai widuumo moganda. 
Monduu2 katudu ngkoduntu pai wunyeu nasengu 
tau, maria uani mesengu. Uu, nato'o, lambaka i 
Nggasi. Ane tarata, ne'emo taaya, da tapepatemo 
yau.  

Palai i Nggasi, jelamo ri pola, maroo2 ri wo'o 
mpola. Lairia naratamo ntau melulu, nato'o da 
napepate, ntano bare'emo wo'u mewali, maka 
nato'o i Nggasi kabanyanya si'a, masaemo 
karoo2nya mangkariani ronto mbewe (so'o2) i 
ngKai. - Aa koisa, kapewewesaka pindongo! - Aa, 
bare'e madago, napojangai ntumpunya. - Bare'e 
kanaa, ja sarai. - Aginya, paikanya nakalawa 
riunya yaku, boi mawo rayaku ane kuara2. 
Kapaya i Nggasi, lawamo, nawewesakamo ntau 
melulu pola setu, winduu natungku, mate. 
Nakenimo nu yununya, mewalili ri lipu, 
naowemo malulu i Nggasi.  

Mopolu i Nggasi ri wiwi ue, popolunya se'e, 
winduu nasoko ngkariue witinya. Aa, nato'o i 
Nggasi, banya ewase'e tau mantima tau makoje 
anu mokilowu mawaa, sangaya2 da mepoku. 
Mepoku se'e kariue, pepokunya mekunganga, 
nalapasakamo witi i Nggasi, napurunaka i Nggasi 
witinya, metumbulaka ri lembe mbayaa. Ntano ja 
kira2nya manto'o si'a mokilowu mawaa, maka ja 
lokaya anu nakoni se'e, nato'o kilowu.  

Melinja2 wo'u i Nggasi, narata tau 
mangkariani tau mate ri lipu. Moncongka 
kabosenya, napokau tau da njo’u manta'a yumu. 
Mesono i Nggasi: Yaku da lo'u wo'u samba'a 
manta'a yumu. Mesono kabosenya: Mbolimo. 
Lo’umo i Nggasi manta'a yumu. Yaa, karoonya 
yumu se'e, napombeto'o2ka ntau da napebutuka 
da yore ri rayanya, mombesawa2ni. Mesono i 
Nggasi: Yaku wo'u nakaponto. Kayorenya se'i ri 
raya yumu, liu2 naka'uwi ntau, katopokira2nya 
se'e, maka sondomo tau nakira2. Mekakai i 
Nggasi ri raya yumu: Yali yaku, yali yaku! Malori, 
bare'emo re'e tau mampojo, nakapatemo! 
Njaumo ri raya yumu rantani mangaomo 
ngisinya, manggaamo paya'anya.  

Matemo i Nggasi, mogombo kabosenya, 
nato'o da napoawa. Natima ayuta sondo2, 
napoawa pai yumu, lairiamo kapusanya. 

 
Laolita i Nggasi: I 

 
Tepu'unya i Nggasi se'e manto'oka we'anya: 

Pakoro bakuku, da kumalai raneo da monyopu. 
Kanapakoronya baku se'e, ewa saeo se'i, raneo 
da malai; bangke reme njo'u kojo, lawa palainya, 
nakitamo kuse, nasopu, karoonya nasopu se'e, 
maronta kuse, natima, napangkiroti, nakoyo, jela 
ri wiwi ntasi, naroro kuse se'e. Karoonya naroro, 
nabatu, nayo'o, nato'o: Aa, da mangkonimo yau! 
Mangkonimo i Nggasi ngkalionya, ja toitongo 
mangkoni, nakitamo duanga nTo Bugi. - Aa, 
sima'i tau, nato'o. Ja simpontu, nato'o: Oo, bale, 
da me’onto mopancua. - Nunjaa da kupancuaka? 
Nato'o: Kuse. Napokono nTo Bugi mangkoni, 
mesono i Nggasi: Aa, baruta bere'e. Mesono To 
Bugi: Aa, ane ja baru, ne'e nupomasusa, ja baru 
se'i ri dapo. Natima baru nji dapo, nato'o nTo 
Bugi: Baru sambira sinya ue, sambira sinya baru. 
Ja rapeole, ja baru, be lau ue; palangkanya 
nato'o. Pangkoninya se'e, mayangu wa'a nTo 
Bugi, mampomayangu barunya. Mesono i Nggasi: 
Ane mayangu, da yoremo. Yoremo ri eo; 
katekiwoinya se'e bemo re'e i Nggasi, malaimo ri 
duanga nTo Bugi; katekiwoinya mapari naepe 
nTo Bugi, teliko2 mampepali duanganya.  

Se'imo i Nggasi moduanga, Kasae 
mpoduduanganya se'e, nakitamo kapala apu. 
Simpontu si'a se'e, meboo i Nggasi, nato'o: Oo, 
bale, da me'onto mopancua. Mesono wa'a nTo 
Balanda: Pai nunjaa tapopancuaka? - Kuse 
sangkulinti tapopancuaka, nepa kusopu. 
Kasaenya se'e me'onto mopancua, mesono 
Balanda: Re'e baru? Mesono i Nggasi: Ane ja 
baru, ne'e rapomasusa, setu nji dapo. Manginu, 
mopancua, mesono i Nggasi: Ndeku kupeole 
duangamu. Kandekunya napeole, nato'o: Ara 
nunjaa nce'e? Mesono Balanda: Ngoyu; maka ja 
raparingkaru. - Wenu pampowia? Mesono 
Balanda: Ane tau ma'i mopaungku, mau ja nce'e 
rapepateka. Mesono i Nggasi: Koisa, pogili. 
Mesono Balanda: Ane kugili, be da sompe siko, 
da narumpa ngoyu. - Koi, pogili. - Da tepiji siko 
naini. - Bare'e kanaa, aa iomo, pogili sa. Masae2 
nagili, kanagilinya, tepijimo i Nggasi, jamo ri 
koloro rakodo pekekeninya. - Aa, nato'o, patuwu 
yaku, boi maronta ri tasi.  

Kasaisunya naoremo wa'a nTo Balanda, ngoyu 
napigati muni; panto'o i Nggasi: Aa, ako, 

mewalili muni ri duangaku. Ja kajelanya se'e, sa'e 
napalaika ngena yoresimo, mampomayangu baru. 
Kasaisunya yore, malaimo i Nggasi, nayalimo 
rengkonya ri duanganya, nalaleka ri kapala apu. 
Puramo setu, napalaika wa'a nTo Balanda ri 
duanganya, nayosumo, si'amo ri kapala 
ngkalionya, matemo malodongi wa'a nTo 
Balanda, melimba ri duanga i Nggasi. Kapatenya, 
paya duanga, nakeni i Nggasi kapala, towotemo 
nji sondaka i nTa Datu, malaimo ndeki lipu, 
duanga napapesonda ri wiwi ntasi.  

Jelamo ri lipu, momberata pai Ta Datu, 
napeoasi i nTa Datu: Nunjaa ma'i nutako, 
Nggasi? Mesono i Nggasi: Ja ma'i morongo. 
Mesono i Ta Datu: Ara ana i ncema da 
nuporongo? Mesono i Nggasi: Anami i Datu da 
kuporongo, Papa. I Datu setu ri langkanae 
kare'enya; mesono i Ta Datu: Da ndeku 
mampeole riu. Kandekunya se'e mampeole, 
nakita. Aa, nato'o, kupokono. Mesono i Ta Datu: 
Ja mompau kita, nce'e sanjaya, pitumbengi 
wase'e da ma'i tau da meungku. Mesono i 
Nggasi: Aa, ane ja se'e, Papa, ne'e nipomasusa 
ndaya, yakumo se'i maincani.  

Lo'umo i Nggasi mampoaju ngoyu, maka ewa 
raneo da mesuwumo iwali. Ja bangke reme, ja 
tedika ewase'e reme, jamo kaju se'e galonya, 
karia ntau, nadikamo ri baabaa ngoyu, ja i Nggasi 
ndate mombewore pai we'anya. Napeole sima'i, 
mosumo tau setu, mesono si Ta Datu: Baa, 
Nggasi, peole wawo ntana! Ja motoitopi i Nggasi, 
ja mopatapi tau ri baabaa, nagilimo ngoyu se'e, 
rii madungka tau, payama, pura napiji ngoyu, sa'e 
au marumpa kaju, maposo wo'onya, sawe kaju 
au mosu2 tedungka nawui ngoyu.  

Kasaenya se'e, naposangkaya ntalinga mPue 
mPalaburu. Mesono Pue mPalaburu: Masala i 
Nggasi, ja tau pura2 opi, narumpa ngoyu; 
nitimakaku i Nggasi, da taponuntu. Jelamo tau 
napokau mPue mPalaburu, napetumbuka 
nuntunya, mesono i Nggasi: Yaku be da ndeku, 
banya i Pue mPalaburu manta'a yaku, yaku ja 
tuwu ngkalioku. Mesono Pue mPalaburu: Yaku da 
njo'u, mau ja kutibesiki ri wurokonya, bemo da 
tuwu. Jelamo Pue mPalaburu, napojingki kakodi i 
Nggasi, nato'o: Ara nce'emo i Nggasi se'e au 
mampepate tau pura2 setu? Mesono i Nggasi: 
Nce'emo. - Aa, da kutibesiki wurokomu. 
Natibesiki se'e, ja maju'a karamanya. Mesono i 
Nggasi: Ja siko kutibesiki. Mengoa i Nggasi, ja 
natibesiki ri wurokonya, sambela2 natibesiki, 
mapupumo wo'o mPue mPalaburu, tepiji, 
matemo, nato'o: Patuwu yaku. Mesono i Nggasi: 

Be da kupojo mampatuwu siko, siko mampatuwu 
yaku? Yaku ri pasu ngkaju pesuwuku, banya tau 
mampoana yaku, nce'e pai be kupojo 
mampatuwu siko.  

Kasae mpombebalinya, napatuwu, napasuncu 
muni wo'onya ri le'enya, tuwumo Pue 
mPalaburu, nato'o: Ri Nggasi da pepue mami, 
kami salipu se'i, si'a ja mesuwu ri pasu ngkaju. 
Mesono i Nggasi: Io! Lairiamo pepuenya tau 
pura2.  

 
II 

 
Nato'o wo'u i mPue mPalaburu: Kita da 

mopala2, Nggasi! Na'iokamo i Nggasi, 
napokaumo i mPue mPalaburu watuanya da 
mopala2, roomo, mepone i Pue mPalaburu ri 
pala2nya, metembilaka i Nggasi ri tuwa ngkaju, 
nato’o i Nggasi: Aa, bale, i sema ndateka? 
Mesono i Pue mPalaburu: Ee, io, monco siko 
katuwumu ngkaliomu! Ane gana pitumbengi, da 
ndeku siko ri kare'eku? Na'iokamo i Nggasi.  

Ja gana pitumbengi, ndekumo kojo i Nggasi, 
nalulu jaya i mPue mPalaburu. Jelamo ndate, 
mawengi, napokaumo i mPue mPalaburu i Nggasi 
da mantima palu ri kolowonya. Mesono i Pue 
mPalaburu: Ane kono nukeni palu ntau, da 
mewalimo tau siko, kono palu mbawu, da mewali 
wawu, kono palu asu, da mewali asu. Jamo 
ka'ewase'enya, da kuliu sa'e. Lo'umo i Nggasi, 
jela ri kolowo, motumangimo, ratamo i Nggio2, 
napeoasi: Nunjaa nutatangisi? Mesono i Nggasi: 
Aa, ma'i mantima palu, napokau i mPue 
mPalaburu; ane kono palu ntau, da mewali tau 
yaku, ane kono palu asu, da mewali asu. Mesono 
i Nggio2: Ane nusaro yaku, da kutujuka sika, 
Nggasi. - Nunjaa kupesaroka? Mesono i Nggio2: 
Taliwake kanaa. Nayalimo i Nggasi taliwokenya, 
nawaika i Nggia2, nakani. Mesona i Nggio2: Ane 
nutu'uri jamo kampingka2, si'amo setu, ane 
nutu'uri jamo kalinja2, banya. Njo'u i Nggio2, 
natu'uri i Nggasi jamo kampingka2 kojo, malaimo 
i Nggasi nakeni palu ntau, natujuka i Pue 
mPalaburu, napewule i mPue mPalaburu, nata'o: 
Aa, si'amo palu ntau nce'e, da mewali tau siko! 
Napakau tau njo'u me'eta, ratamo tau me'eta, 
lo'umo Pue mPalaburu ri kolowo pai i Nggasi, 
nakenimo eta, mesono i Pue mPalaburu: 
Potundamo ri langga se'i, Nggasi.  

Lo'u motunda i Nggasi, nayalimo i mPue 
mPalaburu inosa i Nggasi, da napompalu, 
napalumo kojo se'e. Roo napalu, napokauma i 
mPue mPalaburu i Nggasi da ndeku ri we'a radua 

mondodo. Nawunca mberu inosanya, malaimo i 
Nggasi. Naratamo tau radua setu, samba'a ana i 
mPue mPalaburu, samba'a banya. Jelama 
ndateria, mesono ana i mPue mPalaburu: 
Kupokonomo tau se'e, jamo kabangke 
ngkomponya kuposari. Wailo'umo i Nggasi, 
napetumbuka i Pue mPalaburu: Yaku napomaja'a 
ntau setu, nato'oka: maja'a kabangke 
ngkompoku. Nawali mpalumo i mPue 
mPalaburu, roomo napokau: Akomo, Nggasi, 
ndeku ri tau setu. Jelamo ri we'a, mesono ana i 
mPue mPalaburu: Aa, kupokono tau setu, jamo 
kabangke mbo'onya kuposari. Napekipalumo 
wo'u ri Pue mPalaburu, roo nawali-mpalu, 
naposari mbe'a kabangke nu engonya, pai 
ka'are'enya marade wuyuanya. Pura2 nawali-
mpalu, masae2 mesono ana i mPue mPalaburu: 
Aa, kupokonomo tau setu, ane yaku, da 
kuporongo. Wailo'umo wo'u, napetumbuka. 
Na'ioka i mPue mPalaburu, nato'o: Da ntapepone 
ri banua. Napeboomo we'a radua setu, napeoasi: 
Imbe'imo au mampokono siko? Natuju: Nce'emo. 
- Aa, anaku kanaa, iomo, porongo! Nalantimo i 
mPue mPalaburu i Nggasi, nadatumo, maroo2ma 
lai Pue mPalaburu, mataomo katuwunya. 

 
I Nggade pai i Kando. 

 
Simpadopa i Nggade pai i Kando; meoasi i 

Kando: Nunjaa nupepali, bale? Mesono i Nggade: 
Lokaya, da kukoni, maoroku se'i! Mesono i 
Kanda: Oa, se'i lokaya maria2, ri Tana ngKaloe2, 
peole yangi mawaa sinjau ri kasoyoa, si'a lokaya, 
nasindimo bembe yangi. Mesono i Nggade: Aa, 
bale, payunu yaku, be da kuincani jaya! Mesono i 
Kando: Ane ewase'e rayamu, pepomuamo ri 
wawa mpaniku, pakaroso, boi manawu, da 
kumayokomo, pai pobuta2, ne'e menaa2.  

Ja moyoko i Kanda, se'imo i Nggade mekekeni 
ri le'enya, napoyokoka; lawamo nato'o: Penaa, 
nupompeole tana, bara nukita ja? Menaa i 
Nggade, napeole tana, nakitapa, nato'o: Kukita ja. 
- Ane wase'e, pekampida wo'u! Mobuta2 wo'u i 
Nggade, napoyokoka wo'u; masae, nato'o: 
Penaamo, Nggade, petiromo, bara nukitapa tana? 
Menaa i Nggade, natu'uri tana, nato'o: Bare’emo 
kukita, - Ane wase'e, pobuta2mo muni, sindate 
yangi mawaa, pedongeka, ndatemo kakawoo2 
ntau, mosumo, da mabosu siko naini. 
Napoyokoka wo'u, nato'o i ngKando: 
Pelongko2maka sakodi, bale, montigogosi kuepe! 
Melongkomaka i Nggade, motarampupu i Kando, 
telapasaka i Nggade, manawumo, rii lai tana, tuu 

tudumo ri oyo ngkasimpo. Nalulumo i ngKando, 
nato'oka i Nggade: Ee bale, epesimo bokonya, tau 
pokira2, mawutu wuyuku, be nuincani yaku! 
matemo siko se'i!  

Bare'e mesono i Nggade, lingumo rayanya, 
masae2 nepa menaamo, mayoamo rayanya, 
nakoni kasimpo, mabosumo komponya, 
melolamo matanya; setu pai napenjoa nu mata 
nggade jela ri eo2 se'i. Mabosumo kompo i 
Nggade, meokomo, malaimo, teyoro2mo wo'u.  

 
I Linggade-nggade mayai mojio. 

 
Mayaimo rata ri pojio2 sei mojiomo, mayaimo 

muni, napayaika jionya, rata ri banuanya 
napompauka inenya: Rimbe'i kanjo'umu, 
anangku? Mesono i Linggade2: Oo, mayai 
mojio2. Bangke reme mayaimo wo'u sinjoi, 
narata puru ri jionya, samba'a ja; nato'o: Ee, 
morasi aku, da kukenimo, da kukenika i a'i. 
Naratamo ndate ri inenya, nato'o ntua'inya: 
Waikakumo. Nawaikamo sinya napolega2ka; 
bangke reme mayai wo'u, naratamo tirieo, natima 
sinya sei, nakeni ri banuanya sei, rata injai 
nato'oka inenya: ngGaine, aa, nirorokaku manu 
sei, kuri'oo to'onya. Naroromo sinya sei, 
rabatumo, napoapu, roo napoapu mangkoni, roo 
sinya mangkoni pai wurumo sa moyoko puru sei, 
lo’u mandiu, rata sinya njoi, nayali lembanya pai 
ana we'a mataomo sinya, roo mandiu, 
napepanumpumo muni lembanya pai wuru 
moyoko, rata ndate ri banua, nato'o ntua'i i 
Nggade: Imbe'i payaimu, puru? - Oo, mayaimo 
sei monungku2. Mawengi, bangke reme, wurumo 
wo'u moyoko, rata indoi, mandiumo wo'u, nayali 
lembanya, roo mandiu natajimo lemba purunya, 
mobabubomo, taumo, melinja ri raya banua. 
Motundamo ndate ri langka i Langgade2, nato'o: 
Aa, payai sei retu, aku mampepeta'a i Puru. 
Nato'o: Nupotowe ntano i Puru? Kalo'u yau 
mantimaka siko, aku seimo i Puru. Mesono i 
Langgade2: Aku da kuporongo siko, Puru! 
Na'enggemo nya mamporongo, morongo2mo, 
nawawa, maroo2mo, jamo powe'a2nya naincani, 
jamo si'a naika2 moedu, modego2, mobega2, 
nakare'e ntolimatanya, ntolinampanya, 
ntodinompinya. 

 
Laolita i Boti pai i Angga nTuwa Nunu. 

 
Re'e angga samba'a maroo2 ri nunu. Mepone 

boti ri nunu kare'e nu Angga; nato'o i Angga: 
Mokuja siko pai mepone ire'i, Boti? nunu se'i 

karoo2ku, banya karoo2mu, maka siko madago 
melinja ntana, yaku se'i bare'e; aginya siko 
palaimo riunya. Mesono i Boti: Bare'e; siko 
ndapowia Lamoa sangkani pai nunu se'i, yaku 
wo'u ndapowia Lamoa, ne'e nupetangani yaku; 
aginya kita radua maroo2 ri nunu se'i. Mesono i 
Angga: Bare'e kupokono setu; sambengi se'i kita 
mobotoro; i sema bare'e yore narata ndeme, si'a 
tumpu nunu se'i; anu yore, nce'e da malai.  

Mawengimo, motunda2 tau radua setu. 
Ntongo mposambengi nato'o i Angga: Aa, bara 
yore siko, Boti? Mesono i Boti, nato’o: Bare'e 
kanaa, se'i kunawa2: rui bare'e tau mancombi, 
malolo ngkalionya. Ntanoka wutinya, yoremo 
kojo i Boti, nakira2 Angga ri tuwa nunu.  

Masae sakodi, yuru mata i Boti, nato'o muni i 
Angga: Aa, bara yoremo siko, bale? Mesono i 
Boti: Bare'e kanaa, se'i kunawa2: tetari bere'e tau 
maasa, mataja ngkalionya. Mesono i Angga: 
Monco kojo, bale, sako yaku se'i bare'e wo'u 
kuincani.  

Bare'e masae ungka lairia, yuru mata muni i 
Boti, nato'o i Angga: Yoremo siko, bale! Mesono i 
Boti: Aa, bare'e kanaa, se'i kunawa2: toyu manu 
bere'e tau malemo, maliogu ngkalionya. Mesono 
i Angga: Io, kojo, yaku se'i bare'e wo'u kuincani.  

Masae sakodi, yuru mata muni i Boti, nato'o i 
Angga: Bara yoremo siko, bale? Mesono i Boti: 
Bare'e kanaa, se'i kunawa2: ngoyu bere'e tau 
mampetawuisika, mewui ngkalionya. Mesono i 
Angga: Io kojo, bale, yaku se'i bare'e wo'u 
kuincani.  

Bare'e masae ungka lairia, yuru mata muni i 
Boti, nato'o i Angga: Yoremo siko, bale! Mesono i 
Boti: Aa, bare'e kanaa, se'i kunawa2 : ta'i mbula 
bere'e tau maliogusi, ja maliogu ngkalionya. 
Mesono i Angga: Monco kojo, bale, yaku se'i 
bare'e wo'u kuincani.  

Masaemo mawengi, yuru mata muni i Boti, 
nato'o i Angga: Yoremo kojo siko, bale! Mesono i 
Boti: Aa, bare'e kanaa, se'i kunawa2: mawengi, 
mareme, ue moili, be buke tasi. Mesono i Angga: 
Io kojo, bale, yaku se'i bare'e wo'u kuincani.  

Mosu reme, motunda2pa tau radua setu, 
bare'emo nakoto i Angga, yuru matanya; i Boti 
osamo yuru matanya; mariangkani yoremo kojo, 
bare'e naincani i Angga, nakira2 nu Boti.  

Kayore i Angga se'e, mesono i Boti: Se'imo 
siko yore, bale, panangi siko! Manawu ri tuwa 
nunu i Angga, bare'e re'e pesononya, nanangi nu 
Boti. Mewali, napojuyu pearinya ri nunu Boti pai 
Angga, rata eo2 se'i.  

 

Angga maduduki tau. 
 
Re'e angga melulu ri tau, da rayanya da 

medengkasi. Mesambuni tau ri ra balamba, ja 
talinganya mara2, be mapia pesambuninya. 
Najama nu Angga talinga ntau, nato'o: Aa, tainga 
setu? Banya, tanggou2. Naliumo.  

Anu nato'o tainga, talinga, au nato'o 
tanggou2, tanggoru2, tambata. Nce'e pai 
tapanto'o wungka eo: Da kuto'o tanggou2, 
ntanoka tainga, da kuto'o tainga, ntanoka 
tanggou2.  

 
Pau-pau i nTolodo. 

 
Nato’o Langkai Tu'a wuwunya ri pu'u loka, 

kanato’onya ri pu'u loka se'e wuwunya, 
mesuamo tolodo ri raya mbuwu ri pu'u loka. 
Kajela nu Langkai Tu'a mampeole wuwunya, 
nakita tolodo, nato'o: Aa, mawutimo siko, tolodo, 
pai nupesua ri wuwuku, wuwu kupowuwu2, 
kuta'a ri pu'u loka i owi.  

Nadika tolodo ri lore, be nakeni; kanadikanya 
lairia, bangkemo reme; kabangke wo'u ndeme, 
jelamo Langkai Tu'a, narata wo'u tolodo se'e 
nakapusi ane, nce'e pai napanto'oka ane: 
Mawutimo siko, ane, pai nupangkapusi tolodo, 
tolodo kupototolodo, mesua ri wuwu, wuwu 
kupowuwu2, kuta'a ri pu'u loka i owi.  

Nadika wo'u ane se'e, malai wo'u ndeki 
banuanya, bangke reme ma'i wo'u, karatanya 
lairia, narata manu mantungkusi ane, nce'e pai 
napanto'oka manu: Aa, mawutimo siko, manu, 
pai nupantungkusi aneku, ane kupoane2, 
mangkapusi tolodo, tolodo kupototolodo, mesua 
ri wuwu, wuwu kupowuwu2, kuta'a ri pu'u loka i 
owi.  

Nataka wo'u manu se'e, malai ndeki 
banuanya; bangke reme ma'i wo'u, naratamo asu 
mancoko manu, nce'e pai napanto'o: Aa, 
mawutimo siko, asu, pai nupancoko manuku, 
manu kupomanu2, mantungkusi ane, ane 
kupoane2, mangkapusi tolodo, tolodo 
kupototolodo, mesua ri wuwuku, wuwu 
kupowuwu2, kuta'a ri pu'u loka i owi.  

Nataka wo'u asu se'e, malai ndeki banuanya, 
bangke reme waima'i wo'u, narata tetinja2 kayai, 
tetandapaka ri woto usu nu asu, nce'e pai 
napanto'o: Aa, mawutimo siko, kayai, pai 
nupancapori asu, asu kupoasu2, mancoko manu, 
manu kupomanu2, mantungkusi ane, ane 
kupoane2, mangkapusi tolodo, tolodo 
kupototolodo, mesua ri wuwu, wuwu 



	 218	

kupowuwu2, kuta'a ri pu'u loka i owi.  
Natinjamo kayai ri wiwi ue, bangke reme 

waima'i wo'u, jela lai kayai, nakita bemo lau, 
naandumo nu ue, nce'e pai napanto'o: Aa, 
mawutimo siko, ue, pai nupaandu kayai, kayai 
kupokakayai, mambunu asu, asu kupoasu2, 
mancoko manu, manu kupamanu2, mantungkusi 
ane, ane kupoane2, mangkapusi tolodo, tolodo 
kupototolodo, mesua ri wuwu, wuwu 
kupowuwu2, kuta'a ri pu'u loka i owi.  

Nasangku ue ri ira, nadikamo ri pu'u ngkaju 
ira setu, malaimo, jela ndati banua. Bangke reme 
ma'i wo'u, kajelanya lai ue, nakita najolo 
ndangka iranya, bolo2mo tipusunya pai 
nakatebubu ue, nce'e pai napanto'o: Aa, 
mawutimo siko, rangka, pai nupanjolo i Ue, ue 
kupoue2 mangaandu i Kayai, kayai kupokakayai, 
mambunu i Asu, asu kupoasu2, mancoko i Manu, 
manu kupomanu2, mantungkusi i Ane, ane 
kupoane2 mangkapusi i Tolodo, tolodo 
kupototolodo, mesua ri wuwu, wuwu 
kupowuwu2, kuta'a ri pu'u loka i owi.  

Malaimo Langkai Tu'a, natimamo rangka, 
napasa'a, da napoawa; jela ndati banua, nadika ri 
pajongoa. Napakoromo i Langkai Tu'a da 
mangkoni, nadonge tau moende, mena'u moende 
Langkai Tu'a setu. Ndate Bangkele Tu'a, simbaju 
bemba, simbaju medoro, simbajumo meparara ri 
polowiwi, naperapi da naporongo wungka eo nu 
Langkai Tu'a, be napojo. Ntongo moende Langkai 
Tu'a, natima i Bangkele Tu'a rangkanya, 
napoawa. Pusamo punde, mepone Langkai Tu'a, 
nakita bemo lau rangkanya ri pajongoa, roo 
natima i Bangkele Tu'a, nce'e pai 
napombebalimo Langkai Tu'a pai Bangkele Tu'a, 
nato'o: Aa, mawuti siko, Bangkele Tu'a, 
mampoawa rangkaku, rangka kuporangka2 
mangantosu i Ue, ue kupoue2, mangaandu i 
Kayai, kayai kupokakayai, mambunu i Asu, asu 
kupoasu2, mancoko i Manu, manu kupomanu2, 
mantungkusi i Ane, ane kupoane2, mangkapusi i 
Tolodo, tolodo kupototolodo, mesua ri wuwu, 
wuwu kupowuwu2, kuta'a ri pu’u loka i owi.  

Mesono Bangkele Tu’a: Nunjaa da kulangarika 
siko? Mesono i Langkai Tu’a: Sangadi kuporongo 
siko, nepa madago rayaku, ua nupoawa 
rangkaku. Na'iokamo au be napojo wungka eo. 
Pusamo lai porongonya se'e.  

 
To Mata ngKodina. 

 
To Mata ngKodina moliu, kura nakeni saogu, 

nadonge takurua mowotu, nato'o mpowotu: 

Kurua radua, kurua tatogo! Mesonomo tau setu: 
Aa, kuranta saogu ja, naperapi wo'u, mapari 
sinya. Pai nambolika, naloe ri kaju, nato'oka 
tonci: Se'i kura kilu ri kaju da nggalamu, tima. Liu 
waima'i, nakita se'e yau, nato'o: Naperapi 
kuranta, are'e natima. Natimamo muni 
ntumpunya.  

 
Laolita nTo Onda’e. 

 
I pua tuwumo tau radua, samba'a we'a, 

samba'a tuama, i Ta Mangka to'onya, lipunya ri 
Wanua mBawu; au we'a Indo i mPora to'onya, 
lipunya ri Paka mBuwunga. Ri raya 
ngkawase'enya, simbaju bangkemo tau setu, 
mombemberatamo wa'a nenenya pai papanya pai 
tau radua setu, nce'e pai nakare'emo mpanto'o 
ndaya mpapa pai ine i nTa Mangka da mampeole 
yopo ri Wawo mPaka mBuwunga, da naponawu i 
nTa Mangka, anu ri Wanua mBawu kare'enya. 
Pampeolenya yopo setu, mayongomo kojo pai 
napampare’emo ada, rata ri Indo i mPora pai liu2 
nakabe, nasabe mpodago nci Papa pai Ine i Ndo i 
mPora. Pura ewase'i, napapombewalili pau, 
si'iomo, silulumo. Setu pai napampakanotomo eo 
da mpopawawa, pobolai; medadusimo wa'a nene 
pai papa i Ndo i mPora. Ratamo ri reme ndajanji, 
taliwanua mompatokamo ri Wawo mPaka 
mBuwunga. Tondoka tuama Ine pai Papa i nTa 
Mangka mompakorokamo, mompare'emo 
wuwunya ada mporongo. Malakao kojo tau setu 
ungka ri Wanua mBawu, ndeku nawawa i Ta 
Mangka. Be masae pelinjanya, jelamo kojo ri 
Wawo mPaka mBuwunga, madoro kojo posusa 
ntau mopawawa pai meta'a. Rodomo tau ri lipu ri 
wawo mPaka mBuwunga, ganggaramo tau anu 
mopagampi, mepakonimo taliwanua, mampakoni 
linggona, paikanya kasitaliwanuanya se'e.  

Narata ngkawengimo, naoremo ada, napeoasi 
bara da natungku manu? Mesono wa'a 
ngkabosenya: Aginya natanjua mbalesu. Pura 
ewase'e, roo naore ada, naore wo'u pai tau, 
mombalilimo tau anu mopawawa loi kare'enya 
samba'a samba'a. Anu moraego, moraegomo; 
anu be da rayanya moraego, yoremo; sa'e 
mokayori, narata ngkabangke ndeme; mangkoni 
wo'u tau, mosale. Me'anunaka tuama, i Ta 
Mangka be napojo ndeku mosale, ja samba'anya 
napokau, mosaru ngkoro ntano, ndeku 
mampotubaka we'anya. Roo mangkoni tau 
pura2mo se'e, mepatujumo sambira sambira, ine 
pai papa ntau radua setu. Nato'o ntau tu'a i nTa 
Mangka: Anaku, se'i siko da katajikamo ri inemu 

pai papamu, malose bara madoyo, banyamo kami 
maincani katuwumu; saeo saeo da pantanandemu 
songka, To Paka mBuwunga da manto'oka siko 
patuju, ua siko, anaku, nasao ntopi Ndo i mPora. 
Pura wo'u mompau anu sambira setu, mompau 
wo'u anu sambira, Ine pai Papa i Ndo i mPora: Jo 
wawainya da karangani yau patuju anu nato'o 
wa'a mpapami roo, paikanya da karangani, da 
kasepe yau. Siko, anaku Ndo i mPora, inemu pai 
papa ngkoromu ri Wanua mBawu kare'enya, da 
waiwailo'u, da waiwaima'i, nyau topimu mesao, 
bauga i nTa Mangka wo'u da meno'o tesasaoyo. 
Madoyo2 mojamaa, tuama madoyo2 mobaru, 
komi raduamo se'e anu kuto'o, ne'e mompilisi 
nene, ne'e mompilisi ja'i, komi anaku boi masala 
jaya, boi manawu ri wayau be mowono, boi 
naandu nu ue marimbo.  

Puramo ewase'e, mompalakanamo tau 
mopawawa, pai tau meta'a. Re'emo songka da 
mpopaata, tumpu ngkoro da lo'u da maata 
manianya, Papa pai Ine i nTa Mangka, da naata 
Ndo i mPora. Kawisoonya kanaa, be napojo Ndo 
i mPora, ja samba'anya napokau, mosaru ngkoro, 
maka nasiliki ri posale, be napojo i nTa Mangka. 
Puramo paya tau mopawawa, maroo2mo i Ta 
Mangka pai rongonya Ndo i mPora. Sangkinowia 
mopagampimo manianya pai we'anya. 
Napoapumo katedo, nagalo wuriri. 
Mompeoasimo manianya ri Ta Mangka: Anaku, 
ba ja maria ngaya anu nupompalika? Ba be 
nukoni katedo pai wuriri? Mesono i Ta Mangka: 
Be kojo kukoni wuriri pai katedo; ntanoka ea 
matanya damposi wuriri, nato'o ba ja mangongo 
manianya ri kabii ngujunya mamposi wuriri. 
Moncarumaka kojo rongonya pai manianya, 
manoro mompali kojo i Ta Mangka se'i. 
Mangkoni, roo mangkoni, re'epa yabi mburiri pai 
katedo, nadika ri topo, naole2 i nTa Mangka 
padika ndongonya.  

Moturumo tau, yore pura2. Nupesaka i nTa 
Mangka be rodo rayanya, mampompalika wuriri 
pai katedo, pai napeoko, ja kaligo2 matanya, 
mendengga kanjo'unya, majoyowi kura ngkatedu 
pai wuriri, maka maea matanya, boi nakita ntau. 
Kanjo'unya se'e, najila2 ntesasakodi riunya, anu 
tondo wobonya, bara be sako naganggo mpale, ja 
napetutusi, rantani kakolo'u2mo pejilatia se'i, 
rantani pusamo talinga pai aje lai raya ngkura, 
ndayali2, bo mayali. Rantani re'emo madonge, 
maka moama2mo, bemo nakita kanjo'unya. 
Mesono manianya: Tako, ee! paikanya be 
membangu, ja nataka moturu2. I Tampo se'i 
napepontukamo se'i kanjo'unya, rantani ratamo ri 

ali ngkayorenya pai rongonya. Jela njairia, nduu 
liu moturu pai napesilu mekoyuyu ri kumunya, 
boi nakita ntau kura ri wo'o. Rantani marememo, 
puramo membangu tau saogu banuamo se'i. Njau 
i Ta mPora, bepa sako nasungke salimuntunya, 
rantani nalikemo ndongonya, jo ewa ba nunjaa 
pampakaintinya mangkekeni wiwi ngkumu, 
nato'o ndongonya bara maju'a. Paikanya nakeni 
ngkasae2, ntanoka ja kura yau mampakaju'a, 
wuriri pai katedo. Setu pai napanto'o manianya: 
Ode anaku, da nuto'o2 wo'u pampokonomu, da 
kapaincani pai ne'e nuwuni! Rantani njo'umo tau 
mampeole, maka nakita wo'onya jo bangke ri 
raya ncalimuntunya. Anu moapu napepalimo 
kuranya, bemo re'e kura inau. Saga'a mampepali 
tau anu da mopagere, nepa tongawa ri pampeole 
ntau bere'e ju'anya, ja wa'anya kura metaka2 ri 
wo'onya. Nepa naposo kura metaka2 ri wo'onya, 
nepa tongawa lionya. Ma'ai kojo kaea mata i nTa 
Mangka, paikanya be wo'u naporaju ndongonya, 
madago poyunu2nya, moliliwu wainjo'u, waima'i 
ungka ri Paka mBuwunga rata ri Wanua mBawu. 
Ewase'e katuwu ntau samboko setu. 

 
Tau Tengo pai Baula. 

 
Owi re'e tau tengo, nakita baula mangande, 

nato'o: Aa! mataja jilanya, madago ndapolabu; 
ane ndasampa baula se'i, kutima jilanya da 
kupangkojotika baru. Naoli baula, nasampa, 
nawaika yununya, jamo jila baula natima 
galanya. Nepa njo'u mangkojoti baru, nataji 
labunya, jamo jila baula nakeni, ntano be tinja. 
Maraumo tau tengo setu, nato'o: Mataja owi 
kukita, makuja bare'e tinja se'i2? Nataji jila baula, 
motumangi, kalose ndayanya. Mewalili ri 
yununya, ntongo mangkoni baula naroro. Maea 
matanya, motumangi, njo'u ri apu, nato'o naunu 
ndangasu matanya; ntanoka mbambanya: banya 
rangasu mampapesuwu ue matanya, ruginya 
natangisi, labunya nataji, bare'e wo'u wungka 
baula. 

 
Tau Tengo mancayu Lagiwa. 

 
I pua re'emo samba'a tau tengo, paikanya re'e 

wo'u yau lo'enya. Lo'enya setu ri wulea mpale 
pai doyo. Ri raya ngkawase'enya melinja2mo anu 
tengo se'e, keni2 ta'a nco'o, da njo'u nato’o ri 
yopo. Naratamo kojo jaya lagiwa anu lore, 
tebalamo wakanya; setu pai napanta'amo ntau 
tengo ta'a nco'onya setu. Roomo nato’o, 
mombalili ndeki banuanya. Nalantu ruambengi, 

nepa lo'u naole. Kalo'unya naole se'i, nakitasaka 
silaumo kojo samba'a pangka'a bangke, ja rangka 
tondunya, paikanya ngasamo mebunde2, 
sambengimo pai saeo kakononya nta'a nco'o. 
Kajela i nTengo se'i, naosu wakinya pai bajunya, 
nepa nasara'u ri tondu mpangka'a bangke setu. 
Roo setu, sawusimo ri labunya, ngkaku njai wo'o 
lagiwa, nakekeni ri tondunya, nabalingoa, 
mompaumo i Tengo, ja nasonoka: 

 Rere rere mpompangasa,  
 Kusayu le'e mpangka'a.  
 Rere rere mponcangira,  
 Kusayu le'e lagiwa.  
 
Roo naponcangira ri engo lagiwa setu, 

napakarosomo mpodago mangkekeni wo'o 
lagiwa, nalaenaka sinanggenya, gori2 mbukunya, 
wisu nasayu, wunca'u njai ta'a nco'o, ja liu ware 
ta'a nco'o, nalapamo wo'u lagiwa, boi rapi pai 
palenya nasayu. Kasaluntengku lagiwa, mangkita 
pai maepe kasandiinya, ja kono ta'a nco'o 
nasayu, pai wundidi sa mesombulaka, njoi yoyo 
morompa kanjo'unya. Ja loto2 sangkani mata i 
nTengo setu, lawamo lagiwa, nepa mompau, 
nato'o: Oo, oo, dikakaku baku mowoku, ne'e 
nukeni mpolonco, ara malemberi binentesi nca 
siko tunjo’u, pompengenge nu lagiwa, oo, oo, 
dikakaku baku mowoku! Malori, paya lagiwa! 

 
Laolita nTau Tengo pua. 

 
I pua re'e tau tengo melinja2, da njo'u mobure 

ri wiwi ntasi. Ntongo melinja se'e, nadonge 
powotu ntakurua, nato'o mpowotunya: Kurua, 
radua, kurua, tatogo. Mesonomo tau setu: Aa, 
kanaa ee, kura mami saogu ja pai nuperapi wo'u, 
mapari setu, bare'e kakoto. Ja be naowe2 ntonci 
mowotu2, masae nayalimo ntau setu kuranya ri 
kayunya, nawaikamo tonci, naloe ri kaju, nepa 
nato'oka: Se'i kura kaluka siko ri kaju da galamu, 
timamo. Masae sakodi, liu muni waima'i, nakita 
se'e yau, nce'e pai napanto'o: Aa, mapari se'e 
kabarapinya, ja na'oamo mamperapi se'e, bare'e 
sako natima. Aginya da tapakorokamo muni.  

Sangkani njo'u wo'u mobure tau tengo i 
piamo. Jela ri yae mPoso, nakita yoyo 
ngkombuno, nabulere. Kanakitanya manggaa, 
nato'o: Aa, ira wuyawa ntano, da tatima, da 
tapobalu ri wiwi ntasi. Bare'epa naincani ntau 
setu ira ngkombuno, maka bare'e tuwu ri 
tananya, sako lelangi bare'e, ja ira mpengaya2 
napopingku, popa ntabaro pingkunya wungka eo. 
Jela ri wiwi ntasi, natonjuka tau njairia yoyo 

ngkombuno, nabulere ntau ri winanga, 
napopingku. Mesono tau tengo setu: Aa, ne'esa, 
ira wuyawa da ndapopingku ngkabongo, kapuru 
raya! Aa, mobangke2 tau ri winanga 
mampopingku ira wuyawa!  

Ungka lairia napepali ntau tengo setu da 
kare'enya mobure ri wiwi ntasi. Posancanya ri 
wiwi ntasi se'e, otimo tasi, narata bone oti anu 
bangke sakodi. Nato'o: Ire'i da pawanguta 
kandepeta, madago kojo kamaranya. Nawangu 
kandepe, puramo setu maoro komponya, nakita 
alere nasarumaka toroo. Aa, nato'o, nce'e da 
taku. Naku2, bare'e narata sanganya, malose 
rayanya, nato'o: Njaa da takoni? Be sako 
mosanga toroo ri wiwi ntasi. Ja pantembi2sinya 
ira ntoroo, narata wayau bungka, nato'o: Setumo 
walesu, da re'e ntano anu ndakoni. Natima apu, 
naunu wayau, mesuwu bungka. Aa, nato'o, tana 
njaa tana se'i, sako walesu bare'e monco!  

Mewalilimo tau setu ri kuaninya ri bone oti. 
Jelamo njiria, jongkemo tasi. Aa, nato'o, mapad 
setu, nasamboi ntasi kita, bara napojangai 
mangkita rengkota sondo se'i. Aginya da 
tawaikamo sa'e. Natajimo rengkonya, 
napesomayaka tasi jongke, da nalangarika. 
Tetajimo ntano uase, labu, penai, tawala, kayai, 
kanta, be oti tasi, ntongo meponepa. Aa, nato'o, 
pangkaeta pinamuyanya pai pinatuwunya pai 
napojangai ntasi. Aginya da tawaika wo'u 
langarinya. Naosumo puju ngkoronya, 
nawaikamo tasi, be oti, pagonya sawi ri joia 
ngkandepe. Ungka lairia maraumo tau setu, 
nato'o: Aa, bare'e sako napojo polangata se'i. 
Aginya da tapombetotoka. Nawutu labunya, 
napomai tasi, ntanoka kono labu witinya. Aa, 
nato'o, mesawa tasi, maja'a pesawanya, bare'e da 
takoto. Aginya da tapalaikamo. Mewalilimo tau 
setu ri tananya, bare'e mewali poburenya, 
rengkonya pura2 tetaji.  

Sangkani wo'u jela tau tengo ungka ri 
wawonya rata ri wiwi ntasi. Bare'epa sangkani 
nakita tasi owi. Nakita moropo wawo ntasi. Aa, 
nato'o, molega ntano ue setu, aginya da kutombu 
sa'e, da kukenika anaku da napolegaka. Natombu 
tasi ri woyo, nasalili, nakeni ri lipu ngkare'enya, 
pitumbengi ri jaya. 

Jela njairia, nawangke tasi ri tabo, bare'e 
molengko. Aa, nato'o, bare'e napojo molega; 
manoro mawo rayanya ri inenya, maka lairia 
ma'ai poleganya. Aginya da kukenimo muni ri 
inenya. Nawangkemo muni ri woyo, nakeni 
mpewalili ri tasi. Pitumbengi ri jaya jelamo wo'u, 
natawa muni ri tasi, natende ndopomo muni. Aa, 

nato'o, banya nce'e kuto'o? mawomo kojo 
rayanya ri inenya.  

 
Laolita Nguju mPopali. 

 
Popali njau, ja kudonge laolita ri tau tu'a, 

sangaya2 lipu ri wiwi ntasi; maka setu tau 
maroo2, mawila rayanya maroo2, napapunu 
nggaru, nepa nadika ri kobati, naumbu, 
napepaendeka; kasaenya napopaendeka, 
molonco ule wuri ri lipu, mapole lipu,31 magoro 
sampole, natimamo tau, nagonumo nu ule wuri 
setu, maka si'amo se'e mewali imbu, maka anu 
melamba, melamba, anu taumate ri yumu, ntongo 
lauja, anu motunda, motunda, anu mekakakore, 
mekakakore, mewali watu; sampole malaimo tau, 
maka waka mpolonconya, maowo buyu ule wuri.  

Se'imo kami polengko ntana pai napolengko 
ntana owi, nato'o i Jangko molega, To Besoa 
mompolegaka bungka ri wiwi ntasi, naso'o ri 
witinya, napobabaula, na'ae2, nano'o2 
ngkabongo, be madago; nce'e nasuru ntau ri 
Popali owi, maka au sampole ri ara ntasimo silau 
mowawayau; au sampole malaimo, kitamo sare'i, 
maka To Pebato katuwunya.  

 
Laolita i Kombengi. 

 
I Lise moiko goa, kaliu i ngKombengi, 

mawengi. Mesono i Kombengi: Mewoncu komi? 
Narendoka goanya Lise papitu. Meoasi i 
Kombengi: Tuwu loka komi, tuwu sawa 
mombesawa2naka? Are'e re'e mesono tau pai 
napesonomo babati njo'u moyoko2 ri yopo 
katuwunya, nato'o: Kami mewoncu; ule wuri, 
bukaka, au mewoncu pura2 kawu ntana sinjau, 
laoda, lamale, malami, toda, didisa, bungu, kosa, 
kariue, ungka anu mesono se'e, nawai mewoncu.  

Osamo raya i Kombengi meboo2, jamo kawu 
ntana mesono, are'e nasono ntau, nato'o: Loka 
kumbolika siko, maka kuto'o: Tuwu watu komi, ja 
njii, tau ja mancole goa. Ungka riria napanumpu 
baso i Lise, melinja baso ngkalionya, ndo'umo 
kaju, inau, rayopo; ja ma'imo uja, nakoyomo, boi 
yo'o2, kobelaa. bemo na'engge baso melinja 
wawase'e; setu pai tapangkoyomo basonta 
wungka eo.  

 
Laolita i Lasaeo. 

 
I Lasaeo ta'inya toda, naporongo i Toda Tia 

pai i Rumongi, kanaporongonya tau kita ri wawo 
ntana se'i, katota'inya ananya, nato'o: Palisi ta'i 
ongaa setu. Inenya mombaju, are'e na'engge 
mampalisi. Mesono i Lasaeo: Aku are'e 
ngkujama, apa ta'ingku ja toda. Masae napalisi 
ta'i ongaanya i Lasaeo pai napalaimo, sindate ri 
wayaa nciwangu peponenya ndeki yangi. Melulu 
we'anya radua, sawi rindate i Lasaeo, nasayu 
wayaa nciwangu, napere ananya pai we'anya, 
sambali Sea ngKoa'a waima'i, sambali nTinu 
waindeku, mewali mungku ntana wayaa 
nciwangu, mewali watu i Toda Tia pai i Rumongi.  

 
Tau piamo pai Walesu. 

 
I pua nasambori ntasi wa'a ntanata se'i; mate 

malodongi tau pura2, wa'anya anu tuwu, podo 
samba'a tuama pai samba'a we'a, nce'e au 
mampomulika kita se'i. Tau setu mesancawi ri 
dula, molanto2 ri wawo ue. Tetaji wo'u pae, jamo 
sangku ndate tokai ri kaju. Bare'e nakoto. ntau 
samboko setu da mantima, nce'e pai napanto'oka 
Walesu: Ee, Esu, timakaku! Mesono i Walesu: Io 
da kutima, paikanya ane mariamo paemi 
raneonya, mbolimo da kutima sa'e. Na'iokamo 
ntau piamo, setu pai tapampojuyu pai walesu 
paeta wungka eo, mayoa si'a mantima galanya.  

 
Tau piamo pai Walesu. 

 
Pesambori ntasi owi, jamo samba'a tau tuwu, 

maka be sawi ri Wawo mPebato tasi mesambori 
pai nakatampu ntana se'i, Indo i mPaloa to'onya, 
maka dula mbawu napoduanga, tangkau 
napowose. Ndate owi sule mPebato; ri raya 
mpesambori ntasi, oti muni tasi, maroo2mo Indo i 
mPaloa, tiana si'a, tuama napoana, bangkemo, 
naporongo, nakita pae ri tuwa mpinetando, 
napokau walesu mantima pae setu. Napeoasi 
mbalesu: Nunjaa saroku? - Ane maria pae mami 
raneo, anu ri waka nduru, au bangke tu'u, anu 
mentoko, ri pokuasi ntau, ri awu, nce'e da 
galamu; setu pai napangkoni2 mbalesu paeta 
sa'e.  

 
Laolita mPae. 

 
Ri pamulanya are'epa re'e tana se'i, togongita, 

ja tongo ntasi kita se'i, molanto2, metiromo 
Dewata, nato!oka rongonya: Da tanawu tana. 
Nalemo tana saogu, lopo nanawu, manawu tudu 
ri tasi, kananawunya tana sape2mo kare'e ntau; 
kawase'enya, nanawu ananya, tau samboko, 

nadika mojamaa, ja are'e bara njaa rapomuya, 
ndeku meoasi ri umanya, nato'o: Ara 
ewambe'imo pojamaangki, njaamo da 
kupomuya, are'e. Mesono Dewata: Se'imo 
tua'imu kuwai, kenimo ri tongo mpojamaa, 
pancasamo. Roo natunju, nakenimo tua'inya, 
nawawa ri tongo njamaa, nasasa, nawisaki ri 
wata, nepa nasebd-e daanya, sanganya, wukunya, 
paka nasebu ri wawo njamaa. Sambuya pusa pai 
njo'u napeole. Nakita tuwumo pae, ana Dewata 
se'e mewalimo pae, pae pulu anu raayaka 
mowaje, nce'e daanya, anu masiwu wungka 
ndeme, tokulawi, nce'e atusinya, wukunya towu, 
sanganya suai, tampere, inau ungka ndakoni, 
paka njaumo.  

Maroo2, mawaamo paenya, mawila rayanya 
maroo2, tota'i ananya, napokau we'anya 
mampalisi, mawau, tuama marikanya, naperapi ri 
inenya da mayali wayaa nta'inya, boi tota'i wo'u, 
be napojo, malose rayanya, nato'o: Ane be 
nupojo, aku da ngkumewalili ri umangku. Jaji 
mewalili, jamo ince'e maroo2 pai ananya. 
Gorinya da mamota, mayai we' a, nato'oka 
ananya: Se'i suai kudika ri tonete, ne'e nubira, 
wa'anya tapadika wukunya tapomuya. Kasae 
mparoo2nya mawila rayanya, mboo nabira, jela 
inenya nakita suai roo nabira ananya, natima labu 
wo'u, mboo nabira wo'o ananya. Are'e mate 
ananya, podo yonto ri wuku. Mayai ananya, 
mayai wo'u mamota inenya, napeboo ananya da 
mangkoni, are'emo na'engge. Ananya se'i 
mompakoroka da mayai, natima taji umanya, 
gaja32 umanya, manu samba' a natangke2, maka 
ja kodi, mayaimo ri Pebete nDeme.  

Sambuya pelinjanya, bepa yontp ri tau, naara2 
da karuambuyanya, nepa yonto ri tau, njau wo'u 
tau narata nu Dewata, tau salembanya. Narata ri 
ara ntoto ala, nasale ntaliwanua da mosawu, 
nato'o: Manuku kodi ja. Mesono taliwanua: Mau 
kodi, siko setu tau rata, re'e patigaincanimu setu; 
maka ndate umanya meole2. - Aku nunjaamo da 
kutadaika, are'e re'e aga2ku. Mesono taliwanua: 
Koromu da nuta'a. Panangi ri kami, samba'a tau 
kawaika siko. Jaji siewa, napo'uka taji manunya, 
roo napdu nalapasaka, sambela njo'u, madungka 
manu ntaliwanua, nawaikamo tau samba'a, are'e 
na'engge tau bae, ja tau kodi na'engge. Mayai 
wo'u, jela ri salipu, nata'amo radua tau koronya, 
siewa, napo'u taji, nasawu manunya, menangi 
si'a, natima tau radua, paka ananggodi, si'a 
are'epa osa laranya napomai inenya, malata 

utanya. Mayai jela ri salipu, ewance'emo se'e, 
nata'a pura2 koronya, menangi si'a, uayumo tau 
se'e. Mayaimo ri salipu, jamo ewance'e se'e. Jela 
ri kasoyoa, napomberataka inenya, be naincani, 
jaji maroo2 tau se'e, nato'o ntaliwanua: Kita are'e 
re'e mokolenta, simbaju tau rata, da tapomokole, 
da tapaporongo. Napompauka, napokono, 
naporongo inenya, be naincani kaince'enya 
inenya. Porongonya pai menya, maroo2 ri reme, 
mombesale, da njo'u lai ue. Jela lai ue, membasa, 
roo membasa, mombepelakai,33 napelakai indo 
ntuku, napeole anu ndongonya mberu, roo si'a, 
metutu wo'u langkainya se'e napeole, nakita 
se'imo lara ri wo'onya. Mesorio inenya: Nunjaa 
mangkuja wo'omu se'i? Mesono si'a: Wo'oku se'i 
napomai i Ine, mancuru suai. Tumangimo inenya, 
naowe tumangi, nato'o: Aa, masala taliwanua, 
mampaporongo kita se'i, gau maja'a se'i nato'oka 
kita, maka aku bae se'i kateyoro2ku mampepali 
anangku malai mancuru suai kusayu, pai 
momberata ri lipu ntau se'i. Napeboo palilinya. - 
Maliga tapogombo, ja wa'anya kuto'oka komi, 
komi se'i masala mampaporongo aku pai 
inengku, maka nce'e se'e inengku, bemo kusaya, 
nipalai, nipaena lauro, niena yakasi. - Io tampe, 
ane komi manto'o. Malai narapa, rata naena, rob 
naena, nato'o: Raneo bae reme mayaimo kita ri 
tango mpada rinjau.  

Ja mawengi; bae reme mayaimo kojo, 
nawawanaka, jela ri tongo mpada, nato'o: Ire'imo 
pompokonoku. Njo'u raduanya, maka da 
rasango. - Se'i kami da nisango, mekipepatemo 
se'i, da nitinjaki mainti2, boi lapa. Mewunca, 
radikakamo alinya, gori rengkonya pura2, 
nasango, natinjaki mainti2, maintimo, nato'o: 
Nipakamosu, wa'a ngkabosenya, da kupanto'o 
patuju. Mosu wa'a ngkabosenya, nato'o: Ane 
pusa sambuya, nirata me'ae ri ara ntoto banuami, 
nitimamo setu, kami se'i da mewali baula; ane 
re'emo susa, ane masala mporongo, nipepatemo 
setu, kami nakadago da nakita i Uma. Ane rata 
mokuee, mbawumo se'e, rato'oka mbawu, si'amo 
kami, nitima wo'u da nipatuwu. Ane rata mokee, 
asumo setu, kami nitima, nipatuwu, rata nggaru, 
si'amo kami, ane re'emo tuwu ri waka mami, 
rato'oka babuno, madue, ungka pinamuya anu 
re'emo, rato'oka. Ane re'e salami, se'i mbawu, 
nipepate, ane nakitamo i Uma, da madondemo 
komi. Pura patujunya se'e, nato'o: Ja wa'anyamo 
se'i, nipayaimo. Jaji mayai tau setu, jela ri banua, 
maroo2. 

Ja pusa sambuya, ratamo kojo baula. - Aa, 
nato'o, si'a ntano, ewa nato'omo; rata mbawu 
sancuncunya, masae rata nggaru sancuncunya, 
rata asu, nato'o: Si'amo da rapakoni. Maroo2, 
napatuwu pura2 ; masae, mesono mbawu: I sema 
da tamokolei kita se'i, da napatongko? Mesono 
mbawu: Aginya yau asumo, si'a maroo2 ri raya 
banua, kita se’i ri tana, aginya si'a tapatongko. 
Na'ioka asu, nato'o: Io tampe, ane akumo nituju. 
Maroo2mo ti tando mbata, nalimbumo mbawu, 
are'epa teto'o patuju, njolo keje asu, nggangga 
mogele mbawu sinjo'u, malose raya asu; kalose 
ndaya asu, me.sokomo pai napo'iwalimo asu pai 
mbawu.  

 
Laolita nTo Payapi. 

 
Malai tau ri Wawo Lage, jela ri mokole nTo 

Payapi, mepone, mouati. Ma'i nalulu mpuenya, 
naperapi, paikanya bare'e nawai, ua bare'e 
naosu. Togongkani kama'i mokole nTo Wawo 
Lage, paikanya bare'e nawai, maka bare'e kojo 
naosu, bara mboosu.  

Kama'i nTo Wawo Lage, napesuwuki To 
Payapi, nakeni wo'o ruogu; jela njai lipunya, 
napogandaka ri Wawo Lage. Ma'i wo'u sangkani, 
napepate togompuyu, nakeni wo'onya wainjo'u. 
Bare'e masae waima'i wo'u, napetongoinawu, 
ware patampuyu, nakeni wainjo'u. Ungka lairia, 
manga'a lipu nTo Payapi, malaimo, jela ri Wawo 
nTengkea, nepa mobente njairia, mokota 
ruauncu, ruantapi bente. Nalulu nTo Lage, 
lipunya ri Payapi natunju, ma'i wo'u mo'iwali. 
Modenggo To Payapi pai naka bare'e menangi. 
Bare'e masae, tesebumo To Payapi, jamo papitu 
tuama santua'i pai tu'anya anu maroo2.  

Ungka lairia malai tatogo ananggodi, napokau 
ntu'anya moili ri koro mPoso, naratamo anu da 
napolipu ri Sibui. Mewalili tau tatogo, napetumbu 
kare'e da pobanua. Mompakorokamo tau uayu, 
malaimo ri Sibui, mokuanimo lairia. Napokau 
ntu'anya wa'a ananggodi mantima koe dio, da 
ndaposaru manu, ndapampeole bara da morasipa 
yau, bara bare'emo, maka manu puramo mate. 
Paikanya riria mate wo'u samba'a, anu tukaka, 
jamo aono yabinya, mate napesuwuki nTo Lage.  

Napokaumo wo'u ntu'anya sangkani 
mampuyu koe dio, nale'omo kojo samba'a. 
Napokaumo malai mantompo koe dio, 
ndapampeole jayanya. Wase'i pompau ntu'anya: 
Sangkani2 kami owi pai iwalita setu; kutonju 
tampa'i wuyu ri ara lombea, bare'emo nasili, 
mangke wutinya iwalita setu; nce'emo da 

nditonaaka iwali setu. Ewance'e potadeanya. 
Wainjo'umo kojo; jela ri watu Pondomu nTo 
Dongi, natompo koe dio setu, napeole, nato'o 
madago, nakenika tu'anya, napeole, monco kojo, 
madago oninya. - Bara ri pu'u baru, bara ri tongo 
nawu, bara ri ue mpandiu, nditanamo koe dio 
se'i, napayoju iwali, nce'emo da taporasika.  

Mompakorokamo tau aono, mowuro, jamo 
tu'anya nadika ri Sibui, malaimo kojo, jela ri 
waka nawu, nadikamo koe dio, malaimo muni. 
Mosu sawi reme, nakitamo bangkele tu'a samba'a 
ri waka nawu, mayojoki koe dio se'e, 
napesuwuki, maya. Naubamo wo'onya, nakeni ri 
Sibui, napogandaka lairia. Ro moganda, mesono 
tu'anya: Bare'emo pindua da molapa manu komi, 
ndiako wo'u wainjo'u manga'e, madagomo onita.  

Wainjo'u wo'u sampali, jela lai pu'u ntana 
nCiwo, naratamo tau tepasambaka, napesuwuki 
ntau aono, ware togompuyu, nakeni wo'onya. 
Mewalili, jela ri Sibui, napogandaka wo'u, 
mawongko raya ntu'anya. Ja ruambengi oyonya, 
malai wo'u, paikanya togompuyumo tau, maka 
mariamo yununya jela muni. Tetoncu lipu saogu, 
natawani sa'e, nakeni waima'i. Jela lai tu'anya, 
mawongko rayanya, mariamo mangani Sibui. 
Nato'o ntu'anya: Madagomo onita, ndiako wo’u 
komi, mampepali iwali. Malaimo tau bara 
tepitumpuyumo, maka jelamo wo'u wa'a ntau 
anu tesebumo owi. Wainjo'u natima wo'u lipu 
saogu, sa'e napepate, sa'e natawani, jelamo ri 
Sibui, napogandaka. Ungka lairia tetumbamo To 
Lage, bare'emo nale'o mesawa.  

Wainjo'u wo'u sampali tau yabi saatu, natima 
wo'u salipu, romunya tatogo lipu nale'o. 
Melinjamo mokole ri Lamusa, malai ri Wotu, 
mampetumbu palili da puramo mombepepepate. 
- Bara ewambe'i komi, Pue, da mampepewoloka. 
Mesono Pue ri Wotu: Monco, jamo sura da jela ri 
Datu. Jela sura i Datu ri Wotu, manto'o: To'oka i 
Ampu mobalungke tudu ri Lamusa, da mantende 
porioyoti, boi puramo opi palili.  

Melinja kojo i Ampu, jela ri Lamusa, napokau 
wo'u mokole nTo Lamusa mampelinjaka 
porioyoti. Napelinjaka kojo, saga'a njo'u ri Lage, 
saga'a ri Sibui, mampebooka porioyoti. Kajela 
anu lai Pondomu nTodongi, nato'o: Boo, To 
Sibui, se'imo porioyoti, rapamo mata mpenai, 
ndiowemo mo'iwali, napokaraumo i Datu. Kajela 
anu njo'u ri Wawo Lage, nato'o: Boo, To Wawo 
Lage, se'imo porioyoti, ndipe'ontokamo mo'iwali 
pai To Payapi, jamo posintuwu ndipakoro.  

Ungka lairia malaimo To Payapi, bara ri 
Wawo mBaliane sa'e, bara rimbe'i kanjo'unya, 

ungka mpaincaniku.  
 

I Tambuya pai i Lue nCese. 
 
Morongo i Opu, naporongo kasi'opunya, 

simbaju opu, samba'a2 ananya i Tambuya. Tongo 
kodi2 ja, morongo wo'u i Opu ri sambote ntasi, 
simbaju wo'u opu, we'a napoana, i Lue nCese; 
mombepangipika ananggodi setu, da 
mombeporongo. Kanya tau ri sambote ntasi setu 
napanga'esi, puramo mate watuanya, jamo 
pongoli tau ri lipunya, inenya pai papanya, 
katatogonya i Lue nCese.  

Mombepakatumo, i Tambuya wainjo'u 
pakatunya, i Lue nCese waima'i pakatunya, ja 
natibesiki, nawui2 ngoyu. Bangkemo, ndariu we'a 
ri Ue ngKabangke Saeo, i Tambuya ewance'e 
se'e; jaji kabangkenya ndawawamo tuama, 
kanawawanya se'e, guma mpenainya podo ra'a 
ntabaro. Kapepone ntuama, naporaju mbe'a 
mposambengi, mangkita gumanya pai be 
napokono, nadika peti ri oyonya. Karoo2nya 
ewase'e, pitumbengi kayorenya lairia, pai kira2 
mbe'a setu, da napangalulu muni tawaninya, da 
napesawaka papanya pai inenya ndapanga'esi, da 
nakare'e muni nu ana mayununya. Malaimo 
manga'e, naungku salipu, napepate i Bangka 
Rondo, napewalilisi tawaninya au lawi ana 
mayunu manianya, watua i Bangka Rondo 
natawani wo'u. Ja napouli i Bangka Rondo 
napaposompo, i Bangka Rondo napepate, nakati 
wo'onya, natawani we'anya. Malai, nakenimo 
pura2 tau setu, natunju lipu i Bangka Rondo, jela 
ri lipunya, mesono wo'o i Bangka Rondo: Aa, da 
ndibalu2ka yaku. Karatamya lairia, naore 
mbe'anya se'e, mawongkomo rayanya, nasawani 
gumanya, we'a i Bangka Rondo masawani, podo 
naunjupi tabaro mewalimo kaju, tau pangaincani. 
Ja roo naore, napogandaka, pusa pitumbengi, 
napeleleka, ja roo mompeleleka, nakayoreka, ja 
yore ngkalionya, bepa napojo yore ri we'anya; 
nakayoreka da malai manga'e sampali.  

Ja pusa pitumbengi natompo wo'u manu, ja 
roo natompo, ruambengi nakayoreka, mana'umo 
wo'u, mariamo yununya, ganamo sancowu. 
Malai wo'u, ja gana pitumbengi, tudu ri tasi, 
mowose, kapowosenya ruampuyumbengi ri tasi, 
nepa rata ri lipu i nCandopo Dada. - Aa, ndipeole 
ana mayunu, sondo tau tuma'i, boi tau da 
mangkoni kita! Lo'u napeole, mewalilimo 
waindeku, nato'o: Oo Pue, manoro tau da 
mangkoni kita, banya tau da ndapakoni.  

Karatanya ndatiria, pusa saeo masua santapi 

bentenya, naungku wo'u, masua wo'u santapi, 
pituntapi bentenya; sampuyumbengi kanjaunya, 
nepa masua bente, kasuanya se'e, nepa meoko i 
Tambuya, rata ri bamba banua i nCandopo Dada, 
ndeku napaposompo i Sandopo Dada. Mesono i 
Sandopo Dada: Nepa riu da ndapobonceka yaku 
riunya. Roo napobonceka, napamongoka 
mbe'anya, meoko i Sandopo Dada, natotosi 
bamba banua sambira, mosompo, tetandapaka 
ungka wukotu lai raya ntana, kabangke 
mposomponya. - Ne'e nuwunu yaku riunya, bale! 
Nakae mbatuanya, tesawinaka ri wawo ntana, 
mombewunu, nato'o i nTambuya: Siko da 
mewunu riunya, Sandopo Dada. Kapewununya 
se'e, madungka i Tambuya, napere ntawala i 
nCandopo Dada. Mewunu i Tambuya, 
mombetoto, naore mbidunya tau radua setu, ja 
simpontu yoyo ngkayuku, nasayu i Sandopo 
Dada, manawu witinya sambira, naliunaka yoyo 
ngkayuku, nasayu, manawu sambira, ndeku2 
wo'u sakodi, nasayu, maryawu komponya, nepa 
nasayu ri le'enya, manawu koronya, pura2. Naore 
wo'u lawa sakodi, masae nepa nale'o i nTambuya 
tepariwawo mbo'onya, natodu wo'o i nCandopo 
Dada, manawu ri tana.  

Kapena'u i nTambuya se'i, tudu ri tana, 
mogombo: Aa, ewambe'imo kita se'i, matemo i 
Sandopo Dada; Mesono watuanya: Bare'e Pue, 
malaimo kita, tau setu sondo tinanya, boi 
napesuwuki, boi nayawa kita naini. Saeo na'eoka 
petudunya ri duanga, sambengi me'ulaya, maka 
tau yabi teruaatu, da moduanga; mowosemo, 
nakawe mbe'anya, waindeku sampuyumbengi, 
waima'i jamo sambengi pai rua eo. 
Kapangaincanimo i Lue nCese.  

Mosompo, napojingki ntau se'e, molonco lai 
tasi watua i Lue nCese, molonco waima'i, nato'o : 
Bare'e, jamo i Pue kojo; banya tau da manga'e, 
fau manga'e yau sima'i. Naore duanganya, 
mogumora, sawi ndati lipu, natomu mbe'a, be 
napojo mesua ri bente, maroo2 ri sambali bente, 
maja'a rayanya, mantima nuntu ngkarau 
mbe'anya, mesawa se'e. Jamo nawaika baula 
samba'a, nepa napokono mesua. 
Kanawaikanyamo baula samba'a, moganda, 
mogombo, pogori ndaya i nTambuya da natajika 
muni we'anya, paikanya pangkita mbe'anya 
penangi langkainya, be napojo da natajika, ja 
napotowe, sangaya2 napomawo, tau menangi 
se'e. Riria nepa mepone, yore sangkani2 pai 
we'anya pai naperoukamo.  

Ja gana karoo2nya, gana sambuya, nato'o 
mbe'anya: Sangaya2 i Molemba Labu sampali 

ma'i owi mangkeni watuaku saga'a. - Rimbe'i 
pontu ngkare'enya? - Ri Mata Eo. - Aa, ipu 
rayaku, bare'e da tinja ndapomai tau setu, 
paikanya ndapebutuka! Memanu saeo, be 
madago, yore sambengi memanu wo'u, 
madagomo manunya. - Se'i madago manuta, 
togombengi wase'e, mana'umo kita. Pusa kojo 
togombengi mana'u, mowotumo tengko ri kana, 
melinja lo'u, mowotumo wo'u ri kaii, me'ontomo, 
nato'o: Ire'imo potangoata, tinuwutamo setu. Be 
maria napoyunu, ja togompuyu tau setu. Bakunya 
podo nawunca ri sanggona, yore njairia, bangke 
reme mangkoni, melinja, ja soyo eo, yore, be 
manoro jaya nalulu, maka be naincani pontu 
ngkare'e ntana.  

Rata ri salipu, nato'o: Imbe'i pontu ngkare'e 
ntana i Molemba Labu? Mesono i Opu: Be 
kuincani, anaku. Mesono i Tambuya: Bare'e, 
jamo mata eo taole2, da tatotoka. Rata wo'u ri 
salipu, jamo mata eo natotoka, napeoasi ri tau, 
nato'o: Be kaincani, be kadonge. Kasambenginya 
ri salipu, sangaya2 ewase'e pesono ntau, 
ngkinareme malai; masae2 moua2mo sakodi' 
rayanya, maka ri ka'aopo lipunya pesono ntau: 
Kadongemo bambari, sangaya2 ri ma'i tondo ri 
mata eo ndalulu lairia pontu ntana kare'enya. 
Malai, kapalainya, yore ri ka'alima lipunya. 
Pampapeoko i Lue nCese si'a, nato'o ri palainya: 
Mau be maria komi, da kupangkita kakojemu. 
Merapi da moyunu wa'a ntama ri lipu naliu2 
sima'i, be nawai. Ri ka'aono lipunya, napeoasi 
wo'u, mesono taliwanua: Be kaincani. Maka 
peoanya, lairia poliu i Molemba Labu owi, ndeku 
mampanga'esi Ine i Lue nCese. Bangke reme 
malai wo'u. Merapi da moyunu, nato'o: Aa, 
sakodi gaga komi setu. - Aa, ne'e moyunu2. 
Imbe'i pontu ngkanjaunya? - Oo rinjau, bemo 
lawa.  

Napapuramo paunya pai taliwanua, melinja; 
karatanya lai kasiolipunya, meoasi taliwanua: 
Nunjaa nutako lairia? - Aa bare'e, ja melinjamo 
se'e. - Aa, bare'e nutako ngkabongo, tau mokanta 
saretu. Bangke reme malai, ja sawi eo, mowotu 
tonci; me'onto nato'o: Aa, maja'a onita; yoremo 
kita ire'i, mangkayoreka oni maja'a. Bangke reme 
malai, ja mowuro rata ri anu salipu, jingki raya 
ntaliwanua, ma'i nakomobaka, napamongoka, 
nato'o: Kutako i Molemba Labu, kupomawo. 
Natujumo, nato'o: Salipu nuliu, njaupa salipu, 
nce'emo.  

Nalapamo tau, manu njo'u nalapa, njo'u 
padaso; karatanya lairia, napapesua, napakoni, 
nato'o i Molemba Labu: Kuincani kama'imi setu, 

komi watua i nTambuya ma'i mantako kami. 
Pangaincaninya setu. - Mau ndisambunika, 
kuincani kama'imi molapa manu. Mewalilimo ri 
au napalaika, najamamo tau padaso nu yununya 
nakekeni ri awaa, meoasi i Tambuya: Aa, bara 
bare'e yonto komi? - Yonto kanaa. Napetumbu, 
nato'o: Siontapi bentenya, imbanya bara gana 
ruancowu. - Aa, mapari setu, paikanya 
meencumo kita; ri pu'u bente da pontamata, 
meira, mewoyo, mekaju. Kapeencunya montaha, 
nabeka tinaha, ewa winalu ogunya, natilamo, 
natilaka yununya togompuyu, simbaju nakeni2, 
nauba anunya, i raneo nepa da nakoni. 
Meluntasaka, mosu ri pu'u bente, 
mompakawengimo, ja madoro manu, 
naluntasakamo, ja tudu reme ri tana, pura naliu 
bente siontapi, natingaramo banua i Molemba 
Labu se'e. Meboomo i Tambuya, nato'o: 
Posompomo, Molemba Labu, tapombetoto. 
Napetiro i Molemba Labu, nato'o: Aa, tobusi siko 
koromu, Tambuya, da mombetoto pai yaku, apa 
bare'e da nupouli yaku. - Io, bare'e kuincani 
mompasiogu koroku pai koromu, paikanya 
posompomo, tapombetoto. - Io, ane wase'e, 
popeamo, maka nutakomo yaku.  

Ja sawi reme, mosompo, tejonjo witinya ri 
tana, nakae, tesawinaka. - Io, pewunumo, 
Tambuya! - Oo, sangaya2 siko, tau makoje. 
Mewunu i Molemba Labu, be kono, nepa i 
Tambuya, kono paikanya be tinja, maka 
lembanya labu. Kandeku2nya, rantani soyo eo, ja 
yoba ngkauta tudu ri tana, maka ndeki raoa 
pombetotonya. Sambengi pai saeo, bare'e 
mawela, soyo eo, bare'epa mawela, 
karuaeonyamo, be me'onto mposambengi, 
sangaya2 ri eo wo'u be me'onto. Ri ka'opuonya 
mawelamo i Molemba Labu, nasayu ungka ri 
wukotunya. Nato'o mbatua i Molemba Labu: Oo, 
witi i nTambuya. Mesono watua i nTambuya: Oo, 
banya witi i mPue, bangke nce'e se'e, sangaya2 
witi i Molemba Labu. Be masae, manawu wo'u 
sambira, napombejei234 wo'u wa'a mbatuanya. 
Kagananya pitumbengi, manawu wo'u 
komponya, nepa ri le'enya, ja ri dadanya be tinja, 
lairia lemba labu.  

Ja gana siombengi, naparantodu wo'onya ri 
tana, metudumaka i Tambuya. Napekitawa baru 
ri we'anya i Molemba Labu, nawai, ja totoworo ri 
tana baru nainu, maka ware le'enya, bere'e 
kasompenya. Katudu i nTambuya lai tana, 

																																																								
34	napombejei2, napombesei2; pau mpeeati 
(MS.).	

napekitima tau siolipu, mesono tau setu: Nunjaa 
nupekitimaka kami? Mesono i Tambuya: Kita da 
mogombo ri kapate i Molemba Labu, da kukeni 
wo'onya, bara be da kukeni, da ntagombo. 
Mesono tau pura2 setu: Ua tandomo nja'a, si'amo 
tau mompakaja'a we'amu owi, aginya keni 
wo'onya setu, boi ma'i wo'u manga'e. - Bare'e, 
maka kupo'ipu se'i, tinami yau. - Io kojo, tina 
mami, paikanya tau maja'a, kanya bemo da 
ndipesawaka? Mesono mokole sasio setu: 
Bare'emo. Kawarenya mogommo, nato'o: Po'umo 
kati. Mesono mokole sasio: Kenimo rengko ntau 
salipu setu pura2, tunju lipunya, napangaepesi, 
tau maja'a! Nakenimo tau salipu setu, yabi 
ruancowu. Mewalili, jela ri lipu napoliu owi, 
nato'oka i Opu: Ane da ndiyawa yaku, ndiyawa! 
Mesono i Opu: Bare'e kayawa. Naliu wo'u salipu, 
mesono wo'o i Molemba Labu, nato'oka i Opu 
njai lipu se'e: Pesawaka yaku. - Be da 
kupesawaka siko, siko mampapare'e mata 
mpenai, siko tau maja'a! Malai wo'u, rata wo'u ri 
salipu, bemo nayawa bara rimbe'i. Tumangi wo'o 
se'e, pai bemo naaya, bemo re'e mampomawo, 
da mampesawaka tau mampapare'e ja'a. - Aa, 
nato'o i nTambuya, ane ja nce'e au manta'a2 
mata mpenai,35 kapuramo mpo'iwali, bare'emo 
re'e bara njaa ri tana se'i. Jela ri kapusa Iipu, 
napoyunumo mokole ri lipu setu, nakadago 
ngkaroo2nya yau, nakadago ntana pai ue.  

Napajaji poganda, karoonya moganda, nepa 
mogombo, napeboo wo'u yununya, napepate 
baula samba'a. Mesono i Tambuya: Se'i baula 
matemo, tamampapuramo ja'a, jamo madago 
kita. Naposepamo tondunya, sambira mokole 
napoyunu, sambira si'a. Karoonya ewase'e, 
malaimo mokole setu, mampetumbu bambari, 
panto'o i nTambuya karoomo mata mpenai. - Apa 
yaku pai naka ewase'i, yaku ja mesawa. Pusapa 
mokole napoyunu, nepa napajaji pompeleleka. 
Roo setu, epa madago posongkanya pai i Lue 
nCese, maka morapamo pai wa'a mokole, 
bangkemo kamokole i Lue nCese au napetaka i 
nTambuya, nepa njo'u naweluangi manianya, Ine 
i nTambuya. Yabi saatu njo'u, napesuncuka tau 
samba'a, nabangkeika manianya i Lue nCese, ja 
roo nawaika tau samba'a, nakeni ri banua, 
naroroka baula samba'a, madagomo, ma'i salipu 
mompeole, ma'i salipu mompeole. 

Kasingkandomu ntau setu, sampuyu ngkani 
napakoni tau salipu. Karoonya ewase'e, sambuya 

																																																								
35	manta'a2 mata mpenai, mampare'e mata 
mpenai (MS.).	

karoo2nya lai manianya, tianamo wo'u i Lue 
nCese; ri ra ngkatiananya napapoiwo manianya, i 
Lue nCese da mewalili; sampuyu tau nawai 
ngkabongo, napokabangke kojo manianya. 
Kapombalilinya, napoana ananya, nasompi 
pusenya, karoonya setu, payamo ananya, ntano ja 
ndati wumbu kapayanya, Lamoa mantima, ana 
we'a; ja nganganya nadonge2 wungka eo. 
Rantani bangke, bare'e re'e tau mangkita, sawe 
inenya pai papanya, ja sangkanipa nakita, 
morongomo, ja Lamoa mampaporongo, si'amo 
tau mompomulika kita, maka mulinya nce'e ine 
tu'ata.  

 
Po'iwali nTo Lage pai To Tora’u. 

 
I Bauga To Lage, njo'u ri Ta Mongayu, To 

Tora'u, molilinggona, tau wando2 i Bauga, be 
mojajamaa. Ungka lairia, mombalili i Bauga, rata 
ri kasiToLagenya, nepa waindeku maungku i Ta 
Mongayu, mampepali mate i nTododio. Ja butu 
rata ndati lipu i nTa Mongayu, liu2 nakita i nTa 
Mongayu i Bauga, nce'e pai napantima bingka 
mpangkoni, nakekeni, nato'o: Oo Bauga, se'i 
bingka mpangkonimu, tabo mpanginumu, bepa 
re'e tau mancawanaka mampangkoni, gori2nya 
se'i. Mawuti ngangamu setu, bara matemu setu, 
da narumpa mpeluruku se'i naini.36 Napatotoka, 
kero napanaguntu, liu2 kono, madungka i Bauga, 
napatotoka wo'u i Taleja, kero kono, liu2 mate. Ja 
napari2 nTo Lage meungku, nasangadi we'a 
nja'inya pura2, nadikaka bate ri wobo njaya 
pura2, kaince'enya wa'anya anu natunggai, 
rantani mosompomo i Ta Mongayu, mate 
ntongonya mombetoto, maka lawinya pungku; 
wo'onya napogandaka ri Lepati, njairia paluka 
wo'onya. 

 
Laolita i Menoti-noti. 

 
I Menoti2 tau tatogo santua'i, bare'e ndaincani 

to'o mpapanya pai inenya; radua langkai, 
samba'a we'a. Tua'inya tuama i Tinoyalangi 
to'onya, au we'a, naperapi nu mokole da 
naporongo, bare'e nawai ntukakanya. Ungka 
lairia mo'iwali tau, po'iwalinya se'e, i Menoti2 
pai i Tinoyalangi bare'e nale'o nu iwalinya, maka 
makoje si'a, makaliki: pobarunya ri Nguju nTibu, 
ri tana nTo Tora'u, lipunya Pinebulawa ri sambote 

																																																								
36	Ane napakoni nu iwali, napo'iwalika wo'u, da 
nawewe ntadea, ja denggo da napotempu, da 
nawewe mpau mayoa, ewa i Bauga owi (MS).	

mPoso, watu napoboboka, ndatepa se'i2. 
Popancuanya njau, oo sinjau ri Bone mBulangi, ri 
pontu mPolande Bayo. Membangu yore ri 
banuanya wungka eo, natima tawalanya, 
nawunuka tau ri sambote mPoso se'i, kono, polasi 
kantanya nawunu, nepa kono tau samba'a, polasi 
nawunu, polasi wo'u noncu, tudu ri tana tau setu, 
madungka, matemo. Kora mPoso se'i natendelaka 
ntaliku, bare'e moduanga, powotenya ntaliku, 
bara mowote mponangu bare'e, ja mesombulaka, 
tudu ri sambote se'i, ewancetu wo'u kalo'unya 
wailo'u. Narata tau mauba ananya, napekutana: 
Bara tuama, bara we'a nuuba se'i? pai nalede 
wo'u pauba; ane tuama, sangaya2 nasambale, 
ane we'a, bare'e napepate. Ane re'e tau 
mampokarau ananya pai natunggai da napepate i 
Menoti2 ananya setu, napokau da molonco 
lawa2, sangaya2 nalulu i Menoti2, napepate, 
nasayu, nepa mewalili ndeki lipunya.  

Ewase'i po'iwali ntau setu: Mewali, naungku 
ntau, da rayanya mampepate tau santua'i setu, 
bare'e nale'o, maropu2 tau, mare'emo nakoto, 
maka ja tau se'e mampepate tau. Masae2 wo'u 
nakira2 ntau si Menoti2, naposebuka ringgi sondo 
ri sambali bentenya, lau sompiniti pura2, setu pai 
naka bare'e tongawa bentenya, ja sisi'a ndate 
santua'i, katatogonya we'a au napo'iwalika. 
Puramo ringgi naposebuka, tuma'i Menoti2 
santua'i, nawetesi sompiniti ri sambali bentenya, 
mangau natunju, nepa narurusi ringgi ntau anu 
tesebu lairia. Puramo natunju, maramo bente, 
nakitamo ntau ndeku owi, nato'o: Oo, sima'i i 
Menoti2, ma'imo komi pura2, da ndeku muni 
kita, maka tongawamo bentenya. Yaa, kasawinya 
ndatiria, naungkumo ntau, pai re'e wo'u tau 
nasangke, nawunu, nepa nasayu, mariangkani 
opimo tau, sondo au mate, anu tuwu meewa pai 
napana ntau i Menoti2, konomo mata mpana 
paya'anya, kono wo'u kasangkomponya, maka 
nce'e sawia2 kakalikinya pai kakojenya. Tudu ri 
tana i Menoti2 pai i Tinoyalangi; katudunya ri 
tana, bare'emo nakoto meore ndeki raoa, 
matemo, napepate ntau; jamo kasangkomponya 
we'a napatuwu, maka nce'e pu'u mpo'iwali, 
napekitima nu mokole. Kapate ntukakanya, 
natima nu mokole, naporongo, lairiarmo 
kapusanya.  

 
I Ramba Lipu. 

 
I pua tuwu tau samba'a, i Ramba Lipu to'onya, 

tau sondo watuanya, sondo wo'u pinatuwunya, 
sondo rengkonya. Katuwunya setu, nakeni 

ngkasondo nu anunya, mobangke2 ri wa'a 
nja'inya, bere'e tau natubu. Mewali sangkani 
moliumo To Onda'e bara sangkuja mba'a ri sori 
lipunya ri Tamungku mBoyo Watu. To Onda'e 
setu malai mampobalu wuli pai wintu, napepalika 
ronto labu. Poliunya ri lipu setu, nakita nu wa'a 
mbe'a, naunde, maka tundainya naunde, 
motambura, mosikili, moale mbiti pai kodi wo'u 
lompenya. Setu pai napaunde2 nu wa'a mbe'a, 
rantani nadongemo nu mokole setu paunde nu 
wa'a mbe'a tau moliu setu. Nato'o: Nunjaa 
ndikawoo2ka, komi wa'a mbe'a? Mesono wa'a 
mbe'a: Silo'u tau moliu.  

 Leko-leko ntudu tana,  
 Sawi sipa mebambara.  
 Motambura, mosikili,  
 Moyoku, moale mbiti.  
 
Nce'e pai napanto'o i Ramba Lipu: Aa, pai 

mobangke2 tau tulo'u, nditundanikaku da 
poliunya waima'i. Ane ndikitamo pombalilinya, 
ndisokokaku tau samba'a setu, yununya nyau ja 
ndita'amaka, da napangkeni bambari rata ri 
lipunya. Nalulumo kojo ntau songka i Ramba 
Lipu; mbe’i tau be dampokaeka? tau mokole 
katuwunya, tau jo masii mpapu.  

Be masae re'emo manceko, nato'o: Oo, se'i 
ma'imo kojo tau owi se'e, Pue, be kusaya ta'anya. 
Nasonoka i Ramba Lipu: Sokokaku le'o2 tau setu, 
ta'amaka pai yununya. Natundanimo kojo lai 
wobo njaya; ja sangkajela se'e, soo sape nalimbu 
ntau, liu2 nasoko, nakeni ndati Ramba Lipu. 
Karatanya ndati nce'e, nato'o: Incetumo tau anu 
ndiunde3, komi wa'a mbe'a se'e? Nato'o: Io. 
Nasonoka i Ramba Lipu: Ane incetumo ntano, 
iajunikaku njai kolowo, ndikeni ayo mpompalu 
tunjo'u, tesatambego, ndakalo'u mancondo ara 
ngkela ri kara mpompalu. Na'iajunimo kojo ntau, 
pindongo, tau setu; jela lai kolowo se'i, kaliu2 
natawui apu, nawusu-keke37 nakaronga mareka. 
Ja butu mareka apu setu, napapokandamo nci 
Ramba Lipu tau setu, lai kara mpompalu pai 
nawusu-keke wo'u, sa'e mangkekeni pa'anya, 
sa'e palenya, wo'onya, matotosi wuyu ara 
ngkelanya, rantani waramo. Nakitamo i Ramba 
Lipu jo sakodipa inosanya, nepa napokau 
ndano'osaka. Roo wase'e, nepa napokauka 
yununya makati, nato'o: Poyunumo tau madolidi 
se'i, nakajela ri wa'a ntinanya, da napangkita 
nja'inya kadolidinya, anu naunde nu wa'a 

mbe'anya ri lipu se'i. Nakenimo nu yununya, 
pindongo, rata ri tana Onda'e. Kanakitanya wa'a 
nja'inya, nato'o: Aa, kapuru rayamo nca, kanaa, 
ee, tau setu bemo da tuwu! Mesono wo'u wa'a 
mbe'a: Aa, ara kapuru rayamo nca, onggaa, ee, 
da ndakuja da nakatuwu! Mesono wa'a 
ngkabosenya ri Onda'e: Nyamo ntakuja setu, 
bemo da tuwu. Ja wa'anyamo peincaniku yaku, 
se'i kita pura2, da memanu tau; tompo manu, 
suwe toyunya, ndapantabasi mpangko i Ramba 
Lipu setu pai wa'a yununya.  

Mewali ungka ire'e memanu, roo mosuwe, liu 
nasube, jela ri Katubi (boya), mboo nasayu, ware 
tau uayu; wailo'u nakadoroka, narata matemo tau 
ndasondo, ndasumbanimo ntau uayu. Roo setu, 
nakadoroka ri tana Onda'e; nasuwe wo'u toyu 
manu, natompo wo'u manu, mboo wo'u njai pu'u 
ntana Watu Rui, bemo ndaincani imba ntau mate, 
sondomo! Wailo'u nakadoroka, waima'i wo'u, 
natunjumo Wawo mBatu Rui, re'e wo'u 
napetongoinawu, napetongoibonde, bemo 
ndaimba2 wa'a ntau setu pai sondo, wailo'u 
nakadoroka. Waima'i wo'u nasungkumo 
Tamungku mBoyo Watu pai Petiro Bemba pai be 
masua wo'u lipu radua setu, paikanya sondo tau 
mate, To Onda'e bare'e. Waima'i nakadoroka; 
momparojo riunya To Onda'e, mampopea riunya 
da pesawa nTo Lage. Aa, nepa jingki raya i 
Ramba Lipu, nato'o: Lau nca, ndi'oamo komi 
wa'a mbe'a owi maunde2 anu moliu, ndipaepesi, 
napampoteo nTo Onda'e ewa madue wo'omi 
saretu. Mesono wa'a mbe'a: Nyau kaunde owi, 
Pue, ane me manyau rayami, be da taponcuruka.  

Ri raya ngka'ewaince'enya mekogamaka i 
Ramba Lipu, nasuwe toyu manu, natompo wo'u 
koronya, bere'e anu madago. Malai tau setu 
mancayu raa woyo, be madago anu napowia pai 
nakenimo ngkaea matanya, be sako nale'o 
desawa se'i, nce'e pai naka be madago manu 
se'e. Jo njo'u, bere'e rasinya, ja njo'u kaju yombo, 
si'a be njo'u, ja yununya napokau, setu anu 
ndato'o: lombo oso. Pai sondomo kojo tau 
napepate nTo Onda'e, sondo ananggodi ana ilu. 
Sampali2 ja kalo'u ntau mesawa ungka ri tana 
nTo Lage, be liu2 nale'o, ja njo'u kaju yombo.  

Ri raya ngkawase'enya, setumo ananggodi 
radua, ananggodi nepa mate tonci, paikanya 
bemo re'e inenya pai papanya, roo napepate nu 
iwali. Nasonoka i Ramba Lipu: Aa, kaliwongo nca 
ananggodi radua tulau, makalisatonoki nca, 
makaligasa nca! Maka ananggodi setu mena'u 
molega, pai tumangimo wo'u, mantangisi inenya 
pai papanya anu roo napepate nTo Onda'e. 

Naseko ntau, be naowe2 tumangi, tampe, jo 
ma'ai kamawo ndayanya ri inenya pai papanya. 
Nasonoka wo'u i Ramba Lipu: Ee, ananggodi 
wo'u, kagasa2 ngkeje, be ba da ndikotomo raneo 
da mampesawaka inemi pai papami anu roo 
napoteo nu iwali, ane ja ewancetu ta'ami, tau 
kagasa2 ngkeje, nakeju asu tanta'imi! Ne'e 
ndawai mangkoni tau tulau, napotau-gasa, 
nakatontali ewa inenya pai papanya anu 
napoteomo nu iwali. Nepa napokau tau 
mabumbi. Bemo kojo nale'o mangkoni ananggodi 
radua setu, mancuru mantangisi inenya pai 
papanya. Setu pai napalaimo. Nato'o ntau radua 
setu: Aginya, bale, bara tuwu, bara mate kita 
radua, ja ewa yau ineta pai papata se'e, da 
tamalaimo ri tana iwali, takamate njairia. 
Malaimo kojo ananggodi radua setu, ratamo ri 
bonde nu inenya pai papanya. Sako labunya 
bere'e; natimamo, pindongo, towu, napu'asi, 
nce'emo nakoni ri kateyoro2nya bara tesangkuja 
mbengi ri yopo, pai wua mpapaya.  

Kasae mpelinja2nya se'e, jelamo ri tana iwali, 
kono2 ri pu'u baru kanjo'unya, sioyae patana 
baru setu, woyo watu. Napetingara nu ananggodi 
se'e. - A.a, nato'o, be masae da ratamo tau ma'i 
mancari, tekunggolimo eo se'i. ngKende mepone 
anu tukaka se'e ri tuwa batu, rata ndati peramani, 
napeligo ri woto ngkonau, naolesaka sinjau 
pongkojoti nu iwali, nadika ri woto ngkonau, be 
nakeni ndeki banua. Me'anunaka ananggodi setu, 
ngkaku natima, mboo nawakati pura2 peramani 
setu ri aranya. Roo ewase'e, nadika muni ri 
wakanya pongkojoti, nepa kiro2 mena'u wailo'u, 
tudu ri tana. Katudunya ri tana, nato'oka tua'inya: 
Iomo bale, tapesambuni, tapeole2ka tau da ma'i 
mancari. Ane takita naini ratamo, ne'e 
makali2wongo kita, boi nadonge; da taole2ka 
bara da manawu yau tau setu, bara bare'e. Ane 
takita manawu naini, da tatima labunya, da 
tasayuka le'enya; ane takita be manawu, ne'e 
ta'engge mesuwu ire'i. Ewance'e napombeto'oka 
nu ananggodi radua setu.  

Maroo2mo tau radua setu, se'i mantodosaka 
oro ngkomponya, pindongo. Be masae nadonge, 
sarekomo kojo woyo barunya pai yu'anya pai 
kantanya; jo ewa ndapoti, mata nu ananggodi 
maole. Naolesaka sima'imo, ja kancuu2 I nganga 
nculenya, kaeka ndayanya, maka nato'o: Ane 
nakita kita se'i, bemo da napatuwu, paikanya 
jamo lamoa danto'o. Be masae, jelamo kojo lai 
pu'u baru; ja jela se'i, naruncupaka tawalanya ri 
tana, napatinombo kantanya, ngkende mepone, 
mancalili woyo baru, maliga kojo kandeku 

mpeponenya setu, tau maroso, bangke wo'u. 
Mopantoli tau setu, moguma ndasu'i, ajimanya jo 
bangke. Yaa, karatanya se'i ri perahani, bare'e 
napeole, jela, nasara'u woyo baru ri tando eja, 
napeole pongkojoti, njau, naledemo pombalewesi 
ntutubi baru, roo nalede, nabusumo patana, da 
nakayali ungka ri doa. Ri raya mpekogamakanya 
se'e, se'i jo manee patana pai wukere maombo, 
ncuu lai tana, se'i nabubusi baru lai wawonya, 
tudu malimpu lai tana, tudu pai penainya. 
Sawisumo mesombulaka ananggodi, kaku njai 
penai, nawutu, nasayu le'e iwali, kakoje 
ndayanya, masae nepa ware. Ja butu ware, 
nawaika tua'inya mauba wo'o, nakeni mpalai, 
napamuru penai pai tawala pai kanta pai ajima, 
mombalilimo ri lipunya.  

Ja mantango2 Petiro Bemba pai Tando mBoyo 
Watu, mepoku2mo ananggodi radua setu. 
Nadongemo i Ramba Lipu nganganya, nasonoka: 
Aa, ndipedongeka sa, ba ja nganga nu ananggodi 
radua owi, anu malai melilingi, mampelilingika 
losenya, boi ndapopokau. Ane ince'e, 
nditopo2sakakaku, nakatontali. Njo'umo kojo 
natomu ntau, ma'i nadonge ntongo mepoku2 
ananggodi setu. Nasonoka ntau anu ma'i 
mantomulaka: Aa, pai mepoku2 kojo ananggodi 
radua owi sima'i. Ja nasonoka i Ramba Lipu: Oo, 
tampe, ba da mompesawakamo mate inenya pai 
papanya! tau kagasa2 ngkabongo tuma'i. Be 
masae, nakitamo kojo ntau metomu, molonco 
waima'i tau setu, napetumbuka i Ramba Lipu, 
nato'o: Sima'i, bara nunjaa nakeni, napapasa'a 
ma'i kanta. Nato'o i Ramba Lipu: Tomulakakaku 
setu! Njo'u natomulaka, naolesaka ntau metomu, 
sima'i kanta, tawala pai penai napapasa'a pai 
baga2 wo'u paubanya, pauba iwali napopauba, 
napopaubaka wo'o ntumpunya. Nakitamo ntau ri 
lipu setu ananggodi setu mangkeni bulawa tasa.  

Ja butu nadonge i Ramba Lipu, liu2 tebalisaka 
ja'a ndayanya ri ananggodi setu, nato'o: Aa, 
pindongo nca, i Kede radua, poyunu ma'i soriku, 
poapuka kina'a! Napoyunu ma'i sorinya, 
napoapuka kina'a. Manana kina'a, mesono i 
Ramba Lipu: Ndiju'i wo'u kina'a setu togombaka, 
sambaka da galaku, yaku damposaleka i Kede 
radua. Motundamo mangkoni tau tatogo setu; roo 
mangkoni, moncongka i Ramba Lipu, nato'o 
mponcongkanya: Ndikolohi baula samba'a, da 
naporaa njaya nu anaku radua se'i, samba'a 
mbula, samba'a asu, samba'a wawu, manu jamo 
suka ngkare'enya, ua teore ue matata, roomo 
naore i ngKede radua se'i. Roo setu, napompauka 
ananggodi: Anaku, komi bepa ilu, monco 

matemo inemi pai papami, paikanya tuwu ja yaku 
pai inemi rongoku, ana ngkorokumo komi radua.  

Roo setu, napakoro pogora. Ganggaramo tau 
mopagampi, roomo wo'u napakoroka wawai 
mpogumora, mangkoni tau, roo mangkoni, 
mekakore motu i Ramba Lipu. Nato'o mpotunya 
ewase'i: Ee To Lage, kina'a gongga nTo Onda'e 
pai yabi mpangko, ndipedongeka pauku se'i: 
teoremo ue matata, naore nu ananggodi, rayata 
kita pura2 da naka tekiwoi, ne'e sagu popo, 
pe'alea ri yu'a ntawala, potungka ri taono, pesudo 
ri wobo ncape. Ne'e lombo oso, i raneo ndapeua 
reme madago, da mancuwe toyu manu; komi 
bara be makodi rayami, bara be maea matami, 
kita se'i ja naajo2mo mporatu nu iwali I  

Pusamo potunya, moturu yore, bangke reme, 
napeua reme, wuwunya wa'a ntau anu maincani 
wawai mpoiwo malai manga'e. Nasuwe toyu 
manu, liu madago, liu nasube. Waindeku, masua 
Wawo Onda'e. Pura incetu, re'emo porioyoti 
ungka ri Luwu, rapa mata mpenai. Tandonyamo. 

 
Po'iwali nTo Kaili pai i Ta Lamoa. 

 
I pua tuwumo tau samba'a, i Ta Lamoa 

pompeindonya. Ntongo tuwu si'a re'emo mata 
mpenai nTo Kaili pai To Winanga nToyado pai 
Tongko, Bambalo. Kare'e i nTa Lamoa ri wiwi 
ntasi njairia, puenya i Datu ri Luwu.  

Naposandongemo i Datu ri Luwu kare'e mata 
mpenai nTo Winanga nToyado pai To Kaili. Setu 
pai napasongka tau bara tesangkujampuyu, 
tadulakonya i Opu To Pasamangi, ma'i 
mangantundugi i Ta Lamoa mo'iwali pai To Kaili. 
Kajelanya ri Winanga nToyado, ntongonya 
mo'iwali To Kaili pai To Winanga nToyado, setu 
pai napesuamo ntau tundugi setu mo'iwali. Ri 
raya mpo'iwalinya, kaju yombomo (kaju 
ombomo) i Opu To Pasamangi. Meuramo To 
Kaili, mombalili ri tananya, bemo wo'u nalulu nci 
Ta Lamoa pai wa'a mpalilinya, ja wa'anya 
napakoro mangantambe i Opu To Pasamangi, 
anu napoulimo nTo Kaili wo'onya. Pura 
napakoroka kaju yombo setu, re'emo wo'u tau 
nasongka i nTa Lamoa molonco mampetumbu ri 
Datu ri Palopo, da napaincani kakajuyombomo i 
Opu To Pasamangi, anu lawinya ja'i nu Datu. 
Paikanya re'e wo'u tau samba'a, To Kadombuku, 
marate yae mpa'a, nce'e molonco riunya 
mampetumbu ri Datu gori ngkakajuyombo i Opu 
setu. Pampetumbunya ri Datu, To Peladia anu 
mampepate i Opu, maka lairia kare'e nculepe 
wuyawa pai songko wuyawa i Opu To 

Pasamangi, ince'e mampepate, ince'e 
mampamuru.  

Ja butu nadonge i Datu bambari setu, 
nalingawaka sakodi; ri raya mpalingawakanya, 
jelamo kojo tau anu nasongka i nTa Lamoa ungka 
ri Winanga nToyado, mampetumbu wo'u gori 
ngkakajuyombo i Opu To Pasamangi. Ja butu 
nadonge nu Datu bambari anu ruancuncu setu, 
manotomo ri rayanya, nato'o: Aa, matemo kojo 
ntanoka yau i Opu To Pasamangi; bemo da 
kukita, bemo da jela ri tana se'i, pindongo nca. 
Nepa napekitima wa'a ntau pura2 anu naporiara 
nu lanti i Datu pai wa'a nja'inya pura2, 
napetumbukamo kojo gori ngkarata nu bambari 
anu rata riunya pai anu rata ri purinya. Ja butu 
nadonge ntau pura2 bambari anu napetumbu i 
Datu, nanawa2mo kojo ntau pura2 pai 
mompasimbaju wo'u. Ri raya mponawa2nya pai 
pompasi2mbajunya mesonomo i Datu ri Palopo: 
Waimbe'imo da tapangkuja, ara waimbe'imo da 
tapampepali kapate i Opu To Pasamangi se’i, apa 
bambari se'i manotomo kojo, paikanya 
ruancuncu, ruampanga, anu imbe'imo esanya 
anu da tatingkenisi? Mesono tau pura2: Ane ja 
panto'o mami, Datu, da ndipaincani: 
ndisongkamo kami bara tesangkuja atu da lo'u 
mampakanoto bambari setu ri tana nTo Lage, ri 
lipu ri Peladia, ka'ewaimbe'inya, da nakanoto, 
paikanya kami dalinja mpo'iwali pai To Lage, To 
Peladia. Ri raya ngka'ewase'enya nasongkamo 
kojo i Datu tau sondo mompakoroka, mangkeni 
parewa mpo'iwali, mangkeni ganda ntotounde, 
ganda mpo'iwali, saga'a mangkeni baku. Kasondo 
ntau setu ri atunya, radua tadulakonya, i Am be 
Rosa pai i Opu Sida to'onya. 

Ri raya mpalainya se'i ratamo kojo ri joe nu 
Lage, mantango2mo Wawo mPeladia. Keto 
mobente wa'a nTo Luwu setu; ince'emo anu 
ndato'oka: Bente nTo Luwu, ri sori mPeladia 
sambali ndeku, ri oyo nTando nCuka pai Petiro 
Kabetobongi, Wawo Onda'e, mosu ri wingke 
ngkoro nTomasa, ri untunya, anu ndato'oka: 
Rumuku. Marosomo bente anu nawangu nTo 
Luwu setu; natepu'umo mepanaguntu To Luwu, 
mantemba Wawo mPeladia, anu nato'o kandate 
nculepe wuyawa pai songko wuyawa i Opu To 
Pasamangi. Rantani ngasamo To Luwu 
mepana2guntu, be liu2 re'e tau narumpa 
mpeluru. Ja To Luwu anu malai mejampa, 
mebalungi, mangkalo ri tongo bonde pai ri tongo 
ngkawo ntau ri Peladia. Bara sangkuja anu 
napepate nTo Peladia, mamponcuruka 
kaanjakinya, kadokonya pai kasesebokinya. Pai 

samba'a yau tau ri Wawo mPeladia mawela, 
paikanya banya mawela mpeluru, bara penai, 
bara tawala, ja podo mawela impo, kono ri ate 
mpaya'anya, nasopu nTo Luwu. Sia mpangarunya 
ri raya lipu, sia mpasopu nTo Luwu, wulepo nji 
ate mpaya'anya. Tau setu i Alipa to'onya, To 
Kasoyoa, To Kulawi, ma'i morongo ri Peladia, 
wa'anya anu mawela.  

Kanakitanya i Ambe Rosa pai i Opu Sido, aa, 
nato'o, be da ndale'o da maungku Wawo 
mPeladia sindate, jo kita da puramo, mate 
laloara; se'i napepate nTo Peladia, 
mamponcuruka pantimata bangani nawu, kawo 
pai bonde nTo Peladia. Aginya da tamalai, da 
tamombalili, da tapetumbuka i Datu: marameda 
se'i powia nTo Peladia, manoro ba bere'e 
salanya, bara ja mbamba nTo Kadombuku, 
mampogiluka tau setu, ba banya lairia lipu anu 
napeari nu nculepe wuyawa pai songko wuyawa i 
Opu To Pasamangi. Mbinti malai wa'a nTo Luwu 
setu pura2; ri raya mpalainya se'e, jingkimo raya 
nTo Lage pura2. Setu pai napato'o: Aa, nunjaa 
kojo sala nTo Peladia tundate, ma'i napanaguntu 
nTo Luwu, pai be sako nale'o, ja wa'a nTo Luwu 
anu marugi. Ewaimbe'imo da katedikanakanya 
naini, ane nadongemo i Datu karugi nTo Luwu 
setu, boi ja da magulasi tana pai ue. Sakodi 
ngkadago yau ane ja To Peladia anu marugi, To 
Luwu bare'e. Re'e kalawanganya sakodi ri kita, be 
da sondo tau anu da mate, paikanya se'i2 bara 
wenumo, bara waimbe'imo naininya da 
katedikanakanya, da pampowia i Datu ri Luwu 
kita se'i? Setu pai naponcongkamo samba' a 
mokole nTo Lage, i nDuwa to'onya, 
karuanto'onya i Langkai Motopi, katogonto'onya i 
Ta Wo'o Manu, ince'emo anu mampomulika i Ta 
Lasa pai ndapombangunika wo'u, rata eo2 se'i. Ri 
raya mponcongka i nTa Wo'o Manu setu, 
natompa tau samba'a, i Tikuku to'onya, nepa 
nasongka tau bara tesangkuja mba'a, yunu i nTa 
Wo'o Mauu, mompeluluka tau samba'a setu ri To 
Luwu.  

Momberata pai To Luwu i Opu Sido pai i 
Ambe Rosa to'onya, tadulako mpompepali mate i 
Opu To Pasamangi. Ja sampomberata tau setu, 
mesonomo i Langkai Motopi: Ja wa'anyamo, Pue, 
kakama'ikamo se'i ri komi, ma'i ri ka'ipu ndaya 
mami, ri padonge mami bambari anu mewali ri 
pu'u ntana Peladia; Kami be kaincani pu'unya, 
nepa tingkarasaka kami, kadonge marugimo To 
Luwu ri pu'u ntana Peladia. Memutumo 
panaguntu pai ri purinya wo'u kadongesaka, 
manangimo To Luwu pai wa'a ntau pura2 anu 

naopi nTo Luwu, ndeku mancungku Peladia. 
Kanya ince'emo sa kakama'ika se'i, da 
ndipaincani, pindongo, ri ka'ipu ndaya mami, boi 
da gulamo ue, boi da tobamo tana, pindongo 
kami, da kapuru rayami, bemo da re'e palilymi. 
Se'imo tau samba'a kakeni, kapesumbo'oka ri 
komi, i Tikuku to'onya. Ri raya ngka'ewase'enya 
me'anunaka To Luwu, nato'oka i Langkai Motopi, 
pai wa'a yununya pura2: Anu incetu kupokono, 
da kakabe, da kasangubaka, paikanya da 
nupaincani, ane pau da nukae, ane nuntu da 
nukae, nupotowe, nupomawo tanamu pai uemu 
da nupaincani, nakanoto ndayamu, tingayosika 
langkanae i Datu, da nupale'o, da nuparata pau 
anu nukae, ja kami be da kato'oka siko, ja karugi 
mami ri tana nu Lage, ri pu'u ntana Peladia, 
incetu anu kaincani, da nupaincani, Ta Wo'o 
Manu.  

Mpile muni mewalili i Langkai Motopi, Ta 
Wo'o Manu pompeindonya, pai wa'a yununya 
pura2, rata ri tana nu Lage. Karatanya ri Wawo 
Lepati, wali-mpogombo muni pai wa'a nja'inya. 
Sondo anu napombembeto'oka ntau se'e, rantani 
nagombomo wo'u tau samba'a, i Yoyo mPada 
to'onya. Pura gombonya, mompakoroka, liu 
mpalai, nakeni tau samba'a, napeluluka wo'u, 
megolimo ri Belu nTambea, rata ri tana satobu 
setu, nepa narata To Luwu; anu mangkabemo joe 
mpale i nTikuku owi. Sampomberata tau setu, 
mesono i Ta Wo'o Manu: Kami se'i anu 
kakama’ika, da mantingayosi langkanae i Datu, 
da liu njairia bara bare'e, ja kamontambu ri komi, 
Pue. Sanjumi, ruanjumi patuju, nce'e anu ma'i 
kapedongeka. Nditalikusi kami, da kagolili ri 
suarami. Mesono i Opu Sido pai i Ambe Rosa: 
Wenumo, Ta Wo'o Manu, nuepe salamu pai 
nupampelulukamo tau anu radua kakekenimo? 
Mesono i Ta Wo'o Manu: Tundainya kukeni, 
karaduanyamo nce'i tau, kabare'enya kuincani 
salaku ri kateungku mPeladia. Ane kuincani 
salaku, ja nepa ri pangkeniku i Tikuku kuepe2 
tojomo yaku melinja2, bemo da kuparuampali, 
paikanya ri kabare'enyamo kuepe salaku, nyamo 
radua tau kuwai, nyamo anakumo kuwai, nyamo 
korokumo kuwai, kupongkaeka pau, bepa kuepe 
karugiku. Ja sangadi pai kurata pu'u mpasungku 
nTo Luwu Peladia, nepa kuowe2 da mampau2 
pai mampelinja2ka. Mesono i Ambe Rosa pai i 
Opu Sida: Ane ince'e nutunggai, mantingayosi 
pau katesungku mPeladia, pedongeka, da 
kupanto'oka siko: ewaince'e panto'o nu ncuro 
ungka ri tana ngKadombuku rata ri Datu ri 
Palopo, mangampetumbu kapate i Opu To 

Pasamangi ri Winanga nToyado, sangaya2 
Peladia, joe nu Lage anu napeari songko pai 
sulepe wuyawa i Opu To Pasamangi. Ince'e, Ta 
Wo'o Manu, da nupaincani, pai ndapasungku, 
Peladia, To Kadombuku mantunde To Luwu, setu 
pai nakandekumo kojo kami. Paikanya ja ndeku 
marugi, tau ja pura mate yoga; setu pai kapanto'o: 
manoro bere'e sala nTo Peladia setu, bara ja 
na'oamo ntau manawusaka. Ja butu nadonge i 
nTa Wo'o Manu pau i Ambe Rosa pai i Opu Sido 
ewasetu, ncetu pai nakare'e mpaunya: Kuepe2 
kami se'i da ewance'emo riunya. Anu kutunggai, 
kukitamo, anu kupepali, kuratamo.  

Mompalakana, malai waima'i, maintimo ri 
dodo mpale tau radua nakekeni nTo Luwu. Karata 
i nTa Wo'o Manu ri tana nu Lage, maroo2. Kasae 
ngkaroo2 se'i, soamo raya nTo Lage dompeoasi. 
Nakoni mbuyanya, nakoni nta'unya, 
ndasongkamo tau ungka ri tana Lage, paikanya 
banya i Langkai Motopi anu mancongka tau, ja 
wa'a mpinoananya, wa'a makumpunya, nato'oka 
tau mosuro: Petumbuka mokole pai watua nTo 
Kadombuku, bara monco kojo ewa nato'o i Ambe 
Rosa pai i Opu Sido, pai napasungku Peladia, pai 
napampanaguntu Peladia, To Kadombuku 
molo'e2 mampasebe ri Datu ri Palopo. Ane 
monco paunya setu, ne'e ndasambunika, da 
tapaincani kita limalemba. Wailo'u tau suro, 
napatowote ri Kadombuku, ewa pau anu nawai 
wa'a ngkabosenya ri Lage, Onda'e, Wingke 
mPoso, Tinoe, Wawo nDoda. Ja butu nadonge 
nTo Kadombuku pau setu, maja'amo rayanya, 
nce'e pai napanto'o ngkabosenya Papa i nDori: 
Petumbuka To Lage, To Onda'e, To Wingke 
mPoso, To Wawo nDoda pura2 pau mami be da 
kapesapuka, monco setu, paikanya ane makodi 
raya wa'a ngkabosenya, ndeku petumbuka: 
tuwumo yaku i Ule, siontika potikanya, siombaka 
lolo ngkoje; wa'a ngkabosenya pura2 ane makodi 
rayanya, kami se'i tanjemo ri Ta ngKota, pai Ta 
mPeluru, pai Ta mBula nCupi.  

Waima'i napetumbu ntau suro ri wa'a 
ngkabosenya pura2 pau anu moiwo ungka ri tana 
ngKadombuku ri Wawo nTaliboi. Kanadongenya 
karoso mpau setu, simpalelemo Lage, Onda'e, 
Wingke mPoso, Wawo nDoda, mogombo, 
mompombeto'oka kare'e mpau maroso setu 
ungka ri Kadombuku, bara da nakoto dantimalisi, 
bara bare'e. Ri raya ngkawase'enya, ja butu pura 
singkandomu wa'a ngkabosenya pura2, 
mogombo. Roo mogombo, liu2 mpemanu, 
mpondeati, nasongka i nTa ngKoyu tadulakonya, 
mepomai ri Tamungku Rede, ware i Manondo, To 

Kadombuku, waima'i nakadoroka. Saluntengku 
To Kadombuku, tau manto'o pau maroso setu, 
simpalele wo'u pai To Rompu, da motada pai tau 
limalemba. Kanadongenya nu nDompu pau nu 
ngKadombuku, mesono wo'u samba'a mokole ri 
tana nDompu, i Tondu mBogo, bara Papa i Liu 
Lage: Tako petumbuka Papa i nDori pai Papa i 
Melempo, ganamo kanaa, mau ja rualemba, 
mampo'iwalika tau limalemba setu se'e, oo! 
Setumo yaku i Tondu mBogo to'oku, natondu 
tana, matoba, natondu nunu, masampu, natondu 
konau, kolobo'o. Memanu, mondeapi, melinja 
mposambengi, mboo mesayu ri pu'u ntana 
ngKapotia, ri wawo nTamungku mBoyo Watu, 
ware i Suai Lemba tau setu radua, nasayu mPapa i 
Melempo, mampesawaka i Manondo, ndatima2 
wo'o ntau setu, be nale'o, jo patepulonci, be 
maya ndakekeni, maka wuyua be lau, nepa roo 
ndakou, rantani ndalapasakamo muni. 
Tingkaramo tau ri lipu, guaga, rantani mpile 
mewalili muni si Papa i Melempo, narea bente, 
mesuwu, paya molonco. Maka ri pesuanya 
mawengi ndaejani; ja lo'u mampetumbuka 
kabare'enya nale'o wo'o, ja nakekeni pusa, 
paikanya mate.  

Masae karoo2 ntau se'e, mogombo wo'u si 
Papa i Melempo, memanu wo'u, liu2 nasube 
manu setu (malai). Tau anu sambira se'i 
ewance'emo se'e. Kalo'unyamo, jaya2 mpobure 
ncisi'a nalulu, To Kadombuku wo'u ja jaya2 ntau 
se'e ndeki. Rano, maoli bou pai masapi nalulu. 
Paikanya jaya setu samba'a2, tau anu limalemba 
wailo'u, tau anu rualemba waima'i, simbaju 
danga'e. Ri raya ngkawase'enya pai simpasuyu sa 
ri sambali nTando Maroro lo'u, pai napombetoto, 
rantani siwuragamo, re'emo tau anu sambira se'i 
putu molonco wailo'u, ja jaya mpobure nalulu. 
Tau anu sambira waima'i putu waindeku, jaya 
mpaoli bou pai masapi nalulu, ja sitoa pai bere'e 
tau anu mate, nakadagoka! Samba'a samba'a anu 
sala jaya napepali jaya anu monco, To 
Kadombuku mampepalimo Kadombuku, To Lage 
mampepalimo Lage. Pura singkandomu samba'a 
samba'a ri tananya, ri uenya, ko'i wo'u mobente, 
maroso bentenya, manto'o2 wo'u da panga'enya 
sambira sambira. Me'anunaka To Kadombuku pai 
To Rompu, nabaresi lipu da wo'u sambaka, tondo 
ri Pebete nDeme kare'enya, ri tana nDompu, 
Lembo mBuko to'onya. Nepa 
napasingkandomuka tau anu maroso pura2 
njairia, manoro ti atunya. Ri raya ngkawase'enya, 
naposandongemo Lage pai Onda'e tau limalemba 
katebaresi nu Lembo mBuko, lipu laki, setu pai 

napogombo ntau anu limalemba, mondeapi, 
nasuwe toyu manu, liu2 nasube, njo'u 
mangancungku lipu laki anu nepa nabaresi ri tana 
nDompu. Kajelanya njairia, nasungku lipu, 
masua, mombetoto tau paikanya linggona bare'e 
mate, ja taliwanua togompuyu anu mate, tatogo 
tawani, To Rangka ruanToRangka motawani.  

Waima'i nakadoroka; roo setu, monggaiwo 
wo'u, dalai manga'e, sanjolomo porioyoti ungka 
ri tana mPebato pai Wingke mPoso sampole, tau 
naya, napebookamo: Boo, To Kadombuku, To 
Rompu, To Lage, To Onda'e, To Wingke mPoso, 
To Tinoe, To Wawo nDoda, se'imo porioyoti! 
Pusa pitumbengi wase'i, da ndisoda kanta, 
rapamo mata mpenai, madagomo tana pai ue. 
Pusamo. 

 
Pepue pai powatua nTo Lage. 

 
I pua katuwu ntau riunya, bepa ruangaya 

kateto'onya paikanya sangaya ja, ja taumo se'e, 
sondo kojo, re'e tesangkuja mpuyu lipu. Saga'a 
tau lo'e mampepewoloka katuwunya, saga'a be 
ntani lo'e. Mewali, anu be ntani lo'e, sondomo 
kasusa ndayanya, bemo mombeaya tau, 
mombepeparamo pai ananya saga'a pai 
makumpunya, be oti2 kara2 ntau, bare'e re'e 
tandonya. Anu saga'a lo'e manawa2 ri gau 
ngkatuwunya kaneenya pai kanga'anya, 
kabangkenya pai kakodinya, naincani pura2 
jayanya. Naincani mabotusi kara2, sala nguju, 
sala mpale, sala sangkoro. Teto'omo lipu ntau 
anu be lo'e setu: Siwo, Nono Watu, Kawaia, 
Winanga nCayu, patalipu anu be oti kara2nya 
setu. Lipu ntau anu maincani mosintuwu, 
menene, mepapa, mokasangkompo, metubu: 
Kadombuku, Kamantasa, Tuma, Tolumba, 
Bandoa, Tobolu, Tadawagi, Tokoti, Tabelowua; 
Tancambaeni, Polega Boti, Peladia, Karajoo, 
Watu Moyoyo, Buyu nCu, Lepati, Mokupa, 
Kapotia, Jalimo'o. Setumo tau anu sintuwu 
rayanya ri posintuwu.  

Ri raya ngkawase'enya, kanakitanya ntau 
patalipu setu kadago mposintuwu ntau maria lipu 
setu, mombepasebemo ri tau anu sintuwu raya 
setu. Ri raya mpombepasebenya, be nalinga ntau 
anu magasi mosintuwu, paikanya lawinya 
naole2ka ada ntau opolipu setu. Nakeni 
mbenginya, nakeni mbuyanya, nakeni nta'unya 
ma'aimo kapari ndaya ntau opolipu setu, 
kabare'enya re'e anu lo'e mampatujuki tau setu, 
bara mamotusi kara2 ntau mosiore.  

Setu pai napogombomo ntau tu'anya, 

patalipumo se'e. Kaware nu gombonya setu, da 
maore pau ri Wawo Lepati, bara ri Tamolu, bara 
ri Kadombuku, bara re'e mangkoto ri tau setu 
dampayoaka tau se'e wa'a mpau wungka eo. 
Moiwomo kojo tau tu'a ri tau opolipu setu, 
nakeni manu samba'a, baru satutu, laumbe sauju, 
mamongo sampa'a pai wea sangkaboba pai inodo 
sampokumu, sampotali, sampolemba. Rata ri 
Wawo Lepati; karatanya ndatiria, mesua ri 
boboka, mepone ri banua. Rodo potundanya, 
njo'umo tau mompamongoka pai tau mongkoho. 
Narataka ngkinowia pompau2 ntau setu, rantani 
narata mpangkoni, rantani roo mangkoni. Tau 
rata setu ja ada ntaliwanua naole2 pai 
napepedongeka, wantu mpau, wia mbiti, ko'i 
njoia pai ko'i anda gori ngkarata ntau. Pai jingki 
kojo rayanya mampedongeka, maka ada ntau 
opolipumo se'e, be mombetubunaka, inenya pai 
papanya pai ananya pai makumpunya 
mombepepapara, bare'emo mo'ada tau setu. Pai 
ja butu nadonge pai nakita ada nTo Lepati setu, 
mombembejawamo linggona setu, nato'o 
mpombejawanya: Meawa kojo da mampatuwu 
kita, dampokapuru kita, engko ntau sare'i! 
Madago engko mpelinjanya, madago engko 
mpompaunya, madago engko mpekakorenya, 
madago engko mpotundanya. Samba'a samba'a 
be mombepokalose, setu pai napangkoto 
mombepomawo, mormbepotowe ngke'ana2nya, 
ngkemamakumpunya. Aginya da tatimamo mau 
ja kambanya apa samba'a, da mabotusika kita 
kara2ta ri kita patalipu.  

Pura ewase'e, narata ngkawenginyamo 
mpodago, yurumo mata ntau, nawaika 
ntaliwanua ali ntau setu, moturu yore. Bangke 
reme membangu tau pura2, mompaumo 
tadulakonya, ewase'i nato'o: Kami se'i, 
kabosenya, kakama'ika ri komi pura2 banya bara 
nunjaa, ma'i kamopipindongo ri komi, bara da 
nakapuru ndayami, maka maparimo gaga katuwu 
mami, kami patalipu. Be oti2 popaiso, 
pombeluku, ja kaonge2 ngkabongonya, bemo 
mombempedongeka, bemo mombetubu. Pagonya 
ana pai makumpu mami, sako kami wa'a 
mpapanya pai ngkainya ja naposarumo balenya, 
naposaru potunya, ince'emo esanya kakama'ika ri 
komi, mangkeni manu pai baru, mamongo, 
laumbe, wea, inodo togongaya pai silo ndayoyo, 
kawawaka komi pura2, banya wo'u podo To 
Lepati kawawaka, pura2 liputa anu madago 
posintuwunya kawawaka, ja wa'anya anu 
mambawa setumo kami patalipu: Winanga 
nCayu, Siwo, Kawaia, Nono Watu. Ma'i 

kamomperapi patuju. Mesono wa'a ngkabosenya, 
wa'a ntau tu'a pura2: Paikanya ewaimbe'imo 
setu? Panto'o ndayami ndipokono da salipu2mo 
kita? Tapapombeole2ka gori ngkatuwuta saeo 
saeo? Banya ja kami dampatuju komi, kami wo'u 
sangaya2 da ndipatujuki. Da tamombepatujuki, 
kamonconya. Mesono tau patalipu setu: Monco 
anu ndito'o, paikanya ane madago da kaperapi 
komi da lo'u ri lipu mami, mau ja kambanya apa 
santa'u, kami da mampapakoni. Banya lo'u 
dojamaa, kami dampojajamaaka, mau ja 
kambanya apa anami anu tua'i samba'a. Ane be 
jaji ma'i komi pai. solayapa da ndipokapuru yau 
kami.  

Na'ioka nTo Lepati pamperapi ntau setu, 
wailo'u kojo tau se'e rata ri Wawo nCiwo. 
Sampuyu mbengi ja pearinya ri Siwo, mombalili 
muni waima'i, rata ri Winanga nCayu. Sampuyu 
mbengi' wo'u lai Winanga nCayu. Mesono To 
Lepati setu: Kuepe2, dombalilimo yaku riunya ri 
Wawo Lepati. Na'ioka nTo Winanga nCayu 
paikanya re'e yau paunya, nato'o: Wenumo 
pangkitamu wa'a ngkami? Bara sawia pai wa'a 
ngkomi? Mesono To Lepati: Io, be madago da 
kuto'o: re'e posisalanya, ja ada nu anami pai 
makumpumi bemo kojo gana petubunya ri inenya 
pai papanya. Roo mompau ewase'e, moiwo tau 
setu, nasongka nTo Winanga nCayu bara 
sangkuja tau njo'u mawawa To Lepati setu. Bare'e 
masae rata ri Lepati, mombalili muni tau 
mompawawa, jela ri lipunya ri Winanga nCayu.  

Ri raya ngka'ewase'enya, naposandongemo 
nTo Kawaia pai To Nono Watu bambari nTo 
Lepati setu, kama'inya podo ungka ri Siwo pai 
Winanga nCayu: Me'anunaka tau setu, nato'o 
ewase'i: Manoro kita se'i, To Kawaia, pai To 
Nono Watu bepa re'e mampatujuki, ja tau rualipu 
setu re'emo mampatujuki. Tundainya owi, njo'u 
kita opolipu, soko2 manu, sasalili baru, uba2 wea 
pai laumbe, keni2 inodo pai silo, bangke ndayata 
da napatujuki nTo Lepati, pai wenumo se'i, kita 
be wungka patuju. Paikanya da talantumo ue 
mpatuju, yabi mpatuju nTo Winanga nCayu pai 
Siwo, da galata. Njii wawonya, maroo2, maka tau 
mampopea ue mpatuju. Nadongemo madago 
posintuwu nTo Winanga nCayu pai Siwo pai To 
Lepati, balimo sakodi popaiso ntau, nakoni 
mbenginya, mbuyanya, nta'unya, bere'e rata ri 
tau se'e ue mpatuju pai yabi mpatuju se'e, rantani 
pusamo limanta'u, matemo wo'u To Lepati anu 
ma'i ri Wawo nCiwo pai ri Winanga nCayu, maka 
nakeni ngkatu'anyamo, paikanya njau, ja ananya 
pai makumpunya. Makumpunya setu radua: anu 

tukaka, i Ta ngKalao, anu tua'i, i Ta ngGawe.  
Setu pai napogombomo wo'u ntau rualipu. 

Mompakoroka malai tau setu, nakeni wo'u anu 
owi gorinya, ada mamperapi patuju. Rata ri 
Wawo Lepati; karatanya njairia, mesono To 
Kawaia pai To Nono Watu: Anu kakama'ika se'i ri 
komi, bare'e ntaninya, ewa anu nakama'ika ngkai 
mami owi ri ngkaimi, paikanya matemo sira, mate 
wo'u ngkai mami, pai re'e ja awilinya te'onto ri 
wa'a ngkami, kabare'enya rata ri Wawo 
ngKawaia, pai Nono Watu ngkaimi, ince'emo 
kato'o, aginya kita wa'a makumpua da 
momberata, bare'e ntaninya pau mami, kami ma'i 
mantima komi da kapopue, ua tero'o 
momberatamo kita.  

Mogombomo i Ta ngGawe pai tukakanya i Ta 
ngKalao pai tau pura2, wuwunya tau se'e santina. 
Pura mogombo ewase'e, mesono anu tua'i, i Ta 
ngGawe: Kanya be da kasuru ri Datu ri Luwu? 
maka kita sawia2 ndapamparenta i Datu ndati 
Palopo, boi naposari kami raneo, boi nato'o kami 
moncongka ngkalio mami. Mesono To Kawata 
pai To Nono Watu: Banya komi damponcuruka, 
ane naposari i Datu, kami yau damponcuruka, 
paikanya komi sangaya? da kapopue, da lo'u2 
se'i2, da kapopoyunumo, bara anu tua'i, bara anu 
tukaka, ja gori mpogombomi. Mesono i Ta 
ngGawe: Aginya, i Ta ngKalaomo da lo’u, da 
meari ri Wawo ngKawaia pai Nono Watu; 
lawinya si'a tukaka. Da tuwu tau napatuwu, da 
tuwu tana pai ue napatuwu, yaku da ire'i.  

Ri raya ngka'ewase'enya, mompakoroka i Ta 
ngKalao pai wa'a yununya, bara tesangkuja 
mpuyu. Roo mompakoroka, meoko malai. 
Palainya se'i, togombengi ri jaya nepa rata ri 
Wawo ngKawaia, maka kengkero pelinja, sa'e 
mano'o baula. Rata ri Wawo ngKawaia, ja i Ta 
ngGawe pai rongonya pai ananya maroo2 ri 
Wawo Lepati, pai moliliwu wo'u ri Wawo 
nTabolu. Kasae ngkaroo2nya momuli, ewase'e 
wo'u i Ta ngKalao anu malai ungka ri Wawo 
Lepati, karatanya ri Wawo ngKawaia, momuli, 
moana, momakumpu, paikanya mombeliliwungi 
wo'u, mombeajo2 pai tua'inya. Nakeni 
ngkasaenya, napalaikamo wa'a ntau i Ta ngKalao, 
jamo pai we'anya maroo2 ri Wawo ngKawaia, 
maka tau setu anu ndato'oka tumpu lipu. Ja butu 
naincani ada, naincani moja'i, mombetubu, 
tesebumo, sandato nTongko kanjo'unya, sa'e ri 
Pekikia kare'e boyanya, sa'e ri Baliwumbu kare'e 
dodohanya, sa'e ri Pancu Toru, ri Pa'a Langgu, ri 
Pantande Lango, tepujaamo tau setu, rata2mo 
njoi Pengguru kanjo'unya, ri Kampendo sa'e.  

Setu pai nakapari ngkaroo2 i nTa ngKalao ri 
Wawo ngKawaia pai we'anya pai ananya, rantani 
mawomo raya mbe'a i nTa ngKalao, rantani 
monggantalimo, nato'o mponggantalinya ewase'i: 
Ince'imo yaku be kupokono, Ta ngKalao, 
napanangi2ka wa'a mbatua, napapalaika wa'a 
ana mayunu, jamo kita saana. Aginya yaku da 
ngkumalaimo muni ri pebete ntanoanaku, ri 
pebete mbo'oku; sako Wawo Lepati da 
kuliunakamo, da liu2 yaku ri tanaku ri Tinu pai 
Wingke mPoso; lawinya yaku nano'o baugarrtu 
rata ri Wawo Lepati, yaku tuwu To Tinoe, banya 
To Lage katuwuku. Siko nca mampokono da 
nabangkei ntau, da natendelaka ntau, 
dampotakole mbatutu, dampo'alisi mbayau tau 
opolipu, Siwo pai Nono Watu, Kawaia pai 
Winanga nCayu. Karoo2mo siko ire'i, yaku bemo 
inco rayaku, yaku bemo rodo rayaku.  

Be nasapu i nTa ngKalao pompau ndongonya 
setu, napapoiwo rongonya pai ananya, ua tau be 
inco, be rodo rayanya mampepeeli, mampomata2 
tana mpebete mbo'onya ri Wawo nTinoe. Pura 
ewase'e, nepa nasongka wo'u tau rata ri tua'inya i 
Ta ngGawe ri Wawo Lepati; ewance'i pau anu 
nawai: Petumbuka i Ta ngGawe, yaku 
napanangikamo ntau, napancuyu-mpa'akamo, 
jamo kami saana ri Wawo ngKawaia. Kuto'o nca 
si'a owi, anu da ma'i da napomokole, da napue 
ntau opolipu, paikanya nasongka yau yaku anu 
be sako naaya ntau songkaku pai patujuku. 
To'oka i Ta ngGawe, se'i2 sako poncongkaku pai 
rongoku bemo masilolonga, bare'emo monco. 
Rongoku payamo ri tana mpebete ntanoananya, ri 
Wawo nTinoe pai Wingke mPoso. Ane be ronga 
ma'i si'a, dalaimo sako yaku, da soamo Wawo 
ngKawaia pai Nono Watu. Ja butu nadonge i nTa 
ngGawe pau ntukakanya i Ta ngKalao, liu2 
mompakoroka, malai, rata salipu salipu, 
nape'ontoki tau bara tesangkuja mpuyu, da 
mampoyunuki tau se'e ungka ri Wawo Lepati, 
rantani yabimo ruaatu tau kasingkandomunya anu 
naupi38 i nTa ngGawe. Ruambengi ri jaya, 
tudumo ri Rato nTongko, ri Pekikia, ri Tando 
mPadede Wo'o (buyu). Nduncu naruncupaka 
tangoanya pai wa'a yununya, be napojo mandake 
ri Wawo ngKawaia riunya. Roo napowia tangoa, 
nepa napokau wa'a yununya maliwuki boya ntau 
anu tepujaa ungka ri Wawo ngKawaia pai Nono 
Watu. Natunju boya ntau setu, ja rengkonya pai 
ala kare'e mpae be natunju. Ane nakita maria 
rengko ri raya banua, napokau natudumaka; lawa 

																																																								
38	napoyunu (MS.).	

sakodi ungka ri dodoha, nepa natunju, jamo 
banua soa2. Wa'a ntau tumpu banua ane runcu 
ntongo eo tesebu ri nawunya pura2, ngke'ananya, 
ngkemakumpunya, soa sangkani dodoha. Setu pai 
karata ntau nasongka i nTa ngGawe ungka ri 
Pekikia be nakita, nepa saluntengku, jamo 
rangasunya kanutu2, kantumbu2 ri tongo ndaoa, 
jo amaa lanto2 ri wa'a boya.  

Pura ewase'e, samba'a samba'a tau nepa 
motangkuare, mokawiko madadu dodohanya, pai 
tampe, da ndakuja wo'u? Jo amaa lanto2, wa'a 
rengko pura2 njo'umo ri soma. Nepa 
napomberataka pai wa'a yununya, nato'o: Aa, 
masusamo kita se'i, peolemo wa'a dodohata ri 
Rato nTongko se'i puramo natunju ntau, jamo 
amaanya lanto2. Mesono samba'a samba'a: 
Paikanya i sema temponya da mobaibangke setu? 
To kuja temponya, dampobaibangkeka kita? 
Sindara mpompau2nya ewase'e, nadongesaka 
mbutu panaguntu ri Tando mPadede Wo'o, ri 
Pekikia. Mepone sa'e tau ri tuwa ngkaju, 
mampeongka, boi ja re'e rangasu ntau setu. 
Naolesaka kojo ntau setu, meokobakamo rangasu 
ri Pekikia. Be masae, mbutumo wo'u panaguntu. 
Anu lo'e rayanya, moncakumo lai rayanya, 
napaworomo paunya: Aa, kuepe2 bara ja To Lage 
ri wawonyamo, boi tau nasongka i nTa ngGawe, 
madonge kasoamo Wawo ngKawaia pai Nono 
Watu, toa jamo tau samboko saana, boi 
napasebemo i nTa ngKalao kita! Ee, manotomo ri 
rayanya, ince'e kojo!  

Setu pai napogombomo ntau pura2, ewase'i 
nato'o nggombonya: Sancombori sancombori, 
saogu banua saogu banua tesasamba'a manu, 
tesasabingka wea, tesasatutu baru, tesasauju 
laumbe, tesasampa'a mamongo pai da re'e wo'u 
wawu da tagombo bara tesangkuja mba'a. Wawu 
setu da taroro, tapoapu, ta'atuwu, da ndeku 
tapetomuka, da tapesumbo'oka, mompangakuka 
salata, kita da mewalimo takole mbatutunya pai 
alisi mbayaunya, narataka anata, makumputa, da 
pampowatuanya kita. Paikanya solayapa ne'e 
napepate. Ri raya ngka'ewase'enya moiwo, 
mompakoroka, napare'e anu napare'e, napatoka 
anu napatoka wawai mpesumbo'o. Puramo toka, 
mompakoroka malai, ngke'ana2nya, 
ngkemamakumpunya, njau santina santina, njau 
samboko samboko. Ri raya mpalainya se'e, be 
masae jelamo ri Pekikia, nakitasaka ja lene 
sangkani kuani pai tangoa. Ja rata ri sori n tangoa, 
narusu tau, singkanduru tau pura2 anu mangkeni 
baru, anu mangkeni manu, mancalili wawu ri 
woyu anu mananamo pai kina'a ri baso anu 

mananamo. Mompaumo tadulakonya, anu 
ndato'oka: mokole mbatua, ewase'i pompaunya: 
Ee, kasangkompoku pai wa'a nu anaku, sa'e 
makumpuku, ane ratamo kita ndati suara mpueta, 
ne'e kandaro2, ne'e kaija2, ne'e kaoko2, sangadi 
ndasongka samba'a se'e, dantima nu anu pai nu 
anu, dawawa nu anu pai nu anu, nepa meoko. 
Ewase'e da poadata, boi napepate mpueta, kita. 
Maka tau setu pura2 tau mangaincani ada 
mpelinja, mpeoko, pompau pai potila. Roo 
napatada ewase'e wa'a: yununya pura2, nepa 
walimpeoko wo'u tau setu, mangkodowaka. Rata 
ri saogu tangoa, nato'o: Mbe'i kare'e i mPue Tu'a? 
Re'emo, manto'o: Se'e njau. Liu2 rata ri tangoa i 
nTa ngGawe, motunda tau pura2, napatinombo 
baru, nataka inanu, natau baso, nasara'u wawu 
anu na'atuwu ri panga ngkaju, nepa njo'u 
tadulakonya momiku ri suara i nTa ngGawe pai 
wa'a yununya, napamongoka i nTa ngGawe. Roo 
mamongo, mompau2.  

Masae sakodi, mesono i Ta ngGawe: Aa, komi 
se'i, bara re'e ndikama'ika? Mesono tadulakonya: 
Kuepe2, Pue, kami se'i ma’i madadu komi, 
kamangkeni baru sakodi, pai wea sakodi pai ana 
manu, gori mparata mami, kami wa'a mbatuami, 
To Kawaia pai To Nono. Watu se'i. Mesono i Ta 
ngGawe: Monco katuwumi To Kawaia pai To 
Nono Watu? mampoja’ika To Siwo pai To 
Winanga nCayu? Mesono tau setu: Monco kami 
takole mbatutumi pai alisi mbayaumi. 
Montepu'umo ungka ri ngkaimi owi pai ngkai 
mami, narataka papa mami, narataka papami, 
narataka kami pai komi, narataka ana mami pai 
anami, narataka makumpu mami pai 
makumpumi, nakeni ngkasae2, 
ka'ewa2se'enyamo da katuwuta. Mesono i Ta 
ngGawe: Kuunde kalo'emi, peayami pai 
petubumi, paikanya paumi setu ja momi ri 
wawonya, paria pai kancai pai tampa'i laumbe 
anu rumbu2 pai moliliko bangani ndayami pai 
ponawa2mi. Maka kuincani setu podo ma'i 
mantamba wurokomi, paikanya nyau be 
nditamba wurokomi, be da kapepate komi. 
Paikanya makuja, njaa pu'unya setu pai 
ndipapancuyu-pa'aka tukakaku i Ta ngKalao pai 
rongonya ri Wawo ngKawaia, komi puramo 
tepujaa, tebureka, sandato. Tongko, pindongo 
tuwu jamo tukakaku pai rongonya, kampindo2 
matanya ri Wawo ngKawaia. Mobangke2 komi, 
tundainya kawaika komi si Ta ngKalao samboko, 
da ma'i mamponcongkaka komi. Ungka komi 
pu'unya mamperapi, mantengengesi, ua ndito'o 
komi bere'e anu lo'e ntesamba'a, ngke'ana2mi, 

ngkemamakumpumi, sako anami pai makumpumi 
bemo metubu ri suarami pai ri raya matami ri 
komi inenya pai papanya. Makuja pai 
naka'ewase'e? pai nap'amperata nu anu 
mamperata pura ewase'e?  

Puramo mompau ewase'e i Ta ngGawe, 
mosoomo ue mata ntau pura2, maka anu 
napalepeka nu ue matanya, bangke kojo towe 
ndaya i nTa ngGawe pai nakabare'e napepate. 
Podo banuanya anu natunju, sako rengkonya pai 
alanya bare'e tarala, ja podo banua anu marugi, 
tau bare'e. Pura ewase’e, mesono i Ta ngGawe: 
Kuepe2, da mangkonimo riunya kita se'i. 
Naponggalekamo ntau, wa'a ngkinoni setu pai 
wa'a mpancua. Ja butu ganggara, natila ira, natila 
pancua, natawa baru; roo setu, natila wo'u kina'a 
pai inau, mangkoni, masae pangkoni ntau setu. 
Pura mangkoni, mepatujumo i Ta ngGawe, nato'o 
mpepatujunya: Se'i kita pura2 ndita'a talingami, 
madago bara maja'a da ndipedongeka, kalo'eku 
pai katengoku, kukoto bara bare'e da 
mangkekenisi tana pai ue, komi da manto'o. Ane 
re'e anu ndiposari, katelonco mpatujuku pai 
pauku, merapi puru yaku, ne'e ndiposari, lawamo 
yaku, nepa da kudonge. Ane re'e kasonunu 
ndayami, sampotunda2 kita mombeara2 kita, da 
nadongemo ntalingaku; kupomata2 magola ri 
wawonya, momi ri wawonya, majuyu ri 
wawonya, ewaince'e wo'u ri rayanya samba'a 
samba'a tau. Ane ja yaku, be da kukoto 
dangkekenisi tana pai ue, dampatuwu tau; 
sangadi sintuwu rayata mombepomawo, nepa da 
takoto, banya podo yaku dakoto. Ince'e kuto'o ri 
komi.  

Pura mompau ewase'e, mompakoroka da 
mandake ri Wawo ngKawaia, ndeku domberata 
pai tukakanya i Ta ngKalao pai wa'a bangani 
ngKawaia pura2 pai Nono Watu nakeni 
mpandake ndeki lipu pura2. Rata ri Wawo 
ngKawaia, nepa naga'a tau anu lawinya ri Kawaia 
kare'enya, bemo nawai malai; anu ri Nono Watu 
kare'enya wungka eo napokaumo njairia. 
Sampomberata pai tukakanya, mawongko kojo 
raya ntau setu raduamo se'e. Napeoasi i nTa 
ngGawe: Mbe'imo rongomu? Mesono i Ta 
ngKalao: Sambuyamo palainya ungka ire'i, da 
ndeku ri Wawo nTinoe. Mesono i Ta ngGawe: 
Aa, meawa de'onto yau wo'u momberata pai 
yaku ri Wawo Lepati, manoro makodi mpodago 
rayanya. Mesono i Ta ngKalao: Lawi nato'oka 
yaku kodi ndayanya, kabare'enya da napojo da 
me'onto ri Wawo Lepati, da liu2 ri tana mpebete 
mbo'onya, maka mampomakodi ndaya 

pampanangika ntau kami, jo kami samboko 
saana, bemo wo'u kukoto mampetangani. Sako 
yaku se'i, ane masae2 wo'u sakodi, nepa rata 
siko, nepa nuolesaka da sambuke ri Wawo Lepati, 
maka bemo kukoto mantodosoka mawo ndayaku 
ri komi pura2. Gori mpampowia nTo Kawaia pai 
To Nono Watu nato'o da namokoleni, ntanoka 
mbambanya. Ja butu naincani ada, naincani wo'u 
mosintuwu pai wa'a yununya samba'a samba'a, 
bemo re'e maendo kami. Ungka lairia mesono i 
Ta ngGawe: Se'i2 da kupalaikamo muni siko, 
tukaka, ja wa'a ntaumu se'i2mo pura2, rualipumo 
se'e kukeni mpandake, rata ire'i. Patujuki 
mpodago2, poncongkaka mpodago2, ne'e 
ndasasantongoni, ne'e ndasasampoleki, 
manto'oka patuju, boi napanangika wo'u siko. Ja 
paunya pura2 kudongemo, ntongo lai Pekikia 
kami, kama'inya madadu kami, kaeka ndayanya 
pura2mo se'e. Karoonyamo katunju pura2 
boyanya, jo rengkonya se'e pai paenya 
mance'eka, ja anu mpengaya2, kodi bara bangke, 
pura nakoni apu. Kuepe2 sondo rugi ntau setu. 
Paikanya naincanimo ntau setu kakodi ncalanya 
pai kabangke ncalanya, ewa pomperapinya kita 
da mokole ntau se'e, tau se'e da watua 
katuwunya, roomo wo'u naumbani39 paunya pai 
wawai mpepuenya ri kita naumbani, paikanya 
umbaninya setu anu ma'ai, nggodi pau ncisi'a 
owi anu naumbani. Panto'okanya yaku 
montepu'umo ungka ri tau se'e da takole 
mbatututa, alisi mbayauta, jela2 ri ananya pai 
makumpunya, ri anata pai makumputa, bemo da 
tapomasala, nato'o, bemo da tapobuto, nato'o, 
mayoa kitamo kojo tumpunya. Ja ne'e kita tengo 
manto'oka songka, tukakaku; tau se'e motengo2, 
ne'e ndaluluka njai potengo2nya; tau se'e 
baleparu, ne'e ndaluluka njai pobale2parunya, 
baleparu taponcongkaka baleparu, tengo 
taponcongkaka tengo, lo'e taponcongkaka lo'e, ja 
ne'e ndaluluka. Ja yaku da ngkumandake muni 
waindeku, da kumandadu bangani liputa Lepati 
pai Wawo nTabolu, anu biasa kuliliwungi pai anu 
rualipu, ka'aopo lipunya anu siko mangkekenisi, 
Siwo pai Winanga nCayu. Bemo ndate yaku 
tundate, boi ewa ta'a mpungko2 wo'u mpalilimu, 
boi da wuragamo wo'u ri dodohanya.  

Pura ewase'e, mompalakanamo tau sa'a'i se'e 
pai wa'a nTo Nono Watu pai To Wawo 
ngKawaia, nato'o mpompalakananya setu ri To 
Kawaia pai To Nono Watu: Tero'o ewaince'emo, 
ua ungka ri komimo manto'oka kami, komi da 

																																																								
39	nakurobani, narangani (MS.).	



	 237	

takole mbatutu mami, komi da alisi mbayau 
mami, narataka wa’a makumputa pura2. Ne'emo 
motengo2 komi, boi ja maranga2ni rugimi, boi 
sakuu wo'u, sangiri wo'u kuposuyuni nu apu, boi 
banyamo ja apu, boi ja panaguntukumo raneo 
debusi ri komi. Ndipakanotomo rayami, 
kupomata2 dadago posintuwumi narata 
ngkasae2.  

Ewance'emo pompalakananya setu, na'ioka 
ntau pura2. Mompakoroka, liu mpeoko, malai. 
Maroo2mo i Ta ngKalao pai wa'a ntaunya, rata 
eo2 se'i, i Molangi owi mulinya, maara2 wa'a 
mbatua ri Rato nTongko, anu ri Maliwukomo 
pearinya wawase'i, saga'a ri tasi. I Ta ngGawe 
malai waima'i, maroo2mo ri Wawo nTabolu, 
kandati2riamo, narataka mulinya.  

 
Tuntu mponangu buaja i nTa Rumampu pai 
makumpunya, jela ri Palopo. 

 
I pua tuwumo tau samba'a, i Ta Rumampu 

to'onya, motunda ri palawanga nu Lage pai 
Onda'e ri Wawo mPetiroa. Matema rongonya, 
matemo wo'u ananya, jamo makumpunya anu 
tuama tuwu. Monawa2mo i Ta Rumampu, nato'o 
mponawa2nya: Aa, katuwu ngkaiku, katuwu 
ntu'aku re'e anu mantangke balaranya, i Datu ri 
Palopo. Se'i2 tuwu jamo yaku pai makumpuku; 
sondomo pepa kurata, sako rongoku matemo, 
wa'a nu anaku matemo, tuwu jamo yaku pai 
makumpuku tuama. Bara ri kabare'enyamo 
kapakoroka wawai mpepue mami ri Palopo, ri 
langkanae i Datu, bara ince'e pu'unya pai 
nakaropumo kami santina se'i, maka bare'emo 
ndapasilolongani wawai mpepue. Aginya da 
kupakoro anu napapakoroka ngkaiku pai tu'aku i 
pua, da ndeku kuwawa ri langkanae i Datu ri 
Palopo.  

Ri raya ngka'ewase'enya napasangka i nTa 
Rumampu gorinya wawai mpepue wungka eo: 
samba'a manu anu manggaa witinya, sangkapipi 
wea anu mabuya, soua moiku, pitungkaju wua 
laumbe, pituntake ira laumbe, satutu baru, 
sampa'a mamongo, sangkaju tali inodo, 
samponga bingka lora. Puramo sangka 
pompasangka, i Ta Rumampu mompakoroka 
malai, soko2 manu, uba2 wea, papasa'a baru, 
kandekunyamo malai samakumpu setu, podo 
mobabauga tau radua setu.  

Palainya ungka ri Petiroa, napelempo wo'u 
tana Onda'e, rata ri tana nu Lamusa, me'onto 
ndati nce'e, mompeoasi i Ta Rumampu: Wenumo 
kami se'i? bara ndipokono da mampoyunuki, 

Karaja? Mesono i Karaja ri Lamusa, ngkai i nTa 
Mentade pai i nTa ngKonte'e: Aa, bare'e da gana 
da kusongkaka tau anu ewaincetu ta' a 
ngkasakodinya anu da nupepueka, aginya 
kadagonya tero'o ewase'emo. Poiwomu ungka ri 
tanamu, ri uemu, ri lipumu, ja podo komi 
samakumpu. Ka'ewa2se'enyamo rata ri Pu'u 
Lemba ri Luwumo. Na'ioka i nTa Rumampu pau 
ngKaraja ri Lamusa setu, nato'o: Tampe, ane komi 
manto'o, ewase'e. Be kukoto dancapu, jamo da 
lo'u, rata ri Pu'u Lemba. Bara ja naposari i mPu'u 
Lemba, ewa pamposarimi, tampe, bemo da 
nasosoi ndayaku. Lawi yaku pai makumpuku ja 
tuwu ndipopalili pai Pu'u Lemba. Bara ja kusuru 
ri wa'a lanti pura2, jamo da kulo'u pai 
makumpuku.  

Malaimo kojo i Ta Rumampu. Ri raya 
mpalainya bare'e masae pelinjanya, jelamo kojo 
ri Pu'u Lemba. Karatanya lairia, liu2 napeoasi ri 
tau: Mbe'i kare'e banua i mPu'u Lemba? 
Natujumo nTo Wotu, njo'u i Ta Rumampu pai 
makumpunya, soko2 manu, uba2 wea, 
mamongo, laumbe, sasalili baru satutu. Kajelanya 
njairia, mepone, napolinggona i mPu'u Lemba, 
mangkoni, roo mangkoni, mompeoasimo i Pu'u 
Lemba: Maka komi samakumpu, bara saana, bepa 
kuincani, ungka ri saamo kama'imi se'i? Kuole2 
ewa kobangani dodo mpalemi, talikumi pai 
awaami; ba ja' re'e susa ndaya? Mesono i Ta 
Rumampu: Kuepe2 re'e kojo, sakodi, bare'e wo'u 
sabangke, paikanya re'e. Mesono i Pu'u Lemba: 
Koisa, paworomo, da kupangadonge, da 
kupaincani. Mesono i Ta Rumampu:, Maka ane 
ince'e, kama'i mami se'i, Pu'u Lemba, moiwo 
ungka ri Lage pai Onda'e pai Lamusa, maka 
kumalele ndayamo gori ngka'iluta, kapindongota 
eo2 se'i. I owi tuwu wa'a ngkabosenya, wa'a 
nene, wa'a mpapa, naincani ja ada, gana2 
posintuwumya, gana2 petubunya, gana pai pepue 
ntau se’e, kobelaanya rodo sangkani rayanya, 
bere'e anu marendosi rayanya, malaa naperata 
janji, re'e ngkabongo kita wa'a muli ntau se'e, 
maka gana2 pepuenya pai petubunya ri Palopo, 
setu anu ngkulele ndaya, kupepewoloka, rantani 
narata ndayaku, rantani kuwianakamo anu 
nawianakamo ntau tu'ata owi. Mewali, esanya, 
malai kami ncima'i, kamangkeni ada mpepue, 
kadadu Karaja ri Lamusa, anu biasa 
sampombesungkomi wungka eo. Sangkarata kami 
ndati nce'e, liu2 kapaworo pai katujuka anu 
tinako ndaya mami, da napaincani, da napangkita 
ri pobabaugaku sampali, da nakare'e mpuru 
ndayanya mampeole wata ngkoroku pai 

makumpuku. Paikanya ja nasonoka ngKaraja ri 
Lamusa: Sakodi gaga anu mangkeni, sakodi gaga 
anu ndakeni, bere'e yowenya da kusongkaka tau, 
da melimba2 ri wa'a lanti; aginya, pelinjamo 
ngkaliomu rata ri Pu'u Lemba, da napanto'oka 
siko, Ta Rumampu, kayoanya. Kanya nce'emo sa 
kakarataka se'i, ndipadonge, ndipaincani. 

Mesonomo. i Pu'u Lemba: Sako Karaja ri 
Lamusa be napokono mangawawanaka siko da 
rata ri yaku, ewance'e se'e wo'u yaku jaya 
mpauku. Pelinjamo ngkaliomu, Ta Rumampu, 
rata ri Matoa. Sokomo manumu, salilimo barumu, 
ubamo weamu pai laumbemu pai mamongomu, 
nakarata njairia, da napanto'oka siko kayoanya 
pai podenggonya, nakanoto ndayamu.  

Melinjamo kojo i Ta Rumampu pai 
makumpunya. Bare'e masae pelinjanya, jelamo ri 
Matoa, napetumbumo ewa anu napepetumbu 
ungka ri Lamusa, narataka ri Bayondo. Ja butu 
nadonge i Matoa ri Wotu pompau i nTa 
Rumampu, nadongemo wo'u pau ngKaraja pai 
Pu'u Lemba, setu pai napanto'o: Haa? makuja 
siko, Ta Rumampu, pai nupangkoto da monangu 
buaja? Haa! nakeju nu asu tanta'imu pai raya 
ngangamu! Tundainya bare'e napokono ngKaraja 
pai Pu'u Lemba mancabeka pepuemu, bare'e 
gana setu, haa! Ja wa'anyamo se'i, Ta Rumampu; 
se'imo pelulunya kuto'oka siko: palaimo, rata ri 
Manjara, napanto'oka siko kayoanya pai 
podenggonya, kamonconya pai kabare'enya; 
nakanoto ndayamu. Ja yaku, bare'e kusongka tau. 
Jamo na'ioka i nTa Rumampu pau i Matoa setu, 
maka ri rayanya: bara da kuponcuro eka, 
nakaomboka ntana moraya2, manawu ri wayau 
be mowono, maandu ri ue marimbo, natendelaka 
ntana sawi ri pobuyunya. Tero'o ewaince'emo, 
jamo da kulinjabaka pai makumpuku da 
mangkeni ada mpepue. Waimbe'i waimbe'i 
katedikanakanya, jamo Pue Lamoa maincani.  

Ungka ire'e kojo esanya, melinjamo tau 
samakumpu setu, jamo natanje ri Pue Sindate 
pelinjanya setu. Bare'e masae, jelamo kojo ri 
Wotu mPu'u, kaliu2 mompeoasi ri wa'a mpalili 
nu Manjara: Imbe'i kare'e i mPue Manjara? 
Mesono To Luwu ri Wotu: Haa, makuja nupeoasi 
Manjara? siko podo mobauga sampali? soko2 
manu? sasalili baru? da nupokujaka setu? tau 
matasa siko? Mesono i Ta Rumampu: Matasa bara 
bare'e, yaku be kuincani da manto'oka komi, 
paikanya da nditujukaku riunya banua i Manjara. 
Mesono tau setu: Se'e njau banuanya, palaimo 
njo'u, napabubuka peluru ri raya ngangamu, 
napayaso ncorongi pai gayangi samboto usumu.  

Jamo njo'u i Ta Rumampu pai makumpunya, 
jela ri pu'u eja, metompa da mepone, 
napapepone ntaliwanua. Sangkaratanya njai 
wobo eja, momiku; molumpinamo, be nataha 
sako mobasimpa, bara mopatunda pa'anya, 
ka'aimo ngka'ipu ndayanya, mantatangara bara ja 
monco kojo nato'o ntau ngena ri soma, da 
nabubuka kojo peluru ri raya nganganya pai da 
nayaso2 ncorongi pai gayangi samboto usunya. 
Re'emo wo'u tau mampojingki, liu2 njo'u 
napetumbuka Manjara gori ngkajela ntau ri wobo 
eja, momiku2. Waima'i i Manjara, napeluongga, 
pai napompauka: Haa? to kuja siko? Mesono i Ta 
Rumampu: To Lamusa, To Onda'e, To Lage 
katuwuku. Narataka napeboo nu Manjara 
motunda ri tongo njoia, pai mompau2 pai i 
Manjara. Kasae mpompau2nya, mesono i 
Manjara: Haa? i sema siko? Nato'o: Yaku i Ta 
Rumampu. Mesono i Manjara: Tau matasa siko? 
Mesono muni i Ta Rumampu: Be kuincani 
manto'oka komi, Pue, kataumatasanya yaku pai 
kabare'enya. Ja wa'anyamo da kuto'o ri komi, 
Pue: ungka ri katuwu ngkaiku pai tu'aku podo i 
Pue ri Palopo anu mampowatua kami. Mesono i 
Manjara: Haa? wasetu ta'anya tau matasa? Sako 
puju mgkoronya be tumotoa? sako bauganya 
podo sampali? Wasetu tau anu matasa? haa? 
Kambamba2 siko, nakeju asu talingamu pai raya 
emgomu. Bare'e me'onto siko ri Lamusa? Bare'e 
me'onto siko ri Bayondo pai ri Matoa? Mesono i 
Ta Rumampu: Bere'e anu kuliunaka, Pue, 
paikanya ja nato'o ntau se'e: be yowenya da 
ndasongkaka tau, da napoyunuki, sakodi gaga 
anu kakeni. Ewance'e pompau ntau se'e tatogo 
anu kuliunaka sima'i. Sangaya kume'onto, 
kupeoasi wo'u pai jaya nu ada anu ndadika i 
mPue ri Palopo pai ri wa'a ngkomi pura2. Ja pura 
napetumbu napaworo, ja nasonoka nu Manjara: 
Sako tau setu mare'e napokono mampoyunuki 
siko, pagonya yaku be kupojo, palaimo 
ngkaliomu, rata ri Opu Patundu.  

Ungka njairia ratamo ri Opu Sani; ja sawia2 
pau ntau setu; kaliu2 napokau ri Datu, papa ntau 
tatogo se'e. Karatanya ndati langkanae i Datu ri 
Palopo, ja nepa ri soma ri sambali bente, re'emo 
tau manceko: Sima'i tau? bara tokuja? bare'e re'e 
mopuruka? soko2 manu? sasalili woyo? bara 
nunjaa nauba? bare'e ndakita! Mesono tau saga'a: 
Haa, ndibobaki tau tuma'i, nakamate! ne'e 
ndapatuwu! tau asu setu! Naposandongemo i 
Datu kakawoo2 ntau manceko, sa'e manto'o da 
nasayu, sa'e manto'o da nabobaki. Kalumbangu i 
Datu, njo'u napeole, nakita: laumo, pindongo, lai 

soma nalimbu2 ntau, jo kabare'enya napepate 
bara nabobaki, jo da katudunya se'e ibobaki, 
gayangi pai sorongi ri woto usu i nTa Rumampu. 
Nepa mongari i Datu, nato'o: Haa? nunjaa 
ndikuja setu, nunjaa ndilimbu2? Mesono tau 
malimbu: Se'i tau bare'e naincani ba imbe'i 
kama'inya, sako mopuruka bare'e, mobaju bare'e, 
podo motali pai mopauba, mobauga, moguma. 
Pai re'e wo'u manu nasoko2, bara nunjaa 
nasasalili ri woyo, bara nunjaa nauba2? mebuku2 
paubanya. Mesono i Datu ri Palopo: Haa? 
pengangasaka tau, da kupampeole bara tau 
madago, bara tau maja'a, bara tau matasa 
pepuenya, ne'e ganggara pale komi! boi 
ndipopuloru; ane tau madago, puloru komi, nyau 
bare'e mopuruka, podo mobauga sampali, ane 
ada nakeni, setu yau katonganya.  

Mengangasaka tau, njaumo i Ta Rumampu 
momiku2 pai makumpunya. Mompeoasimo i 
Datu: Maa? to kuja siko? ungka ri saa kama'imu? 
Mesono i Ta Rumampu: Ungka ri Lage, ri Ondae, 
ri Lamusa kama'iku, Pue. Mesono i Datu: Nunjaa 
nukeni? - Ira laumbe, Pue, pai ose sakodi pai 
mamongo sakodi pai inodo sakodi pai baru 
sakodi pai manu samba'a. Ja butu nadonge i Datu 
pompau i nTa Rumampu setu, ncetu pai 
napanto'o: Haa? pepone ri raya banua siko, be 
kuwai maroo2 ri tana! boi napepate ntau maja'a 
siko pai anamu! Mompakoroka i Ta Rumampu 
pai makumpunya, ngkende mepone, sawi ri kojo 
wombo,40 momiku. Mesono i Datu: Aa, ne'e retu, 
kabosenya, pelimba rinjau, ne'e maeka2 komi. Be 
kojo nasapu i nTa Rumampu panto'o i Datu setu, 
ja kaeka ndayanya anu re'e, boi masala ri ada, pai 
jamo natodosaka, naperata nu anu mamperata ja 
pura ewase'e. Masae potundanya, napamongoka i 
Datu i Ta Rumampu. Mawaa pamongonya, 
mesono i Datu: Haa? kuepe2 re'e nono linjamu? 
pai nupangkoto rata? maijaki langkanae? Mesono 
i Ta Rumampu: Re'e kojo, Pue. Maka kulele 
ndaya gau ngkatuwu mami pua, kakominya 
mantangke balara mami, kami sampuyu pai 
siolemba, ncetu nalele ndayaku, Pue, pai 
kupangkoto maijaki langkanaemi. Kuincani sala-
jayamo yaku, paikanya nakeni nu eka ndayaku, 
kakosae2 boi ja kakoteranga2ni kasala-jaya mami 
kami santina. Wa'anyamo ewase'e pauku. Be 
kukoto dangkodowaka gori ngkasusa ndayaku, 
boi tosube pauku ri suarami. Mesono i Datu: Haa, 
ne'e nupokaeka, ane tau matasa siko, bare'e da 
nurata kasolora, bare'e da nurata puloru, 

sangaya2 jaya ntu'amu, jaya ngkaimu au 
nupojaya. Paikanya petumbukaku setu pura2nya, 
ne'e nupokaeka. Mesono i Ta Rumampu: Tampe 
sa, Pue, ane komi mampapompau yaku, ane 
madago, da kumompau. Mesono i Datu: 
Pompaumo, ne'e maeka.  

Mompaumo sa kojo i Ta Rumampu, ewase'i: 
Da kuwali-nto'o ri komi, Pue, anu roomo 
kunjuminaka ri wa'a ntau lanti anu ndidika 
podedenya, narataka ri komi. Karoo2ku ri tana 
mami, anu napadika ngkaimi, narataka papami, 
narataka komi, bepa re'e kasala-jaya ntau tu'a 
mami pai ngkai mami, maka be ndiowe 
maweteka jaya, kobelaanya rodo sangkani 
rayanya, manawa2 gau ngkatuwu ntau se'e anu 
riunya. Mewali sa kojo, Pue, ungka ire'e tuwu 
jamo kami, anaa, makumpua, mapumo jaya 
mami, magulamo ue mami, saga' a otimo 
narataka ri kami. Setu pai kupanto'o ri rayaku: aa, 
ane kupowia ada mpepue, ada ntau tu'a, da rodo 
wo'u rayaku, kuepe2. Ri raya ngka'ewase'enya 
kojo, Pue, karoonya kulele ndaya ewase'e, kurata 
ndayamo kojo, rantani kuwianaka anu kudonge 
pai kuincani, tuntu ungka ri papaku, ince'emo sa 
se'i, anu ince'i: manu samba'a, manggaa witinya, 
wea sangkapipi anu mabuya, soua moiku to’onya, 
sauju laumbe, sampa'a mamongo, satutu baru, 
sawia inodo. Anu kuparata ndayamo, Pue, bara 
ndiposari, bara bare'e, komi da manawa2, banya 
yaku maincani. Ane ja yaku se'i, watuami anu 
tengo, kuto'o matasa, boi bare'e, kuto'o mayoa, 
boi modenggo, kuto'o momi, boi mapa'i, kuto'o 
mabuya, boi mawaa. Lawinya sondomo anu 
mamposari, kudonge, ri jaya anu kuliunaka ri 
ma'i, tau anu ndidika mamparata songka ri kami 
pura2. Re'emo kudonge manto'okaku sanjumi, 
ruanjumi, yaku baleparu, monangu2 buaja, da 
nakeju asu, nato'o ri tanta'iku, ri ngangaku, 
katinja mpompau ntau setu, maka tau se'e anu 
bangke, yaku jamo tau kodi, lauka wo'u 
katuwuku. Re'e saga'a kudonge, manto'okaku 
sanjumi, ruanjumi, da natontoka peluru ri raya 
ngangaku, da nayaso ncorongi pai gayangi 
samboto usuku pai makumpuku pai ja ku'ioka, 
tampe sa, ane naperatamo nu anu mamperata 
pura ewase'e; tampe, be da ndakakodika raya? 
ane nce'emo ndapogeleka ri kobati, ntongonyapa 
ri umbu, pampoana i Ine pai i Papa! Wa'anyamo 
pauku, Pue, da ndipaincani.  

Jo butu nadonge i Datu ri Palopo pompaunya 
setu, mompeoasi i Datu: Haa? ne'e kodi rayami, 
be wo'u da kuposalaa, i sema pompeindomi? da 
ndito'o, kupaincani, ane be manee rayami da 

manto'o. Mesono i Ta Rumampu: Be da manee 
rayaku, Pue, anu totonya da kupokanee 
dampowia, danto'o, puramo kuimba, pagonya 
wo'u ane ja to'oku, i Ta Rumampu, Pue. Ja butu 
nadonge i Datu, mogele: Haa? bangke towe 
ndayamu ri tinuwumu, boi ede. Saga'a tau nato'o 
ri kama'imu se'i, mampaka'ede tinuwumu, 
ntanoka yau mampakarate, ince'e yau nutunggai. 
Paikanya pedongeka mpodago, Ta Rumampu, 
se'ipa da kupeoasi: palaimi ungka ri tana Lage, 
tana Onda'e, tana Lamusa, ba be naincani i 
ngKaraja? Mesono i Ta Rumampu: Sambengi yaku 
ri banua ngKaraja, paikanya ja nato'oka yaku 
bere'e yowenya da nasongkaka tau dampoyunuki 
yaku, sakodi gaga ada mpepue, ada mpetubu 
ungka ri wa'a mpapa pai wa'a nene anu kukeni. 
Mesono muni i Datu ri Palopo: Wenu ri Bayondo? 
Naincani i Pu'u Lemba poliumi? Mesono i Ta 
Rumampu: Sambengi wo'u kami lairia, Pue, 
paikanya samata2 paunya pai Karaja ri Lamusa, 
mamposari yaku pai makumpuku. Mesono muni i 
Datu: Ara wa'a nTo Luwu? Ri Wotu re'e madonge 
poliumi samakumpu? Mesono i Ta Rumampu: 
Sambengi kami ri Matoa, Pue. Narataka anami 
santua'i tatogo, paikanya pau ntau setu ja 
malulumo ungka ri pamula mpalaiku ri tana nu 
Lamusa narataka Bayondo, narataka Wotu. Nce'e 
pai napesono i Datu: Ja wa'anya, Ta Rumampu, 
se'i komi samakumpu, ne'e ipu rayami; paumi 
bere'e anu tosube, ewa anu roo kuto'o ri komi ri 
pamula mpompauta, be da ndipopuloru 
mancowaraka pau monco. Kanya ince'emo sa, ua 
kudongemo pura2 paumi pai wantunya, 
manotomo rayaku, banya komi nakeju asu ri 
tanta'imi pai ngangami, setu pau i ngKaraja pai i 
Pu'u Lemba pai i Matoa, narataka anaku tatogo, 
tau baleparu ungka ri tambula mbukunya, be 
naincani ada ungka ri ate mpaya'anya sawi ri 
wawo ntanoananya, mampetikodi tau bangke, 
mampetitengo tau lo'e. Ja wa'anyamo, setu 
manumi, setu weami, mamongo pai laumbe, baru 
pai inodo maintimo ri dodo mpaleku, be da 
kusumulaka, matasa kojo pepuemi, paikanya da 
kuto'oka komi, pitumbengipa komi da ire'i, pai 
makumpumi, naka'osa ntojomi maliu lemba 
popalemba2; kinoniku da ndikoni, panginuku da 
ndiinu, aliku da ndipoturu, kumuku da 
ndipokumu, tambangoniku da ndipotambangoni, 
ue mpandiuku da ndipandiu. Be da ndipobuto, Ta 
Rumampu. Mesono i Ta Rumampu: Io, Pue, 
tampe, ane komi manto'o, be kukoto da 
mancapu, be kutama da mabali.  

Ri raya ngka'ewase'enya, maroo2 i Ta 

Rumampu pai makumpunya ri Palopo, ri 
langkanae i Datu, mampandiu ue mpandiu i 
Datu, mampoali ali mpotutu i Datu, 
mampotambangoni tambangoni i Datu. Narataka 
pusa pitumbengi karoo2 i nTa Ru'mampu pai 
makumpunya ri langkanae i Datu ri Palopo, pura 
ewase'e me'anunaka i Datu, ngkai nci Malewoa 
pai Parakasi, napakoro bate manuru, saogu wuku 
ntaripa janji, sampole woyo watu makuni, 
sampole woyo makuni. Pura ewase'e, mompau i 
Datu ewa-se'i: Se'i kuwaika komi samakumpu, 
tima ndipampakoroka riunya, nepa da ntamo 
mpau2 wo'u. Me'anunaka i Ta Rumampu, 
nakabe, napakoroka. Pura ewase'e, mesono 
muni, i Datu: Tima duku togomponga, bangani 
mbea santongo samba'a samba'a duku, dikaka 
toyu manu, samponga duku da pituogu toyu 
manu, da nupatunda, samponga duku da alima 
toyu manu, da nupaturida ri wawo mbea, 
samponga wo'u duku anu katatogonya, tatogo 
wo'u toyu manu, patunda ri wawo mbea, nepa 
nukeni waima'i rata ri yaku. Napakoro kojo ntau 
ri raya banua i Datu wa'a mpatada i Datu, suka2 
mpato'oa. Pura ewase'e, ma'i nawawa ri suara i 
Datu, ndapooyo2 i Datu pai i Ta Rumampu, 
mesono i Datu: Pedongekamo, Ta Rumampu, da 
kupanto'oka siko: bangke towe ndayamu 
mangampepali da nakarate ntinuwumu pai 
nupangkotomo maijaki langkanaeku: Se'i wea 
saduku, lau toyu manu papitu ndatinja ri wawo 
mbea, ince'emo jaya nu ada anu masala 
sangkoro. Ane masala sangkoro tau: ja'imu bara 
banya ja'imu, pai tinjamo salanya setu, peolemo 
ri toyu mano'e papitu se'i, timamo ri toyu manu 
papitu se'i, enggonaka saogu, incetu da nutuju ri 
tau anu masala sangkoro, to'oka ewase'i: Siko, nu 
Anu, tinjamo kojo salamu, wai baula samba'a, 
mesompeka onowia, ayapa, dula madago, 
palangka madago, ja ne'e yoba. Nuwawoika 
baula samba'a, setu anu kuwaika siko, Ta 
Rumampu.  

Roo, nepa natima muni i Datu duku anu 
samponga, natujuka i Ta Rumampu. Anu incilau 
kutujuka siko, Ta Rumampu, jaya nu ada kono ri 
sala mpale. Ane tinjamo kojo sala mpale ntau, 
ja'imu bara banya, timamo ince'i: saogu toyu 
manu enggonaka; to'oka tau setu: Siko tinjamo 
salamu, ri sala mpalemu wai mbula samba'a, 
mesompeka anu patawia, ne'e ja yoba, nyau ja 
sancia, madago sancia nuwali-ncia2 wo'u. Roo 
ncetu, peole wo'u ncilau, kutujuka siko, Ta 
Rumampu, ri pampotowemu, da karate 
ntinuwumu. Ane re'e tau masala ri nguju, tima ri 

toyu manu tatogo tulau saogu, tuju ri anu masala 
ngujunya, ja’imu bara banya ja'imu, to'oka i Anu 
setu: Siko nu Anu, masala ri nguju, wai manu 
samba'a, mesompeka anu ruawia, mau ja sancia 
ndawali-ncia2 wo'u, ja ne'e yoba, banya ada 
setu. Ane ayapamo, jaya nu adamo setu. 
Karaduanya wo'u da kuto'oka siko, Ta Rumampu, 
ane re'e tau mampotengko2-batuka jaya nu ada, 
anu masala sangkoro, nutujuka tau setu mopu'u 
baula samba'a, mesompe anu aono, paikanya be 
napojo nu anu ndalangari, nato'o sakodi yau, 
ne'e ndapojo mawaika, to'oka tau masala natima 
muni anunya, da nakama'i ri yaku ntau setu, ane 
nakoto monangu buaja ewa siko, Ta Rumampu, 
da kupanto'oka jaya nu ada. Moncomo kojo ewa 
anu nato'o i nTa Rumampu ri wa'a ngkomi pura2, 
paikanya tau setu ane be monangu buaja ri 
kamonconya, ja ewa nayojo baula tau anu mate, 
bere'e jayanya ewance'e, Ta Rumampu, bangani 
ngkama'imu, maijaki langkanaeku.  

Nakekenisimo ntau pura2 se'i2, naratakamo 
ngKumpania.  

Pura ewase'e, mompakoroka i Ta Rumampu 
pai makumpunya, da mewalili ri lipunya. 
Pewalilinya se'i, nakenimo anu nawai i Datu: 
bate manuru, taripa janji pai woyo makuni 
ruangaya. Ri raya mpalainya naliunaka lipu anu 
owi petompa2nya, pepapasabinya. Ja butu nakita 
ntau ri lipu setu poliu i nTa Rumampu, mowoo 
tau mangancoko, nato'o: Silo'umo tau owi, anu 
moliu ire'i soko2 manu, sasalili woyo, uba2 wea, 
baga2 paubanya, podo mobauga, be mobaju. 
Mesono wa'a ntau anu nadika i Datu ri Palopo: 
Ndisokokaku tau baleparu setu, maliu2naka tau 
anu ndalanti. Rantani rata ri Pu'u Lemba, sawia2 
pau ntau setu, sangaya2 da napepate i Ta 
Rumampu pai makumpunya, mancuru ponangu 
buajanya ndeki Palopo. Singkandomumo tau anu 
melulu, ja matuawu lolo ncorongi pai wobo 
mpanaguntu, mantunggai da mampepate i Ta 
Rumampu pai makumpunya. Nalimbu2mo ntau, 
tau samakumpu setu, ja kabare'enyapa tudu, 
kabare'enyapa mebusi panaguntu ri woto ngkoro 
i nTa Rumampu pai makumpunya. Sako mompau 
be nawai, bara da tesangkuja njumi. Podo mo'io 
nawai, ma'ioka anu nato'o ntau sondo.  

Ri raya ngkawase'enya, ipumo mpodago raya i 
nTa Rumampu, boi ja da napepatemo kojo ntau 
setu. Setu pai naperapi puru, nato'o mperapi-
purunya: Mepue yaku ri komi, ewa pepueku ri 
Datu ri Palopo; ndiwai yaku da mompau riunya 
sambinoro. Ane da ndipepate, nepa da ndipepate. 
Mesono wa'a nTo Luwu: Haa? pompaumo! 

Mompaumo kojo i Ta Rumampu, ewase'i: Too, 
nato'o,  

 Matia ri Wawo Loyo41  
 Se'e naleruni moko.42  
 Ane da silele kojo,43  
 Kaparinya be ndikoto.  
 
Be maeka rayaku da ndipepate da 

kumamponcuruka kandekuku ndeki Palopo pai 
ane da ndidika au kukeni anu nawai i Datu, be 
nditama da mampepate yaku. Wa'anyamo. Too, 
nato'o,  

 Nyamo katedo tuminja,  
 Tubimo da kupangkita.  
 Ane da silele nia,  
 Da ndiepe kaparinya.  
 
Pagonya ane da nadonge nu wa'a nja'iku 

pampepatemi yaku, bara be da ndiepesi, da 
napo'iwalika komi, da napesawaka yaku, 
mampepali mateku. 

Ja pura mompau i Ta Rumampu se'e, 
nabolesaka paubanya, natujuka tau pura2 anu 
nawai i Datu. Ja butu nakita ntau setu, jingki kojo 
raya, pampokapuru i Datu i Ta Rumampu, ri 
pawaika i Datu bate manuru pai taripa janji pai 
woyo makuni. Pura ewase'e, tepujaamo tau 
sondo, anu ma'i da mampepate i Ta Rumampu 
pai makumpunya, njo'u ri banuanya samba'a 
samba'a. Wa'anyamo anu napasilolonga ntau 
setu, da mampelinggona i Ta Rumampu. 
Papelinggonanya i Ta Rumampu, samba'a baula 
naroroka, samba'a baula tuwu nawaika, da 
nano'o rata ri Lamusa, Onda'e pai Lage. Pura 
ewase'e papelinggonanya i Ta Rumampu setu, 
sondo kojo tau singkandomu da mampapoiwo i 
Ta Rumampu, rantani mompalakana i Ta 
Rumampu ri wa'a ntau anu mompelinggona, pai 
re'e wo'u tau nasongka mangkenika rengkonya 
rata ri Lamusa.  

Karatanya ri Lamusa, nepa mombalili tau ma'i 
mompawawa, mano'oka baula samba'a. 
Napomuyamo ri Lamusa taripa janji pai woyo 
makuni, narataka mpomulinya. Sondomo woyo 
makuni setu; saga'a nakeni i nTa Rumampu ri 
tana Lage, ri wingke mPosomo sa'e, tudu tasimo 
napantila, wuwunya parenta i Datu ri Luwu. I Ta 
Rumampu mewalilimo muni ri kare'enya owi, ri 
lipunya anu nabaresi, Wawo mPetiroa. 
																																																								
41	tamungku pai lipu Wawo Loyo (MS.)	
42	ntongo mapiapa (MS.).	
43	ane da siwia (MS.).	

Maroo2mo. Taripa janji, pajanjimo i Datu ri 
Palopo, kare'e nu ada, tuwu ri Pakambia, ewa 
taripamo se'e pai momi wuanya.  

 
Tuntu i nTa ngKolikuwa pai i nTa Larinda'u. 

 
Tau setu sintinuwu katuwunya; to'o i nTa 

ngKolikuwa: i Lako, i Ta Larinda'u, i Wo'o Mia 
to'onya; tuwu i owi ri Wawo Mokupa, palawanga 
nu Lage pai Wingke mPoso pai Kadombuku. 
Katuwu ntau radua setu, simbaju mangkekenisi 
tana pai ue, mowatua, To Winanga nCayu, To 
Siwo, To Kawaia, To Nono Watu. Madago kojo 
katuwu ntau radua setu, ungka ri kangalitaunya 
narataka mporongo, narataka mpoana i nTa 
ngKolikuwa pai i Ta Larinda'u. 

Ri raya ngka'ewase'enya, mombegisi2mo 
katuwu ntau radua setu: pepokono i nTa 
ngKolikuwa ri si'a da karia ntau, pepokono i nTa 
Larinda'u ri si'a da karia ntau. Masae2 ungka ire'e 
narata ngkapatemo nu ana i Ta ngKolikuwa, 
petimamo nu janji. Nakariani, sondo tau 
singkandomu, To Siwo, To Nono Watu, To 
Kawaia, To Winanga nCayu ma'i ri kamate ana i 
nTa ngKolikuwa. Roo nakariani pai naroroka 
baula wo'u, ratamo ri gori mpantajiamo, 
pampakapiaamo tau mate setu. Pura napakapia 
tau mate, teburekamo tau anu ma'i mongkariani 
pura2. Ri taliku ntau anu mongkariani 
napatundamo i nTa ngKolikuwa ombo ri raya lipu 
ri Wawo nu Mokupa pua, pitumbengi be madago 
tau mangkoni kina'a, jole; wa'anya podo dange 
da nakoni ntau, tanda ngkatowe ndaya ri ananya 
anu roomo ndapakapia.  

Mewali, ungka ire'e jo dange anu da madago 
nakoni ntau salipu setu pua, moncongkamo kojo i 
Ta ngKolikuwa, mancongka tau da njo'u ma 
ntowo tabaro, da nasambe, da nakare'e da 
ndakoni tempo pangkabalusia ananggodi mate 
setu. Moiwomo kojo tau anu nasongka i nTa 
ngKolikuwa, njo'u mantowo tabaro, mantinja 
poyanda, mantambe kuwa; maena yakasi, 
mampowia totombu, parewa ntau mosambe 
pura2. Puramo napare'e, napasangka, mboo 
natowo tabaro, mosambemo anu mosambe, 
moteomo anu moteo, moyandamo anu moyanda, 
rantani re'emo kojo dange lai raya ngkuwa. 
Narataka ngkinowia, moncongkamo tadulako 
mposambe anu roomo napapolako i nTa 
ngKolikuwa ungka ri Wawo Mokupa: 
Wa'anyamo, se'i kita sangaya2 da takenimo 
dange anu da takoni sangkinowia se'i da 
ndadange, bara nda'atuwu. Nalulumo kojo wa'a 

yununya songka ntadulako. Nasoremo dange 
setu, natilakamo ntadulakonya sa'opoti sa'opoti, 
sampangkoni sampangkoni, anu da nakoni 
sangkinowia naini. Malaimo tau setu pura2, bemo 
re'e yore ri posambe ntesamba'a, soamo sangkani 
posambe pai poyanda, maka tau ja singkandomu 
patesancomborika, patesancongkaka. Karatanya ri 
Wawo Mokupa, nawaikamo samba'a samba'a 
wa'a ntau anu mopagampi, da napampowia, da 
napamponggaleka dange anu nakeni setu. 

Pura ewase'e, naposandongemo i nTa 
Larinda'u karatamo ntau nasongka i nTa 
ngKolikuwa ungka ri posambe. Me'anunaka i Ta 
Larinda’u, nato'oka wa'a mpalilinya wo'u 
ewase'i: I raneo, ane teta'amo reme 
ndipompakorokamo komi sondo ungka ri liputa 
se'i da njo'u ri kare'e mposambe ntau mosambe, 
anu nasongkamo i nTa ngKolikuwa. Ane ratamo 
komi ri koro ue, samba'a samba'a tau da wungka 
rangi'i, da nasalembu da nakeni, rata ri pu'u 
ntabaro anu nasambe ntau setu. Ratamo njairia, 
pura2mo rangi'i anu ndikeni da ndiwunca ri raya 
ngkuwa, ri raya yakasi, ri raya basalu ntau setu. 
Paikanya da kuto'oka komi, ane ndikita ntongo 
njau ja tumpunya, ndipesambuni riunya komi, 
sangadi ndiole payamo tau setu, payamo wo'u 
pai ogu eo, ri wobo mbana, da puramo paya 
tumpunya, bemo da nakita komi, nepa 
mededewaka tau pura2, da mawuwunaka rangi’i 
anu nakeni setu lai kare'e nu dange anu da 
nakoni nci Ta ngKolikuwa santina saana, 
sambatua, da napaepesi naminya, nakane'e re'e 
anu nakoni, napenonco ndaya ntau setu, maka. 
wa'anyamo podo dange anu madago nakoni n 
tau setu ri kabalu anu pitumbengi. Be maya 
mangkoni jole, be madago mangkoni kina'a tau 
setu.  

Bare'e nasapu nu wa'a mpalilinya pai wa'a 
mbatuanya To Siwo, To Kawaia, To Nono Watu, 
To Winanga nCayu, maka i Ta ngKolikuwa pai i 
Ta Larinda'u mampojuyu. tau anu patantina setu, 
ince'e anu napombemberampai. Tundainya re'e 
kasina ndaya i nTa Larinda'u, maka nakita i nTa 
Larinda'u ewa ja mesampomo ri tila i nTa 
ngKolikuwa tau anu patantinamo setu. Mewali, i 
Ta Larinda’u moombo se'e podo ri ada, be 
maiposi poombonya; anu napompalika i nTa 
ngKolikuwa, si'a be napojo mampompalika. 
Nawianaka kojo nu wa'a mpalilinya songka 
mpuenya. Ja tepile reme moiwo ungka ri Wawo 
nu Mokupa, maria mba'a tau. Jela ri koro ue, 
me'onto mandiu, paikanya mosumo posambe anu 
natunggai ntau setu; karaduanya wo'u, lawi 

natunggai da malantu2 tau mosambe anu 
nasongka i nTa ngKolikuwa, da napalai, da 
nakasoyo eo, nakane'e nakita kanjo'u ntau se'e, 
mekasinai ri raya ngkuwa ri dange anu da nakoni 
nci Ta ngKolikuwa saogu banua. Maka ane 
nakita, da napetumbuka i Ta ngKolikuwa da 
naincani, be da nakoni liu2 pekasinai setu. 
Soyomo eo, payamo tau anu mosambe, ewa i 
wengi se'e, bemo re'e tau ntesamba'a nadika 
maara2 dange setu, kobelaanya be nakita kama'i 
ntau anu mekasinai setu ri dange.  

Bangke reme nepa waima'i wo'u wa'a mbatua 
i nTa ngKolikuwa pai wa'a nu ananya. Karatanya 
ri yandaka, bare'e napapowawo mpodago raya 
nu yandaka pai raya ngkuwa pai basalu, kaliu2 
moyanda wo'u, kobelaanya rangi'i anu nadika 
ntau mekasinai teka'uwimo, naparitongotimo nu 
dange, sigalomo. Ri raya ngkawase'enya rata ri 
tempo mpodui tau setu, tingara ncombamo reme, 
lo'umo nakae dange, nadui ntau setu, paikanya 
be tudu lai anu kerangi'i, mewali be wo'u 
naincani ntau setu. Tepilemo reme, modui wo'u 
sangkani, wa'a ntau mosambe setu pay moyanda, 
lo'u wo'u nakae dange se'e lai wakanya ngena. 
Sondo wo'u tau anu modui, kobelaanya yontomo 
ri anu kerangi'i sakodi. Kanainunya dui setu 
re'emo anu maepe. - Aa, kerangi’i ntano kinonita 
se'i! paikanya ja nato’o:  Kuepe2, sala, ntau 
moyanda, bara rangi’i ri paya'anya, bara naore 
sangkan'i pai ue ntau moyanda. Mewali, be 
sondo paunya; 'ngkinowia wo'u, tempomo wo'u 
mpalai, moncongka muni anu napotadulako ntau 
mosambe setu, nato'oka wa'a yununya: Da 
ndipolesi wo'u woyo, bara nunjaa2, da ndipatoka 
sa'opoti sa'opoti, da ngkupantila wo'u dange anu 
da ndakoni ri banua. Naponggalekamo kojo wa’a 
yununya songka ntadulakonya setu, nakae wo'u 
dange lai kuwa, nasore, naparimboyo, natila2ka 
wa'a yun'unya, nakeni ri banua, da 
napopagampika wa'a mbe'a. Pangkeninya rata ri 
banua ri lipu, naponggaleka ntau mopagampi anu 
ndadange riu, pai nda’atuwu, bare'epa ndadui. Ja 
butu manana dange setu, natetepu'umo wa'a 
ngkabosenya pai wa'a ntuama pura2 
mampopancuaka. Nainu2ka baru, najila2ka lada. 
Konomo ri Ta ngKolikuwa mangkoni; kanaepenya 
ja sarengi, ja sakau, kaliu2 nalua ri dodo: 
mpelenya, nato'o: Nunjaa kuepe karengi2 lai 
dange se’i, ba be yau ndipakanimpu komi anu 
mopagampi tunjo'u, se'i ja kerangi'i kuepe! 
Mesono wo'u samba'a wa'a ntau anu ndagampi 
setu, anu mopancua: Aa, yaku wo'u kuepe! 
rantani sondomo tau anu manto'o: Yaku wo'u 

kuepe! Anu i nTa ngKolikuwa togongkanmno 
nalua, nasawani anu ri nganganya, maka 
panto'onya boi ja saga'a kalau ndangi'i, saga'a 
boi bere'e, paikanya ja sangaya2, bare'e re'e anu 
mosisala, saogu banua setu pura2 maepe.  

Kobelaanya, ungka ire'e bare'e tumotoa 
popancua ntau setu, maka pura2 kerangi'i anu 
ndakoni, lawi ja podo ince'endakoni, kina'a pai 
jole be madago, podo rayopo anu madago, maka 
tango2 ngkabalu, bepa pusa pitumbengi, nadika i 
nTa ngKolikuwa. Setu pai naka mapari naepe 
ntau pura2, rantani moncongka wo'u i nTa 
ngKolikuwa ri wa'a ntau mopagampi, nato'oka: 
Aginya da ndipowia binonjo, da ndawunca ri 
woyo dange setu, da lau pai ue, da ndawuncaka 
ana ngkaju ri tongo2nya, bara ana mboyo, nepa 
nda’atuwu, bara da nakatelinguni apa 
kakerangi'inya. Naponggaleka ntau anu 
mopagampi songka i nTa ngKolikuwa setu. Ja 
butu manana napekoni wo'u i nTa ngKolikuwa 
pai wa'a yununya binonjo setu, sangaya2 
kakerangi'inya. Moncongka wo'u i Ta 
ngKolikuwa, nato'oka tau mopagampi: Powia 
wo'u sangaya, aginya da ndaboribisi. Naboribisi 
ntau mopagampi, ja butu manana, ndapekoni, 
sangaya2 kamborangi’inya. Moncongka wo’u i Ta 
ngKolikuwa: Ndipowia wo'u sangaya, da 
ndatonge ri ira bomba, da tapapoto'o: lobulo2; 
ane roo ndatonge ri ira bomba, tima woyo bara 
ana ngkaju, pesunuki, nepa nditorombaa ri waa 
apu. Naponggaleka wo'u ntau mopagampi 
songka i nTa ngKolikuwa setu, napowia tobulo2. 
Ja butu manana, napekoni wo'u ntau saogu banua 
setu tobulo2 setu, sangaya2 kalau ndangi'i. 
Ntongonya nasongka in'Ta ngKolikuwa: Powia 
wo'u sangayanya, ewance'i yau: da ndigalo 
rayopo; lekemo rayopo setu pai bure, pai podi pai 
rampanya pura2, nepa ndatato ri tabo dange setu, 
ndapakasondo uenya. Ka'ai2 ngkaleke wa'a 
ndayopo anu roo ndapaunda riunya, nepa sasoo 
ndawangkeka, napoyalika ri raya ngkura, ndaiko 
siiko2, ince'e da tapatoto'oka garege. Nalulu ntau 
mopagampi songka i nTa ngKolikuwa setu. Ja 
butu manana, nakola2 wo'u ri tabo samba'a 
samba'a tau wungka2, lawi roomo nagori ri kura 
bangke, da wungka tau saogu banua garege setu, 
napekoni ntau pura2 pai i Ta ngKolikuwa, 
sangaya2 bare'e re'e kabalinya, ja gori2nya, ja 
suka2nya kakerangi'i. Ntongo moncongka i Ta 
ngKolikuwa, mompeoasi: Ewambe'i pampowiami 
lai posambe wungka ndeme pangkoni2mi dange 
setu? Mesono tau ungka ri posambe: Kagalo ue 
riunya, katato, nepa kapaunda wo'u ue, 

kapakaleke, nepa ndaiko au ndatato, nepa sasoo 
kabubusi, ewance'e kapapowia, Pue Tu'a, kanya 
nunjaamo ndipapoto'oka setu dui? Mesono i Ta 
ngKolikuwa: Yaa, wa'a ntau mopagampi, 
ndiponggalekaku wo'u dui, bara ince'e apa anu 
da dago da takoni, ja da mate yogamo tau, bepa 
sako pusa pitumbengi ada ngkabalu. 
Naponggalekamo wo'u ntau mopagampi dui setu; 
ja butu manana, nawewe ri ue mpompatudu, 
nadikaka gamenya, podinya, naiko siiko2, 
sigalo2; roo, nepa natila2 wo'u ri tau pura2, 
napeinu samba'a samba'a, sangaya2 ndapaepe 
rangi'i, paikanya lo'umo yau ndaomo. Nepa 
mewali yau mangkoni tau setu.  

Karoonya mangkoni, mompasimbajumo i Ta 
ngKolikuwa, nato'o mpompasimbajunya ewase'i: 
Ewambe'i kojo tundainya pai nakakerangi'i dange 
au takoni se'i? Ja puramo rayaku mampepalika, 
mosongkaka komi, pampowiami kinonita se'i, be 
liu2 re'e taparata kaloganya, kadagonya, ara 
maparimo nca, kanaa! pobangke2mi, komi anu 
ndapokau mosambe. Bere'e yowenya 
kupapolakoka siko tadulakonya samba’a, 
damponcongkaka tau pura2, da nakadago 
mpewalinya potetala ntau, da nakane'e mapari 
pangkonita ri kabalu se'i. Paikanya, ewaimbe'imo 
se'i? Ndapowia sangaya, ndakoni, ja karengi2, 
ndapowia sangaya, ndakoni, ja karengi2, tau ja 
mate yoga, kanaa! Njii tau pura2, 
mompedongeka pongari i nTa ngKolikuwa. 
Masae sakodi, nepa tepapaombe oni nganganya, 
nepa mompau tadulako mposambe, ewance'i 
nato'o: Ja wa'anyamo, Pue, moncomo kojo anu 
ndito'o, maleparumo kojo kami, kita se'i ja da 
mate yoga, paikanya da kuto'o yau ri komi, 
songkaku gana2. Kuto'oka tau pura2 da 
napakanimpu, da napakatimama, da nakadago 
mpewalinya anu ndapokauka kita i mPue Tu'a, 
paikanya banya podo kumoncongka, ja podo 
kumepokau, paikanya njo'u pai yaku pai paleku 
pai witiku, sangkani pai mataku, moyunu2 pai 
songkaku pura2. Ewance'e, Pue Tu'a, pasongkami 
yaku, pampapolakomi yaku mawawanaka tau ri 
posambe.  

Monjii sakodi i Ta ngKolikuwa ungka ri 
kapusa mpompau ntau anu napapolako, maka 
nalele ndayamo pura2 gori mpakeni2nya pai Ta 
Larinda'u tau anu patantina; bepa sangkani re'e 
pobangke2nya ri songka ntau se'e pai Ta 
Larinda'u, pura2 madago pewalinya anu 
napopokauka. Setu pai naparata ndayamo i nTa 
ngKolikuwa pai napanto'omo: Naperata nu anu 
momperata, be da pura ewase'e katedikanakanya 

pai tampe, io, ja paepe2ku be da re'e kojo tau 
anu ntaninya da mantunggai, da mangkoto, da 
mantama dampowia alubiru ri pangkoni. Ja 
wa'anya, re'e anu mobangke2 ngkatuwu ri liputa 
se'i; bara monco, bara bare’e parata ndayaku se'i, 
se'i komi wa'a nu anaku anu kukeni2, 
kasancosomboriku, kasangkura2ku, boi ja i Ta 
Larinda'u masina rayanya ri kita. Mesono kojo 
wa'a langkai tu' a pai wa'a nu ananya: Aa, ane 
ewance'e parata ndayami, Papa, anu mepapa, 
Pue, anu mepue, bara monco kojo ewa parata 
ndayami. Aginya, ane madago, da ndasongka 
wo'u tau lo'u mosambe, lo'u moyanda, paikanya 
ane ngkinowiamo naini, bata i raneo, da re'e 
saga'a tau da mantundani ri yandaka, da 
mampepeoleka, boi re'e tau ndasongka i mPue 
Tu'a Ta Larinda'u.  

Ri raya ngka'ewase'enya, lo'umo kojo tau anu 
napapolako i nTa ngKo likuwa ungka i wungka 
eomo, ince'e wo'u se'e lo'u ri posambe, ince'e 
wo'u se'e tumunda, montundani lai yandaka. 
Soyomo reme, meyapisakamo njai sori yandaka 
tau napapolako i nTa ngKolikuwa setu, 
motumunda, mantundani wobo njaya da kama'i 
ntau mekasinai. Be gana sangkawila raya, 
sambukemo kojo sima'i, wungka2 rangi'i 
nasalembu ri paubanya samba'a samba'a tau. 
Maka nakita soyomo eo, puramo paya tau anu 
mosambe ndeki banua. Kaliu2 soo sape nalimbu 
kuwa, basalu, yakasi, nawuwunakaka rangi'i anu 
nasalembu pura2 setu. Sinjau tau anu tumunda, ja 
ewa ndapoti matanya, maole2ka tau anu 
mawuwunaka rangi'i. Tau anu nasongka i nTa 
Larinda'u setu, ja roo mekasinai, mpile muni 
mewalili, rata ndati Ta Larinda'u, napetumbuka: 
Roo wo'u kakasinai kuwa i nTa ngKolikuwa pai 
bemo iau tau karata. Mesono i Ta Larinda'u: Setu 
yau madago, komi kuunde lo'e, pura2 songkaku 
ndilulu. Ja da tapepedongeka ewambe'i paepe 
ntau setu nami nu dange anu nakoni ri kabalu. 
Mompepedongekamo kojo!  

Tau anu napokau i nTa ngKolikuwa lo'u 
mantundani boi re'e tau mekasinai, ja butu yosa 
matanya kare'e ntau anu mekasinai, bere'e tau 
anu ntaninya bara ungka ri salipunya, ja tau yau 
se'e salipu2 se'e, To Siwo, To Winanga nCayu, To 
Nono Watu, To Kawaia, anu nakeni2, 
napopoyunu i nTa Larinda'u. Ince'e anu rata 
mekasinai ri posambe, ri kuwa. Setu pai 
napombalili waindeku, rata ri Wawo nu Mokupa, 
napetumbuka i Ta ngKolikuwa: Kuepe2, Pue, anu 
ndisongkaka yaku pai wa'a yunuku, tongawamo, 
yosanio ti mataku, bere'e tau ntaninya anu ungka 

ri salipunya, anu mobangke2, anu mangkasinai 
kita ri kabaluta se'i, popipindongota se'i. 
Paikanya banya wo’u kami anu ndikeni2 se'i 
mampowia alubiru pai kasinai, paikanya 
sangaya2 tina mami, ja'i mami, To Siwo, To 
Kawaia, To Nono Watu, To Winanga nCayu, anu 
ndakeni2 i mPue Tu'a Ta Larinda'u. Ince'e anu 
kakita mampoteo rangi'i rata lai yandakata, lai 
kuwata, mawuwunaka rangi'i anu mampakaja'a 
kinonita anu ndipatujukika yaku. Ndito'o: be 
gana songkaku, ja ince'e, Pue Tu'a! da 
ndipaincani pauku!  

Ri raya ngkawase'enya, pobangke2 i nTa 
Larinda'u, nasongkamo wo'u watuanya se'e, wa'a 
mpalilinya, mantima kaju mapeni njoi raya 
nto'olo, mantima jango, kaju yoli, lebanu, 
wuwunya kaju mapeni nasongka natotosi, nakeni 
waima'i, rata ri sambali bente ri Mokupa, 
napokau nasombi mpalilinya. Roo nasombi, nepa 
napokau wo'u tau setu, bara tesaatu, mangkeni 
kaju ndasombi, ewaince'i napompolako: 
Ndipalaimo lo'u, nditompe ngkaju ndasombi 
mposambengi se'i tambea nu ana i nTa 
ngKolikuwa se'e lau. Bare'e nasapu mpalilinya; 
ngkore meoko, ngkaku ri sumangkaju wungka2 
samba'a tau, kalo'unyamo. Rata lai soma 
ntambea nu ana i nTa ngKolikuwa, riu ja 
naponompe ntaso ngkaju ndasombi tambea setu. 
Roo setu, mpile mewalili waindeku, 
napetumbuka i Ta Larinda'u: Roomo kawianaka 
ewa songkami; ja morasu2mo tulau se'e 
sumangkaju sandaya ntambea, samboto 
ndindinya, sako yumu ntau mate woro 
patesambesoka, narumpa ngkaju anu 
kapewunuka. Mesono i Ta Larinda'u: Aa, setu yau 
madago, jamo da tapepedongeka ri bambari anu 
ruanjaya tapowia setu, bara da naincani, da 
narata ndaya kakitanya anu mampowia, bara be 
da narata ndaya, tapopopeamo.  

Ja butu bangke reme, naolesaka i nTa 
mgKolikuwa se'e lau tambea nu ananya, anu 
bepa pusa ombo ngkabalu, ja morasu2 
sumangkaju anu ndasombi, pindongo. Setu pai 
napanto'o i nTa ngKolikuwa pai 
napampekitimamo wa'a mbatuanya, wa'a nu 
ananya pura2. Ja pura singkandomu, mompau i 
Ta rigKolikuwa, se'i mompau, se'i nagalo 
tanginya, nato'o mpompaunya ewase'i: Ara 
kapuru rayamo nca, katuwuku pai anaku, ri oyo 
nja'iku, ri oyo ngkasangkompoku pai watuaku 
pura2, pai naka ewance'emo katedikanakanya, 
pindongo! I sema pande mporaya mampokapuru 
tambea nu anaku ewance'e lau ta'anya? pai 

naporasu2mo kaju ndasombi, pindongo! ri 
tambea, ri yumu nu anaku, kupeoasi ri komi 
pura2, da ndito’okaku i sema mampowia! 
Katuwuku pai kamate nu anaku naranga2ni 
mpari! 

Pura ewase'e pompau i nTa ngKolikuwa, nepa 
mompau wa'a ana mayununya anu nasarumaka 
wungka ndeme: Kuepe2, Pue, ane ncetu, ane 
ndipeoasi ri kami, bara be se'e mayoa da pesono 
mami, pai re'e, sononya. Ndipokono 
mampedongeka, bara bare'e, ja' komi 
dantatangara,Pue Tu’a, maka puramo 
kapepewoloka, kapombembeto'oka ungka i 
wengi, paikanya narata ndayamo mami, kuepe2 
bare'e anu ntaninya, anu mangkoto da 
mampowia ri kita ri lipu se'i, bara ri salipunya, 
tau anu ntaninya, wa'anyamo se’e parata ndaya 
mami, sangaya2 yunu, anu ri posambe, ri 
yandaka, ja podo nce'e anu da mangkoto da 
mampobale2paruka komi, ri katuwumi anu 
ndito'o ri kapate nu anami, ewa anu ndito'o. 
Lawinya wo'u ndiepemo ngkaliomi ri rayami 
ka'ewaimbe'inya engko mposintuwumi pai 
potumi i Ta Larinda’u. Bara monco pauku se'i pai, 
pesonoku ri pompeoasimi, yaku be da kuincani. 
Ja komi pue mami anu mampatuwu tana pai ue, 
ano'e mantangke balara mami. 

Pura ewase'e pesono ntau setu ri Ta 
ngKolikuwa, njii tau pura2, bemo re'e mantaha 
mompau2, sako joia bemo moko’i ndapotunda. 
Nepa mompau wo'u y Ta ngKolikuwa, ewance’i 
katenjuminaka mbiwinya: Kudongemo 
pompaumi, kuincani bara bare'e posoki mpaumi, 
lau wo’u ri rayaku, modenggo bara mayoa 
pantatangaraku, pampepewolokaku, laumo ri 
rayaku. lo, tampe, ewance'e kupogeleka ri kobati, 
pampoana neneku yaku, jamo ntamaroo2. Da 
kuto'o: ne'e makodi raya, maka ndikitamo, sako, 
ja yaku anu mompau ja kugalo ntangiku pauku, 
kugalo ue mataku, paikanya io, tampe, 
naperatamo nu anu momperata, pura ewase'e. 
Ane be naperata nu anu momperata, be da 
ewase'e. Jamo da tatanje ri anu mancela; karama, 
mangabeta nganga, mangabeta mata, mangancii 
engo pai talinga, mangalemo wo'o, njairia da 
pontanje. Banya kita maincani; anu mangkoto 
tuwu, napangkotomo, anu  bangke ngkatuwu, 
nakabangkemo ngkatuw'unya; anu mangkoto 
mampowia alubiru, napo’alu2birumo ri kita, anu 
mangkoto mekasinai, napekakasinaimo ri kita, ja 
ne'e kita mobangke2 ri tau setu, da re'e tilata 
raneo anu maja'a. Ja ne'e kita mo'alu2biru ri tau 
setu, da re'emo tilata raneo anu maja'a. Paikanya 

ane takoto mantodosaka da pobangke2ta ri 
yunuta, sangaya2 wo'u nakoto ntau mantodosaka 
da pobangke2nya ri kita. 

Ja pura ewase'e pompau i riTa ngKolikuwa, 
madii sakodi, na'oyoti mpamongo2nya riu. Pura 
ewase'e, nepa natepu'u wo'u mompau: 
Ndipedongeka pauku se'i, masaemo sakodi ungka 
ngkatuwu mami, kami wa'a anu ndipopapa  pai 
bepa sangkani naperata nu anu momperata 
ewaince’e ta'anya, pobangke2 ntau ri kasitaunya, 
paikanya se'i kuratamo mpodago; ntongonya 
tinuwuku narataka kapate nu anaku, nepa 
naperata nu anu momperata, napo’alu2biruka 
ngkasitauku, kuto'omo ewase'e, kasangku2 
mpuseku, pai kupanto'o ewase'e, maka motina 
salipu2 wo'u, ince'e anu kuto'oka komi da 
ndipaincani. Paikanya se'i wo'u sanjaya anu da 
kuto'o wo’u ri komi, ane ja da kumomparojo, da 
kumaroo2 ri liputa ri Wawo Mokupa se'i, mayoa 
da mombejoka ri ara lombea, da magulasimo ue, 
da montobasimo tana, da mangagero posintuwu 
pai pokasangkompo ri Wawo Mokupa se'i. Ja 
wa'anyamo da kuto'oka komi, ndipokono bara 
bare'e mompedongeka pauku se'i, paikanya da 
kupasowa, da kupaworo ri suarami komi pura2, 
wa'a nu anaku pai kasangkompoku, ane ja 
pampotoweku tanaku pai ueku pai potauku, 
pokasangkompoku, ewa kabangke ntana pai 
yangi kabangke ntowe ndayaku. Paikanya da 
takuja, naperata nu anu momperata pura ewase'e, 
aginya da kumeenggonaka ungka ri liputa se'i. 
Bara re'e yau wau2 nja'ita anu ri kalawanya 
dampokono dampoja'ika, damposintuwuka yaku, 
njoiria da kanjo’uku, paikanya rongoku bare'e 
kupoyunu, anaku anu tuwu be da kupoyunu, ua 
maroo2 ri tanata, ri ueta, boi napasaju ntau anu 
lo'e, bangke wo'u katuwunya ri gori mpowatua. 
Paikanya ja wa’a nu ana mayunu pai wa'a nu ana 
anu kukeni2 i wungka ndeme, melulu2 ri yaku 
wungka eo, maja'a patujuku, madago patujuku, 
lawi biasamo nadonge2 njau samba'a samba'a. 
Anu ince'e, be da kuompo, be da kupangompo 
anu matowe, mawo rayanya ri yaku, be dakuto'o: 
ne'e melulu, be da kuto'o: lulu yaku, ja rayanya 
samba'a samba'a, To Siwo katuwunya, To 
Winanga nCayu katuwunya, To Nono Watu 
katuwunya, To Kawaia katuwunya. Yaku be da 
kupatada rayanya, be da kuperarayai rayanya, tau 
simbaju re'e rekenya, re'e nawa2nya, kayoanya 
pai podenggonya naincani. Lawi yaku kuincani 
tau be lo'e, tampe, ane lo'e, da nataha ntau 
dampobangke2ka, dampobale2paruka ewaince'e 
ta'amya? Paikanya ri kabare'enya" kulo'e, ja 

tengoku anu gana2, incetu pai napangkoto ntau 
mampowia ewase'e, io, tampe!  

Ri raya ngka'ewase'enya, sondomo tau 
tumangi madonge wantu mpau, oni nganga i 
Lako setu. Anu watua katuwunya, mepuemo, anu 
napopinoana, mepapamo, anu napotua'i, 
metukakamo, anu napomakumpu, mepapa 
tu'amo. Mesono samba’a samba'a: Pue, da 
ndipoyunu yaku, Pue, da melulu yaku, Papa, 
Tukaka, ne'e ndipalaika yaku. Malempo2 buyu 
komi, da njo'u pai yaku, mandake2 ri woto komi, 
da njo'u pai yaku, mawote sologi komi, da 
kuwote wo'u sologi yaku; mawote tasi komi, da 
mowote pai yaku. Mesono wo'u samba'a: 
Nakaomboka ntana moraya2, da lo'u pai yaku; 
natendelaka ntana sawi ri pobuyunya, da njo'u 
pai yaku; maandu ri ue marimbo, da njo'u pai 
yaku, manawuYri wayau be mowono, kita be 
dombelapasaka. Puramo ewase'e pompau wa'a 
mpalilinya, tumangimo we'anya, nato'o 
mpotumanginya ewase'i: Uu, uu, ako, be da 
kukoto dalulu2 siko da nukeni2 bara rimbe'i2, ri 
lemba salembanya, ti tana santananya, ri ue 
sauenya, ewa panto'omu, be da kukoto wo'u da 
mancapu, naini kuta'amaka, boi ja mombejoka 
kojo ri ara lombea, boi ja da mantobasi tana, da 
magulasi ue. Pura ewase'e, tesebumo tau riu; 
samba'a samba'a mewalilimo ri banuanya. Lawi 
bepa pusa wo'u sako ombo se'e, ntongonya 
teruambengipa papoomboka kamate nu ana i nTa 
ngKolikuwa, anu natompe ncumangkaju.  

Butu pusa ombo ngkapate nu ananya setu, 
napasingkandomuka muni i nTa ngKolikuwa wa'a 
ntau anu mampokono mamposintuwuka si'a, 
banya manto'o anu bangke rayanya ri Ta 
Larinda'u; ja anu mampotowe si'a, ncetu anu 
naboo ma'i ri banuanya. Pura singkandomu tau, 
mangkoni riunya, roo mangkoni nepa mompau i 
Ta ngKolikuwa: Aa, kuepe2, kita anu 
singkandomu se'i, bara singkandomu mawongko 
rayata, bara bare'e, paikanya kupomata2 yaku 
anu mampekitima komi, da mawongko rayata, 
paikanya da kupeoasi ri kita pura2 se'i, bara ja 
re'e tau anu naponcongkaka, anu napatuju i nTa 
Larinda'u ri oyota se'i. Ane re'e, ne'e 
ndasambunika; ane bere'e, ndito'o, da 
kupaincani. Mesono tau pura2: Bere'e. Da 
napokono da ma'i, mampelilingika pajea2ni kita? 
Ri raya ngka'ewase'enya, nato'o i nTa 
ngKolikuwa: Kuepe2 kita se'i, da kupaworomo 
pauku ri limbu2ta se'i, nakanoto ri rayami, ewa 
pauku bara sangkuja mbengimo liu se'i, da 
kusumpa wo'u se'i, bemo re'e katebalisakanya. 

Ane ja da ri Wawo Mokupamo se'i da karoo2ku, 
ja da kumaroo2 mantobasi tana, magulasi ue. 
Nce'e pai kupanto'oka komi: nepa ruambengi se'i 
kudongemo pompaumi samba'a samba'a; sako 
pompau ndongoku kudongemo wo'u; ondonya 
pompaumi kurata njayamo pura2, kayoanya pai 
podenggonya, paikanya pusamo ruambengi 
wawase'i, da meokomo yaku ungka ri lipu se'i, ri 
pebetea, ri kasoyoa, da katetoto mpelinjaku, nepa 
da kupepewoloka, bara da nakare'e wo'u 
mpangipiku ri raya nu ruambengi wase'i.  

Ja pura ewase'e, malaimo wa'a ntau 
sancombori sancombori, saogu banua saogu 
banua, samboko samboko napombembeto'okamo 
bara da melulu ri Ta ngKolikuwa, bara ja da 
maroo2 lai lipu ri Wawo Mokupa. Sa'e nato'o: 
Yaku, moruana da kumelulu, apa wa'anyamo sira 
anu mapuru pai mantangke wo'u balarata. Sa'e 
nato'o: Yaku da ire'imo, be da kupalaika Wawo 
Mokupa, tanata pai ueta.  

Pusamo kojo imba mbengi anu ndajanji setu, 
puramo wo'u napakoroka wa'a rengko au da 
nakeni i nTa ngKolikuwa, paikanya rongonya be 
da napoyunu, maka be mauwe rayanya da 
mampalaika tananya pai uenya pai wa'a nja'inya 
pura2, kobelaanya mompalakanamo i Ta 
ngKolikuwa pai rongonya pai wa'a ntau anu ri 
lipu setu, paikanya maria mba'a yau anu 
mampokono malulu i Ta ngKolikuwa, yabi yau 
tesaatu tau. Pura ewase'e, mbinti malai ungka ri 
Wawo Mokupa, nepa yore ri Jalimo'o. Ungka ri 
Jalimo'o yore ri Batu Noncu; ungka ri Batu Noncu 
ratamo ri pu'u ntana Mungku Dena, Konta 
to'onya, boya nTo Mungku Dena. Ri tana setu 
ndate samba'a tau, tuwu we'a, bepa re'e 
langkainya, paikanya matinuwumo sakodi, 
mombemosu papoja'inya pai Ta ngKolikuwa, 
lawi biasa mombeweluangi wungka ndeme. 
Mewali, karata i nTa ngKolikuwa ri dodoha ntau 
setu, bare'epa tepepone, ntongonya ri soma, 
maka we'a setu lau mompakoni wawunya ri 
soma. Ja butu nakita mbe'a setu i Ta ngKolikuwa 
sima'i, be nasaya ka'iTangKolikuwanya, lawinya 
mopotu tau se'e. Setu pai napancekomo i Ta 
ngKolikuwa, nalenta2 ri to'onya:  

 I Lako ungka ri saa?  
 kobiti nupapasa'a.  
 I Lako ungka rimbe'i?  
 kobiti nukeni-keni.  
 
Nasonoka wo'u nTa ngKolikuwa, nasudu 

kayorinya njau:  

 Dako44 ri Mokupa yaku,  
 kobiti kupopobalu.  
 Yaku dako ri Mokupa,  
 kobiti kupopoguma.  
 
Roo mombekayori ewase'e, nepa 

nawawanaka ntaliwanua mepone ndeki raya 
banua ri dodoha setu; saga'a mokuani. Kasae 
mpompau2 ntau se'e ri karoonya mamongo, 
mompeoasi taliwanua: Ri saamo da katebusumi 
se'i? mampaenaka tau jo sondo. Ara mbe'imo 
rongomi? - Lau ri Wawo Mokupa. - Makuja be 
nupoyunu pai anamu? - Be kupoyunu, maara2 
banua ilo'u, kancanya, tampe, palaimo pura2 
yau? be da monco ewance'e. Mesono we'a setu: 
Ba be nuwai rongomu pai anamu da malai, boi 
soa banua? siko wo'u ne'e malai, ne'e nupasoa 
banua! Ja siko ntano dowewelua? Ja siko ntano 
dombeincani pai ja'imu? Anamu pai rongomu 
ne'e mowewelua, boi mombeincani pai ja'inya? 
Mesono i Ta ngKolikuwa: Bare'e kanaa, 
ewance'emo pampepewoloka. Paikanya raya 
ncamba'a tau se'e, naperata nu anu momperata 
pura ewase'e. Mesono wo'u we'a setu: Ara elo 
ndaya ntau se'e da maroo2? Tunggai ndayanya be 
da ma'i? Mesono i Ta ngKolikuwa: Kuepe2 
ewase'e. Tampe, be ngkabongo rata. Paikanya, 
kasangkompoku, ewa anu kuto'okamo siko riunya 
pai napomperata anu momperata, da pura 
ewase'e.  

Madiimo pompau2 ntau setu, ja be da re'e 
potandonya, lawinya wa'a ntau majulea, 
masaemo wo'u nepa momberata, kobelaanya ja 
madago mpombekaimo paunya mpombekayoro. 
Mesono muni we' a setu: Kuepe2, 
kasangkompoku, da kumeoko riunya, da kunjo'u 
madadusi tau mopagampi, takaronga mangkoni, 
be tau da mompopopea da kasoyo ndeme, sako 
silota bere'e, tau kancanya ja tuwu we'a sare'i, 
aa, bere'e tuama dalai2 mantima, pindongo, ja 
ane re'emo tau mapuru rayanya, nawaimo, 
pindongo, tau ja tuwu we'a, sare'i, aa! Mesono i 
Ta ngKolikuwa: Dee; malaimo pesanya njo'u! Lau 
nca totonya da masae pane da kanananya, ja ma'i 
mompasimbaju mure2 ri linggona, nepa naendo 
da pangkoni! Danawumo ogu eo, kajulea ntau 
setu mombebali2. Ja nasonoka mbe'a setu: ua lau 
nca siko, be se'e da ndasabeka naini, paumu ja 
kambera2 ewa ta'i danga, kangkonto2 ewa 
longuru. Bare'epa pusa pombetoli2 ntau setu, 
nasonoka i nTa ngKolikuwa: Oi, palaimo njo'u, 

																																																								
44	dako = ungka. (MS.).	

ne'emo sondo paumu. Aa, ole se'e lo'u, eo da 
matontalimo! 

Nepa nape'omtokamo mombebali tau radua 
setu. Kajelanya njai rapu, nadadusi tau moapu. 
Manana poapunya, monju'i; roo monju'i, 
momparibingka, roo setu, ganggaramo. Ri raya 
ngkaganggaranyamo popagampi ntau ri Konta, 
mesono tau ri Konta, napeboo ana mayunu i nTa 
ngKolikuwa samba'a, nato'oka: Njo'u, to'oka 
puemu: ganggaramo popagampi mami, bara da 
mangkonimo yau riunya. Njo'umo aria mayunu 
setu, napetumbuka i Ta ngKolikuwa. Mesono i Ta 
ngKolikuwa: Njo'u, to'oka puemu ba ja bepa jela 
tau mancari; ane jelamo, be tau dampepelawisi, 
ua ganggaramo, nakaronga mompasi2mbaju 
wo'u: Njo'u napeoasi nu ana mayunu setu ri tau 
mopagampi, mesono tau setu: Baru jelamo; anu 
da ndapopancuakamo, se'imo masapi; to'oka i Ta 
ngKolikuwa: se'imo sangka2. Njo'u napetumbuka 
i Ta ngKolikuwa. Mesono i Ta ngKolikuwa: Ane 
ewase'e pau nto popagampi, okotakamo kina'a, 
ndakenimo pai anu da ndapopancuaka se'e 
riunya. Mooko tau setu, pura mooko, nawangke 
wo'u ue; pura mewuso'i, nawangke wo'u baru, 
mopancuamo kojo si Ta ngKolikuwa. Ma'imo 
wo'u kabosenya we'a, tau ri Konta, mangkoho tau 
mangkoni.  

Roo mangkoni, madiimo kawenginya sakodi, 
mompasi2mbaju wo'u; kasae 
mpompasi2mbajunya, mesono we'a setu: Ara 
rimbe'i da katetotomi yau? Mesono i Ta 
ngKolikuwa: Ja ri ma'imo se'e, paikanya da kaliu 
ri Lamusa. Mowuro raneo da kamalaimo muni. 
Mesono we'a setu: Aa, kasangkompoku, ane 
madago, da sambengi wo'u ri banua mami se’i. 
Mesono i Ta ngKolikuwa: Madago, ane be 
mongajo komi taliwanua da mampolilinggona. 
Bago bara ja yaku: ngkalioku! Kami ja kagunta2 
tulo'u. Mesono we'a setu: Banya komi linggona 
maincani ince'e, ane ja da ndapo'inau, lo'u 
wawu, lo'u masapi ri koro ue ndadika ri palodo, 
njo’u bou, ja pangauka ngkabongo, napeka2 pai 
nasilo nu ananggodi wungka ndeme. Ja wea kaku 
maincani. Ja dampoapu be da kukoto, maka 
sondo tau. 

Yore wo'u sambengi, bangke reme 
mepalakana wo'u i Ta ngKolikuwa da malai, 
mesono we'a setu: I raneopa, kasangkompoku, 
nepa da malai. Ane ja pangkonita, ne'e nupo'ipu, 
yaku maincani. Mesono  i Ta ngKolikuwa: lo, ane 
be nupepeto'oka karugimu. Yore wo’u sambengi, 
paikanya ja butu roo mangkoni, mondodomo 
raya i nTa ngKolikuwa mompepewoloka: Aa, bara 

ja re'e ja yau haja ndaya ngkasangkompoku we'a 
setu ri yaku. Lintumo tau yore, pai nakanjo'u i Ta 
ngKolikuwa njai kayore mbe'a setu, natutuni silo 
njai sori mbe’a. Mareka silo, nepa mopalike i Ta 
ngKolikuwa: Oo, kasangkompoku, ne'e jingki 
rayamu, se'i yaku ma'i ri siko. Membangu we'a 
setu ri ali, ngkayorenya, motali; roo motali, 
motaito, mokawiko mantima watutunya, nasila 
mamongo, napu'asi laumbe, natima tabako, 
nadika lai palangka, najujulakaka i Ta 
ngKolikuwa, naganggayo pamongoa setu, 
napongo. Mawaa pamongonya, nayali bangani 
mbatutunya, wuwunya rengko mpamongo, 
laumbe laumo, teula laumo lai papo, gambe 
laumo, nawali-dika lai raya mpalangka roo silau 
se'e, ne'pa najujulakaka we'a setu, naganggayo, 
napongo. Karoonyamo mombepamongoka, 
mompeoasimo we'a ri Ta ngKolikuwa: Bara ja 
re'e nukama'ika yau, puramo tau yore, nepa ma'i 
siko mosilo2. Mogele2 i Ta ngKolikuwa: Aa, 
tampe, ri anu ruambengi moliu se'i anu bere'e 
haja ndayaku ri siko, tampe re’emo kama'iku ri 
siko, mosilo2 ntongo mposambengi? Mesono 
we'a: Kanya nunjaamo haja ndayamu se'e? Ba ja 
anu manee? Mesono i Ta ngKolikuwa: Re'e 
kaneenya, re'e kanga'anya. Meoasi we'a: Kanya 
nunjaa? Mesono i Ta ngKolikuwa: Kaesimo 
taliwokemu, da nupompedongeka mpodago2. 
Bara manga'a, bara manee, da nupampedongeka. 
Nata'a ntalingamo mbe'a setu, da pompau i nTa 
ngKolikuwa. Riu2nya nato'o: Yaku se'i, 
kasangkompoku, banya kumampepemaa ada pai 
tana pai ue pai tau, paikanya haja ndayaku se'i 
anu kono ri siko. Ane da sillulu, da taposiwiai; 
ane da sintuwu, da taposiwiai; ane be da silulu, 
be da ndakakodika raya. Yaku mampaworo 
pauku ri siko, da kuporongo. 

Ungka ire'e njii wawo mbe'a setu, maka 
malele ndaya ewaimbe'i da pesononya, 
ewaimbe'i au da mewali ri purinya, incetu anu 
nalele ndaya. Masae sakodi, nepa mesono, nato'o 
mpesononya: Ode kasangkompoku, tukakaku, 
nuincanimo katengoku yaku, kabare'enya lo'e 
yaku. Incetu da nupepewoloka, nyau be 
tamorongo, kita lawinya sangkompo, ince'e 
kuto'oka siko, tukakaku. Ne'e wo'u kodi rayamu, 
mompedongeka pauku se'i, pai se'i wo'u sanjaya, 
da kupeoasi: Ewaimbe’i porongomu pai rongomu 
ri Mokupa? Maeka rayaku yaku, boi da 
kuponcuruka raneo, ince'e kuto'o ri siko, apa siko 
tau karongo2, kaana2, mokuja pai ew'ase'e 
nawa2mu? Siko wo'u ja linja mbelua, boi sala-
bambari siko raneo. Mesono i Ta ngKolikuwa: 

Incetu banya siko maincani, kara2 pewalinya 
yaku maincani, yaku da moncompo ri wa'a ntau, 
ne'e nupokaeka. Mesono muni nu we'a: Ara 
moga’amo yau komi? Mesono i Ta ngKolikuwa: 
Bare'e. Meoasi muni we'a: Bara be moga'a 
yakunya komi, mokuja ba're'e nupoyunu 
rongomu pai anamu rata ire'i, da kapaincani, da 
kapangkita? Mesono i Ta ngKolikuwa: Monco anu 
nuto'o, paikanya pedongeka, da kupanto'oka 
siko: Popu'u mpalaiku ungka ri tana nu Lage 
Wawo nu Mokupa, powia2 i nTa Ladrida'u. Mate 
ananggodi anu mebete ri yaku, bara be sako 
ndidonge owi, gori ngkapate nu ananggodi se'e? 
Mewali, ungka ire'e kakariani kapotaumate, 
rantani narataka pampakapia, kadikamo kojo ri 
raya ntambea ri soma banua mami, 
kapoombokamo pitumbengi, gorinya wawai nu 
ada, anu lawinya ndidongemo ri kita santina se'i: 
be madago tau da mangkoni jole pai kina'a, ja 
podo dange anu da nakoni, kanjo'u nu ada setu. 
Ri raya ngka'ewase'enya, kusongkamo tau malai 
mosambe, kupapolakomo tadulakonya samba'a, 
malai lo’u mosambe. Karatanya lairia, natambe 
ko'ewa, natinja poyanda, natowo tabaro, nataya, 
nasambe, nayanda, rantani laumo dange meratu 
lai kuwa. Rantani naposandongemo ntau 
kare'enya tau kusongka, kupapolako mosambe. 
Masae masae nadongemo i nTa Larinda'u setu pai 
napampokau wa'a mbatuanya manteo rangi'i, 
nasalembu, nakasinaika kinoni mami setu. Pura 
ewase'i, kandakoninya kinoni, bemo madago, jo 
karengi2, roomo nca ndagalo rangi'i. Sondomo 
kupasongka, ndapompepalika da nakadago 
ndakoni, ja sangaya2, bere'e kabalinya 
kamborangi'i. Paikanya ri purinya re'e wo'u 
sancuncu napowia nTa Larinda'u; anu karadua 
ncuncunya, napokau watuanya maria mba'a 
mancombi sumangkaju anu mapeni, nepa 
napokau, natompemo ncumangkaju tambea nu 
ananggodi au mate. Bangke reme nepa kuolesaka, 
ja morasumo ana ngkaju setu, samboto ndindi 
ntambea sandaya banua ntambea, popaworo2 
yumu, popasoba2 yumu, paikanya ri purinya 
tongawa bare'e re'e ntaninya anu mampowia, 
sangaya2 i Ta Larinda'u. Setu pai 
kupampepewoloka, ane ja da kumaroo2 se'e ri 
Wawo Mokupa, da mombejokamo ri ara lombea, 
ri ara ntopo pai Ta Larinda'u, da magulamo ue, 
da matobasimo tana. Setu pai kupompalakanamo 
pai wa'a ntau ri Mokupa anu mampokono da 
mamposintuwuka yaku. Kuparesa wo'u rongoku, 
bara ewaimbe'i rayanya, ja nasonoka yaku: Be da 
kukoto da nupoyunu, da mampalaika tanata pai 

ueta, aginya yaku da ire'imo pai anata. Setu pai 
naka bare'e kupoyunu onggamu. Pura ungka ri 
si'a, ja kabare'enya ndatompo kami; monco, ne'e 
nupo'ipu; ewance'e!  

Mewali kojo ungka ire'e, kapuranyamo 
nadonge mbe'a popu'u mpalai i nTa ngKolikuwa 
ungka ri Wawo Mokupa pai nadongemo wo'u 
pura2 kayoa mpompau i nTa ngKolikuwa, 
napakoto i nTa ngKolikuwa mompasowa pau ri 
si'a, setu pai napesono mbe'a: Io, ane ewance'e 
panto'omu; manawu yaku, danawu pai siko, ja 
ne'e ungka yaku mangangkei2 siko, mangangkelo 
rayamu. Ja se'i da kuto'o yau, banya yaku da 
mampepedongeka ri wa'a neneta pai papata anu 
ire'i, siko ngkaliomu maincani. Mesono i Ta 
ngKolikuwa: Incetu banya siko maincani, se'i 
yaku maincani. Moyunu2mo tau radua setu, 
madago kojo poyunu2nya, ua watuanya jo sondo. 
Nepa nadongesaka ntau pura2, maintimo 
porongo ntau radua setu. I sema dangkoto 
daga'ati? Wa'a ntau tu'amo setu, tau lo'e, gana2 
songkanya, sako tau merapi saru mpedonge, 
bere'e.  

Madago kojo karoo2 ntau samboko setu, 
songkanya gana2, gana2 wo'u pai tau anu 
naponcongkaka. Masae2 nakoni ndemenya, 
nakoni mbuyanya, nakoni nta'unyamo, rantani 
momulimo kojo i Ta ngKolikuwa setu. Bare'e 
masae ungka ire'e, ungka ri kare'e mulinya, 
moncongka wo'u i Ta ngKolikuwa ri wa'a 
mpalilinya anu nakeni2, nato'oka: Kuepe2, kita 
se'i wa'a mpinoanaku, bepa rata ri tinako 
ndayaku, anu kunawa2 ungka ri Wawo Mokupa 
owi. Sangaya2 kita da megencu ungka ri lipu se'i, 
da tapelempo tana nu Onda'e, da ndeku kita ri 
Lamusa. Na'ioka nu wa'a mpalilinya. Pura 
ewase'e, napatowotemo i nTa ngKolikuwa 
paunya ri wa'a nja'inya pura2 pai wa'a manianya 
ri lemba setu. Mesono tau pura2: Jamo komi 
ngkaliomi mampepewoloka, da ndipalaikamo 
ntano tanami pai uemi anu ire'i, pai wa'a ntinami, 
jamo komi mantatangara dampepewoloka, ua da 
kato'o ne'e, be da kato'o ndipalai, kami pura2 
anu ire'i ja katambu ri komi samboko, saana. 

Pura ewase'i, napombeto'oka i nTa 
ngKolykuwa pai rongonya, mombewenu rayanya, 
nato'o i nTa ngKolikuwa ewase'i: Wenumo siko 
panto'o ndayamu? bara da tapalaika wo'u tanata 
pai ueta anu ire'i? Mesono rongonya: Siko, wenu 
panto'o ndayamu? Mesono i Ta ngKolikuwa: Ane 
ja panto'o ndayaku se'i, ja dompalakana 
mpodago pai wa'a neneta pai papata, ewance'e 
panto'oku. Butu nadonge mbe'anya pau setu, liu2 

nabali, nato'o mpebalinya: Banya wo'u kubali ri 
kaja'anya, Lako, da nupaincani, paikanya 
pepewoloka palaimu ungka ri Wawo Mokupa, 
bare'e nukoto mompoyunu rongomu pai anamu, 
rata ri Konta se'i; nupalaika ri tananya pai uenya, 
kanya ince'emo sa, se'i yaku banya bara be 
kupotowe siko, ba be kupomawo siko, paikanya 
yaku be kukoto dampalaika tanaku pai ueku anu 
kupomanyanyamo ungka ma'i tau tu'ata, 
ewance'e da nupaincani. Mesono i Ta 
ngKolikuwa: Io, tampe, ane ewance'e panto'omu, 
be kukoto da mabali, be kukoto da mancapu, 
sako ja yaku se'e ipu rayaku dampalaika tanata 
pai ueta, paikanya tampe da takuja? naperata nu 
anu momperata pura ewase'e. Ja porongota be da 
ndatompo, apa kuincani, naini ane ndatompo 
porongota, kuepe2 da ndato'o mpapata pai wa'a 
neneta: tatompomo pai poanaku. Mesono 
we'anya: Jamo siko da manto'o waimbe'i 
waimbe'i parata2 ndayamu, incetu da tapaworo ri 
wa'a neneta pai papata, da napotua ri raya ntau 
se'e gori mpepokono ndayamu.  

Pura ewase'e, maparatamo kojo paunya ri 
wa'a nene pai papa ndongonya. Ja butu nadonge 
wa'a manianya pau i nTa ngKolikuwa setu, 
mesono wa'a manianya pai eranya pura2 : Anu 
ncetu, kabosenya, se'i komi, be da re'e panto'o 
mami da mabali paumi, da mamposari komi, lawi 
komi tau maincani ada ri tana se'i. Puramo 
ewase'e pau ntau setu, mompakorokamo si Ta 
ngKolikuwa pai wa'a ntaunya. Pura 
mompakoroka, napasingkandomuka tau pura2; 
mangkoni sangkani2 pai tau se'e anu da malai ri 
tana Lamusa. Roo mangkoni, mompaumo i Ta 
ngKolikuwa ri suara ntau pura2, ewase'i: Ja 
wa'anyamo se'i, komi pura2 anu ire'i, wa'a nene 
pai papa, kuepe2 da ewase'imo riunya, tampe, 
pura ewase'e, pelulunyamo palai mami ungka ri 
Mokupa narataka tanata se'i, bare'e kupoyunu 
rongoku ungka ri Mokupa rata ire'i, kanya se'i da 
malaimo wo'u yaku pai wa'a yunuku, ja tau 
saana, kuepe2 be madago da kukeni mpalai ri 
tana nu Lamusa, sangaya2 deari ri tanata se'i. 
Paikanya be da ndatompo porongo mami. Santa'u 
palaiku, sampuyu nta'u palaiku, morongo yaku ri 
jaya mpelinja2ku, alima rongoku rapanya, si'a 
ka'aononya, si'a wo'u tau pu'u, sampuyu rongoku 
ri palai2ku, si'a tau pu'u, yabinya ri anu sampuyu. 
Ewase'emo pompauku ri komi. Mesono wa'a 
mpapa ndongonya: Madago, be da kuto'o 
ewaimbe'i.  

Ja pura ewase'e, mompakorokamo, liu 
mpeoko, nalempo tana Onda'e. Bara tesangkuja 

mbengi pelinjanya, nepa woro lai Enggo nTopi, ri 
tana mPalandemo setu. Masae sakodi kanjaunya 
ri Enggo nTopi, nepa liu rata ri Lamusa. 
Maroo2mo; kasae ngkaroo2nya ri lipu setu, 
magasi kojo mosintuwo pai tau anu narata, 
lawinya tinanya, banya wo'u tau ntaninya. Kasae 
ngkaroo2nya, nepa re'e wo'u pau ri wa'a 
ngkabosenya pura2 ri tana nu Lamusa, 
mamperapi tau samba'a da naporongo. Madago 
pomberata mpau setu pai napaworomo i nTa 
ngKolikuwa ri wa'a ntau pura2, gori mpalainya 
ungka ri Wawo Mokupa pai gori mpalainya 
ungka ri Konta, mewali manotomo raya ntau 
pura2 ka'iTangKolikuwanya, To Mokupa, To Lage 
sambira, motina ri Lamusa. Ungka ire'e rantani 
napaporongo nu wa'a ngkabosenya i Ta 
ngKolikuwa setu pai we'a samba’a, maintimo 
porongonya, madago karoo2nya, poncongkanya 
pai gana2 wo'u petubunya ri wa'a manianya 
pura2: Narataka mpomuli, ince'emo mulinya anu 
ndadika karaja ri tana Lamusa, anu mompoto'o i 
Kolobada samba'a, i Ta ngKonte'e samba'a. 

Ri raya ngka'ewase’enya, i Ta ngKolikuwa se'e 
mompalakanamo wo'u ri wa'a manianya pura2, 
maka i Ta ngKolikuwa da njo'u ri Pu'u mBoto pai 
napampalaikamo wo'u rongonya, pai ananya. Be 
ndatompo porongo n'tau se'e, ja ewa yau 
incima'i se'e. Mepalakariamo kojo, 
mompakoroka pai wa'a yunenya, malai pai wa'a 
yununya, ja rongonya pai ananya nadika maroo2 
ri Wawo Lamusa. Palainya se'e, meari ri Pu'u 
mBoto. Masae, napare'e wo'u pau ri wa'a mokole 
nTo Pu’u mBoto, mamperapi wo'u: we'a samba’a 
da naporongo. Na'ioka nTo Pu'u mBoto, nawaika 
ananya, naporongo i nTa ngKolikuwa, paikanya 
napetumbu i nTa ngKolikuwa pura2: pontepu'u 
ngkatuwunya pai kama’inya ri lipu anu naliunaka, 
da napaincani nTo Pu’u mBoto ewaimbe’i katuwu 
i nTa ngKoliku'wa setu; tau maja'a, tau 
modenggo, tau madago, tau mayoa, da 
napaincani ungka ma’itepu'unya. Madagomo 
pombekekeni mpau, napaporongomo kojo wa'a 
ngkabosenya pura2 i Ta ngKolikuwa setu pai 
ananya anu mampoana, pai kasangkomponya 
anu mampokasangkompoka, pai ja'inya anu 
mampoja'ika.  

Maintimo porango nTa ngKolikuwa pai To 
Pu'u mBoto madagomo karoo2nya ndati nce'e, 
gana2 posintuwunya pai To Pu'u mBoto, gana2 
petubunya ri wa'a nTo Pu'u mBoto. Rantani 
moanamo rongonya, rantani bangke2mo, nakoni 
mbenginya, nakoni ndemenya, nakoni mbuyanya, 
nakoni nta'unya, re'emo wo'u raya i nTa 

ngKolikuwa da melimba ri tana nu Bancea. Setu 
pai napampaworo paunya ri wa'a manianya 
pura2 ri Bancea, nato'o mpompaunya ewase'i: 
Yaku se'i da kuto'o ri komi, bara ndiposari, bara 
ndipotau-maja’a, bara ndipotau-teliko2-tetoro2 
yaku se'i, paikanya naperata nu anu momperata 
pura ewase'e, ewaince'e nono linjaku ungka ri 
Wawo Mokupa, da malele lipu, da malele lemba. 
Sangadi matinuwumo mpodago yaku, nepa da 
me'onto ri poweluaku setu. Se'i2 ne'e kodi 
rayami, wa’a neneku, wa'a mpapaku; yaku da 
lo'u ri tana nu Bancea, da kumeari lairia. Ja 
rongoku pai anaku, ane bangke rayanya ri yaku 
pai sawia wo'u pai komi, ane da nalulu yaku, da 
kupoyunu ri tana nu Bancea, paikanya ane be 
silulu, be sawia komi, nene pai papa mami, be da 
kutaha, be da kukoto da maroku da mampoyunu 
rongoku pai anaku da mampalaika tananya pai 
uenya. Mesono wa'a mokole nTo -Pu'u mBoto: 
Ane incetu, are'e kiincani kami, ja komi 
ngkaliomi, inya, mompepewoloka katuwuta se'i; 
ane kami, are'e kiincani ara a ka’iweinya. Pura 
ewase’i, ja natambu wa'a manianya ri Ta 
ngKolikuwa pau, ncetu pai napombembeto'oka 
pai rongonya: Ara iweimo kita se'i naena, bara a 
maroo2mo ire'i, komi saana? Mesono rongonya: 
Matao, inya, ane nupomatao kami a ire’imo pai 
wa'a ananta, mau ja siko ngkaliomu a loiti 
Bancea. Ewase’emo pompau ndongonya. Setu pai 
napampekitimamo wo'u i nTa ngKolikuwa wa'a 
nja'inya pai rongonya, ewase'i nato'o: Ja 
wa'anya, se'i komi pura2 ri tana mPu'u mBoto, 
kuepe2 da kupalaika wo'u riu; rongoku pai anaku 
be da kupoyunu, maroo2 ri tananya, pai uenya 
ire'i. Ja matao2 karoo2mi ire'i. 

Ka'iokamo nu wa’a manianya pau nTa 
ngKolikuwa setu, mompakoroka, malai, rata ri 
tana nu Bancea. Karatanya njairia, maroo2 i Ta 
ngKolikuwa pai wa'a yununya, paikanya 
matinuwumo mpodago i Ta ngKolikuwa pai 
ntongonya ja rayanya damporongo. Nce’e pai 
napampare'e pau ri wa'a ngkabosenya nTo 
Bancea, da mamperapi wo'u ana we'a samba'a 
da naporongo. Napetumbumo pamulanya pai 
katuwunya ungka ri Wawo nu Mokupa narataka 
Konta, narataka Lamusa, Pu'u mBoto, rantani  rata 
ri Bancea, da napaincani nTo Bancea pura2 
ewaimbe'i katuwu i nTa ngKolikuwa setu, bara 
taa maja'a, bara tau madago. Madago 
pombekekeni mpaunya pai To Bancea, rantani 
narataka mporongo, madago porongonya, gana2 
songkanya pai posintuwunya, gana2 wo'u pai 
petubunakanya ri wa'a nTo Bancea. 

Ri raya ngka'ewase'enya, narataka mpoana i 
Ta ngKolikuwa, maroo2mo ri tana nu Bancea, 
rantani re'emo ananya anu tuama, anu we'a. 
Magasi kojo mowelua wa'a nu ananya setu, satii2 
wiwi ntasi se'i kama'inya: tii riBada, tii ri Besoa, 
tii ri Napu, tii ri Tawaelia, kagasi mpoliliwu nu 
ananya mowelua. Maka lawinya rongo i nTa 
ngKolikuwa ri Bancea mampotinaka To Bada, To 
Besoa, To Tawaelia. Anu molinya ri Bancea setu: 
Uma i Sope, Uma i nGolo. Setu pai nakatuwu 
nTo Bancea tau sinambira, sambira To Bada, To 
Besoa, To Napu, To Tawaelia, sambira To Lage, 
lipu ntu'anya ri Wawo Mokupa. Ana i nTa 
ngKolikuwa ri Bancea we'a, i Rancaloda, 
langkainya i Ta Labu da Wo'u, ananya i Dae 
Polinga, ince’e mampoana i Ga'a mPule; i Ga'a 
mPule mampoana i Ncimo, ndatepa ri Koro 
Bono. 

Kasaei ngkaroo2 i nTa ngKolikuwa ri Bancea 
pua pai nakare'e mpatujunya ri wa'a ananya ri 
Bancea: Se'i komi, wa'a nu anaku pai muliku, da 
gasi2 da mombeweluangi, da ndipombeincani 
muni pai To Lage, pai To Mungku Dena, pai To 
Lamusa, pai To Pu’u mBoto, wungka2 lipu anu ri 
tana setu, wa'a ntau anu mebete ri yaku njau. 
Ne'e tengo komi, gana2 posintuwumi, gana2 
pombetubunakami, da ndipangkoto mombetubu, 
mombepomawo. Ane jo komi tuwu raneo, 
nakane'e mombekalingani, nepa da kutidani tana 
riunya, nepa da mate yaku. 

Ri raya ngka'ewase'enyi kojo melinjamo i Ta 
ngKolikuwa mantidani tana da naka tumotoa anu 
da tila i Rancaloda. Ungka ri Bancea waindeku 
rata ri Koro nCaroso, naili, rata ri Kodina, maka 
meruncu njairia. Naili koro ngKodina, tudu ri 
Rano, wingke2 nDano, rata ri Yosi. Ungka ri Yosi 
nalempo Tando mPealo, nawote Wimbi, rata ri 
Konta. Ungka ri Konta napokana2 Mungku Dena, 
kawaindekunya, rata ri Umbongi; ungka lairia 
mobalungke sanca2, tudu ri koro ngGege, koro2 
ngGege, tudu ri Ue nTea, koro2 Ue nTea, tudu ri 
Poso, koro2 mPoso, jaya2 mbura.45 Tudu ri 
bamba mPoso, naleli wiwi ntasi, narataka 
Pemandingi, narataka Watu Mungko, narataka To 
Nipa, wainjo'u narataka Tambarana. Ungka ri 
koro nCaroso nakunde, sawi ri petiinya, 
waindeku, sawi ri Wumbu mBana, nalempo 
Pangka nTole, rata ri Towi ngKeli, sondo koro ue 
anu nalempo2, sondo buyu anu nalempo2, nepa 
woro ri Bada. Ungka ri Bada woro ri Besoa, 
ungka ri Besoa woro ri Napu, ungka ri Napu woro 

																																																								
45	jaya2 mbura, tongo2 ue (MS.).	

ri Tawaelia, ungka ri Tawaelia woro muni ri 
Tambarana. Simpadopamo tida ntana ire'i, 
tanamo i Rancaloda anu naparitongo ntida ntana.  

Ungka ri pantidanya tana, mombalilimo i Ta 
ngKolikuwa, maka nalinjaki pura2 dantujuka 
mulinya, naepe matinuwumo, bemo nakoto 
dorongo, nce'e pai napantidani tana. Karatanya 
muni ri tana nu Bancea, napatujumo wa'a 
mulinya setu, nato'o mpompaunya ewase'i: Yaku 
se'i tu'amo mpodago; bara mosumo da pumpuri 
ayuta anu kupedoro, paikanya tana anu da 
galamu, Rancalodo pai langkaimu, roomo 
kutidani. Komi mampopontu bou, masapi, kosa, 
bungu, lagiwa, da tila nu muliku anu sambira, 
anu mampeari Konta, podo Wuriri anu nakuasani, 
paikanya anu matangke balara nu masapi, bou, 
kosa, lagiwa, komi samboko saana. Madago 
napeka bou, nawuwu masapi, pura2 bangani 
nDano natima ntau ri Wawo ngKonta, ri Wawo 
Mokupa, paikanya ja da naperapi ri komi, muli 
nu mulimi da merapi, muli nu mulimi da 
napamperapi. Paikanya ne'e ndapetangani; re'e 
da naombo tesasangkani, incetumo Dongi, da 
napantima2 ntau se'e, da nagaloka lada, 
pindongo! Lai Yosi lau kayuku kupomuya, 
posokinya setu: ane lo'u komi, da ndipaincani 
katowote ntida ntana ungka ri Bancea. 
Tandonyamo.  

 
Kawando pai pepepate i nTopara pai pampepatea 
i Topara. 

 
Ri lipu Yawuangi tuwumo samba'a tuama, i 

Topara to'onya, pompeindonya i Ta Yabi, to'o nu 
ananya i Rante Jaa, rongonya i Bamaomu. Ri raya 
mporongo ntau setu naperatamo nju'a i Topara, 
ju'a setu mampakalipo raya pai noto, panto'o 
ntau da wando, saga'a manto'o da mepongko, 
setu ju'anya.  

Pontepu'u ngkawando i nTopara ewase'i: 
Malaimo i Topara pai Papa i Iti, lo'u melauro ri 
Rumuru. Karata ntau se'e ri yopo, mokuani, pai 
re'e wo'u yunu ntau se'e, bara tesangkuja. Moturu 
yore, bangke reme mangkoni, roo mangkoni, 
napakoroka rengko ntau se'e ri kuani, nepa malai 
melauro. Ri raya mpalainya se'i, sanjaya2mo 
Papa i Iti pai i Topara kalo'u ntau se'e. Ratamo ri 
pu'u lauro, tepoga'amo tau radua setu. Ri raya 
ngkatepog'a'anya, ndapari2mo mPapa i Iti anua, 
rantani mariamo anu ndagalu, i Topara se'i 
napebutuka malai lawa sakodi, narapa lauro 
tesagalu, naepesaka jo maeka rayanya, ewa da 
re'emo angga nakita. Setu pai naparengkasaka 

lauronya, napalaika njo'u mampepali Papa i Iti. 
Be masae jela njai Papa i Iti, mompeoasi Papa i 
Iti: Mariamo lauromu? Mesono i Topara: Be 
maria, nepa sagalu. Mesono Papa i Iti: Ara be 
maria nurata? Mesono i Topara: Maria kanaa! 
Mesono muni Papa i Iti: Makuja yakunya, pai 
nupampalaika? Mesono i Topara: Merata eka 
ndayaku. Mesono Papa i Iti: Nunjaa nupokaeka? 
Mesono i Topara: Bare'e kanaa! Ince'e pai 
ndapanto'o mPapa i Iti: Ba bere'e nupokaeka, 
makuja pai nupampalaika lauro setu? Butu 
nadonge i nTopara pompau mPapa i Iti ewase'e, 
malai wo'u i Topara setu, sambakanyamo 
kanjo'unya, banyamo wo'u ri kare'e lauronya 
ngena. Narapa wo'u teruagalu, be masae naepe 
meratamo wo'u eka ndayanya, jo ewa re'e tau 
dampesuwuki si'a; narengkasakamo wo'u 
lauronya se'e. Sambukemo wo'u ri sori mPapa i 
lti, saluntengkumo Papa i Iti, nce'e pai 
ndapanto'o: Aa, be da re'e lauromu, ja sero2 
mbukemo wo'u ma'i yaku.  

Ungka ire'e maroo2mo wo'u i Topara, bemo 
napojo malai. Naara2mo Papa i Iti anu magalu 
lauro se'i. Ri raya ngka'ewase'enya mewuimo 
ngoyu, ri raya mpewui ngoyu, mombegese2mo 
kombuno pai woto ngkaju, kako'i2 anu ndato'oka 
ko'i wungka eo. Nasonoka i nTopara: Aa! njaa 
setu, Papa i Iti? Nakeni ngkaja'a ndaya mPapa i Iti 
ri Topara, ja ma'i mejingkiti, ja ma'i mepasalero, 
sako lauronya bere'e, setu pai ndapanto'o mPapa 
i Iti: Duata setu! Ja butu nadonge i nTopara 
panto'o mPapa i Iti, pai jingki sa rayanya, jo 
kandende2, jo yoro2 koronya, da doitomo, yoro2 
pai ogu matanya.  

Rantani narata mpalai ntau se'e, be bali 
kakayangi2 matanya, rantani jela ri kuani. 
Kajelanya njairia, napowia anu ndakoni, rantani 
ganggaramo, ndatila pangkoni setu, nawaika anu 
i nTopara, pai anu mPapa i Iti, mangkonimo tau 
setu pai wa'a yununya.  

Ja i Topara njii wawonya, sako najama 
kina'anya bare'e, maka montepu'umo wando. 
Rantani roomo mangkoni wa'a yununya pai Papa 
i Iti, ja montindooni i Topara, rantani moturu2mo 
wa'a yununya pai Papa i Iti. Me'anunaka i 
Topara, ngkaku ri suka anu da ndapokayoro, 
natima; nasia, napito, nakayoro, be mokaju 
pewali mpongkayoronya se'e. Wa'a yununya 
yore, i Topara ja monggayo mongkayoro, se'i be 
mangkoni, se'i be mompau2, Ja undori 
mposambengi; mawilamo rayanya 
mongkakayoro, ngkaku njai kumunya anu da 
wo'u, nepa roo naula ndongonya, pepapoiwo 

ungka ri banua; ngkaku wo'u ri labu pai nasone2 
sa kumunya setu, ja morenta2mo. Roo, nepa 
nasara'u ri le'enya, ri karikinya, napokameda. 

Roo ewase'e, ngkaku ri kayoro anu nakayoro, 
nawengika, ba butu sangkampi karianya, 
pobuyu2nya pai nawewesaka ri le'enya pai ri 
karikinya, napokameda. Nawewesaka pura2 
kayoro setu ri wawo mpaubanya, sa'e njoi 
komponya, sa'e njoi palenya, rantani menaamo 
tau, naolesaka sinjau i Topara, ja undori, ja buke 
kayoro njoi le'e, ri awaa, ri kompo, ri pale, ja 
montigogosimo sa'e. Bemo napojo mompau2, ja 
njii sangkani wawonya. Setu pai napamto'o nu 
yununya, mogalo napasinggirimo, napogeleka, be 
naincani kawandonya: Aa, kanaa, i bale wo'u roo 
mongkayoro; mompintali, ja nupokameda, 
nupombewesika kompomu, bara ja mawomo yau 
ri tau ri banua, sako mangkoni bare'e! Ja owe, ba 
pancabekapya pasinggiri nu yununya se'i, ja 
matanya se'i kampida2. 

Kanaolenya wa'a nu yununya bara tekumiri 
ngisinya mogele, bare'e, iretu nepa bata raya ntau 
se’e, manoro madado tau se'e, banya ja mawo ri 
tau ri banua, aginya da ndasongka ndeku 
ndawawa. Papa i Itimo anu moncongka setu, 
paikanya ndalantupa sambengi, ndapaole2ka 
bara njau muni da kabali ndayanya. Nalantu kojo 
sambengipa. Ri wengi setu mombebolosi tau 
majagai anu yore, boi naweta2; saga'a yore, 
saga’a: mongkenaasi, be mokaju kayore ntau. Ja 
mempone kabambokuja ndayanya, ja narangani 
yau kayoro au napokameda, rantani rata 
bangkemo reme. 

Liu2 mompakoroka tau ndeku mawawa, 
meoko, napoyunu i Topara. Rata ri lipu 
Yawuangi, napojimgkimo ntao napobonene 
kaju'a i nTopara setu, ua ratamo ri wa'a nja'inya. 
Ndasupamo, ndageremo, ndapowurakesi, 
ndaponcoyoka ri ata, ndatolosimo, wuwunya ada 
ntau tu'a ndawianaka pura2, pasongkaa i Topara 
setu. Pindua re'e kaloganya, pindua merata, 
mariangkani wo'u peratanya ungka ire’e. 
Maekamo raya mbe’anya, setu pai napanto'o: 
Yaku ne'emo mampolangkai i Topar'a setu, ja 
wando.  

Ja butu nadonge pau ndongonya ewae'e, 
kasaputunya molonco njoi yopo, teruambengi 
nepa da rata wo'u ri banua. Roo nawewesi ira 
awa yokunya, kobelaanoa maeka raya ntau. 
Maria ngaya anu napataka ri koronya, setu pai 
manangi tau, tundainya mongari2mo i Ta Lajaimo 
pai napanto'omo: mbambanya setu lau se'e, be 
wando, ja na'oa nakamosu yau mbe'a ri sorinya, 

wandomo, ja mampowando leti. 
Ri raya ngkawandonya se'e ndaponcoyoka ri 

banua: saogu. toyu manu, tesangkuja ngkaku wea 
ndapoapu ri kura kodi, ndatima wo’u ira loka. 
Manana kina'a, pai toyu manu, ndatitibi toyu 
manu, ndalepa, ndabira2, pai ndasia2 ira loka, 
tepapitu ncia ira loka, saka ewa karama, 
ndapindi2 kina’a pai toyu manu ndaripu2, 
ndatonge sangkani2, ri ira loka, ndasoyo ri ata, 
nepa ndapapoto'o: Ee, anitu, paka'osamo i 
Topara, kupontangakamo siko riunya, ane re'emo 
pangkoto mami, banyamo da ndasoyo ri ata, da 
moncoyomo  ri lobo, da nupaincani; ne’emo 
nuwandoni i Topara, paka'osamo! Tolokende 
ndadika ri lampa'ani, nepa ndaloeka ri pu'u 
nunu. 

Santempo setu, pawangua banua bangke, 
sampuyu ore kabangkenya, ri wawo Yawuangi; i 
Ta Lajaimo tadulako mpobanua, ince'e 
tumpunya. Nepa roo ndapeata banua setu, pai 
rindi re'emo yau saga'a, nepa y Ta Lajaimo, i 
Lamoa to'onya, anu mampeari banua da wo'u 
setu. Si Topara saana ntongonya ri banua anu 
samposorinya, bepa melimba  ri banua da wo'u 
bangke setu, mampopea da karoonya, nepa 
delimba. 

Ri raya ngkawase'enya, meratamo wo'u ju'a i 
nTopara, jamo naowu2ni ntau, wa'a mbe'a sa'e 
maeka rayanya, mangangkita i Topara anu 
meratamo wo'u. Setu pai napolonco samba'a tau 
rata ri banua bangke anu nepa ndawangu; 
ngkende mepone, napetumbuka i Ta Lajaimo: 
Silau pinoanami i Topara meratamo wo'u ju'anya, 
jo naowu2ni ntau, yaku maeka rayaku, boi tau da 
nasayu. Mesono i Ta Lajaimo: Maaa, mbambanya 
tulau, maeka2ti tau, be nataha desayu setu lau 
se'e, oo! Ja podo merata da nakamosu yau mbe'a 
ri si'a, podo wando leti, mbambanya setu lau! be 
da nataha desayu!  

Sindara mpompau i nTa Lajaimo setu, 
naposandongemo i nTopara pampetidangga nu 
ntamanya si'a. Setu pai napanto'o lai rayanya: Da 
kumesayu kojo yaku se'i. Ri raya ngkawase'enya 
natima pangkonya samata, nepa naperapi wo'u 
pangko mPapa i Mengee, paikanya be nawai 
ntumpunya. Ri raya ngkabare'enya nawai mPapa 
i Mengee, mesono i Topara: Da yoremo kita. 
Nduli moturu tau pura2, napepatemo silo; i 
Topara se'i yoremo pai rongonya pai ananya pai 
ntanoka be lo'u matanya mobuta, ja maendo2mo 
pampetisagu ntamanya si'a. Setu pai puramo yore 
tau nadonge, matemo wo'u silo, kalumbangu, 
ngkaku ri pangko, ngkore meoko, wusi ri pangko, 

kasapamanyamo natotowaka lai we'anya, kono2 
ri kompo mbe'anya, gia2 tiana, 
napaporinca2ngikamo madodo mpangko, rantani 
matemo pindongo sangkani2 pai ananggodi anu 
lai rayanya, molengkomo. Telimba wo'u 
pesayunya, pama njai ananya anu samba'a, 
kono2 ri raya nganganya, ware njai tangkudenya. 
Telimba wo'u pesayunya, pama wo'u ri tau 
saana, kono inenya, kono ananya, banya ja 
sambela, mariambela, paikanya ja mantaki2 wela, 
be mate anu ince'e. Telimba wo'u ri samba'a, 
paha nji lompenya, paha nji susunya, rapi pai 
palenya, be wo'u mate ince'e se'e, i Mengee 
to'onya. Paha wo'u ri samba'a, paha wo'u ri 
Towane, kono pu'u mpa'anya, tuama si'a, pama 
wo'u ri tukaka i nTowane, ana i nTa Rupunya, 
kono ri kaju mbutongonya, liu2 teparatutu, 
togouncu pesayunya. Bepa mate ri wengi setu, 
napopate ri purinya.  

Ungka njairia kasatekenyamo mosompo; 
guagamo tau sandaya lipu. Nakeni mposompo 
samata kayai; simpontu ri banua i nTa Laja, tondo 
ri loda, wiri napetabangkoika loi loda, da 
nakakono tau lai raya banua, paikanya 
nakadagoka, mboo ja njai dopi anu ndaporindika 
lai ara loda. Tepiji dopi setu, naposaniliu ngkayai, 
kono2 njai wawo ntau yore, setu pai be marugi 
tau. Maka kayai setu mantatanjua dopi.  

Ungka njairia kapayanyamo, i Topara, 
molonco njoi jaya2, tudu ri Wawo mPantende. 
Ungka njairia tudu ri Rato Ue nDora, teliko2mo, 
tetoro2 sandato Ue nDora. Yaa, tau ri lipu se'i 
kaguaganya mampokembi2mo anu mate, 
mampokembi2mo anu mawela. Yaa, i anu se'i, i 
Mengee, be naincani kawelanya. Kalumbangu, 
ngkore meoko, naepe molepe daa ri pa'anya. 
Nalede bauganya, napapalisika daa, nato'o: Aa, 
uemo, yaku bara i sema mabubusi? 
Napeunjupimo ma'i komponya, sorombumo 
karamanya lai wela mpangko; naunjupi wo'u 
ma'i wawo ncusunya, sorombu wo'u, nepa ri 
palenya, sorombu. Nepa nato'o nu ananggodi 
setu: Aa, mawelamo yaku ntano! Kanjo'unyamo 
melinja, rata njai wombo, da mena'u, naole be 
lau eja, setu pai mekalawulu loi ayawa, tudu lai 
tana ananggodi setu, nepa mepone wo'u ri banua 
anu saogunya, nepa napesiloni ntau koro nu 
ananggodi setu, jo ewa dolo sangkanimo 
sangkoro nu ananggodi setu. Se'i da paya 
sandayamo, kasondo nu daa malai.  

Nepa naowu2ni ntau anu mate, anu mawela ri 
Wawo Yawuangi setu. Saga'a molonco ri lobo, 
mamporosi buburoo, ja dudoo, dudoo, dudodo-

doo-doo, da napadonge ntau anu salipunya, anu 
salembanya. Nadongemo kojo ntau anu ri 
salipunya kare'e nu buburoo ri lipu Yawuangi; 
satoku wo'u buburoo njairia, da napadonge ntau 
anu salipunya wo'u. Wungkamo mowotu ganda 
njau salipu salipu, ratamo tau melae. I Ta Do'o 
riu2nya anu rata ungka ma'i dodohanya simpontu 
Sainde, ja koko mpepoku, ewa popoko yanto. 
Mombesanggo oni nganga ntau mepoku sanjaya 
sanjaya, rantani otimo oni buburoo, maka maria 
tau rata, ma'i melae. Yanggomo tau sandaya lipu 
ri Yawuangi, paikanya da ndakuja? Maka i Topara 
payamo, ja butu roo mesayu. Se'i ja 
kawongku2mo ayu ntangi, mantangisi anu mate, 
mantangisi anu mawela.  

Narata ngkabangke ndeme, sondomo 
mpodago tau tepasambaka. Mogombomo wa'a 
ngkabosenya; kaware nu gombo setu: jamo da 
talantu2 ri da pesuwunya; njau salipu salipu, njau 
salemba salemba, anu mangadonge, mangaincani 
i Topara, da ndasoko tau setu. Ri raya 
ngkawase'enya nalantu2mo kojo ntau da pesuwu 
i nTopara bara rimbe'i2, pai bare'e ndadonge. 
Setu pai moncongkamo wo'u wa'a ngkabosenya: 
Aginya da ndapepalimo tau setu, da ndarawomo, 
bara ri kandepe kare'enya, bara: ri nawu, ri yopo 
ngura, da tapepalimo. Nasayu, napasayumo, da 
ndasayu wo'u si'a; natawala, napatawalamo, da 
ndatawala wo'u si'a. Kita ne'e lombo oso, kita 
ne'e sagu pelo, eka nganga. Kekeni kayawa 
ngkanta, tupesi taono mpangko. Ri raya 
ngkawase'enya nawali mpaleleka muni rata 
salipu salipu, i sema2 marata, da ndadonge oni 
ganda, da napaincani ntau, da nakasituru ntau, da 
ndapangalimbu i Topara setu.  

Melinjamo tau radua, malai mampepali 
rayopo, i Ta Medoro samba'a pai yununya. 
Ratamo ri bonde samba'a kasondo nu apio, maka 
lawinya apio setu anu natunggai ntau radua setu, 
da ma'i nasela, maka ja ince'e anu da tumbu raya 
i Mengee dakoni pai wa'a yununya anu naweta2 i 
nTopara. Sindara ngkateliko2 ntau setu ri tongo 
apio, naolesaka silau ya'a ntau; bepa madii 
ncenga kapusa ntumpu ya'a. Mombembejawamo 
tau radua setu, nato'o: Aa, manoro ya'a i 
nToparamo se'i, bangke gagamo silau. Natubu, 
nato'o: lnce'emo kojo, maka langkai bangke i 
Topara. Natungkamo kanjo'u ya'a setu, ratamo ri 
pu'u ntana Pombale Bayo ri tongo yopo ngura, 
mosu ri dodoha ri Ancami, paikanya ri rato Ue 
nDoramo se'e. Rantani naratamo ntau raduamo 
setu waka mpoapunya, njaumo pai tabo pai kura; 
ja wa'a ntoyu manumo tepoleroka njoi raya ntabo 

pai raya ngkura. Maka i Topara setu saeo saeo, 
sambengi sambengi ja mampari2 mampelima 
manu pai toyunya, ncetumo anu nakoni2. Naligo 
ntau radua setu: Aa, rimbe'imo tumpunya, kura 
pai tabo se'i? Napeluluwaka, nakita ja tetoto njoi 
wobo mbayau, ri ara mbatu, mosuo2 ewa raya 
banua. Napari ntau radua setu mantungka, 
rantani nakitamo kojo, sinjau lintu yore njai raya 
mbatu; mpile mewalili, liu2 ndeki lipu ri Wawo 
Yawuangi, toku2 mobuburoo. Saluntengkumo 
wo'u tau anu ri salipunya, nato'o: Bara ja 
meweta2mo wo'u i Topara ri Wawo Yawuangi, 
njairiamo wo'u se'e powotu nu buburoo. 
Bare'emo wo'u nasabeka pobuburoo, jamo koko 
mpepoku tau molonco, anu ngkaku ri penai, 
ngkaku ri kanta, ri tawala.  

Bare'e masae puramo simbuwu tau ri Ancami. 
Mogombomo tau pura2; mesono i Ta Matongka 
pai i Ta nCada'o pai i Ta Lajaimo: Kuepe2 da 
ndaluntamo tau, nakaronga tepolauro, nakaronga 
rata ri wobo mbayau, ri ara ngkumapa. Be taole2 
boi ronga tekiwoi, boi sawusi wo'u nji yopo, 
bemo da tale'o dampepali. Sakodi ngkadago yau 
ane ja tekiwoi pai be malai. Ane ja podo 
mangewa, sauncupanya anu nce'e, pai ne'emo 
ane bemo njau da ndarata ri raya mbayau, nepa 
da saluntengku kita, re'emo tau naweta, bara 
napesalaeo, bara napetongoinawu. Ewasetumo 
kanjo'u mpau i nTa Laja pai i Tingkare pai i 
Rombo nTobo.  

Meokomo tau setu pura2, naluntamo tau. 
Bare'e masae, jelamo kojo njai kare'e i nTopara. 
Kaliu2 nalimbu, soo sape. Meboomo i Tingkare: 
Oo, Ta Yabi, kasangkompoku, ane nupotowe 
koromu, nupotowe koro mami, nakane'e mate 
siko, nakane'e mate kami, lede gumamu, pakaliga 
waima'i, ne'e nukeni penai domberata pai kami. 
Ja nasonoka i nTopara: Haa! be da kupojo, yaku 
ja ndikira2, yaku da ndipepate, kuincani! Ja butu 
nadonge ntau setu paunya anu maroso, setu pai 
mogombomo tau pura2. Nato'o nu gombo: 
Tampe, be napokono mesuwu setu, ja 
ndapepatemo njairia se'e!  

Napatotoka i nTa Matongka panaguntu, 
nakasilaka, be mebusi; nawantulaka wo'u mPapa 
i Rupunya, kero! kono ri wukotunya. Ri raya 
ngkakononya ri wukotunya, nalede so'o2nya, 
nawewesika wukotunya anu narumpa mpeluru. 
Kasawirinya mewunu i Ta Lajaimo, ja topengko ri 
watu, be kono ri Topara; ngkaku natima i 
nTopara, nawalili waima'i ri Ta Lajaimo anu to 
pongari2, mangkelo kawandonya mampetidangga 
i Topara owi. Kanakitanya i nTa Lajaimo sima'i 

tawala nawalilimo i nTopara, pai nawaisaka sa ja 
bioyongi molonco, eka ndayanya, boi narumpa 
ntawala. Tongawamo kadangga i nTa Laja, anu 
mampetidangga i Topara owi.  

Ri raya ngkawase'enya, kanakitanya ntau 
pura2 ja maja'a pangewa i nTopara, 
kasarujanyamo natompe ntawala, bere'e anu 
kono ntesamata, subu ri watu, topengko. Nepa 
wali-mpogombo wo'u, nasongka tau mantima 
woyo da ndapololowo pai tinongkei. Bare'e 
masae jelamo tau mantima woyo setu, 
natarebimo tinongkei, lolowo, nepa ndapatotoka 
ri woto usunya ntimali2 ri ara ngkumapa setu. 
Kanakitanya sima'i ndapatotoka ri woto usunya, 
pama nasayu, tebamba, rantani ja da pumpurimo 
lolowo setu napangko. Nawali-ntarebi wo'u 
samba'a, sangkani ngkanjo'u ruamatamo se'e. 
Nasayu samata, samata kono usunya, rantani 
bemo nakoto monggale. Saputu moloncomo i Ta 
Do'o, kasapamanyamo nasayu ri pa'anya. 
Tekaule penai i nTa Do'o; saputu wo'u i Ta 
Woncu, saruu jamo tau sondo mampogeto 
mpangko, mayalimo inosa i nTa Yabi.  

Ungka lairia meuranaka tau pura2, wali-
mpogombo, mompaumo samba'a tau: Kuepe2 
kita se'i, anu tapo'ipu tapokaeka, tale'omo 
paikanya i wenumo, bara da tatana tau se'e, bara 
bare'e? Mesono tau saga'a: Ne'emo ndatarta, 
ndipeoko tapalai, napampoteomo nu langgu pai 
ule. Mbinti malai, be napojo mantana i Topara 
anu matemo. Pusa taliku ntau setu, nepa rata 
kabosenya Buya Kire, i Ta Endeka ri dodoha ri 
Ancami. Mompeoasi i Ta Endeka: Mbe'imo wata 
ngkoro i nTopara? Mesono tau ri Ancami: 
Simpontu Pombale Bayo. Mesono i Buya Kire: 
Banya podo da ndituju, be da kuincani pontunya, 
komi da mawawanaka yaku rata ri wata ngkoro i 
nTopara. Masae sakodi bere'e ndakita tau 
monggale meoko da mawawanaka, mesono 
kabosenya Buya Kire: Da rayami kancanya? Ri 
komi da karampenya ja'a ndayaku? Ara i wenu 
pai naka be ndipojo?  

Ja butu nadonge ntau ri dodoha ri Ancami 
ewaince'e pompau ngkabosenya Buya Kire, nepa 
meoko tau setu, ndeku nawawanaka. Rata ri wata 
ngkoro i nTopara, simpontu Pombale Bayo, 
natima kaju sampole, najujulaka ri ara le'e i 
nTopara, nepa mompau. Maka pai ndapompauka 
i Topara setu, ntongonya kampida2 matanya. 
Mesono kabosenya Buya Kire: Ee anaku, ane ja 
manawu ri sakimo siko, bara da natoleba ntau 
bere'e salamu, da kupontonabu baulaku, 
nakane'e mate siko napepate ntau, nakane'e 

manawu ri indamu siko, da kutuwuri siko, 
paikanya anaku, siko menawusaka ri wayau be 
mowono ngkaliomu, meandusaka ri ue marimba 
ngkaliomu, mangampepate we'amu pai anamu 
pai wa'a nja'imu, sa'e nuwelami, setu pai naka 
bare'e kakoto da mantuwuri siko, anaku. Nepa 
nawutu penai, mboo nasayu le'enya, ndatotowani 
lai kaju saowo, ware. Nepa napindi lai 
talinganya, naokotaka, nadika ri dadanya, 
napaposuara tondo kasoyoa, nepa meoko malai. 
Be wo'u nasongka ndatana se'i se'e.  

Malai, rata ri lipu ri Yawuangi, nepa nasongka 
tau molonco, ma'i mampetumbu ri kabosenya 
Biku ri Kayuku pai ri wa'a ngkasangkompo i 
nTopara, si Ta nCiwia, Nene i Bonando, da 
napaincani kamatemo i nTopara, ndate ri pu'u 
ntana mPombale Bayo, lipu ntu'a nTo Tinoe pua 
pai To Wawo nDoda pai To Lage, lipu pojuyu. Ri 
raya ngkawase'enya ja butu naposandonge 
ngkabosenya Biku ri Kayuku, saluntengku si'a. - 
Haa, nato'o, ara wenu pai naka ewase'e! Gasa i 
nTopara setu, ara kapuru rayamo sa koronya, ara 
kapuru rayamo nca koro ndongonya pai ananya 
pai wa'a ntau pura2 anu nawelami! Masae kojo 
ponjii2 ngkabosenya Biku, i Ta Danugi, 
mangampepewoloka, manawa2 anu mbe'i da 
nakasambalinaka, anu mbe'i anu da napetisala, ri 
tau anu napepate i nTopara pai anu mampepate i 
To para? - Haa, kanaa! ja tengomo pura2, sako i 
Ta Endeka, ua mayalimo inosanya i Topara, sako 
ndapakapia, ndatana bare'e; ara mobaibangkemo 
nca i Ta Endeka, be wungka ada! Ja wa'anyamo, 
se'i kita To Kayuku; keni ayapa kebala, keni 
ayapa kekaju; ndeku sompu, tana, pakapiakaku i 
Topara, boi njo'uka kawaunya.  

Waindeku tau nasongka ngkabosenya Biku, 
nepa natana i Topara, nasompu, napakapia. Wo'o 
i nTopara lau ja, be nakeni i nTa Endeka, ja 
nadika ri dada ntau matemo se'e. Anu mawela, 
nawaika tamba mbela, ayapa ntesasantapi, 
sabala; anu mate, santapi ayapa, sompu ngkapate, 
wungka2 tau anu mawela pai mate natila2ka i 
nTa Danugi ayapa. Nepa re'e wo'u ayapa anu 
kekaju, ince'e ndadika meara2, nadika ri 
kabosenya ri Yawuangi, bara da ndatuwurika i 
Topara.  

 
Laolita mPoandu Sala pai Manu Tadianya anu 
ndakita ri yangi. 

 
I pua tuwumo tau samboko ri wawo ntana 

se'i, ri oyo wa'a yununya. Masae sakodi 
poyunu2nya, maneemo koronya, nepa ri kanee 

ngkoronya mepoalaka langkainya mate. Ri raya 
ngkamate nu langkainya, tewulunakamo ana anu 
ri raya ngkomponya. Setumo anu ndato'o: jamo 
mbolitia mpapanya ri inenya. Ri raya 
ngkawase’enya napatuwu mpodago ananggodi 
setu, tuama, rantani bangkemo, rantani nakotomo 
napopoyunu nu inenya ri pojamaa, rantani 
meari2mo ri pojamaa tesasaoyo.  

Ri raya ngkawase'enya malaamo tau melempo 
ri nawu kandepe ntau se'e. Nakeni mbuyanya, 
nakeni ndemenya pai wenginya, setumo yau pai 
nakare'emo nawa2 ntau selu anu be tumoro, be 
tumotoa pai napowiamo gau sala saana. Ri raya 
ngkawase'enya rantani re'emo kiti nadonge ntau 
ri lipu, rantani tolelemo ri lipu anu salipunya, ri 
lemba anu salembanya. Setu pai re'emo gombo 
ntau salemba setu, ewaince'i nato'o nu gombo: 
Aginya, ne'emo da ndapatuwu tau tunjau 
samboko saana, aginya da ndakenimo ri koronya 
ri wiwi mpada tunjau, da ndapangantimbarasi 
ewa baula, ewa pinatuwu, ndapamposasa, 
makuni yoinya! Bemo re'e pombalikinya, songka 
setu; lo'umo kojo tau mantowo kaju, da 
ndapangantimbarasi tau saana samboko setu. 
Puramo sangka ndapagaragai, laumo sako wayaa 
da napangarambi, nasokomo tau samboko saana 
setu, nasilupani, nano'o, jela ri timbarasi anu lai 
wiwi mpada, se'i ri wingke ngkoronya.  

Ja jela ndangku njai timbarasi, soo sape tau 
malimbu, sa'e majolo matanya, sa'e mantodu, 
mantabasi, ka'ai ngkaja'a ndayanya ri tau 
samboko saana. Puramo mainti, mesono tadulako 
ntau ri lemba ntau setu: Yaa, kuepe2, dalaimo 
riunya kita, da ndeku mangkoni, bemo da lapa, 
kanaa! ewa intunjau, roomo ndakomburo 
mbayaa. Malaimo tau setu. Mangkoni, roo 
mangkoni tau setu, mpile muni mewalili wailo'u, 
mangadadu anu lai timbarasi, ndakaronga 
mamposasa. Re'emo tau sa'e tesindiu, anu 
mangadadu. Naolesaka ntongo lawa, jamo 
kowanya anu morenta, tau bemo lau. Paikanya 
naolesaka lau manu radua lai pu'u ntimbarasi 
raduamo setu. Ri kare'e ntimbarasi ntuama, 
njairia wo'u kare'e mpomogo2 manu laki ri 
pu'unya; ri kare'e ntimbarasi mbe'a, njairia se'e 
wo'u pomogo2 manu tina njai pu'unya.  

Puramo singkandomu tau da ma'i mosasa, 
setu pai jingki kojo rayanya, pagonya wo'u 
madonge pototoro'o nu manu setu, nato'o 
mpototoro'onya:  

 Pototoro' o ntadia,  
 Manceko ba mombekita.  
 



	 257	

Totoro'o, totoro'o! ndipetingaramo ri yangi, 
totoro'o, totoro'o!  

Totoro'o, totoro'o! ane da mompamo komi, 
totoro'o, totoro'o!  

Totoro'o, totoro'o! ndipetondoni tondo ri 
pebete ndeme, totoro'o! totoro'o!  

Totoro'o, totoro'o! dadago pewali mpaemi, 
totoro'o, totoro'o!  

Totoro'o, totoro'o! ane tondo ri kasoyoa, 
totoro'o, totoro'o!  

Totoro'o, totoro'o! ne'emo ndipompahoka, da 
teripuri komi, bemo dewali paemi, totoro'o, 
totoro'o!  

Totoro'o, totoro'o! kamimo se'i bolosi manu 
tadia, totoro'o, totoro'o!  

Totoro'o, totoro'o! paikanya da ndisambalemo 
kami, totoro'o, totoro'o!  

Totoro'o, totoro'o! nepa da ndiandu sangkani2 
pai duanga, totoro'o, totoro'o!  

 Ane roo ndiposasa,  
 Da naka mayali sala.  
 
Ungka iretu ndapapewalimo kojo, ndagaragai 

kojo. Nata'a duanga; ewaimbe'i nato'o 
mpototoro'o manu, njairia pura2 poncarumaka 
ntau. Rantani naandu ntau setu, roo naposasa. 
Incetumo yau sanjaya anu pamula mpoandu sala, 
anu kono ri manu. Nakeni ngkasae2, konomo ri 
baula, ane baula, podo wo'onya da ndaandu; ane 
koronya da nakoni ntau, paikanya ne'e ndakeni 
ma'i banua, da ndawangu kandepe ri yopo, da 
ndapangkoni2 rantani pura. Maka ewance'e 
wawainya, nato'o mpototoro'o manu wo'u. Ane 
ndakeni ma'i banua, nu sala be da mayali, 
delimba2 ri tau. Setu pai moncarumaka kojo tau 
piamo, narataka wawase'i. Nepa ndatepu'u 
mompe'ontoka. Pusamo.  

 
Laolita i Balambeu. 

 
I owi tuwumo tau ruamboko, wa'a 

ngkabosenya katuwunya, motunda ri tana nTinoe. 
Tau setu santina2. Ri raya ngka'ewase'enya 
moanamo, ruamboko se'e; anu samboko 
mampoana we'a, anu samboko mampoana 
tuama, i Balambeu to'onya. Nakoni mbenginya, 
nakoni ndemenya, wuyanya, pampatuwunya 
ananggodi radua setu, rantani bangkesimo, 
motopimo, molembamo anu we'a katuwunya. 
Narataka ngka'anawe'amo, mayamo da napeoa 
ntau. Maka ja i Balambeu mangkangalitaukamo, 
paikanya be moparewa, ja melambe2. Ri raya 
ngkawase'enya ua simbaju bangkemo ananggodi 

setu, setumo yau pai napampare'emo Ine pai 
Papa i Balambeu ada mpompeoa anu ndato'o 
mamongo. Napelinjaka, jela ri Ine pai Papa 
mbe'a, anu santitinuwu pai i Balambeu, 
me'anunaka Ine pai Papa mbe'a. - Io, ndipalaimo 
riu wainjo'u, da ndipetumbuka wa'a 
ngkabosenya: kasabemo mamongo se'i, paikanya 
da ndaparesa ana riu, nepa da ndidonge wo'u 
walilinya.  

Bare'e masae gaga ungka ire'e naparesa 
ananggodi we' a setu, ja napasambela paunya: be 
da napojo da mampolangkai i Balambeu, tau be 
morengko, se'i mangkangalitauka'mo, ja tambe-
loe. Paikanya napari2 wa'a nenenya pai papanya 
mampapanangi, da naka panangi, pai bare'e, ja 
mambibi. Mewali, ungka ire'e ja pulimo raya 
mampopompauka ana we'a setu. Setumo yau pai 
nakare'e muni walili mpau da jela ri Ine pai Papa 
i Balambeu, da napaincani kabare'enya nakoto 
mangampapanangi ananya setu, pai kare'e 
mpaunya anu kono ri kabare'enya morengko i 
Balambeu. Mewali sa ungka ire'e, ja butu 
nadonge Ine pai Papa i Balambeu ewance'e 
kanjo'unya pau setu kono ri Balambeu, anu be 
morengko nato'omo ana we'a setu, setu pu'unya 
pai naka be napokono pai napampekitimamo nu 
Inenya pai Papanya ananya i Balambeu, da 
napampetumbuka ka'ewaimbe'inya walili mpau 
ungka ri tau sambira.  

Ja butu jela i Balambeu, mesono Inenya pai 
Papanya: Ma'imo anaku, potunda ri sori mami, da 
kapampetumbuka siko pau se'i, da nupaincani, 
anaku. Motundamo kojo i Balambeu ri sori 
Inenya pai Papanya, podo modampo2, paubanya 
napodampoka ara ngkelanya, maka tau be 
morengko.  

Rodo potundanya, nepa mesono Inenya pai 
Papanya: Ee anaku, wile talingamu, pedongeka 
pau mami, anaku. Ewa peoa owi anu napelinjaka 
ntau rata ri wa'a nenemu pai wa'a mpapamu anu 
rinjau, mangamperapi potumu da 
ndapombemosu muni, boi mombekalingani, boi 
mombelawanaka, da katuwu wa'a ana anu ri 
purinya ane da momuli yau komi, nce'e anu 
katunggai ri komi, wa'a nu ana, paikanya, anaku, 
se'i2 da nupaincani: mamongo be mewali 
napongo wa'a nenemu pai wa'a tnpapamu anu 
rinjau, maka pu'unya pai naka ewase'e 
mangadonge pau mpotumu we'a ja napasambela 
manganto'o: be da napojo da mangampolangkai 
siko, lau nca nu'oamo be morengko, se'i 
mangkangalitaukamo. Moruana, anaku, aginya 
siko dorengko, da napawali-ntende mamongo, da 

nakasompe yau.  
Me'anunaka i Balambeu, maja'a rayanya, 

maea matanya. Be napojo mompau2, ja njii 
sangkani wawonya. Ri raya ngka'ewase'enya 
mompakoroka i Balambeu; pura mompakoroka, 
ngkore meoko, kiro2 mena'u tudu ri tana, njo'u ri 
bonde inenya pai papanya, mangantima ngaya2 
mpinamuya, anu ndapomuya: loka, towu, apio, 
toraa melele ruangaya, toraa mokaju, eki, luasi, 
songilo, suka mpakotonya nakeni, anu ndakoni 
pai anu bare'e setu. Nepa mewalili wainjo'u, rata 
ri banua. Liu mpompakoroka wo'u, nakoyo 
kayunya, napasa'a kayainya, natata asunya, 
palainyamo! Mokunde koronya ungka ri lipu setu, 
mosu ri petiinya pangakundenya, naremeka, 
nawengika melinja, nepa me'onto. Napowia 
kandepe paikanya lawamo mpodago ungka ri 
lipu, nagori bemo da nakita2 ntau ri lipu si'a.  

Ri raya ntesangkuja nta'u da pelompunya, 
maka mangampokaea pamporaju nu ana we'a 
si'a ri kabalambeunya. Incetu anu nanawa2 i 
Balambeu saeo saeo. Bare'e masae karoo2nya 
njairia, roomo napowia kandepe, nce'emo apa 
napangantada2 malai2 maasuki lagiwa pai wawu, 
rantani naawutimo yopo da napampomuya wa'a 
mpinamuya anu nakoyo ungka ri lipu nu inenya 
pai papanya. Nakeni ngkasae2nya, rantani 
napomuyamo kojo pinamuya setu, madago kojo 
katuwunya ri tana pelompu setu, pai madago 
wo'u porasinya, mangamporasika lagiwa pai 
wawu saeo saeo. Rantani ja mopatapimo toponya 
ri kandepenya setu, pangauka lagiwa pai wawu 
anu naporasi2ka i Balambeu. Se'i 
ngkangkalionya, paikanya rodo sangkani rayanya, 
maka bemo re'e da mangkita si'a ri 
kabalambeunya, nyau melambe2 si'a, be da re'e 
mangampogeleka, maka tau lompu.  

Ri raya ngka'ewase'enya Ine pai Papa 
Balambeu anu njai lipu, pai wa'a ntau pura2 
mangampombetompasika i Balambeu, ja 
kancosolili tau mangampepali njoi yopo, njoi 
pada, juku2 napampepali, bare'e sangkani narata. 
Nakeni ngkasae2nya, setumo yau pai napanto'o 
Inenya pai Papanya: Ee, nyamo nta'ai ntakuja, 
bemo da tarata ananggodi se'i; kuepe2 matemo. 
Puramo ewase'e, naowemo mampepali. 
Ndapayoa tau matemo i Balambeu se'e.  

Ri raya ngkawase'enya, nakeni ngkasae2nya, 
melinjamo njoi tetatogo nta'u, nakalinganimo 
ntau setu mangampomawo i Balambeu, ja 
wa'anya anu natora jamo gori ngkapate i 
Balambeu. Setu pai napanto'o nu Inenya pai 
Papanya: Aginya, da tapematemo anata se'i. 

Bare'e masae kojo ungka ire'e, napemate i 
Balambeu setu. Ntanoka ndate i Balambeu, ja 
mampakoro popina2muyanya pai paasu2kinya 
lagiwa pai wawu; be mate i Balambeu.  

Masae wo'u sakodi utigka ire'e, melinja tau 
moasu ungka ri lipu setu, nalulu tondo ndeki 
kandeku i Balambeu owi, palainya ungka ri lipu. 
Nakunde wo'u koro ue setu; ja butu masae 
pangakundenya, me'onto tau setu mandiu. Masae 
sakodi, malai wo'u, mosanca2mo mokunde, 
rantani re'emo nakita waka ntau. Nato'o: Aa, 
maka se'i waka ntau. Nalinja ndeku sakodi, 
makunde koronya setu; kakoteranga2ni nakita 
ya'a ntau pai ya'a asu setu, rantani re'emo nakita 
beka maandu rampe ri soka; Nato'o ntau setu: Aa, 
manoto re'e yau tau ri untu ngkoronya setu, 
tampe sare'i ya'anya pai ya'a asunya, ntongo 
dadawo'upa; setu njau beka mpo'atuwunya, ja 
mobuyu2mo, rampe njai soka setu. Measa tana 
pai ane be da re'e tau ri untu ngkoronya se'i, 
karaitaninya!  

Masae sakodi pelinjanya, naolesaka se'i wiwi 
nawu, nato'o: Karaitaninya! se'i yopo ngura, 
napapowawo, oo, ara sondo nca pinamuya 
sinjo'u, ee! Ara tokujamo yau, ma'i melompu ri 
santongo se'i, karaitaninya! Ara malimbokorimo 
nca pinamuyanya! Nalinja njo'u sakodi, 
naolesaka: se'imo kojo yau kandepe i Balambeu 
se'e, paikanya i Balambeu be njau, masaemo 
wo'u kawulasinya ri yopo, njo'u mangaasuki 
bangani ntana, anu biasa ja ince'e nakatuwuka 
saeo saeo, sambengi sambengi, santa'u santa'u. 
Ara napaendo2 kana i Balambeu se'i kare'e ntau 
mesambuni silau ri soma ngkandepenya, ri sumbi 
riawunya, anu ja ewa napoti matanya. Paikanya 
be napojo mepatongawa. Be masae naolesaka, 
sima'imo i Balambeu, ja gui mampombangkuika 
sinoko asunya, koyo ngkariki, koyo mbo'o ja 
tetana sangkani ri awaa pai ri wo'o. Naolesaka, 
jela, ndidi narompotaka njai waka mperoro2nya 
wungka eo. Ndate tau, ja loto matanya 
mangantu'u2ri i Balambeu setu, nakita pura2 
katewia mpale i Balambeu ri porasinya setu. 
Nepa mewalili, be napojo mampomberataka i 
Balambeu riu.  

Ri raya ngkawase'enya, jelamo tau setu ri lipu 
nu Ine pai Papa i Balambeu. Setumo yau pai 
napampampetumbuka Ine pai Papa i Balambeu 
anu nakita mata ntau se'e ri palainya moasu. Ja 
butu nadonge nu Ine pai Papanya, natoo: Aa, 
ntongo tuwupa ntano anata, oo de Pue Lamoa, 
sakodi ngkadago yau! Kawongko ndayanya 
mangadonge setu, ja mokukuou, maka nanawa2 

tundainya mapari mpodago rayanya mangarata 
mangadonge bambari setu, karoonyamo 
ndapemate i Balambeu, ntanoka yau tuwupa 
melompu ri raya yopo. Puramo tumangi, nepa 
mombewenu raya, tau samboko setu pai tau anu 
mangkeni bambari. Kapura mpau setu, aginya da 
ndapatowote muni pau njai tau sinjau, Ine pai 
Papa mbe'a owi au ndapeoa, bara da re'e muni 
katebalisaka ndaya nu ana anu we'a, bara 
banyamo ewa i owi, boi re'emo poncosoi 
ndayanya. Maka mouamo rayanya, banyamo ewa 
i owi. Karaduanya wo'u: da jingki rayanya setu, 
maka naincani ntau setu i Balambeu se'e 
matemo, roomo wo'u ndapemate. Ri raya 
ngkajingkinya naini njairiamo da katebalisaka 
ndayanya. Aginya, da ndapatowote pau, da 
nakanoto ndaya ntau se'e, da nakanoto ndayata 
wo'u mangadonge pau ungka ri tau se'e.  

Nawali-mpakoro kojo ada setu, incetumo yau 
ndasongkaka wo'u tau, ndawali-mpelinjaka. Ja 
butu rata ri Ine pai Papa mbe'a, wuwunya tau 
salipu setu, aa, pai nadonge au nakama'ika ntau 
setu. Konomo wo'u ewa anu nakama'ika owi, 
tempo bepa nadonge kamate i Balambeu, 
mawalimpeoa we'a setu. Ri raya ngkawase'enya 
ja butu pura nadonge oni nganga ntau ma'i 
mangkeni peoa, kabare'epanya mate i Balambeu, 
ndate tuwu ri tana sancuo, ja mampakoromo 
poasu2nya pai popina2muyanya, sugi 
mpinamuyamo si'a, setu pai jingki kojo raya ntau, 
karata mpeoa. Nato'o: Be wutimi setu? Nato'o 
ntau mangkeni peoa: Bare'e kojo wuti mami, 
kabosenya, manoto pangangkita ntau, anu ndeku 
moasu. Mesono tau ri lipu setu: Kanya ewaimbe'i 
sa'e, tepu'u mpangangkita ntau anu ndeku 
moasu, koisanya? Papodede mpodago ri kami! 
pakakunti! Me'anunaka tau anu mangkeni peoa, 
nato'o: Ewase'i, kabosenya, mewali palai ntau 
setu ungka ri lipu, nalulu wobo njaya anu kanjo'u 
i Balambeu owi; ri raya ngkawase'enya, rata wo'u 
ri koro ue anu owi nakunde i Balambeu, kono2 
wo'u njairia se'e kandekunya. Masae2 sakodi, 
naolesaka se'i ya'a ntau pai ya'a asu; ntongo 
nalinja mangkunde koro ue setu, masae2 sakodi, 
rantani narata wo'u ya'a ntabe pai asu anu da 
wo'u. Ungka njairia me'onto mandiu, nepa 
naluluwaka wo'u ya'a ntau setu pai ya'a asu, 
rantani ratamo ri sumbi nawu wiwi yopo ngura. 
Naolesaka se'i wa'a mpinamuya sondo2 
mpengaya2. Ungka ire'e nalinja njo'u sakodi, 
naolesaka ntau se'e, sinjau kandepe. 
Napapowawo pura2, batamo raya ntau se'e; pura 
napapowawo, nepa malai mesambuni, ja ewa 

ndapotimo matanya ma'i wobo njaya i Balambeu. 
Be masae nadongesaka: sima'imo tau metata; be 
bara masae sambukemo kojo, ja meroronee 
sangkani, mampombangkuika sinoko asunya. 
Rata nombo narompotaka, rantani naroro, 
nabongkasi. Puramo ewase'e, yosamo ri mata 
ntau setu kasi'anyamo i Balambeu anu 
ndapematemo owi, ntanoka ntongonya tuwu2pa. 
Be napojo mepatongawa tau setu, bara 
mampomberataka i Balambeu, boi jingki rayanya; 
mpile mewalili waima'i tau setu jela ri lipu pai 
napampampetumbumo anu nakita nu mata 
ncisi'a ri kandekunya moasu, kabare'enya mate i 
Balambeu. Setu pai jingki raya mami salipu, 
sondo tau motumangi, mangadonge bambari setu, 
pagonya wo'u sira we'a pai sira tuama, anu 
tumpu ana i Balambeu setu. Saru ngkawongko 
ndaya ntau se'e mangadonge bambari setu, ja 
nciru mpotumangi, pindongo! 

Aa, butu nadonge pampapodede ntau 
mantende peoa bambari setu, manoro ja 
me'i'inondo rayanya. Setu pai napampekitima 
ncoroba ananya anu we'a, nato'o: Ee anaku, ara 
ma'imo sa ire'i, da nupampedongeka bambari 
se'i, bara mawongko rayamu bara bare'e. Ane ja 
kami, wa'a nenemu pai papamu pura2 nggodi 
marata wuyawa, pangarata mami bambari se'i.  

Motundamo kojo ananya anu we'a setu; 
rodomo potundanya, nepa napaworoka bambari, 
nadonge pura2 pai nadonge wo'u pe’i’inondo Ine 
pai Papa i Balambeu. Liu2 tebalisaka rayanya 
owi, ja wa'anyamo pesononya: Ane ja yaku, Ine, 
Papa, sare'i komi pura2, be madago da 
kuponcongkaka komi, sangaya2 komi da 
kupampedongeka. Manotomo ri raya Ine pai 
Papanya kabanyanyamo ewa rayanya owi. Setu 
pai napanto'o nu wa'a inenya pai papanya ri lipu 
setu: Ja wa'anyamo, komi setu anu mantende 
peoa, mangantende ada, petumbu mpodago2 ri 
wa'a ngkasangkompo mami anu ri lipu tunjau: 
sompe mpodago pau se'i; ja wa'anya, 
ewaimbe'imo da nupampetumbu njairia, maka 
tuama setu bago bara ri lipu. Ewaimbe'imo da 
tapanto'oka songka? Tau se'emo dampepewoloka 
retu njau. Ane re'e jaya, da tapojaya. Aginyamo, 
kami se'i ri rayanya,46  

 be detembi, be deyali  
 songkata sangkani-ngkani.  
 
Ungka ire'e kojo wainjo'u napetumbu. Pura 

napetumbu, mesono Ine pai Papa i Balambeu: Ja 

																																																								
46	ri rayanya (MS.)	

wa'anyamo setu, sakodi ngkadago yau, ua 
ewase'e, madago yau napangancabeka, paikanya 
taincanimo kita pura2 ka'ai ngkaea mata i 
Balambeu setu. Olemo njau, ja nepa pau mporaju 
anu nadonge owi, setumo yau anu nakawulasika 
njoi yopo, rantani narataka eo se'i. Ja wa'anyamo, 
se'i kita pura2  

 rayata da pasiwia,  
 ne'emo mebia-bia.  
 
Nyau bemo ndabolai, ndawawa, 

ndaposusaka, aginya da tasongkamo tau samba'a 
bara radua da ndeku mangawawanaka anata anu 
we'a setu, paikanya da re'e samba'a ana mayunu 
we'a anu da yununya, da naparata jaya anu 
mayoa. Puramo ewase'e pau setu, 
napapomberata muni pau, tau rualipu setu; 
silulumo kojo pau, ewa napanganto'o Nene pai 
Papa i Balambeu. Setu pai napampakorokamo 
kojo tau anu nasongka ntau rualipumo setu. 
Radua tau dopawawa, radua wo'u tau da ndeku 
ndawawanaka, maka tundainya radua, boi 
saluntengku gaga i Balambeu.  

Malaimo kojo tau sambatua setu, simpoyunu 
pai tau radua anu ndeku mopawawa. Anu nakeni 
ntau setu, bare'e mengaya, ja podo wea pai kumu 
pai bure, salana pai bauga, baju pai tali i 
Balambeu. Ri raya ngkawase'enya katepelinja 
ntau setu, jelamo kojo ri tana anu napeari i 
Balambeu. Setumo pai napanto'o ntau radua anu 
mopawawa: Ja wa'anyamo se'i komi sambatua 
anu ma'i kawawanaka, ndikaroo2mo ire'i, 
ndipombembeworemo ri soma ngkandepe i 
Balambeu se'i; kami da ngkamombalilimo. 
Paikanya ane ratamo naini i Balambeu, ne'e boi 
mesambuni komi, da nakaronga mangkita. 
Paikanya ane nakitamo komi, ndikitamo si'a, ne'e 
boi ndijingkiti, da nakarodo ndayanya. Ganggara 
da nupokau watuamu se'i da njo'u da 
mangantonjuka salananya riunya. Wa'anyamo ja 
ewase'e; kami da lo'umo.  

Na'ioka ntau radua; maroo2mo kojo tau 
sambatua setu, mombembewore njai soma 
ngkandepe i Balambeu. Majolimo reme ungka 
ire'e nadongemo nganga ntau mantata asu. Haa! 
pai jingki raya ntau radua se'e, ewa kayuku lamba 
ri dadanya kakatuu2nya, pagonya anu lawi da 
napowe'a i Balambeu, ja bemo ndaincani 
manto'o. Be masae sambukemo kojo, wa'a 
asunya riu, nepa sambukemo wo'u si'a, manoro 
ja gui2 ja porogosu meroronee, mamperoroneeka 
sinoko wo'u asunya se'e. Ja sowa ri kamaranya, 
njai paroronya lagiwa pai wawunya wungka eo, 

naolesaka silau we'a radua, ja mampari2 
mombewore. Pai narengkasaka rasinya se'e, 
naombo lai tana, popolunyamo nakeni ngkajingki 
ndayanya pai kaea matanya. Jamo 
napombetoposika pindongo ara ngkelanya, maka 
lalo, be ma'i2 tau, mopata'u2. Pomiku2nyamo 
njai sori nu ncinoko asunya, mesono tau anu da 
napowe'amo se'i, nato'oka watuanya: Peoko 
njo'u, wawaka salananya. Ngkore meoko, natima, 
njo'u nawawaka, ja montalambibi i Balambeu. 
Mombalili waima'i, mesono wo'u anu da 
napowe'a: Njo'u, wawaka bauga. Ngkaku ri 
bauga, njo'u nawawaka, liu2 nakabe pai 
nawewesaka. Ja roo nawewesaka bauganya setu, 
nepa ngkore meoko, naroro rasinya; roo setu 
moncongkamo i Balambeu se'e: Aa, da moapumo 
komi, setu lau kuraku ruogu, saogu kura inau, 
saogu kura ngkina'a. Njo'u wo'u nawawanaka 
anu gata, da napampoapu, manoro wayawo ri 
kandepe i Balambeu setu ja mopatapi2mo 
toponya napangadika anu mangau.  

Ri raya ngkawase’enya mananamo moapu tau 
radua, napeboomo i Balambeu. Motundamo 
mangkoni tau tatogo setu, paikanya bepa majulea 
mpodago, maka sondo anu nanawa2 samba'a 
samba'a. Rantani soyomo eo; setu pai napanto'o i 
Balambeu: Aa, be da soa kayoreta, aginya da 
kutombini wo'u kandepeku se'i. Pura nato'o 
ewase'e, nyau marupumo, napasimbuku 
mampowia, nasiloni rantani roo napowia 
tombiminya se'e. Mesono i Balambeu: Ja 
wa'anya, se'i kita, nunjaa anu ndikama'ika komi 
yau? Bara ja re'e yau nono linja? Mesono 
watuanya se'e: Yaku ja podo ma’i mawawanaka i 
Pue se'i ri komi, ewaince'e panto'o nu wa'a 
nenemi, si pue tu’a pura2mo se'e ri lipu rualipu,  

 sintuwu siwia raya,  
 mampepombaika ana.  
 
Ja butu nadonge i Balambeu, setu pai 

napanto'o: Ane ewase'e, madago, kanaa, tampe 
sa, ane balimo raya mporaju owi, yaku se'i 
nunjaa da kuto'o? Tundainya lompumo yaku ri 
tana soa se'i, ja podo kumumpokaea mangadonge 
kare'e ntau mamporaju yaku pai mamposari, 
kabare'enya sawia pai yunu koroku. Paikanya ane 
silulumo raya, maka nca se'i momberatamo. Ja 
wa'anya siko da yore ri kayore2ku wungka eo 
tunjau, podo soa samba'a tau; njai anu nepa 
kupowia sinjau ince'e da soa tau radua. Ja 
wa'anyamo ewaince'e, da ronga moturu2mo, 
lawi komi wo'u mawowe rayami melinja2 tuma'i, 
ewaince'e wo'u yaku, malenge malemba rayaku, 

mampombambangkuika sinoko asu.  
Malaimo njo'u moturu njai anu da soa tau 

radua. Mewali, we'a radua se'i ntongonya 
motunda2,  

 jo saka mombembejawa,  
 nakeni ngka'ipu ndaya.  
 
I Balambeu tekayoremo, masae sakodi, 

moncongkamo we'a anu da napowe'a i 
Balambeu, nato'oka watuanya: Aginya siko da 
njo'u doturu sangkani2 pai puemu, banya da 
yaku. Watuanya setu bangke pepo'inayanya ri 
songka mpuenya; ngkore meoko, njo'u moturu 
njai kayore i Balambeu. Ri raya ngkawase'enya 
moturumo we'a anu samba'a se'i ri anu da 
nakayore mbatuanya ngena. Masae sakodi, 
tekiwoimo i Balambeu, bare'e napaendo2 da re'e 
songka mpombolosi tau, mewali, pindongo, 
nato'o we'anya pai napampowe'amo kojo. 
Paikanya be naincani. Bangke reme nepa 
naincani kapodo watuanya anu napowe'a. Da 
ndabalisaka, malamo, setu pai jamo napowe'a, 
narataka ngkanee ngkoro.  

Puramo ewase'e, mompau2 wo'u sambinoro 
ana ngkabosenya setu pai watuanya, nato'o: Aa, 
be ba da mate ntano yau, aa tampe, siko setu 
maneemo koromu, aginya yaku wo'u doturu 
sangkani2 pai i Balambeu. Mesono watua anu 
mepo'inaya: Io tampe, nunjaa da kuto'o, yaku ja 
tau ndasongka, banya tau moncongka. Puramo 
ewase'e pampombeto'oka ntau se'e, yoremo kojo 
sangkani2 pai i Balambeu pue mbatuamo setu, ua 
lawinya nce'e anu da napowe'a owi. Nakeni 
ngkasae2nya, maneemo wo'u koronya, mewali 
tau sambatua setu mewalimo tau pu'u pai tau 
yoyo. Wase'emo katedikanakanya, ndapayoamo 
manto'o ewa samboko pai santongo. Masae2 
sakodi, ratamo ri temponya da katewulunakanya 
ri we'anya anu watua, ri we'anya anu mokole 
matu'amo wo'u komponya. Rantani ratamo wo'u 
ri temponya da katewulunakanya, mewali tau 
radua setu simbaju mangkekenimo kobati. Ri ana 
uyue anu radua setu samba'a we'a, samba'a 
tuama.  

Napatuwumo sangkani2, rantani bangkesimo; 
ri raya ngkabangkenya me'anunaka tau ruaana 
setu yoanya, nato'o nu gombonya, wa'a inenya 
pai nu papanya: Aa, ewambe'imo da katuwu nu 
ananggodita sare'i, kanaa? Mesonomo inenya: Aa, 
onggaa, yaku be da kuincani. Mesonomo muni i 
Balambeu: Aa, ne'e masusa, se'imo nawa2 ri 
yaku, ne'e subu rayata, ri katuwu wa'a nu ana, 
tampe samba'a we'a, samba'a tuama setu. 

Mesono we'anya anu radua setu: Io, paikanya 
ewa karata ndayamo wantu mpaumu setu. 
Mesono i Balambeu: Ua sako komi ndirata 
ndayamo, ewa parata ndayaku se'e, paikanya 
ndipedongekamo, da kupanganto'oka komi: 
kuincani bangke salata setu ri Pue mPalaburu, ua 
ada malaa anu da tapapojayaka anata, paikanya 
setu njau njai raya mbaya wawu lora anu sinoko 
asu kutawani owi, ince'emo da tatima, da 
ndipaincani pai solayapa domuli anata da 
tapaporongomo ananggodi radua setu.  

Bemo re'e baliki mpau setu, nawianakamo 
kojo, napasambakamo ananya pai ananya, ma'ai 
mpodago kasala-wawai. Roo ewase'e, 
napagaragai ntau setu nagaragaimo wawainya, 
anu narata ndaya i Balambeu, Nasangke wawu 
anu lora mawaa, naowo njai le'e mbawu, nata'a 
duanga, nepa nasawinaka ri raya duanga wo'o 
mbawu lora setu, napu'asi rangka limampu'a, 
nasiati wo'u rengko ntau se'e, alima ncia, nepa 
nauju sangkani2 pai rangka anu alima mpu'a, 
napasauju pura2, nepa nasompiti wo'u 
kayupanya wungka2 samba'a samba'a tau ri tau 
setu anu alima. Nepa nadika wo'u lai raya 
duanga anu nata'a setu, sangkani pai wo'o 
mbawu.  

Puramo sangka pogaragainya, moncongkamo i 
Balambeu: Oo, ndipalaimo ma'i kita pura2mo 
se'e, da ntameboomo ri Pue mPalaburu. 
Tepasambakamo kojo wa'a ntau setu ri ue 
ngkare'e duanga mpoandu sala setu. Tangke2mo 
wo'u ira bomba i Balambeu setu, nepa meboo ri 
Pue mPalaburu. Nakeni mpeboonya setu, 
najempi ue tondo ri kasoyoa pitungkani, tondo ri 
pebetenya pitungkani, ri payompo yangi 
mpotimali2 tepitu2ngkani wo'u. Nepa meboo, 
nato'o mpeboonya ewase'i: Boo Pue mPalaburu, 
anu mangalaburu tana, ndipetiro kami se'i, 
watuami anu masala; ane mombole komi, 
ndipekolika, mokepe2, ndikakamumu tanoana 
mami. Boo Lamoa silau, ane mokepe komi, 
ndipekolika, mombole2, da ndipangancaele 
paya'a mami, anu sondo sala se'i. Puramo 
ewase'e, napeboomo tau anu aopo, rongonya 
radua pai ananya radua, napokau mangkekeni ira 
bomba anu natangke2, nepa nasepa panga setu, 
nato'o ewase'i: Ewa katesepa mpanga se'i, 
katesepa wo'u ncala pai koro mami. Liu2 naandu, 
najujulakamo wo'u duanga, kalau mbo'o mbawu 
pai kayupa pai sia2 mparewa pai rangka anu 
limampu'a.  

Ri raya ngkawase'enya payamo maandu 
duanga setu, saburimo mosompo tau alimamo 

se'e ri raya ue, mombewogoi mooko wura, 
rantani minasimo koronya alimamo se'e saana 
samboko, ana2 mamaniamo. Maparimo mpodago 
karanindinya. Mesono papa manianya: 
Ndipesoremokomi riunya, komi be sangkuja 
kabangke ncalami, paikanya yaku pu'u ncongka, 
mambawanaka komi ri jaya ncala. Sangadi 
ndikita bemo kukoto, nepa da ma'i ndiore, 
sangadi morakumo ajeku. Mesoremo kojo pura2 
aopo, memoai ri wingke ngkoronya setu, 
mangampepetiro i Balambeu anu ri raya ue, ja 
wo'onya melo'o2. Masae gagamo ri raya: ue, 
minasi wi'asimo koronya. Nakita nu ndongonya 
radua, pai nu ananya manianya radua, maparimo 
gaga naepe. Lo'umo naranga palenya, naoretaka, 
bemo naepe ndajama koro, ja ewa mewokemo. 
Nepa memoai tau setu pura2, melinja muni 
mpodago daanya, pagonya wo'u i Balambeu anu 
masaemo ri raya ue, manoto masae nepa melinja 
muni daanya.  

Masae2 sakodi ungka ire'e, maneemo koro nu 
ana manianya. Ratamo wo'u ri temponya da 
katewulunakanya. Tewulunakamo, maneemo 
wo'u koro mbe'a i Balambeu radua, se'i 
momakumpumo. Masae ratamo wo'u ri temponya 
da katewulunakanya, tewulunakamo kojo. 
Madagomo kojo pomuli ntau setu ri tana 
mpelompu, rantani bosesimo ananya 
makumpunya, bare'e napilisi da 
pampaporongonya ananya setu riunya; ja ane 
we'amo tuamamo napasambakamo, maka 
napesaru2 mampowia wawainya, nagaragai, ewa 
anu mewalimo napowia owi. Kawawase'enyamo 
ungka ri tau se'e narataka ananya, narataka 
makumpunya, narataka mulinya ana nu ananya, 
makumpu nu makumpunya, muli nu mulinya. Ja 
incetumo ada au napoadaka, narataka wawase'i, 
nepa ndabalisaka. Tandonya.  

I Ta Lempo (i Yonco), muli i nTa Doranggi pai 
Ta mPalu mBiti, To Wawo nDoda.  

Papa i Bora (i Sudipi) mompeola.  
 

Popaiso ntau samakumpu, tau tuwu riunya. 
 
Mewali sandeme maroo2mo tau samakumpu 

ri banua; inenya pai papanya njo'u ri pojamaa. 
Nyanya ntau setu, ane dangkonimo, ja ira mpae 
ndawunca ri raya ngkura, naluwa, be nasungke2 
iputinya, sangkani da nasungke, mananamo, 
paikanya banyamo ja ira mpae, mewalimo kina'a. 
Mewali ri eo setu mesono Tu'anya, nato'oka 
makumpunya: Ee, kede, yaku da lo'u ri ue, ne'e 
nusungke2 iputi ngkura sinjau. Mesonomo 

makumpunya: Io! Malaimo Tu'anya ri ue, maka 
lo'umo monombu, mosumo da karata wa'a nu 
ananya ungka ri pojamaa, boi bare'e naini ue da 
narata, da ndapaluwa wo'u ira mpae, anu da 
ndakoni mowuro.  

Ri raya mpalai nTu'anya ngkende mepone 
makumpunya ri raya banua. Kasawinya ri raya 
banua, ndaincanimo ananggodi sare'i wongo, 
konomo naendo patada nTu'anya ngena, nato'o: 
Aa, ewase'e ndato'o i nTu'a, ne'e ndasungke2 
iputi ngkura sinjau pai yaku se'i da rayaku 
dangkoni, bara njairia kare'enya anu da 
kupobaku, aginya da kusungke, da kupampeole; 
ndapojangai, da ndapampojangaimo, 
ndapepepara, ndapampepeparamo, ndaboembi, 
ndapabumbimo, pai da kusungke iputi ngkura se'i 
sangkani se'i. Mesono wa'a balenya: Aa, ne'e, da 
rugi siko naini! dewalimo ewa panto'omu! da 
ndapojangaimo siko, da ndapepepara, da 
ndaboembi, ane jela Tu'amu. Nato'o: Aa, be 
kuaya; sangaya2 da kusungke iputi ngkura setu. 
Naowe muni balenya mancawoyoni se'e pai 
napeokomo kojo ungka ri wombo se'i, liu2 njai 
kura anu ndaiputi, ntongo kareke2 ja kalekenya, 
nepa sampole anu mewalimo kina'a, anu 
sampole ntongonya ira mpae anu tondo 
wobonya. Ja butu nasungke, ja sinampole 
pewalinya, podo sampole anu mewali kina'a, anu 
sampole tondo wobonya ntongo ira mpae. 
Kanapetironya nu ananggodi se'i lau nca ja ira 
mpae anu tongawa, be lau kina'a. Ee, maja'amo 
rayanya, bemo napojo maiputi, natajikamo loi 
tongo njoia iputi ngkura setu.  

Ri raya mpalai nu ananggodi se'i molega, se'i 
maja'a rayanya bere'e bakunya, malaimo 
motumangi lawa2, nepa molega wo'u. Ri raya 
mpalai nu makumpunya se'i molega, jelamo yau 
Tu'anya, naolesaka nTu'anya bemo njau ungkubi 
iputi ngkura, liu2 saluntengku Tu'a nu ananggodi 
se'i, nato'o: Aa, pai mobangke2 kojo ananggodi 
setu lo'u ee! sangadi pai kubumbi mawongko 
rayaku sangkani se'i, ara mobangke2 
ngkatuwumo nca! Pue Lamoa ee! Nunjaamo anu 
da ndakoni2? kagorinyamo, lawi da yoga tau. 
Njo'u napeole wobo ngkura, napetiro, napeiko, 
ua lau nca nepa sinampole anu mewali. 
Nalapasaka nTu'anya kura setu, kiro2 mena'u, 
tudu lai tana, kanjo'unyamo, mompeoasimo ri 
tau: Bara ndikita ananggodi anu wongo, komi 
kasi2ananggodinya? Mesono ananggodi setu: Oo, 
rinjo'u roo kanjo'unya, nepa mena'u ungka 
rindati banua se’e roo, maka yaku ndate, ndati 
banuami, peponenya, kanjo'unya mancungke 

ungkubi iputi ngkura. Kuseko, paikanya be naaya 
yaku. Roo nasungke, kanaolenya bepa mewali 
kina'a, setu pai maja'a rayanya, napetasokamo loi 
joia iputi ngkura pai ulo pai monggaewo tumangi, 
mantangisi bere'e kina'a narata ri raya ngkura. 
Mesono Bangkele Tu'a: Monco, kede, paumu 
setu? Mesono ananggodi setu: Monco, Tu'a! - Oo, 
ane ewance'e, kede, ara rimbe'i yau katetoto 
balemu se'e roo, kancanya? - Oo, rilo’u roo! Ja 
nciru ntanginya, palisi ngkana, palisi ngkaii, 
paikanya lo'u yununya.  

Ri raya ngkawase'enya naluluwakamo 
nTu'anya, naratamo lai ara ntoto mpondodoa, 
molega2 pai kasi'ananggodinya, mombengku2-
ola paikanya pombengku-olanya setu manto'omo 
kaoro ngkomponya. Nato'o:  

 I Tu'a bare'e rata,  
 bakuku be ndapasangka.  
 
Jelamo ncoroba Tu'anya, nato’o: Makuja siko, 

kede, pai malai? - Bere'e bakuku. Mesono 
Tu’anya: Ewaimbe’i da kare'e bakumu, kede, anu 
kuto'oka siko, ne'e nusungke2, roomo nusungke, 
nepa sinampole pinoaputa, nusungketimo; ara 
ma'ai nca kabaleparumu, ara be da rayamu, siko, 
da tuwu watu. Nato'o: Be da rayaku! Mesono 
Tu'anya: Kanya ja tuwu sawa da rayamu? anu ja 
da mombesawa2naka katuwu ntau? Mesono 
makumpunya: Tuwu sawa da rayaku. Mesono 
Tu'anya: Banya ince'e, kede, tuwu watu yau, 
mombewatu2naka. Mesono makumpunya: Banya 
ince'e Tu'a, tuwu sawa, tuwu sawa, 
mombesawa2naka.  

Mombebali2 tau samakumpu setu, 
teruangkawila rayamo kasaenya, pompau ntau 
setu samba'a ja mompari2 manto'o:  

 Tuwu sawa, tuwu sawa,  
 mombesawa-sawanaka.  
 
Anu samba'a, Tu'anya:  
 Tuwu watu, tuwu watu,  
 mombewatu-watunaka.  
 
Ja setumo napombembebali ntau samakumpu, 

napaporinca2ngika47 manto'o. Ri raya 
ngka'ewase'enya: nakeni ngkaboluke nu 
ananggodi setu, tonggulu, pananggari 
manganto'o:  

 Tuwu sawa, tuwu sawa,  
 mombesawa-sawanaka,  
 

																																																								
47	mampaporinca2ngika. (MS.).	

monjii Tu’anya, manto'o: Tuwu watu,.... 
Kasapuunyamo metoposaka ri makumpunya, 
naowemo manto'o: Tuwu watu....  

Anu ndatoposaka se'i, ja mempone 
katonggulu ngkaboluke balanganga, ntongonya 
nato'o:  

 Tuwu sawa, tuwu tu’a, dombesawa-
sawanaka Tu'a.  

 
Ncee pai nakabare’emo tuwu watu kita tau pai 

nakabare'emo ndapopoapu ira mpae, maka bemo 
mewali kina'a rata eo2 se'i. 

 
Tau mancumba ombo. 

 
I owi matemo mokole nTo Wingke mPoso 

samba'a, tau sondo ja'inya, sondo pai palilinya, i 
Ta Danugi, molipu ri Wawo nCainde, tana nTo 
Tinoe. Kamatenya, setu sondo mpodago tau 
singkandomu, ma'i mampotaumate; papitu baula 
ndaroro pai bangke wo'u kamokolenya, tolele ri 
lemba salembanya ri tana santananya katuwu i 
nTa Danugi. Setu pai ndapaombo wo'u Dongi: 
gana2 santa'u be madago ndasango, be madago 
ndapeka, pagonya ndatuwa. Ane re'e tau mapeka, 
bara masango, bara mantuwa, da ndasuro 
koronya, da ndayaso nggiwu, da ndauja mpatutu, 
sangadi nasompo, nepa dawongko raya ntau anu 
maombo Dongi setu, ane re'e wo'u 
mampayosaka kaisemanya anu mantima bou ri 
Dongi setu. Petondoni da napaincani ntau 
pangaomboa Dongi setu, ndaruncupakaka tiabi 
da wu'u tondo ri wiwi Dongi, anu yosa da 
napeole ntau.  

Ri raya ngkawase'enya, karoonyamo 
ndapatakaka ombo Dongi setu, moliu tau ungka ri 
santananya, melempo kojo ri wiwi Dongi setu pai 
naropo mbengimo ndati nce'e tau setu. 
Mokuanimo ri wingke Dongi; ri raya 
mpokuaninya melinja mantotosi ana ngkaju, da 
naporengko ngkuani. Naolesaka, se'imo bou ja 
kangkanyo2 sangkani ri Dongi setu; nce'e pai 
napolonco waindeku, rata ri tadulakonya, 
napetumbuka gori mpakitanya bou. Mesono 
tadulako: Nuincani datima bou setu? Nato'o: Ane 
re'e sango, da kuincani. Mesono tadulakonya: 
Palaimo, njo'u pepali ri ronto ngkandepe nTo 
Wawo Lembo sinjau. Njo'umo kojo tau samba'a 
setu, mampepali sango ri ronto ngkandepe nTo 
Wawo Lembo. Kajelanya njairia, naolesaka, 
sinjau kojo sango ndasara'u ri nano ngkandepe, 
paikanya ri sari ngkandepe maronto setu, bare'e 
lawa gaga, njau saogu kandepe anu tango napeari 

ntau. Kanjo'u ntau napokau ntadulakonya 
mantima sango setu, naole2 ntaliwanua, 
naolesaka se'e njo'u tau mampoloncoka sango, jo 
maliga kanjo'unya. Mombepeoasimo tau ri 
kandepe anu saogu setu: Aa, i sema nce'e njo'u, 
ba ja linggona. Mesono samba'a: Ince'e kojo. 
Mesono muni anu samba'a: Aa, iomo sa, da 
tapaluluwaka.  

Njo'umo kojo tau radua setu, mangaluluwaka 
tau anu mangkeni sango, rantani nakita kojo, 
mosumo ri kuaninya ri wingke Dongi kanjau 
ntadulakonya. Mesono tau radua setu: Aginya, da 
taole2kamo ire'i se'e riunya, bara tau da 
mampangangka bou ri Dongi anu ndaombo, da 
nakayosa matata, nepa da ndeku tapetumbuka 
wa'a ngkabosenya ri lipu, tapayaso nggiwu tau 
setu, ndapauja mpatutu, sako mantau ta'inya pai 
yoinya bare'e nale'o. Ungka ire'e naole2ka ntau 
radua setu linggona setu ri kuaninya, mosumo da 
marupu, naolesaka ntau setu melinjamo kojo, lo'u 
ri wingke Dongi. Jela lairia, naolesaka sanduncu 
naruncupaka sango, mancangomo kojo bou anu 
ja motaradokamo wawonya, naole2kamo, be 
gana tesangkawila raya, naolesaka bukemo 
tigonya, kasondo bou nale'o, rantani mewalili 
waima'i tau moncango setu, rata ri kuani kalau 
ntadulakonia. 

Ungka lairia yosamo mpodago mata ntau anu 
njo'u mampeole setu, katauanya mangangka, 
totonyamo kojo da ndapapasumbaka ombo. Setu 
pai nipile mewalili, rata ri kandepenya, 
napetumbuka wo'u wa'a yununya anu njau ri 
kandepe gori ngkare'e ntau mancango Dongi anu 
roomo ndaombo ri kamate i nTa Danugi, bepa 
re'e pancumbaa ombo i nTa Danugi setu. 
Paikanya setumo tau ma'i mancumba ombo, bepa 
rata ri gori da mpasumba. Ri raya ngkawase'enya 
pura napasimbaju, napombeto'oka, mbinti malai 
ndeki lipu. Jela ndatiria, napetumbu ri wa'a 
ngkabosenya bangani lipu setu. Kaliu2 wo'u 
nasongka tau rata ri salipu salipu, pagonya ri 
Sainde anu kandate ntau ndapoomboka, tambea i 
nTa Danugi. Kapuranya ewase'e, jukumo lipu 
katesebu ntau mampetumbuka gori ngkare'e ntau 
ungka ri salembanya, mangancango Dongi, pai 
bou anu ndaombo. Ungka ire'e nalantu sakodi 
mampedongeka bambari anu nakeni ntau ungka 
ri Wawo Lembo. Bara moada, bara bare'e, nce'e 
nalantu, napopea, da napanto'o wa'a 
ngkabosenya anu mangaompo Dongi.  

Ri raya ngka'ewase'enya mombedongemo 
wa'a ntau modongi pura2 setu pai napanto'o: Aa, 
pai masala ada tau setu, aginya ndagiwu, sangadi 

nasompo. Ane be napojo masompo, 
ndapanggurarui, da ndatima bangani banuanya 
pura2. Ane maja'a wo'u rayanya, 
pampangguraruia raya banuanya, ndatima wo'u 
pai bangani ncomanya. Ane maja'a wo'u rayanya 
pampangguraruia bangani ncomanya, mobente 
tau, ndapo'iwali; sangadi mowayo noncu, 
mowance katutio, nepa ndaowe mo'iwali. Ri raya 
ngka'ewase'enya, simpalelemo kojo tau pura2 da 
ndeku mompepali tau ungka ri salembanya setu, 
bara mbe'i pearinya, kare'e mpobanuanya, 
polipunya, da ndapancingara, ndapauja mpatutu, 
gori mpangancangonya Dongi, pampelimanya 
bou, anu ndaombo ri kamate i nTa Danugi. 
Ndekumo kojo tau anu nasongka wa'a 
ngkabosenya pura2, anu mampotumpu Dongi. 
Kandeku ntau setu, naratamo kojo anu 
mancumba ombo, To Longkea nato'o. Ncetu pai 
napanto'o ntau napokau nu wa'a ngkabosenya: 
Kami ma'i ri komi manto'oka komi, mampeoasi ri 
komi, bara monco kojo kakominya anu narata 
ntau mancango Dongi. Mesono tau setu: Monco, 
ara iwenu pai nupeoasi? Mesono tau ndasongka: 
Pai kapampeoasi, kami napokau wa'a 
ngkabosenya manto'oka komi: Ara bepa 
ndidonge kamate i nTa Danugi, mokole nTo 
Wingke mPoso pai To Lage, To Tinoe, pai 
paomboa Dongi? Mesono tau setu: Ince'e ma'i 
nditako ri kami se'i? Mesono tau anu ndeku: 
Ince'e kojo. Mesono muni tau setu anu 
mangancango Dongi: Aa, to'o ndayami maeka 
raya mami da masala kami, da ndipapasumbaka 
ombo, kamate i nTa Danugi? Be maeka raya 
mami. Pai kapantima bou, lawi waka mpatima2 
ungka i pua. Pewalili, petumbuka wa'a 
ngkabosenya anu maombo Dongi.  

Ngkore meoko tau anu ndeku, mpile mewalili; 
rata ri wa'a ngkabosenya anu mampokau, 
napetumbu pura2 wela nguju ntau ri Longkea, 
kabare'enya napesapuka pai maroso wo'u paunya 
ri suara ntau se'e. Pura napetumbu pau, mesono 
wa'a ngkabosenya: Takomo waindeku, 
petumbuka To Longkea pura2 ri pancumbanya 
ombo nu mokole anu mampatuwu tana pai ue, 
sangadi nasompo, da nawai mbula samba'a; ane 
maroso paunya, perapi  wo’u manu samba'a; ane 
sondo wo'u paunya, perapi muni bauia samba'a. 
Ane sondo wo'u paunya, ndipeokomo, tima 
bangani banuanya pura2. Ane maja'a rayanya 
katetima bangani banuanya, ndipena'uki wo'u 
somanya, ara ntotonya, nditima manunya, 
mbulanya, wawunya. Mempone kaja'a ndaya 
ntau setu, no'o baulanya; ane pai ntongo 

mempone ja'a ndaya ntau  setu, pokau tau saga' a 
mesindiu rata ri yaku, da kupaincani. Ja anu 
meripuri, no'o baula setu; narampa ntumpunya, 
sayu baula; maja'a raya ntumpunya, sayumo pai 
tumpunya. Ane kaju yombo, tampe, tanda 
ngkatuama, ne'e sagu  popo,  ne'e sagu pelo, ne'e 
dangga oso, ewaince'e tau tuama! Ane bemo re'e 
anu mombalili, kaju yombomo pura2, sangaya2 
bambarimi da kadonge;  setu ndeku kami, da 
ndeku dampesawaka ri lipu ntau setu, da 
ndaungku lipunya. Wa'anyamo ewance'e pau, 
dandipaincani! Ndipelinjamo!  

Naluntasakamo kojo tau, nanunusakamo, 
be’re'e masae pelinjanya, ratamo kojo ri lipu ntau 
mancango bou. Karatanya ndati nce'e, ngkende 
mempone ri banua ngkandate ntau anu maroso 
mpompau owi. Sawi ri raya banua, saga'a ntongo 
ri tana. Ja rodo potunda ntau anu mempone, 
napaworomo pau ungka ri wa'a ngkabosenya nTo 
Tinoe, To Wingke mPoso, To Lage, pura2 tau anu 
maombo Dongi. Pura napaworo pau ri jaya nu 
ada, pancumbanya ombo, samba'a mbula, 
mowawo aopo. Mesono tau mancango Dongi: 
Aa, kuepe2 , ipu raya mami riunya da mancompo 
komi, ewa panto'o wa'a ngkabosenya setu, ara 
Dongi setu sawia2 kita mampodongi; banya ja 
Dongimi, sako kami wo'u kapodongi. 
Kamonconya, jaya nu ada setu da ndalulu, bara 
bare'e, da simpalele riunya kami anu ri tana 
satobu se'i. Monjii riunya sambinoro tau suro; 
masae sakodi nawali-ntepu'u pau, ewaince'i 
nato'o: Ane mapari myami, mbula samba'a, 
mowawo patawia, ndiwai mau ja manu samba'a, 
mowawo ruawia. Ja nasonoka ntau mancango 
Dongi:  To'o, sako nce'e se'e da simpalele  riunya 
kami; da ndalulu paumi, bara bare'e, nepa ndiuja 
mpatutu riunya.  

Monjii muni sambinoro tau anu mosuro. 
Masae sakodi nawali-ntepu'u muni pau, 
ewaince'i nato'o: Ane mapari rayami ntano da 
mawai ri kanga'anya, boi marugi gaga, boi ja 
mampepurasi manumi pai mbulami, aginya waika 
baula samba'a, mesompeka onongkaju ayapa. Ja 
butu pusa pau ntau setu, tusumo raya ntau pura2 
anu ri tana satobu setu. Sa'e manto'o: Haa, 
dewalimo mata  mpenai, ta'a nu doko mami se'i! 
Ara wenumo yau oyvi, da ndasango da 
ndapokujaka Dongi nTo Lage pai To Tinoe pai To 
Wingke mPoso? Ara sondo nca bou ri raya nDano 
se'i, kosa, bungu, masapi! Sa'e nato'o na'agika 
mo'iwali, be napojo doncompo. Pura, 
nakapuramo kita ri tana satobu se'i, be tau da 
mancompo bou be gana sako ndaposingati! 

Mewali ungka ire'e bemo sawia pau ntau ri raya 
lipu setu, mosisala sako kanjo'u ndayanya setu, 
pagonya paunya, pagonya wo'u ane mo'iwali, 
manoro da nanangi ntau anu maombo Dongi. Ri 
raya ngkawase'enya mompaumo samba'a tau 
mampelempoka dago, ewance'i kasowa 
mpompaunya: Aginya ne'e ndaliko, ndawewe, ua 
tero'o tasumba ombo, tawaikamo riunya mbula 
samba'a, ewa au naperapi riu, mesompe anu 
patawia. Napakoro kojo nce'e, nabusulaka, ewa  
pamperapinya anu riu2nya, napapatua ri suara 
ntau mopagiwu. Mesono tau mopagiwu: 
Kapokonomo anu nce'e se'e, paikanya ja katima 
balara ncaki, sangadi pai ndiwai anu roomo 
kaperapi ri komi pura2. Wali-mpogombo muni 
taliwanua, madonge pau ntau sambira. Napokau 
wa'a mbe'a mancono pau, napatadamo kojo wa'a 
ngkabosenya we'a, nato'o: Ewance'i anu da 
ndito'o: Se'imo manu samba'a, mowawo ruawia, 
pindongo kami se'i da nakatobakamo ntana, 
danawumo ri wayau be mowono, daandumo ri 
ue marimbo, jamo komi maincani, pindongo, 
kapangakuka sala mami, pancango mami Dongita 
anu ndaombo, kamate i nTa Danugi. Merapi 
puru, montambe pale ri komi wa'a ngkabosenya 
pura2, bara da nakare'e yau mpuru ndayami.  

Njii tau pura2, mampedongeka pompau 
ngkabosenya we'a. Wali-mpompau muni 
kabosenya we'a setu: Ja wa'anyamo ewaince'i 
pau mami ri komi p'ura2 anu ma'i se'i, 
ndipokono mantarima, bara bare'e: manu 
samba'a, mesompe anu ruawia, da ndito'oka 
kami, da kapaincani. Da ndigulasimo ue, da 
nditobasimo tana, jamo komi maincani. Ja anu 
ndiperapi owi ri jaya nu ada, incilaumo se'e 
sanjaya, wa'anyamo ewance'e pau mami. Njii tau 
pura2, To Lage, To Wingke mPoso, To Tinoe, 
mampedongeka pau ngkabosenya we'a setu. 
Masae sakodi mompaumo kabosenya anu 
ndapapolako owi; kasowa mpompaunya ewase'i: 
Wa'anyamo, se'i kita pura2, tadongemo, takitamo 
poilinya pai pokundenya ewa ue, peratunya pai 
polantonya takitamo, taolemo; ja wa'anyamo, ua 
santana2, saue2, ane madago se'i kita, ne'emo 
ntesasakodi; ane jaya nu adamo nawai ntau, 
natendeka, nawaika kita, ane taporaju be tapojo, 
masala lea, ewa mampoasuka langgu, ja mesoko 
ri toyu.  

Mewali, ungka ire'e silulumo pau ntau setu, 
madago pogombonya. Anu nasao ntopi 
ngkabosenya we'a: togo ngkaju ayapa i anu 
onongkaju owi, wawo nu baula samba'a, toa 
jamo samba'a baula pai togongkaju wo'u ayapa. 

Nawalilika tau anu mancango Dongi; madago 
pombewalili mpau. Nasompo; roo nasompo, 
mombalili tau setu, nakeni baula samba'a pai anu 
togongkaju pai mbula samba'a pai patawia pai 
manu samba'a pai ruawia, rata ri wa'a 
ngkabosenya pura2. Puramo sakinya. 

 
Posiore ntau ri sala nguju, mopu’u manu 
samba’a. 

 
Radua tau mopaiso samboko; kasae 

mpopaisonya, mepara2mo we'a, nato'o: Tau 
kagasa2 ungka ntu'anya. Mesono langkainya: Aa, 
nunjaa wo'u sala ntu’aku? Narampe mpaumo! 
Ungka njairia monjiimo we'anya. Ri raya 
mponjiinya, mesono tuama: Da kupetumbumo ri 
Kabosenya. Mesono we'a: Io, jamo siko, yaku da 
kululu paumu pura2. Mewali, ungka njaire'e 
malaimo tau samboko setu, njo'u da mosiore ri 
Mokole. Jela njai Mokole, motunda tau radua 
setu; me'anunaka i Mokole, najujulakaka 
watutunya, napainongoka tau radua setu. Mawaa 
pamongonya, mompeoasimo i Mokole: Aa, komi 
se’i, bara nunjaa ndikama'ika? bara ja re'e pau 
yau? Mesono tau samboko setu: Io, re'e kojo, 
Kabosenya. Mesono i Mokole: Io, ndipaworomo, 
bara pau mposiore, bara banya, da nakanoto 
ndayaku mampedongeka. 

Napaworomo kojo ntuama: Anu kukama'ika 
se'i, Mokole, se'i komi, ma'i kamomposioreka iso 
mami. Riu2nya da kuto'o ri komi: kami 
mombepatuju samboko. Ri raya ngka'ewase'enya, 
Mokole, se'i komi, butu nadonge pauku, man to'o 
patuju, kaliu2 napepepara yaku, nato'oka yaku: 
Kagasa2 ntu'amu. Kanya ince'emo 
kupepewoloka, Mokole, yaku bara re'e salaku, 
paikanya nu tu'aku, nunjaa salaa? Ne'e nuto'o2 
nce'e! Mewali, ungka ire'e kupepewolokamo, 
Mokole, tinjamo gaga wo'u pompau mbe'aku 
setu. Nce'e pai kupanto'oka si'a: Aginya, da 
kupetumbumo ri Mokole. Mewali, mesono 
we'aku: Io, imbe'i2 nuto'o, yaku kupokono. 
Nce'e sa pai kakama'ika ri komi, da 
ndipampeoleka kami bara i sema masala ri kami 
radua se'i.  

Njiimo tuama se'e, maka puramo paunya. 
Mesono i Mokole: Kuepe2, sikomo wo'u, au 
we'a, pompaumo da kupampedongeka. Mesono 
we'a setu: Monco kojo, wela ngujuku manto'o 
gasa ntu'anya, maka kuepesaka maja'a rayaku 
wo'u mampedongeka patujunya, maja'a gaga. 
Setu pai nakasowa mpauku, ewa anu 
nadedewakamo ngena se'e. Meoasi Kabosenya: 

Pusamo paumu? Mesono we'a: Pusamo. Ungka 
ire'e dodongoromo i Mokole mampepali jaya nu 
ada anu kono ri sala nguju. Masae sakodi nepa 
mompau. Pompau nu Mokole setu, nato'o: 
Paikanya bara ndipokonomo da kuparooka komi 
posioremi se'i? Mesono tuama: Yaku kupokono, 
tampe, ma'i ngkabongo ri komi. Mesono wo'u i 
Mokole: Ara siko au we'a, bara nupokono da 
kuparooka komi posioremi se'i, da nupepewoloka 
mpodago pesonomu riunya, boi nuto'o siko ja 
kupepanangi, kami wa'a ngkabosenya. Maka 
maria tau ratamo setu. Mesono we'a setu: Yaku 
wo'u kupokono, tampe, ma'i ngkabongo ri komi 
da ndipanto'oka kami kayoanya pai 
podenggonya. Ungka njairia monjii sakodi i 
Mokole, mompepewoloka, boi masala jaya nu 
ada, da napanto'oka tau mosiore setu, maka 
samba'a samba'a nadongemo paunya. Mesono i 
Mokole: Kuepe2 pau se'i, se'i kita pura2, tuama 
tadongemo pompaunya, ri pampombeto'okanya 
bangani ncomborinya, biasanya tuama nce'e pu'u 
ncongka, mewali patuju au nuto'o, songka au 
nuto'o! me'anunaka we'amu, ja maja'a rayanya, 
mepara2mo, roomo nato'oka langkainya: gasa 
ntu'a nu langkainya. Kanya ince'emo sa yaku 
pampepewolokaku, masalamo we'a se'e njau; 
mokuja jamo langkainya napojajangai, podo 
langkainya anu manto'oka si'a patuju, 
me'anunaka si'a, ja mepapapara langkainya, 
rampe pai tu'anya; tu'a nu langkainya nunjaa 
salanya? Nce'emo pai kupanto'o: Monco ja sala 
nguju, paikanya ua tinjamo, samba'a mbula 
pu'unya, mantimamo pu'u ncala mpale. 
Mesompe anu radua wia ri wawo mbula samba'a. 
Da ndawaika nene ntuama pai tu'anya anu 
tuwupa pai ngkainya. Nupokono? setu siko anu 
nukoto mampepepara tu'a ntau? Siko masala ri 
mbula samba'a ri katelonco mpaumu ri wa'a ntau 
tu'a kamonconya. Sala nguju se'i, anu ungka i 
sima'inya samba'a manu pu'unya, paikanya ua 
telonco paumu, setu pai napantima pu'u nu anu 
alima, ndapapopu’uka sala nguju. Na'iokamo 
mbe'a. Pusamo.  

 
Posiore ntau ri sala mpale, mopu’u ri mbula. 

 
Re'emo tau samboko mopaiso, 

mampombeto'oka songka ncomborinya. Ri raya 
ngka'ewase'enya monggantalimo we'anya, 
nato,o: Metaka mobangke2, sako watuanya 
napoyunu bare'e ri kama'inya morongo. Ja butu 
nadonge ntuama setu, nato'o: Aa, da rayaku 
dangkeni watua, kanaa, paikanya bere'e anu yaku 

magampi; njo'u yau watua, paikanya ndapojuyu 
pai wa'a ngkasangkompo tunjo'u. Mesono 
we'anya setu: Nuepe2 bara bere'e  watuamu, 
mokuja pai nukama'i mamporongo yaku, anu 
sondo watuaku? Ri raya ngka'ewase'enya 
maeamo mata ntuama setu pai maja'amo wo'u 
rayanya; mopaisomo ungka ndayanya, jamo 
ungka narata nato'o. Kasae2nya mopapaisomo 
se'i, wungkaku ri iayu, kasapamanya nabobaki 
we'anya setu njai wawo atenya, kaliu2 
tedungkalaka, tesupa yoinya, tesupa ta'inya, 
mopanga2 daa ma'i raya engonya, talinganya, 
nganganya. Ja butu nakita langkainya setu 
pesuwu nu daa, kaliu2 malai, njo'u ri wa'a 
nenenya pai papanya mampetumbu salanya, 
paikanya pindongo we'anya anu nabumbi se'e 
sambinoro ja kalimpunya, wali-mpo'inosa muni, 
be wo'u mate.  

Ja butu nadonge nu wa'a nenenya pai 
papanya, sa'e manianya, ncetumo pat napanto'o: 
Kuepe2 bangkemo sala ntau se'e, aginya da 
taoremo ri Mokole. Ri raya ngkawase'enya, 
naoremo kojo ri Mokole; we'anya anu nabumbi 
setu nakotomo sakodi, ndekumo sangkani2 
mosiore ri Mokole. Sangkaratanya ndatiria, 
me'anunaka Mokole, najujulakaka pamongonya 
tau radua setu, mawaa pamongonya, mesono 
Mokole: Aa, kuepe2 komi se'i, bara re'e anu 
ndikama'ika? Mesono tau radua setu: Kuepe2, 
Mokole, re'e kojo anu kakama'ika ri komi; tampe, 
i wungka ndeme anu bare'e pu'unya kakama'ika, 
bara re'e ndipangkita lio mami? Paikanya se'i2 
re'e kojo anu kakama'ika ri komi. Mesono 
Mokole: Pau mposiore anu ndikama'ika? Mesono 
tau samboko setu: Kuepe2, Mokole, ewance'e 
kojo. - Io, ndipompaumo, bara i sema dompau 
riunya, ane pau mposiore. Mompaumo tuama: 
Anu kakama'ika ri komi, Mokole, kami 
mampombeto'oka songka ncombori mami; ri raya 
ngka'ewase'enya, yaku kumepatuju, mesono 
we'aku: Tau metaka mobangke2, baleparu, sako 
watuanya bere'e napoyunu ri pamporongonya 
yaku. Bara nuepe2, nuincani2mo kabere'e 
mbatuamu, mokuja nukama'i mamporongo yaku 
anu sondo watuaku? Mewali kojo, Mokole, 
meratamo ea mataku, meratamo kodi ndayaku, 
meawa banya da ewaince'e da pompau 
ndongoku. Setu pai kaliu2 yaku kubali paunya, 
kamopaisomo ungka ndaya mami, samba'a 
samba'a ja ungka2nya anu narata ndaya nato'o, 
rantani sangkakumo yaku ri iayu, 
kasapamanyamo kubobaki ri wawo atenya, 
tesupamo daa ri engonya, ri nganganya, ri 

talinganya. Ince'e anu kaposioreka ri komi. 
Mewali, ungka ire'e dodongoromo Mokole, 

mampepewoloka jaya nu ada, boi masala naini 
da katebotusinya posiore ntau samboko setu. Pura 
ewase'e, mesono  Mokole: Wenumo siko, 
we'anya, makodi rayamu, bara bare’e? pai 
napaboembi langkaimu? Mesono we'a setu: 
Mayoa yaku, Mokole, pay kupanto'o; 

Ungka mpoyunu2 mami ja kapari2nyamo 
naepe, wa'a ana mayunu anu kakeni2  pai i Papa 
pai i Ine, nyamo manee songka njamaa, bepa 
sangkani kama'i wa'a mbatuanya pai papanya 
mangkadudungi tetala mami, pusamo ruanta'u 
se'i gori mpoyunu2 mami. Setu pai kupanto'o: 
mewali ja kuponcuruka naboembi, kupotempu2 
yoiku, kupotempu2 ta'iku, kupotempu2 daaku. 
Mewali makodi rayaku, Mokole, da ndipaincani. 
Ungka mpampatuwu nu ineku pai papaku yaku, 
bare'epa sangkani ndaboembi, jo tau anu ma'i 
metaka bere'e lenge ndayanya mampatuwu, 
bere'e wowe ndayanya, nepa ince’e maboboembi 
yaku, pindongo! Mesono i Mokole: Kanya 
makodimo mpodago rayamu? Mesono we'a: 
Makodi rayaku, Mokole. Mesono wo’u Mokole: 
Kanya bemo nupojo dampolangkai? Mesono we'a 
setu: Mau ja komi, Mokole, mampepewoloka 
kapari mpowianya. Mesono i Mokole: Kanya 
ndipokono da kuparooka komi posioremi se'i? 
Mesono tau samboko setu: Ma'i ngkabongo ri 
komi, da ndipanto'oka kami.  

Ri raya ngka’ewase'enya, me'anunaka i 
Mokole, nato'o: Ndipedongeka, da kupanto'oka 
komi njau samba’a samba'a: Siko, anu we'a, 
banggantali gaga, bare'e. nupepewoloka ri jaya 
ngkatuwuta, ja mampeunde2ka kabalanganga, ja 
manto'osi anu napokaea nu langkai, rantani 
mopaisomo, bemo ndigori, rantani sangkakumo ri 
iayu langkaimu, natotowakamo ri siko, sakodi 
galisi, kaunca balanganga gaga! Pura ewase'e 
pompau i Mokole ri we'a, nepa nasuaraki wo'u 
tuama, nato'o: Kupeoasi ri siko, nupokono da 
masala, bara bare'e? Njii wawo ntuama setu, 
maka liu2 saluntengku, maka i ngena 
napepewoloka: Aa, yaku se'i napasambalika nu 
Mokole, mokuja se'i2 nawali-mpapakaea wo'u ri 
yaku? Masae sakodi, nepa mesono: Jamo komi, 
Mokole, tampe, kaore ngkabongo ri komi. 
Mesono Mokole: Aa, pepewoloka mpodago 
pesoncimu setu; ne'e nuto'o kaopesi mpau siko, 
ne'e nuto'o kapapanangi siko; petimba 
mpenawa2 riunya kamonconya pai kabare'enya. 
Ane nuepe be nupokono da masala, ne'e 
nuponcalembuka ri kami; ane puramo 

nupepewoloka, masala kojo siko, banya kami 
mampetisala siko, nuepe ngkaliomu salamu, 
incetu da nuto'o. Mesono tuama setu: Kuepe2, 
Mokole, mopu'umo kojo ungka ri rayaku 
pasowanakaku pau se'i: mosaki kupokono, be 
mosaki kupokono.  

Ri raya ngka'ewase'enya, monawa2mo i 
Mokole, napepali ndayamo pura2, yoa pai 
denggo ri tau samboko setu, ncetu pai napanto'o: 
Kuepe2, se'i kita pura2 wa’a ngkabosenya, 
tadongemo pau ncamba'a samba'a ri posiorenya 
se'i, mewali da kuto'o ri suarata kita pura2, tuama 
masala; salanya injau ri peboembinya ma’ai gaga, 
sakodi mate we’anya. Kuepe2 ane da najayani 
mopu'u mbula samba'a, anu opowia, kuepe2 be 
da napokono wa'a ngkabosenya anu tumpu ana, 
we'a setu, sangaya2 da kodi rayanya. Nce'e pai 
kupanto'oka kita: Sawia rayata bara bare'e, 
mopu'u baula samba'a, paikanya ane re'e 
samba’a bara radua narata ndaya kayoanya, bara 
nakoto da mancawani anu kuto'omo se'i, bara 
nato'o jaya nu ada anu kuto'o, ne'e 
ndapombesasambunika, da nakaronga mabotu 
pau anu sanjaya se'e.  

Mewali, mesono wa'a ngkabosenya pura2, 
anu ndalanti, anu bare'e: Kuepe2, Mokole, ewa 
panto'omimo anu da ndaaya, bemo da re'e 
balikinya, bemo da re'e bolosinya, ua komi nca 
mampatuwu tana pai ue, anu manto'oka kita sala 
nguju, sala mpale, masala sangkoro, narataka ri 
pombepepate nu ada setu, puramo ndilele ndaya, 
ndipepewoloka, nepa ndito'oka kami. 
Wa'anyamo ewance'e, puramo pau.  

 
Tau mosiore ri Mokole. 

 
Re'emo tau samboko mosiore ri Mokole, 

momposioreka popaiso, narataka mpepara2 kono 
ri wa'a ntau tu'anya, nato'o ntau radua setu, 
rantani meboboembimo tuama, maboembi 
we'anya. Maka pai napeboembi langkainya setu, 
ewance'i pompau mbe'anya: Siko bara lo'e, bara 
bangke katuwumu pai ngkaimu pai tu'amu pai 
papamu pai inemu, be kuincani, paikanya kami 
santina be kapetambu2ka, kapangore2-karoka 
katuwu mami ri komi santina. Mewali, ungka 
ire'e makodimo mpodago rayanya, setu pai 
napeboembi langkainya. Kapuranya meboembi, 
mompetumbumo we'anya ri wa'a mpapanya pai 
inenya pura2. Ri raya ngkawase'enya 
napojingkimo kojo ntau pura2 pompetumbu nu 
ananya, kaliu2 nasambalinaka ananya we'a setu.  

Yaa, anu tuama se'i wo'u malaimo 

mompetumbu ri wa'a nenenya pai wa'a 
mpapanya, wa'a nja'inya pura2. Mombedongemo 
sambira sambira anu napompetumbuka ntau 
samboko setu. Nce'e pai nakare'emo gombo 
ncisi'a pura2, naro'o: Aginya da sioremo ri 
Mokole kita se'i, da takeni, tapoyunu tau 
samboko setu, da napampetiroka kita nu Mokole 
kara2nya setu, da tapampedongeka panto'o nu 
Mokole. Kodi adanya, jayanya, bangke adanya, 
jayanya, naka sira danto'oka kita.  

Ri raya ngka'ewase'enya naparesa riunya raya 
ntau radua setu; karoonya naparesa, samboko 
se'e mombetubo paunya; setu pai napanto'o wa'a 
ntau tu'a: Aginya da ndekumo kita ri Mokole. 
Ndeku kojo ri Mokole, napoyunu tau samboko 
setu. Kajelanya ri Mokole, rodo potunda ntau 
setu, najujulaka i Mokole pamongo ri wa'a 
mpapa ntau samboko setu. Pura mawaa 
pamongonya, mesono i Mokole: Aa, kuepe2 komi 
se'i bara re'e paumi ndikama'ika? Mesono wa'a 
mpapa ntau samboko setu: Re'e kojo, Mokole. 
Mesono i Mokole: Ane ewase'e, ndipaworomo 
pau, da kupadonge, bara pau mposiore, bara 
banya, da kupaincani. Mesono wa'a mpapa pai 
ine ntau samboko setu: Kuepe2, Mokole, pau 
mposiore anu kakama'ika se'i. Mesono wo'u i 
Mokole: Yaa, i semamo anu dompau riunya ri 
komi se'i? Maka be kuincani mampeole imbe'i 
anu sambira. Mesono tau setu: Da kuto'o ri komi, 
maka ri tau anu samboko, anu motada, banyapa 
kami inenya pai papanya anu motada se'i, 
kapetumbu ngkabongo ri komi, kaore ngkabongo 
ri komi, tau se'i da ndipetiroka kami anu mayoa 
pai anu modenggo, kakodi ncalanya pai 
kabangkenya, komi daincanika kami. Mesono i 
Mokole: Ara yaku yau da mamparesa tau setu? 
Mesono ine pai papa ntau samboko setu: Kuepe2, 
Mokole, ewaince'e. Mesono i Mokole ri tau setu: 
Yaa, ane ewase'e, ndipompaumo, tau samboko, 
da kapampedongeka paumi. Tuama bara we'a da 
mompau, ndipompaumo, da kupadonge.  

Sangari mompau riunya we'a setu, nato'o 
mpompaunya ewase'i: Da kuto'o ri komi, 
Mokole, ungka ri porongo mami ma'ai 
mpobangke2 langkaiku se'i, mampeunde2ka 
kalo'e ntau se'e santina, ungka ma'i ngkainya pai 
tu'anya, setu pai monggantali yaku, rantani yaku 
ja naja'ati; pobangke2nya langkaiku setu; 
wa'anyamo se'e pompauku, Mokole, da 
ndipaincani. Mesono i Mokole: Mokuja pai 
nurampe tu'anya pai ngkainya, langkaimu setu? 
Mesono we'a setu: To'o ja ri pobangke2 nu 
langkaiku se'e, ince'e pai naka ewancetu kanjo'u 



	 269	

mpauku. Ane be mobangke2 langkaiku, be da 
mesuwu pauku maja'a; mewali ri pesuwu 
mpauku maja'a, me'anunaka langkaiku, 
natimboyu yaku njoi wo'oku, natimpalu wo'u, 
kono ri kompoku, kuponcuruka rata se'i2, sako 
anaku mayali, kuporengke2mo ju'a setu, ndikita 
komi pura2 pompomadusuku, powia nu 
langkaiku setu. Wa'anyamo pauku ewance'e, 
Mokole. Da kumalaimo njo'u moturu, bare'emo 
madago kompoku. Mesono i Mokole: Io, anaku, 
palaimo.  

Ri raya mpalainya setu, jela ri banuanya, 
tebubumo wo'u daa, jo napopago2 ntau, sakodi 
mayali inosanya. Ince'e pai napanto'o nu Mokole; 
Pompau wo'u siko, langkainya, da 
kupampedongeka, da kupaincani montimba 
kayoanya pai podenggonya, kayoamu pai 
podenggomu. Ungka ire’e mompaumo kojo 
langkainya setu, nato'o: Ewase’i, Mokole, mau ja 
ndipepewoloka ri pompetumbunya ri komi, 
nato'o yaku mobangke2 pai tu’aku, pai ngkaiku; 
nyau komi, da kodi rayami ane ewancetu powia 
ntau; yaku wo'u, be da kupojo, rapanya, da 
molanga ri si’a, ua tinjamo paunya, da 
ndipaincani, Mokole. Pauku be wo'u marate. 
Meoasi i Mokole: Tandonyamo paumu? Mesono 
tau setu: Tandonyamo.  

Ri raya ngkawase'enya dodongoromo i 
Mokole, maka mampepewoloka ewaimbe’imo 
jaya nu ada; kaneenya pai kanga'anya, da 
pabotusiku posiore ntau samboko se'i. Pura 
sangkawila raya pompepeweloka nu Mokole 
ewase'i, mompaumo, nato'o: Se'i kita pura2, 
mokole pai watua, ine pai papa, tu'a pai ngkai 
ntau samboko, ja pangkitaku yaku, tuama anu 
masala, samba’a baula salanya, mesompe anu 
aono. Maka tau setu masala sangkoro, tundainya 
ewase'e, paikanya nyamo kuto'o ewase'e, ane 
re'e pangkitami jaya anu monco, anu mayoa, da 
ndapaworo samba’a samba'a, da ndarangani, da 
ndayali saga'a ri panto’oku. Ne'e ndisambunika, 
apa rongonya njo'u bepa taincani da katuwunya. 
Mesono ine pai papa ntuama setu: Kuepe2, 
Mokole, anu ncetu, kapetumbu ngkabongo ri 
komi, kapekipetiro ngkabongo ri komi, banya da 
ndipanto'oka kami: kamonconya pai kayoanya? 
Kanya se'i da ndito’okamo kami kuepe2, 
banyamo anu ndasapu2, maka komi tau anu 
mantangke balara, mangkekenisi tana pai ue. Jo 
janjinya da ndito'o, sambuya, bara ruambuya, da 
karata nu baula, mowawo aono. Mesono i 
Mokole: Uayumbengi wawase'i rata bapela, 
nawawa ntuama ri wa'a manianya pai eranya, 

maka be taole2 boi mate ncoroba anu naboembi 
setu. Ane mate, da ndakarianikamo; sakodi 
ngkadago yau ane be mate. Wa'anyamo 
wawase'e.  

 
Pau mposiore ri Kapala, tau anu malogesi 
sombori nto porongo. 

 
Tatogo tau malogesi raya banua nto porongo, 

samba'a we'a, radua tuama, ri tempo mpomota. 
Mewali ri pomota se'e, re’e tau ungka ri salipunya 
ma'i momota ri lipu ntuama radua. Ri raya 
mpomotanya ane ngkinowiamo, malaimo we'a 
setu yore ri lipu ntuama radua pai tau tu'a ntuama 
radua. Ri raya ngka'ewase'enya 
mombemberatamo pai tuama radua, paikanya 
riu2nya napomberataka tuama anu sangkanimo 
bemba. Ri raya mpomberatanya, motengeamo tau 
radua setu, ua lawinya ri raya banua ntuama 
bemba kayore ntau radua setu, banua ntama i 
ntuama bemba, rantanimo gau sala napowia. 
Pampowianya gau sala ri raya ncombori 
ntamariya, napompoyunu we'a ungka ri salipunya 
pai se'i wo'u ri potengea ntau setu re'e samba'a 
ngalitau, 15 nta'u tinuwunya, mobale2 pai tuama 
bembamo sangkani. Ri raya mpobale2nya 
sondomo wuti2 nato'o ntau radua setu, ua 
lawinya naincani i Ngalitau anu 15 nta'u 
tinuwunya kare'e ntengea i nTuama Bemba. Setu 
pai napanto'o: Aa bale, bara madago yaku da 
njo'u ri tengeamu? Ja wuti2 nato'o. Mesono i 
Tuama Bemba: Madago, bale! Mesono muni i 
Ngalitau; Aa bale, maeka rayaku! Mesono i 
Tuama Bemba: Ne'e ipu rayamu, bale, njo'u ri 
tengeaku setu. 

Ri raya ngkawase'enya, ndaincani raya 
ntuama ngalitau wo'u katuwunya aa, manoro 
marameda rayanya maendo2 anu da mewali ri 
gau setu. Njo'umo kojo, napowiamo gau sala, ua 
napepokauka i nTuama Bemba, napetujuka. Roo 
napowia gau sala i Ngalitau pai we'a ungka ri 
salipunya, me'anunaka i Tuama Bemba, 
mompetumbu ri wa'a nenenya pai papanya. 
Pompetumbunya setu, ja yoanya anu 
napatongawa, ja podenggo i Ngalitau anu 
nasowanaka. Be nasowanaka anu gau salanya pai 
we'a ungka ri salipunya setu. Maka pepokono i 
nTuama Bemba da naparumpa ncaki i Ngalitau. 
Jingki raya ntau ri lipu setu madonge 
pompetumbu i nTuama Bemba, maka lawinya tau 
madongemo Nuntu ngKatuwu salipumo se'e. 
Pagonya wo'u re'emo jaya mayoa anu ndatuju 
wa'a guru pai pandita. Bangke wo'u raya i 



	 270	

Nglitau da malulu songka anu mayoa; mokuja pai 
naka'ewase'e porayanya?  

Ri raya ngka'ewase'enya mesono tau pura2: 
Aginya da ndapekitima wo'u i Ngalitau da 
ndapampedongeka paunya, bara monco, bara 
bare'e pompetumbu i nTuama Bemba. Paikanya 
da ndapekitima wo'u pai Tama i nTuama Bemba 
anu keloge somborinya, nalogesi i Ngalitau pai 
we'a anu ri salipunya. Mewali kojo ungka ire'e 
napekitima tau radua setu. Ndaparesa i Ngalitau, 
nato'o wa'a ngkabosenya, kapala pai pasule: 
Monco kojo ewa napetumbu i nTuama Bemba ri 
kami, anu mewali ri raya banua nTama i nTuama 
Bemba? Siko pai we'a ntau salipunya ma'i 
momota, malogesi raya banua nTama i nTuama 
Bemba? Mesono i Ngalitau: Monco kanaa, 
paikanya ane ncetu ndipepali ri yaku, 
kupangakuka, monco kojo palogesi mami 
sombori nTama i nTuama Bemba, paikanya 
ndipedongeka, da kupanto'oka komi 
pontepu'unya: Riu2nya anu mewali ri raya banua 
nTama i nTuama Bemba, i Tuama Bembamo se'e 
mampowia gau sala, maloge2si sombori 
ntamanya. Mewalimo wo'u ri pobale2 mami 
sondomo kojo kapasimbaju2 pai i Tuama Bemba, 
ndaincanimo raya ntau simbaju tuama; anu nakita 
nu mataku pai nadonge ntalingaku, kupeoasi ri 
Tuama Bemba bara monco gau ntau setu pai ana 
we'a ntau salipunya. Mesono i Tuama Bemba: 
Monco. Nce'e pai kupanto'o, kuto'o mpowuti2: 
Aa bale, bara madago yaku wo’u da njo'u ri 
goyalimu setu? Monawa2 i Tuama Bemba, maka 
anu nanawa2, ane tebaanaka raneo gau sala 
mami se'i, da magulasi agama, banya ja yaku da 
masala, da masala pai si'a. Ri taya 
ngka'ewase'emya na'ioka kojo, paikanya yaku 
se'i maeka rayaku, moi ja da masala. Mesono i 
Tuama Bemba: Aa, ne'e nupokaeka, njo'umo! 
Njo'umo kojo yaku, malogesi raya banua pai 
sombori nTama pai Tete i nTuama Bemba.  

Mewali, kanadongenya wa'a ngkabosenya 
pura2 kanjo'u mpau setu, mesono Kapala pai 
Pasule: Kuepe2 anu ncetu, se'i siko, Tama i 
nTuama Bemba, ewaimbe'i panawa2mu? 
Nupokono da malulu ewa da panto'o mami? 
Mesono tau setu: Bara da kupokono, bara bare'e, 
ndisowanaka - paumi, da kupangadonge. 
Me'anunaka Kapala pai Pasule pai kabosenya 
pura2 : Pau se'i pampedongeka mami pai 
pampepewoloka mami kono ri jaya nu ada 
pelogesi i Ngalitau pai tau ungka ri salipunya, 
napoaju2 yoa pai denggo pai pinoanamu i Tuama 
Bemba. Ane nupokono da panto'o mami, da 

tatima pu'u nu ncala mpale, mbula samba' a, da 
nawaika siko mpinoanamu i Tuama Bemba, da 
napojuyu pai i Ngalitau. Paikanya maka maya 
ndakamba: ane re'e mbula, mbula samba'a; ane 
bere'e mbula, ja dula anu re'e, dula samponga 
kamba mbula samba'a; ane bere'e dula, ringgi 
samba'a, kamba mbula pai dula ungka2nya. 
Ungka2nya ane ringgi samba'a, anu re'e 
ince'emo da nawaika siko i nTuama Bemba pai i 
Ngalitau, da napote'a'alima tali2 samba'a tau.  

Mesono Tama i nTuama Bemba: Tampe, ane 
ince'emo jaya nu ada peloge2si ntau raya banua, 
yaku be bara da kuto'o ewaimbe'i, ja ne'e wo'u 
kanaa, podo yaku da malulu jaya setu, podo pu'u 
nu anu sala mpale, kawisoonya naini re'e wo'u 
anu santukanya, boi napojaya nu baula, 
mamtimamo pu'unya ri anu masala sangkoro. 
Ane pura2 tau da malulu jaya ewa yaku, puramo 
setu. 

 
Pau mpombesuro ri kawara lobo. 

 
Sangkani liumo linggona ri lipu ntau, yore ri 

lobo. Kayorenya ri lobo se'i, wara lobo nakoni nu 
apu mpoapunya. Paikanya ronga nakita linggona 
setu, nabubusi, mate muni apu. Ri raya 
ngkawase'enya, mangkoni, roo mangkoni, 
sampowuro2 mompakoroka malai. Ri raya 
mpalainya wailo'u taliwanua ri lobo, naolesaka, 
waramo sakodi lobo, nawarasimo linggona anu 
yore ri' lobo setu. Waindeku napetumbu ri 
Kabosenya, nato'o: Lobota roo nawarasi linggona 
anu liumo ngena sindeku. Mesono Mokole ri lipu 
setu: Aa, tokuja setu? Mobangke2 ngkatuwu! 
Ndeku lulu, to'oka da nawai baula samba'a 
pawarasinya lobo ngkaita, pombarasi lobo 
kaperapi. 

Melinja tau suro, naratamo ri wotesa tau 
mombarasi lobo. Liu2 njo'u motunda ri sorinya. 
Meoasi tau mawarasi lobo: Aa, maka komi se'i ja 
masusa2 pelinjami. Bara re'e nono linjami? 
Mesono taliwanua: Io, kami se'i napokau i 
Mokole ma'i mangaluluwaka komi, manto'oka 
komi gori ngkayoremi lai lobo ngkai pai tu' a 
mami. Roomo ndiwarasi, nepa ndipalaika, bare'e 
ndito'o2 ri kami kawara lobo. Setu pai 
ndapampokau ngKabosenya kami manto'oka 
komi masalamo, bangke salami; samba'a baula 
da ndiwai, pawarasimi lobo setu, da kano'o2mo 
kama'i mami se'i. Mesono linggona, to pombarasi 
lobo: Io, kadongemo, pombalili wailo'u, 
petumbuka Kabosenya.  

Jela ri Kabosenya, napetumbu nto posuro pau 

ntau mawarasi lobo. Pura napetumbu, mesono 
Kabosenya: Kanya be da nawalili pau setu? 
Mesono tau suro: Sangaya2 nagombo2mo, tau da 
ma'i mawalili, ri taliku mami wasima'i. Bare'e 
masae jela kojo tau nasongka ntadulako nu 
linggona au mawarasi lobo, sampuyu tau 
nasongka, ewaince'i nato'oka: Se'i komi sampuyu 
kusongka, da lo' u mawalili pau, da masili suro 
nu mokole ri lipu tunjau. To'oka i Mokole, ja sala 
nu ananggodi moapu, be nato'o2 ri tau mose; 
kawara nu lobo setu sako yaku be kuincani, nepa 
kudonge, nepa saluntengku, ratamo tau mosuro, 
napokau i Mokole. Kanya sa anu ince'e kaliu2 
tekemo ri baula samba'a, narampemo ungka ma'i 
tu'anya, ungka ma'i ngkainya anu mampotumpu 
lobo setu. Nce'e pai napamperapi baula samba'a 
da tasompoka sala nu ananggodi moapu. Kuepe2, 
banyapa ncetu jayanya, banyapa ncetu adanya. Ja 
wa'anya: kenika Mokole se'i dula samponga, 
kamba mbula samba'a, ua ja sala nu ananggodi, 
banya sala ntau mose. Nu ada ne'e 
nda'engke2waka gaga, boi napomanawu ntau, 
nakeni ngkasae2nya raneo.  

Njo'umo kojo tau mawalili suro, rata ri lipu, 
mepone ri banua kandate nu Mokole, anu 
mampokau suro riunya ngena. Ja rodo potunda 
ntau sampuyu, mawalili suro setu, kaliu2 
mompaumo samba'a ri anu sampuyu setu, anu 
roomo napapolako ntadulakonya ungka ri wotesa. 
Kasowa mpaunya ewase'i: Ja wa'anyamo se'i, anu 
kakama'ika ri komi, ewa karata ntau masuro 
kami, ewa gori ngkawara nu lobo anu kakayore, 
kanya ince'emo sa napapaworomo ntau setu ri 
tadulako mami, samba'a baula kawara lobo ntau 
piamo. Mewali, ungka ire'e saluntengkumo kojo 
tadulako mami pai wa'a ngkami pura2 anu 
bosemo, maka tundainya ewase'i: Kami wa'a ntau 
bose bare'e re'e kaincani gori ngkawara lobo 
setu, maka ja podo wa'a ananggodi anu 
ndapokau moapu, bara ince'e mawarasi, 
paikanya kaliu2 tekemo ri baula samba'a, aa, ipu 
raya ntadulako mami. Setu pai napanto'o 
ntadulako mami ri pampapolakonya yaku da 
mamparata, da mampaworo pau ri suarami, da 
ndipaincani bara jaya nu adamo kojo, nau ja 
ananggodi masala, da napojaya nu baula 
samba'a? Ince'e wo'u kato'o ri komi, bara banya 
wo'u ada ndi'engke2waka, bara suka2mo nu ada 
ungka i sima'i, komimo danto'o.  

Ri raya ngka’ewase'enya njii Kabosenya 
ntaliwanua setu, mampepewoloka anu narumpa 
mpau ntau anu napapolako ntadulakonya ungka 
ri wotesa. Kasae mponjii2nya, Kabosenya 

ntaliwanua, setu pai napapatua ntau anu 
napapolako: ntadu'lako ntau anu mawarasi lobo, 
dula samponga, kamba mbula samba'a. Ja 
katudunya dula samponga setu kaliu2 mombelulu 
pai paunya. Ewance'i nato'o: Ja pangkita 
ntadulako mami anu ndate ri wotesa, anu 
mampokau kami sampuyu, mangampapolako 
yaku, intulaumo jaya nu ada, kamba mbula 
samba'a, ndipokono bara bare'e, ja pangkita 
ntadulako inami anu ndate ri wotesa, incetumo 
jayanya, banyapa ri baula samba'a, apa lobo setu 
banya ja komi tumpunya, ua kono, ndito'o, tau 
tuwu riunya, sako kami kapongkai kapotu'a anu 
mampotumpu lobo setu.  

Ungka iretu pohomo Kabosenya ntaliwanua, 
madonge pabambaresi ntau ndapapolako. Masae 
sakodi, nepa sowa paunya: Ja wa'anyamo setu, 
anaku, takomo ndeku, petumbuka tadulakomu, 
ua kita santina2, santana2, saue2, santu'a2, bemo 
da sondo pau mami, da katarimamo anu ncilau 
se'e; tampe, jaya nu adamo. setu, bare'e kita ja da 
ewa mowailo, ja roo ndapolo, ndato'o wo'u 
sanjaya; ja wa'anya, ja ewance'e. Pepetumbuka 
tadulakomu! Meoko tau sampuyu setu, kiro2 
mena'u, tudu ri tana, kanjo’unyamo malai Rata ri 
tadulakonya ri wotesa, napetumbu wela nguju, 
wela mpau Mokole ntaliwanua pai pau ntau se'e 
sampuyu anu mawalili suro. Ja butu nadonge 
ntadulako se'e ri wotesa, mobahahamo, nato'o: 
Mama, mama, tampe, nakoto i bale, Mokole 
ntaliwanua, marumpi paumu? Kalo'emu 
mabambaresi, mama, mama!  

 
Pau mpo’alubiru ri giwu. 

 
Ntongo tinuwu i nTa nCuigi ri tana 

ngKadombuku, melinja sangkani i Ta nCuigi 
mopagiwu ri tana mPalande. Sondo tau 
napoyunu, re'e tesampuyu yabi, sa'e 
pomekoyonya, sa'e pinoananya, re'e wo'u anu 
maubaka watutunya. Palainya setu, napelempo 
tana Lage, tana Onda'e, ratamo ri tana nTo 
Palande pai Lamusa. Karatanya njairia, meari ri 
Tando nCalae pai ri Tampe Barati, ruambuya ri 
lipu setu, maka njairia napangantada palai2nya 
mopagiwu ri anu salipunya. Njo'u ri Tando 
ngKasa, njo'u ri Porotu'a, ri Pancawu, ri lipu anu 
mosu sakodi ungka ri Tampe Barati. Kanjo'u2nya 
ri lipu setu, madago kojo pampolinggona ntau, 
maka maeka rayanya; i Ta nCuigi setu tebambari 
kalo'enya mopagiwu. Mewali re'emo sa'e anu 
moinda podo sancaja sinci gurinda, alima see 
olinya, se'i2 pompesingaraka i nTa nCuigi, 

ndakeni ri ada ngka'alubiru, naperapi baula 
samba'a, sampotogamo tondunya. Nasompo ntau 
setu, maka boi naponcuruka ntau salemba setu, 
nagiwu, nauja mpatutu. Re'e wo'u sa'e ri 
popangaya ntau ri yununya, samba'a baula 
pontepu'unya, napelumpaka nTa nCuigi, radua 
baula, napombancuka i nTa nCuigi tatogo baula, 
jamo namayari ntau ri kaeka ndayanya. 
Kasingkandomu baula i nTa nCuigi ri Tampe 
Barati papitumo mba'anya, banya manto'o 
papelinggonanya, sa'e manu, sa'e mbula, sa'e 
wawu, maria ngaya anu nawai ntau nape'uruka, 
da nakane'e nasingara i nTa nCuigi, nauja 
mpatutu, pai ncetu bare'emo tongawa. Maka 
pura2 jaya ngka'alubiru.  

Pusa ruambuya ri Tampe Barati, 
mompakoroka si Ta nCuigi pura2 pai wa'a 
yununya, nakeni mpombalili wailo'u, mawote 
Laa, mano'o baula papitu; banyamo ri Onda'e 
kanjo'unya, woro ri Ra to mPada, meari ri Panjo 
ngKuni pai ri Mamburese, lipu nu mokole nTo 
Pada, i Ta nCaoa pai i Ta Mompeindo pai i Ta 
nTolapi. Sangkarata i Ta nCuigi ri tana pai lipu 
ntau setu, napelinggona nu baula samba'a. 
Pearinya ri tana ntau setu ruambuya maposo, 
maka pai napeari maposo2 ruambuya ri lipu 
Mamburese, natunggai da njo'u mopagiwu ri 
Tempa, ri Pu'u mBana, ri Perere, wa'a lipu nTo 
Pada pura2 naliwuki, narataka ma'i Buyu Mapipi, 
pelao mpopagiwunya, natada ungka ri 
Mamburese. Inda ntau setu ja sala nguju, anu 
ndato'oka mopu'u manu samba'a, napapewali 
mbula samba'a, napelimamo wo'u jaya nu ada 
anu sala mpale, nawaika sala nguju, 
mampopontu mbula samba'a. Sa'e tau moinda ri 
mbula samba'a, sala mpalenya, mantima bangani 
nawu, ira mpapaya santake, napopagiwuka i nTa 
nCuigi ri ka'alubiru, napapojaya ri lima, naperapi 
baula samba'a. Napelima wo'u i nTa nCuigi jaya 
nu ada masala sangkoro, mopu'u baula samba'a, 
nawaika jaya nu ada mbula samba'a, nabayari 
ntau setu pura2 gori mpepokono i nTa nCuigi.  

Singkandomu pura2 baula mpopagiwu i nTa 
nCuigi, mosumo togompuyu, manto'omo da 
mombalili ri tananya ri Kadombuku, maka 
sondomo rasinya; mawilamo rayanya pai wa'a 
yununya maroo2 ri tana nTo Pada, mangilumo 
ngisinya mangkoni2 bou pai kosa nTo Pada, 
mariangkanimo wo'u natimpoyasi nu baru nTo 
Pada pai pongasi pai ara, mompalakana 
mpodago2 pai wa'a ntau ri Rato mPada anu 
nakenika alubiru; ja juyumo, ja golamo palakana 
ntau setu, maka mampangulisi papeaga2inya ri 

ka'alubirunya tau setu: Naperata nu anu 
momperata, anaku; kuepe2 ane re'e tuwu2ta 
raneo, anaku, da momberatapa sangkani kita. 
Pemate ndikoto manta'a, anaku, kasangkompoku, 
ja ne'e boi bare'e ndipapadongeka yaku ri tana 
ngKadombuku, ri liputa ri Taliboi. Moncoyo 
ndikoto manta'a, anaku, kasangkompoku ri tanata 
ri Rato mPadamo se'i ja ne'e boi be 
ndipapadongeka yaku. Tengke ndikoto manta'a, 
ja ne'e be ndipapadongeka yaku pai wa'a ntinata 
pura2 ri lipuku ri Taliboi. Kukoto, be kukoto, 
naperata nu anu momperata pura ewase'e, ja ne'e 
be tesii ri talingaku pau anu ungka ri komi. Maka 
ane tesii yau ri talingaku, ja manu buta samba'a, 
anaku, da kusokoka komi, ja ira laumbe santake, 
anaku, da kupupuka komi pai wa'a 
ngkasangkompoku ri Rato mPada se'i, da kukeni 
waima'i. Tuarapa kukoto mampepali mbula bara 
wawu, sakodi ngkadago yau kukoto wo'u 
mampepali baula da kukenika komi, ane towote 
paumi ri yaku, ri tana ngKadombuku. Mesono 
wa'a nTo Pada pura2, anu madonge pasimbaju i 
nTa nCuigi setu: Ee ole, ma'ai ngkamonco paumi 
setu, ja tau lambaka pai bare'e da naincani, ja tau 
lambaka pai bare'e da nadonge wa'a mpatujumi, 
Papa i nDori, ja tau katanunyamo, be wungka ada 
pai bota talinganya, na'oamo mobota2 
mompedongeka pai be da nadonge.  

Pura pompaunya ewase'e; mompakorokamo i 
Ta nCuigi, da malai ri tananya. Melinjamo tau 
setu pai wa'a yununya pura2, baulanya nano'o, 
manunya nasoko, sa'e mancalili ara, anu 
napepapoiwoka nTo Pada. Palainya ungka ri 
Mamburese, ja podo megencu ri Panjo, ntongo ri 
Padapa, ri wingke Laa, ruambengi karoo2nya, 
ntongonya napolinggona nTo Pada. Ungka ri 
Panjo ngKuni malaimo, nawote muni Laa, nawote 
Yaentu, natotoka tida ntana nTo Lage pai To 
Pakambia, nepa sowa ri sori mPombala; ungka ri 
Pombala sowamo ri tana nTo Lage, ri satobu tana, 
ponjoa mpada, Kalejoa to'onya. Sambengi njairia, 
yore, bangke reme nepa mowuro, rata ri Watu 
nTo Borie, ri pu'u ntana Wawo Lage, ii wingke 
nCina'olea, re'e liku napapoto'o i Langke Robu 
pua, Tabayombe. Lairiamo wo'u karatanya, 
powuronya ungka ri Kalejoa. Ri wingke 
nCina'olea setu re'e wo'u saogu banua bangke, 
banua nTu'a i nTa Badeka, lairiamo pepone i nTa 
nCuigi pai wa'a yununya pura2, ruambengi 
karoo2nya lairia.  

Osamo tojonya melinja, natilamo baula ri 
wa'a ntau napoyunu. Re'e sa'e nawaika aopo, 
re'e sa'e nawaika tatogo, sa'e radua, sa'e 

samba'a. Pura ewase'e; nepa mompau wo'u i Ta 
nCuigi ri wa'a ntau napoyunu: Ja wa'anya, se'i 
kita da ntamompalakanamo mpodago2 ire'i, wa'a 
nu anaku, da ndipaincani, saga'a kita se'i da 
simpoyunupa pai yaku wasilo'u, da jela ri tana 
ngKadombuku, saga'a kita se'i da tamoga'a2mo, 
da kamoga'a2mo ire'i. Paikanya da kuto'o yau ri 
komi, da ndipadonge, da ndipaincani: Sakodi 
sabangke rasita pambai nu lamoa d linjata 
sampali se'i, ndikitamo, takitamo, pai kabuya 
ndayaku pai katowe ndayaku ri komi wa'a nu ana 
anu kupopoyunu, malempo2 buyu, malempo2 
yombo, malele2 rato, mancende2 woto, narataka 
muni ri tana Lage se'i. Ndiepemo, ndikitamo 
pura2 rayaku ri wa'a ngkomi, bara ja 
ndipobinengko, bara ndipokawongko, ane 
sangkani wo'u raneo kuboo, komi wa'a nu anaku, 
wa'a ngkasangkompoku, da malai wo'u, da 
mampepali anu bare'e ri kita, saretu rayami 
samba'a samba'a, anaku, da ndipaincani. 
Ewase'emo pauku ri komi; kami da wasilo'u, 
komi da wasindeku, paikanya ane be mayui inosa 
mpinatuwu anu kuwaika komi, raneonya da 
kudonge, da rata paumi ri yaku, da kupaincani 
mancawani, mabolosi muni, da ndipaendo2 
yaku, nakane'e binengko komi, wa'a nu anaku 
kupopoyunu. Pura paunya ewase'e, nepa mewali 
moga'a2. 

Ri raya mpoga'a2nya, napoyunumo i nTa 
nCuigi anu lawinya To Kadombuku katuwunya, 
rata ri tananya, ri uenya, maroo2mo lairia, 
mompopopea, mompomata2 palakana ntau se'e 
pai To Pada. Be masae re'emo kojo rata pau nTo 
Pada mampetumbu da potengke, mangkeni oyu 
da napaincani imba mbengi da pewali ntengke ri 
Rato mPada. Rantani ratamo kojo ri imba mbengi 
mata ntengke ri Rato mPada. Lo'umo kojo i Ta 
nCuigi pai wa'a yununya, nano'o baula samba'a, 
naposintuwuka pai To Pada. Karatanya ri Rato 
mPada,  ma'ai kojo kawongko ndaya nTo Pada, 
maka be nalewa i nTa nCuigi ewa tando 
mpalakana owi. Monco kojo ewa anu nato'o, 
rantani pusa tengke, mombalili i Ta nCuigi 
waima'i.  

 
Tuntu nTo Lage mampo’iwalisi baru, mombejoka 
ri ara lombea, Lage mombelage-lage 

 
Ntongo katuwu i nTa nTorangka pai i nTa 

nCimpontu, Ta nCimpontu lipunya ri Kaloloa, i 
Ta nTorangka ri Lepati kare'enya, Boyanya ri 
Polega Boti, boya i nTa nCimpontu ri Tadawagi. 

Malai molepasi watua i nTa nCimpontu, i 

Meruma pai wa'a yununya. Malai wo'u molepasi 
watua i nTa nTorangka, i Ta Mompuse pai wa'a 
yununya, bangani mPolega Boti pai Lepati. Kasae 
mpelinjanya se'i, maria mpu'umo konau anu 
nalepasi mbatua ntau radua setu, rantani ratamo 
ri sampu'u konau anu bare'epa ndalepasi. 
Me'anunaka i Meruma, watua i nTa nCimpontu, 
najompo konau setu, nepa napalaika. Ri raya 
mpalai i Meruma, rata wo'u i Ta Mompuse pai 
yununya, watua i nTa nTorangka. Kanakitanya 
konau anu najompo i Meruma, ngkende napone, 
nalepasi, nepa malai ndeki banuanya. Ri raya 
ngkawase'enya ratamo wo'u i Meruma, tumpu 
mpojompo riunya, naolesakamo roomo nalepasi 
ntau. Me'anunaka wo'u  i Meruma, ngkende 
mepone, naore porombi, toku, toku narombi. 
Pura ewase'i, kiro, kiro mena'u, paya ndeki 
banua. Ungka lairia ratamo wo'u watua i nTa 
nTorangka, ngkende wo'u mepone, toku, toku 
narombi, liu napepaso, bara re'e uenya. 
Kawawase'enyamo pampombeajo2 ntau rualipu 
setu, rantani napatanamo i Memema baru setu. 
Me'anunaka To Polega Boti, njo'u nasari, 
nakojoti, me'anunaka To Kaloloa, njo'u nasari, 
nakojoti, mewali kare'e baru setu ja sari 
mpombesari2, maka mombelulumo pai rombi 
mpomberombi2 owi.  

Sangkani simpadopamo ri pu'u baru To Polega 
Boti pai To Tadawagi, mompau tau setu, mesono 
i Meruma pai wa'a yununya, nato'oka i Ta 
Mompuse pai yununya: Petumbuka wa'a mpue 
tu'aku, wa'a mpue tu'ata: se'i bulawa santubi, 
kawai kabuya ndaya mami, aginya kami da 
mancari, komi da montanande, da nakane'e 
mewali ri kara2. Na'ioka mbatua i nTa nTorangka 
setu, paikanya ndaincanimo watua katuwunya, be 
napepewoloka da kaja'a ntana pai ue. Bulawa 
anu santubi ja nawunca ri raya mbatutunya pai 
pau anu nawai i Meruma be napojo mampau ri 
Ta nTorangka. Ja wa'anyamo anu napetumbu ri 
Ta nTorangka, ja podo pau anu maja'.a: Watua i 
nTa nCimpontu marampa baru mbatuami. Barumi 
nasari i nTa nCimpontu.  

Ri raya ngkawase'enya, aa, maja'a kojo 
katedikanakanya; napombeajo2mo baru setu, 
rantani maramedamo raya sambira sambira, 
samba'a samba'a. Me'anunaka anu sambira, 
natima panga, napasintolioka ewa tondu mbula, 
nabalitondu mbayaa nTo Mata Eo panga ngkaju, 
samba'a wo'u napasintolioka ewa baula 
ndakalekeri, nepa naluka ri pu'u baru setu; 
posokinya setu, ane ma'i wo'u anu ri sambira 
mancari baroe setu, da naposaki samba’a mbula, 



	 274	

samba'a baula, saki ntau anu mancari, ka'ai 
ngkaroso.  Sima'imo wo'u anu sambira, ma'imo 
wo’u dancari, naolesaka silau kalekeri pai panga 
ndabalitondu moloe2 ri konau setu. Napone, 
nasari baru; roo setu, malaimo ndeki banua, 
petumbuka i Ta nCimpontu ka'ewaimbe'inya anu 
nakita ri pu'u baru. Mesono i Ta nCimpontu, 
nato'oka wa'a mbatuanya:  Aa, nyamo bangke 
rayata dokasangkompo, denene, depapa, pai 
tampe, ane tau setu be mampoyo ndawaika ada, 
be napeeli, be nalinga, kita wo'u ne'emo tapeeli, 
ne'emo talinga ada.  

Setu pai nakaliu2 mogombo mancuwe toyu 
manu. Liu nasupe, mboo mepomai ri Yombo 
mPatasi ri sori mPolega Boti, tau anu maroo2 ri 
dodohanya: nakeni nTo Kaloloa, nakadoroka, 
tatogo wo'o ntau nale'o. Ungka ire'e nepa 
saluntengku To Polega Boti pai To Lepati, 
matemo tau. Ee, pai napoguagai, ungka ire'e 
wainjo'umo To Lepati pai To Polega Boti, ware 
samba'a tau, anu i nTa nCimpontu. Meewa To 
Kaloloa, ware wo'u samba'a tau, anu i nTa 
nTorangka; ja montolo. Anu mate setu: i Tambale, 
i Yama nCuka. Ungka iretu nepa menau To 
Kaloloa, maka sondomo gaga tau anu 
mampoyunuki To Lepati pai To Polega Boti, 
ntanoka To Wingke mPoso, To Pebato, To Wawo 
nDoda. Setu pai napangkeni wo'u ri wumbu 
ngkanta tau santina saana, rantani narataka 
ngkadago muni ntana pai ue. 

 
Pau ka'alubiru, mompowia gau sala, maijaki 
nganga nja'inya. 

 
I pua tuwu tau aopo, tatogo anu bangke, 

samba'a ananggodi. Ri tau aopo setu, samba'a to 
peijaki raya nganga ntau tatogo. To'o ntau 
samba'a setu: i Malumpa'i Ada; anu tatogo tau 
saana, karoo2 ntau aopo setu salipu2. Ri raya 
ngkaroo2nya re'emo songka wa'a ngkabosenya 
da manta'a gawe ri lobo. Roomo naimba wengi, 
bare'e masae rantani ratamo kojo ri imba mbengi 
anu napakanoto ntau pura2, ri santongo setu 
bare'epa mewali tato'o susa, napowiamo i 
Malumpa'i Ada ada ngka'alubirunya, maijaki raya 
nganga ntau tatogo setu. Maka anu tatogo setu 
samboko saana. Mowongo2 i Malumpa’i Ada pai 
we'a i nCamba'a2 Ananya. Masae2 ungka ire'e 
napesasambunika ntau radua setu pampowianya 
gau sala ri langkai, i Samba'a2 Ananya, paikanya 
nakeni ncae2nya, nakoni mbuyanya, nakoni 
ndemenya, naposandongemo ntau anu ri 
sambalikunya poada i Malumpa'i Ada pai rongo i 

nCamba'a2 Ananya. Setu pai napampetumbuka i 
Samba'a2 Ananya wo'u. Ja butu nadonge, mapari 
kojo rayanya mampepewoloka powia2 i 
Malumpa'i Ada setu, rantani ratamo ri mata ncusa 
ri lobo setu, ntongonya mowia gau sala i 
Malumpa'i Ada pai rongo i nCamba'a2 Ananya.  

Masae2 sakodi, madoromo tau moende, 
laumo wo'u tape radua setu moende, i Malumpa'i 
Ada pai i Samba'a2 Ananya, ja rongonya ndate ri 
banua. Madoromo mpodago poende ntau, liumo 
ntongo wengi, naolesaka i nCamba'a2 Ananya, 
bemo njau i Malumpa'i Ada; masaemo 
kapayanya, ntanoka ndatemo ri raya 
ncomborinya, mampowia wo'u gau sala pai we'a 
i nCamba'a2 Ananya. Kiro mena'u i Samba'a2 
Ananya, tudu ri tana, kandekunyamo mandake, 
sawi ri ara ntoto banuanya, momparojo ri pu'u 
nononya; ja nata'a talinganya, rantani nadonge 
mompaumo i Malumpa'i Ada setu. Be nasaya 
ngangailya, mombebali2 pai we'a i nCamba'a2 
Ananya. Rantani nadongemo wo'u sanjumi pau 
mbe'anya, nato'o ewase'i: Aa, maeka rayaku 
yaku, boi napepate nu langkaiku yaku. Mesono i 
Malumpa'i Ada: See! incetu nupokaeka? be sako 
yuru laumbe mataku mampeole ta'a nu 
langkaimu setu! Ne'e maeka rayamu, tuwu mate, 
banya siko maincani. Bepa nuincani yaku, 
kakojeku pai kalo'eku, pai nupampokaeka 
langkaimu? Maekamo raya mbe'a i nCamba'a2 
Ananya mampedongeka pau i Malumpa'i Ada, 
mampeunde2ka, mampetuju2ka karosonya pai 
kakojenya pai kalo'enya, kobelaanya naijakimo 
wo'u si'a raya nganga nu langkainya pai ananya 
anu samba'a2, maka naposintuwui ntau se'e 
radua pai i Malumpa'i Ada. Silau langkainya, ja 
ewa ndata'a talinganya, ewa ndapoti matanya 
mampepeoleka pai mampepedongeka ri ara 
njoia, ri pu'u nono. Ara napaendo2 ntau radua 
sindate, kanaa, kalau i nCamba'a Ananya ri pu'u 
nono, rantani pura nadonge pasimbaju pai engko 
ntau radua tundate. Nepa mpile mewalili wailo'u, 
rata lai lobo, sangkakumo wo'u ri awaa 
ngkasituamanya moende.  

Bara ja sangkawila raya pekakore i nCamba'a2 
Ana moende se'e, naolesaka se'i i Malumpa'i Ada 
ungka ndati pampowianya gau sala, alubiru ri 
raya banuanya. Ja butu nakita i nCamba'a2 Ana 
tepoendemo muni balenya i Malumpa'i Ada, 
melapasakamo ungka ri poende, malai waindeku. 
Rata ndati banuanya, ngkende mepone, rata ri 
raya banua, totoliu njai rongonya, napompauka: 
Aa, mapembangumo sa wo'u, siko pai ananggodi, 
to'o yaku maoro kompoku, poapukaku rayopo, 

poapukaku inau, nakanana da tapakoni 
sangkani2. Membangu we'anya pai ananya, jo 
momputosi, ntanoka nu mbambanya, be yore, 
na'oa2mo momputosi, da napanto'o yau nu 
langkainya ja mampakoro kayorenya, 
mamperouka ananya. Maka panto'o ndayanya, be 
naincani nu langkainya pampowianya gau sala 
pai i Malumpa'i Ada. Menaamo rayanya, 
mompaumo we'anya setu: Paikanya njaamo anu 
ndapo'inau? nunjaa anu ndapowayawo? Mesono 
langkainya: Paundamo pesanya riu kura ngkina'a, 
nepa yaku maincani anu da ndapo'inau pai 
wayawo. Napaunda kura; roo napaunda 
mbe'anya kura, ngkore si'a meoko, liu2 nji peta, 
ngkaku ri manu umo'o, naokotaka ngketoyu2nya, 
nakeni waima'i; toyu manu nawaika rongonya, 
koronya sero nasambale, wuii nasuwe, keri2 
nawutusi, napulonciki wo'onya, napulonciki 
witinya, nasela pa'anya, nasela paninya, rantani 
ma'oto manu setu pai napabengkari, napo'asa, 
nepa nawaika we'anya, nato'o: Silaumo anu da 
ndapo'inau. Timamo, nupawuso'i, nupapaunda, 
da nakaronga manana, buresi masi2, podisi 
mapodi2, wuncaka rampanya gana2, da 
kupaendo2 popagampimu.  

Nadadusimo kojo ndongonya moapu se'i, ja 
ewa mokado palenya, ja kancusueremo apu, 
popaloncu2 palenya, pindongo, rantani manana, 
rantani naju'i, naparibingka. Roo ncetu, nato'o 
ndongonya, nato'oka langkainya: Ganggaramo. 
Mesono langkainya: Ane ganggaramo, da 
tamangkonimo, kanaa! Najujulaka mbe'anya 
pinoapunya setu, ja nasonoka nu langkainya: Be 
da patepomba'aka pangkonita se'i, kanaa, aginya 
da tamotuba, kita saanamo se'e, naka'osa mawo 
ndaya. Be nasapu mbe'anya megencu wainjo'u, 
njo'u pai ananya mampemosuki langkainya, anu 
lawinya maoromo komponya. Mangkonimo kojo 
tau saana setu; karoonya mangkoni, nawangke ue 
mpewuso'i; ja anu nainu lawi re'e, baru, pongasi 
to'onya, napoawe2ka ntau se'e. Roo nawangke 
ue setu, meguguri, mewuso'i; roo setu, nato'oka 
rongonya: Powia wo'u kaku anu ndapongo! 
Motaito, mokawiko, madadusi anu ndapongo. 
Roo nasila mamongo setu, nadika ri palangka, lau 
laumbe, lau tabako pai teula, najujulakaka 
langkainya, napongo. Roo mamongo, mesono 
langkainya: Ja wa'anyamo se'i, kasangkompoku, 
puramo porongota; kita lawinya sangkompo, 
wali-mpokasangkompo muni. Ja se'i anata 
samba'a2, ne'e kojo nujea2ni, patuwu tuwu2, ba 
da rate yau inosanya.  

Pura ewase'e pompaunya, ngkore meoko, 

ngkaku ri so'o2nya, ngkaku ri pemainya, ngkaku 
ri watutunya, naparimpauba. Pura metaka 
rengkonya, mompalakanamo mpodago pai 
we'anya, nato'o: Malaimo moende, pepedongeka 
bara nunjaa anu mewali ri raya Yobo silau. Kiro2 
mena'u i Samba'a2 Ananya, tudu ri tana, 
kalo'unyamo, tudu ri lobo, ngkende wo'u 
mepone. Sawi ri raya lobo, liu2 mekari'oyo wo'u 
moende; sinjaumo wo'u i Malumpa'i Ada 
motunda2 ri wawo ganda, mampakoro 
pamongo2nya, poncosogiginya, se'i mentiji, 
sangarimo napebooka kayori i nCamba'a 2 Ana, 
nato'o:  

 Jamo wengi se'i se'e  
 da kapandeku denene.  
 Ane da bangkemo reme,  
 da sala-lempamo ende.  
 
Ince'e pai nakare'e mpesudu i Malumpa'i Ada:  
 Ntongonya kapoendeka,  
 ne'e nupasala-lempa.  
 
Setu pai nakare'emo wo'u mpesudu i 

nCamba'a2 Ana, masudu kayori Malumpa'i Ada:  
 Reme ntudumo ri tana,  
 ana mokole nTambaga.  
 Sinde pai kamantara,  
 da kuula-dolo ngapa.  
 
Ja napepedongeka ntau posoki ngkayori i 

nCamba'a2 Ana. Ri raya ngka' ewase'enya 
moyondomo towea ndeme, ntongo njau ja i 
Malumpa'i Ada motunda ri wawo ganda. Ja 
simpontu njairia, nakaii i nCamba'a2 Ana i 
Malumpa'i Ada ri wawo ganda setu, nepa wusi ri 
pangko, kari! nasabe ngkariki, jamo ruangkaju 
karama pela anu bare'e; liu2 tedungka i 
Malumpa'i Ada setu, morepe2 ri dopi ncareko. 
Guagamo tau sandaya lobo, sandaya lipu, anu 
molonco, moloncomo, anu tumangi, tumangimo, 
anu mesambuni, mesambunimo. Teke mosompo i 
Samba'a2 Ana, tudu ri tana, lau2 samba'a we'a ri 
sori nju ata pekakakorenya, wisu nasewo, ja nu 
joe ntopinya tepondo, polonconyamo i Samba'a2 
Ana setu, mawengi molonco, mareme molonco, 
tudu ri tana nTo Mori, nepa me'onto.  

Yaa, anu ri lipu se'i mampokentakamo i 
Malumpa'i Ada ja ndapaposuncu koronya, nepa 
ndakariani, ndaroro baula samba'a, ndakarianika. 
Napepalimo wa'a ngkabosenya ri lipu setu nunjaa 
pu'u ngkapate i Malumpa'i Ada se'i. Anu 
mantama mampaworo, mampasowa, napaworo, 
napasowamo paunya ri suara nu wa'a 

ngkabosenya pura2, ri limbu2. Saga'a nato'o 
ewance'i: Ja pobangke2nya, i Samba'a2 Ana setu 
pai napampepate i Malumpa'i Ada. Mesono wo'u 
samba'a: Padongeku, paincaniku yaku, ewaince'i: 
Rongo i nCamba'a2 Ana salara pai i Malumpa'i 
Ada; ncetu anu naponcuruka, nasabe ngkariki i 
nCamba'a2 Ana. Incetumo pau asa, anu 
napedongeka, naaya ntau pura2, bare'emo 
mbolimbu pau, bare'emo po'u-lede, bemo ndo'u-
ndate.  

Masae2 sakodi ungka lairia malaimo tau 
nasongka wa'a mokole, mampepali i Samba'a2 
Ana, rantani nadongemo bambarinya, nato'o: 
laumo ri tana nTo Mori pearinya. Setu pai 
napancongka nu wa'a ngkabosenya tau sondo 
lo'u da mantima i Samba'a2 Ana ri tana nTo 
Mori. Ri raya mpalainya bare'e masae pelinjanya, 
ratamo ri tana nTo Mori, natepu'umo mompeoasi 
ri tau: Bara ndikita, bara ndidonge tau samba'a2, 
mampoto'o i Samba'a2 Ana? Mesono tau setu: 
Re'e kojo kadonge, mosu ri tana ngKinadu, ri sori 
lipu nu Wulanderi, njairia kanjaunya. Njo'u tau 
setu; rata njairia, napeoasi wo'u: Bara ndikita, 
bara ndidonge i Samba'a2 Ana, malai ungka ri 
tana mami, mampalaika salanya, mampepate i 
Malumpa'i Ada? Mesono tau ri lipu setu: 
Ndima'imo, da kupawawanaka, oo sinjau banua 
kare'enya. Mesono tau lo'u mopalulu: Aa, aginya 
kami ire'imo da karoo2 mami; njo'umo, 
pompauka taliwanua anu napeari pai peoasi wo'u 
nunjaa nawule i nCamba'a2 Ana wungka eo, 
napokauka ntaliwanua pearinya. Wainjo'u To 
Mori setu, rata ri kasitomorinya, jela njairia, sako 
peponenya jo mendengga2, maka boi 
naposandonge i nCamba'a2 Ana. Mompau wo'u 
To Mori radua setu, ja mojawa2 pompaunya. 
Mesono To Mori anu napeari i nCamba'a2 Ana: 
Hoo, ewance'e ntano nono linja ntau setu? 
Pewalili, petumbuka, tetala i nCamba'a2 Ana 
mangawaya kawo mami sangkani2 pai yaku saeo 
saeo, podo kami radua, bere'e tau anu ntaninya 
yunu mami.  

Ja puramo ewase'e pompau nTo Mori radua 
setu, kiro muni mena'u To Mori anu samba'a; 
tudu lai tana, wainjo'u napetumbuka tau 
mopalulu. Pura napetumbu, mesono tau 
mopalulu: Aginya, bale, ndeku muni, to'oka 
taliwanua anu kasimpoyunu i nCamba'a2 Ana i 
wungka ndeme mowaya, da napoyunumo i 
Samba'a2 Ana rata ri kawo ntau se'e, paikanya 
kami da mesindiumo riunya da motumunda, da 
katundani ri da parompotakanya wata anu da 
napowayaka. Paikanya se'i kira2 da napowia 

ntaliwanua setu, da kapangale'o i Samba'a2 Ana: 
ane mampoajumo wata tau se'e radua, to'oka da 
napokau i Samba'a2 Ana da mampasa’a wata setu 
tondo ri kabangkenya, tondo pu'unya, taliwanua 
da mepasa'a tondo ri kakodinya, tondo yoyonya 
pai da meripuri wo'u si'a, ja i Samba'a2 Ana 
waika da mesindiu. Puramo napetumbu anu 
ewase'e, mewalimo kojo kira2 setu napowia nTo 
Mori ri woto ngkoro i nCamba'a2 Ana. Tau anu 
melulu njaumo motumunda ri powaya ntau radua 
wungka eo. Ntongo mowuro2 mpodago 
wimbukemo kojo To Mori pai i Samba'a2 Ana 
ma'i da mowaya. Kajelanya ri kawo setu, liu2 
naokotaka wata bangke, ewa wono baso, napoaju 
ntau radua setu, da napompu'uika, maka 
ewance'e wawai ntau mowaya, paikanya bere'e 
pasapunya songka nTo Mori. I Samba'a2 Ana 
napokau depasa'a ri tondo pu'unya, jamo njo'u, 
napokau da riunya, jamo ndeku, maka tau luluka, 
madoyo wo'u. Kajelanya ndati pu'u mbaya, ndidi 
narompotaka nTo Mori anunya tondo yoyonya, 
se'i ri taliku i nCaroba'a2 Ana, kobelaanya nepa 
singkaka morepe2mo lai tana si'a. Roomo naupiti 
mbata, sawusimo anu motumunda sima'i ee, soo 
sape nalimbu i Samba'a2 Ana, ntongo naupiti 
mbata, anu mebobaki njoi pa'anya, njoi usunya, 
njoi bengonya, anu natimboyu da nakalente, 
nepa naso'o, napungu; roo, nepa nakeni ri 
kandepe, nakae tana njai soma ngkandepe. Roo 
ewase'e, napoawa posu ri apu, mawaa, nepa 
nasii mposu i Samba'a2 Ana ri talinganya, ri 
engonya, ri palenya, ri paya'anya, ri timpunya, ri 
pa'anya, ri takienya riunya. Puramo setu, 
napelawisi sakodi da napaepe ju'anya, nepa 
nawali-mpoawa posu, nepa nasii ri komponya, ri 
dadanya, paikanya napinda2ka riunya ri wawo 
mpelanya, nepa mate, pindongo, i Samba'a2 Ana, 
nepa napoaju li raya ntana ndakae; soo ndaiwuni, 
nepa napalaika, sako manu2 buta samba'a bare'e 
ndakarianika, banya ewa kamate i Malumpa'i. 
Ada, samba'a baula ndakarianika.  

Pai nakabare'e napetangani nTo Mori, ja tau 
da mamponcuru2ka sala i nCamba'a2 Ana, da 
naungku lipu, da mata mpenaimo. Pai napanto'o 
ngkabosenya owi: pobangke2 i nCamba'a2 Ana, 
maka si'a watua katuwunya, watua i Malumpa'i 
Ada, ntanoka i Ta Batoki, i Samba'a2 Ana i Rato 
Yumbu to'onya. 

 
Pangancasaa tau mepepate pai mangangka. 

 
Morongomo i Wonti, mamporongo i Gulingi ri 

lipu ri Wata Moyora, palawanga nu Onda'e pai 

Lage, ri oyo mPolega Boti pai Kalolonya, lipu i 
nTa nCimpontu. Ri raya ngkawase'enya 
mekipapoiwo ri we'anya i Gulingi, da malai 
mowelua, mangampepali anu bare'e. 
Mompakoroka malai; yunu i Wonti setu i Saguntu 
to'onya, tuama nepa kabangkenya.  

Palainya setu, naleli wiwi ntasi, nalulu jaya 
mpowelua ntau to panga'e; ndeku ri tana nTo 
Ra'u i Wonti pai i Saguntu. Kasae ngkatetoro2nya, 
be manoto anu napowia, rata salipu salipu, 
rantani tetotomo ri tana nCumara, malulu jaya nto 
pesoga ri Sumara. Katudunya ri Sumara, tetoro2 
wo'u tau radua setu, mesoga, be tumoro 
pesoganya, natunggai da melauro, be tepelauro, 
manto'o2mo muni da mampeelimo taliku, 
dadadu muni lipunya pai rongonya pai ananya.  

Ri raya ngkawase'enya napepewoloka i 
nCaguntu pai i Wonti: Aa, nunjaamo da takeni 
mpombalili, rata ri liputa? Setu pai mogombomo 
tau radua setu, gombonya setu banya gombo 
madago, ja gombo mpangangka, da nakaronga 
kobangani dodo mpale, da nakare'e ndakarataka 
ri banua, anu da napokawongko mbe'a pai ana. 
Ri raya ngkawase'enya waremo gombo ntau setu. 
Anu nakita, nato'o nu gombo ntau setu: Da 
tapepalimo tau anu masaemo katudunya ri Rato 
nCubara se'i, anu kobanganimo kayunya, anu 
manto'o2mo dombalili dandakemo ri banuanya. 
Setumo da tapepate tumpunya, da tapangangka, 
tapamuru rengkonya ri raya ngkayunya, nakare'e 
da tapombalilika.  

Malaimo kojo i Saguntu pai i Wonti, 
mangawianaka tinako ndayanya anu maja'a setu. 
Ri raya mpalainya tetoro2, teliko2, teyoro2, 
re'emo kojo tau narata, watua i nTa Lamuru, 
kabosenya ri Tewengku owi. Tau setu malaimo 
ungka ri tana nCumara, ratamo ri Laro, wobo 
njaya nTo Lage dombalili ri tananya; samba'a i 
Jarojo, pai re'e wo'u yununya ngalitau. I Jarojo 
pai yununya setu me'onto ri kuani mpesoga ri 
wingke ngkoronya, buke sangkani ayapa raya 
ngkayu ntau setu. Ja lo'u da manawu ogu eo, 
ratamo kojo i Wonti pai i Saguntu. Karatanya se'i, 
natau kinoyonya, nato'oka i Jarojo pai yununya: 
Aa, komi se'i ire'i yau ntanoka? Mesono i Jarojo 
pai yununya: Io, kanaa, ndagencu2 mpodago; ara 
nyamo wo'u da mompeelimo tau ri banua, be 
madago woro2ncii, boi tosube, boi kasolora. 
Nasonoka i Wonti pai i Saguntu: Aa, kami se'i 
wo'u da kayoremo ire'i, ua kimbainya re'e yunu, 
da nakare'e sampompasi2mbaju. Mesono i Jarojo 
pai yununya: Io, da nakare'e yunu mami.  

Yoremo tau setu sambaka2 ri wingke 

ngkoronya setu. Napowiamo anu nakopi, sa'opoti 
sa'opoti, tau anu rua'opoti setu. Ri raya 
ngkawase'enya mananamo pinoapu, 
mangkonimo rua'opotimo se'e. Roo mangkoni, 
moturu yore, tau anu sa'opoti se'i. I Jarojo pai 
yununya ja karoonya mangkoni nduli moturu, 
kere engonya momarangi, bemo re'e ponculati 
ndayanya, bara nunjaa anu da napowia. Ja 
wa'anya anu nanawa2 da pelinjanya raneo, da 
pesa'ubaka koyo ngkariki pai koyo mbo'o, da 
katelempa mbiti, boi tosube, boi terompo.  

Masaemo sakodi kawenginya, tau sa'opoti 
setu i Wonti pai i Saguntu manoro be lo'u 
yorenya, ja ewa kayore2 nyara. Ja nduli se'e 
moturu, kalumbangumo wo'u motunda2, maka 
mompepewolokamo da pawianakanya nawa2nya 
anu maja'a, anu lawinya roomo napakaware 
gombo ntau se'e, da mangangka, depepate, da 
nakakobangani dodo mpale, da ndakenika ana 
pai rongo ri lipu ri Wata Moyora.  

Masae2 sakodi, mesuamo kojo nawa2 anu 
maja'a; mesono i Wonti, nato'oka i Saguntu: Aa, 
bale gee, tutuni silo tulau! Me'anunaka i Saguntu, 
njo'u natutuni silo, ja mburu ngiri silo mareka, 
tekiwoi tau sinjau, i Jarojo pai yununya. Menee 
pai memeke; ungka ire'e mesono i Wonti, 
napare'emo pau mpokira2, nato'oka i Saguntu: 
Bale, kita dalai monyilo. Marimbo nganganya 
setu manto'o, maka natunggai mampapadongeka 
i Jarojo pai yununya, boi re'e bata ndayanya, boi 
tau to pangangka. Malaimo i Wonti pai i Saguntu, 
naili koronya, bare'e lawa gaga, nakunde muni 
koronya, maka malantu da nakatekayore muni i 
Jarojo pai yununya.  

Bara sangkuja mpali waiwaindeku, 
waiwailo'u, kakamburu2 ncilonya, kakangiri2 
ncilonya, maliu2naka tangoa nto pesoga setu. 
Setu pai membangu motunda2 yunu i Jarojo 
manisi2, paikanya njii wawonya, sako joia 
ntangoa setu be moko'i. Maka monculatimo 
rayanya, nato'o lai rayanya: Aa, ara ipumo nca 
rayaku mangampeole tau monyilo setu, ja mburu 
wailo'u, mburu waima'i, ngiri wailo'u, ngiri 
waima'i, bara nunjaa natunggai setu? Bare'e 
tumoro ponyilonya, sako rasinya bere'e, ja doe2. 
Ri raya ngkawase'enya me'anunaka i Wonti pai i 
Saguntu, nato'o i Wonti: Bale, da lintumo 
kayorenya tau sindate, madiimo wengi se'i, boi 
tekiwoi muni naini, bale! Ndekumo kojo tau setu, 
nararamaka yau sambinoro silonya setu, 
napampeole kare'e ngkinoyo pai kare'e ntau, 
nepa napepate silo. Karoonya napepate silo, 
ngkaku ri tawala pai penai, kandekunyamo 

mobonggo. Rata ri joe ngkuani kare'e i Jarojo pai 
yununya, anu ntongonya motunda2, sii mpanisi. 
Ri raya ngkawase'enya mombejawa2mo. i Wonti 
pai i Saguntu setu, mampombeto'oka dei2 da 
pasayunya tau, da mate2, nepa da napamuru 
rengko wa'a bangani ngkinoyo pura2. 
Kasawisunyamo mesayu i Wonti, nasayu i Jarojo, 
kasawirinyamo natabangkoi i nCaguntu yunu i 
Jarojo anu sii mpanisi sinjau, paikanya 
nakadagoka yau wo'u, kanjo'unya mewunu 
malodangi mata ntawala anu napewunuka i 
nCaguntu, ncoe, ntinja! ja podo petu'aki yu'a 
ntawala setu anu mekoni ri woto ngkoro yunu i 
Jarojo, mata ntawala manawu sambakanya. Setu 
pai ngkore meoko, kasaputunyamo molonco 
santongo yopo, napobauga ana ngkaju, manoro 
nawai wuku metoa, ja sumayaimo, setu pai 
nakatuwu.  

Ja i Jarojo, pindongo, anu ja kere engonya 
momarangi, pindongo, napaporinca2ngikamo 
madodo mpangko, bemo tepesawa, bemo 
tepembangu, matemo lai poturu2nya se'e. Ri raya 
ngkamate i Jarojo, me'anunaka i Saguntu pai i 
Wonti, mba'u nakoyo kinoyo i Jarojo pai 
yununya, liu2 nakeni mpalai, ratamo ri tana nTo 
Ra'u. Karatanya njairia, parenta nTojo, sondomo 
lopu mbamba natonto, nabubu, mangaiwuni 
pepepate pai pa- ngangka. Sako to'onya roo 
nalimba, banyamo bara i Wonti wo'u anu 
napoto'o, to'o anu santo'onyamo, anu nepa 
napepalika, incetu anu nato'o2mo ri tau, Rengko 
setu anu saga'a nawali-mpobalu muni ri tau, 
saga'a nawaika ana we'a, da napampokono da 
napotengeaka; ewase'emo tau tetoro2.  

Palulunya jaya ri wiwi ntasi setu, ja teliko2, ja 
teyoro2, tana pura napeiramboyo, bare'e 
sangkani napaendo2, da naperata nu anu 
mamperata pura ewase'e ri kaja'anya ri woto 
ngkoronya. Kumii sangkani rayanya, bare'e 
naendo2, maka naka'uwi ndasinya ri tau anu 
napepate pai anu molonco.  

Ri raya ngkawase'enya polonco yunu i Jarojo 
rata ri tana nu Lage, ri lipu Wawo nTewengku. 
Rata mangantaki2 wela, anu natabangkoi i 
nCaguntu mpetu'aki ntawala. Pai napetumbumo 
wo'u ewambe'i anu mewali ri yae njaya ri tangoa, 
kayore ntau se'e sangkani2 pai i Wonti pai i 
Saguntu. Napetumbumo wo'u kamate i Jarojo anu 
yununya, napetumbumo wo'u kaju nu ayapa pai 
tapi nu lipa pai boka nu baju pai pole nu nciga, 
rasi ntau se'e pai i Jarojo anu naparingkinoyo ri 
tangoa roo napalaika. 

Ri raya ngkawase'enya pura napetumbu, 

nadedewaka ewase'e, setumo pai mogombo tau 
salipu setu rantani nakeni ngkasae2, simpalelemo 
tau pura2 santana nu Lagemo se'e pai Rompu, 
Kadombuku, da mangampepali to'o ntau anu 
mepepate setu, bara ri saa wo'u kanjo'unya. Pai 
re'emo wo'u tau nasongka i nTa Lamuru 
mampakoroka wata ngkoro i Jarojo. Masae2 
sakodi, tebureka tepujaamo tau mampepali, 
rantani re'emo kojo bambari nadonge tewawanii, 
nato'o nu bambari setu: Njaumo ri parenta nTojo 
tau setu, i Wonti pai i Saguntu to'onya, paikanya 
roomo nalimba to'onya se'e, banya bara i Wonti 
wo'u, paikanya re'e tau anu maincani 
ka'iWontinya pai ka'iSaguntunya. Napetumbumo 
mpodago ntau setu ri tau pali setu, mangampaliki 
i Wonti pai i Saguntu, rantani naratamo kojo. Ri 
raya mparatanya tau setu, bare'e mewali ndasoko, 
lawi tau jo maroso, se'i puramo nasoro. Mewali 
ungka ire'e ranja2 kakancosolili ntau, 
kasigaliganggo ntau sambiwi ntasi.  

Setu pai ndapare'emo mPapa i Sangka akala 
mpokira2 ri tau anu da mangkoto da mantima i 
Wonti pai i Saguntu, ewaince'i nato'oka: 
Petumbuka i Wonti pai i Saguntu, ne'e ipu 
rayanya da rata ri wa'a nenenya, wa'a mpapanya, 
se'imo baula da katuwurika, boi mate. Nyamo be 
mesasambuni, boi ja mampakapari katuwunya. 
Sawase'i mba'a nu baula, da kupontuwurika, 
wa'a nu anaku setu. Napaworo kojo ntau anu 
ndapa'ulaya pau. Ja butu nadonge i nCaguntu pai 
i Wonti, lene sangkani rayanya, paikanya 
ndaga'atimo tau radua setu; i Saguntu de'onto ri 
wa'a nja'inya, i Wonti da njo'u ri wa'a nja'inya, 
kobelaanya bare'e mewali ndasoko tau radua 
setu. Ja podo pau mangancoko riunya.  

Ri raya ngkawase'enya njo'umo i Saguntu ri 
wa'a nja'inya, ndekumo i Wonti ri wa'a nja'inya, 
madadu rongonya pai ananya ri Wata Moyora. 
Paikanya pancoronya bepa re'e kabalinya, 
ntongonya mogapiti lai rayanya; mopangapa lai 
rayanya, bara tuwu, bara mate yaku se'i, bepa 
kuincani. Bara ja nakira2 nu wa'a ngkabosenya 
pai wa'a nene, wa'a mpapa yaku se'i, be manoro. 
Ungka ire'i kojo jelamo i Wonti ri lipunya, ri 
banuanya, ri rongonya, ri ananya, 
napomberatakamo wo'u wa'a nenenya, wa'a 
mpapanya pai kasangkomponya anu sauncu, 
ruauncu, i Wemonto pai Ta mPosoki pai Ta Dio2, 
ana i Buroso, nce'e sangkompo sandaya2 pai anu 
mampoana i Wonti. Nepa maroo2 si'a ri Wata 
Moyora, monawu ri Polega Ngoyu pai ri 
Penggoli.  

Ri raya ngkawase'enya inepemo tau pura2 

santana nu Lage pai Onda'e kajela muni i Wonti 
ri Wata Moyora pai manotomo wo'u kaince'enya 
anu mepepate ri Laro. Setu pai nasongkamo nTo 
Lage pai To Onda'e tau da mesoko, da 
mangancoko i Wonti. Ndapatulabasimo to'o ntau 
anu dantadulakoni, i Ta Masilaka, i Suba to'onya, 
bangani Buyu Lenda pai Konau Motobu ri sori 
mPeladia, bara tesangkuja tau maroso. Paikanya 
ja mesono i Ta Masilaka: Aa, ipu raya mami, da 
mancoko tau setu, boi ja desayu. Paikanya 
napari2 wa'a ngkabosenya mampokau; 
nawianaka yau, pai be sangko jela njairia. 
Paikanya re'emo wo'u songka ungka ri wa'a 
ngkabosenya rata ri To Kalolonya salipu, ri mania 
i nTa nCimpontu pai wa'a mpalilinya, 
manganto'o: Ane ndikoto, da mantakawi to Wata 
Moyora, anu tetoro2, teyoro2 pai mepepate, i 
Wonti to'onya. Ndipataka tengko, da kapangkita 
pewalinya, pantahami pai kabare'enya. To'o ntau 
anu ndatunde setu: i Ta nTumbe tadulakonya, 
anu ndapoPapa i Ende, bangani Lepati anu njo'u 
ndawawa ri Kalolonya. Yununya wo'u anu da 
mesoko setu: i Ta Ripusi, i Pesoba to'onya, tau 
punja witinya sambali, naruncu mpangale anu 
na'uase, ince'e anu mangkoto da mampataka 
tengko. I Pasunu samba'a, i Ratu samba'a, anu 
mampotadulako i Ta nTumbe.  

Paikanya ri oyo ntau setu ndawali-mpakanoto 
wo'u samba'a, anu kuto'omo roo, anu punja 
witinya, Papa i Ringgune, ince'e manu2 
dompataka tengko ri woto ngkoro i Wonti. 
Puramo ewase'e pogombo ntau setu, naparatamo 
pau ri kabosenya ri Wata Moyora, Papa i 
Batongawa, i Situmbu to'onya: Da ndipaincani, 
se'i komi To Wata Moyora, anu napeari i Wonti, 
ndipakadago2 kojo motiana, tau setu boi lapa. Ri 
raya ngkawase'enya mombekekenimo pau ungka 
ri Kalolonya pai Wata Moyora. Setu pai 
napampepalimo kira2 da napangale'o 
mangancoko i Wonti tau baleparu. 

Mesono Papa i Bato: Aginya wase'i da 
pokira2ta: ruambengi wase'i yaku da mesale 
monowo njai nawu, njairiamo da napatundani 
nci Papa i Ende, i Pasunu, i Ratu pai Papa i 
Ringgune, anu punja witinya, da ndakira2 ri 
pangkoninya, da ndaoropi, da ndapakandateka 
mpodago eo, nepa da ndapape'onto tau 
mojamaa. Paikanya tau pura2 mobakumo yau ri 
banuanya, boi maoro ri pojamaa. Ja i Wonti nyau 
bemo ndato'oka da mobaku, da nakaoro 
ngkomponya, da nakane’e sondo nawa2nya ri 
pampape'ontoa mangkoni ri kategoli eo, naka ja 
sambela da mampetutusi anu nakomi kina'a pai 

beko.  
Ratamo kojo ri reme mpesale mPapa i 

Batongawa, singkandomumo tau pura2 ri 
pojamaa setu, njaumo wo'u pai i Wonti, anu da 
nadakira2. Monggalemo tau ri pojamaa, rantani 
tingara ncombamo eo, rantani kangkebe2 da 
sawimo eo, i Wonti montepu'umo maoro 
komponya. Nangkase'e napetingara ogu eo, bara 
ratamo ri gorinya pangkoni2 ntau mesale 
mobeko. Rantani sawimo mpodago eo, ma'aimo 
mpodago kaoro ngkompo i Wonti, lawinya be 
mobaku mowuro ngena, sako tau anu mobaku 
montepu'usi muni maoro komponya, pagonya i 
Wonti. 

Ri raya ngkawase'enya ganggaramo tau 
moapu beko, tekunggolimo eo, napokaumo ntau 
mobeko tau samba'a lo'u manganto'o ri tau 
monowo: Ganggaramo tau moapu, da 
me'ontomo, mangkoni. Nawawanakamo kojo 
ntau tumpu njamaa setu tau anu ndasale ma'i ri 
pesale, ndeku ri poapu beko, pagonya i Wonti, 
anu maoro komponya, be sangko mobaku ungka 
ri mowuro2. Ganggaramo kojo pelinjanya ndeki 
pobeko. Sindara kalo'u ntau manto'o tau 
mojamaa setu, maintimo tunda ntau tumunda, 
mangalimbu da polimbu ntau mangkoni, jamo i 
Ta Ripusi anu bare'e mesambuni, dampataka 
tengko ri Wonti. Roomo ndasupa wo'onya pai 
dadanya pai ndawewesi wo'u wo'onya se'e, 
maka tau setu ndatunggai mampokau mokira2. 
Puramo ndawewesi wo'onya pai ndasupa 
dadanya, ndapokaumo mopolu2 mosali2onggo 
njai sori ngkaju ndalango da potunda i Wonti. 

Ri raya ngkawase'enya sima'imo kojo i Wonti 
tesindiu, maka maoromo komponya. Jelamo 
pura2 tau, paikanya lawinya roomo nasongka 
ntau to pobeko gori da mpotila. Ja pura tudu 
bengo motunda, tudumo pai ira ndatila, ma'imo 
pai kina'a, ma'imo pai inau, bemo marapa 
pombelulunya. I Wonti ngena se'i motundamo 
moawe pai i Ta Ripusi (Papai Ringgune) anu 
ndaso'o2 wo'onya, ndasupa2 dadanya, rumbu2 
ncalionggo, nepa mompapangenge, kobelaanya i 
Wonti se'i piga sangkani rayanya, nanangi nu 
denggoriya, madonge oni ntau mompangenge ri 
sorinya, jamo mantunggai mangkakusi kina'anya 
pai bekonya.  

Rodomo tau motila; mesonomo samba'a: Aa, 
kuepe2 kita se'i wungkamo ndapotilaka, nyau 
bere'e wayawo, da tamangkonimo! Paikanya lawi 
roo ndapombeto'oka ewance'e da pompau ntau 
samba'a ane roomo ndapotilaka. Re'emo samba'a 
masono wo’u: Io, kuepe2 dangkonimo kojo. Ja 

kasowanya nato'o, telaenakamo pale i Wonti, 
napatambeka ri wukotunya, tondo ri Ta Ripusi 
anu dampataka tengko. Kasapeenyamo tengko, 
liu morangka2 i Wonti, maka palenya setu 
ntimali2 nakekenimo i nTa Ripusi, nepa nakada2 
li sindali tana. Kasasoonyamo tau anu tumunda 
ma'i madadu, mampopagoi, mangaowuni i 
Wonti, sa'e metimboyu ri pa'a, sa'e ri pale, sa'e 
mangkeni kayo're, se'i koko mpepoku tau ewa 
mogumora sangkani. Wa'a ngkina'a pai pancua 
pai beko anu roomo ndatila pura2 ja malesa 
napoyandaki ntau, be mewali ndakoni, paikanya 
lawi roomo ndapombeto'oka: anu da ndatila 
riunya, ja nepa wawainya. Maintimo mdapungu i 
Wonti, nepa wali-mpotunda tau mpodago2, 
ndawalintila muni ira pai kina'a pai beko, 
wuwunya anu ndakoni pai anu ndainu, nepa 
mangkoni mpodago pai sondomo wo'u 
pasimbaju anu kono ri Wonti. Setu pai 
mompasimbajumo tau tu'a, 
mampompasimbajuka i Wonti: Ee anaku, ara 
wenu kojo pai naka ewaince'e yau rayamu owi?  
Ara nyamo nutima anu ntau pai ne'e sa nupepate 
tumpunya. Kapuru raya tau, kapuru raya siko pai 
anu ri siko anu ma'ai ngkakapuru raya. Iwenumo 
tapangkuja, anaku, da nuparata loga; ince'imo 
kuto'o2: patuju ungka ri tau tu'a ne'e ndasapu, 
ne'e balancapu, tau anu sangkatuwu. Pura 
mompau tau tu'a setu, ja njii sangkani i Wonti; 
mesono muni wa'a ntau tu'a: Ndipakoni tau setu, 
ndisumpuka kina'anya, ndipapanginuka 
panginunya, pindongo, boi yoga. Nyaumo tau 
baleparu, be madago da ndayogani, ndamelai.  

Napakoni, napapanginu; puramo mangkoni 
tau pura2, mompakoroka, liu mpeoko tau anu 
mesoko, montangke2 kayoro, balara i Wonti, i 
Wonti ri tongonya, sampanga balara kayoro 
riunya, sampanga ri puri. Kawawase'enyamo 
rantani rata ri Tadawagi, rantani rata ri Wawo 
nTewengku, paikanya re'emo tau anu 
ndapasindiu mampetumbuka i Ta Lamuru 
pangale'oamo i Wonti, da napaincanimo i nTa 
Lamuru mampetumbuka lipu anu salipunya, 
lemba anu salembanya kamayamo i mBonti, da 
ndapampotobuka, ndapomberataka, da 
ndapampau ewaimbe'imo da katedikanakanya, 
woto ngkoro i Wonti setu da tuwu bara da mate, 
jamo ada da malewo.  

Jelamo i Wonti ri wawo nTewengku, 
medongemo wo'u lipu popalipu2, lemba 
basangkuja lemba. Singkandomumo wo'u tau, 
mogombo, liu ware gombo wa'a ngkabosenya pai 
wa'a nja'i i Wonti, anu siwia raya pai wa'a 

ngkabosenya. Nato'o nu gombo setu, i Wonti 
ne'emo ndapatuwu, salanya mobuyu2; da 
ndaposaki, ja mompakarugi tau, da ndatuwuri, ja 
mompakarugi tau. Pagonya i Ta Lamuru, bara da 
re'e pau mpopa'eeka ri wa'a ntau, da manto'o: I 
Wonti ne'e ndasasa, i Wonti ne'e ndapepate, ja 
apumo kangiri2 pai kanggelo2, anu mesuwu ri 
nganga i nTa Lamuru, ka'ai ngkaja'a ndaya ri 
kapate i Jarojo. Wa'anyamo pau i nTa Lamuru: 
Da kuwisa, da kusonca, kusasa moanca2, nepa 
da pura ja'a ndayaku, nepa da oti ue mataku ri 
pantangisiku i Jarojo. Sangaya2 da 
ndapolampa'anika,  da ndalolowo, da 
ndapoajuka woyo, da ndaoko, nepa da 
ndaposasa. 

Puramo ewase'e, bemo. ndapakarate pau. 
Melinjamo tau ndasongka mawangu lampa'ani ri 
tongo mpada nTo Lage, mosu ri wingke 
nCina'olea. Roomo ndawangu lampa'ani, 
mombalili tau ndasongka, ndasongka wo'u tau 
popanjaya2. Rata ri salipu salipu, rata ri salemba 
salemba: To Wingke mPoso, To Tinoe, To Lage, 
To Kadombuku; ndapakanotomo eonya da 
kasingkandomu ntau ri pada nTo Lage setu. 

Ratamo kojo ri eo anu ndajanji, siturumo tau 
ngke'ana2nggodinya, sako we'a lo'u, da rayanya 
mangkita i Wonti anu ja podo ndadonge ri 
bambarinya, jo gorimo ngkaeka ndaya ntau. 
Kangkebe2 da sawi reme, ndapoiwokamo wo'u i 
Wonti ungka ri Wawo nTewengku, ndapoyunu 
pai ndakira2 wo’u, nato'o mpokira2 ewance'i: 
Siko, Wonti, bemo da mate, toka sangkamo baula 
anu ndatuwurika siko, maintimo nakekeni ntau 
anu makodi rayanya, anu mampotowe i Jarojo. 
Mewali, wawase'i da nupaincani bemo da poso 
woto ngkoromu, malori mpobomba, malori 
mpotoyu manu, sako ewa nakii ntetari, ewa 
natosu ndui bare'emo kojo; ne'e ipu rayamu, 
peoko tapalai da ndeki lipumu. Paikanya ane da 
mobaku, pobaku riunya, ane da mangkoni, 
pangkoni riunya. Ungka lairia mangkoni, 
mobaku. Pura pangkoninya, ndalede wayaa, anu 
ndataka ri nono, ngkore meoko, rata njai eja, 
kiro2 mena'u, tudu lai tana, paikanya sowamo 
pau i Wonti: Io, kuincani, yaku se'i jo ndidagosi 
rayaku, ndikira2mo yaku se'i, pai tampe, iomo, 
ewaince'emo se'e, jamo da kunjo'u. Tau 
simbuwu metaompomo pura2, umongko 
sangkani, malimbu lampa'ani da mpasasa i Wonti 
setu. Napoyunumo i Wonti, rata ri Ka'opi 
nTora'u, re'e ue sangkoro njairia, me'onto mainu 
ue i Wonti. Malai ungka ire'e, ratamo ri wiwi 
mPada nTo Lage, yosa2mo ndapetiro, ewance'e 

lau lampa'ani i Wonti. Ja sa'anta pelinja i Wonti 
mangkita lampa'aninya, pai nalempa witinya, 
montepu'umo memisa lionya, napesuamo nu eka 
pai se'i ndatondari, samba'a mano'o, sima’i tau ri 
mpuyunya ri puri; majolimo eo.  

Ratamo lai lampa'ani, ndatujuka peponenya, 
ja ntada mepone, be bara mebunde2! Rata ri 
tuwa lampa'ani, njaumo kaju napapombepampa, 
sa'e woyo, togouncu lewa2 setu, ka'aopo 
uncunya ri le'e. Moromu pura2 kaju anu da 
ndaparambi, onompole. Kasawi i Wonti ri 
lampa'ani, mancuara pebete eo, mantalikusi 
kasoyoa, liu2 ndarambi ri lewa2 anu opouncu, 
maintimo ndarambi, ungka ri tingkado sawi ndati 
le'e, se'i ndapaporopo2. Pura ewase'e, 
meponemo wa'a ananggodi ndapokau mangoko, 
da nakakoje, nato'o ntau tu'a; yakumo se'i 
samba'a, malulu songka ntau tu'a, da nakakoje, 
metutu mombesuara pai dada i Wonti, mepoku: 
Eeei huhu, huhu, yaku makojemo! Tau ndaoko 
tuwu2, mepoku njai dadanya.  

Puramo ananggodi mangoko, meokomo i Ta 
Ranga Jawa mangaru pai Ta Wani, magolili 
lampa'ani setu. Sapemo nagolili, malumo reme, 
mompasampolemo tau tondo ri suara i Wonti, 
tondo ri pebetenya. Mombesuara pai i Wonti tau, 
napapodedemo tau mantangke panaguntu, 
ndapakanotomo wo'u tau da mancere daa, tau da 
mampaware naini le'e i Wonti. Manotomo tau 
radua anu da mampaware le'e pai da mancere 
daa, i Ta Lamuru dampaware le'e, i Ta Menoga 
dancere daa, depanaguntu riu2nya, nepa 
depanaguntu wo'u tau pura2 anu re'e 
panaguntunya, ane mebusimo anu i nTa Menoga.  

Paikanya riu2nya wa'a nu ananggodi da 
mampoajuka woyo. Woyo setu lolowo to'onya, 
tinongkei, roomo yau ndapatokiki ri woto ngkoro 
i Wonti, nepa ndajujulaka, pura2 ananggodi da 
mekekeni ri woyo setu, woyo kojo, te'alima yae, 
nasombu nu ananggodi, napekoni ri woto ngkoro 
i Wonti. Puramo ncetu, i Wonti ja njii wawonya, 
kasakeronyamo panaguntu mPapa i Asa (Ta 
Menoga), sambombemo panaguntu anu maria. 
Pura mebusi panaguntu, mapokasimo rangasunya 
pai oninya, sangkende meponemo i Ta Lamuru; 
jela ndati lampa'ani, paha, teki, nabandule 
wo'onya setu, yabi sampuyu ngkani 
natotowakaka pangko, nepa ware, maka daanya 
pura molepe, pai naka bemo tinja mpangko, ewa 
mancayumo ronto, tebelence, tekaulemo pangko, 
bemo lo'u ndawunca ri gumanya. Tudu ri tana, 
jamo ndapayoa, nepa madago muni ndawunca ri 
guma penai i nTa Lamuru.  

Wo'o i Wonti setu ja butu ware, 
napemuekamo loi tana, sangkakumo 
natarangkaku i nTa Ranga Jawa, i Wuko to'onya. 
Napoloncoka njoi oyo ntau, napombeoko2mo 
ntau santongo mpada setu, ja teare2mo, ja 
tewowo2mo tau. Sa'e mawongko rayanya, sa'e 
maeka rayanya. Pura ewase'e, lawinya wata 
ngkoro i Wonti ndanawusaka ri lampa'aninya, ri 
sori ntana ndakae, paikanya bare'epa ndawunca 
ri bolo ntana ndakae. Maka tau bare'epa pura 
tudu palenya. Katudu wata ngkoro i Wonti ri tana, 
ja momberampa tau njo'u mesayu, ja 
sigaliganggomo mata mpenai ntau 370 pura2 
tudu palenya, be ndaimba we'a. Togongkani 
ndakolika, ntukepe, ntumbole; laupa kadagonya 
da katudu mpenai, ntongonya ndatotowakaka 
lairia se'e. Malesa ngkewuku2, ngke'ua2 
ngke'uta2, ngketaku2mbo'o, ngkepela2, 
ngkesanga2. Liu ndapotila salisi, umbukinya.  

Montepu'umo mogumora tau; ndatemo wa'a 
ngkasangkomponya mekakakore ri wawo mbatu 
lawa2, anu ma'i da mampakapia i Wonti 
kasangkomponya. Napatotoka i mPapa i Bali 
panaguntunya, kero! paikanya be lau peluru, ja 
podo ndaekatika, ganggara kojo pesupalakanya 
loi sambali mbatu. Ungka ire'i wuragamo tau anu 
sanjaya sanjaya mogumoramo ri jaya, ungka ri 
Pada nTo Lage sa'e wailo'u, sa'e waindeku, 
simbente madadu lobonya, ndatila2ka lipu, 
nato'o mpogumoranya: Balu2mo i Wonti, 
balu2mooo! i Wonti balumo! Mancuru 
pobangke2nya pai kabaleparunya! Salisi pai 
umbukinya ndatila2ka lipu! Eeeeei huhuhuhu!  

Madoromo, ja simpangaseremo kanjo'u ntau 
setu. Sa'e maroro wawu, sa'e asu, sa'e mbula 
naroroka.  

Ungkanyamo ka'iWontinya; i Saguntu be 
ndapepate, ndatuwuri nu baula, maka anu da 
napepate be mate, sanjaya wo'u i Wonti anu 
mampokau si'a; ane ja si'a, be da re'e tau da 
mate.  

